
DI'IDZA' LA'TYA BZU SAN MATEO LE'E GUICHI

Ni rnén quie xuzixta'o Jesucristo
(Lc. 3.23-38)

1Ni rguixogue'n quie ja xuzixta'o Jesucristo. Naca Abraham len rey David xuzixta'o
Jesucristo. 2 Abraham guqué' xuzi Isaac, na' Isaac guqué' xuzi Jacob, na' Jacob guqué'
xuzi Judd len ja bichiné'. 3 Na' Jud4 guqué' xuzi Fares len Zara, na' lao Zna'jé' Tamar. Na'
Fares guqué' xuzi Esrom, na' Esrom guqué' xuzi Aram. 4 Na' Aram guqué' xuzi Aminadab,
na' Aminadab guqué' xuzi Naasén, na' Naasén guqué' xuzi Salmén. 5Na' Salmén guqué'
xuzi Booz, na' lao Zna'né' Rahab. Na' Booz guqué' xuzi Obed, na' lao Zna'né' Rut. Na'
Obed guqué' xuzi Isai. ¢ Na' Isai guqué' xuzi rey David, na' rey David léné' Zgula Urias
gucajé' xuzi Zna' Salomén.

7Na' Salomén guqué' xuzi Roboam, na' Roboam guqué' xuzi Abias, na' Abias guqué'
xuzi Asa. 8 Na' Asa guqué' xuzi Josafat, na' Josafat guqué' xuzi Joram, na' Joram guqué'
xuzi Uzias. ?Na' Uzias guqué' xuzi Jotam, na' Jotam guqué' xuzi Acaz, na' Acaz guqué'
xuzi Ezequias. 10 Na' Ezequias guqué' xuzi Manasés, na' Manasés guqué' xuzi Amon, na'
Amoén guqué' xuzi Josfas. 11 Na'Josias guqué' xuzi Jeconias len ja bichiné' tiempo cati
unita' ben' Babilonia cati yahua'ajé' preso ben' Israel lao yedyi quiejé'.

12 Te beyudyi na', Jeconias guqué' xuzi Salatiel, na' Salatiel guqué' xuzi Zorobabel.
13Na' Zorobabel guqué' xuzi Abiud, na' Abiud guqué' xuzi Eliaquim, na' Eliaquim guqué'
xuzi Azor. 14 Na' Azor guqué' xuzi Sadoc, na' Sadoc guqué' xuzi Aquim, na' Aquim guqué'
xuzi Eliud. 1> Na' Eliud guqué' xuzi Eleazar, na' Eleazar guqué' xuzi Matdn, na' Matén
guqué' xuzi Jacob. 16 Na' Jacob guqué' xuzi José, ben' quie Marfa, na' Maria guqué' Zna'
Jesus, ben' naca Cristo.

17 Lao tiempo uzu Abraham hasta bdyinnan tiempo uzu rey David, udaohue chida'
tiempo unita'jé'. Léscan' lao tiempo uzu rey David hasta bdyinnan tiempo yehua'a ben'
Babilonia ben' Israel preso yedyi quiejé', udaohue itu chida' tiempo unita'jé'. Léscan'
lao tiempo yehua'a ben' Babilonia ben' Israel preso yedyi quiejé' hasta bdyinnan tiempo
golo Cristo, udaohue itu cue' chida' tiempo unita'jé'.

Ni rnén cati golo Jesucristo
(Lc.2.1-7)

18 Caora cati golo Jesucristo guca caniga: Zna'né' Marfa napé' compromiso utza-
gana'léné' José. Pero antes binesi' laguedyijé' sujé' tuZe, caora na' gucabé' José banu'a
Marfa xcuidi'. Pero por nun quie Bichi Be quie Diuzi nu'ané' xcuidi'. 1°José naqué' ben'
huen bire'enné' gaohué' Marfa xquia lao yedyi. Re'enné' usanné' lené' sin que inezi ja
bené'. 20Tu racané' pensari bi huené', cati ptilalao tu dngel quie Diuzi lené' lao bichi gala
quié'. Na'ra una angel rébiné' lébé":

—]José, 7i'i suba David lué', bidzebo' siu' Marifa gacané' Zgulo', porque nun quie Bichi
Be quie Diuzi banu'ané' xcuidi'. 21 Lébé' su tu Zi'iné', na' huelo' laobi' JESUS. Cana' huelo'
laobi' porque Zi'iné' ute uselabi' dula' xquia quie ben' yedyi quiebi'.

22 Yugulu cabé' guca na', bzunan di'idza' quie Diuzi cabé' una Diuzi lao na'a tu ben'
udixogue' xti'idza'né' tiempote. Cani uné' dzana":

23 Huazu tu nigula cuidi', ben' binesulé be'mbyu, hua'ané' tu Zi'iné'.
Na'si' laobi' Emanuel.
Ta inaro xti'idza'ro: Z&lé Diuzi ra'o.

24 Cati udélebé José lao bichi gala quiené', béné' cabé' gudyi angel quie Diuzi 1ébé'.
AoZi'né' Marfa para Zgulané'. 25 Pero biuzuléné' 1ébé' cabé' rzulé ja bené' Zgulajé' hasta
que golo Zi'iné' néro. Na' bé'né' lao Zi'iné' JESUS.

2

Uyo ben' psédi quie bélo yena'jé' Jesus

1 Cati golo Jesus lao yedyi Belén ga nebaba Judea, caora na' uzu tu ben' lao Herodes
naqué' rey. Na'ra bdyin ja ben' za' zaca' ga rlé obidza, bdyinjé' ciudad Jerusalén. Nacajé'
ben' psédi quie bélo. 2Na'ra unabajé":

—;GaZi zu rey quie ben' Israel, ben' zagolo? Nita'ndo' zaca' ga rlé obidza blé'éndo
bélo ta naca sefia golobi'. Quie lena' za'ndo' ta gapala'nndo'bi'.

3 Cati unezi rey Herodes cabé' unayaqué', lega ptébi pensari quiené' 1ébé'. Léscan'
yugulu ja ben' ciudad Jerusalén, lega ptébi pensari quiejé' 1€jé'. 4 Na'ra guZi rey Herodes
yugulu ja xan' pxuzi len ja ben' rusédi ja ley rnao ben' Israel. Na' unabané' rébiné' 1€jé":

—;Gan' galo ben' naca Cristo?

5Na' ra unajé' rébije' 1ebé":

—Galogué' yedyi Belén ga nebaba Judea, porque cani rnén 1&'€ guichi bé profeta dza
na'te:

6 Le'e ben' yedyi Belén quie yu nebaba Judd, ba'ala'cazi naca yedyi quiele yedyi dao',
hualo ladole tu ben' inabé'ra, ben' inabé' ben' Israel, ben' quie Diuzi.
Cana' rnén 1€'é guichi.

7 Na'ra balarazi guzi rey Herodes yaca ben' psédi quie bélo. Unabané' 16jé' dyé'édi bi
tiempo golo bélo. 8 Na' use'ela'né' 1€jé' Belén rébiné' 1&jé":

—Uletzio Belén inabale dyé'édi bi raca quie xcuidi'. Cati babedzelelebi' nadetixogue'le
né'édi' tacuenda guidaria' gapala'na'bi'. —Cana' unané' rébiné' 1&jé'.

9Te beyudyi una rey Herodes gudyijé' 1€jé' cana', na'ra zio ben' psédi quie bélo. Na'ra
1ébélo blé'€jé' caora nita'jé' zaca' ga rlé obidza, udyialaona laojé' hasta que bdyinnan
laohue ga zu xcuidi'. 10 Cati blé'éjé' ga bdyin bélo, lega bedaohuetzeguejé'. 11 Caora
uyu'ujé' lu'u yu'u, blé'éjé' xcuidi' 1ébi' Zna'bi' Marfa. Na'ra uditzuZibijé' udapala'njé'
bdao' na'. Na'ra laosalotejé' caja quiejé' nu'ajé', bé'jé'bi' regalo ta nu'ajé', bé'jé'bi' oro
len yalo len ja aceite Zio. 12Beyudyi na', guca tu chopa dza nita'jé' na' cati uxusajé' de que
bireya'ala' yeyojé' gan' uza'jé', gan' re' rey Herodes. Quie lena' uzi'jé' neza tula zeyojé'
yedyi quiejé'.

Bzuno José léné' familia quiené' yedyi tula

13 Ude beyudyi beza' ja ben' psédi quie bélo yena'jé' xcuidi', na'ra uxusa José blé'éné'
tu dngel quie Diuzi rébiné' leébé":

—Uyasabachi' udé'éla' bdao' na' len Zna'bi'. UZunolélo'bi' tziola'obi' yu nebaba
Egipto. Na' yega'nla'obi' hasta que inia' lué' gala tzio', porque rey Herodes huegui-
logué'bi' ta gutié'bi'.

14 Na'ra udélebé José, uyasané', uzi'né' xcuidi' len zZna'bi' lao réla ziojé' yu nebaba
Egipto. 15 Na'zi bega'njé' ulezajé' uzujé' hasta que bdyin hora guti rey Herodes. Cana'
guca tacuenda bzu di'idza' quie Diuzi cabé' gudyiné' profeta rébiné' 1ébé' cani: “Yu
nebaba Egipto babeyéza' Zi'ina' yerobi'.”

Na'ra bé rey Herodes mandado gati ja xcuidi'

16 Cati gucabé' rey Herodes uZi' ja yé' ben' psédi quie bélo, na'ra bdza'né', béné'
mandado gati ja xcuidi' de chopa iza huio para Zanle, bi' necua' Belén len ja bi' necua'
yedyirega'n ga'ala'. Cana' béné' mandado segiin cabé' tiempo una ja ben' psédi quie bélo
gudyijé' [éné'. 17 Cana' bzu di'idza' quie profeta Jeremias caora uné':

18 Yero tu rchi' ja ben' yedyi Rama, rbedyijé' rnaya'jé'.
Na' rbedyi ja nigula quie ja ben' Israel por nun quie Zi'ijé'.
Bireyudyicazi cuedyijé' ta yezujé' gusto dan' aguti Zi'ijé'.

19 Pero bé' beyudyi guti rey Herodes, caora na' ptilalao tu dngel quie Diuzi lao bichi
gala quie José ga zuné' yedyi nebaba Egipto. Na'ra gudyiné' 1ébé":

20 —Uyasa, uzi'lé xcuidi' len Zna'bi'. Uleyozi lao yedyi nebaba Israel, porque aguti yaca
ben' re'en guti xcuidi'.

a'ra uyasa José uzi'né' xcuidi' len Zna'bi', zioléné' 1ébi' lao yedyi ga nebaba Israel.
21Na'ra uy 'né' di'l 'bi', zioléné' 16bi' lao yedy baba Israel
22 Pero cati unezi José rnabé' Arquelao lao laza xuziné' Herodes, na'ra bdzebiné' yeyoné'
na'. Bdzebiné' como dan' aoxusané' ta bitzioné' estado Judea. Quie lena' zioné' estado
Galilea. 3 Caora bdyinné' na', na'ra zioné' tzesuné' yedyi Nazaret. Cana'ra bzu di'idza'
quie ja profeta ca unajé' de quie ina ja bené' naca Jesus ben' yedyi Nazaret.

3

Udixogue' Juan bautista xti'idza' Diuzi lao lato dachi ga bidyia yu'u
(Mr. 1.1-8; Lc. 3.1-9, 15-17; Jn. 1.19-28)

1Na'ra uyo Juan bautista yu nebaba Judea ga naca lato dachi. Uyoné' yetixogue'né' ja
bené' xti'idza' Diuzi. 2Na'ra né' rébiné' 1¢jé":

—Reya'ala' utza'le pensari quiele usanle ca tamala ruele, porque baruen bago dza
inabé' Diuzi lao yedyi layu.

3 Quie Juan uné profeta Isafas caora uné':

Huazu ben' na' lao lato dachi ga bidyia yu'u.
Huané' zidzo rébiné' laguedyiné' caniga:
“Huele hueluba neza quiele cuenda huida ben' naca xa'nro, usalole tu neza li.”

4 Guco Juan la'ari' de guitza' quie Zaba camello. Na' tu cincho guidi bdze'né' 1&'éné'.
Udaoné' béchi'zu, hue'ené' bdyin'dao' quie bezu cera ta rdzela guixi' dao'. 5Na' rio ja
ben' Jerusalén rena'jé' ruzénagajé' quiené'. Lézi rio ja ben' yedyi nebaba Judea len ja
ben' nita' ga'ala' ga de yao Jordéan. ¢ Caora na' cati uxubalépijé' dula' xquia quiejé', na'ra
bé' Juan laojé' lu'u yao Jordan.

7 Cati blé'é Juan bdyin ja ben' partido fariseo len ja ben' partido saduceo za'jé' gan'
ru'e Juan lao ja bené', na'ra né' rébiné' 1¢jé':

—iCa béla rgui'idyi' bené' nacale! ;NuZi udixogue' le'e ta te ilale cabé' castigo quie
Diuzi baza' ga'ala'zi? 8 Ulehue dya'a ta ulu'en nacan li aotza' pensari quiele, aruele quie
Diuzi. ? Bihuele pensari bihue Diuzi le'e castigo por nun quie nacale Zi'i suba Abraham.
Porque rnia' le'e hasta yo huaca hue Diuzi ben' gaca Zi'i Abraham. 10 Ca quie yebandyo
baden listo para ichugon yaga ta birbia taZixi ta tzeina, cana' nacarén quiele. Chi bihue
quiele xti'idza' Diuzi ca rnéné', huata' castigo quiele tziole lao gui' gabila. 11 N&'édi' tali
ru'alao bené' conlé nisa yela' gacajé' sefia de que aotza' pensari quiejé' aruejé' quie Diuzi.
Pero baza' tu ben' zaza'ra zenao né'édi'. Lébé' udze'né' Bichi Be quie Diuzi lu'u guicho
laxta'o ja ben' rale quiené'. Lézi huené' mandado tzei yaca ben' birale quiené' lao gui'
gabila. Nacaré'ben' Ze cané'édi'. Tanto nacaré' ben' Ze cané'édi', ni siquiera biyeyaZoga'
cuioga' guidi yu'u ni'ané'. 12 Bazéné' becue' ta ucha'ané' trigo len bébi quien. Na'ra
yezi'chi'né' trigo lu'u lidyin. Yeyudyin na' uzeiné' bébi quien lao gui' ta biyeyulacazi.

Bé' Juan lao Jestis
(Mr. 1.9-11; Lc. 3.21-22)

13 Na'ra uza' Jesus yu nebaba Galilea bdyinné' ga de yao Jordan ga zu Juan cuenda hue'
Juan laoné' [ébé'. 14 Na' bigu'un Juan hue'né' lao Jesus. Lena' uné' gudyiné' Jesus:

—Lué'la reya'ala' hue'lo' lachua'. ;Na' como bazao' niga ta hua' laolo'?

15 Na'ra una Jesus rébé' Juan:

o —Reya'ala'cazi hue'lo’ laohua', porque cana' re'ennan huero ta uzuro duZe cabé' una
iuzi.

Na'ra guca Juan de acuerdo, bé'né' lao Jesus. 16 Na'ra beyudyi bé' Juan lao Jesus, bero
Jesus lu'u nisa. Caora na' laoyalote guiba blé'é Jesus uyézi Bichi Be quie Diuzi ca quie ga
rézi paloma. Bdyinné' ga z€ Jesus. 17 Na'ra uné Diuzi ga zué' guiba uné":

—LéZi'ina' ni, nedyé'éda'bi'. Redaohueda' zua' gusto conlé lébi'.

4

Gu'un xan' taxi'ibi' iquixi Jesus huené' tamala
(Mr. 1.12-13; Lc. 4.1-13)

1Na'ra guca dza uquié' Bichi Be quie Diuzi Jesus lao lato dachi ga bidyia yu'u. Na' lao
lato na' bdyinré xan' taxi'ibi' gu'unna iquixi Jests huené' tamala.

2Légan' na' bega'n Jesus chopa galo dza len chopa galo yela, biudaohué'. B&' guca lao
chopa galo dza, na' uduené'. 3 Na'ra ubiga' xan' taxi'ibi' gan' z€ Jesus rébina léné":

—Chi naco' Zi'i Diuzi, bé mandado iyaca yo niga yéta xtila.

4Na'ra una Jesus rébiné' taxi'ibi'":

—L&'é guichi la'iya quie Diuzi nan ca niga: “Quele tuzi yela' huao gaoro yezi'ro fuerza,
den' [éscan' ruen dyiabé' hue quiero ca na Diuzi ta yezi'ro fuerza.”

5Na'ra uquié' taxi'ibi' Jesus lao yedyi la'iya Jerusalén. Na'ra pcuéna léné' guicho idao'
rnabé'ra. ¢ Na' rébinan 1éné':

—Chi tali naco' Zi'i Diuzi, uquino cuinlo' guicho idao'. Bibi zi' gaquelo', como dan' na
guichi la'iya quie Diuzi ca niga:
Ise'ela' Diuzi yaca angel quiené' ta gapajé' lué'.
Huidajé' idehuia ina'jé' lué' cuenda ni 1&'éti' bigaco' zi' chan' na' ga re' yo.

7Na'ra una Jesus gudyiné' xan' taxi'ibi':

—Lézi naré 16'é guichi la'iya quie Diuzi: “Bihuenéle Diuzi bizinaquezi chi uzuné'
di'idza' cabé' uné', chi biuzuné' di'idza' cabé' uné'.”

8 Tatula uquié'cazi taxi'ibi' 1éné' lao ya'a sibi gula. Blu'enan 1éné' duZete yedyi de lao
yedyi layu. Blu'enan léné' cabé' naca yela' Ze quien. ?Na'ra una xan' taxi'ibi' rébin léné':

—DuZeten guna' quio' chi quitzo' Zibo' tzionla'adyo' né'édi'.

10 Cana'ra una Jesus rébiné' 1énan:

—Beyo, Satands, porque 1é'é guichi la'iya quie Diuzi nan caniga: “Tzionla'adyi'ro tuzi
Diuzi quiero. Tuzi lébé' huero ca mandado ruené' quiero.”

11 Na'ra zeyo taxi'ibi' gan' z€ Jesus. Na' laza'te ja dngel, gucaléjé' 1€bé' ta yezi'né'
fuerza.

Uzulao Jesus ruené' dyin quie Diuzi estado Galilea
(Mr. 1.14-15; Lc. 4.14-15)

12 Cati unezi Jesus de Juan lu'u dyiguiba, bebi'né' zeyogué' yu nebaba Galilea. 13 Pero
bibega'nné' yedyi Nazaret, uyogué' yesuné' yedyi lao Capernaum ga re' ru'a lagun ga
naca beza' quie yu nebaba Zabuldén len yu nebaba Neftali. 14 Cana' guca ta bzu di'idza'
quie Diuzi bzu profeta Isafas 1€'é guichi tiempote. Cani rnén:

15 Lao yu nebaba Zabuldn len yu nebaba Neftali, ga de neza zion ru'a lagun itzala' yao
Jordan, ga re' yu nebaba Galilea, lao yu na' nita' ben' binaca ben' Israel.

16 Léja ben' na' rdajé' lao lato lao chula, pero aose'ela' Diuzi ben' gacalé 1€jé' cabé' racalé
xni' gui' 16jé' ta ilé'éjé' ga naca chula.

Léjaben'na' rdajé' lao lato lao chula, pero use'ela' Diuzi ben' gacalé 1€jé' cabé' racalé xni'
gui' 16jé' ta il&'éjé' ga naca chula.

17 Caora na' uzulao Jests udixogue'né' bené' xti'idza' Diuzi uné':

—Reya'ala' utza'le pensari quiele, porque baruen bago dza inabé' Diuzi lao yedyi layu.

Blidza Jesus tapa ben' rze bela
(Mr. 1.16-20; Lc. 5.1-11)

18 7Zio Jesus yu'uné' neza zaca' ru'a lagun Galilea. Na' blé'éné' chopa ben' rze bela.
Tuné' laoné' Simdn, ben'laoré Pedro. Na' ituné' laoné' Andrés. Naca Andrés bichi Simén.
Na' yu'ujé' rulétojé' yéxo lu'u nisa. 1°Na'ra una Jesus gudyiné' leyaqué":

—Ulenao né'édi'. Cabé' ruele cuiole bela yu'u lu'u nisa, cana' ulu'ena' le'e cuiole ben'
nao xneza Diuzi.

20 Laohue na'tezi lapsantejé' yéxo quiejé' zioléjé' Jesus.

211 8'éti'zi ude Jesus ziogué' mazara cati blé'éné' ichopa ja bené' naca biché'. Tuné'
laoné' Santiago, ituné' laoné' Juan. Nacayaqué' Zi'i Zebedeo. Yu'ujé' lao barco len xuzijé'
ruda'jé' yéxo quiejé'. Na'ra blidza Jesus 1€jé' ta unaojé' 1ébé'. 22 Na'ra lapsanrétejé' barco
len xuzijé' zioléjé' Jesus.

Bziofie'e Jestis ben' zé
(Lc.6.17-19)

23 Zio Jesus yugulu yedyi nebaba Galilea. Ruziofie'ené' bené' lu'u idao' quiejé' laonan
sinagoga tu tu yedyi ga rdené'. Udixogue'Jesus ca naca tahuen quie xti'idza' Diuzi baruen
bagozi dza inabé' Diuzi yedyi layu. Léscan' beyue Jesus yugulu cue' yela' hue' yu'u ja
bené'. 24 Nezijé' quie Jesus yugulu ben' nita' yedyi nebaba Siria. Na' uquié'jé' yaca ben'
redzagalaoja bitezi yela' hue', len ben' yu'u ja taxi'ibi', len ben' raca Zuguti, len ben' nazi.
Na'ra beyue Jesus 1€jé'. 25 Z& ja ben' unao Jesus. Unao ben' yedyi nebaba Galilea, len ben'
yedyi nebaba Decépolis, len ben' ciudad Jerusalén, len ben' yedyi nebaba Judea, len ben'
nita' yedyi re' itzala' yao Jordan. Tu cana' ja yedyi udaojé' 1éné'.

5

Zu Jesus tu lao ya'a ruziofie'ené' bené'
1Cati blé'é Jests babegu'udi' ben' z&, na'ra uréné' tu lao ya'a ure'né'. Na'ra beyécho ja
ben' quiené' 1éné'. 2 Cana' uzulao Jesus ruziofie'ené' 1&jé'.

Ni rnén quie nu ja ben' huaca huen quie lao Diuzi
(Lc. 6.20-23)

Na' una Jesus:

3 —Yedaohue nu yaca ben' raca yéchi' ca naca dula' xquia quie, dan' naque quiejé' ga
rnabé' Diuzi. 4 Yedaohue nu yaca ben' raque bayéchi' quie dula' xquia ta raca lao yedyi
layu, dan' yeyueZela'adyi' Diuzi 1€jé'.

5’Yedaohue nu yaca ben' gaxo, dan' gaque quieyaqué' layu gan' una Diuzi hue'né' 1€jé'.

¢6’Yedaohue nu yaca ben' re'en inao xneza Diuzi cabé' re'en gao yo'o nu ben' rdue rbili,
dan' Diuzicazi gacaléné' 1€jé' ta inaoyaqué' xnezé'.

7’Yedaohue nu yaca ben' reyéchi'la'adyi' ben' tula, dan' yeyéchi'la'adyi' Diuzi 1&jé'.

8’Yedaohue nu yaca ben' anaca yéri laxta'ohue, dan' hualé'éyaqué' Diuzi.

9’Yedaohue nu yaca ben' rue dyiabé' cue' chizi laxta'o bené', dan' huébi Diuzi leyaqué":
“Zi'ina' le'e.”

10’Yedaohue nu yaca ben' racatzegue tamala quie por nun quie ruejé' ca re'en Diuzi,
dan' naque quiejé' ga rnabé' Diuzi.

11"Yedaohuele le'e cati inaya' bené' le'e huenéjé' le'e bizinaquezi, si'jé' le'e yé', inéjé'
quiele por nun quie naole xneza'. 12 Yedaohuele sule gusto como dan' huata' tu tahuen
gula quiele gun Diuzi le'e guibd. Yaca ben' profeta, ben' use'ela'Diuzi, bizinaquezi
psaca'ré ja bené' 1jé' dza tiempote tu binenita'le.

Ca quie zedi', ca quie gui', naca ben' nao xneza Jests
(Mr. 9.50; Lc. 14.34-35)

Na' una Jesus:

13 —Ca quie nu zedi' naca quiele. Pero chan' na' abeyula zedi', ;biZi huero ta huen
dyin tatula? Bira gue'ennan huenan dyin. Anacan zi ta chu'unron ta utzutzu ulio bené'
len.

14°Ca quie nu gui' ta ilé'é bené' ga naca chula, cana' naca quiele. Tu yedyi re' lao
ya'a, bigaca igiii'onan ta biilé'éron. 15 Nunu rusé gui' candil uzulen ta iseni'na lu'u cajén.
Reya'ala' uzéron tu lu'u yu'u ga naca sibi cuenda ilé'é ja yugulu ben' yu'u lu'u yu'u.
16 Cana' naca quiele, reya'ala’ tale dyé'édi lao ja bené' tacuenda ilé'éjé' ruele tadya'a ca
re'en Diuzi huele. Cana' hue ja bené', huejé' ben' Ze Xuziro Diuzi, ben' zu guiba.

Udixogue' Jestis cabé' naca lao ley

Na' una Jesus:

17 —Bigaquele chi za'a chu'una' ley quie Diuzi ta bé'né' Moisés. Quele za'a chu'una'
cabé' ta una ja profeta, dechan' za'a ta uzua' di'idza' cabé' bzujé' 1&'é guichi la'iya quie
Diuzi. 18 Tali ca rnia' le'e, tu lala nede guiba len yedyi layu, ni 1é'éti' ta rna lao ley biten
cana'zi. Uzu di'idza' quien yugulute ca rnan. 1°Quie lena' nu ben' birue bala ruzu di'idza’

ca mandado rue 1é'é guichi la'iya quie Diuzi, 1éscan' rusédijé' ben' tula ta bihuejé' bala ca
mandado ruen, nacajé' ben' latoquiézi ga rnabé' Diuzi guibd. Pero nu ben' rue bala ruzu
di'idza' ca mandado rue 1€'é guichi la'iya quie Diuzi, léscan' rusédijé' ben' tula ta huejé'
bala ca mandado ruen, nacajé' ben' bala'ana ga rnabé' Diuzi guiba. 20 Porque rnia' le'e,
chi bihue quiele quie Diuzi dya'ara, quele cabé' rue ja ben' rusédi ley quie Moisés len ja
ben' partido fariseo, bisaque' yeyole ga rnabé' Diuzi guiba.

Una Jestis quie yela' rdza’
(Lc. 12.57-59)

Na' una Jesus:

21 —Banezile ca gudyi Moisés xuzixta'oro: “Bireya'ala' gutile bené'. Nutezi ben' ruti
bené', reya'ala' ichugobé'le quié'.” 22 Pero né'édi' rnia' le'e, nutezi ben' idza' bichi
laguedyi, huachugobé' Diuzi quié'. Léscan' nutezi ben' inaya' bichi laguedyi, huarugobé'
quié' gareyudyi yela' rnabé'. Léscan' nutezi bené' idza' bichi laguedyi yébiné' 1€jé": “Ben'
raca loco lué'” Zudyizi ruen quiené' tzioné' lao gui' gabila.

23°Chi zio' nu'alo' gun quio' ru'aba lu'u idao', na' yeza'la'adyo' de ta de quie bichi
laguedyo' conlé lué', 24 na'ra pca'n gun quio' lao ru'aba na'zi, zatziolo' tzegué'zela'adyo'
bichi laguedyo'. Na'tera yebi'lo' hue'lo' gun quio' lao ru'aba.

25’Chi nu ben' rao xquia le'e, iquié'jé' le'e lao juzgado, tu neziole tu neza, bé'lé di'idza'
bichi laguedyile, a ver nacala yega'nle yela' bitziole lao juez. Porque si no, hue juez
mandado policia quié', udze'jé' le'e lu'u dyiguiba. 26 Di'idza' li rnia' le'e, biyerole lu'u
dyiguiba hasta que udyiale dumi ca ta inaba juez le'e.

Una Jesus quie ben' rdalé nigula tula, ben' binaca Zgule

Na' una Jesus:

27 —Banezile cabé' una xuzixta'oro Moisés cana'te: “Bireya'ala' taléle nigula tula.”
28 Pero né'édi' rnia' le'e, nutezi ben' rebane ja nigula re'enné' bi huené' 1éné' nigula, na'
lu'u guicho laxta'ohué' nacan ca quie bagusilécaziné' 1éné'.

29’Pues ugunro chi tu laolo' yebé ruhua'n lué' dula' xquia, reya'ala' cuiolo'n chu'unlo'n
zitu', como dan' dya'alan' initi tu laolo', quele ca ta tzio' duZetio' lao gui' gabila. 30 Lézi
ugunro chi na'alo' yebé ruhua'n lué' dula' xquia, reya'ala' ichugo'n uru'unnan, como
dan' dya'alan' initi tu na'alo' quele ca ta tzio duZetio' lao gui' gabila.

Una Jestis quie ben' rusan ja nigula quie
(Mt. 19.9; Mr. 10.11-12; Lc. 16.18)

Na' una Jesus:

31 —Léscan' una xuzixta'oro Moisés dza na'te: “Nutezi ben' re'en usan nigula quie,
reya'ala' ichisané' guichi garu'en di'idza' birare'enné' suléné' nigula. Reya'ala' hue'né'n
nigula quiené', na'tera huazaqué' usanné' nigula quiené'.” 32 Pero né'édi' rnia' le'e, chi
nu ben' rsan Zgulé, na' bezi' Zgulé' be'mbyu tula, nacan xquia quie nigula na' lao Diuzi.
Solamente chan' udalé Zgulé' be'mbyu tula, cana'ra huazaque' usan be'mbyu na' Zgulé'.
Léscan' nutezi ben' bezi' nigula psan xquiuhue, nacan xquia quiené' lao Diuzi.

Bireya'ala' ugunro Diuzi ca cuendazi

Na' una Jesus:

33 —Léscan' banezile ca una Moisés gudyiné' xuzixta'oro: “Reya'ala' uzulo' di'idza'
cabé' unao' huelo' bguntio' Diuzi.” 34 Pero né'édi' rnia' le'e, bireya'ala' ugunle Diuzi ca
cuendazi. Biugunle nu guibd, porque dan' ga re' Diuzi rnabé'mé'. 35 Cana'ré biugunréle
nu yedyi layu, porque dan' ga ruzu ni'a Diuzi. Biugunréle ciudad Jerusalén, porque dan'
ciudad quie Diuzi. 36 Lézi biugunréle guichole, porque quele huacale utza'le gacan bezéri
gaso ni tu guitza' guichole. 37 Tuzi iquébile inale tali. Chi inéro ugunro Diuzi ca cuendazi,
quie taxi'ibi' za'n dan' rnéro cana'.

Una Jesus quie ben' yeyue laohue quie laguedyijé'
(Lc. 6.29-30)



San Mateo 5:38 7 San Mateo 6:10

Na' una Jesus:

38 —Léscan' banezile cabé' una xuzixta'oro Moisés dza na'te: “Chi nuben' bdyiagui'né'
tulaolo', o tu leilo', o bi ta de quio', napo' derecho udyiagui'lo' tu laochué', o tu leiyé', o bi
ta de quié' tacuenda iyaca laohue quié'.” 39 Pero né'édi' rnia' le'e: Biyeyuele laohue quie
ja ben' rue mala quiele. Chi nu ben' aodapa xago', bé'le lato capé' itzala' xago'. 40 Chi
nu ben' hueja cuenda lué' lao ja ben' rnabé' ta si'né' camisa quio', bé'réné' len chamarra
quio'. 41 Chi nu ben' ruegadyi lué' hua'alo' yua' quiené' tu legua, bi'alan chopa legua.
42 Chi nu ben' rnabayéchi' lué' bi cosa, bé'né'n. Chi nu ben' rnaba presta bi ta de quio,
bihuelo' zidi, bé'né'n ta rnabé'.

Una Jesuis quie yaca ben' rudie ra'o
(Lc. 6.27-28, 32-36)

Na' una Jesus:

43 —Léscan' banezile ca una xuzixta'oro dza na'te: “Edyé'éle amigo quiele, udiele ben'
rudie le'e.” #4Pero né'édi' rnia' le'e: Edyé'élale ben' rudieja le'e. Inabale tahuen lao Diuzi
quie ja ben' rudze'de' le'e. Huele dya'a quie ja ben' rudie le'e. Ulehue'lé Diuzi di'idza'
inabale tahuen quie ja ben' rnaya' dilalé le'e. 4> Cana' gacale dugalo Zi'i Xuziro Diuzi zu
guiba. Cana' rue Diuzi léné' obidza quié'. Useni'nan duZete yedyi layu ga nita' ja ben'
mala len ja ben' huen. Na' rse'ela'ré' nisa yo quié' lao ja bené', la'acazi ben' rue tadya'a,
la'acazi ben' rue tamala. 46 Chi rapachi'le tuzi ben' rapachi' le'e, biugunle rlé'é Diuzi le'e
ben' laxta'o yéri por nun quie ruele cana'. Porque cana' rueré hasta ben' malaja, ben'
binao xneza Diuzi. 47 Chi rda rnéléle tuzi ja ben' nubé'zile, biugunle tadya'a gula ruele.
Porque hasta ben' binuebé' Diuzi rueréjé' cana'. ¢ Reya'ala' gacale ben' laxta'o yéri cabé'
naca Xuziro Diuzi zu guibd ben' laxta'o yéri.

6

Bziofie'e Jestis ra'o cabé' re'enné’ huero
1Na' una Jesus:
—Reya'ala' huele cabé' re'en Diuzi huele du guicho du la'adyi'le, pero bihuelen

tacuendazi ta ilé'é bené' le'e nacale ben' huen. Chi huelen tacuendazi ta ilé'é bené'
le'e nacale ben' huen, bigata' quiele ta gun Xuziro Diuzi le'e ga rnabé' guiba. 2 Lena'

cati gacaléle ben' rdziogue bi cosa, biulu'etele ladza inale cani bia' cabé' rue ja ben'
rionla'adyi' Diuzi de ladzazi caora riojé' lu'u idao', caora rdajé' tu neza. Cana' ruejé'
tacuenda iné bené' quiejé' dya'a. Pero tali ca rnia', tana'zi de babéjé' gan, bibira de hue'
Diuzi 1&jé' ga rnabé' guibd. 3 Pero le'e cati gacaléle ben' rdziogue bi cosa, biulu'etele ladza
yela' binezi ja bené' chi bi ruele, ba'ala'cazi ben' naca bichile. 4 Dya'alan' gacaléle bené'
balarazi. Na' Xuziro Diuzi rlé'éné' cabé' tadya'a ruele balarazi, léné' gunné' quiele ga
rnabé' guiba.

Bziorie'e Jestis ra'o cabé' reya'ala' huero hue'léro Diuzi di'idza’
(Lc.11.2-4)

Na' una Jesus:

5 —Cati hue'léle Diuzi di'idza', bihuele ca rue ja ben' rionla'adyi' Diuzi de ladzazi. Lega
raxejé' hue'léjé' Diuzi di'idza' zétela lu'uidao'. Cana' ruejé' con ga ziojé' zaca'lao ja bené'.
Pero tali ca rnia, tana'zi de babéjé' gan'. Bibira de hue' Diuzi 1€jé' ga rnabé' guiba. ¢ Pero
cati hue'léle Diuzi di'idza', reya'ala' ucui'ole tu tule tu ga negachi'. Tuzile conlé Xuziro
Diuzi hue'lélené' di'idza'. Na' Xuziro Diuzi rlé'éné' cabé' tadya'a ruele balarazi, 1éné'
gunné' quiele ga rnabé' guiba.

7’Cati hue'léle Diuzi di'idza', biinale di'idza' ladzazi, bihuele zétela di'idza' cabé' rue
ben' binuebé' Diuzi. Ruejé' pensari chi uzénaga Diuzi quiejé' nun quie dan' ru'eléjé'
Diuzi di'idza' zétela. 8 Bihuele cabé' rue 1€jé', porque dan' Xuziro Diuzi baneziné' bidan'
rdzioguele cati zainabale laohué'. ® Lena' reya'ala' hue'léle Diuzi di'idza' cani:

Xuzindo' Diuzi zulo' guibé, naca la'iya laolo'.
10 Rbezando' guida dza inabé'lo' lao yedyi layu cabé' rnabé'lo' guiba ga zulo'.

11 Guno' ta gaondo' quie na'adza cabé' ta rdzioguendo'.
12 Bezi'Ze quiendo' cabé' tamala babéndo' cabé' rezi'Zendo' tamala bé ja bené' len néto'.
13 Gacalao' néto' ta biiguinondo' lao tamala, ucuasa ucui'olo' tamala za' gaca quiendo'.
Porque tuzo' lué' naco' ga zelaozi yela' rnabé' quio', ga zelaozi yela' huaca quio', ga
zelaozi yela' Ze quio' tuzioli. Amén.

14’Cana' rnia' le'e porque chi le'e rzi'Zele quie ja ben' rueja tamala quiele, 1éscana’
huazi'Zeré Xuziro Diuzi zu guiba quiele. 15 Pero chi bisi'Zele quie laguedyile, bisi'Zeré
Xuziro Diuzi dula' xquia quiele.

Bziofie'e Jesus ra'o cabé' reya'ala’ huero ubasi

Na' una Jesus:

16 —Cati huele ubasi, bihuenélaole bayéchi' cabé' rue ben' rionla'adyi' Diuzi de ladzazi.
L&jé' ruzutelaojé' bayéchi' tacuenda ilé'é ja bené' ruejé' ubasi. Pero tali ca rnia', tana'zi
de babéjé' gan, bibira hue' Diuzi 16jé'. 17 Pero le'e cati huele ubasi, ulequibi laole, ulequin
guichole dya'a. 18 Cana' huele tacuenda bigacabé' ja bené' de que ruele ubasi. Tuzi Xuziro
Diuzi zuléné' le'e, gunné' tadya'a gula quiele guibd ga rnabé'né'.

Udixogue' Jestis quie lao yela' ufia'a
(Lc. 12.33-34)

Na' una Jesus:

19 —Bireya'ala' uzule guichole huele cuinle ben' ufia'a lao yedyi layu ga reyulazin,
ga rbiagui'zin, ga rban bené' len. 20 Reya'ala' uzule guichole huele quie Diuzi tacuenda
utupale yela' ufia'a quiele guiba ga bireyulazin, ga birbiagui'zin, ga bisaque' cuan bené'
len. Chi huele cana', nacale ca quie yela' ufia'a lao Diuzi. 2! Pues ga rutupa ja bené' yela'
ufia'a quiejé', chi lao yedyi layu, chi guibd, lena' ulu'en ca bi pensari raquejé', chi quie
cuinzijé', chi quie Diuzi.

Una Jests quie pensari yani' quiero
(Lc. 11.34-36)

Na' una Jesus:

22 —Chi ru'ele lato raca guicho laxta'ole pensari dya'a, cana' si, ruele tadya'a, neyani'
pensari quiele rlé'éle racaléle bené'. 23 Pero chi ru'ele lato zu guicho laxta'ole yela' Z&',
cana'si, huele tamala, nechula pensari quiele, birlé'éle gacaléle bené'. Chilao laza yu'ule
pensari dya'a, na' ru'ele lato su guicho laxta'ole yela' Z€', lena' naca mala gula quiele,
nechulatzegue pensari quiele.

Ni rnén cabé' naca quie Diuzi len dumi
(Lc.16.13)
Na' una Jesus:
24 —Nitu nunu saque' uzu chopa xa'ne, porque dan' udiené' tuné', na' ituné' idyé'éné',
uzuné' di'idza' quie tuné', na' quie ituné' biuzuné' di'idza'. Cana' naca quiero len Diuzi.
Chi nuzu guichoro rza'la'adyi'ro dumi, bisaque' uzuro guichoro Diuzi.

Diuzi gunné' yugulute ta rdzioguero
(Lc. 12.22-31)

Na' una Jesus:

25 —Rnia' le'e, bidébile quie ta yo'ole, quie ta gaole, quie ta tebanle, ni quie Zaba
quiele ta gacole. ;Quele zaca'ra yela' neban quiero quele ca ta gaoro? ;Quele zaca'ra
cuinro quele ca Zaba quiero? 26 Ulena'cara cabé' rue ja bguini rdajaba' ladza. Birazajaba',
birezi'jaba' usecho udze'tza'ojaba' gaojaba', nechan' Xuziro Diuzi zu guiba rugaoné'jaba'.
¢Binezile zaca'ra le'e quele ca 1&jaba'? 27 ;NuZi ca le'e huaca huezu huele cuinle igatzo
metro yela' huego' nun quie rdébile quie ta rdzioguele?

28”7, Bixquien' rdébile nacala gaca idzela Zaba quiele? Ulena'cara cabé' re'eni ja yo
guixi'. Biruejan dyin, biruejan la'ari' ta gaca Zabajan. 2° Nechan' rnia' le'e, ni rey
Salomén, ba'ala'cazi guqué' ben' una'a gula, bibdyinné' sutza'ohué' cabé' zutza'o ja
yo guixi' badan gula. 30 Ulena' cabé' rugaco Diuzi Zaba guixi' badanzi ta de na'adza,

ba'ala'cazi du uxezi uzei bené' len, ;biZi binezile ruetera Diuzi tadya'a quiele quele ca nu
ja yo guixi'? Le'e rdzioguele sudyi'iléle Diuzi dyé'édi. 31 Lena' bireya'ala' idébile inale:
“;Ga za' ta gao ta yo'oro? ;Ga za' Zaba quiero?” 32 Le'e bireya'ala' huele cana', porque
dan' can' rue ja ben' binuebé' Diuzi. Rdébijé' rdajé' quilojé' ga idzelejé' ta gaojé' len
ta yo'ojé'. Pero cabé' le'e, zu Xuzile ben' zu guiba, neziné' yugulute bidan' rdzioguele.
33 Hue'le lato inabé' Diuzi le'e, huele ta yu'u ni'a xnezi quie Diuzi ca raxené'. Na'tera
gunné' yugulute ta rdzioguele. 34 Bidébile chi bi tazédi za' quiele du uxe du huidzo,
porque durpende chan' du uxezi za'ré cuéchilile gacan reglo. Tu dza tu dza rdébile quien,
huele pensari bi gaca ta cue'lina.

7

Bireya'ala' inéro quie laguedyiro
(Lc. 6.37-38, 41-42)

1Na' una Jesus:

—Bireya'ala' inéle quie laguedyile, yela' biiné Diuzi quiele ca ruele. 2Con cabé' rlé'éle
laguedyile, chi ben' huen, chi ben' mala, cana'ré ilé'é Diuzi le'e. Con cabé' inéle quie
laguedyile, cana'ré iné Diuzi quiele ca ruele. 3 ;Cémo nezile yegunni'ale bigazi tadao'
mala rue bené', na' binezile yegunni'ale ca tamala gulatera ruele cuinle? 4 ;Cémo yébile
laguedyile: “Bencara lato cuioga' bébi dao' yu'u laolo'”, na' birnao' cuinlo' bichu yaga
yu'u laolo'? > Le'e ben' rné di'idza' ladzazi, zaolio bichu yaga yu'u laolo', na'tera ilé'élo’
yebiolo' bébi dao' yu'u lao laguedyile.

¢ 'Bireya'ala' hue'le ja beco' ta naca la'iya quie Diuzi, porque biZi chan' laléziba'
yegui'imba' le'e. Léscan' bireya'ala' chu'unle ta naca tatzao' quie Diuzi lao ja cuchi,
porque bizi chan' utzutzu ulioba'n.

Ni nan cabé' reya'ala' hueléro Diuzi
(Lc. 11.9-13; 6.31)

Na' una Jesus:

7 —Chi inabaro Diuzi bi cosa, gunné'm. Chi rguiloro ta naca tali quie Diuzi,
huadzeleron. Chi ulidzaroné', huequébiné' quiero. & Cana' rnia' le'e, porque nu ben'
rnaba lao Diuzi bi cosa, hue'né'n 1éné'. Léscan' nu ben' rguilo ta naca tali quie Diuzi,
huadzelené'm. Nu ben' rulidza Diuzi, huequébiné' quiené'. 9 ;NuZi le'e rna'le hue'le yola
zi'ile lao laza ta rnababi' pan? 10 ;NuZi le'e rna'le hue'le bélala Zi'ile lao laza ta rnababi'
bela? 11 Chi le'e nacale ben' Zé'é, pero nezile hue'le tahuen Zi'ile, jbiZira Xuziro Diuzi zu
guiba neziteré' hue'né' tahuen ben' rnaba len laohué'!

12°Cabé' re'enle hueléle laguedyile le'e, cana' reya'ala' hueréle len laguedyile. Cana'
ruen mandado quiele huele 1€'é guichi ley pca'n Diuzi lao na'a Moisés len guichi bé ja
ben' udixogue' xti'idza' Diuzi tiempote.

Quie lao chopa neza udixogue' Jestis
(Lc.13.24)

Na' una Jesus:

13 —Taguizi naca ru'a yu'u quie guibd. Léru'a yu'u na' reya'ala' tzu'ule. TaZera naca
ru'a yu'u quie gabila. Léscan' tala'aga'ra nacaré neza quien. Ben' zé gulara reyu'ujé'
ru'a yu'u na', rezi'jé' neza na'la. 14 Pero taguizi naca ru'a yu'u quie guiba. Léscan'
taguizi nacaré neza quien. Lé'éti'zija naca ja ben' ruzuja di'idza' quia' cabé' rnia'. Lézijé'
redzelejé' neza zeyo guiba.

Cabé' rue bené', cana' yezaquero ca nacayaqué'
(Lc. 6.43-44)
Na' una Jesus:
15 —Gapale cuidado quie ja ben' huizi' yé', ben' rnaja quie Diuzi rnéjé'. Nacajé' ben'
za'zija ruejé' gaxo gula cabé' rue beco' Zi'ila'. Pero bé' ruezijé', dechan' lu'u laxta'olajé'
yu'u yela' snia quiejé', ruejé' ca rue coyote. 16 Huezuyezaquele cabé' ruejé' chi balejé'

nacajé'ben' quie Diuzi. Bicuia bedzuli' lao luba yéchi'. Léscan' bicuia higo lao yaga yéchi'.
Lécana' rue ja ben' binaca ja ben' quie Diuzi. Birlé'éro huejé' tadya'a cabé' rue Diuzi.
17Yugulu yaga huen rbian taZixi naca dya'a, pero nu yaga median, birbian tadya'a. 18 Tu
yaga huen bisaque' cuian taZixi binaca dya'a. Lézi tu yaga median bisaque' cuian taZixi
naca dya'a. 1 Yugulu yaga birbia ta gaoro ichuguron ibidyin uzeiron. 20 Na'ra rnia' le'e,
segln cabé' ruejé', cana' yezaquele cabé' nacajé', chi nacajé' cabé' quie tu yaga huen, o
chi nacajé' cabé' quie tu yaga median.

Quele yugo ja bené' yeyojé' guibd
(Lc. 13.25-27)

Na' una Jesus:

21 —Quele yugu ja ben' na né'édi': “Sefior, Sefior”, yeyojé' guibd ga rnabé' Diuzi,
dechan' yaca ben' ruzu di'idza' quie Xuza', ben' zu guib4, 1€zijé' yeyojé' guiba. 22 Cati
idyin dza hue Diuzi juicio, cana' ina ben' zé né'édi': “Sefior, Senor, laolo' bzétondo'
udixogue'ndo' bené' xti'idzo'. Léscana' bzétondo' laolo' uliondo' taxi'ibi' yu'u ja bené'.
Léscan' bzétondo' laolo' béndo' tazé yela' huaca quio'.” 23 Pero cana'ra yépa'jé":
“Binubé'cazida' le'e. Ulebiga' tzala'la, le'e ben' bé ja tamala.”

Pxi'idze' Jests quie chopa ben' bé yu'u
(Lc. 6.47-49; Mr. 1.22)

Na' una Jesus:

24 —Cani nacan quie yaca ben' ruzénaga ruzu di'idza' quia'. Naca quiené' ca quie tu
ben' riofie'e, ben' bé yu'u quie tu lao lachi' ga re'rara yu. 25 Na'ra ben nisa yosiu', uyala
yao, ben be bedun', pero bibyalan, porque re'n tu lao lachi' ga naca yu huala. 26 Pero ben'
ruzénaga, na' birue quiené' ca rnia', naca quiené' ca quie tu ben' tondo, ben' bé yu'u quie
tu lao yu yolo, yu bire'ra. 27 Bé' ben nisa yosiu', bé' uyala yao, bé' ben be bedun', na'ra
byala yu'u. Tu casion Ze gula guca quié'.

28 Cati beyudyi uné Jesus, rebane ja ben' zé nita'ja na' cabé' rué' rusédié'. 2° Porque
rusédiné' 16jé' ca quie ben' de yela' rnabé' quie, quele cabé' rusédi ja ben' rusédi ley
pca'n Diuzi lao na'a Moisés dza na'te.

8

Beyue Jestis tu ben' raca yela' hue' ca pindo
(Mr. 1.40-45; Lc. 5.12-16)
1 Cati beyézi Jesus lao ya'a, ben' z€ beyao 1éné'. 2 Caora na' laobiga'te ga'ala' tu ben'
raca yela' hue' ta ruzudzo' cuerpo quiené'. Laoditzute Zibé' lao Jesus rébiné' 1éné":
—Sefior, chi gue'enlo', huu' cule yeyuelo' yela' hue' raca'.
3 Na'ra udan Jesus na'ané' 1éné' rébiné' 1éné':
—Hue'enda' iyaco' yéri.
Cana'zi ta una Jesus, labeyacate yela' hue' racané'. 4 Na'ra una Jesus rébiné' léné":
—Ni tu ganu quixogue'lo' bi guca beyaco'. Tu uyotezi cuinzo' lao pxuzi. Na' hue'lo’
gun quie Diuzi cabé' mandado bé Moisés yela' inezi ja bené' abeyaco' yela' hue' raco'.

Beyue Jestis tu mozo quie tu capitdn ben' romano
(Lc.7.1-10)
5Na'ra zio Jesus ciudad Capernaum. Lézi laoyote tu ben' naca capitdn quie ja soldado
quie ciudad Roma ga z€ Jesus. Caora na' unabayéchi'né' ¢ rébiné' Jesus:
—Sefior, de tu mozo quia' raca zhue'bi' Zan yu'u. Nesecobi', redzagalaolébi'n,
rlatzeguen.
7Na'ra rébi Jesus 1éné":
—Uletza' yeyu'abi'.
8 Na'ra rébi capitdn 1éné':
—Seflor, binaca' zi ta huelo'né' Ze guidatiu' Zan yu'u quia'. Tu bé'zi di'idza', bé
mandado yeyaca mozo quia'. Nezda' huazaque' huelo' tu mandadozi inao', ° porque 1ézi

cana' naca quia'. Zu xa'na', ben' belao rnabé'né' né'édi'. Léscana' naparia' soldado ben'
rnabi'a. Cati répa' tujé": “Tzio' niga”, huayoné'. Cati répa' ituné": “Uda”, huidé'. Cati
répa' mozo quia' bi ta huebi', ruebi'n. Cana' nacaré quio'.

10 Cati be Jesus cabé' una capitdn rébing' 1éné', tu rebaneziné' rébiné' ja ben' zenaoja
1éné':

—Tali rnia' le'e, lao yugu ja ben' Israel, binedila' ni tujé' ben' riofie'e cabé' riofie'e
ben' niga. 11 Rnia' le'e, ben' z&, ben' binaca ben' Israel, yedyinjé' gatezi parte yedyi layu
cue'léjé' tuze len xuzixta'oro Abraham, len xuzixta'oro Isaac, len xuzixta'oro Jacob ta
gaoléjé' 1€jé' guiba ga rnabé' Diuzi. 12 Pero z€ ben' Israel, ben' reya'ala' yeyoja guiba ga
zu Diuzi, naca quiejé' tzegu'unjé' lao lato lao chula ga cuedyijé' zi'laza gula, ga gaojé'
leijé'.

13 Na'ra rébi Jesus capitdn na'":

—Beyo Zan yu'u quio'. Huacacazi cabé' azela'adyo'.

Caora na'tezi labeyacate mozo quié'.

Beyue Jestis ben' gula quie Pedro
(Mr. 1.29-31; Lc. 4.38-39)
14 Na'ra uyo Jesus Zan yu'u quie Pedro. Na' blé'éné' Zna' nigula quie Pedro dené' Zla,
raca Zhue'né'. 15 Na'ra caora uZe Jesus né'é, labedubaten. Na'ra labeyasaté' uzulaohué'
ru'ené' laze ta gaojé'.

Beyue Jestis ben' zé, ben' raca zhue'
(Mr. 1.32-34; Lc. 4.40-41)

16 Cati aochula, uquié'jé' lao Jesus ben' zéja raca Zhue', ben' yu'uja bichi be quie
taxi'ibi'. Con tu la'anazi di'idza' rebiogué' tzala'la taxi'ibi' yu'ujé'. Cana' beyueréné'
yuguja ben' raca zZhue'. 17 Cana' bzun di'idza' cabé' una profeta Isafas caora uné' cani:
“LEbé' begubé' yela' tzen quiero, beyuené' yela' hue' quiero.”

Ni rnan quie ja ben' nao Jestis
(Lc.9.57-62)

18 Cati blé'é Jesus ben' zé baneyécholéné', béné' mandado udeléné' ja ben' quiené'
itzala'la lagun. 1°Na'ra bdyin tu maestro, ben' rusédi ley quie Moisés. Na'ra gudyiné'
Jesus:

—Maestro, re'enda' inaohua' lué' con gatezi zio'.

20 Na'ra bequébi Jesus quiené':

—Yaca be'eza!, zu beld quiejaba'. Léscan' ja bguini, dyia lidyijaba'. Pero né'édi' naca'
bichi yugulu bené', bizu lidya' ga idyina' sua'.

217tu ben' nacarécazi ben' quiené' uné' rébiné' Jesus:

—Sefior, ben lato tzetapa' xuza', porque bagatiné'. Na'tera yeguida' inaohua' lué'.

22Na'ra bequébi Jesus gudyiné' 1éné":

—Unaozi né'édi'. BE lato ucachi' yaca ben' birue quie xti'idza' Diuzi xuzo'.

Uléchi Jesus chizi be bedun' len nisa
(Mr. 4.35-41; Lc. 8.22-25)

23 Na'ra uyu'u Jesus lu'u barco len ja ben' quiené'. 24 Caora na' bénan tu be bedun'
huala gula, rudyigaten nisa rudzon lu'u barco. Pero rasila Jesus cati ruen cana'. 25Na'ra
uyo yaca ben' quiené' yesebéjé' 1éné', rébijé' 1éné":

—iSefior, psela néto'! jAre'en yéto barco lu'u nisal!

26 Na'ra uné Jesus rébiné' 1&je':

—Bixquien' lega rdzebile? iBiralele ucuasa ucui'o Diuzi ra'o!

Na'ra uyasané', udilaléné' be bedun' len nisa. Caora na' bguenan ure'n chizi. 27 Na'ra
rebane ja ben' quiené' najé':

—;CanuZi naca ben' niga? Lente be bedun', lente nisa ralen quiené'.

Bebio Jestis taxi'ibi' yu'u chopa ben' Gadara
(Mr. 5.1-20; Lc. 8.26-39)

28 Cati bdyin Jesus itzala' lagun ga lao yu nebaba Gadara, caora na' labdyinte chopa
ben' bro lu'u yeroba dyia na'. Rupatejé' yu'ujé' taxi'ibi'. Na' bdyinjé' lao Jesus. Tantozi
nacajé' ben' snia gula, ni tu ganu rerugue te tu neza zaca' ga yu'ujé'. 29 Na'ra uzulaojan
rbedyiya'zijan najan rébijan Jesus:

—;Bi de quio' conlé néto' zao' niga, Jesus zi'i Diuzi? ;Quele baodyialaolalo' bla'lo’
huelo' néto' castigo, na' binedyin hora?

30 Ga'ala'zi ga z€ Jesus yu'u ja cuchi zé. Légan' na' la'adyi'jaba’ rguilojaba' ta raojaba'.
31Na'ra bé ja taxi'ibi' zédi rébijan Jesus:

—Chi yebiolo' néto' tzala'la, ben lato tzu'undo' lu'u cuchila.

32Na'ra rébi Jesus l€jan:

—Uletzu'ujaba'.

Na'ra bero ja taxi'ibi' yu'u ja bené' yetzu'ujan lu'u cuchila. Tu chi'zi raca cana',
yequinojaba' cuinjaba' tu ru'a ya'a ga naca stébi. Laga lu'u lagun yetzu'ujaba' uyépijaba'
gutijaba'.

33 Quie lena' yaca ben' rapa 1éjaba' beZunojé' dan' bdzebijé' bedyinjé' yedyi quiejé'.
Na'ra uzulaojé' ru'ejé' di'idza' cabé' guca quie ja ben' bero ja taxi'ibi'. 34 Na'ra bro ja ben'
zé yedyi na', ziojé' gan' zé Jesus. Laonabayéchi'tejé' rébijé' 1éné':

—Yerolo' yeyo' lao yu quiendo'.

9

Beyue Jestis tu ben' Zi
(Mr. 2.1-12; Lc. 5.17-26)

1 Beyu'u Jesus tatula lu'u barco. Bela'gué' itzala' lagun, bedyinné' lao yedyi quié'.
2Na' bi'ajé' tu bené' Zi, ben' Zuba lao belaga nu'a ja bené' 1éné'. Caora blé'€ Jesus cabé'
Zela'adyi'yaqué' yeyuené' 1éné', na'ra uné' rébé' ben' raca Zhue":

—Bidzebo!, bicha'. Cabé' quie ja dula' xquia quio', aoZi'zia'n.

3 Na'ra bala ja maestro, ben' rusédija ley quie Moisés, béjé' pensari lu'u guicho
laxta'ojé' cani: “Huadza' Diuzi ben' niga cabé' di'idza' uné'.” *Pero como dan' anezi
Jesus cabé' pensari racajé', na'ra uné' rébé' l€jé":

—Bixquien' racale pensari cana'? > ;Ca nurlan nacaran yalo hua' quie ben' Zi niga?
¢;Nacaran yalo chi yépa'né': “AoZi'zia' xquia quio'”, o chi nacaran yalo yépa'né": “Uyasa,
bezi' belaga quio', beyo”? ¢ Pero como naca' bichi yugulu bené', lena' re'enda’ inezile de
yela' rnabé' quia' ta si'zia' dula' xquia quie ja ben' nita' lao yedyi layu.

Na'ra uné' rébiné' ben' Zi:

—Beyasa, beyu'a belaga quio'. Beyo Zan yu'u.

7 Na'ra beyasé' zeyogué' Zan yu'u quié'. 8 Caora blé'é ja bené' cabé' bé Jesus, tu
bebanezijé'. Na'ra uzulaojé' rapala'njé' Diuzi por nun quie dan' babé'né' yela' huaca
quiené' Jesus.

GuZzi Jesus Mateo
(Mr. 2.13-17; Lc. 5.27-32)

9 Na'ra beza' Jests ga beyuené' ben' Zi, caora na' blé'éné' tu ben' lao Mateo, re'né' tu
ga ruquiZuné' quie impuesto. Na'ra uné' rébé' 1bé':

—Uda, unao né'édi'.

Na'ra uyasa Mateo béléné' 1éné' tuze.

10 BiZi guca na' tu re'né' raohué' Zan yu'u, cati bdyin ja ben' z€, ben' huequizu, lenré
ja ben' cacuendazi. Udaoléjé' Jesus tuZe len ja ben' quiené'. 11 Pero bé' blé'é yaca ben'
partido fariseo tuZezi udaolé Jesus len 1€jé', na'ra unabajé' ben' quie Jesus rébijé' 1&jé":

—Bixquien' raolé maestro quiele tuzezi len ja ben' huequiZu len ja ben' cacuendazi?

12B¢' be Jesus cana', na'ra uné' rébiné' €jé':

—Ca quie ben' zu dya'a, birnaban ben' yeyue 1éné'. Pero ben' raca zZhue', rnaban ben'
yeyue 1éné'. 13 Uletzio huele pensari yela' tziofie'ele bi nan 16'é guichi la'iya quie Diuzi ga
rnan caniga: “Raxera Diuzi yeyéchi'la'adyi'ro bené', quele ca ta hue'ro Diuzi gun.” Quele
za' réZa' ben' na “bibi xquia naca quia'”, sino que za' réZa' ben' nezi de dula' xquia quie
tacuenda yetza'jé' pensari quiejé' inaojé' xneza Diuzi.

Unabajé' Jesuis quie ubasi
(Mr. 2.18-22; Lc. 5.33-39)

14Bdyin ja ben' quie Juan bautista lao Jests rnabajé' 1éné":

—;Bixquien' néto' len ja ben' partido fariseo ruetzeguendo' ubasi, na' ja ben' quio'
biruejé' ubasi?

15 Na'ra bequébi Jesus rébiné' 16jé":

—Yaca ben' zioja ga raca lani quie huetzagana', bireya'ala' sujé' bayéchi' tu nezu ben'
rutzagana' len 1&jé'. Pero cati idyin dza birazulé ben' rutzagana' len 1€jé', caora na' sf,
huazujé' bayéchi' huejé' ubasi.

16’Bisaque' yeda'ro la'ari' cubi binetzéri1é'é la'ari' gula, porque huetzere'naniganru'a
la'ari' gula, ichezan len mazara. 17 Léscan' bisaque' ca'ro nupi Zixi lu'u bolsa guidi gula,
porque bé' sulao ilébin, huedza'n ichezan len. Lao rupatelan cuiagui'. Lena' reya'ala’
ca'ron tu lu'u guidi cubi. Cana' si, bibi gaca quie lao rupaten.

Beyue Jestis tu nigula raca zhue', besebanréné' itu nigula baguti
(Mr. 5.21-43; Lc. 8.40-56)

18 Tu raca nerue' Jesus di'idza' len ja bené', cati bdyin tu ben' rnabé' quie ja ben' Israel
gan' zé Jesus. Na' gutané' uzuru'ala lao Jesus rébiné' léné':

—Zabeyudyi guti tu Zi'ina' nigula. Pero chan' na' lué' guido' ixubalo' nao' 1ébi',
huebambi' tatula.

19Na'rauzi'né' zioléné' jaben' quiené'. 20Na'ra tu neziojé' tu neza, cati ubiga' tu nigula
raca zZhue' xcu'udzula Jesus, uZené' diba zu ni'a Zabé'. Aziote lao chipchopa iza ruzun
1éné' uba'a. 21 Cana' béné' porque guquené' chi tu guxuzé' Zaba Jesus, yeyaqué'. 22 Cati
beyécho Jesus rné'é ga zé nigula, rébiné' 1éné':

—Bidzebo', zana'. Como dan' rzudyi'ilélo' né'édi', abeyaco'.

Caora na'tezi labeyacaté'.

23 Na'ra uZi'né' ziogué' bdyinné' Zan yu'u quie ben' rnabé', ben' nequié' 1éné'. Na'
blé'éné' bala yu'ute ja musico listo ta tzecachi'jé' lébi'. Lézi cana' blé'éréné' ru'be gula
bayu'uja bené'. 24 Na'ra uné' rébiné' 1&jé":

—Ulero ga yu'ule niga. Para né'édi' quele natibi', dechan' tu rasizibi'.

Na'ra bZidyijé' Jests cabé' uné'. 2> Cati beyudyi betzatzané' 1€jé', na'ra uyu'uné' ga de
nigula baguti, uZené' na'abi' besebanné'bi'. Caora na' beyasabi'. 26 Na' tzadi unezija ben'
quie ja yedyi na' cabé' bé Jests besebanné' nigula dao' de baguti.

Beyue Jestis lao chopa ben' laochula

27 Lazune Jesus yeza'né' gan' na' cati unao chopa ben' laochula 1éné'. Rbedyiya'zijé'
rébijé' Jesus:

—iBeyéchi'la'adyi' néto', lué' Zi'i rey David!

28 Cati uyu'u Jesus lu'u yu'u, na'ra ubiga'ja ben' laochula laohué', na'ra unabé' 1&jé":

—;Rzudyi'iléle né'édi' huaca' yeyua' le'e na'?

Na'ra najé":

—Rzudyi'iléndo' lué', Sefior.

29 Na'ra udébi Jesus laojé' rébiné' 1&jé'":

—Yeyacale con cabé' rzudyi'iléle né'édi'.

30 Na'ra labeyacate laojé' dyé'édi. Na'ra bé Jesis mandado gudyiné' 1€jé":

—Nitu nitu biquixogue'le cabé' bia' quiele.

31Pero lapencara brojé' cati uzulaojé' rguixogue'jé' tu tu yedyi cabé' bé Jests quiejé'.

Beyue Jestis tu ben' birné
32 Na'ra zeza'jé' zeyojé' cati za' bala ja ben' nequié' tu ben' birné lao Jesus, ben' yu'u
taxi'ibi'. 33 Na'ra bebio Jesus tzala'la taxi'ibi' yu'uné'. Caora na' beyacané' benétené'.
Na'ra rebane ja bené' rnajé':
—Binelé'écaziro gaca lao ja yedyi quie ben' Israel cabé' raca niga na'a.
34Na'ra na ja ben' partido fariseo:
—Ben' niga rebiogué' taxi'ibi' yu'u ja bené' lao na'a xan' taxi'ibi'.

Guque Jesus bayéchi' cabé' rue ja bené'

35 Na'ra rda Jesus yugulu yedyi yela len ja yedyi dao', ruxi'dze'né' 1€jé' lu'u idao'
sinagoga quiejé'. Rguixogue'né' 1€jé' xti'idza' Diuzi, ben' rnabé' lao yedyi layu. Na'ra
beyuené' bitezi yela' hue' yu'u ja bené'. 36 Bé' rlé'é Jesus ja bené', guquené' bayéchi'
quiejé', dan' redzagalaojé' répi reyézijé' ca quie ja beco' Zi'ila' bizu ben' rapa ja 1éba'.
37Na'ra uné' rébiné' ja ben' quiené":

—Tali rnia', lega de dyin quiero gacaléro usédiro ja bené' cabé' re'en Diuzi huejé', pero
biyu'ute ja ben' z€, ben' gacalé usédi 1€jé'. 38 Quie lena' na', reya'ala' inabale lao Diuzi ta
ise'elé' ja ben' gacalé ra'o usédi l€jé'.

10

Betupa Jesus lao chipchopa ben' quiené'
(Mr. 3.13-19; Lc. 6.12-16)
1 Na'ra betupa Jesus lao chipchopa ben' quiené'. Bémé' 1€jé' yela' huaca quiené' ta
cuiojé' tzala'la taxi'ibi' yu'u ja bené', 1éscan' ta yeyueréjé' bitezi yela' hue' yu'u ja bené'.
Z Cani lao ja chipchopa ben' quie Jesus: tuné' laoné' Simén, ben' laoré Pedro, len
bichiné' Andrés, len Santiago, len bichiné' Juan Zi'i Zebedeo, 3 len Felipe, len Bartolomé,
len Tomas, len Mateo, ben' huequiZu, len Santiago, Zi'i Alfeo, len Tadeo, 4len Simdn, ben'
partido cananista, len Judas Iscariote, ben' psedyin Jesus lao na'a ben' rnabé', ben' béti
1éné'.

Use'ela' Jestis ben' quiené' ta tzetixogue'jé' bené' xti'idza' Diuzi
(Mr. 6.7-13; Lc. 9.1-6)

5Na'ra use'ela' Jests lao chipchopa ben' quiené' ta tzetixogue'jé' bené' xti'idza' Diuzi.
Na'ra zagudyiné' 1€jé' cabé' huejé', uné' rébiné' 1€jé' caniga:

—Tziole puro yedyi quie ja ben' Israel. Bitziole yedyi quie ja ben' tula. Bitzioréle ja
yedyi quie ja ben' Samaria. ¢ Uletziotezi yedyi quie ja ben' Israel. Ben' na' naca quiejé'
ca quie beco' Zi'ila' neniti xa'ne. Cana' naca quiejé' lao Diuzi. 7 Uletzio tzetixogue'lejé'
baruen bagozi dza guida ben' ise'ela' Diuzi ta inabé'né' lao yedyi layu. 8 Uleyue yaca ben'
raca yela' hue' ta rutao cuinjé' len ja ben' raca Zhue'. Uleseban ben' bagutija. Ulebio
tzala'la taxi'ibi' yu'u ja bené'. Runa' le'e yela' huaca quia' ta yeyuele ja bené', pero
bihuelenan de laZo.

9 ’Bihua'ale dumi, ni oro, ni plata, ni cobre. 10Ni tu bihua'ale ga udze'le dumi. Tuzi
cue' Zabale nacole. Tuzi huaracho nuliole tziole. Ni xaga bisele. Nu ben' racaléle, 1ében'
na' naca cuenda quiejé' gunjé' ta rdzioguele.

11°Cati idyinle tu yedyi Ze o chi tu yedyi dao', quilole ga zu tu ben' dya'a. Na' yega'nle
hasta que idyin hora yeza'le. 12 Bé' tzu'ule Zan yu'u quiené', gapala'nlejé' yébilejé'":
“Huela'iya Diuzi le'e ta sule chizi.” 3 Chi ben' naca xa'n yu'u ruené' zi zela'adyi',
inabarale lao Diuzi suné' chizi. Pero chi binaqué' zi ben' rue Zela'adyi', bira inabale lao
Diuzi ta suné' chizi. 14 Chi nu ja ben' bisi'jé' le'e dyé'édi, na' chi bire'enjé' uzénagaréjé'
quiele, yerozile Zan yu'u o chi yedyi ga bire'enjé' le'e. Usisile béxte dyia ni'ale cati yerole
ta nacan sefia binacan dula' quiele chi baodyiagui'jé' hue Diuzi 1&jé' castigo. 1° Tali cabé'
rnia' le'e, cati idyin dza gaca juicio, huera Diuzi castigo fuertera quie ja yedyi ga bibejé'
le'e bala, quele cabé' bé Diuzi quie ciudad Sodoma len ciudad Gomorra. Bzei Diuzi lao
rupate yedyi na' besulaté'n.

Uné Jesus cabé' huené yaca bené' yaca ben' quié’

16 Na' una Jesus:

—Ulena'cara ca nia' le'e. Rse'ela' le'e ca quie beco' Zi'ila' lado ja lobo. Lena' rnaban
huele listo ca quie nu béla. Rnabarén huele Zela'adyi' gaxo ca paloma. 17 Gapale cuidado,
porque huetzehua'aréjé' le'e lao na'a ja ben' rnabé'. Gunréjé' le'e zi' ga regu'udi'jé' lu'u
idao' sinagoga. 18 Hasta huetzehua'ajé' le'e lao ja ben' gobierno, len lao ja rey, len lao
ja ben' rnabé'tera, porque dan' biraxejé' nacale ben' quia'. Cana' si, huacale inéle quia'
lao ja ben' Israel len lao ja ben' binaca ben' Israel. 1° Cati tzehua'ajé' le'e lao na'a ja ben'
rnabé', bidébile quie biZidan' yébilejé', bidébile bi huele yébilejé'. Porque cati babdyin
hora saca'le cana', Diuzcazi gunné' ta inale. 20 Porque quele le'ecazi cuinle inéle, Bichi
Be quie Diuzila, inécaziné' le'e.

21’Cani hue yaca bené', usedyinjé' bené' bi' bichiné' lao na'a ja ben' rnabé' ta gutijé'bi'.
Léziré ja be'mbyu usedyinréjé' zi'ijé' lao na'a ja ben' rnabé' ta gutiréjé'bi'. Na' lazi'izi ja
bené' yeyéchojabi' tilajabi' xuzijabi', quilojabi' bihuejabi' ta gutiyacabi' 16jé'. 22Ben' z&
tzu'uja udie le'e nun quie dan' baralele quia'. Nu ben' sue inao né'édi' la'acazi bitezi raca
quiené', ben' na' si, huade ilané' gaqué' ben' quia'. 23 Cati baruené ja bené' quie tu yedyi
le'e bizinaquezi, layeZunotele yeyole yedyi tula. Tali ca rnia', bicala nedu lao yedyi quie
jaben' Israel tzetale tzetixogue'lejé' xti'idza' cati yeguida' né'édi', bichi yugulu bené'.

24’Ca ruené ja bené' tu maestro, cana' huenéréjé' yaca ben' rusédiné'. Léscan' ca
ruenéjé' tu ben' napa mozo, cana' huenéréjé' mozo quiené'. 25 Nu ben' rsédi, reya'ala'
suné' dispuesto usaca yaca bené' 1ébé' con cabé' rsacajé' maestro quiené'. Léscan' nu
ben' naca mozo, reya'ala' suné' dispuesto usaca ja bené' 1ébé' cabé' rusacajé' xa'nné'.
Chi ina yaca bené' yébijé' tu ben' necua' familia: “Naco' xan' taxi'ibi'”, 1éscan' yébijé'
7Zi'iné": “Naco' Zi'i xan' taxi'ibi'.”

Bireya'ala' idzebiro bi ruené ja bené' ra'o
(Lc.12.2-7)

26 Na' una Jesus:

—AQuie lena' bireya'ala' idzebile bi ruené ja bené' le'e. Rnia' le'e ni tu ta rue yaca
bené' balarazi yega'nnan cana'zi biyezaca'laona, decazi de huanezan. Lézi ni tu ta nezi
yaca bené' de negachi' yega'nnan cana'zi biyezaca'laona, decazide huanezan. 27 Cabé'
di'idza' ru'elia' le'e bé' baochula, 1édi'idza' na' yébile ja bené' bé' baoyani'. Lézi cabé'
di'idza' ru'elia' le'e xcu'udzu yu'u, 1édi'idza' na' yébile ja bené' zaca'laojé'. 28 Bidzebile bi
hue ja bené', porque dan' ba'ala'cazi gacajé' gutijé' le'e, bigacajé' gutijé' bichi be quiele.
Reya'ala' idzebile Diuzi, ben' gaca udyiagui' le'e len bichi be quiele ise'elé' le'e len bichi
be quiele lao gui' gabila.

29 ’Na' ledao'zi zaca' chopa bguini dao' ga ruti'jé'ba', pero ni tu bguini dao' bizu
biiguinuba' sino que binezi Xuziro Diuzi biguca bguinuba' layu. 30 Hasta len guitza'
guichoro nezi Diuzi balan naca. 3! Lena' bireya'ala' idzebile, porque zaca'ra le'e quele
ca ja bguini dao'.

Ni nan quie ben' rnéja cule Jesucristo lao ja bené'
(Lc.12.8-9)
32Na' una Jesus:
—Nutezi ben' rné cule né'édi' lao ja bené', cana'ré inia' cule 1&jé' lao Xuza' Diuzi zu
guibd. 33 Pero nu ben' rné condre né'édi' lao ja bené', cana'ré inia' condre 1€jé' lao Xuza'
Diuzi zu guiba.

Guta' tazédi quie ben' nao xneza Jesus
(Lc. 12.51-53; 14.26-27)
34Na' una Jesus:
—Biinale bigalo dila quie ja bené' tanun quie dan' bida' lao yedyi layu, sino que hualo
dila. 35Por nun quie dan' chi gale nubené' quia', huazu 7i'ijé' condre xuzijé', huazu 7i'ijé'

nigula condre Zna'jé', huazu Zualidyijé' condre ben' gula quiejé'. 3¢ Cana' tzu'ujé' hasta
quie udiejé' familiazi quiejé'.

37°Nu ben' nedyé'éra nu xuzi Zné'é quele cabé' né'édi', binaqué' zi gacané' ben' quia'.
Lézi nu ben' nedyé'éra Zi'ine, quele cabé' né'édi', binacaré' zi gacané' ben' quia'. 38 Nu
ben' bire'en usacayudyi cuinné' inaoné' né'édi', binaqué' zi gaqué' ben' quia'. 3° Nu ben'
bire'en izane cuine gatiné' por nun quia' né'édi', 1ében' na' initilané' yela' neban ta hue'
Diuzi 1éné' guibd. Pero ben' rzane cuine, ben' zu puesto gati por nun quia' né'édi', hue'la
Diuzi yela' neban quiené' guiba.

Uné Jesus cabé' di'idza' Zela'adyi' ru'e Diuzi bené'
(Mr. 9.41)

40Na' una Jesus:

—Chi nu ben' rezila'adyi' le'e, léscan' né'édi'caziré rezila'adyi'réjé'. Chi nu ben'
rezila'adyi' né'édi', 1éscan' rezila'adyi'réjé' Diuzi, ben' use'ela' né'édi'. 4! Nu ben'
rezila'adyi'ré ca una yaca profeta, porque dan' nacayaqué' ben' za'lao Diuzi, na'ra con
cabé' hue Diuzi ben' profetaben' Ze, cana' hueré Diuzi lébé' ben' Ze. Nuben' rezila'adyi'ré
ca una tu ben' quie Diuzi, porque dan' naqué' ben' quie Diuzi, na'tera con cabé' hue Diuzi
ben' quiené' ben' Ze, cana' hueré Diuzi lébé' ben' Ze. 42Nu ben' hue' chan' tu vasozi nisa
zaga ben' quia', porque dan' naqué' ben' quia', decazide hue Diuzi lébé' ben' Ze. —Cana!
una Jesus gudyiné' leyaqué'.

11

Use'ela’ Juan bautista ben' quiené' yena'jé' Jesuis
(Lc.7.18-35)

1 Cati beyudyi pxi'idze' Jests lao chipchopa ben' quié', caora na' zeyogué'
tzetixogue'né' ja bené' yu'uja yedyi rega'n ga'ala' gan' rdé'.

2Na' dyiguiba yu'u Juan na' cati uneziné' cabé' barue Cristo. Na'ra use'ela'né' bala
ben' quiené' ta tzena'jé' Jesus. 3 Na'ra unajé' rébijé' 1éné':

—;Naco' ben' na Diuzi ise'ela'né' o chi ben' tula reya'ala' cuezando'?

4Na'ra bequébi Jesus rébiné' 1&jé":

—Uletzio uletzeguédyi Juan cabé' rlé'éle rele. 5 Ulehue' 1éné' di'idza' yébilené' cabé'
babeyaca ja ben' laochula, barelé'éjé'. Na' ja ben' Zi, babeyacajé', baredajé'. Na' ja ben'
yu'u yela' hue' ta rutao 1&jé', babeyacajé', babeZijé'. Na' ja ben' bireja, babeyacajé',
bareyejé'. Na' ja ben' bagutija, babebanréjé'. Na'ja ben' yéchi', rguixogui'ajé' ca na
xti'idza' Diuzi ta inezijé' bi huejé' ta yeyojé' guibd. © Huaca huen quie ben' biusan
sudyi'ilé né'édi'.

7 Cati beza' ja ben' quie Juan, na'ra uzulao Jesus ru'eléné' bené' di'idza' rébiné'jé' ca
naca quie Juan. Cani uné":

—Bidan' uyole yena'le lao lato dachi ga bidyia yu'u? ;Uyole yena'le tu yaga yéto
ru'a be ni'nila? & Quele lena' uyole yena'le. ;BiZidan' uyole yena'le chi quele lena' uyole
yena'le? ;O chi uyole yena'le tu ben' z€ Zabe tzao'? Na' nu ben' zé Zabe tzao' bitajé' lao
lato dachi ga bidyia yu'u. Quele lena' uyole yena'le. ° ;Cabizi uyole yena'le? ;Uyole
yena'le tu ben' naca profeta? Talicazi naca Juan profeta. Nacaré' ben' tzao'ra ca ja
gtjofgta. 107 &quie Juan na', ben' cuialao laohua', quie 1ébé' rguixogue' guichi la'iya quie

iuzi cani:

Ise'ela' Diuzi tu ben' cuialao neza ga tza' cuenda tzetixogue'né' yaca bené' huida' né'édi'.
11 Tali rnia' le'e, lao yugu ja bené' baoyu'uja yedyi layu hasta na'a, nitujé'
binegacajé' ben' Ze ca Juan bautista. Dechan' nu ben' binacate Ze ga rnabé' Diuzi
guibd, nacacaziré' ben' Zera ca Juan.

12’Desde cati bida Juan bautista hasta na'a, raca ja bené' dila condre yela' rnabé' quie
Diuzi. Durdilajé' rguilojé' bi huejé' ta useyudyi usedujé' 1ébé'. 13 Yugulu jaben' udixogue'
tiempote cabé' na Diuzi, len cabé' na di'idza' bzu Moisés 1é'€ guichi hasta cati bla' Juan,
unéjé' quie dza zaza'ra cati inabé' Diuzi lao yedyi layu. 14 Chi ralele ca nia' quie Juan,



San Mateo 11:15 17 San Mateo 12:2

huanezile babidalané' lao laza profeta Elias, ben' yeguidacazi. 1> Reya'ala' tzu'u guicho
nagale ca nia'.

167, Cabi di'idza' inia' le'e ta tziofie'ele cabé' naca yela' zidi quie ja ben' nita' na'a?
Ruejé' ca quie xcuidi' re' lao ye'eya bire'enjabi' quituléjabi' laguedyi xcuidi'jabi'. 17 Na'ra
laguedyi xcuidi'jabi' rucuedyijabi' bdyio tacuenda uya'a ja xcuidi' bire'en quitu. Pero
bire'enjabi' uya'ajabi'. Lena' laguedyi xcuidi'jabi' bilajabi' cancidén bayéchi' tacuenda
cuedyi ja xcuidi' bire'en quitu. Pero ni cana' biuredyijabi'. 18 Na'ra bé' bida Juan,
biudaotza'oné' bihue'ené' vino. Na' le'e unale quié' yu'uné' taxi'ibi'. 1° Na'ra bé' bida'
né'édi', bichi yugulu bené', raohua' ri'oga' cabé' ta ri'o rao ja bené'. Na' rnéle quia' ben'
ri'o raolé'éna', ben' rdalé ja ben' mala len ja ben' huequizu. Lena' nia' le'e, yela' sin' quie
Diuzi nenacazi nacan huen.

Begunni'a Jests yaca ben' yedyi birale quiené'
(Lc. 10.13-15)
20Na' ra uzulao Jests regunni'ané' ja ben' yedyi gan' babéré' yela' huaca quiené' como
jabené' yu'u na' biptza'jé' pensari quiejé' cabé' gudyiné' 1&jé'. Na'ra uné' rébiné' 1€jé":
21 —;Bayéchi'zi gaca quie le'e ben' ciudad Corazin! jBayéchi'zi gaca quie le'e ben'
ciudad Betsaida! Chan' na' guca milagro lao ciudad quie ja ben' Tiro, len lao ciudad quie
ja ben' Sidén cabé' milagro guca lao yedyi quiele tiempote, babetza'jé' pensari quiejé',
babeyacajé' ben' quie Diuzi chan' na'. Lézi cana', chan' cana'cala bagucojé' la'ari' ta nena
yu'ujé' bayéchi', na' bda'réjé' de guichojé' cabé' costumbre guta' quiejé' cati renabajé'
perddn quiejé' lao Diuzi. 22 Pero nia' le'e, cati idyin dza gaca juicio, castigo hualara gata'
quiele, quele ca castigo gata' quie ja ben' ciudad Tiro len ja ben' ciudad Sidén. 23 Léscana'
le'e ben' ciudad Capernaum, bigaquele chi huapala'n Diuzi le'e yeyole guibd, dechan' lao
gui' gabilala tziole, porque chan' na' gucaré milagro lao ciudad Sodoma cabé' milagro
guca lao ciudad quiele, nere' ciudad Sodoma nedian hasta na'a chan' cana'cala. 24 Lézi
cana' rnia' le'e, cati idyin dza gaca juicio, huata'ré tu castigo hualara quiele, quele ca
castigo gata' quie ja ben' ciudad Sodoma.

Ben Jesus yela' huezila'adyi' quiero
(Lc.10.21-22)

251€lao tiempo na' una Jesus rébiné' Xuziné' caniga:

—Ben' Ze naco' lué' Xuza'. Naco' xan' guibd len yedyi layu. Diuxcalelo' por nun quie
dan' bablu'elo' ca naca tali quio' lao yaca ben' nezi rdzioguejé' inezijé'n. Pero pcachi'lo’
ca naca tali quio' lao ja ben' na riofe'ejé', pero bé' nazijé' birione'ejé'n. 26 Cana' nacan
Xuza', porque cana' re'enlo' gacan. —Cana' una Jesus rébiné' Xuziné'.

Na' una Jesus rébiné' ben' quié':

27—Yugulute ta de baben Xuza' né'édi'. Tuzi Xuza' Diuzi nubé'mé' né'édi' naca' zi'iné'.
Na' ben' re'en huebé' cabé' naca Diuzi, né'édi' uziofie'eda' 1€jé' ta huebé'jé' cabé' naca
Diuzi. Tuza' né'édi'lia' 1&jé' nubé'ndo' Diuzi. 28 Uleda gacaléle né'édi' tuze, yugulu le'e,
ben' barexaque quie dula' xquia quie, ben' barexaque cabé' tazédi raca quie. Né'édi'
guna' huezila'adyi' quiele. 2° Ulehue quiele di'idza' quia' cabé' rnia' le'e. Ulesédi cabé'
naca quia' como dan' naca' ben' Zela'adyi', ben' laxta'o gaxo. Chi hue quiele cabé' nia'
le'e, huata' yela' huezila'adyi' quiele. 30 Ca naca dyin re'enda' huele, binacatigan zédi.
Ca naca yua' re'enda’ hua'ale, binacatigan zi'i.

12

Bezi' ja ben' quie Jesus trigo dza huezila'adyi'
(Mr. 2.23-28; Lc. 6.1-5)

1 Na'ra guca dza na' tu dza huezila'adyi', uza' Jests zioléné' yaca ben' quiené' udejé'
ga nazajé' trigo. Na' nun quie udue yaca ben' quie Jesus, sulaojé' ralojé' dao quie trigo
raojé'n. 2 Cati blé'é ja ben' fariseo cabé' rue ja ben' quie Jests, na' unéjé' rébijé' Jesus:

—Una'cara, barue ja ben' quio' dyin ta biru'en lato huejé' dza huezila'adyi'.

3Na' uné Jesus rébiné' 1&je":

—Binelabale cabé' bé rey David 1éné' yaca ben' quié' bé' uduejé' dza na'? 4 Uyu'uné'
lu'u idao' rnabé'ra udaohué' yéta xtila naca gun quie Diuzi ta biru'en lato gaohué', ni
1€bé', ni ben' quié'. Tuzi ja pxuzizi ru'en lato gaojé'n. Pero cala xquia béné', béné'
cana'. 5 ;Lézi binena'le 1&'é ley quie Moisés ga rguixogue'n quie ja pxuzi, ben' rue
dyin lu'u idao' rnabé'ra? Bibezila'adyi'jé' dza huezila'adyi', pero béjé' dyin lu'u idao'
rnabé'ra, dechan' quele xquia béjé', béjé' cana'. ¢ Na'ra rnia' le'e, nacara' né'édi' balaora
ca idao' rnabé'ra. 7 Le'e binetziofie'ele cabé' na 1é'é guichi la'iya quie Diuzi ga una
Diuzi: “Re'enda' yeyéchi'la'adyi'le bené'. Lena' nacaran belao quele ca ta udyiale nu bia
naca gun quia' ru'aba.” Chi uyofie'ele cabé' na Diuzi, bigaole xquia ben' bide falta quie.
8 Né'édi', bichi yugulu bené', rnabi'a quie yugulute ta raca dza huezila'adyi'.

Beyue Jestis tu ben' neseco né'é
(Mr. 3.1-6; Lc. 6.6-11)

9 Na'ra uza' Jests ziogué' uyu'uné' lu'u idao' quieyaqué' laona sinagoga. 19Na' zu tu
be'mbyu neseco né'é. Na'ra yaca ben' zu na' rguilola'adyi'jé' gaojé' Jesus xquia. Lena'
unabajé' 1ebé":

—;Ru'en lato yeyuero bené' dza huezila'adyi'?

11 Na'ra bequébi Jests rébiné' 1&j€":

—;Chi nu le'e zu tu beco' Zi'ila' quiele bguinuba' lu'u pozo dza huezila'adyi', quele
seguro na' huayole tzelioleba'? 12 ;Como binezile zaca'ra tu be'mbyu quele ca tu beco'
zi'ila'? Quie lena' ru'en lato yeyuero bené' dza huezila'adyi'.

13 Na'ra una Jesus rébiné' ben' neseco né'é:

—Bli nao'.

Na' cati beliné' né'é, beyacan cabé' naca itzala' né'é dya'a. 14 Na' uza' ja ben' fariseo
ziojé' uzulaojé' rusaque'jé' bi huejé' ta gutijé' Jesus.

Desde tiempote udixogue' Isaias cabé' hue Jests

15 Cati unezi Jests gu'unjé' gutijé' 1ébé', uzé'é ziogué' tatula. Na' ben' z€ gula zio
zenao 1ébé'. Reyuené' yugulu yaca ben' raca Zhue'. 1¢ Na'ra bé Jesus 1€jé' mandado ta
biquixogue'jé' cabé' béné' quiejé'. 17 Cana' bé Jesus tacuenda su di'idza' cabé' una profeta
Isafas dza na'te caora udixogue'né' ca una Diuzi caniga:
18 Ben' niga ben' rue dyin lao laza', ben' ulioga', nedyé'éda'né' redaohueda' cabé' ruené'.
Udzi'a Bichi Be quia' lu'u guicho laxta'oné'.
Huaguixogue'né' yaca ben' nita' lao yedyi layu ca tali rchugubi'a quiejé'.
19 Bihuené' huené, biinéné' snia, bihuené' zédi tu neza.
20 Xela'adyi'né' ben' raca bayéchi' quie, yeyéchi'la'adyi'né' ben' re'en usan xquia quie.
Cana' huené' hasta que idyinné' inabé'né' huené' tali lao yedyi layu.
21 Sudyi'ilé yaca ben' nita' lao yedyi layu léné'.
Cana' udixogue' Isafas tanun quie Diuzi dza na'.

Udaojé' Jests xquia najé' yu'uné' taxi'ibi'
(Mr. 3.19-30; Lc. 11.14-23; 12.10)

22 Na'ra uquié'jé' tu ben' laochula, ben' birné, lao Jests. Ben' na' uyu'u taxi'ibi' lu'u
laxta'oné'. Beyue Jesus 1éné', belé'éné', benéné'. 23 Na' bebane ja ben' zé unajé' rébijé'
laguedyijé":

—;Quele ben' niga Zi'i David, ben' use'ela' Diuzi?

24Na' cati be yaca ben' partido fariseo cabé' una ja bené', na'ra unajé' rébijé' 1&jé':

—Yela' huaca quie Beelzebu xan' taxi'ibi' rbio ben' niga yaca taxi'ibi' yu'u laxta'o
bené'.

25 Na' gucabé' Jesus cabé' pensari racajé'. Quie lena' uné' rébiné' 16jé":

—Chi zu tu gobierno nacajé' zé cue' rdilaléjé' laguedyijé', na'ra bisibé'jé' zidza.
Léscan' nu yedyi, o nu familia, chi rdilaléjé' laguedyijé', huadzatzajé', bira tzu'ujé' tzaZe.
26 Cana' nacarén quie Satands. Chi Satands rbionan yaca taxi'ibi' quienan, chi rdilalénan

laguedyinan, bisuenan inabé'man zidza. 27 Na' le'e nale rbioga' taxi'ibi' yu'u laxta'o bené'
tanun quie yela' huaca quie Beelzebd. Na'ra nia' le'e chi nacan cana', ;nuzi ru'e yela'
huaca quie ja ben' quiele rbiojé' taxi'ibi'? Na'zi rulu'en quiele nequixile cabé' nale.
28 Ne'édi' rbioga' yaca taxi'ibi' conlé yela' huaca quie Bichi Be quie Diuzi. Lena' rulu'en
abdyin yela' huaca quie Diuzi laole, pero birezaquele abdyinnan.

29 Bisaque' tzu'u bené' Zan yu'u quie tu ben' tzutzu huala ta si'né' ta de quiené' chi
biuquioné' 1éné'. Chi uquioné' 1éné', na'ra huazaque' si'né' ta de quiené'. Cana' rua' quie
xan' taxi'ibi', ruquioga'nan tacuenda bira inabé'nan.

30’Nu ben' bizélé né'édi' tzaZe, naca quiené' ca quie ben' rudie né'édi'. Nuben'biracalé
né'édi' rua' dyin quie Diuzi, naca quiené' ca quie ben' rchugu dyin quia'.

31°Tana' lena' rnia' le'e, zu Diuzi dispuesto si'Zené' yugulu xquia quie ja bené', yugulu
di'idza' mala rnéjé', pero chi rnaja bené': “Dyin quie taxi'ibi'” na' dyin quie Bichi Be quie
Diuzi na', chi cana' rutasi runiojé' 1€bé', bide yela' huazi'Ze quiejé' lao Diuzi. 32 Nutezi
ben' rné condre né'édi', ben' naca bichi yugulu bené', zu Diuzi dispuesto yezi'Zené' dula'
xquia quiejé'. Pero nu ben' rné: “Dyin quie taxi'ibi'” na' dyin quie Bichi Be quie Diuzi
na', biyezi'Ze Diuzi dula' xquia de quiejé' dan' unajé' cana'. Tuzioli huanao dula' xquia
quiejé' 1€jé'.

Uné Jesus quie ben' mala len quie ben' dya'a
(Lc. 6.43-45)

33Na' una Jesus:

—Nu yaga dya'a rbian taZixi dya'a, pero nu yaga mala birbian taZixi dya'a. Segin cabé'
naca tazixi dyia yaga, lena' rlu'en chi yaga dya'a, chi yaga mala. Ca nu yaga rbian taZixi
dya'a, cana' nacarén quia' como dan' rua' dyin dya'a racalia' bené'. Lena' ruquixile inale
dyin quie taxi'ibi' rua'. Birue taxi'ibi' tadya'a. 34 {Ben' mala gula nacale! Bisaque' inale
tadya'a como dan' binacale ben' dya'a. Ca naca di'idza' yu'u ru'ale, cana' nacan ta yu'u
lu'u guicho laxta'ole. 3>Ben' dya'a rnajé' tadya'a, dan' yu'u tadya'a lu'u guicho laxta'ojé'.
Pero le'e rnale tamala, dan' yu'u tamala lu'u guicho laxta'ole. 36 Na'ra rnia' le'e, yugulu
di'idza' mala rné ja bené', huezaca'laon lao Diuzi. 37 Segtin bi naque di'idza' rnéle dza
rdale lao yedyi layu, huachugobé'cazi Diuzi quiele, chi de dula' xquia quiele, chi bide
dula' xquia quiele.

Ben' malaja unabajé' ta hue Jesus tu milagro
(Mr.8.12; Lc. 11.29-32)

38 Na'ra yaca ben' partido fariseo len yaca ben' rusédi ley quie Moisés, unajé' rébijé'
Jesus:

—DMaestro, re'enndo' ilé'éndo' huelo' tu milagro tacuenda inezindo' chi naco' ben'
use'ela' Diuzi.

39 Na' una Jesus rébiné' 1€jé':

—Yaca ben' yu'u tamala lu'u guicho laxta'ohue, ben' rudyiga Diuzi tzala'la, re'entejé'
ilé'éjé' tu milagro ta gaca sefa ta inezijé' chi tali use'ela' Diuzi né'edi'. Pero tuzi milagro
ilé'éjé!, hualé'éjé' ca milagro bé Diuzi dza uda profeta Jonas lao yedyi layu. 4°Ca guca quie
Jonds dza na', uyu'uné' lu'u 1€'é tu bela Ze tzona dza len tzona yela, cana' gacaré quia'
né'édi', ben' naca bichi yugulu bené'. Huayu'a lu'u yu tzona dza len tzona yela. 41 Na'ra
rnia' le'e, huezuli yaca ben' yedyi Ninive gaojé' le'e xquia dza gaca juicio como dan' 1¢jé'
si, ptza'jé' pensari quiejé' caora udixogue' Jonas l&jé' di'idza' quie Diuzi dzana'. Pero le'e,
biruzénagale quia' ba'ala'cazi nacara' ben' Zera ca Jonds. 42 Léscana' huezuli reina quie
yaca yedyi nebaba Arabia gaohué' le'e xquia dza gaca juicio como dan' 1ébé' si, uza'né'
yedyi quiené' zioné' zitu' gula ta uzénagué' ca di'idza' uné rey Salomdn, ben' riofe'e.
Pero le'e, biruzénagale quia' ba'ala'cazi nacara' ben' Zera ca rey Salomén.

Uné Jesus quie tu taxi'ibi' rero redyin guicho laxta'o bené'

(Lc. 11.24-26)
43 Na' una Jesus:

—Cati rero bala ja taxi'ibi' lu'u guicho laxta'o ja bené', rdana ga naca bidyi rguilona ga
suna. Caora biredzelena ga suna, na'ra rnéna: 44 “Hueya'a ga beza'a.” Cati abedyinnan
beyu'unan lu'u laxta'o ben' na' tatula gan' bronan, caora na' rlé'éna naca ben' na' ca
quie tu yu'u dachi neluba dyé'édi. 45 Na'ra uyonan yexi'nan igadyi laguedyin ta nacara
mala ca léna. Cana' yu'ujan yugujan lu'u laxta'o ben' na'. Cana' racatera mala quiené'
quele cati yu'un tuzin lu'u laxta'oné'. Cana' gacaré quiele nun quie dan' yu'u tamala lu'u
guicho laxta'ole.

Bdyin zna' Jesus léné' bi' bichiné' gan' zéné' rusédiné' bené'
(Mr. 3.31-35; Lc. 8.19-21)

46 Na' neru'elé Jesus bené' di'idza' cati bdyin Zné'é 1éné' yaca bi' bichiné'. Bega'njé'
lali'a reguilojé' 1ébé' ta hue'léjé' 1€bé' di'idza'. 47 Na'ra uné tu ben' zél€ Jests rébiné'
Jesus:

—Babla' Znao' len ja bi' bicho'. Nita'jé' lali'a, re'enjé' hue'léjé' lué' di'idza'.

48 Na' una Jesus rébiné' ben' udixogue' 1ébé' cati bdyin 7né'é:

—Babla' Zna'a len ja bi' bicha'. Pero nia' le'e, nita'ré ben' naca ca quie Zna'a, len ben'
naca ca quie bi' bicha' niga.

49Na' blu'e Jesus gan' zé ja ben' quiené' uné' rébiné' ben' na':

—Jaben' rale quia', nacajé' ca quie Zna'a, ca quie bi' bicha'. 50 Con nutezi ben' rue quie
xti'idza' Xuza', ben' zu guibd, 1€l€jé' nacajé' ca quie bi'bicha', ca quie bi' zana', ca quie
Zna'a.

13

Uné Jesus tu di'idza' quie ben' bé guza
(Mr. 4.1-9; Lc. 8.4-8)
1Na'ra guca dza na' uza' Jesus Zan yu'u uyogué' yeque'né' ru'a nisa lagun. 2Na' como
dan' begu'udi' ben' zé gan' re'né', uyu'uné' lu'u barco ure'né'. Na' bega'n ja bené' ru'a
nisa lagun. 3 Na'ra conlé di'idza' ta nacan irupa iyunala uné Jesus psédiné' leyaqué' cani:
—Uyo tu be'mbyu guza trigo. 4 Na' ca ruejé' quie trigo, tu ruziozijé'n layu. Na'ra bala
bini trigo yeque'jan tu neza. Na' bdyin bguini aodaoba'n. 5 Ibalan yeque'jan lado yo ga
biZubatica yu. Na' laolétejan dan' Zuban yu lasi. ¢ Cati bena oba, na' ubidyin dan' biyu'u
luena zitu'. 7 Ibalan yeque'jan lado yéchi'. Na' bibé yéchi' lato gue'enin dyé'édi. & Ibalan
yeque'jan ga naca yu dya'a. Na'bé'jan usecho dya'a quien. Balan udyian tu gayuhua
Zuba' quien. Ibalan udyian tzona galo Zuba' quien. Ibalan udyian galobechi Zuba' quien.
9 Chi babele dyé'édi', ulezénaga can' rnia' na'.

Una Jests ga huen dyin di'idza' rusédiné' bené'
(Mr. 4.10-12; Lc. 8.9-10)

10Na'ra ubiga' ja ben' quie Jesus ga zéné' unabajé' 1€bé":

—Bixquien' puro di'idza' ta nacan irupa iyunala rusédio’ bené'?

11Na' una Jesus rébiné' 1&jé":

—Ruziofie'e Diuzi le'e bi re'en ina di'idza' rguixogue'n quie yela' rnabé' quie Diuzi.
Pero yaca ben' binaca ben' quia', biuziofie'e Diuzi 1€jé'. 12 Nu ben' ruzénaga cabé'
rnia', huacalé Diuzi 1€bé' ta tzione'ené' dyé'édi. Pero nu ben' biruzénaga cabé' rnia',
huala'adyi'jé' cabé' tadao' abejé'. 13 Tana' lena' rguixogui'a bené' conlé yaca di'idza'
ta nacan irupa iyunala, como dan' ba'ala'cazi rlé'éjé' cabé' rua', ruezijé' ca ben' birlé'é,
ba'ala'cazi rejé' cabé' rnia', ruezijé' ca ben' bire. 14 Cana' naca quiejé' cabé' una profeta
Isafas dza na' uné":

Ruzénagajé' dyé'édi, pero biriofie'ejé'.

RIE'¢je' dyé'édi, pero biracabé'jé'.

15 Cana' ruejé' dan' yu'u tazidi lu'u guicho laxta'ojé'.
Ruezijé' ca ben' bire, ruezijé' ca ben' netzudi' laohue.
Bire'enjé' ilé'éjé', nica re'enjé' guejé'.

Bire'enjé' tziofie'ejé!, nica re'enjé' guidajé' tainaojé' xneza Diuzi yela' na' yezi'Zené' dula'
xquia quiejé'.
Cana' una Isafas dza na'.
16"Pero le'e si, raca tahuen gula quiele dan' tali re'enle ilé'éle ca rue Diuzi, tali re'enle
guele ca rna Diuzi. 17 Tali ca rnia' le'e, ben' z&, ben' unita' dza na', gu'unjé' ilé'éjé' cabé'
ta rlé'éle, gu'unjé' guejé' cabé' ta rele, pero biuzaque'.

Udixogue' Jestis ca bi re'en iné di'idza' quie ben' bé guza
(Mr. 4.13-20; Lc. 8.11-15)

18 Na' una Jesus:

—Uzénagale ta inia' le'e ca bi re'en iné di'idza' quie ben' bé guza. 1 Nu ben' ruzénaga
ca naca yela' rnabé' quie Diuzi, pero biralejé' bihue quieyaqué' xti'idza' Diuzi, hue xan'
taxi'ibi' ta gala'adyi'jé' cabé' bejé'. Cana' raca quiejé' ca quie bini trigo yeque'jan tu neza.
20 Léscan' nu ben' redaohue ruzénaga xti'idza' Diuzi, 2! pero bihue quieyaqué'n zidza,
naca quiejé' ca quie bini trigo yeque' lado yo ga biZubatica yu biyu'u luena zitu'. Catiraca
zédi quiejé', cati rusaca bené' 1€jé' bizinaquezi tanun quie dan' rue quieyaqué' xti'idza'
Diuzi, na'ra rusanjé'n, bira rue quieyaqué'n. 22 Léscan' nu ben' ruzénaga xti'idza' Diuzi,
pero rdébijé' bi raca quiejé' lao yedyi layu, rza'la'adyi'jé' yela' ufia'a, naca quiejé' ca quie
bini trigo yeque'n lado yéchi'. Dan' rdébijé' bi raca quiejé' rza'la'adyi'jé' yela' una'a, quie
lena' biru'en lato huejé' dyin quie Diuzi. 23 Pero nu ben' ruzénaga xti'idza' Diuzi, na'
ralejé'n hue quieyaqué'n, naca quiejé' ca quie bini trigo yeque'n yu dya'a bé'n usecho.
Balan rbian tu gayuhua Zuba'. Ibalan rbian tzona galo Zuba'. Ibalan rbian galobechi
Zuba'. Cana' nacajé' ca quie bini trigo. Cana' gacarajé' mazara ben' nao xneza Diuzi.

Uné Jesus tu di'idza' quie guixi' mala len quie trigo

24 Na'ra udixogue' Jesus itu di'idza', uné' rébiné' 1&jé' cani:

—Rnia' le'e naca yela' rnabé' quie Diuzi ca quie tu ben' guza bini trigo layela quie.
25Pero du réla caora rasiné', uyo tu bi' rudie 1€bé' guzané' bini quie guixi' mala lado trigo
layela quié'. Na' beza'né' zeyogué' Zan yu'u. 26 Na'ra gu'uni guixi' mala 1ébi len trigo.
27Na' uyo ja mozo quiené' yetixogue'jé' 1ébé', najé' rébijé' 1ébé": “Senor, baguzando' puro
bini trigo layela quio', ;ga za' guixi' mala den lado trigo quio'?” 28 Na' una xa'njé' rébiné'
18jé": “Tu ben' rudie né'édi' bé cana'.” Na' una mozo quiené' rébijé' 1ébé": “;Re'enlo’
tziondo' tzeguelondo' guixi' mala?” 29 Pero uné xan' mozo rébiné' 1€jé'": “Bihuele cana',
dan' hualoréle trigo chan' na' galole guixi' mala. 30 Ulesannan gue'enigaran lébi. Cati
yezi'a usecho quie trigo, cana' hua' mandado zagalo mozo quia' guixi' mala uquiojé'n
manojo ibidyin tzeina. Na'tera yezi'jé' trigo yezi'tza'ojé'n Zan lidya'.”

Uné Jesus tu di'idza' quie tu bini mostaza
(Mr. 4.30-32; Lc. 13.18-19)
31Na'ra udixogue' Jesus itu di'idza', uné' rébiné' 1€jé' cani:
—Naca yela' rnabé' quie Diuzi ca quie tu bini mostaza ta guza be'mbyu layela quié'.
32 Tali naca bini mostaza tadao' bicu' ca yaca los demas ja bini. Pero cati re'enin racan tu
yaga Ze, caora na' rdyin bguini rueba' lidyiba' lao taca'n.

Uné Jesus tu di'idza' quie 1é'éti' levadura
(Lc. 13.20-21)
33 Léscan' udixogue' Jesus itu ejemplo, uné' rébiné' 1€jé' cani:
—Naca yela' rnabé' quie Diuzi ca quie 1é'éti' levadura. Rutupe nigula levadura len
tzona medida yézo trigo ta tzu'un duZe cuba, na' chéZin. —Cana' una Jesus rébiné' 16jé'.

Con puro di'idza' ta nacan irupa iyunala udixogue' Jests ja bené'
(Mr. 4.33-34)
34Na' con puro di'idza' ta nacan irupa iyunala udixogue' Jesus ja bené'. Biudixogue'né'
18jé' con di'idza' binaca di'idza' ta nacan irupa iyunala. 35 Cana' béné' tacuenda uzu
di'idza' ca di'idza' udixogue' profeta Isafas cabé' rnén 16'é guichi la'iya cani:

Huaguixogue'né' ja bené' zé di'idza' ta nacan irupa iyunala.
Huanéné' tu ta bineye ja bené' desde dza cati udixu Diuzi yedyi layu.

Udixogue' Jestis cabé' re'en iné di'idza’ quie guixi' mala ulé lado trigo

36 Na' gudyi Jesus ja bené":

—Abeyudyi di'idza'.

Na' bedzatzajé' beza'ré Jesus beyu'uné' Zan yu'u. Caora na' bebiga' ja ben' quiené'
rébije' lebé";

—Re'enndo"' huu!' cule yexi'idzo' néto' quie di'idza' rnén quie guixi' mala ulé lado trigo.

37Na'ra una Jesus rébiné' 16jé":

—Neé'édi' naca' bichi yugulu bené', naca quia' ca quie ben' raza bini trigo. 3% Na'
dyilayu ni naca quien ca quie layela ga raza' bini trigo. Na' yaca ben' rue quie xti'idza'
Diuzi, naca quiejé' ca quie bini trigo. Na'ben' rue cabé' re'en xan' taxi'ibi', naca quiejé' ca
quie guixi' mala. 39 Na' xan' taxi'ibi' naca quien ca quie ben' guza guixi' mala. Bé' rezi'a
usecho, lena' rnén quie dza cati iyudyi dyilayu. Na' yaca dngel nacajé' ca quie mozo quia'
rezi'jé' usecho. 40 Cabé' hue ja mozo uzeijé' guixi' mala, cana' gaca quie ben' rue cabé'
re'en taxi'ibi' bé' iyudyi dyilayu. 41 Né'édi', bichi yugulu bené', huase'ela' yaca dngel
quia' tzexi'jé' yugulu ben' rudze'yela laguedyi, len yugulute yaca los demds ben' napa
dula' xquia. 42Na' udze'jé' 1€jé' lu'u gui' gabila cuedyiya'jé'. Tanto rei rlajé' gaojé' leijé'.
43 Pero yaca ben' rue quie xti'idza' Diuzi, huata' xni' quiejé' ca tu rna' xni' oba. Cana'
gaca quiejé' zujé' ga rnabé' Xuziro Diuzi tuzioli. Ulehue pensari cabé' nia' le'e, dan' ruen
zi tziofe'ele.

Uné Jesus tu di'idza' quie tu tatzao' negachi'

44Na' una Jesus:

—Yela' rnabé' quie Diuzi nacan ca quie tu tatzao' zaca'n za'ala' gula ta negachi' lu'u
yu. Na' caora bedzele tu be'mbyu len, becachi'né'n tatula lu'u yu ga bedzelené'n. Na'ra
redaohuetzeguené' tzioné' tzegueti'né' yugulu ta de quiené' ta yeya'ohué' layu na' ga
bedzelené' tu tatzao'.

Uné Jesus tu di'idza' quie tu perla zaca'n za'ala' gula
45Na' una Jesus:
—Yela' rnabé' quie Diuzi nacan ca quie tu ben' re'en ga'o tu perla zaca'n za'ala' gula.
46 Caora abdzelené' perlana', na'ra tzioné' tzegueti'né' yugulu ta de quiené' ta yeya'ohué'
perlana'.

Uné Jesus tu di'idza' quie du yéxo

47Na' una Jesus:

—Yela' rnabé' quie Diuzi nacan ca quie du yéxo rudze' bené' lu'u nisadao' ga tzu'u
yugu cue' bela. 48 Caora abedza' bela du yéxo, na'ra rebiojé'n ru'a yu bidyi. Na' rbe'jé'
rsérejé' bia dya'a, redze'jé'ba’ lu'u ga'. Na' reru'unjé' tzala'la bia binaca dya'a. 49 Cana'
gaca cati iyudyi quie dyilayu. Huayo ja dngel ta tzeséreyaqué' ben' mala len ben' dya'a.
50Na' huaru'unyaqué' yaca ben' mala lu'u gui' gabila cuedyiya'jé'. Tanto rei rlajé' gaojé'
leijé'.

Uné Jesus tu di'idza' quie tu tagula len tu tacubi

51Na'ra unaba Jesus rébiné' 1&jé":

—;Baoyone'ele yugulu cabé' ta aonia' le'e?

Na' unajé' rébijé' Jesus:

—Aja' Sefior, aoyofie'endo' yugun.

52Na' una Jesus rébiné' 1gjé':

—Tahuen na' aoyoiie'ele, dan' nu ben' rsédi guichi la'iya quie Diuzi, na' riofie'ené'
cabé' nan, naca quiené' ca quie ben' xan' yu'u, ben' gabi rdziogue quie. AoZi'né' tagula
ta pca'n xuziné' quiené'. Léscan' béné' gan tazéra tacubi. Tana' lena' bibi rdzioguené'
Zan yu'u quiené'.

Cabé' bé Jesus cati bedyinné' yedyi quiené' Nazaret
(Mr. 6.1-6; Lc. 4.16-30)

53 Cati beyudyi bé'lé Jesus leyaqué' di'idza', na' bezé'é zeyogué'. >4 Na' bedyinné' yedyi
quié', uzulaohué' rusédié' ja bené' lu'u idao' sinagoga. Na'ra beban ja bené' rébijé":

—;Ga uyo ben' niga huesédi como riofie'ené' ta zé? ;Cémo raqué' rue milagro? 55Na'
7i'i carpintero naqué'. Zné'é naca Marfa. Naca bichiné' Santiago, len José, len Simén,
len Judas. 56 Léscana'ré bi' zanné', nita'jabi' ladoro niga. ;Ga psédiné' cabé' dan' rnéné'
ra'o? —Cana' unajé' quie Jesus.

57 Pero bibéjé' 1ébé' casa cabé' uné'. Na' una Jesus rébiné' 1€jé":

—Con gatezi tzio ben' rguixogue' di'idza' quie Diuzi, nita' ben' hue 1ébé' casa. Pero
ben' lao yedyi quié' len ben' naca familia quié', bihuejé' 1ébé' casa. —Cana' una Jesus
rébiné' 18jé",

58 Tana' lena', bibé Jesus zé milagro gan', dan' bibéjé' casa quiené'.

14

Cabé' guca cati bétijé' Juan bautista
(Mr. 6.14-29; Lc. 9.7-9)

1 Na'ra guca dza na' naca Herodes gobernador, ben' rnabé' estado Galilea. Na'
udixogue' yaca bené' Herodes cabé' rue Jesus. 2 Na'ra una Herodes rébiné' laguedying':

—Ben' rue cana' naqué' Juan bautista. Bebanné' bezé'é ga yu'u ja ben' huati. Tana' de
fuerza quié' ruené' milagro.

3Na' aozi' Herodes Zgula bichiné' Felipe. Lénigula na' laohué' Herod{as. Na' tanun quie
Herodias bé Herodes mandado béxuyaqué' Juan, bdze'jé' 1ébé' lu'u dyiguiba, pquiojé'
1ébé' caden. 4 Cana' bé Herodes como dan' una Juan gudyiné' 1ébé":

—Bireya'ala' huela'oné' ca nigula quio'.

5Na' gu'un Herodes gutiné' Juan, pero bdzebiné' ja bené' dan' rlé'éjé' Juan ben' rné
lao laza Diuzi. ¢ Na' cati uzu dza lani quie Herodes, uyo Zi'i nigula Herodias ta bya'abi'
lao jaben' yu'u ja ga raca lani. Lega yaxe Herodes cabé' bébi'. 7 Tanto yaxené' cabé' bébi'
uné' rébiné' 1€bi":

—Con bitezi ta inabo' né'édi', naguncaza'n, ruguntia' Diuzi.

8 Na'ra como dan' abega'nlébi' Zna'bi' di'idza' cabé' inababi' 1ébé', na'ra unabi' rébibi'
Herodes:

—Re'enda' gunlo' né'édi' guicho Juan bautista dyian tu lu'u plato.

9 Cati be rey Herodes cabé' una nigula dao', guquené' bayéchi'. Pero béné' mandado
huejé' cabé' unababi' 1ébé', como dan' cana' abgunné' Diuzi, babe ben' yu'uja lani ca
di'idza' bé'léné' nigula dao'. 19 Na'ra béné' mandado yechugojé' luba' Juan ga yu'uné'
lu'u dyiguiba. 11 Na' yechugojé'n yesanjé' guicho Juan dyian lu'u plato. Bezi' nigula dao'
len, beyu'ebi'n Zna'bi'.

12 Na' bdyin ben' quie Juan bezi'jé' cuerpo quiené' ta pcachi'jé'n. Ude na', uyojé'
yetixogue'jé' Jesus.

Bgao Jestis ga'yo' mila bené'
(Mr. 6.30-44; Lc. 9.10-17; Jn. 6.1-14)

13 Na' cati unezi Jests cabé' guca quie Juan, na'ra uzé'é ziogué' cuinzé' lu'u barco
bdyinné' ru'a lagun ga bizu ja bené'. Pero cati unezi ja bené' gan' zio Jesus, na' uza'jé'
ziojé' ru'a yu bidyi yetilajé' [ébé'. 14 Cati bero Jests lu'u barco, blé'éné' nita' ja ben' zé
rbezajé' 1ébé'. Na' beyéchi'la'adyi'né' 1€jé', beyuené' ja ben' raca Zhue' nu'ajé'. 1> Como
dan' barala, na' uyo ja ben' quie Jests yeguédyijé' 1ébé":

—Baodze' na'a. Gabi yu'u dyia niga. Na' gudyijé' yeyojé' ja yedyi re' ga'ala' ta ga'ojé'
ta gaojé'.

16 Na' una Jesus rébiné' 1&jé":

—Biruen zi yeyojé'. Ulehue'jé' ta gaojé'.

17Na' unajé' rébijé' Jesus:

—Ga'yo'zi yéta xtila len chopazi bela de. Gabira bide.

18 Na' una Jesus rébiné' 1&jé":

—Uleguncaran niga.

19 Na'ra bé Jests mandado cue' ja bené' lao guiZi. Na' aoZi'né' ga'yo' yéta xtila len
chopa bela. Na' béxuné'n uné'é guiba rébiné' Diuzi: “Diuxcalelo’.” Na' bzuZuné' yéta
xtila, bé'né'n ja ben' quiené', udisijé'n bé'jé'n bené'. 20 Yugulujé' udaojé' belojé' dyé'édi.
Beyudyi bedaojé', bedza' chipchopa ga' naga ta yoZo bega'n. 2! Ga'yo' mila be'mbyu
udaoja, apartela ja nigula len ja xcuidi'.

Uza' Jesus lao nisa
(Mr. 6.45-52; Jn. 6.16-21)

22 Na'ra bé Jesus mandado tzu'u ja ben' quiené' lu'u barco ta cuialaojé' 1€bé' tziojé'
itzala' lagun. Na' bega'n Jesus ta yese'elé' ja bené' yeyojé' Zan yu'u quiejé'. 23 Bé'
beyudyi bese'elé' ja bené' Zan yu'u quiejé', na'ra zio Jesds uréné' lao ya'a tzegue'léné'
Diuzi di'idza' cuinziné'. Cati uxin, nezu Jesds na' cuinziné'. 2¢ Na' nezu Jesus lao ya'a cati
abdyin barco gatzo lagun. Na'ra uzulao rda be bedun', bda'n nisa 16'é€ barco, redyigan len
guzu xcu'udzula, biru'en lato tenan. 25Na' du balara rza' Jesus lao nisa ubigué' ga'ala'
ga re'jé' lu'u barco. 26 Cati blé'é ja ben' quiené' 1ébé' rza'né' lao nisa, na'ra bdzebijé'
uredyiya'jé' unéjé':

—iLudza' ben' huati rza' na'l

27Na' uné Jesus rébiné' 1€jé':

—iNeé'édi' Jesus! jBidzebile!

28 Na' una Pedro rébiné' Jesus:

—Sefior, chi lué' na', ben lato sa' lao nisa guida' gan' zao'.

29Na' una Jesus rébiné' 1ébé":

—Uda, chi".

Na' uyézi Pedro lao barco uzulaohué' rza'né' lao nisa ta idyinné' ga zé Jesus. 30 Caora
gucabé' Pedro rda be bedun' fuerte gula, na' bdzebiné' uzulaohué' bétogué' lu'u nisa.
Lena' uredyiya'né' rébiné' Jesus:

—Psela né'édi', Sefior.

31 Na'ra labéxute Jesus né'é rébiné' [éné":

—iBiZi ledao'zi zudyi'ilélo' né'édi'! ;Bixquien' rdzebo'?

32Catibeyu'ujé' lu'ubarco, na' uleza be. 33Na'ra yaca ben' yu'u lu'u barco, uditzuZibijé'
lao Jesus rébijé' 1ebé":

—Lué' si, tali naco' Zi'i Diuzi.

Beyue Jestis ben' raca zhue', ja ben' quie yu nebaba Genesaret
(Mr. 6.53-56)

34 Na' udejé' lao lagun bdyinjé' itzala' lagun ga nebaba Genesaret. 35 Caora bezaque
jaben' nita' na' Jesus na', na'ra use'ela'jé' di'idza' lao yugulu ben' yedyi nita'ja na'. Na'
nu'ajé' ben' raca zhue' bdyinjé' ga zé Jesus. 3¢ Na' unabajé' chi bihue'né' lato guxujé'
siquiera diba zu ni'a Zabé'. Na' yugulu ja ben' béxuja len, beyacajé'.

15

Uné Jests quie ta nuen bené' badza' lao Diuzi
(Mr. 7.1-23)
1Na'rauza'balaben' partido fariseo len bala ben' rusédi ley quie Moisés, uza'jé' ciudad
Jerusalén bdyinjé' ga zu Jesus. Na' ubiga'jé' rébijé' 1ébé':
2 —;Bixquien' birue ja ben' quio' cabé' naca costumbre quie xuzixta'oro? Birguibijé'
na'ajé' cati zagaojé' tacuenda ilé'é Diuzi 16jé' nacajé' yéri.
3Na' una Jesus rébiné' 1€jé":
—;Bixquien' reru'unle tzala'la cabé' mandado bé Diuzi huero, na' nenaole costumbre
ruele ta biuna Diuzi? * Dza tiempote una Diuzi: “Gapala'nle xuzi Zna'le.” Léscan' una
Diuzi: “Nu ben' rnaya' quie xuzi Zné'€, reya'ala' gatiné'.” > Pero le'e rnale ru'en lato

ina bené' yébijé' xuzi Zna'jé": “Bibi de guna' le'e, dan' yugulu ta de quia' babi'a Diuzi

gacan gun quiené'.” ¢ Le'e rnale chi yébiro xuzi Zna'ro cana', bira nacan cuenda quiero

gacaléro xuzi Zna'ro. Cana' rudyigale tzala'la cabé' mandado bé Diuzi huero, na' nenaole

costumbre ruele ta biuna Diuzi. 7 jLe'e ben'rné di'idza' de ladzazi! Dyé'édi udixogue' ben'

profeta Isafas cabé' raca quiele caora bzuné' di'idza' 1&'é guichi la'iya quie Diuzi dza na'.

Lédi'idza' na' rnén caniga:

8 Lében' niga rionela'adyi'jé' Diuzi de di'idza'zi, birionela'adyi'jé' né'édi' du guicho du
la'adyi'jé'.

9 Bibi sirve gapala'njé' Diuzi.

Ta racazi la'adyi'jé' rusédijé' bené', yé' rzi'jé' rnajé' cana' una Diuzi.

10 Na'ra guZi Jesus ja bené' rébiné' 1€jé":

—Ulezécara nagale ta tziofe'ele: 11 Ca ta tzu'u lu'u ru'a bené' gaojé', binacajé' badza'
lao Diuzi. Pero di'idza' mala rero lu'u ru'ajé', lena' nuen bené' badza' lao Diuzi. —Cana'
una Jesus rébiné' 1&jé'.

12Na'ra ubiga' ja ben' quie Jesus ga zéné' rébijé' lebé':

—;Bigucabé'lo' bdza' ja ben' partido fariseo cabé' unao' bachi?

13Na' una Jesus rébiné' 1&jé'":

—Nacajé' ca quie guixi' mala. Na' biZi puro bini dya'a raza Xuza' Diuzi zu guiba.
Yugulu ta biguza Xuza' Diuzi, huadolon len luenan. 14 Ulesan quiejé'. Nacajé' ca quie
ben' laochula, ben' tzehua'a itu ben' laochula. Chi tzehua'a tu ben' laochula itu ben'
laochula tu neza, rupatejé' iguinujé' lu'u yéro.

15Na' una Pedro rébiné' Jesus:

—Yexi'idzo' néto' bi re'en ina di'idza' baonao'.

16 Na' una Jesus rébiné' 1&jé":

—Lente le'e biuyone'eréle? 17 ;Binezile yugu ta rao bené' zion lu'u 1€'éjé', te na'
yeguichijé'n binuen 1€jé' badza' lao Diuzi? 18 Pero di'idza' mala rero lu'u ru'ajé', len ulén
laxta'ojé'. Lena' nuen 18jé' badza' lao Diuzi. 19 Cati rero pensari mala lu'u laxta'ojé', caora
na' rutijé' laguedyijé', rdaléjé' nigula quie ben' tula, rdaléjé' nigula cuidi', rbanjé' quie
laguedyijé', rzi'jé' yé' laguedyijé', ru'ejé' di'idza' biZo. 20 Chi ruejé' cana', nacajé' badza'
lao Diuzi. Pero chi raojé' du bineyéri na'ajé', lena' binuen 1€jé' badza' lao Diuzi. —Cana'
una Jesus rébiné' 1&je'.

Tu nigula binaca ben' Israel gulené' quie Jestis
(Mr. 7.24-30)

21 Na' uza' Jests ziogué'. Na' ga bdyinné' nacan ga'ala' ga re' ciudad Tiro len ciudad
Sidén. 22Na' uza' tu nigula Cananea, ben' nita' ciudad na', ziogué' bdyinné' ga zu Jesus.
Rbedyiya'né' uné' rulidzané' Jesus:

—Sefior, Zi'i rey David lué', beyéchi'la'adyi' né'édi'. Yu'u taxi'ibi' lu'u laxta'o Zi'ina'
nigula. Lega ruluquen 1ébi'.

23 Pero ni tu di'idza' biuné Jesus. Na' ubiga' ja ben' quié' unajé' rébijé' 1€bé':

—Ulaolo' nigula ni, dan' za'né' zenaoné' ra'o, rbedyiya'né'.

24 Na' una Jesus rébiné' 1ébé":

—Lao jaben' Israelzi aose'ela' Diuzi né'édi'. Nacajé' ca quie beco' Zi'ila' aoniti tu neza.

25Na' ubiga' nigula ga zé Jesus, uditzuné' Zibiné' laohué' uné' rébiné' 1€bé":

—Sefior, gucalé né'édi'.

26 Na'ra una Jesus rébiné' 1ébé':

—Bireya'ala' si'ro yela' huao ta rega'n rao yaca xcuidi', tzechu'unron ta gao yaca beco'
dao'.

27 Pero na' una nigula na' rébiné' Jesus:

—Si, Sefior, pero lente yaca beco' dao' raoyacaba' yaca pedazo rguino layu ga rao yaca
xcuidi'.

28 Na' una Jesus rébiné' [ébe':

—Zana', dan' rzudyi'ilélo' né'édi' dyé'édi gula, huacan cabé' re'enlo’. —Cana' una
Jesus rébingé' 1€bé'.
Na'ra léhora na'tezi, beyaca Zi'iné' dya'a.

Beyue Jestis ja ben' zé, ben' raca mala quieja
29 Na' uza' Jesus ziogué' udené' ru'a lagun quie Galilea, bdyinné' uréné' ure'né' tu lao
ya'a. 30Na' bdyin ja ben' zé ga z€ Jests. Nu'ajé' nu ben' Zi, len ben' laochula, len ben'
biraca rné, len ben' neseco né'é, len ben' neseco ni'e. Nu'ajé' zé ben' raca Zhue'. Na'
udixojé' 1&jé' laohué', beyuené' 1€jé'. 31 Cana' beban ja bené' cati blé'éjé' cabé' bé Jesus
quie ben' naca mala quie. Blé'é€jé' bené ben' biraca ing, blé'éjé' abelé'é ben' laochula.
Na'ra unajé' rébijé' laguedyijé": “Naca Diuzi quie ben' Israel ben' Ze.” Cana' unajé'.

Bgao Jestis tapa mila bené'
(Mr. 8.1-10)
32Na' guzi Jesus yaca ben' quiené' uné' rébing' 1&jé":
—Reyéchi'la'adya' yaca ben' niga, dan' baguca tzona dza zuléjé' né'édi' niga, abeya ta
gaojé'. Bireya'ala' yese'ela'jé' Zan yu'u quiejé', dan' binegaojé' usu'unan 1€jé' tu neza.
33Na' una ja ben' quiené' rébijé' 1ébé':
—BiZi huero idzelero yela' huao ta gao ja ben' zé niga. Gabi yu'u dyia ni.
34Na' una Jesus rébiné' 1¢jé':
—;Bala yéta xtila de quiele?
Na' unajé' rébijé' Jesus:
—Gadyizin len tu chopazi bela dao'.
35Na' ra bé Jestis mandado cue' jabené' layu. 36Na' uzZi'né' béxuné' gadyi yéta xtilalen
ja bela, uné' rébiné' Diuzi: “Diuxcalelo'”. Na'ra bzuZuné'n bé'né'n ben' quié', udisijé'n
bé'jé'n yaca bené'. 37 Na' aodaojé' yugulujé' belojé'. Ude beyudyi na', bedza' gadyi
chicuiti tayozo bega'n. 38 Na' aodao tapa mila be'mbyu, apartela nigula len xcuidi'. 3°Ude
beyudyi udaojé', bese'ela' Jesis 1€jé' zan yu'u quiejé'. Na' uyu'uné' lu'u barco uza'né'
zioné' yu nebaba Magdala.

16

Ja ben' partido fariseo len ja ben' partido saduceo gu'unjé' hue Jesus tu milagro ta ilé'éjé’
(Mr. 8.11-13; Lc. 12.54-56)

1 Na'ra uyo ben' partido fariseo, len ben' partido saduceo yena'jé' Jesds ta huejé'
trampa quiené' ta gaojé' 1ébé' xquia chi bihue ca ta inabajé' huené'. Cana' unabajé'
huené' tu milagro quie Zan guibd ta ilé'€jé'. 2 Pero na' una Jesus rébiné' 1€jé':

—Como dan' rna' Zna guiba du zadze', na'ra inale: “Huen dya'a uxe.” 3 Léscan' cati zé
beo Zna guiba du ziladao', na'ra inale: “Bihuen dya'a na'a.” Pero rnia' le'e, ben' tondo
nacale. Banezile bi ta ilé'éle ta yezaque'le chi huen dya'a, chi bihuen dya'a, du na'a, du
uxe. Pero binezile bi ta ilé'éle ta yezaque'le bi raca lao yedyi layu dza quiele. 4 Yela' ben'
mala quiele, yela' psanla'adyi' Diuzi quiele, rnabale hua' milagro ilé'éle. Pero rnia' le'e,
tuzi milagro ilé'éle, huelé'éle gaca quia' cabé' milagro guca quie ben' profeta Jonas.

Te beyudyi una Jesus cana', psanné' 1&jé' uza'né' ziogué'.

Bireya'ala' gacaro pensari ca pensari raca ja ben' partido fariseo len ja ben' partido saduceo
(Mr. 8.14-21)
5Na' uza' Jesus léné' yaca ben' quiené' ziojé' itzala' lagun. Na' agula'adyi' ja ben' quie
Jesus hua'ajé' yéta xtila. © Na'ra una Jesus rébiné' 1€jé":
—Cani rnia' le'e, gapale cuidado quie levadura quie ben' partido fariseo len ben'
partido saduceo.
7Na' uzulao ja ben' quie Jesus rébijé' laguedyijé'":
—AQuie dan' binu'aro yéta xtila uné' ra'o cana'.
8 Caora na' gucabé' Jests cabé' pensari racajé', na'ra uné' rébiné' l€jé':

—Bixquien' rdébile quie yéta xtila? ;Binegalele dyé'édi quia'l ? ;Binetziofie'ele cabé'
naca quia'? ;Agula'adyi'le cabé' bia' quie lao ga'yo' yéta xtila? ;Bireza'la'adyi'le bala
ga' naga ta yoZo bega'n bezi'le? 10 ;Lézi bireza'la'adyi'le cabé' bia' quie gadyi yéta xtila
bZoZoga'n udao ja tapa mila ja bené'? ;Bireza'la'adyi'le bala chicuiti ta yoZo bega'n
bezi'le? 11 ;Bixquien' biuyofie'ele quele quie yéta xtila unia' caora unia' le'e ta gapale
cuidado quie levadura quie ben' partido fariseo len ben' partido saduceo?

12Na'ra uyofie'ejé' biuné Jesus quie levadurazi ta rudze'jé' yéta xtila. Unéré Jests quie
pensari raca ja ben' partido fariseo len ja ben' partido saduceo. Uné' reya'ala' gapajé'
cuidado ta bigacajé' pensari ca pensari raca ja ben' partido fariseo len ja ben' partido
saduceo.

Uné Pedro naca Jestus Cristo, ben' use'ela’ Diuzi
(Mr. 8.27-30; Lc. 9.18-20)

13 Cati bdyinlé Jesus yaca ben' quiené' yu nebaba Cesarea de Filipo, na'ra uné' rébing'
jaben' quié':

—BiZi rna ja bené' naca' né'édi', bichi yugulu bené'?

14Na'ra una ja ben' quie Jesus rébiné' lébé'":

—Balajé' rnajé' naco' Juan bautista. Ibalajé' rnajé' naco' profeta Elfas, o chi profeta
Jeremias. Ibalajé' rnajé' naco' tu ben' profeta tula, ben' unita' dza na'la.

15Na' una Jesus rébiné' 1&jé":

—CabiZi ina le'e naca' né'édi'?

16 Na'ra una Simén Pedro rébiné' 1€bé":

—Lué' naco' Cristo, Zi'i Diuzi, ben' neban tuzioli.

17 Na'ra una Jesus rébiné' Pedro:

—Tahuen gula baonao', Simén, Zi'i Jonds. Quele bené' bzione'ené' lué' cabé' naca'
né'édi', dechan' Xuza' Diuzi zu guibd. 18 Né'édi' rnia' lué' naco' Pedro, ta inaro xti'idza'ro
“yo”. Con cabé' unao' quia' unao' naca' zi'i Diuzi, cana' cuioga' yaca ben' gale quia', yaca
ben' rue quie xti'idza'. Ba'ala'cazi chi yugulu taxi'ibi' huejan dila ta udyiagui'jan ja ben'
rale quia', bisuejan huejan gan. 19Guna'lué' yela' rnabé' quia' ta tzetixogue'lo' ja bené' bi
huejé' ta tzu'ujé' ga rnabé' Diuzi. Con cabé' yébo'jé' huejé', nacan zi huejé'n, na' huazu
Diuzi puesto con ca inao'. Léscan' con cabé' yébo'jé' bihuejé', nacan zi bihuejé'n, na'
léscan' huazu Diuzi puesto con ca inao'.

20Na' ra gudyi Jesus l€jé' ta biquixogue'jé' bené' de que 1€bé' naqué' Cristo.

Udixogue' Jestis cabé' gaca quie cati gatiné'
(Mr. 8.31—9.1; Lc. 9.22-27)

21 Na'ra uzulao Jesus ruxi'idze'né' yaca ben' quié' de que ruen zi yeyoné' ciudad
Jerusalén. Ruxi'idze'né' 1&jé' cabé' usaca yaca bené', len ja ben' rnabé', len ja xan' pxuzi,
len ja ben' rusédi ley quie Moisés 1ébé', na' gutijé' 1€bé', pero huebanné' lao tzona dza.
22Na'ra uquié' Pedro Jesus tzala'la uzulaoné' rdilané' Jesus rébiné' 1€bé":

—iBigue'en Diuzi gaca quio' cabé' nao', Sefior! |Nica gacazi quio' lué' cana'l

23 Na'ra uyécho Jesus ta iné Pedro laohué' rébiné' 1ébé":

—Bebiga' tzala'la, Satanas. Tazédi gularuelo' quia'. Biraco' pensari quie Diuzi. Pensari
quie bené' yu'ulo'.

24 Na'ra una Jesus rébiné' ja ben' quiené":

—Chi nu ben' re'en inao né'édi', re'ennan bira inaoyaqué' ca rna pensari quieyaqué'.
Re'ennan bidzebiyaqué' naoyaqué' né'édi' yugu dza, ba'ala'cazi ruen Zudyi guti bené'
leyaqué'. 2> Nu ben' rdzebi inao né'édi', dan' rdzebiné' gatiné' tanun quia', bihue' Diuzi
1ébé' yela' neban tuzioli. Pero nu ben' inao né'édi' birdzebiné' gatiné' tanun quia', hue'
Diuzi 1ébé' yela' neban tuzioli. 26 ;BiZi gan de quie nu bené' anaca quie lao yugulute ta de
lao yedyi layu, chibigata' yela' neban quié' tuzioli? ;Ca gacala dumire'ennantaga'o yaca
bené' yela' naban tuzioli? 27 Naca' bichi yugulu bené'. Huaya'a, pero na' yeguida' tatula
lao yedyi layu, zeyu'a yela' rnabé' quie Xuza'. Caora na' yeguidalia' yaca angel quiené' ta

ichugulia' quie jabené', quizoga'jé' cabé' béjé' dza udajé' lao dyilayu, chibéjé' tahuen, chi
béjé' tamala. 28 Tali rnia' le'e, binegati bala le'e nita' niga len né'édi' tu binelé'é inabi'a
lao yedyi layu, né'édi' bichi yugulu bené'.

17

Ca guca bé' betza' cuin Jesus zaca'lao lao yaca ben' quiené’
(Mr. 9.2-13; Lc. 9.28-36)

1Na'ra guca lao xopa dza, uquié' Jests Pedro, len Santiago, len Juan bi' bichi Santiago,
uza'jé' ziojé' tu lao ya'a sibi. 2 Na' z€ Jesus laojé' cati betza' cuinné', una' laohué' ca xni'
oba. Na' Zabé' betza'n una'n bezéri gula ca xni' gui'. 3 Na'ra blé'éjé' labdyinte Moisés len
Elfas ru'eléjé' Jesus di'idza'. 4 Na' una Pedro rébiné' Jesus:

—Sefor, tahuen na' nita'ndo' niga. Chi re'enlo', huendo' tzona yu'u guiZidao'.
Huendo' tun quio', huendo' itun quie Moisés, len itun quie Elfas.

5Na' tu raca z€ Pedro nané' cana', cati za' tu beo bezéri gula bdubin 1&jé'. Na' lu'u beo
na' bejé' tu rchi' bené' unéné' né'":

—LéZi'ina' niga, lega nedyé'éda'né'. Lega rexeda' ca ruené'. Ulezénaga cabé' rnané'.

6 Na' cati be ja ben' quie Jests cana', na' udze'jé' gutajé' layu guzu ru'ala dan'
bdzebitzeguejé'. 7 Na'ra bebiga' Jests gan' dejé' na' blapané' 1&jé' uné' rébiné' 1€jé":

—Uleyasa, bidzebile.

8 Na' cati beyasajé', rna'jé' tuzi Jests zéné' na'. Ganura nita' len 1€bé'.

9Na' bé' zeza'jé' zeyézijé' 16'é ya'a na', una Jesus rébiné' 1€jé':

—Biquixogue'le ja bené' cabé' ta blé'éle guca quia', né'édi', ben' naca bichi yugulu
bené'. Caora agutia' bebana', na'ra huazaque' quixogue'lejé'.

10Na'ra una ja ben' quie Jesus rébijé' [éné":

—Rna yaca ben' rusédi ley quie Moisés de que za' guida Elfas tanéro, na'ra guida ben'
ise'ela' Diuzi. ;Ta balejé' rnajé' cana'?

11Na' una Jesus rébiné' 1&jé":

—Talina' za' guida Elfas tanéro, ucuezané' duzete cuenda guida itu ben' ise'ela' Diuzi.
12 pero né'édi' rnia' le'e, abida Elfas, pero bibezaque ja bené' chi 1ébé'. Psacajé' 1€bé'
bizinaquezi. Léscan' né'édi', ben' naca bichi yugulu bené', usacajé' né'édi' bizinaquezi.

13 Na'ra gucabé' ben' quie Jestus unéné' quie Juan bautista caora uné': “Tali na' za'
guida Elfas tanéro.”

Beyue Jestis tu xcuidi' byu yu'ubi' taxi'ibi' mala gula
(Mr. 9.14-29; Lc. 9.37-43)

14 Cati bedyinjé' ga negu'udi' ja bené', na'ra ubiga' tu be'mbyu gan' zé Jesus uditzuné'
zZibiné' laohué' uné' rébiné' lebe':

15 —Sefior, ;biyeyéchi'la'adyo' Zi'ina'? Racabi' Zuguti. Lega rusacan lébi'. Tazé lasa
babzalan 1ébi' lao gui' len lu'u nisa. 16 Ni rdehua'abi' lao ja ben' quio', pero birzaque'jé'
yeyuejé'bi'.

17Na' una Jesus rébiné' ben' zu na':

—Le'e biralele quia'. Biyu'ule pensari dya'a. ;Gaca tu tiempo sulia' le'e, na' bigalele
quia'? ;Gaca tu tiempo sulia' le'e, na' biriofie'ele? Yexi'bi' niga.

18 Na'ra udila Jesus taxi'ibi' yu'u lu'u laxta'o xcuidi' byu. Na' bebiogué' lenan. Cana'
labeyacatebi'.

19Ude beyudyi na', uquié' ben' quie Jests 1ébé' tzala'la unajé' rébijé' 1ebé":

—;Bixquien' biuZaque'ndo' yebiondo' taxi'ibi'?

20Na' una Jesus rébiné' 1€jé':

—BiuZaque'le dan' binegalele dyé'édi. Tali rnia' le'e, naca bini mostaza tu bini dao'
bicu'zi. Na' chi hue quiele xti'idza' Diuzi la'acazi 1é'éti'dao' bicu'zi ca tadao' bicu' naca
bini mostaza, huazaque' yébile tu ya'a: “Beyo yesu na'la”, na' huayon. Pues huazaque'
huele yugulute. 21 Pero ca naca taxi'ibi' bebioga' na'a, chi biulidzale Diuzi, chi bihuele
ubasi, bisaque' cuiolen yeyon.

Udixogue' Jests tatula cabé' gaca quié' bé' gatiné'
(Mr. 9.30-32; Lc. 9.43-45)
22Turacardalé Jesus ben' quiené' estado Galilea, udixogue'né' 16jé' cabé' gaca quiené'
dan' naqué' bichi yugulu bené'. Uné' usedyin ja bené' 1ébé' lao na'a ja ben' rudie 1ébé'
23 ta gutijé' 1ébé', pero huebanné' tatula gaca lao tzona dza. Cati be yaca ben' quiené'
cabé' uné', guque'jé' bayéchi' gula.

Uné Jesus quie impuesto quie idao' rnabé'ra

24 Na'ra uza' Jesus 1éné' ja ben' quié' ziojé' bdyinjé' ciudad Capernaum. Na' uyo ben'
huequiZu quie idao' rnabé'ra yena'jé' Pedro unajé' rébijé' 1€bé":

—;BiquiZu maestro quiele impuesto quie idao' rnabé'ra?

25Na' una Pedro rébiné' 1€jé":

—Aja', huaguizuné'n.

Na' uza' Pedro zioné' Zan yu'u. Cati bdyinné' Zan yu'u, na' una Jesus rébiné' lébé":

—¢Bi ca inao', Simén? ;Cati ruquiZu ja rey impuesto, nuzi ruquizujé'? ;RuquiZujé'
ben' yedyi quiejé' o chi ruquiZojé' ben' za' yedyi tula?

26 Na' una Pedro rébiné' 1€bé':

—RuquiZujé' ben' za' yedyi tula.

Na' una Jesus rébiné' 1ebe':

—Tana' lena' biruen zi quiZu ben' yedyi quie rey impuesto. 27 Pero ta biidza' nitujé'
ra'o, quiZoro quie impuesto. Na' uyo ru'a lagun, bdze' yéchi' lu'u nisa. Cati guébi bela
len, yeya'ala'n len léba', caora na' ixa'lo' ru'aba' yedzelelo' centavo ta quiZulo' para lué'
len né'édi' quie impuesto. Na' uyo yetizo'n na'a.

18

¢Nuzi ben' nacara ben' belao?
(Mr. 9.33-37; Lc. 9.46-48)

1Na'ra bebiga' yaca ben' quie Jests unajé' rébijé' lébé':

—;NuZi ben' nacara ben' belao entre néto'?

2Na' guZi Jesus tu xcuidi' byu bzuné'bi' gatzo la'ojé'. 3 Uné' rébiné' l€jé':

—Tali rnia' le'e, chi biutza'le pensari quiele, galele quie Diuzi ca rale nu xcuidi' quie
xuzibi', bisaque' tziole guiba ga rnabé' Diuzi. 4 Nu ben' rzudyi'ilé Diuzi cabé' rzudyi'ilé
xcuidi' xuzibi', [ében' na' nacara ben' belao guiba ga rnabé' Diuzi. > Nu ben' rzi' xcuidi'
ca bi' niga tanun quia', nuen quiené' lente né'édi' rzi'réné'.

Uné Jesus nacan zudyi gula huero tamala
(Mr. 9.42-48; Lc. 17.1-2)

6Na' una Jesus:

—Nu ben' rudze'yela tu xcuidi' rale quia' ta huebi' tamala, hue Diuzi 1€bé' castigo Ze
gula. Tadya'acala quiené' erio tu yo Ze luba'né' tzechu'unjé' 1€bé' lu'u yao Ze ga naca zitu'
gula, quele ca castigo hue Diuzi 1ébé'. 7 Nacan bayéchi' gula quie ja ben' nita' lao yedyi
layu, dan' birdziogue nu rudze'yela 1€jé' huejé' tamala. Nita'cazi nu rudze'yela ja bené'
huejé' tamala, pero hue Diuzi castigo Ze gula nu ben' rudze'yela bené' huejé' tamala.

8 ’Quie lena', chi rnén le'e hueléle ni'a na'ale tamala, nacalan dya'a ichugulen
chu'unlen zitu' tziole guiba ca ben' nedyipa ni'a né'é, quele ca ta tziole gui' gabila
tuzioli len ni'a na'ale. 2 Léscan' chi rnén le'e hueléle laole tamala, nacalan dya'a cuiolen
chu'unlen zitu' tziole guib4 ca ben' nero yolaohue, quele ca ta tziole gui' gabila len rupa
la'a yolaole.

Uné Jesus tu di'idza' quie beco' Zi'ila', bia uniti
(Lc.15.3-7)
10Na' una Jesus:
—Bireya'ala' ilé'éle zi' nu xcuidi' rale quia'. Rnia' le'e zu angel, ben' rapa ja xcuidi',
zujé' lao Xuza' Diuzi zu guiba yugu dza. 11 Né'édi', ben' naca bichi yugulu bené', uza'a

bida' lao dyilayu tacuenda ute usela' yugu ben' nita' lao yedyi layu como dan' yela' napa
xquia quiejé' tziojé' lao gui' gabila.

127;Bica nale? Chi rapa tu be'mbyu tu gayuhua beco' Zi'ila', na' aoniti tuba', ;quele
uca'nné'jaba' na'azi tu tzedilogué' bia uniti? 13 Chi yedzelené'ba', lega yedaohuené'
biunitiba'. Redaohuené' quie yaca bia biuniti, pero redachueterané' quie bia uniti
bedzela. 14 Léscan' Xuziro Diuzi zu guibd, bire'enné' initi ni tu xcuidi'.

Cabé' reya'ala’ huero si'Zero quie laguedyiro
(Lc.17.3)

15Na' una Jesus:

—Chi bé tuben' rue quie xti'idza' Diuzi tu tamala quio', reya'ala' hue'lao'né' tu di'idza'
rupazile ta ineziné' ca tamala béné' quio'. Cana' gacalélo'né' usanné' tamala, huené'
tadya'a. 16 Pero chi bihuené' casa quio', na' reya'ala' guézo' ichopa tzona ben' rue quie
xti'idza' Diuzi ta gacajé' testigo. Cana' inita' chopa tzona ben' naca testigo quio' cabé'
naca di'idza' hue'lao'né'. 17 Chi bihuené' casa quie ja testigo quio', na'ra yébo' ja yugulu
ben' rue quie xti'idza' Diuzi cabé' dan' béné' quio'. Na' chi bihuené' casa quie ja yugulu
ben' rue quie xti'idza' Diuzi, na'ra reya'ala' ilé'élené' ca nu ben' binuebé' chi zu Diuzi,
ilé'élené' ca nu ben' mala gula.

18"Tali rnia' le'e, con cabé' yébile yaca ben' rue quie xti'idza' Diuzi ta hueyaqué' quie
ben' bé tamala, nacan zi hueyaqué'n, huazu Diuzi puesto con ca inale. Lézi con cabé'
yébile yaca ben' rue quie xti'idza' Diuzi ta bihueyaqué' quie ben' bé tamala, nacan zi
bihueyaqué'n, 1éscan' huazu Diuzi puesto con ca inale.

197 €zi rnia' le'e, chi chopa le'e bega'nle de acuerdo hue'léle Xuza' Diuzi zu guiba
di'idza', inabale bi ta re'enle huené', na' huené' ca ta unabale huené'. 20 Lézi rnia' le'e,
garegu'udi' chopa tzona ben' rale quia', rulidzajé' né'édi', nazua' gatzo la'ojé'.

21Na'ra bebiga' Pedro ga zé Jesds uné' rébiné' 1€bé":

—Sefior, ;jbala lasa ruen zi si'Zia' quie ben' rue quie xti'idza' Diuzi ca tamala ruené'
quia'? ;Lao gadyi lasazi si'Zia' quiené'?

22 Na'ra una Jesus rébiné' Pedro:

—Quele lao gadyi lasazi si'Zelo' quiené', pero con balatezi lasa inabané'n si'Zelo'
quiené'.

Bzu Jestis tu ejemplo quie tu mozo, ben' bigu'un si'Ze quie laguedyi

23Na' una Jesus:

—Na' rnia' le'e cabé' rnabé' Diuzi. Ruené' ca nu rey, ben' bélé ja mozo quiené' cuenda
gaca tu reya'ala'jé' quiené'. 24 Uzulaoné' ruené' cuenda len ja mozo quié' cati yexi'né'
tuné', ben' reya'ala' quiené' dumi Ze gula. 25 Pero como bide dumi ta yeguizugué' quie
rey, na'ra bé rey mandado guti'né' yugulu ta de quiené', huené' dyin sin laZu len nigula
quiené' len 7i'iné' ta yela' ta reya'ala'né' quie rey. 26 Na'ra uditzuZibi mozo na' lao rey
na', unabayéchi'né' rébiné' rey: “Sefior, uZi'ze quia'. NayequiZuga'n duZenan.” 27 Na'
beyéchi'la'adyi' rey na' 1ébé', uné' rébiné' lébé': “Huazi'Zia' quio', gabi reya'alo' quia'.
Anaco' libre.” 28 Cati beroné' gan' zu rey na', na'ra bedilané' itu mozo laguedyiné',
ben' reya'ala' quiené' tu chopa tzona dumi dao'. Na' aoZené' du luba'né' rébiné' 1éné':
“jUdiZu ta reya'alo' quia'l” 29 Na'ra uditzuzibi laguedyiné' unabayéchi'né' rébiné' léné":
“Sefior, uzi'Ze quia'. NayequiZzuga'n duZenan.” 30 Pero bigu'unné', na' uyoné' yedze'né'
1éné' lu'u dyiguiba ta yeguizuné'n. 3! Cati blé'é ja mozo tula cabé' béné' quiené', lega
beyéchi'la'adyi'jé' 1éné' uyojé' yeguédyijé' rey na' ca ta uZacané'. 32 Na'ra guZi rey na'
mozo quié' uné' rébiné' léné": “;Ben' mala gula naco'! Né'édi' uzi'Zia' quio' ca tareya'alo’
quia' como dan' unabayécho' lachua'. 33 Reya'ala' yeyéchi'la'adyi'rao' laguedyilo' cabé'
bia' né'édi', beyéchi'la'adya' lué'.” 34 Na'ra bdza'tzegue rey na' [éné'. Béné' mandado
udze'jé' 1éné' lu'u dyiguiba ta yeguiZuné'n ta reya'ala'né' quiené'.

35 Na' bé' beyudyi di'idza' una Jesus, uné' rébiné' ben' quiené":

—Cabé' bé rey na', cana'ré hue Xuza' Diuzi zu guibd conlé le'e, chi bisi'Zele quie
laguedyile du guicho du la'adyi'le cabé' tamala béné' quiele, 1éscan' bisi'Ze Diuzi le'e
cabé' tamala ruele. —Cana' una Jesus rébiné' éjé'.

19

Uné Jesus cabé' naca quie ben' rusan laguedyi
(Mr.10.1-12; Lc. 16.18)

1 Te beyudyi una Jesus cana', uza'né' estado Galilea, zioléné' yaca ben' quié' estado
Judea itzala' yao Jordan. 2Na' unao ja ben' zé 1€bé' ga ziogué' beyuené' ja ben' raca Zhue'.

3Na'rabebiga' chopa tzonaben' partido fariseo ga z€ Jesus ta huejé' |ébé' trampa gaojé'
1ébé' xquia. Tana' unajé' rébijé' 1€bé':

—;Ta bala nitu nitu biru'en lato usanjé' nigula quiejé'?

4Na' una Jesus rébiné' 16jé":

—Binena'le cabé' rné 1é'é la'iya guichi quie Diuzi? ;Binenezile cabé' béné' cati
uléchiné' dyilayu, bzalogué' tu be'mbyu len tu nigula?

5Léscan' una Jesus rébing' 1&jé":

—AQuie lena' rusan be'mbyu xuzi Zné'é ta suléné' nigula quiené', gacajé' tuzi. © Cati
banacajé' tuzi, bira naca quiejé' ca quie chopa bené'. Dyin quie Diuzi nueléjé' tuzi. Tana'
lena' biru'en lato usanjé' laguedyijé'.

7Na' unajé' rébijé' 1ébé":

—Bixquien', chi', bé' Moisés lato ichisa be'mbyu guichi ga rue'n di'idza' bira re'enné'
suléné' nigula? Na' hue'né' nigula guichi ta usanné' [éné'.

8 Na' una Jesus rébiné' 1jé":

—Yela' zidi quie ja bené' bé' Moisés lato usanjé' nigula quiejé'. Pero dza uléchi Diuzi
dyilayu, bigu'unné' hue yaca bené' cana'. ® Né'édi' rnia' le'e, chi rusan be'mbyu nigula
quié', na' uzi'né' nigula tula, lena' nacan xquia quié' lao Diuzi. Chi psanné' 1ébé' dan'
udaléné' be'mbyu tula, lena' binacan xquia quié' lao Diuzi. Léscan' chi yezi' be'mbyu tu
nigula psan xquiuhue, lena' nacan xquia quié' lao Diuzi.

10Na' una ben' quie Jesus rébiné' lébé":

—Chi nacan cabé' rnao' quie be'mbyu len nigula quiené', bisi'calané' nigula.

11 Na' una Jesus rébiné' 1&jé'":

—Quele yugu ja bené' riofe'ejé' cabé' rné 16'é guichi la'iya quie Diuzi. Yaca ben' bé'
Diuzi yela' riofie'e quie, 16jé' riofie'ejé'n. 12 Bala ja be'mbyu binaca quiejé' suléjé' nigula.
Cana' naca quiejé' cati golotejé'. Ibala ja be'mbyu binaca quiejé' suléjé' nigula, dan' ulio
bené' bini quiejé'. Ibala ja bené' bisuléjé' nigula tacuenda huejé' puro dyin quie Diuzi.
Nu ben' ruzénaga cabé' rnia', reya'ala' uzénagajé' dyé'édi.

Béla'iya Jesus ja xcuidi'
(Mr.10.13-16; Lc. 18.15-17)
13Na'ra nequié' jabené'bala ja xcuidi' ga zé Jesus ta guxoné' guichojabi' ta huela'iyané'
1&jabi' hue'léné' Diuzi di'idza' tanun quiejabi'. Pero ja ben' quiené' uzulaojé' rdilajé' ja
ben' nequié' ja xcuidi'. 14 Na' una Jesus rébiné' ben' quié":
—Ulesan quiejé'. Guidagara ja xcuidi' suléjabi' né'édi'. Nu ben' tzio ga rnabé' Diuzi
ruen zi sudyi'iléjé' Diuzi cabé' rzudyi'ilé xcuidi' len xuzijabi'.
15 Na' béxoné' guicho ja xcuidi' ta béla'iyané' 1€jabi'. Ude na' uzé'é ziogué'.

Tu ben' ru'abe nacané' ben' uiia'a bé'léné' Jesus di'idza’

(Mr.10.17-31; Lc. 18.18-30)
16 Na'ra uyo tu ben' ru'abe yena'né' Jests. Na' unané' rébiné' 1ébé":
—Maestro, ben' huen naco'. ;jCa bireya'ala’ hua' ta gata' yela' neban quia' tuzioli?
17Na' una Jesus rébiné' [éné':

—Ben' huen unao' né'édi'. Tahuen na' unao' né'édi' cana', como dan' tuzi Diuzi naqué'
ben' huen. Na' chi re'enlo' tzio' guiba gata' yela' neban quio' tuzioli, ruen zi hue quio'
cabé' naca mandamiento quie Diuzi.

18 Na' unané' rébiné' Jesus:

—;Ca bi mandamiento reya'ala' hue quia'?

Na' una Jesus rébiné' 1éné":

—Bigutio' bené', bitalao' Zgula ben' tula, bicuanlo' quie bené', bisiu' yé'. 1 Gapala'nlo'
xuzi Znao', edyé'élo' bené' ca nedyé'élo' cuinlo'.

20 Na' una ben' ru'abe rébiné' Jesus:

—Yugulute cabé' nao', rua'nan cati nacatia' xcuidi'. ;BiZira ta rdziogueda' hua'?

21Na' una Jesus rébiné' 1éné":

—Chi re'enlo' huelo' yugulu ca re'en Diuzi huelo', uyo yeguéti' ta de quio', bé' ja ben'
yéchi' centavo quien. Chi huelo' cana', na'ra gata' tadya'a quio' ga zu Diuzi guibd. Na'
guido' inaolo' né'édi'.

22 Pero cati be ben' ru'abe ca una Jesus, na'ra zeyoné' raquené' bayéchi' dan' nacané'
ben' una'a gula.

23 Na'ra una Jesus rébiné' ja ben' quié':

—Tali rnia' le'e, zédi gula nacan tzio yaca ben' ufia'a guiba ga zu Diuzi. 24 Rnia' le'e
tatula, cabé' nacan zédi gula te tu camello lu'u ni'a yéchi', cana' nacarén zédi quie ben'
ufia'a tzioné' ilé'éné' ga zu Diuzi guiba.

25Na' bé' be ja ben' quie Jests cabé' uné', tu bebanzijé' unajé' rébijé' laguedyijé'":

—;CanuZi saque' tzio guiba ga zu Diuzi?

26 Na' una' Jesus rébiné' 1&jé":

—Ca ta bigaca ja bené' huejé', Diuzi si, racané' ruené'n como dan' raca rue Diuzi
yugulute.

27 Na'ra una Pedro rébiné' Jesus:

—Sefor, nusando' yugulu ta de quiendo' ta inaondo' lué'. ;Ca biZi ta gaca quiendo'
guiba?

28 Na' una Jesus rébiné' l€jé":

—Tali rnia' le'e, cati idyin dza yecubi yugulute ta de na'a, cati cui'a né'édi', ben'
naca bichi yugulu bené', xlatoga', na'ra le'e, ben' unao né'édi', caora na' cue'réle lao
chipchopa xlatole ta ichugulile lao chipchopa cue' ben' Israel. 29 Rnia' le'e, yugu ben'
psan Zan yu'u quie, o chi nu biche, o chi nu zane, o chi nu xuze zné'é, o chi nu zgule, o
chi nu Zi'ine, o chi nu layu quie tanun quia' né'édi', hue'ra Diuzi 1ébé' tu gayuhua lasa
mazara ca ta psanné'. Lézi hue' Diuzi 1éné' yela' neban quiené' tuzioli. 30 Pero bala ben'
naca ben' belao niga lao yedyi layu, bira gacajé' ben' belao dza yedyinjé' ga zu Diuzi.
Léscarﬁ"bala ben' binaca ben' belao niga lao yedyi layu, huacajé' ben' belao dza yedyinjé'
ga zu Diuzi.

20

Uné Jesus tu di'idza' quie ja ben' bé dyin

1Na' una Jesus:

—Na' rnia' le'e cabé' rue Diuzi. Ruené' ca nu ben' xan' layela, ben' uyo balara yegue'lé
bené' di'idza' ta yezi'jé' usecho quie bedzuli' quiené'. 2Na' bé'léné' ben' hue dyin quiené'
di'idza' ta quizugué' 1jé' tu dumi plata tu dza. Ude na' use'elé' 1&jé' tzeguejé' dyin layela
quiené'. 3 Ude na' uzé'é ziogué' ca du las nueve quie zila. Na' blé'éné' bala ben' rda
cana'zi la'o yedyi. 4 Na' uné' rébiné' 1jé': “Uletzioré le'e, tzeguele dyin yezi'le usecho
quia'. NaquiZuga' le'e quie tu dza quiele.” Na' uyojé' hue dyin quiené'. >Na' uzé'é ziogué'
tatula ca du la'odza, béné' cabé' béné' zila quie ben' hue dyin quiené'. Lézi uzé'é ziogué'
tatula ca du las tres quie zadze', béné' cabé' béné' la'odza quie ben' hue dyin quiené'.
6 Na'ra uzé'é ziogué' la'o yedyi tatula ca du las cinco quie zadze'. Na' bedilané' ibala ja
ben' rdaja cana'zi. Na' uné' rébiné' 16jé': “;Bixquien' rda le'e niga cana'zi bedu dza, gabi

dyin ruele?” 7 Na' unajé' rébijé' 1ébé": “Rdando' cana'zi como dan' nitu nunu bida ina
néto' huendo' dyin.” Na'ra uné' rébiné' 16jé": “Uletzioré le'e tzeguele dyin layela quia'.
Naquizuga' le'e quie tu dza quiele.” 8 Cati baodze', na'ra uné xan' layela rébiné' ben'
quiZu mozo: “GuZi ja mozo na', quizulo'jé'. Tanéro quiZulo' ben' uyu'u cati beyudyite
dyin. Na'ra quiZulo' ben' uyu'u tanéro.” 2 Na'ra ude ja ben' yu'u ja dyin ca du las cinco
quie zadze'. Na' aodiZzugué' 1€jé' quie bedu dza quiejé' tu huio dumi plata. 1° Na'ra ude
jaben'yu'u ja dyin tanéro. Na' guquejé' huaguizugué' 1€jé' mazara. Pero udizugué' 1€jé'
tu huiocazi dumi plata. 11 Bé' uzi'jé' xlazujé' rnéjé' rdza'jé' rébijé' xa'n layela: 12 “Ja ben'
uyu'u cati beyudyite dyin, ca tu horazi béjé' dyin. Na' udizulo'jé' 1€bi len néto' béndo'
dyin bedu dza aozuendo' tala bedu dza.” 13 Na' una xan' layela rébiné' tu ben' uyu'u
dyin tanéro: “Bicha', quele tamala bia' quio'. ;Quele bega'nro di'idza' quizuga' lué' tu
dumi plata quie tu dza quio'? 14 Ni de xlazulo', beyo. Chi re'enda' quizuga' ben' uyu'u
cati beyudyite dyin 1ébi cabé' aodiZuga' lué', abihuena quio'. 15 ;O chi bire'enlo' hua' ca
re'enda' len dumi quia'? ;O chi raqueZé'lo' né'édi' dan' rua' tadya'a?” 16 Na' una Jesus
rébiné' 1gjé':

—Na'ra né'édi' rnia' le'e, bala ben' binaca ben' belao niga lao yedyi layu, huacajé' ben'
belao dza yedyinjé' ga zu Diuzi. Léscan' bala ben' naca ben' belao niga lao yedyi layu,
bira gacajé' ben' belao dza yedyinjé' ga zu Diuzi. RéZi Diuzi ben' z€, ben' inao xnezé',
pero balazijé' guida inao xnezg'.

Uné Jesus tatula cabé' gaca cati gatiné'
(Mr. 10.32-34; Lc. 18.31-34)

17 Na' uza' Jesus 1éné' chipchopa ben' quiené' ziojé' ciudad Jerusalén. Na' tu neza
guziné' 1€jé' tzala'la uné' rébiné' 1€jé":

18 _Ablé'éle bazioro ciudad Jerusalén gan' usedyin bené' né'édi' lao na'a xan' pxuzi,
len lao na'a ben' rusédi ley quie Moisés. Na' rusaque'jé' né'édi' nacala ca huejé' gutijé'
né'édi', ben' naca bichi yugulu bené'. 19 Na' 1€jé' usedyinjé' né'édi' lao na'a ben' za'
yedyi tula ta utitujé' né'édi', gunjé' né'édi' zi', uda'jé' né'édi' 16'é€ yaga cruzo gatia'. Pero
huebana' lao tzona dza.

Unaba Zna' Santiago len Juan tu cule lao Jesus
(Mr. 10.35-45)
20 Na'ra bebiga' rupa Zi'i Zebedeo, Juan len Santiago, len Zna'jé' ga z€ Jesus. Na' uditzu
Zna'jé' Zibiné' lao Jesus ta inabé' 1€bé' tu cule. 21 Na'ra una Jesus rébiné' 1ébé':
—BiZi dan' re'enlo' hua' quio'?
Na' uné' rébiné' Jesus:
—Chi bihuu' cule, huelo' mandado cue' Zi'ina' niga cuéto' cati bare'lo' xlatolo'
rnabé'lo'. Rnaba' huu' mandado cue'bi' tubi' zaqué' yebé, itubi' cue'bi' zaqué' yega'.
22Na'ra una Jesus rébiné' 16jé":
—Binezile cabé' dan' aonabale né'édi'. ;Huazuele sacale cabé' usaca bené' né'édi'?
;Huazuele yedzagalaole cabé' yedzagalaohua'?
Na' unajé' rébijé' 1ebé':
—Aja', huazuendo'.
23Na' una Jesus rébiné' 1€jé':
—Tali ca nale. Usaca bené' le'e cabé' usacajé' né'édi', na' yedzagalaole cabé'
yedzagalaohua'. Pero quele né'édi' hua' mandado ta cue'le cuéta' tzala' huio. Xuza' Diuzi

huené' mandado nu ben' cue' cuéta' tzala' huio.
24 Cati be ichi ben' quie Jesus cabé' unaba Santiago len bichiné' Juan, na'ra bdza'jé'

18j€'". 25 Pero guZi Jesus l€jé' uné' rébiné' 1&je":

—Le'e nezile dyé'édi cabé' rue ja ben' naca gobierno, rnabé'jé' zi'laza. Redaohuejé'
huejé' mandado zédi hue ja bené'. 26 Pero le'e, bireya'ala' huele cana'. Nu ben' rnabé'
quie ja ben' rue quie xti'idza' Diuzi, ruen zi gacaléjé' laguedyijé'. 27 Léscan' nu ben' belao
quie ja ben' rue quie xti'idza' Diuzi, ruen zi huejé' pensari bi huejé' ta gata' tadya'a quie

laguedyijé'. 28 Huele cabé' rua' né'édi', ben' bichi yugulu bené'. Quele bida' ta hue ja
bené' tadya'a quia'. Bida' ta hua' tadya'a quiejé', gatia' lao lazajé' gacajé' libre, bira inao
dula' xquia quiejé' 1€jé.

Beyue Jestis chopa ben' laochula
(Mr. 10.46-52; Lc. 18.35-43)
29 Cati uza'jé' yedyi Jericd, unao ben' zé gula Jests. 30 Na' ga udejé' re' chopa ben'
laochula cuéta neza. Cati bejé' za' Jesus, na'ra uredyiya'jé' unajé' rébijé' Jesus:
—Sefor, Zi'i suba xuzixta'oro rey David lué'. Beyéchi'la'adyi'néto'.
31 Na' udila ja bené' 1&jé' rébijé' 1&jé' ta cue'jé' chizi. Pero uredyiya'rajé' zidzo gula
unajé' rébijé' Jesus:
—Sefior, Zi'i suba xuzixta'oro rey David lué'. Beyéchi'la'adyi' néto'.
32Na'ra uleza Jesus guziné' ja ben' laochula, uné' rébiné' 1€jé":
—BiZi dan' re'enle hua' quiele?
33 Na' unajé' rébijé' Jesus:
—Sefior, re'enndo’ yelé'éndo'.
34Na'ra beyéchi'la'adyi' Jesus 1€jé', uZené' laojé' labelé'étejé' unaojé' Jesus.

21

Cabé' guca cati bdyin Jesus ciudad Jerusalén
(Mr. 11.1-11; Lc. 19.28-40; Jn. 12.12-19)

1 Na' bdyinjé' yedyi Betfagé ga nacan ga'ala' ga re' ciudad Jerusalén. Léscan' nacan
ga'ala' ga re' tu ya'a laona ya'a Olivos. Na'ra use'ela' Jesus chopa ben' quiené' 2 rébiné'
[&jé":

—Uletzio yedyi na'. Na' yedzelele tu burra nerioba' léba' Zi'iba'. Ulexédyiba'
ulequié'ba’ niga. 3 Chi ina bené' rébijé' le'e: “;Bixquien' iquié'leba'?” na' yébilejé":
“Re'en Sefior na' Iéba'. Na' laidesantendo'ba' itu chi'.” —Cana' una Jesus rébiné' 1&jé'.

4 Cana' guca ta uzu di'idza' quie Diuzi ta bzu ben' profeta 16'¢ guichi. Lédi'idza' nan
caniga:

5Uleyébi ben' ciudad Jerusalén caniga:
“Le'e ben' ciudad Jerusalén, ulena', aza' rey quiele, naqué' ben' gaxo, dyiané' tu burra,
zi'i biaru'ayua'.”

6 Na'ra uyo ja ben' quié', béjé' cabé' mandado bé Jesus huejé'. 7 Na' uquié'jé' burra
len Zi'iba' uxubajé' Zabajé' xcu'udzuba', na' udyia Jesus 1éba', ziojé' bdyinjé' ciudad
Jerusalén. 8 Ben' zé nita'jé' tu neza udixujé' Zabajé' ga ude Jesus. Ibalajé' uchugujé' taca'
palma udixuréjé'n tu neza ga udené'. 9 Na' ja ben' zioja dyialao lao Jesus len ja ben' zioja
zenao 1ébé', uzulaojé' rnéjé' zidzo rnajé':

—iBen' Ze lué', Zi'i rey David! La'iya naco' zao' lao na'a Diuzi. jBen' Ze Diuzi!

10 Cati uyu'u Jesus ciudad Jerusalén, na' bebane ja bené' unajé' rébijé' laguedyijé":

—;NuZi ben' niga?

balajé' unajé' rébije' 1€je":

—Ben' profeta Jesus, ben' yedyi Nazaret quie estado Galilea.

Belao Jesus ja ben' yu'u huéti' lu'u idao' rnabé'ra
(Mr. 11.15-19; Lc. 19.45-48; Jn. 2.13-22)
12.Jde na' uyu'u Jesus lu'u idao' rnabé'ra belaohué' ja ben' yu'u huéti' lu'u idao'
rnabé'ra na'. Bzalé' ja mesa quie ja ben' rutza' dumi. Léscan' bzalé' silla quie ja ben'
yu'u huéti' paloma. 13 Na' uné' rébiné' 1&jé':
—L&'é guichi la'iya quie Diuzi rnan caniga: “Idao' rnabé'ra quia' nacan ga hue'lé ja
bené' Diuzi di'idza'. Pero le'e abetza'len ruelen ca bel6 ga regu'udi' ben' uban.”
14Na'lu'uidao' rnabé'ra ga z€ Jesus, ubiga' bala ben' laochula len ben' 7i, na' beyuené'
18jé". 15 Pero ja xan' pxuzi len ja ben' rusédi ley quie Moisés, bdza'jé' cati blé'éjé' cabé'

milagro bé Jesus. Léscan' bdza'jé' cati bejé' rné ja xcuidi' zidzo lu'u idao' rnabé'ra najabi':
“Ben' Ze lué', zi'i rey David.” 16 Na' bdza'jé' unajé' rébijé' Jesus:

—;Abelo' cabé' na ja xcuidi'?

Na' una Jesus rébiné' 1€jé":

—Aja', beda' cabé' rnajabi'. Pero le'e, ;cdmo binelabale cabé' nan quiejabi' 1&'é guichi
la'iya quie Diuzi? Rnén nan caniga:
Dyin bé Diuzi rula ja xcuidi' dao', bi' nera'adyi', alabanza huen gula.

17Na'ra psan Jesus 1€jé' uza'né' ciudad Jerusalén zioléné' yaca ben' quié' yedyi Betania.
Na' bega'njé' tu yela.

Bdze'de' Jesus yaga higo dan' bidyian taZixi
(Mr. 11.12-14, 20-26)

18 Na' beteyu zila, uzé'é zioléné' yaca ben' quié' ciudad Jerusalén. Na' tu neza ziogué'
cati uduené'. 19 Na' blé'éné' zu tu yaga higo cuéta neza. Na' udené' uné'é ta yedzelené'
taZixi quien, pero gabi bedzelené'. Na' una Jesus:

—Bira cuiacazi yaga ni taZzixi.

Na' laobidyite yaga higo. 20 Cati blé'é ja ben' quié' cabé' guca quie yaga higo, na'ra
bebanejé' unajé' rébijé' Jesus:

—;CabiZi guca quie yaga higo laobidyiten?

21Na' una Jesus rébiné' 1€jé':

—Tali rnia' le'e, chi rzudyi'iléle Diuzi du guicho du la'adyi'le, huazaque' huele cabé'
bia' quie yaga higo. Na' quele tuzi quie len huele, pero léscan' huazaque'ré huele
mandado te tu ya'a tzion lu'u nisadao', na' huayonan. 22 Con bita inabale lao Diuzi
hue'lélené' di'idza', chi rzudyi'iléle Diuzi du guicho du la'adyi'le, gunné'n quiele.

Cabé' naca quie yela' rnabé' quie Jests
(Mr. 11.27-33; Lc. 20.1-8)

Z3Na'rabeyu'uJesus lu'u idao' rnabé'ra tatula. Na' tu zuné' rusédiné' bené' cati ubiga'
ja xan' pxuzi, len ja ben' rnabé' quie ja ben' Israel, unajé' rébijé' Jesus:

—Bi yela' rnabé' de quio'? ;Nu quie yela' rnabé' blaolo' ben' yu'u huéti' lu'u idao'
rnabé'ra?

24Na' una Jesus rébiné' 1€jé':

—Léscan' re'enda' inaba' le'e tu di'idza'. Chi iquébile quia' dyé'édi, na'ra inia' le'e nu
quie yela' rnabé' blaohua' ben' yu'u huéti' lu'u idao' rnabé'ra. 25 ;NuZi use'ela' Juan ta
hue'né' lao bené'? ;Use'ela' Diuzi 1ébé'? ;O chi ta racazi la'adyi'né' bidé'?

Na' uzulaojé' najé' rébijé' laguedyijé":

—Chi yébironé": “Diuzi use'elé' |ébé"”, na' huané' ra'o: “;Bixquien' bigulele quiené'?”
26 Pero chi yébironé': “Ta racazi la'adyi'né' bidé'”, caora na' huadza' ja ben' yedyi ra'o,
dan' najé' rné Juan tanun quie Diuzi.

27 Na'ra unajé' rébijé' Jesus:

—Binezindo' nu ben' use'ela’ [ébé'.

Na' una Jesus rébiné' 1jé":

—Léscan' né'édi', biinia' le'e nu quie yela' rnabé' blaohua' ben' yu'u huéti' lu'u idao'
rnabé'ra.

Uné Jesus tu di'idza' quie ben' zu chopa Zi'ine

28 Na' una Jesus léjé':

—Bi ca inale ca naca di'idza' inia' le'e? Uzu tu be'mbyu zu chopa Zi'iné'. Na' yébé'
tubi': “Zi'ina', tzio' na'a yeziu' usecho quie bedzuli' quia'.” 29 Na' una Zi'iné' rébing'
1ébé': “iBinan quia' tza'al” Pero ude na' beyuebi' pensari uyocazibi' hue dyin. 30Na' uyo
xuzijabi' yaguédyiné' itu Zi'iné': “Zi'ina', tzio' na'a yeziu' usecho quie bedzuli' quia'.” Na'
unabi' rébibi' xuzibi': “Hue'encazi tza'a.” Pero biuyobi'. 31 Na' inaba' le'e: ;Nula zi'iné'
bé cabé' re'enné' huejabi' lao rupatejabi'?

Na' unajé' rébijé' Jesus:

—Bi' gudyé' tanéro.

Na'ra una Jesus rébiné' 1€jé':

—Tali rnia' le'e, ja ben' nale ben' mala gula, len ja nigula ruti' gusto quie, za' 1¢jé'
yeyu'ujé' ga rnabé' Diuzi ca le'e. 32 Bida Juan bautista udixogue'né' le'e cabé' reya'ala’
huele ta hue quiele xti'idza' Diuzi, na' bigulele quiené'. Pero yaca ben' mala gula len ja
nigula ruti' gusto quie, 1€jé' si, gulejé' quiené'. Pero le'e ba'ala'cazi blé'éle cabé' bé Juan,
biptza'le pensari quiele ta galele quiené'.

Uné Jesus tu di'idza' quie ben' mala, ben' hue dyin
(Mr. 12.1-12; Lc. 20.9-19)

33Na' una Jesus:

—Uzénagale ca naca itu di'idza' inia' le'e. Uzu tu xan' layela, ben' guza bedzuli'. Béné'
tu li'o psiogué'n. Lézi udixuné' tu yo laga' ga usiné' nisa bedzuli'. Béréné' tu yu'u sibi de
yo ga cuia ben' rapa bedzuli'.

'Na' pca'nné'n lao na'a ben' hue dyin, uza'né' zioné' zitu'. 34 Cati bdyin tiempo quie
usecho quie bedzuli', na'ra use'elé' ja mozo quiené' tzenabajé' ben' hue dyin quie usecho
ta redu'ula’ ben' xan' layela yezi'né'. 35 Pero béxo ben' hue dyin ja ben' uyo. Na' bé'jé!
quie tuné', bétijé' ituné', na' udijé' yo ituné'. 36 Na' use'ela' xan' layela ja mozo tula. Pero
bécazi ben' hue dyin quiejé' 1ébi ca ben' uyo tanéro.

37 ’Abeyudyi béjé' cana', use'elé' Zi'iné', guquené' chi huaparajé' zi'iné' bala'ana.
38 Pero cati blé'é ja ben' hue dyin abdyin Zi'i xan' layela, na'ra unajé' rébijé' laguedyijé":
“Bi' za' ni, 1&bi' gaque quiebi' layela. Uletza' gutirobi' ta gaque quiero layela de niga.”
39 Cana' béjé', béxojé' 1ébi', bebiojabi' layela, bétijé' 1ébi'.

40Na' una Jesus unabané' 1jé":

—Cati yedyin xan' layela, ;biZi reya'ala' huené' quie ja ben' hue dyin?

41Na' unajé' rébijé' Jesus:

—Yela' ben' mala quiejé', reya'ala' gutiné' 1€jé', biyéchi'la'adyi'né' 1&jé'. Reya'ala'
uca'nné'n lao na'a ben' hue dyin, ben' tula, ben' tzesan quie usecho ta redu'ula' ben'
xan' layela yezi'né' tiempo quienan.

42Na' una Jesus rébiné' 1€jé':

—Binelabale cabé' nan 18'é€ guichi la'iya quie Diuzi? Rnan caniga:

Yo laga' uru'un ben' rue huecua', 1éyo na' bezi' Diuzi, bzuné'n ga rzulao besu.

Dyin dya'a bé Diuzi beyuené'n yo belao ta guxu'n besu.

43 Tana' lena' inia' le'e, como dan' biralele quia', cana' naca quiele ca quie ben' rue
huecua!, ben' uru'un yo. Quie lena' bicuio Diuzi le'e gacale ben' hue dyin quiené'. Na'
huabio Diuzi ben' tula, ben' tzesan ca quie usecho ta reya'ala' Diuzi yezi'né'. 44 Nu ben'
bire'en gale quia', gaca quiené' ca quie ben' bguino lao yo, guqué' hue' Ze. Léscan' nu
ben' chu'un né'édi' tzala'la, huachugulia' quiené'. Gaca quiené' ca quie ben' pxa'da' yo
1éné'.

45Na' cati be ja xan' pxuzi len ja ben' partido fariseo cabé' na ejemplo uné Jesus, na'ra
gucabé'jé' rné Jesus quiejé'. 46 Na' gu'unjé' guxujé' Jesus, pero bdzebijé' idza' ja ben'
yedyi, dan' na ja ben' yedyi rné Jests tanun quie Diuzi.

22

Uné Jesus tu di'idza' quie lani quie huetzagana'

1Na' bzu Jesus itu di'idza' uné' rébiné' 1&jé':

2 —Na' rnia' le'e cabé' rue Diuzi rnabé'né'. Ruené' ca nu rey, ben' bé tu lani cati
ptzagana' Zi'iné'. 3 Na' use'ela' rey ben' tzelidza ja ben' guida lao lani, pero bigu'unjé'
guidajé'. 4 Na' use'ela' rey na' ben' tula ta tzelidzajé' ja ben' guida lao lani uné' rébiné'
1jé": “Uleyébijé' abétia' ja bédyihuaga quia', bia naca ja re'ene, bapsifia'a ta gaojé'.
Yugun nacan puesto laguidatejé'.” 5 Pero bibida ben' reya'ala' guida. Tuné' uyoné' layela
quiené'. Ituné' uyoné' huéti' quié'. ¢ Na' los demas, béxujé' ben' use'ela' rey tzalidza
18jé", bé'je' 1gjé' zi', bétijé' 1&jé'. 7 Na'ra bdza'tzegue rey na'. Use'elé' soldado quiené'

tzeguétijé' [&je', tzezeijé' yedyi quiejé'. 8 Na' una rey rébiné' ben' tzelidza: “Yugun nacan
puesto guida ja bené'.” Pero ben' blidzajé' guidaja, bigu'un rey na'. Na' uné': ° “Uletzio
tzetale tu neza tzelidzale con nu ben' yedzagale ta guidajé' lani quie huetzagana'.” Cana'
uné' gudyiné' ben' tzelidza. 19Na' uza'jé' yetajé' tu neza utupajé' ben' bedzagajé', la'acazi
ben' mala, la'acazi ben' dya'a. Cana' bedza' ja bené' Zan yu'u quie rey.

11’Na'ra uyu'u rey lu'u yu'u ta iné' ben' bdyinja. Na' blé'éné' re' tu be'mbyu, pero
binaconé' Zabané' ca naca zaba ben' bdyin ga raca lani quie huetzagana'. 12Na' una rey
rébiné' 1éné'": “Bicha', ;biZi guca uyu'ulo' re'lo' ni, binacolo' Zabo' ca naca Zaba ben' bdyin
ga raca lani quie huetzagana'?” Na' ure'né' chizi. 13 Na' una rey rébiné' ben' ru'e laze:
“Ulequio ni'a na'ané'. Ulechu'unné' lao lato chula ga cuedyiné' gao leiné'.” 14 RéZi Diuzi
ben' z&, ben' inao xnezé', pero balazijé' guida inao xnezé'.

Unabajé' Jestis ca naca quie impuesto
(Mr. 12.13-17; Lc. 20.20-26)

15Na'ra uyo ja ben' partido fariseo bega'njé' di'idza' len laguedyijé' huejé' trampa quie
Jesus ta quilojé' di'idza' ta gaojé' 1€bé' xquia. 16 Na' use'ela'jé' ibala ben' naca partido
quiejé' tuze len bala ben' naca partido Herodes, unajé' rébijé' Jesus:

—Maestro, nezindo' rnao' tali, rusédio' bené' ca naca xneza Diuzi. Tuzicazi ca ru'elao’
bené' di'idza'. 17 Unacara cabé' naca tu pensari quio': ;Rnabando' lué' chi run Diuzi lato
quiZoro impuesto lao rey quie ben' romano?

18 Na'ra gucabé' Jests cabé' modo reguilojé' ta huejé' tamala quié'. Na' uné' rébiné'
&je";

—Ben' huizi' yé' nacale. ;Bixquien' re'enle huele trampa quia'? 19 Ulelu'ecara né'édi'
bi naque dumi ruquiZole impuesto.

Na' blu'ejé' 1ébé' tu dumi denario. 20 B&' blé'é Jesus len, na' unabané' 1€jé":

—;Nu ben' zu laohue 1é'é dumi? ;Bi na letra dyia l€'én?

21Na' unajé' rébijé' Jesus:

—Lao rey quie ben' romano zu 1é'én.

Na'ra una Jesus rébiné' 1€jé':

—Ulehue' ben' naca gobierno ta redu'ulané' si'né'. Léscan' ulehue' Diuzi ta redu'u-
lané' si'né'.

22 Cati bejé' cabé' una Jesus, na'ra tu bega'nzijé' rebanejé'. Na' psanjé' quié' zeyojé'.

Unabajé' Jesus cabé' raca quie ben' baguti yeban
(Mr. 12.18-27; Lc. 20.27-40)

23 Lédza na'tezi uyo bala ja ben' partido saduceo yena'jé' Jests. Na'ra birale ja ben'
partido saduceo chi hueban ben' huati. Tana' lena' unajé' rébijé' Jesus:

24 —Maestro, una Moisés chi guti tu be'mbyu zu Zgule, na' ganu Zi'iné' zu, reya'ala’
yezi' ben' bichiné' xcula ben' guti tacuenda su Zi'ijé' lao laza Zi'i ben' guti. 25 Na' guca
dza na' uzu gadyi bichi be'mbyu yedyi quiendo'. Na' ptzagana' ben' néro, pero guting'
ganu Zi'iné' uzu. Lena' abezi' ben' bichiné', ben' urupe, nigula quiené'. 26 Léscan' guti
ben' urupe ganu Zi'iné' uzu. Lena' abezi' ben' bichiné', ben' uyune, nigula quiené'. Pero
cabé' guca quie ben' néro len ben' urupe, léscana' guca quie ben' uyune len los demas
yaca bichiné' hasta lao gadyi bichijé'. 27 Ude na' gutiré nigula quiejé'. 28 Na'ra inabando'
lué', cati yeban ja ben' baguti, ;nulajé' naqué' quiejé' 1ébé' lao gadyijé' como yugujé'
uzuléje' 1ébé"?

29Na' una Jesus rébiné' 1gjé':

—Le'e si, nequixile como dan' binezile cabé' rnan 1€'é guichi la'iya quie Diuzi. Léscan'
binezile ca naca yela' huaca quiené'. 30 Cati babeban ja ben' baguti, bisuléjé' laguedyijé'
ca Zgulajé' ca xquiujé'. Gaca quiejé' ca quie yaca dngel quie Diuzi, ben' yu'uja guiba. 31 Na'
quie ben' baguti yeban, ;binelabale 1é'é guichi la'iya quie Diuzi cabé' uné' le'e? Uné'
caniga: 32 “Naca' Diuzi quie xuzixta'olo' Abraham, len quie xuzixta'olo' Isaac, len quie



San Mateo 22:33 38 San Mateo 23:12

xuzixta'olo' Jacob.” Cana' una Diuzi. Lena' nia' le'e, Diuzi rlé'éné' 1&jé' ca ben' neban,
como dan' rlé'é Diuzi tuzicazi ca ben' neban len ben' aguti.

33 Cati be ja bené' cabé' una Jesus quie ben' guti beban, na'ra tu bebanezijé' cabé'
di'idza' rusédiné' ja bené',

Uné Jesus quie chopa mandamiento belao
(Mr. 12.28-34)

34 Cati unezi ben' partido fariseo cabé' bé Jesus quie ben' partido saduceo, biubinjé'
binajé' yébijé' Jesus, na'ra begu'udi'jé' ga z€ Jesus. 35 Na' tu ben' quiejé', ben' rusédi ley
quie Moisés, gu'unné' huené' trampa quie Jests. Cana' uné' rébiné' lébé":

36 —Maestro, ;nula mandamiento nacaran belao quie ley pca'n Diuzi lao na'a Moisés?

37Na' una Jesus rébiné' 1ébé":

—*“Idyé'éro xa'nro Diuzi du guicho du la'adyi'ro.” 38 Lélena' nacaran mandamiento

belaora. 39 Deré itu mandamiento nacarén belao. 11é'éti'zi birnén 18bi ca mandamiento
belaora. Len rnan caniga: “Idyé'éle laguedyile cabé' nedyé'éle cuinle.” 40 Na' nia' le'e

duZe ca na ley pca'n Diuzi lao na'a Moisés len duZe ca una ja ben' profeta dza na', nacan
quie chopa mandamiento belao.

Unaba Jests: ;Nu Zi'iné' naca Cristo?
(Mr. 12.35-37; Lc. 20.41-44)
41Tu raca nenegu'udi' ja ben' partido fariseo, 42 na' una Jesus rébiné' 1&jé':
—;Bi ca nale quie ben' naca Cristo? ;Nu Zi'iné' naqué'?
Na' unajé' rébijé' 1ebé':
—Zi'i rey David naqué'.
43Na' una Jesus rébiné' 1€jé":
—;Ca biZi guca caora una rey David, du yu'uné' Bichi Be quie Diuzi, uné' naca Cristo
Sefior quiené'? Porque cana' una David caora uné' caniga:
44 Una Diuzi rébiné' ben' naca Sefior quia':
“Ure' cuéta' zaqué' yebé niga, hasta idyin dza cuécha' xni'alo' yaca ben' rudie lué'.”
Cana' una rey David. 4> Na' rnaba' le'e, ;como naca Cristo Zi'i suba rey David, chi cuin
rey David uné' naca Cristo Seflor quiené'?
46Na' ni tu di'idza' biubinjé' yébijé' 1ébé'. Desde dza na', bira beyaZojé' inabarajé' lébé'

bi di'idza'.
23

Udao Jestis ben' partido fariseo len ben' rusédi ley quie Moisés xquia
(Mr. 12.38-40; Lc. 11.37-54; 20.45-47)

1Na'ra una Jesus rébiné' ja bené' nita' na' len ja ben' quiené':

2 —Ja ben' rusédi ley quie Moisés, len ja ben' partido fariseo, nacan dyin quiejé'
rusédijé' bené' cabé' nan 1€'é guichi ley ta pca'n Diuzi lao na'a Moisés. 3Na' reya'ala' hue
quiele ca inajé', pero binaole huele cabé' ruejé', como dan' biruejé' tuzi ca najé'. 4 Ruejé'
ca quie ben' rugua'a yua' zi' gula laguedyi, tu ta bisueyaqué'. Pero biyeyéchi'la'adyi'jé'
yaca bené' ni siquiera ledao'zi ta gacaléjé' 1&jé'. 5 Tuzi ta ilé'é bené' 1€jé' dya'a ruejé!,
pero bé' ruezijé' raxejé' uda'jé' tu guichi dao' quie Diuzi Zbasijé'. Raxejé' utubijé' itu
guichi quie Diuzi Zichojé'. Raxejé' gacojé' Zabajé' tona. ¢ Re'enjé' cue'jé' ga naca tzao'
cati raojé' ga raca lani. Léscan' re'enjé' cue'jé' ga rbe' ben' bala'ana lu'u idao' sinagoga.
7Re'enjé' gapala'n bené' 1€jé' dyé'édi du tu neza. Raxejé' yébi ja bené' 1&jé": “Maestro.”

8’Bihuele lato ta ina jabené' le'e: “Maestro”, porque yugulule naca tuzi bichile, 1éscan'
tuzi né'édi' naca' maestro quiele. ° Lézi nitu nitu ben' nita' lao yedyi layu, bihuele lato
yébilejé": “Xuza'”, porque tuzi Xuziro zu, ben' zu guiba. 10 Léscan' bihuele lato ta ina ja
bené' le'e: “Xa'na' lué", porque tuzi né'édi' naca' xa'nle. 11 Na' rnia' le'e, con nu ben'
racalé laguedyi, léné' nacaré' ben' belao ladole. 12Porque nu ben' rue Ze cuine, lében' na'

nacaré' ben' yéchi' lao Diuzi. Pero nu' ben' birue cuine ben' Ze, 1ében' na' nacaré' ben'
Ze lao Diuzi.

137 Le'e ben' rusédi ley quie Moisés, len le'e ben' partido fariseo, nacan bayéchi' gula
quiele! Biruele tuzi ca nale. Ruza'agale hue quie bené' xti'idza' Diuzi. Le'e birue quiele
xti'idza' Diuzi, léscan' bire'enle hue quie ben' tula xti'idza' Diuzi.

1471 e'e ben' rusédi ley quie Moisés, len le'e ben' partido fariseo, nacan bayéchi' gula
quiele! Biruele tuzi ca nale. Rgubale yu'u quie ja nigula guti xquiuhue, pero ta ilé'é ja
bené' le'e ben' rue quie ca rna Diuzi, na' ru'eléle Diuzi di'idza' z€.

157 Le'e ben' rusédi ley quie Moisés, len le'e ben' partido fariseo, nacan bayéchi' gula
quiele! Biruele tuzi canale. Ratale con gatezi ta quilole nuben' hue quie cabé' ruele. Pero
nu ben' usédile ta hue quie cabé' ruele, huacaterajé' ben' malara ta tziojé' gui' gabila ca
le'e.

167:Huaca bayéchi' quiele! Re'enle ulu'ele ben' tula ga tzioné', pero ben' laochula le'e.
Na' le'e nale: “Chi ruguntero Diuzi ruzétoro idao' rnabé'ra chi bi tu ta huero, biruen
zi hueron. Pero chi ruguntero Diuzi ruzétoro oro re' lu'u idao' rnabé'ra, lenan si, ruen
zi hueron.” 17 {Pero inia' le'e, ben' tondo, ben' laochula le'e! Binaca la'iya oro cuinzin.
Tanun quie re'n lu'u idao' rnabé'ra, tana' naca la'iyan. Naca idao' rnabé'ra la'iyaran ca
oro re' lu'un. 8 Léscan' rnaréle: “Chi ruguntero Diuzi ruzétoro ru'aba chi bi tu ta huero,
biruen zi hueron. Pero chi ruguntero Diuzi ruzétoro gun dyia ru'aba, lenan si, ruen zi
hueron.” 19 Pero inia' le'e, jben' tondo, ben' laochula le'e! Binaca la'iya gun cuinzin.
Tanun quie dyian ru'aba, tana' naca la'iyan. Naca ru'aba la'iyaran ca gun dyia laonan.
20 Chi ruguntero Diuzi ruzétoro ru'aba chi bi tu ta huero, quele tuzi ru'aba ruzétoro como
dan' tuzi naca ru'aba len gun. 2! Chi ruguntero Diuzi ruzétoro idao' rnabé'ra chi bi tu ta
huero, quele tuzi idao' rnabé'ra ruzétoro como tuzi naca idao' rnabé'ra len Diuzi, ben' zu
lu'un. 22 Léscan' chi ruguntero Diuzi ruzétoro guibd chi bi tu ta huero, cana' ruzétoréro
Diuzi 1éné' xlatogué' ga re'né'.

237Le'e ben' rusédi ley quie Moisés, len le'e ben' partido fariseo, nacan bayéchi' gula
quiele! Biruele tuzi ca nale. Lente ja la'aga' ta ruen Zi' yela' huao quiele ru'ele Diuzi
tu cue'na quie lao chi cue'na, pero biruele bala quie ta naca belaora quie mandamiento
quie Diuzi. Biruele tali. Bireyéchi'la'adyi'le bené'. Birue quiele quie Diuzi du guicho
du la'adyi'le. Tanéro reya'ala' huele ta nacara belao quie Diuzi, na'tera hue'le Diuzi tu
cue'na quie lao chi cue'na quie ta de quiele. 24 jLe'e re'enle ulu'ele ben' tula ga tzioné',
pero ben' laochula le'e! jLe'e ruele Ze ta naca l€'éti'zi, na' biruele Ze ta naca belao!

257Le'e ben' rusédi ley quie Moisés, len le'e ben' partido fariseo, nacan bayéchi' gula
quiele' Biruele tuzi ca nale. Rguibile dyé'édi xcu'udzula taza len plato. Na' rudze'le lu'un
ta rbanle quie bené' rzi'lejé' yé'. 26 Le'e ben' partido fariseo, nacale ca ben' laochula.
Nacale ca taza plato neyéri xcu'udzun, pero yu'u lu'un ta bayatza. Uletza' pensari yu'u
lu'u guicho laxta'ole, na'tera gacale yéri duZele lao Diuzi.

27"Le'e ben' rusédi ley quie Moisés, len le'e ben' partido fariseo, huaca bayéchi' gula
quiele! Biruele tuzi ca nale. Nacale ca quie ta rucua'jé' ga de ben' huati. Rudze'jé'n ta
bezéri xcu'udzun, pero lu'unan yu'u chita quie ben' huati len ta bayatza. 28 Cana' naca
quie le'e. RI&'é ja bené' le'e ben' huen, pero bé' ruezile biruele tuzi ca nale, yu'u pensari
mala lu'u guicho laxta'ole.

297iLe'e ben' rusédi ley quie Moisés, len le'e ben' partido fariseo, huaca bayéchi' gula
quiele! Biruele tuzi canale. Le'e rucua'le ba quie ben' huati, ben' udixogue' xti'idza' Diuzi
dza na'te. Lézi ruetza'ole ba quie ja ben' bé quie xti'idza' Diuzi dza na'te. 30Na' 1ézi rnale
rébile laguedyile: “Chan'ra'o nita'ro dza unita' xuzixta'oro, bigu'unro guti xuzixta'oro ja
ben' udixogue' xti'idza' Diuzi.” 3! Ca di'idza' rnéle rulu'en dyé'édi nezile béti xuzixta'ole
ben' udixogue' xti'idza' Diuzi dza na'te. 32Na! le'e re'enle useyudyile huele cabé' uzulao

xuzixta'ole.
337iLe'e ruele ca rue béla rgui'idyi' laga cabé' bé xuzixta'ole! ;BiZi ca huele ta bihue

Diuzi le'e castigo tziole gui' gabila? 34 Quie lena' ise'ela' laole ja ben' quixogue' xti'idza'

Diuzi, ben' nezi rusédi quie Diuzi. Pero le'e gutile balajé', na' ibalajé' uda'le 1¢jé' 16'é yaga
cruzo. Na' ibalajé' hue'le zi' lu'u idao' sinagoga quiele ulaolejé' tu tu yedyi. 35 Cana' hue
Diuzi dula' quiele, dan' bétile ja ben' quiené', desde dza cati ure' dyilayu caora béti Cain
Abel, hasta dza bétijé' Zacarias, ben' naca Zi'i Berequias. Béti xuzixta'ole 1ébé' ru'a idao'
rnabé'ra ga'ala' ga zu ru'aba. 3¢ Tali rnia' le'e, huida dula' xquia quie xuzixta'ole, ben'
béti ben' quie Diuzi, gacan 7ba'aga' le'e.

Gucayéchi' Jesus cabé' rue yaca ben' ciudad Jerusalén
(Lc. 13.34-35)

37Na' una Jesus:

—Ben' ciudad Jerusalén, ben' ciudad Jerusalén, le'e rutile ja ben' rguixogue' xti'idza'
Diuzi. Le'e rguile yo ja ben' rse'ela' Diuzi laole. Zé lasa gu'unda' gapa' le'e ca rapa biu
Zi'iba' Zan xilaba', pero bigu'unle. 38 1l€'éti'zi idachi ciudad quiele yega'nnan cana'zi.
39 Tana'rnia' le'e, ilé'éti'zi bira ilé'éle né'édi'. Cati idyin dza inale: “Naca la'iya ben'
use'ela’ Diuzi”, na'tera ilé'éle né'édi' tatula. —Cana' una Jesus rébiné' 1€jé'.

24

Una Jests huabiagui' idao' rnabé'ra
(Mr. 13.1-2; Lc. 21.5-6)
1Na'rabero Jesus lu'u idao' rnabé'ra, uza'né' ziogué' cati bebiga' ben' quiené' ga zéné'.
Na' uzulaojé' rebanejé' ca naca idao' rnabé'ra. 2Na' una Jesus rébiné' 1&j¢":
—Ulena' cabé' naca idao' rnabé'ra. Pero tali rnia', huabiagui'n duZzeten, ni tu yo bira
yega'nnan xcu'udzu laguedyin.

Pxi'idze' Jestis cabé' gaca cati idyin dza iyudyi dyilayu
(Mr. 13.3-23; Lc. 21.7-24; 17.22-24)

3 Na'ra uza'jé' ziojé' ga zu tu ya'a laona ya'a Olivos. Na' ure' Jesus cati bebiga' ja ben'
quié' ga re'né' tu ganu dyila', unajé' rébijé' 1€be":

—Re'enndo' inao' néto' bata cuiagui' idao' rnabé'ra. Lézi re'enndo' inao' biZi gaca cati
yeguido' tatula, na' [éscana'ré cati iyudyi quie dyilayu.

4Na' una Jesus rébiné' 1&jé":

—Gapale cuidado ta bisi' bené' le'e yé'. 5Huida ben' z& inajé' napajé' yela' rnabé' quia'.
Léscan' inajé": “Naca' Cristo”. Pero huazi'jé' yé' ben' z&. ©1Ina ja bené' ga raca dila,
ga sulao dila, pero bidzebile, dan' ruen zi gacacazi cana'. Nerdziogue idyin dza iyudyi
dyilayu. 7 Dila zé gaca tu yedyi conlé ja ben' yedyi tula. Na' yedyi zé gaca ubin, gaca yela'
hue', gaca uzu'. 8 Cana' gaca cati sulao yedzagalao ja bené'.

9’Na' usedyin bené' le'e lao na'a ja ben' rnabé' ta usacajé' le'e bizinaquezi, gutijé' le'e.
Udie bené' le'e dan' nacale ben' quia'. 19Lédza na' usan ben' z€ bira galejé' quia'. Udiejé'
laguedyijé', usedyinjé' laguedyijé' lao na'a ben' rnabé'. 11 Huida ben' z€, ben' huezi' yé',
inajé' rnéjé' tanun quie Diuzi, pero ben' zé si'jé' yé'. 12 Tantozi gaca tazédi, bira idyé'é
yaca bené' laguedyijé'. 13 Pero nu ben' sue biusan inao né'édi' dza zuné' lao dyilayu,
huazi' Diuzi 1€jé' yeyojé' guiba. 14 Huayo ja bené' tzetixogue'jé' xti'idza' Diuzi duZe yedyi
layu ta inezijé' zu Diuzi dispuesto yeyojé' tzasuléjé' 1ébé' ga rnabé'né'. Te na', yeyudyi
quie dyilayu.

15’Bzu profeta Daniel di'idza' 1é'é guichi cabé' naca tu ta udyiagui' bené', ratza Diuzi
len. Reya'ala' tziofie'ele cabé' nia' le'e. Caora ilé'éle badyia tu ta udyiagui' bené', ratza
Diuzi len lu'u idao' rnabé'ra, 16 na'ra reya'ala' yezuno ja ben' nita' estado Judea yeyojé'
guixi' dao'. 17 Chi nita'jé' lali'a, tanto ruguinte yeZunojé', bireya'ala' yeyu'ujé' lu'u yu'u
quiejé' si'jé' bi ta de. 18 Léscana' chi zujé' layela, reya'ala' yezunojé' biyeza'jé' yeyojé'
tzeZi'jé' Zabajé'. 19 Gaca bayéchi' quie ja nigula nu'a Zi'ine len ja nigula zu xcuidi' ra'adyi'
dza na'. 20 Reya'ala' hue'léle Diuzi di'idza' ta gacaléné' le'e ta biuZunole tiempo ruen
zaga, nica dza huezila'adyi'. 2! Cana' lega yedzagalao yaca bené'. Desde dza cati ure'
dyilayu, binedzagalao yaca bené' cabé' yedzagalao ben' yezuno dza zeza'. Léscan', bé'

yeyudyi bedzagalaojé', ganura ben' tula yedzagalao cabé' 1&jé'. 22 Chi biichugu Diuzi dza
yedzagalaojé', biilajé'. Pero huachugu Diuzi dza na' cuenda gacaléné' yaca ben' ulioné'.
23°Chi ina ja bené' yébijé' le'e: “Ulena!, ni zu Cristo”, chi yébijé' le'e: “Ulena', na' zu
Cristo”, bigalele quiejé'. 24 Huida ja ben' huizi' yé' huejé' cuinjé' Cristo, huejé' cuinjé'
ben' iné tanun quie Diuzi. Huejé' milagro tacuenda si'jé' yé' len ben' ulio Diuzi, pero
bihuejé' gan si'jé' ben' ulio Diuzi yé'. 25> Baonia' le'e huaca tu ta binegaca. 26 Tana' lena'
chi ina bené' yébijé' le'e: “Ulena', na' zu Cristo lao lato dachi”, bitziole na'. Chi yébijé'
le'e: “Ulena!, na' zu Cristo lu'u yu'u”, bigalele quiejé'. 27 Bigalele quiejé' como dan' cati
yeguida' né'édi', bichi yugulu bené', hualé'é yaca bené' né'édi' cabé' ilé'é bené' xni' yesa
cati répin ga rlé obidza rdi xni'n hasta ga reyen obidza. 28 Caora rlé'éle recho ja béchi
ladza, cana' inezile de tazigo raojaba'. Lécana' gaca inezile gan' gaca can' baonia'.

Ni nan cabé' gaca cati yeguida Cristo tatula
(Mr. 13.24-37; Lc. 21.25-33; 17.26-30, 34-36)

29Na' una Jesus:

—Layeyudyite dza yedzagalaojé', na'ra yechula obidza, bira ina' xni' biu', huaguinu
bélo gan dyian, huaZisi yugulu ta dyia guiba. 30 Hualé'é bené' tu ta binelé'éjé' guiba.
Lena' ulu'en abdyin dza yeguida' né'édi', bichi yugulu bené'. Na' huabedyi yugulu ja
ben' nita' lao yedyi layu, hualé'éjé' né'édi', bichi yugulu bené', za'a lu'u beo. Hualé'éjé'
taZe de yela' huaca quia', taZe de yela' rnabé' quia'. 31 Na'ra ise'ela' yaca angel quia' ta
cuedyijé' trompeta quiejé' zidzo gula. Caora na' yegu'udi' ja ben' ulioga' né'édi' sa'jé'
duZe yedyi layu guidajé' ga zua'.

32’Ulehue pensari ca raca quie yaga higo. Catinaca taca'nre'ene, na' rasila'aga' quien,
na' nezile bazeza' biu' uba. 33 Léscan' cati ilé'éle araca cabé' baonia' le'e, reya'ala' inezile
baruen bagozi dza iyudyi quie dyilayu. 34 Tali rnia' le'e, tu bineya Zi'i suba ben' nita' na'a,
bé' gaca cabé' baonia' le'e. 35 Huade quie ta dyia guibd len lao dyila yu cana'zi, pero quie
di'idza' rnia', biten cana'zi. Decazide gacan.

36 ’Nunu nezi bata idyin dza iyudyi dyilayu. Binezi ja dngel dyia guiba, binezda' né'édi'
7i'i Diuzi. Tuzi Xuza' Diuzi neziné'.

37’Cabé' guca dza uzu Noé dyilayu, 1éscana' gaca cati yeguida' né'édi', bichi yugulu
bené', tatula. 38 Na' dza na' cati baruen bago gaca juicio nisa, bigulejé'. Nita'jé' ri'o raojé',
rutzagana' ja Zi'ijé' hasta bdyin dza cati uyu'u Noé lu'u barco quiené'. 39 Na' bigucabé'jé'
bi gaca quiejé' hasta dyin dza guca juicio nisa, cana' bi'a nisa yugulujé' gutijé'. Léscana'
gaca cati yeguida' né'édi', bichi yugulu bené', tatula. 40 Cati idyin dza na', chi zu chopa
bené' layela, na' yequié' ja angel tuné', ituné' yega'n. 4! Léscana' chi zu chopa nigula
hueto, na' yequié' ja angel tuné', ituné' yega'n.

42’Ulesu listo como dan' binezile bi hora yeguida' né'édi' naca' xa'nle. 43 Ulehue
pensari can' nia'le'e. Chinezi xa'n yu'u bi hora guida ben' uban du réla, huazuné' listo ta
ina'né' bihuené' lato tzu'u ben' uban lu'u yu'u quiené' cuanné'. 44 Quie lena', sule listo,
como dan' cati ruele pensari biguida', huida', 1éhora na' cati guida' né'édi', bichi yugulu
bené'.

Uné Jesus tu ejemplo quie tu mozo
(Lc.12.41-48)

45Na' una Jesus:

—Rnia' le'e tu ejemplo quie tu mozo, ben' riofie'e ruzu di'idza'. Na' pca'n xa'nné'
1éné' ta ugaoné' ja ben' mozo quiené'. Na' uza'né' ziogué'. 46 Na' huatzaxe xa'nné'
18né' cati yedyinné' ilé'éné' rue mozo za' cabé' ta béné' 1ébé' mandado. 47 Tali rnia' le'e,
uca'n xa'nné' lao na'ané' yugulu ta de quiené'. 48 Pero chi biruené' tahuen, chi raquené'
biyedyinneza xa'nné', 4% chi usacané' ja mozo quiené' bizinaquezi, chi rdaléné' ben' zudyi
tuZe hue'e, 50 na' yedyin xa'nné' cati raquené' biyedyin xa'nné', 5! na'ra hue xa'nné'
18bé' castigo ca castigo hue Diuzi ben' birue tuzi ca nayaqué'. Huayojé' gui' gabila ga
cuedyiya'jé', ga gaojé' leijé'.

Uné Jesus tu di'idza' quie chi nigula cuidi'

1Na' una Jesus:

—Re'enda’ inia' le'e tu di'idza' cabé' rue Diuzi inabé'né' cati idyin dza na'. Nacan ca
quie chi nigula cuidi', ben' uza'ja zioja ga raca huetzagana'. Nu'ajabi' lampara yudzo
aceite ta tziojabi' lidyi bibyu utzagana' ta tzelezajabi' 1€bi' guidabi'. 2 Na' guca ga'yo'
nigula listo. Na' iga'yo'jabi' bigucajabi' listo. 3 Na' ja nigula binaca listo bibi'ajabi' tu
frasco huio aceite ta yeyudzo ldmpara bé' bebidyi aceite quien. 4 Pero ja nigula listo
bi'ajabi' tu frasco huio aceite len lampara quiejabi'. 5 Na' udzé bi'byu utzagana' guidabi'.
Na' unan gasijabi' gusijabi'. ¢ Na'ra ca du gatzo yela bejabi' rbedyiya' ja bené' unajé":
“iBaza' bi'byu utzagana'l jUlero gapala'nlebi'!” 7 Na' uyasa ja nigula cuidi' yugujabi'
bga'ala'jabi' ldampara quiejabi'. 8 Na' lao ga'yo'jabi' biguca listo gudyijabi' iga'yo'jabi'
naca listo rébijabi' 1&jabi": “Ulegun ledao' aceite quiele néto', dan' bareyula ldmpara
quiendo'.” 2 Na'ra una ga'yo'jabi' listo rébijabi' 1€jabi": “Bigunndo'n, dan' chi gunndo'n,
bigaquen quiendo' lente le'e. Uletzio tzegue'len ga ruti'né'n ta gata' quiele.” 10 Na'
tu zio ja ga'yo'jabi' biguca listo tzegue'jabi' aceite, tu na' bdyin bi'byu utzagana'. Na'
uyu'uiga'yo'jabi' de aceite quie conlé bi'byu utzagana'lu'u yu'u ga raca huetzagana'. Na'
besiojé' yu'u. 11 Ude na' bedyin iga'yo'jabi' unajabi' rébijabi' bi'byu utzagana': “{Sefior,
Sefior, usalu yu'u tzu'undo'!” 12 Na' una bi'byu utzagana' rébibi' 1&jabi": “Tali binubé'da'
le'e.”

13 Na' una Jesus rébiné' ben' quiené':

—Ulehue listo, dan' binezile bi dza, bi hora, yeguida' né'édi', bichi yugulu bené',
tatula.

Uné Jesus tu di'idza' quie tu xan' mozo, ben' pca'n dumi lao na'ajé’

14 Na' una Jesus:

—Re'enda' inia' le'e itu di'idza' cabé' rue Diuzi rnabé'mé'. Ruené' ca tu ben' re'en tzio
yedyi tula. Tu zaza'né' tzioné' guziné' ja mozo quiené' ta pca'nné' centavo quiené' lao
na'ajé'.

15’Na' biZi tu ben' mozo quié' bé'né' cadu ga'yo' mila dumi plata. Ituné' bé'né' cadu
chopa mila dumi plata. Ituné' bé'né' cadu tu mila dumi plata. Bé'né' quie quiejé' dumi
cabé' neziné' rueléjé' dyin dumi. Na'ra uzé'é ziogué'. 16 Ben' mozo, ben' uzi' ga'yo' mila
na', béléné'n dyin béné' gan iga'yo' mila Zi'inan. 17 Léscan' ben' uzi' chopa mila, béléné'n
dyin béné' gan ichopa mila Zi'inan. 18 Pero na' ben' uzi' tu mila, uyoné' yecachi'né'n
yeguené' tu yero ga bdze'né'n lu'u yu.

19"Bé' guca z€ dza, na' bedyin xan' ja ben' mozo guziné' 1€jé' beyueléné' 1€jé' Zubaba.
20Na' tanéro bdyin ben' uzi' ga'yo' mila yesanné' dumi. Na' uné' rébiné' xa'nné': “Sefior,
benlo'né' ga'yo' mila. Na' ni de iga'yo' mila Zi'inan ta bia' gan.” 21 Na' una xa'nné' rébiné'
1ébé": “Tahuen gula cabé' bao'. Mozo dya'a naco', ruzulo' di'idza' quia'. Tadya'a bélao'
tadao' pca'na'lao nao', tana' uca'na' lao nao' taZera, idaohuero suro tuze.” 22Na' taorupe
bdyin ben' uzi' chopa mila yesanné' dumi. Na' uné' rébiné' xa'nné'": “Sefior, benlo'né'
chopa mila. Na' ni de ichopa mila Zi'inan ta bia' gan.” 23 Na' una xa'nné' rébiné' 1€bé":
“Tahuen gula cabé' bao'. Mozo dya'a naco', ruzulo' di'idza' quia'. Tadya'a bélao' tadao'
pca'na' lao nao', tana' uca'na' lao nao' tazera, idaohuero suro tuze.” 24 Pero na' taoyune
bdyin ben' uzi' tu mila. Na' uné' rébiné' xa'nné'": “Sefior, nezda' naco' ben' re'en mozo
quie ta huejé' dyin gaca Zi'inan dumi quio'. Huetzagao' mandado ja mozo quio' ta yezi'jé'
usecho gaca Zi'inan quio'. 25 Lena' bdzeba' udyiaya'a dumi quio'. Tana' yecacha'n lu'u yu.
Na' ni de dumi quio'. Gabi guca quien.” 26 Na' una xa'nné' rébiné' 1éné': “Mozo mala Zan
huédi naco'. Nezilo' huetzaguia' mandado ja mozo quia' ta yezi'jé' usecho gaca Zi'inan
quia'. 27 Tana' reya'ala' huelao' dyin dumi quia' ta gaca Zi'inan cuenda cati yela' tatula
yezi'a dumi quia' len Zi'inan.” 28 Na' una xa'nné' rébiné' ben' nita'ja na": “Uleguba tu
mila dumi nezi'né'. Ulehue'n ben' nezé chi mila. 22 Nuben' ruelé dyin ta pca'na' lao né'é,
hue'ra'léné' tazéra gacaran sobre. Pero nu ben' biruelé dyin ta pca'na' lao né'é, hueguba'

ta pca'na' lao né'é. 30 Na'ra uledze' mozo Zan huédi niga lao lato chula ga cuedyiné', ga
yedzagalaoné', ga gao leiné'.” —Cana' una Jesus rébiné' l€jé'.

Uné Jesus cabé' huené' dza gaca juicio

31Na' una Jesus:

—Cati yeguida' né'édi', bichi yugulu bené', huabi'a xlatoga'. Hueguidalia' ja dngel
quia'. Huapala'n ja bené' né'édi'. 32Na' yegu'udi' yugulu ben' tu tu yedyi de lao dyilayu
laohua'. Useria' ja bené' cuioga'jé' chopa cue' cabé' rue ben' rapa beco' Zi'ila!, rbiogué'
beco' zi'ila' tzala'la, na' rbiogué' chivo itzala'la. 33 Cana' huabioga' ben' nao xneza'
zaqué' yebé, pero huabioga' ben' binao xneza' zaqué' yega'. 34 Na' inia' yéba' ja ben'
zu zaqué' yebé: “Uleda le'e, ben' neyéri laxta'ohue lao Diuzi. Uletzu'u guiba ga arnabé'
xuza', ga pcuezané' desde dza cati ure'te dyilayu. 35 Lena' naca quiele, como dan' cati
udua', benle né'édi' ta udaohua'. Cati ubilida', benle né'édi' ta hua'a. Cati uza'a yedyi
tula bla'a Zan yu'u quiele, benle posada quia'. 3¢ Cati bdziogueda' Zaba', benle né'édi'
ta gucua'. Cati guca' Zhui'a, cati guta' dyiguiba, bidale bedena'le né'édi'.” Cana' yéba'
18j€". 37 Na'ra ina ben' neyéri laxta'ohue lao Diuzi yébijé' né'édi": “Sefior, ;bata blé'éndo’
lué' uduelo', na' benndo' ta udaolo'? ;Bata blé'éndo' lué' ubililo', na' benndo' ta hue'
elo'? 38 ;Bata blé'éndo' lué' uzao' yedyi tula blao' Zan yu'u quiendo', na' benndo' posada
quio'? ;Bata blé'éndo' bdzioguelo' Zabo', na' benndo' gucolo'? 39 ;Bata blé'éndo' lué'
guta'lo' lu'u dyiguiba, na' bedena'ndo' 1ué'?” 40 Na'ra inia' yéba'jé": “Tali rnia' le'e,
yugute ta babéle beyéchi'la'adyi'le bicha', ben' nao xneza', la'acazi ben' yéchi' gula, cana'
beyéchi'la'adyi'le né'édi'.”

41’Na'ra inia' yéba' ja ben' nita' zaqué' yega': “Ulebiga' tzala'la le'e ben' yu'u de'
lao Diuzi. Uletzio gui' gabila ta bireyula tuzioli ta pcueza Diuzi quie xan' taxi'ibi' len
ja angel quienan. 42 Lena' gaca quiele tziole, como dan' cati udua', bibenle né'édi' ta
gaohua'. Cati ubilida', bibenle né'édi' ta yo'oga'. 43 Cati uza'a yedyi tula bla'a Zan
yu'u quiele, bibenle posada quia'. Cati bdziogueda' Zaba', bibenle ta gacua'. Cati guca
Zhui'a, guta' lu'u dyiguiba, bibidale bedena'le né'édi'.” Cana' yéba' 1¢jé'. 44 Na'ra inajé'
yébijé' né'édi": “Sefior, ;bata blé'éndo' lué' uduelo'? ;Bata blé'éndo' lué' ubililo'? ;Bata
blé'éndo' lué' uzao' yedyi tula blao' Zan yu'u quiendo'? ;Bata blé'éndo' lué' bdzioguelo'
Zabo'? ;Bata blé'éndo' lué' guca Zhue'lo'? ;Bata blé'éndo' lué' guta'lo' lu'u dyiguiba,
na' bibeyéchi'la'adyi'ndo' 1ué'?” 45 Na' inia' yéba'jé": “Tali rnia' le'e, yugute ta bibéle
bibeyéchi'la'adyi'le jaben'nao xneza', la'acazi ben' yéchi' gula, cana' bibeyéchi'la'adyi'le
né'édi'.” 46 Caora na' tziojé' gui' gabila ta bireyula tuzioli. Pero ja ben' neyéri laxta'ohue
lao Diuzi, huayojé' tzesuléjé' Diuzi guibd tuzioli. —Cana' una Jesus rébiné' 1&jé'.

26

Cabé' béjé' psaque'jé' ta guxujé' Jesis
(Mr. 14.1-2; Lc. 22.1-2; Jn. 11.45-53)

1Cati beyudyi una Jesus cana', na' uné' rébiné' ben' quiené':

2 —Como banerzile, ichopa dzazi idyin ga'ala' lani pascua. Na' usedyin bené' né'édi',
bichi yugulu bené', lao na'a ben' rnabé' ta uda'jé' né'édi' 1é'é yaga cruzo. —Cana' una
Jesus.

3Na'ra caora na', begu'udi' ja ben' naca xan' pxuzi, len yaca los demds ben' rusédi ley
quie Moisés, len ben' rnabé' quie ben' Israel, begu'udi'jé' lali'a palacio quie Caifés, ben'
naca xan' pxuzi rnabé'raizana'. 4Na' psaque'jé' bi huejé' ta guxujé' Jesus balarazi gutijé'
1€bé'. 5 Cana' unajé' rébijé' laguedyijé':

—Bireya'ala' gutironé' tu neraca lani ta biidza' ja bené' ra'o.

Tu nigula blatoné' aceite tzao' guicho Jestis
(Mr. 14.3-9; Jn. 12.1-8)
6 Na'ra uza' Jesus léné' yaca ben' quié' ziojé' yedyi Betania uyu'ujé' yu'u quie Simén,
ben' guca yela' hue' ta ruzudzo' cuerpo quiené' dza na'. 7 Na' ubiga' tu nigula ga re' Jests

lao mesa. Nu'ané' tu frasco yo alabastro yudzo aceite tzao' ta rla'n Zixi Zeo. Na' blatoné'n
guicho Jesus. 8 Cati blé'é ja ben' quie Jesus cabé' bé nigula, na'ra bdza'jé' unajé' rébijé'
laguedyijé':

—;Bixquien' beditogué' aceite cana'? Reya'ala' guti'né'n zaca'n dumi Ze tacuenda
gacaléné' ben' yéchi'.

10 Na' be Jesus cabé' rnajé', na' uné' rébiné' 1€jé':

—Bixquien' ruele zédi nigula niga? Tadya'a béné' quia'. 11 Nita'cazi ben' yéchi' ladole
yugu dza. Pero né'édi', baruen bago dza bira sulia' le'e. 12 Lena' blatoné' aceite rla'n Zixi
Zeo guichoga', dan' baruen bago dza gatia' udze'jé' cuerpo quia' lu'u belé yo. 13 Tali rnia'
le'e, con gatitezi tzetixogue' bené' xti'idza' Diuzi inajé' cabé' re'en Diuzi gata' yela' neban
quie yaca bené' tuzioli, quixogue'réjé' cabé' bé nigula niga quia'. Cana' yeza'la'adyi'jé'
cabé' béné' quia'.

Psaque' Judas ta usedyinné' Jestis lao na'a ben' rnabé’
(Mr. 14.10-11; Lc. 22.3-6)
14 Na'ra uyo tu ben' quie Jesus, ben' lao Judas Iscariote, yegue'léné' ja xan' pxuzi
di'idza'. 15Na' una Judas rébiné' 1&jé'":
—;Gaca gunle né'édi' chan' usedyina' Jests lao na'ale?
Na' udizujé' 1ébé' galobechi dumi plata. 16 Na'ra rusaque' Judas nacala huené' ta
usedyinné' Jesus lao na'a ja xan' pxuzi.

Udao Jests rtze' lani pascua
(Mr. 14.12-25; Lc. 22.7-23; Jn. 13.21-30; 1 Co. 11.23-26)

17 Dza néro uzu dza lani, dza rao ja ben' Israel yéta xtila biyu'un levadura, bebiga' ja
ben' quie Jesus ga zéné' unajé' rébijé' Jesus:

—;Gare'enlo' usifia'ndo' ta gaoro quie lani pascua?

18 Na' una Jesus rébiné' 1&jé":

—Uletzio ciudad Jerusalén tzena'le tu ben' zu na'. Na' yébilené'": “Cani una maestro:
Baruen bago dza gatia'. Quie lena' gaolia' ja ben' quia' quie lani pascua Zan yu'u quio'.”

19 Na' bé ja ben' quie Jesus cabé' béné' 1&jé' mandado. Uyojé' psifia'jé' ta gaojé' rtze'
quie lani pascua.

20 Cati bagula, bdyin Jests ure'léné' ja chipchopa ben' quié' lao mesa. 2! Tu raca
neyu'ujé' raojé', una Jesus rébiné' 16jé":

—Tali rnia' le'e, ladole zu tu ben' usedyin né'édi' lao na'a ben' rnabé'.

22Na' guquejé' bayéchi' gula. Na' uné tu huiojé' rébijé' Jesus:

—Sefior, jquele né'édi' hua' cabé' unao'?

23 Na'ra una Jesus rébiné' 16jé":

—Nu ben' udyilé né'édi' tuZe yéta quie lu'u plato dyia niga, 1ébé' usedyinné' né'édi'
lao na'a ben' rnabé'. 24 Decazide gaca quia' né'édi', bichi yugulu bené', cabé' rnén 1€'é
guichi la'iya quie Diuzi. Pero bayéchi' gula ta za' gaca quie ben' usedyin né'édi' lao na'a
ben' rnabé'. Tadya'acala quiené' chan' biuzuné' lao yedyi layu.

25Na' una Judas, ben' usedyin Jesus lao na'a ben' rnabé', rébiné' lebé':

—Maestro, jquele né'édi' hua' cabé' unao'?

Na' una Jesus rébiné' lebé":

—Aja', lué'na'.

26 Na' tu raca neraojé', béxu Jesus yéta xtila uné' rébiné' Diuzi: “Diuxcalelo’.” Na'
bZuZuné'n bé'né'n ja ben' quié' uné' rébiné' 1&jé":

—Ulegao, lélen nacan ca quie cuerpo quia'.

27 Ude na', béxuné' tu copa vino nisa bedzuli', uné' rébiné' Diuzi: “Diuxcalelo'.” Na'
bé'mé'n ja ben' quiené' uné' rébiné' 1€jé":

—Uleyo'on yugulule. Lélen nacan 28 ca quie ren quia'. Lena' ilatoga' gatia' cuenda
yega'ntza'olé Diuzi le'e tacubi, 1éscan' cuenda gata' yela' huezi'Ze quie yaca ben' zé.

29 Pero rnia' le'e, bira yo'oga' vino nisa bedzuli' tatula. Hasta que idyin dza zuléle né'édi'
ga rnabé' Xuza' Diuzi, na'tera yo'oga' tacubi tatula.

Una Jestis cabé' hue Pedro usanné' 1ébé'
(Mr. 14.26-31; Lc. 22.31-34; Jn. 13.36-38)

30 Na' ude beyudyi bilajé' tu himno, uza'jé' ziojé' ya'a Olivos. 31 Na' una Jesus rébiné'
jaben' quiené":

—Huasanle né'édi' yugulule na'ayela. Gaca quiele ca rnan 16'€ guichi la'iya quie Diuzi:
“Hue' Diuzi lato guti ja bené' xan' beco' Zi'ila', na'tera huedzatza ja beco' Zi'ila' quiené'.”
32 Pero iyudyi guti ja bené' né'édi', huebana' tatula, huabialaohua' laole tziole estado
Galilea.

33 Na'ra una Pedro rébiné' Jesus:

—Ba'ala'cazi yugulujé' usanjé' lué', pero né'édi', biusancaza' lué'.

34 Na' una Jesus rébiné' Pedro:

—Tali rnia' lué', tu binecuedyi biu na'ayela, huébo' bené' binubé'lo' né'édi' tzona lasa.

35Na' una Pedro rébiné' Jesus:

—Ba'ala'cazi chi gutiréjé' né'édi' len lué', biyépa' ja bené' binubé'da' lué'.

Cana'ré una yaca los demds ben' quie Jesus.

Bé'lé Jesuis Diuzi di'idza' tu ga lao Getsemant
(Mr. 14.32-42; Lc. 22.39-46)
36 Na'ra bdyinlé Jesus ja ben' quiené' ga lao Getsemant, na' uné' rébiné' 1&jé':
—Ni ulecue' tu raca tza'a ni' tzegue'lia' Diuzi di'idza'.
37Na' uquié' Jests Pedro len chopa Zi'i Zebedeo, udyialaorajé' ilé'éti' ga uzulao guque
Jesus bayéchi' gula. 38 Na' una Jesus rébiné' 1¢jé":
—Tanto raqueda' bayéchi' gula, re'ennan gutin né'édi'. Le'e yega'nle niga, pero
bigasile huele né'édi' tuZe.
39 Na'ra udyialaorané' ilé'éti' gutané' guzu ru'ala layu, bé'léné' Diuzi di'idza' uné'
rébiné' Diuzi:
—Xuza' Diuzi, chi saque' ucachi' ucui'olo' né'édi' ca naca tazédi gula baza' gaca quia'.
Nacan ca quie tu tasla' gula yo'oga'. Pero bihuelo' cabé' re'enda’, huelo' cabé' re'encazo’
gaca.

40 Na' zeza'né' bedyinné' ga nita' ja ben' quiené'. Cati blé'éné' arasijé', na'ra uné'
rébiné' Pedro:

—;Quele biuZaque'le bigasile ni tu hora ta huele né'édi' tuze? 41 Bigasile. Ulehue'lé
Diuzi di'idza' tacuenda bihue xan' taxi'ibi' le'e gan huele xquia ca tazédi gula baza'
quiele. Tali re'enle hueléle né'édi' tuZe, pero nerdzioguele fuerza quie Diuzi ta huele
cabé' re'enle huele.

42Na' taorupe zio Jesus yegue'léné' Diuzi di'idza' uné' caniga:

—Xuza' Diuzi, chi bisaque' te cana'zi ca naca tazédi gula baza' gaca quia', na'ra
gacacazi ca re'enlo’.

43 Na'ra zeza'né' bedyinné' tatula ga nita' ja ben' quiené', pero nerasijé', dan' lega
yu'u bichi gala laojé'. 44 Na' psanné' 1&jé' ziogué' taoyune lasa yegue'léné' Diuzi di'idza’.
Uné' rébiné' Diuzi cabé' uné' taorupe. 45 Na'ra zeza'né' tatula bedyinné' ga nita' ja ben'
quiené'. Na' uné' rébiné' 1&jé":

—Na'a si, gasile yezi'la'adyi'le. Abdyin hora usedyin bené' né'édi', bichi yugulu bené',
lao na'a ben' napaja dula' xquia. 46 Ulechasa, tzioro. Baza' ben' usedyin né'édi' lao na'a
ben' rnabé'.

Béxujé' Jesus preso
(Mr. 14.43-50; Lc. 22.47-53; Jn. 18.2-11)

47Na'nezé Jestus ru'ené' di'idza' cati bdyin Judas, ben' naca ben' quiené' lao chipchopa-
jé'. Bdyinléné' ja ben' z€ nu'ajé' macheta, nu'ajé' yaga. Bdyinjé' use'ela' ja xan' pxuzilen
jaben' rnabé' [&jé'. 48 Na' Judas, ben' usedyin Jesus lao na'ajé', bega'nléné' 1€jé' di'idza'
dza na' caora gudyiné' 1&jé' cani:

—Con ben' gaohua' tu situ xa'ague, lében' na' guxule preso.

49 Na' ubiga' Judas ga zé Jests uné' rébiné' 1ébé':

—iPadiux, Maestro!

Caora na' udaohué' Jesus tu situ.

50Na' una Jesus rébiné' 1ébé":

—Padiux, bicha'. ;Bi ruelo' zao' niga?

Na'ra ubiga'jé' béxujé' Jests preso uquié'jé' 1ébé'. 51 Caora na' ulio tu ben' quie Jests
macheta quiené', uchuguné' naga ben' naca mozo quie xan' pxuzi. 52 Na' una Jesus
rébingé' léné":

—Bedze' macheta quio' lu'u lidyin. Nu ben' rdilaja conlé macheta, 1€lécazin gutin
1éné'. 53 ;Binezo' ca huelécazi Xuza' né'édi'? Chan' inaba' xuza', ise'elé' mazla tzona
galo chi mila ja dngel ta gacaléjé' né'édi'. 54 Pero chi inaba' xuza' ta ise'elé' ja dngel, na'
bisaque' gaca quia' cabé' rnén 1€'é guichi la'iya quie Diuzi ca reya'ala' gaca quia'.

55Na'ra una Jesus rébiné' ja ben' bdyin béxu lébé":

—;Abrole nu'ale macheta, nu'ale yaga, ta guxule né'édi'? ;Raquele né'édi' ben' uban?
Yugu dza rbi'a lu'u idao' rnabé'ra rusédia' bené', pero bibéxule né'édi' caora na'. 56 Pero
cana' guca tacuenda uzu di'idza' cabé' di'idza' quie Diuzi bzu ben' profeta 1&'é guichi dza

na'te.
Na'ra psanla'adyi' ja ben' quie Jests 1€bé' bZzunojé'.

Psedyinjé' Jestis lao na'a ben' rnabé’
(Mr. 14.53-65; Lc. 22.54-55, 63-71; Jn. 18.12-14, 19-24)

57 Na' uquié' ben' béxu Jesus preso lao Caifés, ben' naca xan' pxuzi rnabé'ra. Lena'
negu'udi' ja ben' rusédi ley quie Moisés, len ja ben' rnabé'. 58 Pero zio Pedro naohué'
1&jé' zitu'la, bdyinné' lali'a yu'ute quie xan' pxuzi rnabé'ra. Na' uyu'uné' ure'né' lado ja
policia ta ilé'éné' cabizi gaca iyudyin.

59 Na' rusaque' ja xan' pxuzi, len yugu ja ben' rnabé' quie idao' rnabé'ra bi huejé'
ta gaojé' Jesus xquia ta gutijé' 1ébé', ba'ala'cazi tafalso gaojé' 1€bé' xquia. 0 Pero
bibedzelejé' ca inajé', ba'ala'cazi uné ja ben' zé di'idza' falso contra 1ébé'. Na' beyudyite
bdyin chopa testigo falso. ¢1 Na' unajé' rébijé' ben' nita'ja na':

—Lében' niga uné": “Udyiaya'a idao' rnabé'ra, na' yelisa'n tatula lao tzona dza.”

62Na'ra uzuli xan' pxuzi rnabé'ra, uné' rébiné' Jesus:

—;Bixquien' birequébo'? ;Bi ca nao' dan' rnéjé' cabé' unao'?

63 Pero chizi bega'n Jests. Na' una xan' pxuzi rnabé'ra rébiné' Jesus:

o —Rguntia' Diuzi zu guibé, guené' chi rnao' tali. Uné néto' chi tali naco' Cristo, Zi'i
iuzi.

64 Na' una Jesus rébiné' Iébé':

—Tali naca' Cristo, Zi'i Diuzi, cabé' unao'. Léscan' inia' le'e, hualé'éle né'édi', bichi
yugulu bené', cati cui'a zaqué' yebé cuéta Diuzi, ben' de yela' rnabé' Ze quie. Léscan'
hualé'éle né'édi' cati yeguida' tatula lao beo z€ Zan guiba.

65 Na'ra tantozi bdza' xan' pxuzi rnabé'ra, uchezané' zabé' uné' rébiné' ja ben' nita'

na':
—Rnaya' ben' niga Diuzi cabé' rné'. Bira rnaban testigo tula. Abele cabé' di'idza' uné'

rnaya'né' Diuzi. ;Bi ca nale huero quiené'?
66 Na' unajé' rébijé' xan' pxuzi rnabé'ra:
—Napé' dula' xquia, reya'ala’ gatiné'.
67Na'rabda'jé' Zen' laohué', bé'jé' |ébé' zi'. Tbalajé' udijé' laohué', 8 unajé' rébijé' 1ébé":
—Chi naco' Cristo, unacara nu udi lué'.

Una Pedro binubé'né' Jestis
(Mr. 14.66-72; Lc. 22.56-62; Jn. 18.15-18, 25-27)
¢ Tu neraca cana', ure' Pedro lali'a. Na' ubiga' tu nigula rue dyin lao xa'ne ga re' Pedro
unané' rébiné' 1ebé":
—Léscana' lué', rdalérao' Jesus, ben' estado Galilea.

70Na'ra una Pedro rébiné' 1éné':

—Binubé'da' nu ben' nao'.

71 Na' zio Pedro zéné' ru'a puerta cati blé'é itu nigula z€ na'. Na'ra una nigula na'
rébiné' ja ben' zé na':

—Léscan' lében' na' rdaléréné' Jesus, ben' yedyi Nazaret.

72Na' una Pedro rébiné' €jé":

—Ruguntia' Diuzi binubé'da' ben' na'.

73 Tu chi'zi ude beyudyi na', ubiga' ja ben' nita'ja na' ga z€ Pedro, unajé' rébijé' Pedro:

—Tali lué' nacarao' ben' quie ben' na' como dan' nenate cabé' ruelo' ru'elo' di'idza'.

74 Na'ra rugunte Pedro Diuzi hue Diuzi 1ébé' castigo chi binacan tali cabé' rné'. Na'
uné' rébiné' ja ben' nita' na':

—Binubé'da' nu ben' nale cana'.

Caora na' laoredyite tu biu. 75> Na' beza'la'adyi' Pedro cabé' una Jesus gudyiné' 1ébé":
“Tu binecuedyi biu na'ayela, na' tzona lasa yébo' bené' binubé'lo' né'édi'.” Na' bero
Pedro zioné' uredyiné' zi'laza gula.

27

Psedyinjé' Jesus lao na'a Pilato
(Mr. 15.1; Lc. 23.1-2; Jn. 18.28-32)
1 Na' cati uyani' na', bega'n yugu ja xan' pxuzi, len ja ben' rnabé' quie ben' Israel
di'idza' bi huejé' ta gutijé' Jesus. 2Na'ra nuquiojé' Jesus psedyinjé' 1ébé' lao na'a Poncio
Pilato, ben' naca gobernador.

Cabé' guca guti Judas

3 Cati blé'é Judas cabé' ruejé' quie Jesus gutijé' 1€bé', na'ra beyaquené' cabé' béneé'.
Na' uyoné' yesanné' lao ja xan' pxuzi, len ja ben' rnabé' galobechi dumi plata ta udizujé'
16bé'. 4 Na' uné' rébiné' 16jé'":

—Abia' tu xquia, psedyina' tu ben' bibi dula' xquia quie de lao na'ale, na' gutilené'.

Pero na' unajé' rébijé' lébe':

—Bi cuenda quie néto'? Nacan cuenda quio' lué'.

5Na'rabzala Judas dumi plata lu'uidao' rnabé'ra uyogué' bdze'né' du quiené' uzé ladza
ta gutiné'.

®Na' bezi' ja xan' pxuzi dumi plata unajé' rébijé' laguedyijé':

—Bireya'ala' udze'ro dumi niga lu'u caja ga yu'u gun quie Diuzi, como dan' xlaZo quie
ben' béti bené' na'.

7 Na'ra labega'ntejé' di'idza' bi huejé' conlé dumi yeya'ojé' tu cue' layu ga ucachi'jé'
ben' binaca ben' Israel. Na'layu beya'ojé' laona layu quie ben' rue taza plato dza na'.
8 Pero na'a biralaona cana'. Anexuba ja bené' laona layu quie ren. Cana' laona hasta
na'adza. 910 Cana' uzu di'idza' cabé' una profeta Jeremias dza na'. Lédi'idza' na' rnén
caniga: “AodiZu ben'Israel galobechi dumi plata precio quiené'. Lédumi aoZi'jé' beya'ojé'
tu cue'layu quie ben' rue taza plato. Cana' una Diuzi gudyiné' né'édi'.” Cana' una profeta
Jeremias.

Zé Jesus lao Pilato
(Mr. 15.2-5; Lc. 23.3-5; Jn. 18.33-38)
11 Na'ra uquié'jé' psedyinjé' Jesus lao na'a ben' naca gobernador. Na' una ben' naca
gobernador rébiné' Jesus:
—;Naco' rey quie ben' Israel?
Na' una Jesus rébiné' 1ebe':
—Naca' rey quiejé' cabé' unao'.
12 Cati rao ja xan' pxuzi, len ben' rnabé' Jesuis xquia, bibequébingé'. 13 Na' una Pilato
rébiné' Jesus:
—;Quele birelo' cabé' najé' raojé' lué' xquia?
14 Pero bibequébi Jesus tatula. Tana' lena' lega beban gobernador.

Pchugulijé' gati Jestis
(Mr. 15.6-20; Lc. 23.13-25; Jn. 18.38—19.16)

15Na' de tu costumbre quiejé' yebio gobernador tu ben' preso yu'u lu'u dyiguiba tu
raca lani pascua. Na' yebio gobernador nutezi ben' re'en ja bené' yero. 16 Na' yu'u tu
ben' lao Barrabds lu'u dyiguiba. Nezi ja bené' dyé'édi naqué' ben' mala. 17 Na'ra bé'
begu'udi' ja bené', na' una Pilato rébiné' 1&jé':

—;Ca nuZilajé' re'enle yebioga' lu'u dyiguiba? ;Re'enle yebioga' Barrabas? ;0 chi
re'enle yebioga' Jests, ben' na use'ela' Diuzi [ébé'?

18 Cana' uné' rébiné' 1€jé' dan' gucabé'né' yela' &' quie ben' rnabé' psedyinjé' Jesus
lao na'ané'.

19 Na'ra tu ure' Pilato ga ruené' justicia, caora use'ela' zZgulé' di'idza' gudyiné' 1ébé":
“Usanlo' quie ben' na', dan' bibi xquia napé'. Uxusa' udiyele cabé' raca quiené'. Lega
rdébida' quio' chi biusanlo'né'.”

20Pero bé'lé jaxan' pxuzilen jaben' rnabé'ja bené' di'idza' tainabajé' ta yero Barrabas,
pero ta gutijé' Jesus. 21 Na' una gobernador rébiné' 1¢jé' tatula:

—;Nulajé' lao rupajé' re'enle yebioga' lu'u dyiguiba?

Na' unajé' rébijé' lebé':

—Barrabds.

22Na' unaba Pilato rébiné' 1&jé':

—;BiZi hua' quie Jesus, ben' na use'ela’ Diuzi 16bé'?

Na' yugutejé' unajé' rébijé' Pilato:

—iUda'lo'né' 1é'é yaga cruzo!

23Na' una Pilato rébiné' 1€jé":

—BiZi xquia béné'?

Pero na' unajé' zidzo rébijé' lébé":

—iUda'lo'né' 1&'é yaga cruzo!

24 Cati gucabé' Pilato bisaque' gaca areglo, 1ézi blé'éné' bdza' ja bené', na' béné'
mandado yexi'jé' nisa udibiné' né'é lao ja bené', uné' rébiné' 1&jé":

—Binaca cuenda quia' né'édi' dan' gatiné'. Rnia' le'e gabi xquia béné'. Nacan cuenda
quiele.

25Na' una yugujé' rébijé' 1ébé":

—Cuenda quiendo' len Zi'indo' nacan dan' gatiné'.

26 Na'ra bebio Pilato Barrabas lu'u dyiguiba. Béné' mandado udi ja soldado Jests guidi,
na' uda'jé' lébé' 16'€ yaga cruzo.

27Na' uquié' ja soldado Jesus lao palacio. Caora na' begu'udi' yugu ja laguedyi soldado
quiejé', bzujé' 1ébé' gatzo la'ohue. 28 Na' uléchojé' zabé', bgacojé' lébé' tula'ari' Zna. 29Na'
bdze'jé' guichogué' tu coron yéchi', psejé' 1€bé' tu xaga zaca' né'é yebé. Na'ra uditzujé'
7ibijé' laohué' rutitujé' 1bé' unajé' rébije' lebé':

—iViva lué', Rey quie ben' Israel!

30 Léscan' bda'jé' 1ébé' Zen'. Na' begubajé' xaga zené' udijé'n guicho Jesus. 3! Ude
beyudyi ptitujé' 1€bé', beléchojé' tu la'ari' Zna guconé', begacojé' 1ébé' Zabacazé'. Na'
uquié'jé' 1ébé' ta uda'jé' 1€bé' 1€'é yaga cruzo.

Cabé' guca bda'jé' Jesus 16'é yaga cruzo
(Mr. 15.21-32; Lc. 23.26-43; Jn. 19.17-27)
32 Na' du tu neza bedilajé' tu ben' yedyi Cirene laoné' Simén. Na' béjé' mandado
hua'ané' yaga cruzo.
33 Cana' bdyinjé' ga laona Gdlgota, ta inaro xti'idza'ro: Ya'a chita guicho ben' huati.
34 Na' bé'jé' ta yo'ogué' vino nequixi tasla' gula. BE' hue'ené'n ledao' bicu', bigu'unné'
yo'ogué'n.
35Na' ude beyudyi bda' soldado 1ébé' 1€'€ yaga cruzo, na'ra béjé' suerte bé'jé' laze Zabé'.
Cana' uzu di'idza' bzu ben' profeta 1€'é guichi dza na'. Lédi'idza' rnan caniga: “Béjé'
suerte bé'jé' laze Zaba'.” 3¢ Na'ra ure' soldado ta rapajé' |ébé'. 37 Na' guicho cruzo bdyiajé'

tu letrero ga rguixogue'n ca bi xquia béné' dan' bétijé' lébé'. Lé'é letrero unan caniga:
“Jesus, Rey quie ben' Israel.”

38 Léscan' bda'réjé' chopa ben' uban 1€'é ichopa yaga cruzo. Bzujé' tun zaqué' yebé
cuéta Jesus, itun bzujé' zaqué' yega'. 3% Na' ude ja bené' ptitujé' 1ébé' ruta guicho laojé'.
40 Unajé' rébijé' lebe':

—Lué'unao' udyiagui'lo'idao' rnabé'ra, na' yeyuelo'n lao tzona dza, psela cuinlo' na'a.
Chi tali Zi'i Diuzi lué', beyézi é'é yaga cruzo.

41 gscan' ja xan' pxuzi, len ja ben' rusédi ley quie Moisés, len ja ben' partido fariseo,
len ja ben' rnabé' ptitujé' 1ébé'. Na' unajé' rébijé' laguedyijé':

42 —Pte pselané' ben' tula, nechan' biuZaque'né' uselané' cuinné'. Chi tali naqué' Rey
quie ben' Israel, hueyézé' 18'é yaga cruzo ta galero quiené'. 43 Léscan' uné' zudyi'iléné'
Diuzi. Carusela Diuzi lébé' na'a chi tali raque Diuzi lébé' como dan' uné' naqué' zi'i Diuzi.

44Na' lente ben' uban, ben' bda'réjé' 1'€ yaga cruzo, ptituréjé' 1ébé'.

Cabé' guca guti Jests
(Mr. 15.33-41; Lc. 23.44-49; Jn. 19.28-30)

45 Na' bechula lao duZe ciudad na'. Cadu la'odza uzulaon, na' beyudyin ca du las tres
quie zadzé'. 46 Léhora na'tezi uredyiya' Jesus zidzo uné':

—Elf, Elf, ;lama sabactani? —ta inaro xti'idza'ro: Xuza' Diuzi, Xuza' Diuzi, ;bixquien'
apsanla'adyo' né'édi'?

47Na' be ja ben' nita' na' cabé' una Jesus. Na' unajé' rébijé' laguedyijé":

—Profeta Elfas réZi ben' niga.

48 Caora na' laziote tu ben' zu na' yexi'né' tu ta naca yun' ca Zi'ila' laona esponja. Na'
bdze'né'n lu'u vino sla' bzuné'n lao yaga ta bdyinnan sibi ga da' Jesus ta supiné'n. 49 Pero
una ibala ja ben' z€ na' rébijé' lébé":

—Psan na'. Ya' ina'ro chi guida Elias uselané' ben' niga.

50 Na' uredyiya' Jesus zidzo tatula, gutiné'. 5! Léhora na'tezi bre'eza la'ari' zé gatzo
lao' idao' rnabé'ra. Babre'ezan gucan chopa la'a. Léscan' guca uZu' ula'an yo yela. 52 Na!
beyalo beld yo ga yu'u ben' huati. Beban ja zé€ ben' baguti, ben' bé quie xti'idza' Diuzi dza
uzujé'. 53 Cati abeban Jesus, na'ra brojé' lu'u beld yo, uyojé' ciudad naca la'iya Jerusalén.
Na'blé'é ja ben' z¢é 1&jé'.

54 Na' cati blé'é xan' soldado 1éné' ja soldado quiené' cabé' guca uzu' len itu ta guca,
na'ra bdzebijé' unajé' rébijé' laguedyijé":

—Tali naca ben' ni Zi'i Diuzi.

55Na' nita' ja nigula z€ zitu' rna'jé' cabé' raca quie Jests. Gucaléjé' unaojé' lébé' desde
dzauza'né' estado Galilea. 56 Na' zélé 1€jé' Maria Magdalena, len Marfa Zna' Santiago, len
José, len Zna' yaca zi'i Zebedeo.

Pcachi'jé' Jestis lu'u beld yo
(Mr. 15.42-47; Lc. 23.50-56; Jn. 19.38-42)

57 Cati agula, bdyin tu ben' ufia'a, ben' yedyi Arimatea laohué' José. Naqué' ben' nao
xneza Jesus. 58 Na' uyoné' yena'né' Pilato unabané' cuerpo quie Jesus ta tzecachi'né'n.
Na' bé Pilato mandado ta hue'jé' 1ébé' cuerpo quie Jesds. 59 Na' uzi' José cuerpo quie
Jesus, bdubiné'n tu la'ari' yéri. ©Na' yehua'ané'n bdze'né'n lu'u tu beld yo ta zabeyudyi
béné'. Na' zaotacoré' ru'a beld yo tu yo Ze gula ta naca laga'. Ude beyudyi na', bezé'é
zeyogué'. 61 Na' ru'a beld yo na' ure' Maria Magdalena 1éné' itu Marfa tula.

Pca'njé' ja soldado ga pcachi'jé' Jesus
62 Na' beteyu na' dza saodo, dza huezila'adyi' quiejé', uyo ja xan' pxuzi, len ja ben'
partido fariseo yena'jé' Pilato 3 unajé' rébijé' lébé":
—Sefior, néto' reza'la'adyi'ndo' cabé' una ben' huizi' yé' na' cati uzué', uné' hueza'né'
ga de ben' huati huebanné' tatula lao tzona dza. % Tana' lena' ruen zi huelo' mandado
gapa ja soldado ru'a belé yo lao tzona dza. Cana' bisaque' tzio ja ben' quiené' du réla

tzelanjé' cuerpo quiené' tacuenda yébijé' ja bené': “Beza'né' ga de ben' huati bebanné'.”
Chi huaca hue ben' quiené' cana', mazara yé' si'jé' bené'.

65 Na' una Pilato rébiné' 1¢jé':

—Ni nita' tu cue' soldado, ben' gapa ja ru'a bel6 yo. Ulequié'jé' ta gapajé' dyé'édi ru'a
beld yo.

66 Na'ra uyojé' uquié'jé' soldado. Pquichijé' tu sello ga nedila ru'a yo ta nutacojé' ru'a
beld. Na' pca'njé' ja soldado, ben' rapa ru'a belé yo.

28

Cabé' guca cati beban Jestis
(Mr. 16.1-8; Lc. 24.1-12; Jn. 20.1-10)

1 Cati uyani' dza tula du bala dza domingo, uyo Maria Magdalena 1éné' itu Maria tula
yena'jé' ru'a bel6 yo. 2 Caora na' lagucate tu uZu' nun quie uyézi tu angel quie Diuzi
guibd, bdubané' yo nutacojé' ru'a beld, ure'né' laonan. 3 Na' ruseni' laohué' ca xni' yesa.
Léscan' Zabé' rna'n raca titi' bezéri gula. 4 Cati blé'é ja soldado dngel, na' lega bdzebijé'
uZizan 1&jé' byalajé' layu, gutajé' ca quie ben' huati. > Na' una dngel rébiné' ja nigula:

—Bidzebile. Nezda' reguilole Jests, ben' guti 1€'é yaga cruzo. °© Bira zuné' niga.
Abebanné' cabé' uné' gaca quiené'. Uledacara, ulena' ga bdze'jé' cuerpo quiené'.
7 Uletzio tzeguedyile ja ben' quiené' abeza'né' ga de ben' huati, abebanné'. Huabialao-
hué' le'e tu neza Galilea. Na'te hualé'éle 1€bé'. Lena' ruen zi quixogui'a le'e.

8 Na' du rdzebi ja nigula, uza'jé' taria gan de beld yo, ziojé' redaohuejé' tzeguedyijé' ja
ben' quie Jesus cabé' guca. 2 Na' ptilalao Jesus 1€jé' tu neza ugapé' diuZi 1€jé'. Na' ibiga'jé'
gan zé€ Jesus gutajé' layu bda' ru'ajé' uyonela'adyi'jé' 1ébé'. 10 Na' una Jests rébiné' 1&jé'":

—Bidzebile. Uletzio tzeguedyile ja bicha' ben' quia' ta tziojé' Galilea. Na'te ilé'éjé'
né'édi'.

Cabé' una ja soldado guca quie cuerpo quie Jestis

11 Tu raca nezio ja nigula tu neza, uza' bala ja soldado uyojé' ciudad Jerusalén
yeguédyijé' ja xan' pxuzi cabé' guca quiejé'. 12Na' uyo ja xan' pxuzi yeguédyijé' ja ben'
rnabé' ta yega'njé' di'idza' bi huejé'. Na' bé'jé' ja soldado dumi Ze. 13 Na' unajé' rébijé' ja
soldado:

—Cani yébile bené'. Du réla du rasile, bida ja ben' quie Jesus, bedelanjé' cuerpo
quiené'. 14 Chi inezi gobernador cabé' guca quiele, néto' gacaléndo' le'e ta bibi zédi gaca
quiele.

15 Na'ra uzi' ja soldado dumi, uyojé' yeguédyijé' ja bené' cabé' gudyi xan' pxuzi len ja
ben' rnabé' 1€jé'. Cabé' una ja soldado guca quie cuerpo quie Jesus, cana' na ja bené' guca
quien hasta na'adza.

Use'ela' Jestis ben' quiené' tzetixogue'jé' bené' xti'idzé'
(Mr. 16.14-18; Lc. 24.36-49; Jn. 20.19-23)

16 Na' uza' ja chiptu ben' quie Jesus ziojé' estado Galilea. Na' bdyinjé' ga zu tu ya'a, ga
gudyi Jesus 1&jé' tziojé' dza na'te. 17 Légan' na' blé'éjé' Jests uyonela'adyi'jé' 1€bé'. Na'
nita' ja ben' quiené' biralejé' chi 1€bé', 18 Na' ubiga' Jests gan' nita' ja ben' quiené' uné'
rébiné' 1€jé':

—Apca'n Diuzi lao na'a inabi'a lao duZe guibd len duZe dyilayu. 1° Tana' lena' inia' le'e,
uletzio duZe yedyi layu tzetixogue'le ja bené' xti'idza', usédilejé' inaojé' xneza'. Ulehue'
lao ja ben' nao xneza' uzétole Diuzi, uzétole né'édi', uzétole Bichi Be quiené'. 20 Na'
usédilejé' huejé' duZe cabé' baonia'le'e. Bigala'adyi'le sulia' le'e tuzioli hasta iyudyi dyila
yu. Amén.

DI'IDZA' LA'TYA BZU SAN MARCOS LE'E GUICHI

Udixogue' Juan bautista xti'idza' Diuzi
(Mt. 3.1-12; Lc. 3.1-9, 15-17; Jn. 1.19-28)
1 Cani guca dza na' cati uzulao Juan udixogue'né' quie Jesucristo, ben' naca Zi'i Diuzi.

2 Azio zéra iza bzu profeta Isafas xti'idza' Diuzi 1€'é guichi. Cana' udixogue' Diuzi dan'
rnén caniga:

Huase'ela' tu ben' cuialao neza ga tzio' cuenda tzetixogue'né' yaca bené' huido' lué'.
3Huazu ben' na' lao lato dachi ga bidyia yu'u, huané' zidzo yébiné' laguedyiné' caniga:
“Huele hueluba neza quiele cuenda huida ben' naca xa'nro, usalole tu neza li.”

4 Cana' guca bida Juan lao lato dachi ga bidyia yu'u, bé'né' lao yaca bené'. Cana'
uné' gudyiné' leyaqué' de quie reya'ala' utza'yaqué' pensari quieyaqué', hueyaqué'
lato ta hue' Juan laoyaqué' cuenda yezi'Ze Diuzi dula' xquia quieyaqué'. 5 Uyo yaca
ben' quie estado Judea len yaca ben' ciudad Jerusalén, bdyinyaqué' ga z€ Juan. Caora
uxubalépiyaqué' ca tamedian béyaqué', na'ra bé' Juan laoyaqué' lu'u yao Jordan.

6 Guco Juan la'ari' de guitza' quie Zaba camello. Léscan' tu cincho guidi bdze'né'
1€'éné'. Udaoné' béchi'zu, hue'ené' bdyin'dao' quie bezu cera ta rdzela guixi' dao'. 7Na'ra
udixogue'né' yaca ben' uyo ga zéné' gudyiné' leyaqué":

—Ben' zeza'ra zenao né'édi', nacaré' ben' Ze ca né'édi'. Tanto nacaré' ben' Ze ca
né'édi', ni l&'éti' bibi zaca' ni siquiera biyeyaZoga' cuioga' guidi yu'u ni'ané'. 8 Né'édi'
ru'a laole conlé nisa, pero ben' zeza'ra zenao né'édi', udze'né' Bichi Be quie Diuzi lu'u
guicho laxta'ole.

Bé' Juan lao Jestis
(Mt. 3.13-17; Lc. 3.21-22)
9Na'ra uza' Jesus yedyi Nazaret quie estado Galilea zioné' bdyinné' ga zé Juan. Légan'
na' bé' Juan laoné' lu'u yao Jordan. 10 Cati bero Jests lu'u yao, blé'éné' uyalo guiba,
blé'éné' uyézi Bichi Be quie Diuzi ca rézi biu bdyinné' ga z€ Jests. 1! Na'ra uné Diuzi
ga zué' guiba uné":
—Lué' naco' Zi'ina', nedyé'éda' lué'. Lega redaohueda' ca ruelo'.

Gu'un xan' taxi'ibi' iquixi Jesus huené' tamala
(Mt. 4.1-11; Lc. 4.1-13)

12 Na'ra uquié' Bichi Be quie Diuzi Jesus lao lato dachi ga bidyia yu'u. 13 Légan' na'
uzuné' lao chopa galo dza ga uzuré yaca bia guixi'. Na'ra bdyinré Satands ga zé Jesus
gu'unnan iquixi Jesus huené' tamala. Pero na'a use'ela' Diuzi yaca dngel quiené' ta
gacaléyaqué' Jesus.

Uzulao Jestis udixogue'né' yaca bené' xti'idza' Diuzi
(Mt. 4.12-17; Lc. 4.14-15)
14 Caora baode bdze'yaqué' Juan lu'u dyiguiba, na'ra uza' Jesus zioné' yaca yedyi
nebaba Galilea ta tzetixogue'né' xti'idza' Diuzi. 15 Na'ra una Jests gudyiné' leyaqué":
—Babdyin hora cati inabé' Diuzi lao yedyi layu. Reya'ala' utza'le pensari quiele, hue
quiele xti'idza' Diuzi.

GuZi Jesus tapa yaca ben' rze bela
(Mt. 4.18-22; Lc. 5.1-11)

16 Na'ra uza' Jesus ziogué' ru'a lagun Galilea. Na' blé'éné' Simén len biching' Andrés.
Rueyaqué' dyin quieyaqué' rudze'yaqué' du yéxo lu'u nisa ta tzu'u yaca bela. 17 Na'ra
una Jesus rébiné' leyaqué':

—iUlenao né'édi'l Cabé' ruele cuiole bela yu'u lu'u nisa, cana' ulu'ena’ le'e cuiole ben'
nao xneza Diuzi.

18 Caora na' lapsanteyaqué' du yéxo quieyaqué', bira uzeyaqué' bela, zioléyaqué' 1ébé'.

19Bizi cati uza'ra Jesus ilé'éti', blé'éné' chopa Zi'i Zebedeo, tuné' laoné' Santiago, ituné'
laoné' Juan. Re'yaqué' lu'u barco dao' quieyaqué' reguibayaqué' du yéxo quieyaqué'.
20 Na' caora guZi Jesus leyaqué', pca'nyaqué' barco dao' quieyaqué' lao na'a xuziyaqué'
len itu mozo, zioléyaqué' Jesus.

Bebio Jestis tu bichi be mala
(Lc.4.31-37)

21 Na' uza'yaqué' zioyaqué' bdyinyaqué' yedyi Capernaum. Cati bdyin dza saodo, dza
huezila'adyi' quieyaqué', uyu'u Jests lu'u idao' quieyaqué' laona sinagoga ta usédiné'
yaca ben' bedupa na'. 22 Na'ra tu bebanziyaqué' ca gudyi Jesus leyaqué', como dan'
rusédiné' leyaqué' ca ben' de yela' rnabé' quie cuinzé', cala ca yaca ben' rusédi ley pca'n
Diuzi lao na'a Moisés. 23 Na' lu'u idao' ga z€ Jests bdyin tu ben' yu'u bichi be mala lu'u
laxta'oné'. Caora na' uredyiya' bichi be mala yu'u ben' na' rébinan Jesus:

24 —;Bixquien' zao' niga ga zundo', lué' Jests, ben' yedyi Nazaret? ;Quele zao' niga ta
tilalao' udyiagui'lo' néto'? Nubé'da' lué', naco' ben' la'iya, ben' use'ela' Diuzi.

25 Na'ra udila Jesus lébin, rébiné' bichi be mala:

—iBira inélo"! {Bero gan' yu'ulo' lu'u laxta'o ben' nigal!

26 Caora na' tu rZizizi ben' na' zéné' yu'uné' bichi be mala, na'ra uredyiya'n beronan
gan yu'un zeyonan. 27 Cana' tu bebanzi yaca bené', du rdzebiyaqué' unéyaqué' rébiyaqueé'
laguedyiyaqué':

—;NuZi naca ben' niga? ;BiZi huesédi cubi ruené'? ;Como hasta yaca bichi be mala
raleyacan quiené'?

28 Cana' guca luegozi unezi yaca ben' nita' yedyi nebaba Galilea cabé' rue Jesus.

Beyue Jestis ben' gula quie Simén Pedro
(Mt. 8.14-15; Lc. 4.38-39)

29 Na'ra cati beroyaqué' idao' sinagoga, uza' Jestus ziogué' len Santiago len Juan
bdyinyaqué' lidyi Simén len Andrés. 30 Na' de ben' gula quie Simén lao belaga yu'uné'
Zla. Quie lena' gudyiyaqué' Jesus cabé' raca quiené'. 31 Caora na' ude Jests gan' de nigula
na' lao belaga. Ca bdyin Jesus na', béxuné' na'a nigula, uchisané' 1ébé'. Ca uyasé', caora
na' bero tala yu'uné'. Na'ra bé nigula na' ta udaoyaqué'.

Beyue Jestis yaca ben' zé, ben' raca zhue'
(Mt. 8.16-17; Lc. 4.40-41)
32Na'ra caora gula uxin banaca chula, uquié' yaca bené' nu ben' raca zZhue', len nu ben'
yu'u bichi be mala lu'u laxta'ohué', bdyinyaqué' gan' zé Jesus. 33 Na' bedupa yugulu ben'
yedyina'lali'a yu'u ga zé Jesus. 34Na' nacala yela' hue' racayaqué', beyue Jesus leyaqué',
bebioné' bichi be mala yu'uyaqué'. Bibé'né' lato inéyacan como neziyacan nu naqué'.

Udixogue' Jesus xti'idza' Diuzi yaca yedyi nebaba Galilea
(Lc. 4.42-44)

35 Na'ra du bala cati nenaca chula, uyasa Jesus zioné' ru'a yedyi ta hue'léné' Diuzi
di'idza'. 3¢ Caora uyasa Simén len yaca compafiero quiené', blé'éyaqué' ganu Jesus
dyila', caora na' uza'yaqué' yediloyaqué' [ébé'. 37Na' cati bedzeleyaqué' 1€bé', unéyaqué'
rébiyaqueé' 1€bé":

—Ben' z¢ za!, rguiloyaqué' lué'.

38 Na'ra una Jesus rébiné' leyaqué':

—Tzioro lao yedyi tula gan' nacara ga'ala' cuenda quixogue'ria' leyaqué' xti'idza'
Diuzi. Tana' lena' bida' lao yedyi layu.

39 Cana' uyo Jesus yugulu yedyi nebaba Galilea, uyu'uné' lu'uidao' sinagoga quieyaqué'
udixogue'né' yaca ben' nita' na' xti'idza' Diuzi, bebioné' yaca bichi be mala yu'uyaqué'.

Beyue Jestis tu ben' yu'u yela' hue' ca pindo
(Mt. 8.1-4; Lc. 5.12-16)

40 Na'ra bebiga' tu ben' yu'u yela' hue' ca pindo gan' zé Jesus, uditzu Zibiné' lao Jests
unéyéchi'né' rébiné' Jesus:

—UZi'Ze quia'. Chi re'enlo', huaca yeyuelo' né'édi'.

41Na'ra beyéchi'la'adyi' Jests 1ébé'. Bliné' né'é béxuné' [ébé' uné' rébiné' lebé':

—Re'enda' hua' ca nao'. Hueyua' lué' na'a.

42 Caora na' lapsante yela' hue' quié' 1ébé', labeyacaté'. 43 Na'ra uné Jesus rébiné' ben'
na":

44 —Ni tu nunu yébo' can' babia' quio'. Tuzi ta rnia', uyo yalu'e cuinlo' lao pxuzi. Na'
bé'né' tu ta reya'ala' hue'lo'né' cabé' rné 1€'é ley quie Moisés dan' babeyérilo'. Cana'
huelo' ta inezi yaca bené' babeZi yela' hue' yu'ulo'.

45 Pero zio ben' na' udixogue'né' laguedyiné' cabé' guca quié'. Quie lena' bira uzaque'
tzeta Jesus zaqué'lao la'o yaca yedyi. Puro ru'a yedyi ga bidyia yu'u udané'. Pero uza'
yaca bené' quie quie yedyi quieyaqué' zioyaqué' bdyinyaqué' ga rda Jesus.

2

Beyue Jestis tu ben' Zi
(Mt. 9.1-8; Lc. 5.17-26)

1Bé' baode chopa tzona dza, na' bedyin Jests ciudad Capernaum. Tzadi unezi yaca
bené' bedyin Jesuds Zan yu'u quiené'. 2Quie lena' bedupa yaca ben' zé gan' zé Jesus. Tanto
bedupa yaca ben' zé, lente lali'a bedza'yaqué'. Na' udixogue' Jesus leyaqué' xti'idza'
Diuzi. 3 Na'ra bdyinra itapa bené' len belaga ga Zuba tu ben' Zi. 4 Pero biuzaque'
tzu'uléyaqué' ben' Zi lu'u yu'u gan' zé Jesus, dan' nita' ben' z€. Quie lena' uréyaqué' lun
yu'u, udubayaqué' yaga daco' lun yu'u, bzuyaqué' tu yéro ta pchizayaqué' belaga layu ga
Zuba ben' Zi. 5 Caora blé'é Jesus cabé' béyaqué' rzudyi'iléyaqué' 1€bé' de que huacané'
yeyuené' ben' Zi, na'ra uné Jesus rébiné' ben' Zi:

—Bicha', baozi'zia' dula' xquia quio'.

6 Bizi bago ure' chopa tzona ben' rusédi ley ta pca'n Diuzi lao na'a Moisés. Na'ra
béyaqué' pensari unayaqué': 7 “;Bixquien' una ben' niga cana'? Barnaya'né' Diuzi uné'
cana' como dan' tuzi Diuzi huaca si'ze dula' xquia quiero, quele ben' ni.” 8 Pero gucabé'
Jesus ca naca pensari quieyaqué'. Lena' una Jesus rébiné' leyaqué':

—Bixquien' ruele pensari cana'? ° ;Ca nurlan nacaran yalo hua' quie ben' Zi niga?
¢/Nacaran yalo chi yépa'né': “Aozi'zia' dula' xquia quio'”, o chi yépa'né': “Uyasa, bezi'
belaga quio', beza' beyo”? 10 Pues naca' bichi yugulu bené'. Na'ra ulu'ena' le'e de yela'
rnabé' quia' lao yedyi layu ta yezi'zia' dula' xquia quie yaca bené'.

Na'ra una Jesus rébiné' ben' Zi:

11 —Rnia' lué', uyasa, bezi' belaga quio', beyo Zan yu'u quio'.

12 Caora na' uyasa ben' Zi, bezi'né' belaga quié', zeyogué', udené' gan' nita' yaca bené'.
Na' béyaqué' Diuzi ben' Ze unayaqué':

—Ni tu lasa binelé'éro cabé' bé ben' ni.

GuZzi Jesus Levi
(Mt. 9.9-13; Lc. 5.27-32)

13 Na' uyo Jesus ru'a lagun Galilea tatula. Caora babedupa ben' z€ ga z€ Jesus, na'ra
psédiné' leyaqué'. 14 Bé' beyudyi na', uza' Jests zioné' udené' blé'éné' Levi, Zi'i Alfeo,
re'né' ga re' ben' huequiZu. Na' una Jesus rébiné' 1ébé':

—Unao né'édi'.

Na'ra uza'né' zioléné' Jesus.

15 Bé' baode chopa tzona dza, uyo Jests yetaoné' Zan yu'u quie Levi. Léscan' uyoré
zé ben' huequiZu len z€ ben' de dula' xquia quie, ure'réléyaqué' Jests 1éné' yaca ben'
quiené'. Gucaben' z&, ben' unao 1ébé'. 16 Pero caora blé'é yaca ben' rusédi ley quie Moisés
len yaca ben' partido fariseo cabé' rue Jesus, raoné' tzaze len ben' huequizu len ben' de
dula' xquia quie, na'ra unayaqué' rébiyaqué' ben' quie Jesus:

—Bixquien' ri'o rao maestro quiele tzaZe len ben' huequizu len ben' de dula' xquia
quie?

17Na' cati babe Jests cabé' unayaqué', na'ra unéné' rébiné' leyaqué':

—Yaca ben' biraca Zhue', biruen zi guida médico ta yeyuené' leyaqué'. Pero nu ben'
raca Zhue', sf ruen zi guida médico. Quele za' réZa' ben' nazi bibi xquia rue, dechan' za'
réza' ben' re'en yezi dula' xquia quie.

Unabayaqué' Jestis quie ubasi
(Mt. 9.14-17; Lc. 5.33-39)

18 Na'ra guca tu dza rue ben' quie Juan bautista len ben' partido fariseo ubasi, na' bdyin
chopa tzona bené' ga zé Jesus unayaqué' 1ébé':

—;Bixquien' birue yaca ben' quio' ubasi cabé' rue ben' quie Juan len ben' partido
fariseo?

19Na' una Jesus gudyiné' leyaqué':

—;Rnaba' le'e chi rue yaca ben' bdyin ga raca huetzagana' ubasi tu nezu bi' utzagana'
len leyaqué'? Tu nezu bi' utzagana' len leyaqué', birueyaqué' ubasi. 20 Pero chi guida
ben' rudie ben' utzagana', chi guxuyaqué' 1ébi', hueyaqué' 1ébi' zi', tzehua'ayaqué' 1ébi'
ga tula, na'ra hue yaca amigo quie bi' utzagana' ubasi.

211éscan' una Jesus rébiné' leyaqué":

—Bisaque' ta' la'ari' cubi 1€'é la'ari' gula chi binetzérin, porque huetzere'nan icanan
ru'ala'ari' gula, na'ichezan len mazara. 22 Léscan' bisaque' ca'ro nupi Zixi lu'u bolsa guidi
gula, porque bé' sulao ilébin, huedza'n ichezan len. Cana' huabiagui' lao rupa cue'ten.
Quie lena' ruen zi ca'ro nupi Zixi lu'u bolsa guidi cubi.

Na' aoditzu yaca ben' quie Jestis dao trigo dza huezila'adyi'
(Mt. 12.1-8; Lc. 6.1-5)

23 Na'ra bdyin tu dza saodo, dza huezila'adyi' quieyaqué', uza' Jests 1éné' yaca ben'
quié' udeyaqué' layela ga neduza trigo. Na' uditzu yaca ben' quie Jests dao trigo ta
gaoyaqué'n. 24 Na'ra una yaca ben' partido fariseo rébiyaqué' Jesus:

—Bixquien' rue yaca ben' quio' dyin rguitzuyaqué' dao quie trigo dza huezila'adyi',
dza bireya'ala' huero dyin?

25Na' una Jesus rébiné' leyaqué":

—Binulabale 1€'é guichi cabé' bé rey David dza uduené' 1éné' yaca ben' quié'? 26 Uyu'u
rey David lu'u idao' rnabé'ra cati naca Abiatar xa'n pxuzi rnabé'ra, uZi'né' yéta xtila naca
la'iya ta ru'eyaqué' Diuzi. Na' udaoné'n bé'né'n len yaca ben' dzagané', udaoyaqué' ta
bireya'ala' gaoyaqué', ta reya'ala' gao yaca pxuzizi.

27Na' uné' rébiné' leyaqué':

—Udixu Diuzi dza huezila'adyi' ta gacalén yaca bené'. Quele udixu Diuzi dza
huezila'adyi' ta gaca xa'nyaqué'. 28 Naca' bichi yugulu bené'. De yela' rnabé' quia' hua'
mandado bi hue yaca bené' dza huezila'adyi'.

3

Beyue Jestis tu ben' neseco né'é
(Mt. 12.9-14; Lc. 6.6-11)
1Na'ra uyu'u Jesus tatula lu'u idao' sinagoga. Légan' na' zé tu ben' neseco né'é. 2 Bizi
na' rbé'nao yaca bené' Jesus chi hueyuené' ben' neseco né'é dza saodo, dza huezila'adyi',
tacuenda gaoyaqué' 1ébé' xquia. 3 Na' uné Jests gudyiné' ben' neseco né'é:
—Uda uzé gatzo la'o niga.
4Na'ra una Jesus rébiné' yaca ben' nita' na'":
—BiZi reya'ala' huero dza huezila'adyi'? ;Reya'ala' huero tadya'a o tamala?
(Reya'ala' uselaro bené' o gutiro bené'?
Pero bega'nyaqué' chizi, bibi unayaqué'. > Na'ra du rdza'né' una'né' leyaqué' dyé'édi.
Guquené' bayéchi' nun quie yela' zidi quieyaqué'. Na' uné' rébiné' ben' neseco né'é:

—Blina'alo'.
BiZi ca bliné' né'é beyacaten dya'a. ¢ Na'ra uza' yaca ben' partido fariseo zioyaqué' ta
hue'léyaqué' ben' partido Herodes di'idza' bi hueyaqué' ta gutiyaqué' Jesus.

Bdyin yaca ben' zé ru'a lagun ga zé Jestis

7 Pero uza' Jesus zioné' ru'a lagun Galilea. Léscan' zioré yaca ben' zé, ben' uza' yedyi
nebaba Galilea, unaoyaqué' Jests. 8 Cati unezi yaca bené' cabé' tahuen gula bé Jesus,
na'ra uza'yaqué' yedyi nebaba Judea, len ciudad Jerusalén, len yedyi nebaba Idumea,
len yedyi re' itzala'la yao Jordan, len yedyi Tiro, len yedyi Sidén, bdyinyaqué' ga zéné' ta
ile'éyaqué' 1€bé'. 2 Quie lena' bé Jesuis mandado yaca ben' quié' ta tzioyaqué' tzexi'yaqué'
tubarco ga tzu'uné' como dan' ben' zé pquiyaqué' [ébé'. 10 Cana' guca quiené' como dan'
tanto beyuené' yaca ben' raca zhue', pquiyaqué' béxuyaqué' 1ébé' ga z€'. 11 Na' caora
blé'é yaca bichi be mala 1ébé', uditzu Zibiyacan uredyiya'yacan unayacan Jesus:

—Zi'i Diuzi lué'.

12 Pero udila Jesus leyacan ta biyébiyacan bené' naqué' zi'i Diuzi.

Bé Jesus nombrar chipchopa ben' quiené’
(Mt.10.1-4; Lc. 6.12-16)

13 Na'ra uza' Jesus zioné' ga zu tu lé'é ya'a. Légan' na' guZi Jesus ben' re'enné' gaca
nombrar ben' quiené'. Na' uza'yaqué' zioyaqué' bdyinyaqué' ga z€ Jests. 14 Na'ra
béné' nombrar chipchopa ben' gaca ben' quiené', ben' rue 1ébé' tuze, ben' ise'ela' ta
quixogue'yaqué' xti'idza' Diuzi. 15 Léscan' bé'né' yela' rnabé' ta yeyueyaqué' ben' raca
Zhue', 1éscan' ta cuioyaqué' yaca bichi be mala yu'u yaca bené'. 16 Cani naca lista
quie chipchopa ben' ulioné": Ulioné' tu ben' lao Simdn, ben' uxubané' laohué' Pedro.
17 Ulioné' tu ben' lao Santiago len bichiné' Juan. Nacayaqué' Zi'i Zebedeo. Uxubané'
laoyaqué' Boanerges, ta inaro xti'idza'ro: Zi'i hueziu' como dan' nacayaqué' ben' rgiiin'.
18 Lgscan' ulioné' tu ben' lao Andrés, len tu ben' lao Felipe, len tu ben' lao Bartolomé, len
tu ben' lao Mateo, len tu ben' lao Tomas, len itu ben' lao Santiago, Zi'i Alfeo, len tu ben'
lao Tadeo, len itu ben' lao Simén, ben' naca partido cananeo. 1 Léscan' ulioné' Judas
Iscariote, ben' psedyin Jesus lao na'a yaca ben' rnabé'.

Unayaqué' yu'u Jesus taxi'ibi'
(Mt. 12.22-32; Lc. 11.14-23; 12.10)

Beyudyi ulio Jesus chipchopa ben' quiené', zioléné' leyaqué' bdyinyaqué' Zan yu'u.
20 Na' tantozi bedupa ben' zé tatula ga zéné', bibé'n lato ni siquiera ta gaoyaqué'. 21 Cati
unezi yaca familia quiené' cabé' raca quiené', uza'yaqué' tzexi'yaqué' 1ébé', como dan'
nayaqué' naqué' ben' luco.

22 Lgscan' yaca ben' rusédi ley quie Moisés, ben' uza' ciudad Jerusalén, unayaqué'
rébiyaqué' laguedyiyaqué':

—Bayu'u ben' ni Beelzebl, ben' naca xan' yaca bichi be mala. Yela' huaca quie xan'
taxi'ibi' raca rbioné' yaca bichi be mala.

23 Na'ra guZi Jesus leyaqué' uné' gudyiné' leyaqué' cani.

—;BiZi hue xan' taxi'ibi' Satanas ta yebioné' laguedyi taxi'ibi'? 24 Chan' tu cue'
gobierno gaca z€ cue' partido, chan' tilaléyaqué' laguedyiyaqué' ben' naca partido,
bisue gobierno huen dyin zidza. 25 Léscan' chi tu cue' familia raca rdilaléyaqué'
familia quieyaqué', bisueyaqué' tzu'uyaqué' Zan yu'u tzaze zidza. 26 Chi cuin Satanas
rdyiagui'nan dyin quienan, bisaque' sue dyin quienan zidza, hueyudyi huedu quien.

27'Bisaque' tzu'u bené' lu'u yu'u quie tu ben' tzutzu huala ta cubayaqué' ta de quiené'
chi zué' Zan yu'u. Tanéro rnaban uquioyaqué' 1€bé', na'ra huazaque' cubayaqué' ta de
quiené'.

28 'Tu ta naca li rnia' le'e, zu Diuzi dispuesto si'Zené' bitezi tamala rue yaca bené'.
Léscan' zué' dispuesto si'Zené' bitezi di'idza' mala rné yaca bené', 2° pero nu ben'
na di'idza' contra Bichi Be quie Diuzi, biyezi'Ze Diuzi leyaqué', huanao dula' xquia
quieyaqué' leyaqué' tuzioli.

30 Cana' una Jesus gudyiné' leyaqué', dan' unayaqué' yu'uné' bichi be mala.

Ga zé Jestis bdyin zné'é len bi' bichiné'
(Mt. 12.46-50; Lc. 8.19-21)

31 Na' beyudyi una Jesus, bdyin Zné'é len yaca bi' bichiné' yu'u ga re'né', pero
bega'nyaqué' lali'a dan' nadza' bené' lu'u yu'u. Na' gudyiyaqué' ben' ulidza 1ébé'. 32 Bizi
yaca ben' re' neyécho ga re' Jests unayaqué' rébiyaqué' Jesus:

—Abdyin Znao' len yaca bi' bicho', rguiloyaqué' lué'.

33Na' una Jesus rébiné' leyaqué':

—;NuZi naca zZna'a? ;NuZi naca bi' bicha'?

34 Caora na' una' Jesus yaca ben' re' neyécho ga re'né', unéné' rébiné' leyaqué':

—Yugu le'e ben' re' niga, nacale ca quie Zna'a, nacale ca quie bi' bicha'. 35 Né'édi' rnia'
nutezi ben' rue quie cabé' re'en Xuza', naqué' ca bi' bicha', ca bi' zana', ca Zna'a.

4

Bzu Jestis tu di'idza' quie ben' raza bini trigo
(Mt. 13.1-9; Lc. 8.4-8)

1 Bezulao Jesus tatula usédiné' yaca bené' ru'a lagun Galilea. Tanto bdupa ben' z€,
uyu'u Jesus tu lu'u barco dao' zén lao nisa. Na' ure' Jests lu'u barco na', pero bega'n yaca
bené' ru'a lagun. 2 Con di'idza' ta nacan irupa iyunala psédi Jesus leyaqué'. Cani uné'
psédiné' leyaqué":

3 —Uzécara nagale ca nia' le'e. Uyo tu ben' raza bini trigo. 4 Segtin ca razayaqué' bini
trigo, ruzalé' bini trigo layu. Na'ra bala bini trigo yaque'n tu neza ga bdyinte yaca bguini
besa'oba'n udaoba'n. 5Ibala bini trigo yaque'n ga de yo, ga binacan tubelaozi yu. Na'ra
1ébini na' laolénezaten dan' yaque'n ga binacan tubelaozi yu. ¢ Pero cati bena oba zi',
na'ra byétzona ubidyin como dan' biuyu'u luena zitu' lu'u yu. 7 Ibala bini trigo yaque'n
ga ilé guixi' yéchi'. Na'bé' gu'unin, bibé guixi' yéchi' lato gue'eni bini trigo dyé'édi.
Quie lena' bibi usecho bé'nan. 8 Pero ibala bini trigo yaque'n ga naca tubelaozi yu ga
uléna gu'unin dyé'édi bé'nan usecho dya'a. Bala dyigo' bi'an galobechi bini, ibalan bi'an
tzona galo bini, ibalan bi'an tu gayuhua bini.

9Na'ra una Jesus:

—Le'e babe ulezé nagale can' unia'.

Una Jests ga hue dyin di'idza' rusédiné' bené'
(Mt. 13.10-17; Lc. 8.9-10)

10 Na' cati ude beyudyi na', bega'n Jesus 1éné' chipchopa ben' quiené' len itu chopa
ben' z€ ga'ala' ga zé'. Na'ra unabayaqué' Jesus bi re'en ina di'idza' gudyiné' leyaqué'.
11 Lena' uné Jesus rébiné' leyaqué":

—Ruziofie'e Diuzi le'e bi re'en ina di'idza' rguixogue'n quie yela' rnabé' quiené'. Pero
quie yaca ben' biruzénaga cabé' rnia, rnia' leyaqué' conlé puro di'idza' ta naca irupa iyu-
nala 12 como dan' ba'ala'cazi rlé'éyaqué' dyé'édi, rueziyaqué' ca ben' birlé'é, ba'ala'cazi
reyaqué' dyé'édi, rueziyaqué' ca ben' bire, como dan' bire'enyaqué' utza'yaqué' pensari
quieyaqué' yezi'ze Diuzi dula' xquia quieyaqué'.

Ga bexi'idzé' Jesus bire'en ina di'idza' quie ben' guza bini trigo
(Mt. 13.18-23; Lc. 8.11-15)

13Na' una Jesus rébiné' leyaqué':

—Biuyofie'ele bi re'en ina di'idza' ta nacan irupa iyunala quie ben' guza bini trigo?
(BiZi huele ta tziofie'ele bi re'en ina di'idza' binenia' le'e? 14 Naca ben' raza bini trigo
ca quie ben' rguixogue' xti'idza' Diuzi. 15 Bala bené' nacayaqué' ca quie bini trigo
yaque'n tu neza bezi' bguini aodaoba'n. Ruzénagayaqué' xti'idza' Diuzi, pero beyudyi
bzénagayaqué'n, lardyinte xan' taxi'ibi' ta cuioné' ca di'idza' uyu'u lu'u guicho laxta'oy-
aqué'. 1¢Ibala bené' nacayaqué' ca quie bini trigo yaque'n lao yo ga binacan tubelaozi
yu. Ruzénagayaqué' raxeyaqué' xti'idza' Diuzi. 17 Pero binacayaqué' ca quie bini trigo

yu'un luena zitu' lu'u yu. Birega'n xti'idza' Diuzi lu'u guicho laxta'oyaqué'. Cati rue
yaca bené' leyaqué' bizinaquezi nun quie ruzénagajé' xti'idza' Diuzi, na'ra rusanyaqué'
bira rue quieyaqué' xti'idza' Diuzi. 18 Ibala bené' nacayaqué' ca quie bini trigo yaque'n
ga rlé guixi' yéchi'. Ruzénagayaqué' xti'idza' Diuzi. 1° Pero rza'la'adyi'yaqué' ta de
lao yedyi layu. Nun quie rzi' dumi quieyaqué' leyaqué' yé', lega re'enyaqué' gata'
quieyaqué' zé cosa. Quie lena' binacayaqué' ca quie bini trigo ru'en usecho. 20 Pero ibala
bené' ruzénagayaqué' xti'idza' Diuzi, rue quieyaqué' len. Nacayaqué' ca quie bini trigo
yaque'n ga naca tubelaozi yu. Balayaqué' nacayaqué' ca quie dyigo' bi'an galobechi bini,
ibalayaqué' nacayaqué' ca quie dyigo' bi'an tzona galo bini, ibalayaqué' nacayaqué' ca
quie dyigo' bi'an tu gayuhua bini.

Bzu Jests tu di'idza' quie tu ldmpara
(Lc. 8.16-18)

211 gscan' una Jesus rébiné' leyaqué':

—Nunu uga'ala' [dampara ta utacaron caja, ni ta ucachi'ron Zan belaga. Ruen zi uzuro
lampara sibi ta cuéchin Zni' duZete. 22 Cana' nacarén quie yaca bené'. Yugulu ta pcachi'
yaca bené', huadyin dza yebio Diuzi ta pcachi'yaqué', na' cuioné'n zaca'lao ta ilé'€ ja
bené' len. Léscan' yugulu di'idza' negachi' rné yaca bené', huadyin dza quixogue' Diuzi
ca di'idza' negachi' unayaqué'. 23 Ulezénaga ca rnia'.

241éscan' uné' rébiné' leyaqué':

—Ulehue quiele cabé' babele baonia'. Cabé' ruele racaléle laguedyile, cana' hue Diuzi
iyacaléné' le'e. Na' mazara iyacalé Diuzi le'e, ben' ruzénaga xti'idzé'. 2> Nu ben' hue quie
ta tzione'ené' bi na xti'idza' Diuzi, uziofie'era Diuzi 1ébé' mazara. Pero nu ben' bihue quie
ta tziofie'ené' bi na xti'idza' Diuzi, hueguba Diuzi hasta tadao' 1&'éti' baoyofie'ené'.

Bzu Jestis tu di'idza' cabé' rlé bini trigo

26 Léscan' una Jesus rébiné' leyaqué":

—Naca yela' rnabé' quie Diuzi ca quie bi raca quie bini trigo cati raza bené' len lu'u yu.
27Bé' beyudyi béné' guza, caora na' rezé'é redyinné' Zan yu'u ratané' rasiné' quie rtze',
rasané' quie zila. Cana' ruené' rde dza tu rlé bini trigo re'enina, binezi ben' na' birue bini
trigo ta iléna gue'enina. 28 Na'ra tu cuinzi yu rsegulan bini. Tanéro rlén len la'aga' dao'
quien. Na'bé' banacan tahuala, ilé dao quien. Bé' bardzatza dao quien, cana' cuian trigo.
29 Cati aobidyi trigo, na'ra rchugujé'n rezi'jé'n, dan' babdyin dza quie usecho quien.

Bzu Jests tu di'idza' quie tu bini dao' bicu'
(Mt. 13.31-32; Lc. 13.18-19)

30 gscan' una Jesus rébiné' leyaqué':

—;Conbidan' utilalébi yela' rnabé' quie Diuzi? ;Con bidi'idza' re'ennan ta uziofie'eda’
le'e? 31 Naca yela' rnabé' quie Diuzi ca quie tu bini mostaza ta raza bené' lu'u yu. Naca
bini mostaza bini dao' biZu gula. 32 Pero cati bayu'un lu'u yu, hualéna hue'enina gacan
tu yaga Ze gula. Tanto naca tona xu'uzan quien, hasta huida yaca bguini, bia dyia xile, ta
yezila'adyi'ba' ga z€ Zula quien.

Puro lao na'a di'idza' ta nacan irupa iyunala psédi Jesus yaca bené'
(Mt. 13.34-35)

33 Cana' una Jesus psédiné' yaca bené' xti'idza' Diuzi. Bzuné' zé di'idza' ta gacalén
leyaqué' ta tziofie'eyaqué'. 34 Puro lao na'a di'idza' ta nacan irupa iyunala psédi Jesus
yaca bené', pero cati zué' tuziné' len yaca ben' quié', caora na' pxi'idze'né' leyaqué' bi
re'en ina di'idza' ta nacan irupa iyunala.

Udila Jesus be bedun' len nisa

(Mt. 8.23-27; Lc. 8.22-25)
35 Cati bagula uxin banaca chula, na' una Jesus rébiné' yaca ben' quié':
—Ya' tzioro itzala' lagun.

36 Na'ra udeyaqué' ga z€ yaca ben' na', uyu'uyaqué' lu'u barco ga ure' Jests uza'yaqué'
zioyaqué' itzala' lagun. Léscan' zioré ichopa tzona barco nu'an bené' len leyaqué'.
37 Binedyinyaqué' itzala' lagun cati uzulao rda tu be bedun' fuerte gula. Tanto raca be
bedun', ben gan uyudzo nisa lu'u barco, ilé'éti'zi bibedza' nisa lu'u barco. 38 Na' zaqué'
Zbam barco ure' Jesus rasiné' lao xcugoné'. Pero psebé yaca ben' quié' 1€bé', unayaqué'
rébiyaqué' 1ébé":

—iMaestro! ;Birdébilo' gala' gatiro lu'u nisa?

39 Na'ra uyasa Jesus udilané' be bedun'. Léscan' uné' gudyiné' nisa:

—iUre' chizi! {Bira huu' z&di!

Caora na' uleza be bedun', bega'n chizi lao lagun. 40 Na'ra una Jests rébiné' yaca ben'
quié':

—Bixquien' rdzebile? ;Bixquien' biralele ute usela Diuzi ra'o?

41Pero bega'n yaca ben' quiené' rdzebiyaqué' unayaqué' rébiyaqué' laguedyiyaqué':

—;NuZi naca ben' niga como hasta be bedun' len nisa ralen quiené'?

5

Beyue Jestis tu ben' yu'u bichi be mala
(Mt. 8.28-34; Lc. 8.26-39)

1 Na'ra bdyin Jesus 1éné' yaca ben' quiené' itzala' lagun gan' nita' yaca ben' Gadara.
2 Ca bro Jesus lu'u barco, labdyinte tu ben' yu'u bichi be mala gan' zé Jests. Babroné'
ga dyia yaca beld ga rucachi'yaqué' ben' huati. 3 Yugu dza, yugu yela, zuné' na' ga dyia
beld. Nituben' nita' na' biuzueyaqué' uquioyaqué' 1ébé' con caden. 4Zé lasa pquioyaqué'
1éné' con caden na'ané' len ni'ané', pero uchuguné'n bZzuzu pquinoné'n. Nitu nunu uzue
ucaxo 1ébé'. 5Yugu dza, yugu yela, udané' ga dyia beld du 1€'é ya'a, rbedyiya'né' rzi'né'
yo rguiné' cuinné', ¢ Caora blé'éné' Jesus zitu'la, na'ra uyu'uné' be zioné' yeditzu Zibiné'
lao Jesus. 7 Na' uredyiya' bichi be mala yu'uné' rébina Jesus:

—Bixquien' zao' niga? Lué' Jesus, Zi'i Diuzi zu sibi. Rnabayécha' lué' lao Diuzi ta
biutzagalaolo' né'édi'.

8 Cana' una bichi be mala rébina Jests como dan' gudyi Jesus len:

—Bichi be mala lué', bero ben' ni.

9Na' unaba Jesus rébiné' len:

—Bilaolo'?

Na' bequébina rébina Jesus:

—Xopa mila laohua' dan' nacando' zé.

10 Léscan' unabayéchi'né' Jesus ta biuse'ela' Jests leyacan ga naca zitu'. 11 BiZi ga'ala'
gan' zé Jesus nita' yaca cuchi zé lao leda'. Rqui'nyacaba' ta yedzeleyacaba' bi gaoyacaba'.
12Na' unabayéchi' yaca bichi be mala rébiyacan Jesus:

—Huu' cule ise'elo’ néto' gan' nita' yaca cuchi. Ben lato tzu'undo' leyacaba'.

13 Na'ra bé' Jesus lato ta tzu'uyacan lu'u yaca cuchi. Cana' beroyacan be'mbyu
beyu'uyacan yaca cuchi. Na' nita' cadu chopa mila cuchilao leda' na'. Caora beyu'u yaca
bichi be mala lu'u yaca cuchi, na' uxitiyacaba' beyéziyacaba' 1é'é leda' uyu'uyacaba' lu'u
nisa ga gutiyacaba'.

14Na'biZi bZzuno yacaben' rapa cuchi. Durdzebiyaqué' yetixogue'yaqué' du tunezalen
la'o yedyi bi guca. Lena' bdyin yaca bené' ta ina'yaqué' na'. 1> Na' caora bdyinyaqué' ga
zé Jesus, blé'éyaqué' ben' babero yaca bichi be mala. Blé'éyaqué' are'né' chizi, banaconé'
Zabané', babeyu'uné' pensari. Na' lega bdzebiyaqué'. 16Na' yaca ben' blé'é cabé' bé Jesus,
udixogue'yaqué' yaca ben' bdyin na' cabé' guca quie ben' uyu'u bichi be mala, 1éscan'
cabé' guca quie yaca cuchi. 17 Na'ra unabayéchi'yaqué' Jesus ta biyega'nné' yu nebaba
yedyi quieyaqué'.

18 Caora beyu'u Jesus lu'u barco, unaba ben' bero yaca bichi be mala chi bigun Jesus
lato ta tzioléné' Jesus gan' tziogué'. 19 Pero bibé' Jests 1ébé' lato. Lena' uné' gudyiné'
ben' na':

—Beyo zan yu'u quio' yetixogue' familia quio' cabé' guca quio' beyéchi'la'adyi' Diuzi
lué'.

20Na'ra zeyoné' tzetixogue'né' yacaben' nita' gan' de chi yedyi quie yu laona Decapolis
yugulu cabé' bé Jesus quiené'. Na'ra caora be yaca bené' can' uné', bega'nyaqué'
bebanziyaqueé'.

Beseban Jests Zi'i Jairo, beyuené' nigula bda' Zbe Zabé'
(Mt. 9.18-26; Lc. 8.40-56)

21 Na'ra beyu'u Jests lu'u barco uzé'é zioné' itzala' lagun. Caora bdyinné' na',
babedupa ben' zé gan' zéné'. Na' bega'n Jesus ru'a lagun na'. 22Na' bdyin tu xan' idao'
sinagoga laoné' Jairo gan' zé Jests. Caora blé'éné' Jesus, uditzu Zibiné' laohué'. 23 Na'
unabayéchi'né' rébiné' Jesus:

—Barati Zi'ina'. Chi huu' cule, ;bisao' ta ideda'lo' nao' Zi'ina' cuenda yeyuelo'bi' ta
bigatibi'?

24Na'ra ziolé Jesus 1ébé', pero léscan' zioré yaca ben' z€ pqui'yaqué' Jesus. 25Na' entre
yaca ben' ziolé Jests uzu tu nigula raca quie biu' quiené' chopa tzona lasa tu biu'. Bazio
chipchopa iza ruen quiené' cana'. 26 Uyoné' yené' zé ben' médico, beya dumi quiené'
béné' gasto, pero biuzi' yela' hue' quiené' remedio. Na' remedio uZi'né', bigucalén lébé',
bdyiagui'n mazara 1ébé', izi'ra béna. 27 Na'ra babe nigula na' cabé' reyue Jests ben' raca
Zhue'. Quie lena' yeséné' xcu'udzu Jesus ga zé yaca bené', bda'né' Zbené' Zabé'. 28 Cana'
bé nigula na' como dan' guquené': “Chi uda' Zbia' Zaba Jesus, hueyaca'.” 2 Na'ra caora
bda'né' Zbené' Zaba Jesus, bebidyi ren, bero yela' hue' yu'uné', gucabé'mé' babeyacané'.
30 éscan' gucabé' Jesus babeyuené' nu ben' raca zhue' conlé yela' huaca quiené'. Quie
lena' beyéchogué' rné'é yaca ben' zé xcu'udzé', uné' rébiné' leyaqué":

—;Nuzi bda' zZbe Zaba'?

31Na'ra una yaca ben' quié' rébiyaqué' lébé':

—RIé'élo’ ruqui' yaca bené' lué', na'ra nao', “;Nuzi bda' Zbe né'édi'?”

32 Pero una' Jesus yaca ben' z€ na' ta idzelené' nu ben' bda' Zbe 1€bé'. 33 Na'ra unezi
nigula bi guca quiené'. Quie lena' du rZiziné', du rdzebiné', bebiga'né' uditzu zibiné' lao
Jesus, gudyiné' 1ébé' cabé' guca quiené'. 34 Na' una Jesus rébiné' nigula na':

—Zana', babeyaco' nun quie rzudyi'ilélo' né'édi'. Beyo Zan yu'u quio', bira idébo'.
Apsan yela' hue' quio' lué'.

35 Neru'elé Jesus nigula na' di'idza' cati bdyin chopa tzona ben' uza' yu'u quie ben'
naca xan' idao' sinagoga. Na' unayaqué' rébiyaqué' xan' sinagoga:

—Baguti Zi'ilo'. Bira cule huelo' maestro zédi.

36 Pero bibé Jesus casa ca unayaqué'. Na' uné' rébiné' xan' sinagoga:

—Bidzebo'. Sudyi'ilélo' né'édi'.

37 Na'ra bibé' Jesus lato tziolé yaca ben' zé na' len 1ébé'. Na' uquié'né' Pedro, len
Santiago, len Juan bichi Santiago. 38 Cati bdyinyaqué' ru'a yu'u quie xan' sinagoga, blé'é
Jesus nita' ben' z&, yu'uyaqué' ru'be, rbedyiya'yaqué'. 39 Caora uyu'u Jesuis 1éné' tzona
ben' quié' lu'u yu'u na', uné' rébiné' yaca ben' nita' na':

—Bixquien' ru'ule ru'be rbedyiya'le? Ba'ala'cazi agutibi', raca quiebi' ca quie bi'
rasizi.

40 Pero bZidyiyaqué' ca una Jesus. Caora na' bé Jesus mandado yeroyaqué' lu'u yu'u.
Na' uquié' Jesus tzona ben' quié' len xuzi Zna' bidao' huati. Uyu'uyaqué' lu'u cuarto ga
de bi' huati. 4! Na' béxu Jesus na'abi' uné' rébiné'bi'":

—Talita cumi —ta inaro xti'idza'ro: Zana', rnia' lué', uyasa.

42 Caora beyudyi una Jesus cana', uyasa nigula dao' bedabi'. Baozubi' chipchopa iza.
Na' bega'n xuzi Zna' bidao' tu bebanzitzegueyaqué'. 43 Pero gudyi Jesus leyaqué' ta
biquixogue'yaqué' yaca bené' cabé' béné' quie bidao' huati. Léscan' béné' mandado ta
hue'yaqué'bi' ta gaobi'.

Ca guca cati uda Jesus yedyi Nazaret
(Mt. 13.53-58; Lc. 4.16-30)

1Na'ra uza' Jesus zioné' bedyinné' yedyi quiené' 1éné' yaca ben' quiené'. 2 Caora guca
dza saodo, dza huezila'adyi' quieyaqué', uyu'u Jesus lu'u idao' sinagoga ta usédiné' yaca
ben' bdupa na'. Na' tu rebanzi yaca ben' bzénaga can' uné'. Lena' unayaqué' rébiyaqué'
laguedyiyaqué':

—;GaZiyesédiben' niga? ;BiZi béné' banaqué' ben' de yela' riofle'e quie? ;BiZi ruené',
ruené' ta binelé'éro? 3 Pues naca ben' niga ben' rcha'a yaga. Zi'i Marfa naqué'. Naca
Santiago, len José, len Judas, len Simén bi' bichiné'. Ni nita' ladoro yaca bi' zanné'.

Quie lena' bibéyaqué' casa quiené'. 4 Lena' una Jesus rébiné' leyaqué':

—Nu ben' rguixogue' xti'idza' Diuzi, rapala'ncazi yaca bené' 1ébé'. Pero ben' yedyi
quiené', len familia quiené', len ben' zu Zan yu'u quiené', birapala'nyaqué' [ébé'.

5 Quie lena' bibé Jesus yela' huaca quiené' ladoyaqué'. Tu chopazi ben' raca Zhue'
bda'né' né'é beyuené' leyaqué'. ¢ Na' bebanzi Jesus dan' tu bzénagaziyaqué' can' uné',
na' bibéyaqué' 1ébé' casa. Na'ra uza' Jesus ziogué' yaca yedyi nita' ga'ala', uzulaoné'
rguixogue'né' yaca ben' nita' yaca yedyi na' xti'idza' Diuzi.

Use'ela' Jestis yaca ben' quiené' ta tzetixogue'yaqué' xti'idza' Diuzi
(Mt. 10.5-15; Lc. 9.1-6)

7 Caora na' betupa Jesus chipchopa ben' quiené', bé'né' yela' huaca quiené' ta
yebioyaqué' yaca bichi be mala yu'u bené'. Na'ra chopa huioyaqué' use'elé' leyaqué' tu
tu yedyi. 8 Na'ra béné' mandado bihua'ayaqué' bi cosa tu neza. Béné' mandado tuzi xaga
hua'ayaqué'. Bihua'ayaqué' ni yéxo, ni yéta, ni dumi. °Reya'ala' udeyaqué' huaracho,
reya'ala' gacoyaqué' tu cue'zi Zabayaqué'. 19Na' una Jesus rébiné' leyaqué':

—Lu'u yu'u gan' idyinle, na' yega'nle hasta que yeza'le yeyole yedyi tula. ! Caora
abdyinle tu yedyi, chi bire'en yaca bené' si'yaqué' le'e dyé'édi, chi bire'enyaqué'
uzénagayaqué' quiele, na'ra yerole gan', usisile ni'ale ta gasi béxte dyia ni'ale ta ulu'en
quieyaqué' dula' quieziyaqué' nenao dula' xquia quieyaqué' leyaqué'. Nacan tali ca rnia'
le'e, cati abdyin dza gaca juicio, huedzagalaora ben' bibzénaga quiele mazara ca ben'
ciudad Sodoma len ben' ciudad Gomorra.

12 Na'ra zioyaqué' tzetixogue'yaqué' bené' gudyiyaqué' leyaqué' ca re'en Diuzi utza-
'yaqué' pensari quieyaqué'. 13 Léscan' bebioyaqué' yaca bichi be mala yu'u yaca bené',
bzuyaqué' aceite guicho yaca ben' raca Zhue', beyacayaqué'.

Ca guca cati guti Juan bautista
(Mt. 14.1-12; Lc. 9.7-9)

14Na'ra bdyin dza be rey Herodes cabé' rue Jesus nun quie ru'e yaca bené' di'idza' cabé'
ruené'. Na' guque rey Herodes pensari né":

—Babeban Juan bautista. Quie lena' ruené' milagro. —Cana' una rey Herodes na'.

15Na' una bala bené' rébiyaqué' laguedyiyaqué':

—Naqué' Elfas, ben' udixogue' xti'idza' Diuzi dza na'.

Na' ibala yaca bené' unayaqué":

—Naqué' ben' rguixogue' xti'idza' Diuzi cabé' bé ben' unita' tiempote.

16 Caora be rey Herodes cabé' una yaca bené', na'ra uné":

—Ben' na' naqué' Juan, ben' bia' mandado uchuguyaqué' luba'né'. Na'ra babebanné'
tatula. —Cana' una rey Herodes na'.

17 Lécana' bé rey Herodes, béné' mandado béxo yaca soldado Juan bdze'yaqué' 1ébé'
lu'u dyiguiba. Nun quie Zgulané' Herod{as béné' mandado pquioyaqué' 1ébé' con caden
lu'u dyiguiba. Pues guca Herodias Zgula ben' tula, ben' lao Felipe. Pero baoZi' rey Herodes
Zgula Felipe, bazuléné' 1€bé'. 18 Quie lena' una Juan dza na'te gudyiné' rey Herodes:

—Bireya'ala' sulao' nigula quie bi' bicho' Felipe.

19 Quie lena' lega udie Herodias Juan gu'unné' gutiné' 1ébé', pero biubinné' bi huené'
ta gutiné' 1ébé'. 20 Cana' guca quie Herodias como dan' nezi rey Herodes naca Juan ben'
huen, ben' la'iya. Quie lena' bdzebi Herodes bibé'né' lato hue nigula na' tamala Juan.
Léscan', ba'ala'cazi biuyofie'e rey Herodes dyé'édi cabé' gudyi Juan 1€bé', bzénagué'
quiené' con gusto. 2! Pero bdyin dza rbé'nidyi Herodias cabé' huené' ta gati Juan. Lédza
na' bé rey Herodes tu lani quie dza cumpleafios quiené'. Bé'né' ta gao yaca ben' rnabé'
lao na'ané', len yaca ben' naca xan' soldado quiené', len yaca los demds ben' belao, ben'
nita' yedyi nebaba Galilea. 22 Na' uyu'u tu nigula dao', bi' naca Zi'i Herodias, gan' raca
lani na' ta uya'abi' zaqué'lao lao yaca ben' na'. Caora na' lega yaxe Herodes len yaca ben'
raoléné' rtze' cabé' bya'a nigula dao' na'. Na' una Herodes rébiné' bi' nigula dao":

—Con bitezi ta inabo' né'édi', naguna'n.

23 Na'ra bguntené' Diuzi hue'né' nigula dao' con ta inababi', ba'ala'cazi inababi' gatzo
yedyi ga rnabé'né'. 24 Na' bero nigula dao' yeguédyibi' Zna'bi' rébibi' lébé':

—Bizi inaba' rey na'?

Na' una Zna'bi' rébiné' 1ébi":

—Unaba guicho Juan bautista.

25 Na'ra beyu'u nigula dao' ga re' rey na', na' gudyibi' [éné":

—Re'enda' laguntegazo' guicho Juan bautista tu lu'u plato.

26 Na' guqueyéchi' rey Herodes dan' unaba nigula dao' guicho Juan. Pero como
babguntené' lao Diuzi, babe yaca ben' zé lao lani quiené' ca ta uné' gudyiné' nigula dao',
biuzaque' yébiné'bi' bihue'né'n. 27 Quie lena' luegozi béné' mandado uyo tu soldado
ta tzexi'né' guicho Juan. 28 Na' uyo soldado uyu'uné' lu'u yu'u dyiguiba, uchuguné'
luba' Juan, zeyu'ané'n tu lu'u plato ga raca lani, bé'né'n nigula dao' na'. Na' uyo nigula
yesambi'n lao Zna'bi'.

29 Cati unezi yaca ben' quie Juan agutiné', caora na' uza'yaqué' yexi'yaqué' cuerpo
quiené' ta pcachi'yaqué' 1€bé'.

Bgao Jestus lao ga'yo' mila bené'
(Mt. 14.13-21; Lc. 9.10-17; Jn. 6.1-14)

30 Bé! beyudy1 na', bedyin yaca ben' quie Jestus gudyiyaqué' lébé' yugulu ta béyaqué'
psédiyaqué' yaca bené'. 31 Na' una Jesus rébiné' leyaqué":

—Uletza' tzioro ru'a yedyi ga binita' bené' cuenda yezila'adyi'ro.

Cana' una Jesus dan' tantozi rdyin ben' rdyin, zaza' ben' zaza', ni siquiera bibé'nan
lato ta gaoyaqué'. 32 Na'ra uza' Jesus 1éné' yaca ben' quié', uyu'uyaqué' lu'u barco ta
tzioyaqué' ru'a yedyi ga nunu nita'. 33 Pero blé'é yaca ben' z& azio Jesus bezaqueyaqué'
1ébé". Quie lena' uyu'uyaqué' be, uza'yaqué' quie quie yedyi quieyaqué' zioyaqué'
bdyinyaqué' rbezayaqué' ga idyin Jests. 34 Caora bdyin Jests na', blé'éné' nita' ben'
zé rbezayaqué' 1ébé'. Na' beyéchi'la'adyi'né' leyaqué', como dan' naca quieyaqué' ca
quie yaca beco' Zi'ila' neniti xa'ne. Na'ra bezulao Jesus rusédiné' leyaqué' di'idza' zéra.
35 Caora baoya' dza, baza' rdze', una yaca ben' quié' rébiyaqué' lébé':

—Bardze' barala, quele biyu'u dyia niga. 3¢ Mejorla yese'elo' yaca bené' yeyoyaqué'
la'o yedyi ga'ala' ta ga'oyaqué' ta gaoyaqué', porque bide ta gaoyaqué' niga.

37Na' una Jesus rébiné' yaca ben' quié":

—Ulehue' ta gaoyaqué'.

Na' unayaqué":

—;Re'enlo' tzegue'endo' chopa gayuhua dumi denario yéta xtila ta gaoyaqué'?

38 Na' una Jesus rébiné' leyaqué':

—;Bala yéta xtila nu'ale? Uletzio tzena'le.

Na'ra caora uneziyaqué' unayaqué' Jesus:

—Ga'yo' yéta xtila len chopa bela.

39 Na' bé Jesus mandado ure' yaca bené' tu cue' huioyaqué' lao guiZi. 40 Na' gan'
ure'yaqué', ure' ben' ure' tu gayuhua. Na' re' ben' ure'ré igatzo gayuhua. 4! Caora
na' uzi' Jesus lao ga'yo' yéta xtila len chopa bela. Bé' bazéné'n, uné'é ladza rébiné'

Diuzi diuxcalelo'. Na' bZuZuné'n bé'n laze. Bé'né'n yaca ben' quié' ta udisiyaqué'n gao
yaca bené'. Léscan' bZuZuréné' yaca bela ta gaoyaqué'. 42 Na' udao yuguluteyaqué',
udaoyaqué' ca tu beloyaqué'. 43 Bega'nra ichipchopa ga' naga yéta xtila yuzo len bela
yuZo ta bezi'yaqué'n. 44 Naca yaca ben' udao ca du ga'yo' mila be'mbyu, apartela nigula
len xcuidi'.

Uza' Jesus lao nisa
(Mt. 14.22-27; Jn. 6.16-21)
45Na' bé Jestis mandado yeyu'u yaca ben' quiené' lu'u barco cuenda cuialaonezayaqué'
1ébé' idyinyaqué' gan' de ciudad Betsaida, tu rébi Jesus yaca bené' ta yeyoyaqué' Zan
yu'u quieyaqué'. 46 Caora bedzatza yaca bené', uza'né' zioné' 1€'é ya'a ta hue'léné' Diuzi
di'idza'. 47 BiZi barala uxin zio yaca ben' quie Jests bega'nyaqué' gatzo la'o lagun. Na'
bega'n Jesus nezéné' ru'a yu bidyi quie lagun. 48 Na' blé'é Jesus raca rdilalé ben' quiené'
be bedun', biru'en lato ta usa'yaqué' barco lao lagun. Na' ilé'éti'zi tzeni', bebiga' Jesus
ga re'yaqué' lu'u barco rza'né' lao nisa ta tené' ga re' barco na'. 4° Cati blé'éyaqué'
zio Jesus rzé'é tu lao nisa, guqueyaqué' chi ludza' ben' huati. 50 Na' lega bdzebiyaqué'
uredyiya'yaqué'. Pero una Jesus rébiné' leyaqué':
—Bidzebile, né'édi' za' niga.
51 Caora uyu'u Jesus lu'u barco gan' yu'uyaqué', na' lapsante be bedun'. Pero lega
rebanetzegueyaqué'. 52 Cana' guca quieyaqué', como dan' binetziofie'eyaqué' cabé' yela'
huaca bé Jesus quie yéta xtila. Nenacan zidi lu'u guicho laxta'oyaqué'.

Beyue Jestis yaca ben' raca Zhue' yu nebaba Genesaret
(Mt. 14.34-36)

53 Na'ra zioyaqué' bdyinyaqué' ru'a lagun ga de yaca yedyi nebaba Genesaret. Légan'
na' pquioyaqué' barco quieyaqué' ru'a lagun. 54 Caora broyaqué' lu'u barco labezaquete
yaca ben' nita' na' Jesds na'. 5> Na' uyu'uyaqué' be, uyoyaqué' yugu yedyi de na',
yexi'yaqué' yaca ben' raca Zhue', uxubayaqué' leyaqué' lao belaga, yesanyaqué' leyaqué'
ga neziyaqué' zu Jesus. 3¢ Con ga ude Jesus, chi yedyi dao', chi yedyi Ze, chi ciudad,
udixoyaqué' belaga gan' Zuba ben' raca Zhue' du tu neza, unabayaqué' cule hue' Jesus
lato ta uda'yaqué' siquiera tacayaqué' ni'a Zabané'. Na' yugu ben' bda' taque Zabané',
bero yela' hue' yu'uyaqué'.

7

Una Jests quie ta nuen bené' badza' lao Diuzi
(Mt. 15.1-20)

1 Na'ra guca dza bdyin bala ben' naca partido fariseo len bala ben' rusédi ley
quie Moisés, ben' uza' ciudad Jerusalén, bebiga'yaqué' ga z€ Jesus. 2 Na' blé'éyaqué'
rao bala ben' quie Jests du binequibi na'ayaqué'. Quie lena' udaoyaqué' leyaqué'
xquia. 3 (Cani rue yaca ben' naca partido fariseo len yaca los demds ben' Israel.
Nenaoyaqué' costumbre quie xuzixta'oyaqué', bigaoyaqué' chi binequibi na'ayaqué'
zé lasa. Pero quele rguibi na'ayaqué' dan' nacan besu, dechan' dan' inayaqué' cana'
yeyéri laxta'oyaqué' lao Diuzi. 4 Léscan', caora rioyaqué' lao ye'eya redyinyaqué' Zan
yu'u, bigaoyaqué' chi binegazuyaqué' yao. Léscan' dera zé costumbre nenaoyaqué',
rguibiyaqué' nu taza, nu candi, nu yaca traste de guiba. Lente belaga quieyaqué'
rguibiyaqué' como dan' inayaqué' cana' yeyérin lao Diuzi.) 5 Na'ra una yaca ben' naca
partido fariseo len yaca ben' rusédi ley quie Moisés, rébiyaqué' Jesus:

—;Bixquien' binao yaca ben' quio' costumbre quie xuzixta'oro? Raoyaqué' du
binequibi na'ayaqué'.

©Na'ra una Jesus rébiné' leyaqué':

—Dyé'édi una Moisés cabé' ruele, biruele cabé' nale. Cana' una Moisés caora bzuné'
di'idza' 1€'é guichi nan ca niga:

Yaca ben' niga rapala'nyaqué' Diuzi de di'idza'zi, birapala'nyaqué' 1ébé' du guicho du
la'adyi'yaqué'.

7 Bibi sirve rionla'adyi'yaqué' Diuzi.
Puro mandado quie bené' rusédiyaqué' nayaqué' mandado quie Diuzi na'.

8 Léscan' unareé Jesus:

—Le'e rutele di'idza' quie Diuzi tzala'la tacuenda huele costumbre quie xuzixta'ole.
Lena' rguibile candi quiele, rguibile vaso quiele. Lena' dera costumbre ta naca 1ébizi
quiele ruele quie xuzixta'ole.

9Léscan' unarané":
—Rutele tzala'la ca naca mandamiento quie Diuzi ta inaole costumbre quiele.

10 Dyé'édi rnén 1&'é guichi bé Moisés: “Reya'ala' gapala'nle xuzile len Zna'le.” Léscan'
rnén: “Nuben' rudze'de' xuzi 7né'é, reya'ala' gatiné'.” 11 Pero le'e nale chi yébi bené' xuzi
Zné'é: “Bide ta gacalia' le'e, como dan' yugulu ta de quia' nacan gun quie Diuzi.” 12Na'ra
le'e nale chi yébi bené' xuzi Zné'é cana', biruen zi gacaléné' xuzi zné'é. 13 Cana' rutele
tzala'la ca naca mandamiento quie Diuzi ta inaole costumbre quiele. Léscan' rusédile
Zi'ile ta inaoréyacabi' hueyacabi' cabé' ruele. Léscan' zéra costumbre de quiele nacan
1€bi ca costumbre naole quie xuzixta'ole.

14 Na'ra beyéZi Jesus yaca bené' tatula uné' rébiné' leyaqué":

—Ulezécara nagale ta tziofie'ele cabé' rnia'. 15> Quele ta gao yaca bené' nuen leyaqué'
badza' lao Diuzi, dechan' pensari median rero lu'u guicho laxta'oyaqué', lélena' nuen
leyaqué' badza' lao Diuzi. 16 Nu le'e re'en ye, ulezé nagale.

17 Na'ra uza' Jesus zioné' bdyinné' Zan yu'u quiené'. Caora na' unaba yaca ben' quié'
1€bé' ca bi re'en ina di'idza' uné' bachi. 18 Na' uné' rébiné' leyaqué':

—;Léscan' le'e biriofne'ele? ;Binezile ta rao yaca bené' binuen leyaqué' badza'
lao Diuzi, *® como biru'un lu'u laxta'oyaqué', dechan' ru'un lu'u 1é'éyaqué', te na'
rguichiyaqué'n?

Cana' una Jesus pxi'idze'né' ra'o yugulu yela' huao nacan ta gaoro, binuen ra'o badza'
lao Diuzi. 20 Léscan' una Jesus cani:

—Yaca pensari median rero lu'u guicho laxta'o bené', 1élena' nuen leyaqué' badza' lao
Diuzi. 2! Nun quie pensari median rero lu'u guicho laxta'o bené', quie lena' rtilayaqué'
nigula cuidi', rbanyaqué' quie laguedyiyaqué', rutiyaqué' laguedyiyaqué', rtilayaqué'
Zgula laguedyiyaqué', 22 rza'la'adyi'yaqué' ta de quie laguedyiyaqué', rueyaqué' tabay-
atza, rzi'yaqué' yé', rguiloyaqué' nigula yugu dza, racazé'jé' laguedyiyaqué', rueyaqué'
Ze cuinyaqué', biyu'uyaqué' gracia. 23 Cana' naca tamala rero lu'u guicho laxta'o yaca
bené' nuen leyaqué' badza' lao Diuzi.

Bebio Jestis bichi be mala yu'u zi'i nigula, ben' Sirofenicia
(Mt. 15.21-28)

24 Na'ra uza' Jesus gan' ziogué' bdyinné' ga naca yu nebaba ciudad Tiro len ciudad
Sidén. Bdyinné' tu lu'u yu'u zu na', pero bigu'unné' inezi yaca bené' gan' bdyinné', pero
bedzelecazi yaca bené' gan' bdyinné'. 25 Léscan' laonezite tu nigula yu'u Zi'iné' bichi
be mala ga bdyin Jesus. Quie lena' uza'né' bdyinné' ga zé Jests uditzu Zibiné' laohué'.
26Na'ra lénigula na' binaqué' ben' Israel, naqué' ben' Sirofenicia. Bidé' unabé' chibiyebio
Jesus bichi be mala yu'u Zi'iné'. 27 Na' una Jesus rébiné' nigula na':

—Tanéro ruen zi gacalia' yaca ben' Israel, ben' naca ca quie Zi'ina', como dan' binacan
huen si'ro yela' huao ta gao yaca xcuidi', na' tzechu'unro'n ta gao yaca beco' dao'.

28 Na' una nigula rébiné' Jesus:

—Laga can' nao', Sefior, pero lente yaca beco' dao' raoyacaba' yaca pedazo rguino layu
garao yaca xcuidi'.

29 Na'ra una Jesus rébiné' [ébé':

—Tahuen baonao'. Beyo Zan yu'u quio'. Babero bichi be mala yu'u Zi'ilo'.

30 Caora na' bezé'é zeyogué' bedyinné' Zan yu'u, blé'éné' Zuba 7i'iné' nigula lao belaga,
babero bichi be mala yu'ubi'.

Reyue Jesus tu ben' xcuedzo, ben' rcaca ru'e

31Na'ra uza' Jesus yu nebaba ciudad Tiro, len yu nebaba ciudad Sidén. Udené' gare' chi
yedyi bdyinné' ru'a lagun Galilea. 32 Légan' na' ga bdyinné', bdyin yaca ben' nequié' tu
ben' xcuedzo, ben' rcacaru'e. Unabayaqué' chibiudé'é né'é ben' na'. 33Na'ra ubiga' Jesus
tzala'la len ben' na', pqui Jesus Zbené' lu'u naga ben' na', blépiné' zen' quiené' Zbené'
bda'né'n lao ludyi ben' xcuedzo, ben' rcaca ru'e. 34 Caora na' uné'é guib4, uzi'la'adyi'né'
uné' rébiné' ben' na':

—iEfata!l —ta inaro di'idza' quiero: jBeyalo!

35 Caora na' beyalo naga ben' na' barené'. Léscan' beyaca ludyiné' benéné' dyé'édi.
36 Na'ra bé Jesis mandado yaca ben' quié' ta biyébiyaqué' can' béné' quie ben' na'.
Pero ca béné' leyaqué' mandado, cana' mazara gudyiyaqué' yaca bené' cabé' bé Jesus
quie ben' na'. 37 Lega bega'nyaqué' bebanyaqué' cabé' ruené' unayaqué' rébiyaqué'
laguedyiyaqué':

—Yugulu ta rue Jestus nacan dya'a. Hasta yaca ben' xcuedzo, reyuené' leyaqué'
reyeyaqué', [éscan' hasta yaca ben' birné, reyuené' leyaqué' renéyaqué'.

8

Bgao Jestis tapa mila bené'
(Mt. 15.32-39)

1Gucadzana'bedupayacaben' zé gan' zé Jests. Na' babeya ta nu'ayaqué' ta gaoyaqué'.
Lena' guZi Jesds yaca ben' quiené', uné' rébiné' leyaqué":

2 —Bareyéchi'la'adya' yaca ben' nita' niga, dan' bazio tzona dza na'a nita'léyaqué'
né'édi', na' babeya ta nu'ayaqué' ta gaoyaqué'. 3 Chan' yese'ela'yaqué' Zan yu'u
quieyaqué' binegaoyaqué', usu'unan leyaqué' tu neza, dan' balayaqué' uza'yaqué' zitu'.

4Na' una yaca ben' quie Jests rébiyaqué' [ébé':

—;Pero biZi huero ta gao yaca ben' nita' niga ga bidyia yu'u?

5Na' una Jesus rébiné' leyaqué':

—;Bala yéta xtila nu'ale?

Na' bequébiyaqué":

—Gadyin nu'ando'.

6 Na'ra bé Jests mandado ure' yaca bené' layu, uzi'né' yéta xtila nu'a yaca ben'
quié', blidzé' Diuzi rébiné' 1ébé": “Xcalelo'.” Na' bZuzugué'n bé'né'n yaca ben' quié'
ta udisiyaqué'n bé'yaqué'n yaca bené'. 7 Léscan' nu'a ben' quiené' chopa tzona bela
dao'. Na' uZi' Jests léba', blidzé' Diuzi ta béla'iyané'ba', béné' mandado ta udisi yaca
ben' quiené' leyacaba', bé'yaqué'ba' yaca bené'. 8 Na' udaoyaqué' hasta beloyaqué'. Bizi
tayuZo bega'n sobre igadyi chicuiti gucan. °Na' yaca ben' udao gucayaqué' cadu tapa
mila. Na' bé Jesis mandado yedzatzayaqué' zeyoyaqué' Zan yu'u quieyaqué'. 10 Caora
na' uyu'uné' lu'u barco 1éné' yaca ben' quié' uza'yaqué' zioyaqué' yu nebaba Dalmanuta.

Unabayaqué' ulu'e Jesus tu yela' huaca quiené’
(Mt. 16.1-4; Lc. 12.54-56)

11 Na'ra bdyin yaca ben' naca partido fariseo gan' zé Jesus, uyu'uléyaqué' 1ébé' huené.
Na' ta hueyaqué' 1€bé' prueba unabayaqué' ulu'ené' leyaqué' tu yela' huaca quiené' ladza
ta ilé'éyaqué'. 12Na' uZi'la'adyi' Jesus uné' gudyiné' leyaqué":

—Bixquien' re'en yaca ben' nita' na'a ilé'éyaqué' hua' tu yela' huaca quia' ladza? Tali
rnia' le'e, bihua' tu yela' huaca quia' ladza ta ilé'éyaqué'.

13Na' pca'n Jesus yaca ben' naca partido fariseo, beyu'uné' lu'u barco léné' yaca ben'
quié', zioyaqué' itzala' lagun.

Una Jests quie levadura quie ben' naca partido fariseo
(Mt. 16.5-12)
14 BiZi gula'adyi' yaca ben' quie Jesus ta nu'ayaqué' ta gaoyaqué'. Tuzi yéta xtila
bi'ayaqué' lu'u barco na'. 1>Na' una Jesus rébiné' leyaqué':

—Huele pensari. Gapale cuidado cabé' naca levadura quie ben' naca partido fariseo,
len ben' naca partido Herodes.

16 Na' una yaca ben' quie Jesus rébiyaqué' laguedyiyaqué':

—Dan' rdzioguero yéta xtila ta gaoro, lena' uné' cana'.

17 Pero gucabé' Jesus ca naca pensari quieyaqué' biuyofie'eyaqué' cabé' uné'. Cana'
uné' rébiné' leyaqué':

—;Bixquien' nale rdzioguele yéta xtila ta gaole? ;Bixquien' binetziofie'ele, nica
reyuele pensari? ;Bixquien' naca zidi lu'u guicho laxta'ole? 18 ;Quele birlé'éle dyé'édi
cabé'rua'? ;Quele birele dyé'édi cabé' rnia'? ;Quele agula'adyi'le? 1°Cati bzuZuga' ga'yo'
yéta xtila bia' laze ta gao ga'yo' mila be'mbyu, ;bala ga' naga ta yuzo bega'n?

Na' unayaqué":

—Chipchopa ga' naga.

20 Na' una Jesus rébiné' leyaqué':

—Léscan' cati bZuZuga' gadyi yéta xtila bia' laze ta gao tapa mila be'mbyu, ;bala
chicuiti nadza' bega'n?

Na' unayaqué":

—Gadyi chicuiti.

21Na'ra una Jesus rébiné' leyaqué':

—Binetzu'ule pensari ca naca yela' huaca quia'?

Beyue Jestis tu ben' laochula, ben' yedyi Betsaida

22Na'ra bdyinyaqué' yedyi Betsaida ga uquié' yaca ben' yedyi na' tu ben' laochula ga
zé Jesus. Na' unabayaqué' Jests tu cule ta udé'é né'é lao ben' laochula. 23 Na' uZe Jests
na'a ben' laochula uquié'né' 1€bé' ru'a yedyila. Tanéro bda'né' Zen' lao ben' laochula,
na'tera bda'né' né'é lao ben' na', unabané' [ébé' chi barelé'éné'. 24 Na' una ben' laochula
rébiné' Jesus:

—Barelé'éda’' yaca bené'. Rna'yaqué' ca quie yaca yaga, pero rza'yaqué'.

25 Na'ra beda' Jests né'é lao ben' laochula tatula. Con cana' bena' ben' na' dyé'édi,
beyaca laohué', belé'éné' dyé'édi. 26 Na' bé Jesis mandado zeyo ben' na' Zan yu'u quié',
uné' rébiné' 1€bé":

—Bitzatao' la'o yedyi. Biyébo' bené' cabé' bia' quio' beyaca laolo'.

Una Pedro naca Jestis ben' Cristo, ben' use'ela' Diuzi
(Mt. 16.13-20; Lc. 9.18-21)

27Na' uza' Jesus zioléné' yaca ben' quié' yedyi Cesarea de Filipo. Na' du tu neza unaba
Jesus rébiné' leyaqué":

—;CabiZi rna yaca bené' naca' né'édi'?

28 Na' una yaca ben' quié' rébiyaqué' Jesus:

—Rna balayaqué' naco' Juan bautista, babebanlo' tatula. Ibalayaqué' rnayaqué' naco'
Elfas, na' ibalayaqué' rnayaqué' naco' itu ben' udixogue' xti'idza' Diuzi tiempote.

29 Na'ra una Jesus rébiné' leyaqué':

—Na' le'e, jnuZi nale naca'?

Na' una Pedro rébiné' Jesus:

—Lué' naco' ben' Cristo, ben' use'ela' Diuzi.

30 Pero bé Jestis mandado ta nitu nunu yébiyaqué' nu naqué'.

Una Jests ca gaca bé' bagatiné'
(Mt. 16.21-28; Lc. 9.22-27)
31Na'ra uzulao Jests rusédiné' yaca ben' quié' cabé' gaca quiené' yedzagalaotzeguené'

gatiné' dza zaza'ra. Gudyiné' leyaqué' naqué' bichi yugulu bené', usebi'n yaca ben' gula,
len yaca xan' pxuzi, len yaca ben' rusédi ley quie Moisés 1€bé'. Léscan' gudyiné' leyaqué'
gutiyaqueé' [ébé', pero huebanné' tatula gaca lao tzona dza. 32 Cana' una Jesds gudyiné'
leyaqué'. Na'ra uquié' Pedro Jesus tzala'la tu neza uzulaoné' rdilané' Jesus, dan' una Jests
can'. 33 Pero beyécho Jests uné'é dyé'édi yaca ben' quié', udilé' Pedro rébiné' 1€bé":

—Ubiga' tzala'la Satands. Biraco' pensari quie Diuzi, raco' pensari quie bené'zi.

34 Na'ra guZi Jesds yaca ben' quié' len yaca los demds ben' nita' na', uné' gudyiné'
leyaqué":

—Chi nu yaca bené' re'en inao né'édi', ruen zi bira inaoyaqué' ca rna pensari
quieyaqué'. Ruen zi bidzebiyaqué' inaoyaqué' né'édi' yugu dza, ba'ala'cazi ruen Zudyi
guti yaca bené' leyaqué'. 35 Nu ben' rdzebi inao né'édi', dan' rdzebiné' gatiné' tanun
quia', bihue' Diuzi 1ébé' yela' neban tuzioli. Pero nu ben' inao né'édi', birdzebiné' gatiné'
tanun quia' len tanun quie xti'idza' Diuzi, hue' Diuzi 1ébé' yela' neban tuzioli. 3¢ ;BiZi
gan de quie nu ben' anaca quié' lao yugulute ta de lao yedyi layu, chi bigata' yela' neban
quiené' tuzioli? 37 ;Ca gacala dumi re'ennan ta ga'o yaca bené' yela' neban tuzioli? 38 Chi
nu ben' chu'unla'adyi' né'édi' yedue'yaqué' hue quieyaqué' can' rnia' zaca'lao lao yaca
ben' nita' lao yedyi layu, ben' birue quie xti'idza' Diuzi, ben' rue xquia, léscan' né'édi',
bichi yugulu bené', huaru'unla'adya' leyaqué' cati yeguida' inabi'a lao yedyi layu ca rey.
Zeyu'a yela' huaca quie Xuza' Diuzi len yaca dngel naca la'iya quiené'.

11éscan' una Jesus rébiné' leyaqué":
—Tali rnia' le'e, binegati bala le'e nita' niga len né'édi' tu binelé'éle ca naca yela'
rnabé' quie Diuzi.

Cabé' guca bé' betza' cuin Jesus zaca'lao lao yaca ben' quiené'
(Mt. 17.1-13; Lc. 9.28-36)

2 Guca lao xopa dza, uza' Jesus uquié'né' Pedro, len Santiago, len Juan zioyaqué'
uréyaqué' lao leda' ga zu tu ya'a Ze. Caora badyiayaqué' laona, na' bazé Jesus zaca'lao
lao yaca ben' quié' cati betza' cuinné'. 3 Na' guca Zabané' tu la'ari' bezéri di. Ni tu yaca
ben' rguibi la'ari' bisaque'yaqué' quibiyaqué' la'ari' gacan bezéri ca guca Zabané'. 4 Na'
blé'éyaqué' abdyin Elias len Moisés ru'eléyaqué' Jesus di'idza'. 5 Na'ra una Pedro rébiné'
Jesus:

—Maestro, tahuen na' nezéndo' 1éndo' lué' niga. Ben lato huendo' tzona yu'u dao' de
guiZi. Huendo' tun quio', itun quie Moisés, itun quie Elias.

6 Na' bega'n ben' quie Jesus rdzebiyaqué'. Pero dan' uné Pedro na', bineziné' bi né'.
7Na'ra bdyin tu beo bdubin leyaqué' gan' nita'yaqué'. BiZi lado beo na' beyaqué' rchi'
Diuzi uné' rébiné' leyaqué":

—LéZi'ina' niga, lega nedyé'éda'né'. Ulezénaga cabé' rnané'.

8 Caora na' blé'éyaqué' ituzi Jesus zéné', ganura blé'éyaqué'.

9 Na' cati reyéziyaqué' 16'é ya'a, bé Jesus mandado nitu nunu yébiyaqué' cabé'
blé'éyaqué' hasta quie gatiné' na' yebanné' 1ébé', ben' naca bichi yugulu bené'. 10 Quie
lena' nitu nunu gudyiyaqué' cabé' blé'éyaqué' gan', pero bé'yaqué' di'idza' entre
1éziyaqué' como dan' biuyone'eyaqué' bi na di'idza' quié' caora uné' gatiné' na' yebanné'
tatula. 11 Na' unayaqué' rébiyaqué' Jesus:

—Tabala na' ca ina yaca ben' rusédi ley quie Moisés de que tanéro ruen zi yeguida
Elfas, na'tera guida ben' ise'ela' Diuzi?

12Na'ra una Jesus rébiné' leyaqué':

—Tabala na' hueguida Elfas tanéro ta yecubiné' yugulute. ;Quele binezile dan' rna
18'¢€ guichi la'iya quie Diuzi cabé' gaca quia' né'édi', bichi yugulu bené'? Rnén 1&'é guichi
na' dan' yedzagalaohua' usaca' yaca bené' né'édi' bizinaquezi. 13 Pero rnia' le'e, babida
ben' naca Elfas, pero na' psaca'yaqué' 1ébé' bizinaquezi laga con ca rna 1é'é guichi la'iya
quie Diuzi.

Beyue Jestis tu bi'byu yu'u bichi be mala
(Mt. 17.14-21; Lc. 9.37-43)

14 Ude beyudyi na', zeza'yaqué' bdyinyaqué' ga nita' yaca los demas ben' quie
Jests. Na' blé'éyaqué' nita' ben' z€ gan'. Na' nita'ré yaca ben' rusédi ley quie Moisés
uyu'uyaqué' huené len yaca ben' quie Jesus. 1> Caora blé'éyaqué' Jesus, bega'nyaqué'

bebanziyaqué', uyu'uyaqué' be, bdyinyaqué' ga zé Jesus, gapayaqué' lébé' diuzi. 16 Na'
una Jesus gudyiné' yaca ben' quié":

—BiZi una ben' rusédi ley quie Moisés uyu'uyaqué' huené len le'e?

17 Caora na' una tu ben' zé ga'ala' rébiné' Jesus:

—Maestro, nequi'a tu Zi'ina' byu niga. Yu'ubi' bichi be mala, biraca inébi', biraca yebi'.
18 Con gatezi rede yela' hue' xi'ibi' da'abi', rguinlébi' yu. Bé' debi' layu, rulio rulibibi', rao
leibi', raca bdyin' ru'abi'. Dan' raca quiebi' cana', bayéchi' gularaca quiebi'. Aonaba'yaca
ben' quio' chi biyebioyaqué' bichi be mala yu'ubi', pero biuzZaque'yaqué'.

19Na' una Jesus rébiné' yaca ben' nita' na':

—iAy, le'e ben' birale! ;Bala iza re'ennan yega'nlia' le'e hasta que galele cabé' rnia'?
¢Bala iza re'ennan sueda' sulia' le'e? Uletzexi'bi' guidabi' niga.

20Na'yexi'yaqué'bi'. Caora blé'é bichi be mala Jesus, bé' na' guca quie bi'byu ca Zuguti.
Na' bgu'umbi' layu, rZizibi', rdulabi', raca bdyin' ru'abi'. 2! Na' unaba Jests rébiné'
xuzibi'":

—;Gaca bazio na' uléna?

BiZi uné xuzibi':

—Nenacatebi' xcuidi' uléna. 22 Zé lasa babzalan 1ébi' lagui', babzalan 1ébi' lu'u yao
ta udyiagui'n 1€bi', pero birzaque'n. Na' chan' gaco' yeyuelo'bi', yeyéchi'la'adyo' néto'
gacalélo' néto'.

23Na'ra una Jesus gudyiné' leébé':

—Binao' chan' gaco'. Chi rzudyi'ilélo' né'édi', huaca huelo' yugulute.

24 BiZi na' uné xuzi xcuidi' na' zidzo rébiné' Jesus:

—Rzudyi'ilia' lué', gacalao' né'édi' ta sudyi'ilia' lué' mazara.

25 Caora blé'é Jesus bdupa yaca ben' zé ga zéné', na' udilané' bichi be mala uné'
rébiné'n:

—Dyin quio' bire birné bi' niga. Rnia' lué', bero gan' yu'ulo' na', bira huelao'bi' tatula.

26 Na' uredyiya' bichi be mala pxizin bi'byu tatula, bega'mbi' debi' ca ben' huati. Lena'
una yaca ben' nita' na':

—Bagutibi'.

27 Na'ra béxo Jesus na'abi' ta bechisané'bi', bezubi'.

28 Ude beyudyi na', caora uyu'u Jesus léné' yaca ben' quié' lu'u yu'u, na' unayaqué'
rébiyaqué' Jesus:

—Bixquien' biuZaque'ndo' yebiondo' bichi be mala?

29 Na' una Jesus rébiné' leyaqué":

—Ca naca bichi be mala bebioga', chi bihue'léle Diuzi di'idza', chi bihuele ubasi,
biyerona.

Tatula una Jesus cabé' gaca quiené' bé' gatiné'
(Mt. 17.22-23; Lc. 9.43-45)

30 Na' beza' Jesus 1éné' yaca ben' quié' zioyaqué' yedeyaqué' estado Galilea. Na'
bigu'un Jesus inezi yaca bené' yedeyaqué' gan' na', 31 dan' ruziofie'ené' yaca ben' quiené',
gudyiné' leyaqué' cabé' gaca quié', ben' naca bichi yugulu bené'. Na'ra gudyiné' leyaqué'
usedyin yaca bené' 1ébé' lao na'a ben' rnabé' ta gutiyaqué' 1€bé', pero gaca lao tzona dza
huebanné' tatula. 32 Pero biuyofie'e yaca ben' quié' can' uné' gudyiné' leyaqué'. Na'
bibeyaZoyaqué' inabayaqué' 1ébé'.

Uné Jesus quie ben' nacara belao
(Mt. 18.1-5; Lc. 9.46-48)
33 Bizi bdyin Jesus 1éné' yaca ben' quié' ciudad Capernaum tatula, beyu'uyaqué' lu'u
yu'u gan' uza'yaqué'. Na' una Jesus rébiné' yaca ben' quié":
—BiZi di'idza' ru'eléle laguedyile dan' zeza'le huené cati zeza'ro tu neza?



San Marcos 9:34 68 San Marcos 10:6

34 Pero bibequébiyaqué' bega'nyaqué' chizi dan' zeza'yaqué' rnéyaqué' tu neza quie
nula leyaqué' nacara ben' belao. 35Na' ure' Jesus gudyiné' yaca chipchopa ben' quiené'
ta ibiga'yaqué' gan' re'né'. Na' uné' rébiné' leyaqué":

—Nu le'e re'en gaca ben' belaora entre le'e, ruen zi gaqué' ben' zenaote quie le'e, ben'
gacalé laguedyi.

36 Na'ra guZi Jesus tu xcuidi' bzuné'bi' gatzo la'o gan' nita'yaqué'. Te na' uzZi'né'bi'
bdyiané'bi' lazibiné' uné' gudyiné' leyaqué':

37 —Nu ben' rzi' tu xcuidi' ca bi' niga lao laohua' né'édi', rzi'réné' né'édi'. Na' tu ben'
rzi' né'édi', quele tuza' né'édi' rzi'né', 1éscan' rzi'réné' ben' pse'ela' né'édi'.

Nu ben' birue condre ra'o, nacacazi quieyaqué' ca quie ben' rnécule ra'o
(Lc. 9.49-50; Mt. 10.42)

38 Na'ra una Juan rébiné' Jesus:

—Maestro, bablé'éndo' rda tu bené' rzétogué' rnané' laolo' rebiogué' bichi be mala
yu'u bené'. Na'ra gudyindo'né' bira huené'n dan' binaqué' tu cue' quiero.

39 Pero una Jesus rébiné' leyaqué':

—Gabi yébile nu ben' rue cana', como dan' chi nu yaca bené' rueyaqué' yela' huaca
rzétoyaqué' laohua', quele condre né'édi' rnéyaqué'. 40 Nu ben' birue condre ra'o,
nacacazi quieyaqué' ca quie ben' rnécule ra'o. 41 Nutezi ben' gun le'e bi cosa siquiera
tu vaso nisa nun quie nacale ben' quia', huaguizZucazi Diuzi 1€bé'.

Nacan Zudyi gula chi huero xquia
(Mt. 18.6-9; Lc. 17.1-2)
42’Nutezi ben' rudze'yela tu xcuidi' rale quia' ta huebi' xquia, hue Diuzi 1€bé' castigo
huala gula. Tadya'acala quiené' irio tu yo Ze len du luba'né' tzechu'un yaca bené' lébé'
lu'u yao Ze, quele ca castigo hue Diuzi 1€bé'. 43 Chi rnén le'e hueléle na'ale tamala,
nacaran dya'a ichugulen tziole guiba ca ben' nedyipa né'é, quele ca zu rupa na'ale tziole
gui' gabila ga bireyulan, 44 ga gao béla bené' tuzioli, bireyula gui'. 45Léscan' chi rnén le'e
hueléle ni'ale tamala, nacaran dya'a ichugurélen tziole guiba ca ben' nedyipa ni'e, quele
ca zu rupa ni'ale tziole gui' gabila bireyulan, 46 ga gao béla bené' tuzioli, bireyula gui'.
47 Léscan' chi rnén le'e hueléle laole tamala, nacaran dya'a cuiolen tziole guiba ca ben'
nero yolaohue, quele ca ta tziole gui' gabila len rupa la'a yolaole, 48 ga gao béla bené'
tuzioli, bireyula gui'.
49°Cabé' rudze' bené' zedi' lu'u bé'éla', cana' udze' Diuzi gui' lu'u bené'. 50 De ga
hue zedi' dyin, pero chan' aodyiagui'n, bira huen dyin, ;biZi huero ta iyacan huen
dyin tatula? Quie lena' bigacale ca ben' aodyiagui', ben' birue dyin, mejorla nita'léle
laguedyile dyé'édi, bitilale.

10

Una Jests quie ben' rsan laguedyi
(Mt. 19.1-12; Lc. 16.18)

1 Na'ra uza' Jesus 1éné' yaca ben' quié' ciudad Capernaum zioyaqué' estado Judea,
léscan' zioyaqué' tzala'la yao Jorddn. Con ga zioyaqué' redupa yaca bené' gan' zé Jesus.
Na' ca modo quie Jesus, bezulaoné' rusédiné' yaca bené'. 2BiZi na' bdyin chopa tzona
ben' naca partido fariseo gan' na' ta hueyaqué' trampa quie Jesus iguinoné' lao di'idza'
quiené'. Quie lena' unabayaqué' 1€bé' chi ru'en lato usan yaca bené' nigula quieyaqué'.
3Na' una Jesus bequébiné' leyaqué':

—;Bina lé'é guichi bé Moisés?

4Na' unayaqué' rébiyaqué' lébé":

—Bé' Moisés lato hue yaca bené' tu guichi ta usanyaqué' nigula quieyaqué'.

5>Na'ra una Jesus rébiné' leyaqué':

—Yela' zidi quie yaca bené' bé' Moisés lato usanyaqué' nigula quieyaqué'. © Pero
binacan cana' dza na' caora uléchi Diuzi dyilayu udixoné' yugulu ta de. “Lédza na'

bzalogué' chopa bené', tu be'mbyu len tu nigula.” 7 Quie lena' rsan yaca be'mbyu
xuzi Zné'é ta rzuléné' nigula quiené'. & Cana' naca quieyaqué' ca quie tuzi bené'. Bira
nacayaqué' chopa, dechan' nacayaqué' ca quie tuzi bené'. ° Quie lena' bireya'ala' usan
yaca bené' laguedyiyaqué' como dan' bé Diuzi gacayaqué' tuzi.

10 BiZi caora bedyin Jesus 1éné' yaca ben' quié' lu'u yu'u, na' unabarayaqué' Jesus quie
ben' rsan laguedyi. 11 Na' una Jesus:

—Nu ben' rsan nigula quie, na' rzuléné' nigula tula, nacan xquia quiené' lao Diuzi,
béné' yela' stu' quie nigula quiené'. 12 Léscan' chi rsan nigula be'mbyu quiené', na'
rzuléné' be'mbyu tula, nacan xquia quiené' lao Diuzi, béné' yela' stu' quie be'mbyu
quiené'.

Béla'iya Jesus yaca xcuidi'
(Mt. 19.13-15; Lc. 18.15-17)

13 Na'ra bdyin yaca bené' gan' zé Jests nequié'yaqué' Zi'iyaqué' ta uda'né' né'é
guichoyacabi' huela'iyané' leyacabi'. Pero udila yaca ben' quie Jesus yaca ben' nequié'
Zi'ine. 14 Caora blé'é Jesus udila yaca ben' quié' leyaqué', na' bdza'né' uné' rébiné' yaca
ben' quié':

—Biudzunle yaca xcuidi'. Guidagarayacabi' ni como dan' ca naca quieyacabi', rue
quieyacabi' ca rna xuziyacabi', lécana' nacarén quie ben' zio rue quie Diuzi. 15 Tali rnia'
le'e, chi nu yaca ben' birue quieyaqué' xti'idza' Diuzi ca rue xcuidi' quie xuzibi', bisaque'
yeyoyaqué' guibd gan' zu Diuzi.

16 Na' bdyia Jestus tu huio xcuidi' lazibiné' bdé'é né'é guichoyacabi' béla'iyané'
yuguluyacabi'.

Tu ben' ufia'a bé'léné' Jestis di'idza’
(Mt. 19.16-30; Lc. 18.18-30)

17Na'ra caora beyu'u Jesus neza azeyoléné' yaca ben' quié', na' bdyin tu ben' uyu'u be,
uditzu Zibiné' lao Jesus uné' rébiné' 1ébé':

—Maestro, ben' huen naco'. Nainao', ;ca bizi reya'ala' hua' ta gata' yela' neban quia'
tuzioli?

18 Na' una Jesus:

—Bixquien' nao' naca' ben' huen? Tahuencazi nao' cana', como tuzi Diuzi naqué'
ben' huen. 19 Lué' banezilo' ca rna 1é'é guichi la'iya quie Diuzi: “Biutilo' nigula quie ben'
tula. Bigutio' bené'. Bicuanlo' quie bené'. Bisiu' bené' yé'. Udapala'n xuzo' len Znao'.”

20 Na'ra uné ben' na' rébiné' Jesus:

—Yugulu ca rnao', rue quiecaza'n za'caza' naohua'n desde nacatia' xcuidi'.

21 Caora na' una' Jesus laohué' nedyé'éné' lébé!, uné' rébiné' 1€bé":

—De tu ta nerdzioguelo' huelo'. Béti' yugulu ta de quio', na' uzi' dumi na', bé' yaca
ben' yéchi' len. Cana' gunra Diuzi taZera quio' bé' yedyinlo' guibd. Na' uda unao né'édi'
gaco' ben' quia'.

22Pero cati be ben' na' can' una Jesus, na' bega'nné' guquené' beyéchi' gula, como dan'
naqué' ben' ufia'a huala gula.

23Na' una' Jests yaca ben' quié' uné' rébiné' leyaqué':

—Z&di gula nacan quie ben' ufia'a ta yeyoyaqué' guiba gan' zu Diuzi.

24 Na'ra bebanzi yaca ben' quie Jesus cabé' uné' quie ben' ufia'a. Pero tatula uné'
rébiné' leyaqué":

—Bicha', zédi gula nacan ta yeyo ga zu Diuzi yaca ben' rzudyi'ilé dumi quieyaqué' ta
gacalén leyaqué' yeyoyaqué' guiba. 25 Nacaran yalo te tu camello naga yéchi', quele ca
ta tzu'u ben' ufia'a guibd gan' zu Diuzi.

26 Na' bebanzi yaca ben' quie Jesus unayaqué' rébiyaqué' laguedyiyaqué':

—Chi nacan zédi gula quie ben' ufia'a, ;nuZi saque' yeyo guiba gan' zu Diuzi?

27Na' una' Jesus leyaqué' uné':

—Tu ta bisaque' hue yaca bené', Diuzi si, huazaque'né' huené'n, como dan' raca Diuzi
ruené' yugulute.

28 Na' una Pedro rébiné' Jesus:

—Sefior, néto' bapca'nndo' yugulu ta de quiendo' cuenda za'ndo' naondo' lué'.

29 Na' una Jesus rébiné' leyaqué':

—Nacan tali can' rnia' le'e. Con nuti'tezi ben' pca'n nu yu'u quieyaqué', nu bichi,
nu zane, nu xuzi, nu Zné'é, nu Zgule, nu Zi'ine, nu layela quie, nun quie naoyaqué'
né'édi' rue quieyaqué' xti'idza' Diuzi, 30 hueyu'era Diuzi tu gayuhua mazara quieyaqué'
dza rdayaqué' lao yedyi layu. Hueyu'era Diuzi quieyaqué' nu yu'u, nu bichi, nu zane,
nu Zné'é, nu Z'ine, nu layela quie, ba'ala'cazi rue yaca bené' léyaqué' bizinaquezi.
Léscan' hue' Diuzi léyaqué' yela' neban tuzioli bé' bayedyinyaqué' guibd gan' zu Diuzi.
31 Pero bala ben' naca ben' belao niga lao yedyi layu, bira gacayaqué' ben' belao dza
yedyinyaqué' ga zu Diuzi. Léscan' bala ben' binaca ben' belao niga lao yedyi layu,
huacayaqué' ben' belao dza yedyinyaqué' ga zu Diuzi.

Una Jesus tatula cabé' gaca bé' gatiné'
(Mt. 20.17-19; Lc. 18.31-34)

32Na' bé' beza' Jests 1éné' yaca ben' quié', zeyu'uyaqué' neza ta yedyinyaqué' ciudad
Jerusalén. Na' udyialao Jesus lao yaca ben' quié'. Na' tu bebanzi yaca ben' quié' birdzebi
Jesus tzioné' ciudad Jerusalén. Na' unao yaca ben' quiené' 1ébé' du rdzebiyaqué' bi gaca
quieyaqué'. Na' guZi Jesus leyaqué' ta tzeZeyaqué' lébé' gudyiné' leyaqué' bi gaca quiené'
ciudad Jerusalén. 33 Cana' una Jesus rébiné' leyaqué":

—Ulezécara nagale. Tzioro Jerusalén ga usaca' yaca bené' né'édi', ben' naca bichi
yugulubené', tamala. Usedyinyaqué' né'édi' lao na'a yaca xan' pxuzi len yaca ben' rusédi
ley quie Moisés. Huachugubé'yaqué' quia' inayaqué' reya'ala' gatia'. Na' usedyinyaqué'
né'édi' lao na'a yaca ben' uza' yedyi tula. 34 Na' utitu yaca ben' uza' yedyi tula né'édi'.
Hueyaqué' né'édi' zi', uda'yaqué' Zen' laohua', gutiyaqué' né'édi'. Pero bé' gaca lao tzona
dza, huebana' tatula.

Unaba Santiago len Juan tu cule lao Jestis
(Mt. 20.20-28)

35 Na'ra Santiago len Juan, ben' Zi'i Zebedeo, ubiga'yaqué' ga zé Jestis unayaqué'
rébiyaqué' 16bé":

—DMaestro, re'enndo' gunlo' ca ta inabando' lué'.

36 Na' una Jesus rébiné' leyaqué":

—Bizire'enle guna' le'e?

37Na' unayaqué' rébiyaqué' Jesus:

—Re'enndo' guno!' lato ta cue'ndo' tzala' huio cuétalao' ga tzere'lo' inabé'lo' lao yedyi
layu.

38 Na' una Jesus rébiné' leyaqué':

—Binezile cabiZi inabale guna'. ;Huazuele sacale cabé' usaca bené' né'édi'? ;Huazuele
yedzagalaole cabé' yedzagalaohua'?

39 Na' bequébiyaqué' rébiyaqué' Jesus:

—Huazuendo'.

Na' biZi una Jesus rébiné' leyaqué':

—Tali na' ca nale. Usacacazi bené' le'e cabé' usacayaqué' né'édi', léscan' yedzagalao-
cazile cabé' yedzagalaohua'. 40 Pero bisaque' guna' le'e lato cue'le tzala' huio cuéta' ga
tzeri'a como dan' binaca parte quia' guna' le'e lato cue'le cuéta'. Naca parte quie Diuzi

hue'né' lato nu ben' cue' cuéta' lé'éna'.
41Na'ra cati unezi yaca los demds ben' quie Jesus cabé' unaba Santiago len Juan hue'né'

quieyaqué', na' bdza'yaqué' leyaqué'. 42 Pero guzi Jesus leyaqué' uné' rébiné' leyaqué':
—Le'e nezile dyé'édi cabé' rue yaca ben' naca gobierno, rnabé'yaqué' zi'laza. Lega

rueyaqué' mandado zédi ta rue yaca bené'. 43 Pero le'e bireya'ala' huele cana'. Nu le'e

re'en gaca ben' Ze entre le'e, reya'ala' gaqué' ben' gaxo, ben' gacalé laguedyi. 44 Nu le'e

re'en gaca ben' belao entre le'e, reya'ala' gaqué' ca quie mozo quiele. 45 Hasta né'édi',
ben' naca bichi yugulu bené', quele bida' ta gaca yaca bené' ca yaca mozo quia', bida'
ta gaca' ca quie mozo quieyaqué'. Léscan' bida' ta gatia' quizuga' quie xquia quieyaqué'
cuenda gata' yela' neban quieyaqué' tuzioli.

Beyue Jestis ben' laochula, ben' lao Bartimeo
(Mt. 20.29-34; Lc. 18.35-43)

46 Na' bdyin Jesus 1éné' yaca ben' quié' yedyi Jericd. Caora udeyaqué' yedyi, na'
bazéyaqué' ru'a yedyi, caora na' bdupa yaca ben' z€ gan' zéné'. BiZi cuéta neza ure'
tu ben' laochula, ben' lao Bartimeo. Naqué' Zi'i Timeo, ure'né' tu neza rnabé' caridad.
47Na'ra caora bené' baza' Jesus, ben' yedyi Nazaret, uzulaoné' rnéné' zidzo rébiné' Jesus:

—iJesus, zi'i suba rey David, yeyéchi'la'adyo' né'edi'!

48 Na' udila yaca bené' 1ébé' gudyiyaqué' ta cue'né' chizi, pero unéré' zidzora
uredyiya'né':

—7Zi'i suba rey David, yeyéchi'la'adyo' né'édi'.

49 Na' biZi uleza Jests uné' rébiné' yaca ben' nita' na':

—Uleyébi ben' na' guidé' ni.

Na' uyoyaqué' yexi'yaqué' 1ébé' gudyiyaqué' 1€bé":

—Bidzebo!, uzuli, ya', como dan' réZi Jesus lué'.

50 Na' uléchoné' gabdn quiené', laozulitené' zioné' ga zé Jesds. 5! Na'ra una Jesus
rébiné' 1€bé":

—Bizi re'enlo' hua' quio'?

Na' una ben' laochula:

—DMaestro, re'enda' yeyuelo' laohua'.

52Na' una Jesus rébiné' [ébé':

—Dan' rzudyi'ilélo' né'édi', quie lena' babeyaca laolo'. Baoca, yeyo.

BiZi caora una Jesus cana', beyaca laohué' belé'éné', zioléné' Jests tu neza.

11

Cabé' guca bé' uyo Jests ciudad Jerusalén
(Mt. 21.1-11; Lc. 19.28-40; Jn. 12.12-19)

1Na'rabdyinyaqué' ga zu tuya'alaonan ya'a Olivos. Baruen bago ta idyinyaqué' ciudad
Jerusalén. Léscan' banacaten ga'ala' len yedyi Betfagé len yedyi Betania. Na' use'ela
Jesus chopa ben' quié' 2uné' rébiné'yaqué":

—Uletzio yedyire' ni'. Bé' zaidyinle ru'a yedyi, huadzelele tu burra dao' nerioba' nunu
necuia léba'. Na' ixédyileba' yequié'leba' nila. Yeyudyi uhuena'ba' dyin, natzesanleba'.
3Chi inaba yaca bené' le'e bixquien' rexédyileba', na' yébileyaqué': Re'en xa'nndo' léba'.
Bé' yeyudyi uhuené'ba' dyin, cana' idesanndo'ba'.

4Na' uza'yaqué' bdyinyaqué' tu neza gan' zé burra dao' nerioba' cuéta ru'a yu'u. Na'
pxédyiyaqué'ba'. 5BiZi na' uné yacaben' nita' bago unayaqué' rébiyaqué' ben' quie Jesus:

—Bixquien' rxédyile burra dao' na'?

6Na'ra bequébiyaqué' gudyiyaqué' yaca ben'nita' na' cabé' gudyiJesus leyaqué'. Na'ra
psan yaca bené' leyaqué' yequié'yaqué' burra dao'. 7 Na' zeza'yaqué' bedyinléyaqué'
ga z€ Jesus. Uléchoyaqué' gaban quieyaqué' uxubayaqué'n xcu'udzu burra dao', udyia
Jesus léba'. 8 Na' uza'yaqué' zioyaqué' udixu yaca bené' gaban quieyaqué' tu neza ta
gapala'nyaqué' 1ébé'. Léscan' uchugo yaca bené' bena yaga dyia la'aga' udixuyaqué'n tu
neza gan' te Jesus.

9Na' yaca ben' zenao 1ébé' tu neza len yaca ben' udyialao lao len 1ébé', uzulaoyaqué'
rbedyiya'yaqué' unayaqué':

—iNaca Xuziro Diuzi ben' Ze! jBen' la'iya naco', bido' tanun quie Diuzi!

10La'fya naca xlato' ta zeza'ra lao xlato xuzixta'oro rey David! jNaca Xuziro ben' Ze!

11 Cana' bdyin Jesus ciudad Jerusalén, uyu'uné' lu'u idao' rnabé'ra zu na'. Te beyudyi
una'né' duZe cabé' naca na', na' zeza'léné' lao chipchopa ben' quiené' zioyaqué' yedyi
Betania dan' baza' rdze'.

Bdze'de' Jesuis yaga higo ta bidyian taZixi
(Mt. 21.18-19)

12Na' beteyu zila, beza'né' Betania zioléné' yaca ben' quié' cati uduené'. 13 Na' blé'é
Jesus zitu' zu tu yaga higo badyian la'aga'. Na' uyogué' ta iné'é chi bidyian taZixi. Pero
bibi taZixi dyian, puro la'aga' dyian dan' quele tiempo quien. 4 Na' uné Jesus gudyiné'
yaga:

—Desde na'a bira cuialo' taZixi ta gao yaca bené'.

BiZi na' be yaca ben' quié' cabé' uné' rébiné' yaga.

Blao Jestis yaca ben' yu'u huéti' ru'a idao' rnabé'ra
(Mt. 21.12-17; Lc. 19.45-48; Jn. 2.13-22)

15 Na'ra bedyinyaqué' ciudad Jerusalén, uyo Jesus tatula ru'a idao' rnabé'ra, blaohué'
yaca ben' yu'u huéti' gan'. Bzalané' layu mesa quie yaca ben' rutza' dumi. Bzalané' silla
que yaca ben' ruti' biu. 16 Bibé' Jesus lato ta te yaca bené' len yua' quieyaqué' ru'a idao'
rnabé'ra na'. 17 Na' una Jesus rébiné' yaca ben' yu'u huéti':

—Lé'é guichi la'iya quie Diuzi rnan cani: “Lu'u idao' rnabé'ra ni nacan ga ulidza ben'
quie yugulu nacién Diuzi.” Pero le'e aptza'len ruelen ca quie beld ga yu'u ben' uban.

18 Na' yeguedyi yaca bené' yaca xan' xuzi len yaca ben' rusédi ley quie Moisés
cabé' bé Jesus quie yaca ben' yu'u huéti' ru'a idao' rnabé'ra. Na' uzulaoyaqué'
reguilola'adyi'yaqué' bi hueyaqué' ta gutiyaqué' Jesus, dan' rdzebiyaqué' 1ébé' nun quie
raxe yaca bené' ca naJesus rusédiné' leyaqué'. 1°Na' baoya' dza, zeza' Jesus zioléné' yaca
ben' quié' zeyoyaqué' Betania.

Ca guca quie yaga higo aobidyin
(Mt. 21.20-22)

20 Caora uyeni' dza tula, beza'yaqué' uyu'uyaqué' neza blé'éyaqué' aobidyi yaga higo
lente lue quien. 21 Na'beza'la'adyi' Pedro cabé' una Jesus quie yaga higo, na' uné' rébiné'
Jesus:

—Maestro, una'cara, aobidyi yaga higo bdze'de'lo".

22Na' una Jesus rébiné' leyaqué':

—Sudyi'iléle Diuzi. 23 Tali rnia' le'e, con nutezi ben' yébi ya'a niga: “Beyo, yeyu'u
lu'u nisadao', na' chi du guicho du la'adyi'yaqué' rzudyi'iléyaqué' Diuzi, huené' ca
yébiyaqué'ya'a, na'ra huaca quie ya'a ca yébiyaqué'n. 24Quie lena' rnia' le'e, cati hue'léle
Diuzi di'idza' ta inabalené' bi cosa, chi rzudyi'iléle Diuzi du guicho du la'adyi'le gun Diuzi
ca ta inabalené', na'ra guncaziné'. 25 Léscan' cati hue'léle Diuzi di'idza', chi nede tu
tamala bé yaca bené' quiele, yezi'Zele quieyaqué'. Cana' huezi'Zeré Xuziro Diuzi zu guiba
dula' xquia quiele. 26 Pero chi biyezi'Zele quieyaqué', 1éscan' biyezi'Ze Xuziro Diuzi zu
guibd dula' xquia quiele.

Unabayaqué' Jestis nu ben yela' rnabé' quiené’
(Mt. 21.23-27; Lc. 20.1-8)

27 Na'ra beza'yaqué' zioyaqué' bedyinyaqué' ciudad Jerusalén tatula. Na' caora uyu'u
Jests lu'u idao' rnabé'ra rdané' na', caora na' bdyin yaca xan' pxuzi len yaca ben' rusédi
ley quie Moisés ga rdé'. 28 Na' unayaqué' rébiyaqué' Jesus:

—Una néto', ;nu ben yela' rnabé' quio', dan' bablaolo' ben' yu'u huéti' lu'u idao'
rnabé'ra?

29Na' una Jesus gudyiné' leyaqué':

—Léscan' re'enda' inaba' le'e tu di'idza'. Chi yequébile ta inaba' le'e, na' inia' le'e nu
ben yela' rnabé' quia' dan' bia' cana'. 30Na' inaba' le'e: ;NuZi use'ela' Juan ta bé'né' lao
yaca bené'? ;Use'ela' Diuzi lébé' o ta racazi la'adyi'né' bidé'?

31Na'ra uzulaoyaqué' rtzaloyaqué' ru'eléyaqué' laguedyiyaqué' di'idza' nayaqué":

1

—;Cabizi yébironé'? Chan' yébironé': “Diuzi use'elé' 1ébé", tana' huané' ra'o:
“;Bixquien' bigulele quiené'?” 32 Pero bisaque' yébironé'": “Ta racazi la'adyi'né' bidé'.”

Na' bdzebiyaqué' yébiyaqué' Jesis can', como dan' neziyaqué' huadza' yaca bené'
leyaqué' nun quie rna yaca bené' naca Juan ben' use'ela' Diuzi, ben' rguixogue' xti'idzé'.
33 Quie lena' unayaqué' rébiyaqué' Jesus:

—Binezindo'.

Na'ra una Jesus rébiné' leyaqué':

—Léscan' né'édi', biinia'le'e nuben yela' rnabé' quia', dan' bablaohua' ben' yu'u huéti'
lu'u idao' rnabé'ra.

12

Bzu Jests tu di'idza' quie yaca ben' hue dyin, yaca ben' mala
(Mt. 21.33-46; Lc. 20.9-19)

1 Na'ra una Jesus di'idza' ni rébiné' bené':

—Uzu tu ben' guza bedzuli' layela quiené'. Léscan' psiogué'n uléchiné'n corale,
udixuné' tu yo laga' ga usiné' nisa bedzuli'. Léscan' béné' tu yu'u de yo ga cuia bené'
ta gapayaqué' bedzuli' quiené'.

"Na'ra bé'né'n lao na'a yaca bené' naca ladyiné'€, uza'né' ziogué' zitu'. 2BiZi cati bdyin
biu' quie usecho quie bedzuli', na' bese'ela' xan' layela tu ben' zu laohué' ta tzenabané'
tu ta redu'ulané' si'né' quie bedzuli' quiené'. 3 Pero bela'cala bé'yaqué' zi' ben' use'ela’
xa'nyaqué'. Na' beza'né' gabi zeyu'ané'. 4 Na'ra bese'ela' ben' xan' layela ben' tula
ziogué'. Pero lagazi udiyaqué' 1€bé' yo, bé'yaqué' guicho ben' na' zi', ptasi bnioyaqué'
1ébé'. 5 Na' biZi bese'ela' xan' layela ben' tula ziogué', pero bétiyaqué' 1éné'. Te na'
bese'ela' xan' layela ben' z&, uyo tu huio tu huioyaqué'. Con bala ben' use'ela’ xan' layela
bé'yaqué' zi', ibalayaqué' bétiyaque'.

6’BiZi ga beyudyicala uzu tu Zi'i xan' layela, lega nedyé'éné' 1ébé'. Na' use'elé' Zi'iné'
uné': “Decazide gapala'nyaqué' Zi'ina'.” 7 Pero bé' blé'é yaca ben' naca ladyiné'é layela
babdyin Zi'i xa'nyaqué', na'ra unayaqué' rébiyaqué' laguedyiyaqué': “Bi' niga, gaca
quiebi' layu niga cati bagati xuzibi'. Uletza' gutirobi' cuenda si'ro layu niga gacan
quiero.” 8 Na' béxoyaqué'bi' bétiyaqué'bi', ulioyaqué'bi' gan' de layela.

9Na'ra unaba Jesus yaca bené' nita' na' uné':

—;CabiZi reya'ala' hue ben' naca xan' layela? Decazide huedyinné' gan' de layela
quiené' ta gutiné' yaca ben' nu'ené' ladyiné'é, hue'né' yaca ben' tula gaca ladyi-
na'ayaqué' layela quiené'.

10 Léscan' una Jesus rébiné' leyaqué':

—Binena'le ca rnén 1&'é guichi quie Diuzi? Cani rnén:

Yo laga' ta baoru'un yaca ben' hue huecua', [éyo na' besi' Diuzi bzuné'n ga naca belao, ga
rzulao bezu.

1 Cana' bé Diuzi.

Nacan tadya'a gula.

Nacan zi' ta yebanziro.

12 Na'ra gu'unyaqué' guxuyaqué' Jesus udze'yaqué' 1ébé' lu'u dyiguiba como dan'
gucabé'yaqué' uné Jesus di'idza' na' condre leyaqué'. Pero como dan' bdzebiyaqué' bi
hue yaca bené' quieyaqué', psanyaqué' quiené', beza'yaqué' zeyoyaqué'.

Unabayaqué' Jests ca naca quie impuesto
(Mt. 22.15-22; Lc. 20. 20-26)

13 Ude beyudyi na', use'ela'yaqué' chopa tzona ben' naca partido fariseo len ichopa
tzona ben' naca partido quie rey Herodes ta tzenabayaqué' Jesus di'idza' ta hueyaqué'
trampa quiené' chi biguinoné'lao di'idza' quiené' ta saque' gaoyaqué'1ébé' xquia. 14 Quie
lena' bdyinyaqué' gan' zé Jesus unayaqué' rébiyaqué' 1€bé":

—Maestro, banezindo' lué' rusédio' yaca bené' di'idza' naca li. Na' biru' cuenda bi
naque yaca bené' sino rusédio' leyaqué' tali xneza Diuzi. Unacara néto': ;jRu'en lato

quiZoro quie impuesto quie ben' naca gobierno romano? ;Reya'ala' quiZoron o chi
bireya'ala' quiZoron?

15 Pero gucabé' Jesus ca naca pensari mala yu'uyaqué' birueyaqué' ca rnayaqué'. Na'
uné' rébiné' leyaqué':

—Bixquien' re'enle cuéchile trampa quia'? Uletzexi' tu dumi plata ta ina'a.

16 Na'ra yexi'yaqué' tu dumi plata. Na' caora blé'éné'n, uné' rébiné' leyaqué":

—;Nu guicho, nu lachue da' 1é'én?

Na' bequébiyaqué' unayaqué' Jesus:

—Da' 1é'én guicho laohue ben' naca gobierno quie ben' romano.

17Na'ra una Jesus rébiné' leyaqué':

—Ulehue' ben' naca gobierno ta redu'ulané' si'né'. Léscan' ulehue' Diuzi ta redu'u-
lané' si'né'.

Na' tu bebanziyaqué' can' uné'.

Unabayaqué' Jesus quie ben' baguti beban
(Mt. 22.23-33; Lc. 20.27-40)

18 Tana' uyoré yaca ben' partido Saduceo gan' z€ Jesus. Na'leyaqué' rnayaqué' biyeban
yaca ben' baguti. Quie lena' unayaqué' rébiyaqué' Jesus:

19 —Maestro, ca naca di'idza' bzu Moisés 1€'é guichi, rnén chi baguti tu be'mbyu, na'
bega'n zgulané' tu cuinzé', nunu Zi'iyaqué' uzu, reya'ala' yezi' bichiné' nigula quie ben'
baguti tacuenda yezu xcuidi' yezi' lao ben' baguti. 20Na' ugunro guca gadyi bichiyaqué'.
Na' ben' néro uzi'né' nigula quiené'. Pero ni tu Zi'iyaqué' biuzu gutiné'. 21 Na' bizZi ben'
urupe bezi'né' nigula quie ben' bichiné', ben' baguti. Lézi gutiréné', nunu zi'iyaqué'
uzuré. Na' biZi ben' uyune bezi'réné' nigula quie ben' bichiné', ben' baguti. Léziré
gutiréné' nunu Zi'iyaqué' uzuré. 22 Cana' guca quie lao gadyiteyaqué', yaca ben' uzulé
nigula. Gabeyudyicala quie nigula gutiréné'. 23 Na'ra chi tali na' yeban yaca ben'
huati, ;ca nurlayaqué' naca Zgulayaqué' nigula na', como dan' lao gadyi bichiyaqué'
uzuléyaqué' 1ebé'?

24Na' bequébi Jesus rébiné' leyaqué':

—Lega nequixile como dan' binezile cabé' rnén 1€'é guichi la'iya quie Diuzi. Léscan'
binezile cabé' naca yela' huaca quie Diuzi. 25 Cati babeban yaca ben' baguti, na' bira
suléyaqué' laguedyiyaqué' ca Zgulayaqué', ca xquiuyaqué'. Gaca quieyaqué' ca quie yaca
angel quie Diuzi, ben' yu'uyaca guiba. 26 Pero quie ben' baguti yeban, ;binelabale 1&'é
guichi la'iya quie Diuzi cabé' gudyi Diuzi Moisés dza na' caora uzé Moisés gan' re' yaga
ra'ala' gui' birena? Légan' na' una Diuzi rébiné' Moisés: “Naca' Diuzi quie xuzixta'olo'
Abraham, len quie xuzixta'olo' Isaac, len quie xuzixta'olo' Jacob.” 27 Cana' una Diuzi
gudyiné' leyaqué', ba'ala'cazi bagutiyaqué' azio zé iza caora. Lena' rulu'en rlé'é Diuzi
leyaqué' ca ben' neneban, quele ca ben' baguti. Tana' lena' lega nequixile.

Una Jesus quie tu mandamiento rnabé'ra
(Mt. 22.34-40)

28 Na'ra bdyinreé tu ben' rusédi ley quie Moisés. Dyé'édi babené' cabé' di'idza' bequébi
Jests yaca bené'. Na' como neziné' dyé'édi requébi Jesus bi pregunta rnaba yaca bené',
uné' rébiné' 1€bé":

—;Ca nurla mandamiento rnabé'ran ra'o hue quiero len?

29 Na' una Jesus rébiné' [ébé':

—Cani naca mandamiento rnabé'ran ra'o: “Ulezécara nagale, le'e ben' Israel. Tuzi
Diuzi quiero zu, ganura Diuzi tula zu. 30 Reya'ala' idyé'éro Diuzi quiero du guicho du
la'adyi'ro.” Lena' naca mandamiento rnabé'ran ra'o. 3! Léscan' deré itu mandamiento
nacan belao reya'ala' hue quiero. Cani rnén: “Reya'ala' idyé'éro laguedyiro cabé'
nedyé'éro cuinro.” Tuzi len naca mandamiento rnabé'ra quiero, hue quiero len.

32Na'ra una ben' rusédi ley quie Moisés rébiné' Jesus:

—Tahuen gula na' cabé' unao', Maestro. Nacan tali unao' tuzi Diuzi zu, ganura Diuzi
tula zu. 33Léscan' zaca'ran lao Diuzi idyé'éroné' du guicho du la'adyi'ro, 1éscan' idyé'éro
laguedyiro ca nedyé'éro cuinro. Lena' zaca'ran lao Diuzi quele ca yaca bia rutiro ruzeiro
ru'aba ta hue'roba' Diuzi.

34 Na'ra caora be Jesus cabé' di'idza' dya'a una ben' na', na' uné' rébiné' lébé':

—I1é'éti'zi nerdzioguelo' gaco' ben' tzu'u guiba ga rnabé' Diuzi.

Na'ra nitu yaca ben' nita' na' beyaZoyaqué' inabayaqué' 1ébé' di'idza' mazara.

Naca ben' Cristo Sefior quie rey David
(Mt. 22.41-46; Lc. 20.41-44)
35 Na'ra rusédi Jesus yaca ben' bdupa lu'u idao' rnabé'ra, uné' rébiné' leyaqué':
—;Cabiziina yaca ben' rusédi ley quie Moisés, como nayaqué' naca Cristo Zi'isuba rey
David? 3¢ Porque cuin rey David, du yu'uné' Bichi Be quie Diuzi, uné' cani:
Una Diuzi rébiné' ben' naca Sefior quia': “Ure' cuéta' zaqué' yebé niga hasta idyin dza
cuécha' xni'alo' yaca ben' rudie lué'.”
37 Quie lena' rnaba' le'e, ;cémo naca Cristo Zi'isuba rey David, chi cuin rey David uné'
naca Cristo Sefior quiené'?
BiZi lega redaohue yaca bené' can' una Jesus.

Udao Jestis xquia yaca ben' rusédi ley quie Moisés
(Mt. 23.1-36; Lc. 11.37-54; 20.45-47)

38 Na'ra ca rusédi Jesus yaca bené', uné' rébiné' leyaqué":

—Gapale cuidado bihuele ca rue yaca ben' rusédi ley quie Moisés. Lega rexeyaqué'
la'ari' naca tona. Lega rexeyaqué' gapala'n yaca bené' leyaqué' ga rdayaqué' tu neza.
39 Lega rexeyaqué' cue'yaqué' ga rbe' ben' bala'ana chi lu'u idao' sinagoga, chi ga raca
lani. 40 Zidza rulidzayaqué' Diuzi cuenda ilé'é yaca bené' leyaqué' ben' quie Diuzi, pero
bé' rueziyaqué' dan' reguilola'adyi'yaqué' bi hueyaqué' ta cubayaqué' ta de quie yaca
nigula baguti xquiuhue. Quie lena' huera Diuzi leyaqué' tu castigo huala gula.

Una Jests quie tu nigula guti xquiuhue bdze'né' gun quie idao'
(Lc.21.1-4)

41 Na' guca tu dza zé Jesus lu'u idao' rnabé'ra blé'éné' rudze' yaca bené' dumi
quieyaqué' lu'u caja ga yu'un gun quie idao'. Blé'éné' rudze' zé ben' ufia'a yalao dumi
lu'u caja na'. 42 Léscan' blé'éné' bdze' tu nigula guti xquiuhue chopa dumi dao' lasi de
cobre ta zaca'n ledao'zi lu'u caja na'. 43 Na'ra guZi Jesds yaca ben' quié', uné' gudyiné'
leyaqué':

—Tali rnia' le'e, nigula na' naqué' ben' yéchi' gula, aguti xquiuhué', pero ca naca dumi
bdze'né' lu'u caja, nacaran dumi Ze quele ca ta bdze' yaca ben' ufia'a. 44 Ta bega'nnan
sobre quieyaqué' bdze'yaqué' lu'u cajana'. Pero lénigula ben' yéchi', bdze'né' ca tu dumi
dao' dezi quiené' ta ra'oné' ta raoné'.

13

Una Jests huabiagui' idao' rnabé'ra
(Mt. 24.1-2; Lc. 21.5-6)
1Na'ra cati bro Jesus lu'u idao' rnabé'ra, uné' tu ben' quiené' rébiné' 1€bé":
—iMaestro, una' ca naca badan yo necua' besu, una' ca naca badan idao' rnabé'ra.
2Pero na' una Jesus rébiné' 1ebé":
—Bablé'élo' ca re' idao' rnabé'ra niga nacan taZe. Pero huadyin dza ni tu yo bira
yega'nnan lao laguedyin, huabiagui' duZeten.

Ga ru'en di'idza' cabé' gaca cati baruen bago iyudyi dyilayu
(Mt. 24.3-28; Lc. 21.7-24; 17.22-24)
3 Na'ra uza'yaqué' zioyaqué' ga zu ya'a Olivos tzala' berobayu gan' re' idao' rnabé'ra.
Bizi na' caora ure' Jesus gan', bebiga' Pedro, len Santiago, len Juan, len Andrés,
beroyaqué' tzala'la len Jesus unayaqué' rébiyaqué' 1€bé":

4 —Re'enndo' inao' néto' bata gaca can' unao'. ;CabiZi sefia gata' cati baruen bago
iyudyi yedyi layu?

5Na' una Jesus rébiné' leyaqué":

—Gapale cuidado tacuenda nunu si' le'e yé', ¢ porque huida ben' zé inayaqué' nun
quia' bidayaqué', inayaqué' nacayaqué' Cristo, pero yé' rzi'yaqueé'.

7’Pero cati rele rna yaca bené' raca dila yaca yedyi len yaca yedyi tula, rnayaqué' ruen
Zudyi gaca dila mazara yedyi, biidzebile, porque re'en ca re'ena gacan can', pero nezura
ta gaca tu bineyudyi yedyi layu. 8 Huadila yaca yedyi conlé yaca yedyi tula, huadila yaca
gobierno conlé yaca gobierno tula. Gaca uZu' ni'nila. Lézi huata' ubin, huata' zédi lao
yedyi layu. Pero cala beyudyi na' ta yedzagalao yaca bené', dechan' uzulaozin na' cabé'
ta yedzagalaoyaqué'.

9 ’Gapale cuidado porque usedyin yaca bené' le'e lao na'a yaca ben' rnabé', 1éscan'
huaguiyaqué' le'e lu'u yaca idao' sinagoga. Usedyinyaqué' le'e lao yaca ben' naca
gobernador, len lao yaca ben' naca rey ta uquépiyaqué' le'e dan' naole hue quiele
xti'idza'. Cana' huaguixogue'leyaqué' xti'idza' Diuzi tanun quia' né'édi'. 10 Zayeyudyi
quie yedyi layu, huaguixogue' yaca bené' xti'idza' Diuzi duZe yedyi layu. 11 Léscan' cati
tzehua'ayaqué' le'e lao na'a yaca ben' rnabé', bidébile quie bizi dan' yébileyaqué', ni
siquiera bihuele pensari. Yébileyaqué' ca di'idza' udze' Diuzi guichole 1éhora na', porque
quele le'e cuinle inéle, dechan' Bichi Be quie Diuzi gunné' ta yeyébileyaqueé'. 12 Léscan'
usedyin bené' hasta bi' bichiyaqué' lao na'a yaca ben' rnabé' ta gutiyaqué' leyaqué'. Lézi
usedyin bené' Zi'iyaqué' lao na'a ben' rnabé', hasta usedyin yaca xcuidi' xuzi Zna'yaqué'
cuenda guti yaca ben' rnabé' leyaqué'. 13 Huadie yaca ben' nita' lao yedyi layu le'e, dan'
naole xneza'. Pero nu ben' nao né'édi' du guicho du la'adyi', ben' biusan né'édi' hasta
dza gatié', huata' yela' neban quiené' tuzioli.

14 ’Bzu profeta Daniel di'idza' 1€'é guichi dza tiempote rguixogue'n quie ta naca
bayatza gula, ta rudyiagui' bené'. (Reya'ala' tziofie'e nu ben' rulaba di'idza' ni.) Caora
ilé'éle badyian ga bireya'ala' cuian, na' racate baguin iZuno yaca ben' nita' estado
Judea tzioyaqué' ga zu ya'a. 15 Léscan' 1édza na', chi nita' yaca bené' lali'a quie yu'u
quieyaqué', bireya'ala' yeyu'uyaqué' lu'u yu'u ta si'yaqué' bi cosa quieyaqué', reya'ala'
laiZunoteyaqué'. 16 Lézi chi nita' yaca bené' layela quieyaqué' rueyaqué' dyin, bireya'ala'
yeyoyaqué' Zan yu'u ta si'yaqué' ni Zabayaqué', reya'ala' laiZzunoteyaqué'. 17 Gaca
beyéchi' gula quie yaca nigula nu'a Zi'ine len yaca nigula ruga'adyi Zi'ine dza gaca can'
rnia'. 18 Ulidzale Diuzi ta bigaca quiele iZunole biu' zaga. 1° Cana' rnia' como dan' baza'
dza lega huala gula yedzagalao yaca bené'. Na' yedzagalaorayaqué' quele ca yaca los
demas bené'. Desde uléchi Diuzi dyilayu, bibedzagalao yaca bené' cabé' yedzagalao
yaca ben' nita' dza yeyudyi yedu quie yedyi layu. 20 Chi bihue Diuzi uchuguné' dza
yedzagalaoyaqué', ni tuyaqué' bisueyaqué', huabiagui' yuguluyaqué'. Pero huachugu
Diuzi dza na' nun quie nedyé'éné' yaca ben' quiené', ben' uliogué' gaca ben' quiené'.

21°Chi ina yaca bené' rébiyaqué' le'e: “Ulena'cara, ni zu Cristo”, o “Ulena'cara, na' zu
Cristo”, bigalele quieyaqué'. 22 Huida yaca ben' huizi' yé' inayaqué' nacayaqué' Cristo,
inayaqué' nacayaqué' ben' rguixogue' xti'idza' Diuzi. Hueyaqué' milagro, hueyaqué'
sefia tacuenda si'yaqué' yé' hasta yaca ben' ulio Diuzi. 23 Pero le'e, ulehue listo. Lena
baonia' le'e ca ta binegaca quiele cuenda inezile sule listo.

Cabé' gaca bé' yeguida Jests, ben' naca bichi yugulu bené'
(Mt. 24.29-35, 42-44; L. 21. 25-36)

24 ’Pero 1édza na', cati beyudyi bedzagalaotzegue yaca bené', huechula obidza bira
gata' xni' quie te dza, 1éscan' huechula biu' bira gata' xni' biu'. 25 Léscan' huaguinu yaca
beld dyian guibd. Huazisi yugulu ta dyia guiba huaguinun. 26 Na'ra hualé'é yaca bené'
né'édi', bichi yugulu bené'. Hualé'éyaqué' yeguida' lao beo z€ ladza, zeyu'a yela' huaca
quia'. 27 Na' ise'ela' yaca angel quia' ta tzetupayaqué' yaca ben' quia', yaca ben' ulioga',
la'acazi nita'yaqué' zitu' lao yedyi layu, la'acazi nita'yaqué' zitu' guiba —Cana' una Jesus.

28 Léscan' una Jesus rébiné' leyaqué":

—Ulehue pensari cabé' naca quie yaga higo. Caora badyia benue lenla'aga' cubi quien,
banezile baza' biu' yo. 2° Léscan' caora rlé'éle baraca lao yedyi layu cabé' rnia' le'e niga,
huanezile baza' bago dza yeyudyi dyilayu, ilé'éti'zi rdziogue. 30 Tali rnia' le'e, tu bineya
7i'i suba ben' nita' na'a bé' gaca cabé' baonia' le'e. 3! Huade quie ta dyia guibd len lao
yedyi layu cana'zi, pero ca naca di'idza' rnia', biten cana'zi. Decazide gacan.

32’Pero ca bi hora, ca bi dza yeguida' tatula, nitu nunu nezi. Binezi yaca dngel zu guiba,
binezi ni siquiera né'édi', Zi'i Diuzi. Tuzi Xuza' Diuzi neziné' bé' gaca yeguida' tatula.

33°Quie lena' ulesu listo, gapale cuidado, uleulidza Diuzi yugu dza como dan' binezile
bé' yeguida' lao yedyi layu. 34 Banaca quia' ca quie tu ben' uza' zio zitu'. Caora
binetzioné', rca'nné' mozo quié' Zan yu'u quié' ta gapayaqué' ta de quiené', bé'né' bi dyin
hueyaqué'. Léscan' pca'nné' tu mozo ta sé' cuétaru'a yu'u ta cuezé' bé' yela'né'. 35 Ulesu
listo como dan' binezile bé' yeguida' tatula. Binezile chi yeguida' zadzé', chi yeguida' du
gatzo yela, chi yeguida' cati rbedyi biu, chi yeguida' du zila. 3¢ Gapale cuidado ta sule
puesto caora yeguida'. 37 Ca ta rnia' le'e, léscan' rnéria' yugulu bené'": Ulesu listo.

14

Beguilola'adyi'yaqué' bi hueyaqué' ta gutiyaqué' Jests
(Mt. 26.1-5; Lc. 22.1-2; Jn. 11.45-53)

1 Na'ra ichopa dza gala' lani pascua cati gaoyaqué' yéta xtila binequixi levadura. Na'
beguilola'adyi' yaca xan' pxuzi len yaca ben' rusédi ley quie Moisés bi hueyaqué' ta
guxuyaqué' Jesus balarazi gutiyaqué' 1ébé'. 2Na' unayaqué' rébiyaqué' laguedyiyaqueé":

—Biguxuro Jesus tu raca lani cuenda na' biidza' yaca ben' yedyi bitilaléyaqué' ra'o.

Bdze' tu nigula aceite rla’ Zixi Zeo guicho Jesus
(Mt. 26.6-13; Jn. 12.1-8)

3 Na'ra caora bedyin Jesus 1éné' yaca ben' quié' yedyi Betania, na' uyu'uné' lidyi tu
ben'lao Simdn, ben' yu'u yela' hue' ca pindo. BiZi caora bare'yaqué' lao mesa gaoyaqué',
bdyin tu nigula nu'é frasco de yo laona alabastro. Lu'u frasco na' nedza'n tubelaozi aceite
rla' Zixi Zeo laonan nardo. Na'aceite na' ruhueyaqué'n dyin rla'oyaqué'n yaca ben' huati.
Na'ula' nigula frasco na' blatogué' aceite guicho Jesus. 4Na' bala ben' re' na' bdza'yaqué'
unayaqué' rébiyaqué' laguedyiyaqué':

—Bixquien' bedito nigula ni aceite? > Mejorla chi béti'né'n como dan' zaca'n tzona
gayuhua dumi denario tacuenda si'né' dumi hue'né'n yaca ben' yéchi'.

Na' udilayaqué' nigula na'.

6 Pero na' una Jesus rébiné' leyaqué":

—Ulesan quie nigula. ;Bixquien' ruelélené' zédi? Tadya'a gula babéné' quia'.
7 Nita'cazi yaca ben' yéchi' conlé le'e yugu dza. Con batatezi re'enle, huaca gacaléle
leyaqué'. Pero né'édi' bisua' len le'e tuzioli. & Ca ta huaca hue nigula ni, cana' béné' quia'.
Badyialaoné' blatogué' aceite rla' Zixi Zeo cuerpo quia' quie dza gatia' igacha'. 9 Tali rnia'
le'e, con gatatezi rguixogue' yaca bené' xti'idza' Diuzi duZe yedyi layu, huanéyaqué' cabé'
bé nigula ni para né'édi', cana' yeza'la'adyi' yaca bené' cabé' béné' quia'.

Bega'nlé Judas di'idza' len yaca xan' pxuzi ta usedyinné' Jests lao na'ayaqué’
(Mt. 26.14-16; Lc. 22. 3-6)

10 Na'ra uyo Judas Iscariote yegue'léné' yaca xan' pxuzi di'idza' cuenda yega'nléné'
leyaqué' di'idza' ta usedyinné' Jesus lao na'ayaqué'. Na' naca Judas ben' quie Jesus entre
chipchopa ben' naca ben' quiené'. 11 Na' lega bedaohue yaca xan' pxuzi cabé' gudyi
Judas leyaqué'. Bega'nléyaqué' 1ébé' di'idza' ta hue'yaqué' [ébé' dumi. Na'ra uzulaoJudas
beguilola'adyi'né' bi huené' usedyinné' Jests lao na'a yaca xan' pxuzi.

Udaoyaqué' rtze' quie lani pascua
(Mt. 26.17-29; Lc. 22.7-23; Jn. 13.21-30; 1 Co. 11.23-26)

12BiZi dza néro quie lani pascua udaoyaqué' yéta xtila binequixi levadura, bétiyaqué'
tubeco' Zi'ila' ta beza'la'adyi'yaqué' ca guca quie xuzixta'oyaqué' dza uza'yaqué' nacién
Egipto. Lédza na' una yaca ben' quie Jesus rébiyaqué' 1€bé":

—;GaZi re'enlo' tziondo' tzaguendo' ta gaoro rtze' quie lani pascua?

13Na'ra use'ela' Jests chopa ben' quiené' gudyiné' leyaqué":

—Uleyo ciudad Jerusalén. Bé' baidyinle hualé'éle tu be'mbyu zeyu'a tu re'e yudzon
nisa. Lében' na' reya'ala' inaole. 14 Cati babeyu'uné' lu'u yu'u, reya'ala' yébile xan' yu'u
ga beyu'uné": “Cani una Maestro: ;GaZi zu lu'u cuarto ga gaoléné' yaca ben' quié' rtze'
quie lani pascua?” 15Na'ra hualu'e xan' yu'u le'e tu lu'u cuarto naca chopa xcuia. Légan'
na' tzaguele ta gaoro.

16 Na' uza' chopa ben' quie Jesus zioyaqué' ciudad Jerusalén. Caora bedyinyaqué' guca
quieyaqué' laga ca gudyiJesus leyaqué' gaca. Na' tu lu'u cuarto na' béyaqué' ta gaoyaqué'
rtze' quie lani pascua.

17 Caora bagula, bedyin Jests 1éné' yaca ben' quié' gan' gaoyaqué'. 18 Na' cati
baore'yaqué' ta gaoyaqué', una Jesus rébiné' yaca ben' quié':

—Tali rnia' le'e, ladoro ni re' tu ben' raoléro tuZze, ben' usedyin né'édi' lao na'a yaca
ben' rnabé'.

19Bizi uzulao raqueyéchi'yaqué' uzulaoyaqué' rnabayaqué' tu huioyaqué' 1ébé":

—;Quele né'édi' hua' cabé' nao' na'?

20 Na' una Jesus rébiné' leyaqué":

—Entre lao chipchopale niga, huaro tu ben' laguedyiro hue can' rnia'. TzaZe
rudyiléné' né'édi' yéta xtila lu'u plato niga. 2! Pues cani gaca quia' né'édi', bichi yugulu
bené', decazide gaca quia' cabé' na 18'€ guichi la'iya quie Diuzi. Pero bayéchi' gula gaca
quie ben' usedyin né'édi' lao na'a ben' rnabé'. Nacaran dya'a quiené' chi bigolocalané'.

22 Tu neraoyaqué' rtze', uzZi' Jesus tu yéta xtila, béla'iyané'n bzuZuné'n udisiné'n
bé'né'n yaca ben' quié'. Na' uné' gudyiné' leyaqué':

—Ulegaona. Naca yéta xtila niga ca quie cuerpo quia'.

231€zi uzi' Jesus tu vaso nisa bedzuli'. Beyudyi béla'iyané'n, bé'né'n yaca ben' quié' tu
huioyaqué' lao yuguluyaqué'. 24 Na'ra una Jesus rébiné' leyaqué":

—Naca nisa bedzuli' ni ca quie ren quia'. Lena' ilatoga' gatia' cuenda yega'ntza'olé
Diuzi le'e tacubila. Lena'ilatoga' cuenda gata' yela' huezi'Ze quie ben' z€ lao Diuzi. 25 Tali
rnia' le'e, bira yo'oga' vino nisa bedzuli' tatula. Hasta idyin dza zuléle né'édi' ga rnabé'
Diuzi, na'tera yo'oga' tacubi tatula.

Uné Jestis cabé' hue Pedro huanané' binubé'né' lébé’
(Mt. 26.30-35; Lc. 22.31-34; Jn. 13.36-38)
26 Ude beyudyi bilayaqué' tu alabanza, na' uza'yaqué' zioyaqué' ga zu ya'a Olivos.
27Na'ra una Jesus rébiné' leyaqué':
—Yugulule usanla'adyi'le né'édi' na'ayela. Cabé' rnén1€'é€ guichila'iya quie Diuzi cani:
“Hua' mandado gati ben' naca xa'n Zi'ila', na' yedzatza yaca beco' Zi'ila' quiené'.”
28 Pero cati bagutia' bebana', na'ra huabialachua' laole tu neza Galilea.
29 Na' una Pedro rébiné' lébé':
—Ba'ala'cazi usanla'adyi' yugulu bené' le'e, pero né'édi' biusanla'adya' lué'.
30 Na' una Jesus rébiné' Pedro:
—Tali rnia' lué'. Na'ayela, cati zacuedyi biu chopa lasa, huébo' yaca bené' binubé'lo'
né'édi' tzona lasa.
31BiZi uné Pedro du guicho du la'adyi'né' rébiné' Jesus:
—Ba'ala'cazi re'ennan gatilia' lué' tuZe, pero biyépa' yaca bené' binubé'da' lué'.
Na' léscan' cana' una yaca los demas ben' quié' con ca beyaqué' gudyi Pedro Jesus.

Bé'lé Jesus Diuzi di'idza' ga lao Getsemant
(M. 26.36-46; Lc. 22.39-46)
32 Na' uza'yaqué' zioyaqué' bdyinyaqué' tu ga lao Getsemani. Na' una Jesus rébiné'
leyaqué':

—Ulecueza ni. Huaya'a ta hue'lia' Diuzi di'idza'.

33 Bizi uquié'né' Pedro, len Santiago, len Juan, uza'yaqué' ilé'éti'. Caora bdyinyaqué'
na', lega uzulaon rutébin 1ébé', lega gucayéchi'tzeguené'. 34 Lena' una Jesds rébiné'
leyaqué":

—Lega raqueda' bayéchi'. Baruen gutin né'édi'. Ulecueza né'édi' niga. Bigasile.

35Na'ra udené' ilé'éti' gan' nita' yuna ben' quié', gutané' ruzu ru'ala layu, blidzé' Diuzi
chi bisaque' ucachi' ucui'o Diuzi ca tazédi gula za' gaca quié'. 36 Na' blidzé' Diuzi uné":

—Xuza' Diuzi, huaco' huelo' yugulute. Ucachi' ucui'olo' ca tazédi gula za' gaca quia'.
Pero bihuelo' cabé' re'enda' né'édi', huelo' cabé' re'encazo' gaca.

37 Na'ra uyasa Jesus beza'né' bedyinné' gan' de yuna ben' quié', blé'éné' barasiyaqué'.
Na' una Jesus rébiné' Pedro:

—Simoén, ;barasio'? ;Quele biuzuelo' ina'huialo' ni tu hora? 38 Bigasile. Ruen zi
ulidzale Diuzi tacuenda bihue taxi'ibi' le'e gan huele xquia ca tazédi gula baza' quiele.
Tali re'enle hueléle né'édi' tuze, pero nerdzioguele fuerza ta huele cabé' re'enle.

39 Na'ra zio Jesus tatula gan' baoyogué', na' blidz&' Diuzi tatula uné' gudyiné' 1€bé'
ca di'idza' uné' tanéro. 40 Na' beza'né' bedyinné' tatula gan' de yuna ben' quié'. Blé'éné'
nerasiyaqué' nun quie dan' yu'u bichi gula laojé'. Lena' bibequébiyaqué' ca di'idza' gudyi
Jesus leyaqué'. 41 Na' uza' Jesus zioné' tatula ta hue'léné' Diuzi di'idza'. Caora bedyinné'
ta beyuna lasa gan' de yuna ben' quié', uné' rébiné' leyaqué':

—Na'a si, tahuencazi gasile yezila'adyi'le. Zelao tu cana'zi. Babdyin hora
usedyinyaqué' né'édi', ben' naca bichi yugulu bené', lao na'a yaca ben' de dula' xquia
quie. 42 Ulechasa, tzioro. Baza' ben' usedyin né'édi' lao na'ayaqué'.

Béxuyaqué' Jesus béyaqué' 1ébé' preso
(Mt. 26.47-56; Lc. 22.47-53; Jn. 18.2-11)

43 BiZi bineyudyi ina Jesus cana', caora labdyinte Judas, ben' naca ben' quie Jesus lado
chipchopa ben' quiené'. Na' bdyinléné' ben' z€, ben' use'ela' yaca xan' pxuzi, len yaca
ben' rusédi ley quie Moisés, len los demds yaca ben' rnabé'. Nu'ayaqué' macheta len
yaga. %4 Na' bega'nlé Judas leyaqué' di'idza' huené' sefia ta ulu'ené' leyaqué' nu ben'
naca Jesus. Lena' uné' gudyiné' leyaqué':

—Nu ben' gaohua' xague psitu, 1ében' na' naca Jesus. Laguxutelené' iquié'lené'
dys'sdi.

45Na' ca bdyinné' gan' z€ Jests bebiga'né' uné' rébiné' 1ébé":

—Maestro, Maestro.

Na'ra udaohué' psitu xagué'. 46 Caora na' béxuyaqueé' Jesus béyaqué' 1ébé' preso.

47Bizi ulio tu ben' quie Jesus macheta quiené' udiné'n uchuguné' naga criado quie ben'
rnabé'ra quie yaca xan' pxuzi. 48 Na'ra una Jesus rébiné' yaca ben' nita' na';

—Barza'le nu'ale macheta, nu'ale yaga ta guxule né'édi' huele né'édi' preso ca quie
ta guxule huele preso tu ben' uban? 4 Yugu dza zulia' le'e lu'u idao' rnabé'ra psédia'
yaca bené', pero bibéxule né'édi' caora na'. Pero re'en ca re'ena uzun xti'idza' Diuzi ca
rnén 1€'é guichi la'iya quie Diuzi.

50 Na'ra yaca ben' quie Jesus psanla'adyi'yaqué' 1€bé', bZunoyaqué'.

Bzuno tu ben' ru'abe du guidiné'
51 Bizi bdyin tu bi'byu gan'. Na' nadubiné' tu la'ari' yua' naoné' Jests. BiZi na'
béxuyaqué' 1ébé', 52 pero udubané' la'ari' yua' nadubiné', bZzunoné' dd guidiné'.

Zé Jesus lao yaca ben' rnabé'
(Mt. 26.57-68; Lc. 22.54-55, 63-71; Jn. 18.12-14, 19-24)

53 Na'ra uquié'yaqué' Jesus ga re' ben' naca xan' pxuzi rnabé'ra. Na' begu'udi' yaca
xan' pxuzi, len yaca ben' rnabé', len yaca ben' rusédi ley quie Moisés. >4 BiZi unao Pedro
Jesus zitu'la. Bdyinné' lali'a yu'u quie ben' naca xan' pxuzi rnabé'ra. Na' ure'né' ru'a gui'
len yaca policia ta yedze'ené'.

55 Na'ra yaca xan' pxuzi len yaca los demds ben' rnabé', beguilola'adyi'yaqué' ta
gaoyaqué' Jests xquia cuenda gata' causa gutiyaqué' 1ébé', pero biuZaque'yaqué'.
56 Balayaqué' unéyaqué' di'idza' falso conlé Jesus, pero biunéyaqué' tuzi ca inéyaqué'.
57Na' uzuli ibalayaqué' unéréyaqué' di'idza' falso conlé 1ébé' rébiyaqué' laguedyiyaqué':

58 —Néto' bendo' uné' udyiagui'né' idao' rnabé'ra quie xuzixta'oro, uné' cati gaca lao
tzona dza, yeyuené' idao' rnabé'ra tula, ta bibé yaca bené'.

59 Pero nica ca unayaqué' quie idao' rnabé'ra, biuyu'uré xnezi ca unayaqué'.

60 Na'ra uzuli ben' naca xan' pxuzi rnabé'ra uné' rébiné' Jesus:

—;Bixquien' birequébo'? ;Bi ca nao' quie di'idza' rnéyaqué' conlé lué'?

61 Pero uzé Jesus chizi, bibequébiné'. Tatula una ben' naca xan' pxuzi rnabé'ra rébiné'
Jesus:

—;Naco' ben' Cristo, Zi'i Diuzi la'iya?

62 Na' una Jesus rébiné' Iébé':

—NEé'édi' Ze. Léscan' hualé'éle né'édi', ben' naca bichi yugulu bené', cati bari'a zaqué'
yebé cuéta l€'é Diuzi, ben' de yela' huaca quie. Léscan' hualé'éle né'édi' cati yeguida' lao
yedyi layu tu lao beo z€ ladza.

63 Na'ra nun quie dan' lega bdza' ben' naca xan' pxuzi rnabé'ra, pchezé' Zabé' uné'
rébiné' yaca ben' nita' na':

—;CabiZira testigo re'ennan iné conlé ben' niga? ¢4 Babele uné' di'idza' ta inaya'né'
Diuzi. ;BiZi huero quiené'?

Na' unayaqué' yuguluyaqué' de que reya'ala' gatiné'.

65 Na'ra uzulaoyaqué' bda'yaqué' 1ébé' Zen', pcachi'yaqué' laohué' udyibiyaqué' 1€bé'
begoro, unayaqué' gudyiyaqué' 1ébé":

—iUna nuZi udyibi lué' begoro!

Léscan' udyibiré yaca policia 1€bé' begoro.

Una Pedro binubé'mé' Jesuis
(Mt. 26.69-75; Lc. 22.56-62; Jn. 18.15-18, 25-27)
66 Ga z€ Pedro lali'a bdyin tu criada quie ben' naca xan' pxuzi rnabé'ra. ¢7 BiZi caora
blé'é bi' criada re' Pedro redzé'éné' cuéta gui', na' una'bi' 1ébé' dyé'édi unabi':
—Lézi lué' naco' ben' quie Jesus, ben' yedyi Nazaret.
68 Na' una Pedro gudyiné' 1€bi":
—Binubi'a ben' na', nica nezda' bi inao'.
Na' beroné' zéné' cuéta ru'a yu'u. Caora na' uredyi biu tu. ¢° BiZi tatula una' bi' criada
Pedro unébi' rébibi' yaca ben' nita' na':
—Naca ben' ni tuze len leyaqué'.
70 Pero tatula uné Pedro binubé'né' Jests. Na' guca itu chi' cati una yaca ben' nita' na'
gudyiyaqué' Pedro:
—Talicazi naco' tuZe len leyaqué', como dan' naco' ben' Galilea rnélo' ca rné ben'
Galilea.
71Na' una Pedro bdze'de'né' cuinné' bguntené' Diuzi gudyiné' leyaqué":
—Binubi'a nu ben' nale cana'.
72 Caora na' laoredyite biu taorupe. Na'ra beza'la'adyi' Pedro cabé' gudyi Jesus lébé'
uné': “Cazacuedyi biu chopa lasa, huébo' yaca bené' binubé'lo' né'édi' tzonalasa.” Caora
na' beyuené' pensari cabé' una Jesus, na' uredyiné'.

15

Zé Jestis lao Pilato
(Mt. 27.1-2, 11-14; Lc. 23.1-5; Jn. 18.28-38)

1 Caora baoyani' dza tula, bedupa yaca xan' pxuzi, len yaca ben' gula, len yaca ben'
rusédi ley quie Moisés, len yaca los demds ben' rnabé', béyaqué' junta. Pquioyaqué' Jests
uquié'yaqué' psedyinyaqué' [ébé' lao na'a Pilato. 2 Na' unaba Pilato rébiné' Jesus:

—;Tabala naco' rey quie ben' Israel?

Na'ra bequébi Jesus rébiné' Pilato:

—Ca unao', cana' naca' quia'.

3Bizi na' udao yaca xan' pxuzi Jesus xquia Ze. 4 Lena' una Pilato rébiné' Jesus:

—;Bixquien' birequébo'? Huala rao yaca ben' niga lué' xquia.

5Pero bega'n Jesus chizi, bibequébiné'. Quie lena' biubin Pilato bi pensari huené' quie
Jesus.

Pchugubé'yaqué' gati Jesis
(Mt. 27.15-31; Lc. 23.13-25; Jn. 18.38-19.16)

6Na' de tu costumbre quie Pilato yebioné' tu ben' preso yu'u lu'u dyiguiba tu raca lani
pascua. Na' yebio Pilato nutezi ben' re'en yaca bené' yero. 7 Na'ra lu'u dyiguiba yu'u yaca
ben' béti bené', ben' udilalé gobierno. Na' yu'uré tu ben' lao Barrabas lu'u dyiguiba, ben'
nuelé leyaqué' tuze. & Na' bdyin yaca bené' ga z€ Pilato unabayaqué' chi biyebioné' tu
ben' yu'u lu'u dyiguiba segiin ca naca costumbre. ° Cana' una Pilato rébiné' leyaqué':

—Re'enle yebioga' ben' na naqué' rey quie ben' Israel?

10 Cana' una Pilato, porque gucabé'né' yela' 7é' quie yaca xan' pxuzi psedyinyaqueé'
Jesus laohué'. 11 Na' bega'n yaca xan' pxuzi di'idza' ta yébiyaqué' yaca bené' ta
inabayaqué' yebio Pilato Barrabas. 12Na' una Pilato rébiné' yaca ben' nita' na":

—BiZi re'enle hua' quie ben' na naqué' rey quie ben' Israel?

13 Na' uredyiya'yaqué' bequébiyaqué":

—iUda'lo'né' 1¢'é yaga cruzo!

14BiZi na' una Pilato gudyiné' leyaqué":

—BiZi xquia béné'?

Pero tatula uredyiya'yaqué":

—Uda'lo'né' 16'€ yaga cruzo.

15 Na'ra como bigu'un Pilato idza' yaca bené' 1ébé', bzué' di'idza' bebiogué' Barrabas
lu'u dyiguiba. Léscan' béné' mandado qui yaca soldado Jesus guidi, na'tera uda'yaqué'
16bé' 16'€ yaga cruzo gatiné'.

16 Bizi uquié' yaca soldado Jesuds zioyaqué' bdyinyaqué' lali'a quie palacio (di'idza'
quieyaqué' laona pretorio). Na' guZiyaqué' yaca los demds ben' naca soldado
laguedyiyaqué'. 17 Caora na' bgacoyaqué' Jesus tu la'ari' morado, bdze'yaqué' tu coron
yéchi' guichoné'. 18 Léscan' uredyiya'yaqué' ptituyaqué' 1ébé' unayaqué':

—iViva rey quie ben' Israel!

19 Caora na' udiyaqué' yaga guichoné', bda'yaqué' Zen' laohué', ptituyaqué' uditzu
zZibiyaqué' béyaqué' ca quie ben' rapala'n 1ébé'. 20 Beyudyi ptituyaqué' 1ébé', na'
beléchoyaqué' la'ari' morado, begacoyaqué' 1€bé' zabé', uquié'yaqué' 1ébé' ta uda'yaqué'
1€bé' 16'é yaga cruzo gatiné'.

Bda'yaqué' Jesus 1¢'¢ yaga cruzo
(Mt. 27.32-44; Lc. 23.26-43; Jn. 19.17-27)

21 Na' du tu neza gan' zioyaqué', bedzagayaqué' tu ben' yedyi Cirene laohué' Simén,
ben' xuzi Alejandro len Rufo. Bezé'é layela ga uyogué'. Na'ra bé yaca soldado mandado
bi'ané' yaga cruzo nu'a Jesus.

22 Na' zioyaqué' bdyinyaqué' ga laona Gélgota (ta inaro xti'idza'ro: Ya'a chita guicho
ben' huati). 23 Bizi bé'yaqué' 1€bé' vino nequixi tasla' gula laona mirra, pero bigu'unné'
yo'oné'n, 2¢Na'rabda' yaca soldado 1€bé' 1€'€ yaga cruzo. Te beyudyina', béyaqué' sorteo
ca nu xlaZoyaqué' gaca quieyaqué' Zaba Jesus.

25 Baruen las nueve te dza cati bda'yaqué' Jesus 16'é yaga cruzo. 26 Na' guicho cruzo
bdyiayaqué' tu letrero ga rguixogue'n bi causa de quiené' dan' bétiyaqueé' 1ébé'. Lé'é
letrero rnén caniga: “Rey quie ben'Israel.” 27Lézi bda'réyaqué' chopaben' uban 1€'é€ yaga
cruzo. Bzuyaqué' tun zaqué' yebé cuéta Jesus, itun bzuyaqué' zaqueé' yega'la. 28 Cana'
guca quiené' bzun di'idza' ca rnén 1€'é guichi la'iya quie Diuzi cani: “Psacayaqué' 1ébé'
ca ben' mala.”

29 Na'ra ptasi bnio yaca ben' rede gan' neda' Jesus 1€'é yaga cruzo. Uredyiya'yaqué' tu
rtulazi guichoyaqué' unayaqué' rébiyaqué' Jesus:

—Lué' nao' huadyiagui'lo' idao' rnabé'ra, na'tera yecubo'n gaca lao tzona dza, 30 psela
cuinlo', beyézi 16'é yaga cruzo.

311 €scan' ptitu yaca xan' pxuzi len yaca ben' rusédi ley quie Moisés 1ébé', unayaqué'
gudyiyaqué' laguedyiyaqué':

—Pselané' ben' tula, na' bigaqué' uselané' cuinné'. 32 Chi Cristo lué', chi rey quie ben'
Israel lué', beyézi 16'é yaga cruzo ilé'éndo', na'tera galendo' quio'.

Hasta ichopa yaca ben' neda'lé yaga cruzo cuéta lé'é Jesus, ptasi bnioréyaqué' 1€bé'.

Ca guca cati guti Jesus
(Mt. 27.45-56; Lc. 23.44-49; Jn. 19.28-30)

33 Caora baga'ala' la'odza, bechula lao duZe ciudad na' hasta reda tzona. 34 Caora na'
uredyiya' Jests uné":

—Eloi, Eloi, ;lama sabactani? —ta inaro xti'idza'ro: Xuza' Diuzi, Xuza' Diuzi,
(bixquien' bapsanla'adyo' né'édi'?

35Na'ra una yaca ben' nita' bago rébiyaqué' laguedyiyaqué':

36 Na' laziote tu ben' nita' na' yexi'né' tu ta naca yun' ca Zi'ila' laona esponja. Na'
bdze'né'n lu'u vino sla' bzuné'n lao yaga ta bdyinnan sibi ga da' Jesus ta supiné'n. Pero
una bala yaca ben' nita' na":

—Psan quiené'. Ya' ina'ro chi guida Elfas ta uchizané' l€bé'.

37Na'ra uredyiya' Jesus guting'. 38 Caora na', bre'eza la'ari' na'alan lu'u idao' rnabé'ra,
gucan chopa la'a. 39 Na' uzé xan' yaca soldado zaqué'lao lao Jests. Caora blé'éné' cabé'
uredyiya' Jests gutiné', uné' rébiné' laguedyiné":

—Tali naca ben' ni Zi'i Diuzi.

401 gzi |égan' na' nita'ré yaca nigula rna'yaqué' Jesus zitu'la. Ladoyaqué' na' zu Maria
Magdalena, len Marfa Zna' Santiago bi' néchi', len José, len Salomé. 4! Léleyaqué'
unaoyaqué' Jesus cati udané' lao yaca yedyi nebaba Galilea gucaléyaqué' 1ébé'. Lézi
nita'ré yaca nigula tula, ben' uyoléné' Jerusalén.

Pcachi'yaqué' Jests
(Mt. 27.57-61; Lc. 23.50-56; Jn. 19.38-42)

42 Na' gula rdze' dza béyaqué' ta gaoyaqué' quie dza huezila'adyi'. 43 Bdyin tu ben'
yedyi Arimatea laoné' José. Naqué' tu ben' rnabé' entre yaca ben' rnabé' quie ben'
Israel. Rbezé' dza inabé' Diuzi lao duZe yedyi layu. Na' beyaZogué' uyogué' ga zu Pilato
yenabané' chi bihue'né' lato tzecachi'né' cuerpo quie Jesus. 44 Na' bebanzi Pilato lagutite
Jests. Na' guzé' ben' naca xan' soldado unabané' 1ébé' chi tali baguti Jests. 4> Caora
gudyi xan' soldado Pilato tali na' baguti Jests, na'ra bé'né' lato ta yeyu'a José cuerpo
quie Jesus. 46 Na' uyo José yegue'né' tu la'ari' ta yetupané' cuerpo quie Jesus. Na' bezi'né'
cuerpo quie Jesus betubiné'n la'ari', bdze'né'n lu'u tu beld yo ta uqui'n yaca bené' segin
ca naca costumbre quieyaqué'. Na' uzi'né' tu yo ta'a, bda'né'n ru'a beld yo. 47 Bizi Maria
Magdalena, len Mar{a Zna' José, blé'éyaqué' gan' bdzé' José cuerpo quie Jesus.

16

Ca guca cati beban Jesus
(Mt. 28.1-10; Lc. 24.1-12; Jn. 20.1-10)
1Caorabaode dza saodo, dza huezila'adyi' quieyaqué', uyo Maria Magdalena, len Maria
Zna' Santiago, len Salomé ta ga'oyaqué' aceite rla' Zixi Zeo ta ula'oyaqué' cuerpo quie
Jesus. 2Na' caora uyani' zila dao' dza domingo, dza néro quieyaqué', uyoyaqué' gan' zu
beld yo gan' de cuerpo quie Jesus. 3Na' unayaqué":
—;NuZi yébiro ta cubayaqué' yo ta'a da' ru'a belé?

4 Cati bdyinyaqué' gan', blé'éyaqué' bira da' yo ta'a ru'abelé yo. >Na' uyu'uyaqué' lu'u
beld yo, blé'éyaqué' tu dngel nacané' ca tu forma bi'byu ru'abe. Re'né' zaqué' yebé lu'u
beld yo, naconé' tu la'ari' bezéri. Na'lega bdzebiyaqué'. ¢ Na'ra uné angel na' rébiné'
leyaqué":

—Bidzebile. Baza'le dena'le Jesus, ben' yedyi Nazaret, ben' guti 1€'é yaga cruzo. Bira
dené' niga, babebanné'. Ulena'cara ga udixoyaqué' cuerpo quiené'. 7 Uleyo uletzeguédyi
Pedro len yaca los demds yaca ben' quie Jests de que huabialaohué' laole neza Galilea.
Hualé'élené' gan' con ca rnia'.

8 BiZi na' bero yaca nigula lu'u belé yo. Du rdzebiyaqué' du rZiziyaqué' uyu'uyaqué'
be. Nitu nunu ben' bedilayaqué' tu neza bigudyiyaqué' cabé' blé'éyaqué' como can'
rdzebiyaqué'.

Ptilalao Jestis Maria Magdalena
(Jn. 20.11-18)

9 BiZi beyudyi beban Jesus dza domingo, dza néro quieyaqué', tanéro ptilalaochué'
Maria Magdalena, ben' bebio Jests gadyi bichi be mala. 19 Na'ra uyo Maria tzetixogue'né'
yaca ben' unao Jesus dza na'. Bega'nyaqué' guqueyéchi'yaqué' uredyiyaqué' nun quie
dan' guti Jesus. 11 Na' cati beyaqué' cabé' gudyi Maria leyaqué' de que beban Jesus, blé'é
Maria lébé', biguleyaqué' quiené'.

Ptilalao Jestis chopa ben' nao xnezané'
(Lc. 24.13-35)
12Te beyudyi na', betza' cuin Jesus yetilalaohué' chopa ben' zio layela, ben' nao xnezé'.
13 Na' 1éscan' uyoyaqué' yetixogue'yaqué' yaca los demds ben' nao xneza Jesus de que
babebanné', den' biguleyaqué' quieyaqué'.

Use'ela' Jesus yaca ben' quié' ta tzetixogue'yaqué' xti'idza' Diuzi
(Mt. 28.16-20; Lc. 24.36-49; Jn. 20.19-23)

14 Te beyudyi na', ptilalao Jests yaca chiptu ben' quiené' tu re'yaqué' lao mesa
neraoyaqué'. Na'ra udilané' leyaqué' nun quie yela' zidi quieyaqué' biguleyaqué' quie
ben' gudyi leyaqué' blé'éyaqué' 1ébé' bebanné'. 15Na' una Jests gudyiné' leyaqué":

—Uletzio lao duze yedyi layu tzetixogue'le yugulu bené' xti'idza' Diuzi. 16 Na' nu
ben' gale quia', ben' nao xneza', ben' si' laohue, huazi' Diuzi 1ébé' guiba. Pero nu ben'
bigale quia', ben' binao xneza', huachugubé' Diuzi quiené' yeyoné' gui' gabila. 17 Cani
naca sefia hue yaca ben' inao xneza'. Du rzétoyaqué' laohua' huebioyaqué' yaca bichi be
mala yu'u yaca bené'. Huacayaqué' inayaqué' di'idza' quie ben' tula. 8 Chi guxuyaqué'
béla rgui'idyi', bibi hueba' quieyaqué'. Chi yo'oyaqué' tu ta naca veneno, bibi huena
quieyaqué'. Chi uda' na'ayaqué' yaca ben' raca zZhue', hueyacayaqué'.

Beyépi Jestis ladza zeyoné' guibd
(Lc. 24.50-53)

19 Bé' beyudyi uné Sefior quiero Jesus cana', beyépiné' ladza zeyoné' guiba ga re'né'
zaqué' yebé quie Diuzi. 20Na' uza' yaca ben' quie Jesus ta quixogue'yaqué' xti'idza' Diuzi
duZe yedyi layu. Gucalé Sefior quiero Jesus leyaqué', béné' yela' huaca quiené' ta ulu'en
xti'idza' Diuzi na' rguixogue'yaqué'. Amén.

DI'IDZA' LA'TYA BZU SAN LUCAS LE'E GUICHI

Ga rzulao di'idza’
1Yaca ben' z€ babzuyaqué' di'idza' 1€'€ guichi ta yu'u ni'a xnezi con ca guca quiendo'
dza na'. 2Bzuyaqué' di'idza' 1€'é guichi ca ta una yaca ben' blé'é cabé' guca desde dza
zasu Jesus. Léleyaqué' udixogue'réyaqué' di'idza' la'iya quie Diuzi. 3 Léscan' né'édi'
unaba'yudya' dyé'édi cabé' guca desde dza ga uzulaon quie Jesus. Lélena' raqueda’
tahuen na' hua' itu guichi ni ta ise'ela'n laolo' bicha' Teédfilo. 4Lélena' rua' cuenda inezile
dyé'édi nacan di'idza' li ca ta udixogue'yaqué' lué'.

Ga rguixogue' tu dngel cabé' gaca bé' su Juan bautista

5Lédza na' uzu rey Herodes rnabé'né' estado Judea, zuré itu ben' naca pxuzi laoné'
Zacarfas. Naqué' tu cue' len yaca ben' nao pxuzi lao Abias. Naca nigula quie Zacarfas 7i'i
suba Aardn, ben' gucaré pxuzi dza na'te. Lébé' laohué' Elisabet. ¢ Blé'é€ Diuzi leyaqué'
ben' dya'a. Bzuyaqué' di'idza' ca rna ley yu'u di'idza' la'iya quie Diuzi. Lélena' nunu
saque' gao leyaqué' xquia. 7 Pero nunu Zi'iyaqué' uzu, dan' guca Elisabet ben' bidyi. Lao
rupayaqué' nacayaqué' ben' gula.

8 Bizi bdyin dza babedula' turno quie tu cue' pxuzi ben' nacalé Zacarias tzaZe.
Babedula' turno rioyaqué' lu'u idao' rnabé'ra, dan' nacayaqué' pxuzi ta hue'léyaqué'
Diuzi di'idza'. ° Ca costumbre quie yaca pxuzi bedula' Zacarfas uyu'ugué' lu'u idao'
rnabé'ra ta udze'né' dzen yalo lao becugo. 10 BiZi caora rei dzen yalo lao becugo, na'ra
nita' yaca ben' zé lali'a rlidzayaqué' Diuzi. 1! Caora na' ptilalao tu dngel quie Diuzi
bazégué' zaqué' yebé lao becugo. 12 BiZi caora blé'é Zacarias tu dngel, tu bdzebiziné',
bira ubinné' bi né'. 13 Na'ra una angel rébiné' Zacarias:

—Zacarias, bidzebo', babe Diuzi ca naca oracién quio' rnalo'. Nigula quio' Elisabet
hua' Zi'iné' huazu Zi'ilo' ixubo' laobi' Juan. 14 Lega yedaohuela'obi'. Léscan' yedaohueré
yaca ben' zé cati bazubi'. 15 Cana' gaca quiele dan' huacabi' ben' Ze, huacabi' ben'
bala'ana lao Diuzi. Biyo'obi' vino, biyo'obi' ta xudyibi'. Huayu'ubi' Bichi Be que Diuzi
desde yu'utebi' lu'u 1é'é Zna'bi'. 16 Huacalébi' yaca ben' z€, ben' Israel, ta yetza'yaqué'
pensari quieyaqué' ta yenaoyaqué' xneza Diuzi. 17 Lébi' cuialaonezabi' ta quixogue'bi'
bené' baza' ben' ise'ela’ Diuzi. Con ca bé profeta Elias, béné' yela' huaca quie Diuzi,
cana' hueré zi'ilo' yedze'bi' pensari quie Elias lu'u guicho laxta'o yaca bené' ta bitilalé
xuziyaqué' len Zi'iyaqueé', 1éscan' ta galeré yaca ben' birale quie Diuzi. Cana' huebi'
tacuenda chezila'adyi' yaca bené' yezi'yaqué' ben' ise'ela’ Diuzi.

18 BiZi na' unaba Zacarias angel:

—;Cabizi hua' ta inezda' gaca quia' cabé' baonao'? Porque né'édi' banaca' ben' gula.
Léscana' ben' gula naca nigula quia'.

19 Na'ra una dngel rébiné' 1€bé":

—Né'édi' laohua' Gabriel. Rua' mandado rue Diuzi. Use'elé' né'édi' ta detixogui'a lué'
ca tadya'a hue Diuzi quio'. 20 Ca naca bigulelo' can' baonia' lué', huega'nlo' bira gaca
inélo' hasta que idyin dza galo xcuidi' quio'. Uzun di'idza' can' baonia' cati idyin dza.

21BiZi yaca ben' nita' lali'a, rbezayaqué' ta yero Zacarias rebanyaqué' dan' rdzétzegue
Zacarfas lu'u idao' rnabé'ra. 22 Babero Zacarias lu'u idao' rnabé'ra bedapa' ru'ané' bira
guca inéné'. BiZi yaca bené' gucabé'yaqué' guca quié' ca ben' uxusa. Blé'éné' tu ta
blé'éné' lu'u idao' rnabé'ra. BiZi sefiazi ruené' rlu'ené' bené' bira guca inéné'.

23 Babeyudyi ca tu dza uzuné' lu'u idao' rnabé'ra, na' bezé' zeyogué' Zan yu'u quiené'.
24Ude beyudyi guca can', Zgulé' Elisabet, banu'a Zi'iné', bega'nné' zuné' Zan yu'u quiené'
lao ga'yo' biu'. 25Na'ra uné': “Ca ta bacuan bé Diuzi quia' ta bira iné yaca bené' quia'
bizinaquezi.”

Udixogue' tu dngel cabé' gaca galo Jesuis

26 Bizi bezu lao xopa biu' bé'lé dngel Gabriel Elisabet di'idza', bese'ela' Diuzi 1ébé' tatula
lao yedyi Nazaret ga nebaba Galilea. 27 Bese'elé' 1ébé' ta tzané'é tu nigula cuidi', ben'
binehuebé' be'mbyu. Lélébi' laobi' Maria. Lénigula na' banapabi' di'idza' len bi' lao José
ta utzagana'yacabi'. Naca José Zi'i suba rey David. 28 BiZi uyu'u angel lu'u yu'u ga zu
Maria, uné' rébiné' 18bi':

—Padiux, raxetzague Diuzi ca ruelo'. Zucazi Diuzi rné'é lué'. Huela'iya Diuzi lué' ca
nurla yaca nigula tula.

29 Na'ra cati blé'é Marfa dngel, tu bebanzibi' cabé' gudyi dngel 1ébi'. Cana' guquebi':
“;Bixquien' una angel né'édi' cana'?” 30 Na'ra una angel rébiné' 1&bi'":

—NMarfa, bidzebo' huacalécazi Diuzi lué'. 3! Na'ra huayu'u bdao' byu lu'u yu'uZzixo'.
Na' ixubo' laobi' Jests. 32 Huacabi' ben' Ze lao Diuzi. Huacabi' Zi'i Diuzi zu guibd. Hue'
Diuzi yela' rnabé' quiené' ta inabé'né' ca unabé' xuzixta'oné' rey David. 33 Cana' inabé'né'
tuzioli yaca ben' Israel. Biyeyudyi yedu yela' rnabé' quiené'.

34BiZi unaba Marfa dngel:

—;Como gaca quia' con ca baonao', den' binesulia' be'mbyu?

35 BiZi una angel rébiné' Marfa:

—Huayézi Bichi Be quie Diuzi ga zulo'. Ca idubi tu beo, cana' huadubi yela' huaca quie
Diuzi zu sibi lué'. Lébdao' su na', huacabi' ben' naca la'iya quie Diuzi, huacabi' Zi'i Diuzi.
36 Lézi ben' diadza quio' Elisabet, huazuré Zi'iné' ba'ala'cazi banaqué' ben' gula, ben' una
yaca bené' naqué' nigula bidyi. BiZi na'a lao xopa biu' banu'a Zi'iné'. 37 Para Diuzi bibi
zédi gaquené' tu ta huené'.

38 Na'ra una Marfa rébibi' dngel:

—Nacacaza' ben' hue dyin quie Diuzi. Hue'encazi huegara Diuzi quia' cabé' baonao'.

Na'ra beza' angel zeyogué'.

Uyo Maria yeyubibi' Elisabet

39 Lédza na', laoza'te Marfa ziobi' yedyi ga zu ya'a, yedyi nebaba Judea. 40 BiZi cati
bdyimbi' ga zu lidyi Zacarias, na' uyu'ubi' lu'u yu'u rgapabi' diuZi Elisabet. 4! Caora be
Elisabet bgapa Maria 1ébé' diuZi, cana' bda bdao' yu'u lu'u yu'uZixiné'. BiZi caora na'
uyu'u Bichi Be quie Diuzi 1€bé'. 42 Na'ra uné Elisabet zidzo rébiné' Marfa:

—Babéla'iya Diuzi lué' cala ca nurla yaca nigula. Lézi babéla'iyané' Zi'ilo'. 43 ;NuZi
naca' né'édi' babido' idenao' né'édi'? Naco' lué' Zna' ben' ise'ela’ Diuzi. 44 Ca naca bido'
rgapo' né'édi' diuzi, caora na' bda bdao' yu'u lu'u yu'uZixa' redaohuebi'. 45 Tadya'a gula
gaca quio' bagulelo' con can' baona Diuzi como dan' uzucazin di'idza' can' baonané'.

46 Na'ra una Marfa:
Raxeda' rnia' naca Diuzi ben' Ze gula.

47Redaohue guicho laxta'ohua' ca rue Diuzi, ben' ute usela né'édi'.

48 Babeyéchi'la'adyi' Diuzi né'édi', naca' ben' hue dyin quiené'.

Huana yaca ben' zaza' zanita' tahuen gula guca quia'.

49 Naca Diuzi ben' rnabé' lao yugulute.

Tadya'a gula béné' quia'.

Naca Diuzi ben' la'iya.

50 Tuzioli reyéchi'la'adyi'né' yaca ben' rapala'n 1€bé'.

51Béné' yela' huaca quiené'.

Pcaxoné' yaca ben' rue Ze cuine.

52Begubé' yela' rnabé' quie yaca ben' rnabé', bé'né'n yaca ben' yéchi', ben' ruzu di'idza'
quié'.

53 Yaca ben' udue, bipca'nné' leyaqué' sin gaoyaqué', pero yaca ben' ufia'a, bega'nyaqué'
biguta' ta gaoyaqué'.

54 Gucaléné' yaca ben' yedyi Israel, yaca ben' quiené'.

Bigulala'adyi'né' leyaqué' beyéchi'la'adyi'né' leyaqué'.

55 Cana' béné' ca naca di'idza' bega'nléné' xuzixta'oro, béné' ca naca di'idza' bega'nléné'
Abram len diadza quiené' para tuzioli.

56 BiZi guca lao tzona biu' uzu Marfa lidyi Elisabet. Ude na' beza'bi' zeyobi' lidyibi'.

Ca guca cati baozu Juan bautista

57 Bizi bdyin uya' biu' ta su bdao' quie Elisabet, na' uzu tu bidao' byu quié'. 58 Bé'
unezi yaca ben' diadza quiené', len yaca ben' lao yedyi baozu bdao' quiené', bdyinyaqué'
dena'yaqué' 1€bé' ca tahuen gula guca quiené'. > BiZi guca lao xuna dza, bdyin yaca
ben' uzu tu xédyidao' cuin bdao' segiin ca naca ley quieyaqué'. Cana' gu'unyaqueé'
yeyu'eyaqueé' laobi' ca lao xuzibi' Zacarfas. ¢ Na'ra una Zna' bdao":

—Biyeyu'ero laobi' lao xuzibi'. Hue'ro laobi' Juan.

61BiZi unayaqué' rébiyaqué' lébé':

—Bixquien' ilaobi' Juan? Ni tu yaca ben' diadza quio' bizu yaca ben' lao cana'.

62 Na'ra béyaqué' sefia unabayaqué' xuzi bdao' ta ineziyaqué' ca bizZi re'en xuzibi'
ilaobi'. 63 Na'ra unabané' tu yaga ta'a bzugué' letra bzuné': “Laobi' Juan.” BiZi tu
bega'nziyaqué' bebanyaqué' can' guca. ¢4 BiZi caora na' bené Zacarias, ruené' Diuzi ben'
Ze. ©5Bega'n yaca ben' lao yedyi tu bebanziyaqué'. Na' bé'lé yaca ben' nita' yedyi nebaba
Judea laguedyiyaqué' di'idza' cabé' guca quieyaqué'. 66 Ca naca lao yugulu ben' unezi,
gucayaqué' pensari unayaqué' rébiyaqué' laguedyiyaqué':

—;Ca biZi gaca quie xcuidi' na'?

Cana' unajé' dan' talicazi béla'iya Diuzi 1€bi'.

Bé Zacarias Diuzi ben' Ze
67 Na'ra Zacarfas, ben' naca xuzi bdao', du yu'uné' Bichi Be quie Diuzi, uné' cabé' re'en

Diuzi inéné'. Lélena' uné' cani:

68 Ben' Ze naca Diuzi quie ben' ra'o, ben' Israel, como dan' babidé' len ra'o, nacaro ben'
quiené', bapte pselané' ra'o.

69 Baose'elé' tu ben' ute usela ra'o, ben' de yela' huaca quie.

élebé' naqué' Zi'i suba rey David, ben' naca siervo quie Diuzi.

Lélebe' 'Zi'i suba rey David, ben' D

70 Cana' naca di'idza' bega'nlé Diuzi xuzixta'oro tiempote.

Conlé yaca ben' udixogue' di'idza' la'iya quiené', cana' udixogue' Diuzi bin' huené'.

y y

71Uné' ute uselané' ra'o quie yaca ben' rudie rdza' ra'o.

72Uné' yeyéchi'la'adyi'né' yaca ben' naca xuzixta'oro.

Bigala'adyi'né' huené' cabé' di'idza' naca la'iya bega'nléné' leyaqué'.

73 Léscan' para ra'o, bega'nléné' ra'o di'idza'.

Cana' naca di'idza' bega'nlé Diuzi xuzixta'oro Abraham.

74Uné' ute uselé' ra'o bibi hue yaca ben' rudie rdza' ra'o para naoro xnezé' sin idzebiro.

75 Cana' gacaro ben' hue quie 1€bé', ben' naca la'iya quiené' dza rdaro lao yedyi layu.

76 Na'ra lué' Zi'ina', huaco' ben' quixogue' xti'idza' Diuzi zu guibd, como dan' huabi-
alaonezo' lao ben' ise'ela' Diuzi ta tzetixogue'lo' bené' de que huida ben' ise'ela’
Diuzi.

77Cana' huelo' cuenda inezi yaca ben' Israel cabé' bé Diuzi ta ute uselané' ra'o, yezi'Zené'
dula' xquia quiero.

78 Tanun quie nedyé'é Xuziro Diuzi ra'o reyéchi'la'adyi'né' ra'o, aose'elé' tu ben' uziotie'e
ra'o desde guibd ga zué'.

79 Cana' bé Diuzi cuenda tziofie'e yaca ben' rda lao lato lao chula, yaca ben' ruen Zudyi
gatiyaca.

Cana' bé Diuzi quiero cuenda gacaléné' ra'o, yedzelero naoro xnezé', cue' chizi lu'u
guicho laxta'oro.

Cana' una Zacarfas dza na'.

80 Bizi xcuidi' gu'unibi' labezi, gucabi' bi' huala, yu'ubi' Bichi Be quie Diuzi. Na'ra
uzubi' lao lato ga bidyia yu'u hasta bdyin dza uzulaobi' rguixogue'bi' yaca ben' Israel
xti'idza' Diuzi.



San Lucas 2:1 87 San Lucas 2:26

Ca guca bé' uzu Jesus
(Mt. 1.18-25)
1BiZi lao dza na', uzu tu ben' naca gobierno, ben' rnabé'ra laohué' Augusto. Na' béné'

mandado ta guca censo quie lao duZe yedyi con ga rnabé'né'. 2Lécenso na' gucan tanéro
caora uyo Cirenio gobernador quie yu nebaba Siria. 3 Gucan quie lao yugulute yaca ben'
con gatezi nita'yaqué' de yeyoyaqué' lao yedyi ga goloyaqué' tacuenda tzu'u laoyaqué'
lao lista. #Cana' guca bero José yedyi Nazaret ga nebaba Galilea ziogué' yedyi Belén
ga nebaba Judea. Légan' na' ga golo rey David como dan' naca José ben' diadza quie
rey David. 5Bedyin José len Maria Belén para tzu'u laoyaqué' lao lista. Naca Maria bi'
banapalé di'idza' José ba'ala'cazi banu'a Zi'ibi'. ¢ BiZi banita'yaqué' Belén na', bdyin dza
golo bdao' quie Marfa. 7 BiZi golo bdao' néro quie Maria. Beyudyi na' bezi'yaqué' bdao'
betubiyaqué'bi' la'ari' bexubayaqué'bi' lao yaga Zan yu'u ga yu'u bédyihuaga. Cana' guca
quieyaqué', dan' biguta' lato lu'u yu'u quie yaca bené' gasiyaqué'.

Ptilalao yaca dngel yaca ben' rapa beco' Zi'ila'

8 BiZi ga'ala' ga re' Belén nita' yaca ben' rapa beco' Zi'ila'. Rega'nléyaqué' beco' Zi'ila'
quieyaqué' layela ta rapayaqué'ba' yedu yela. 2 Lécana' labdyinte tu dngel quie Diuzi gan'
nita' yaca ben' rapa beco' Zi'ila'. Caora na' bdyin yela' huaca quie Diuzi uléchin xni' gan'
nita'yaqué'. Lega bega'nyaqué' bdzebiyaqué'. 19 Na'ra una dngel rébiné' leyaqué':

—Bidzebile, porque né'édi' nu'a tu di'idza' dya'a nacan ta yedaohue lao yugulute
bené'. 11 1Elena' rnia' le'e agolo tu bdao' yedyi Belén ga golo rey David. Lébdao' na' ute
uselabi' yaca benéchi'. Bagolo ben'naca Cristo, ben' use'ela' Diuzi. 12 Ta inezile nacan tali
ca rnia', huedzelele bdao' bdubibi' la'ari' Zubabi' lao yaga Zan yu'u ga yu'u bédyihuaga.

13 BiZi yesazi bdyinra yaca dngel zéra, ben' za' guibd gan' z€ angel, ruejé' Diuzi ben' Ze
unayaqué':
14:Ben' Ze Diuzi zu sibi!
jHuaca tadya'a gula quie yaca ben' nita' lao yedyi layu, ben' hue quie Diuzi!

15 BiZi babeyudyi na', beyépi yaca dngel guiba. Na' bega'n yaca ben' rapa beco' Zi'ila'
nayaqué' rébiyaqué' laguedyiyaqué":

—Huayoro tzena'ro can' guca yedyi Belén con ca baona Diuzi ra'o.

16 Cana' uza'yaqué' zioyaqué' taria bdyinyaqué' ga zu Maria len José len bdao' Zubabi'
lao yaga Zan yu'u ga yu'u yaca bédyihuaga. 17 Ca blé'éyaqué' bdao', cana'ra bé'yaqué'
di'idza' con can' gudyi angel leyaqué' cabé' guca uzu bdao'. 18 Ca naca be lao yugulute
yaca ben' nita' gan', lega bebanyaqué' can' una yaca ben' rapa beco' Zi'ila'. 19 BiZi Marfa
nezizilu'ulaxta'oné' canaca una yacabené'. Cana' gucané' pensari ca unajé'. 20Na' beza'
yaca ben' rapa beco' Zi'ila' zeyoyaqué' rueyaqué' Diuzi ben' Ze ca ta beyaqué' len ca ta
blé'éyaqué'. Bzucazi Diuzi di'idza' con ca una angel gudyiné' leyaqueé'.

Blu'eyaqué' bdao' pxuzi lu'u idao' rnabé'ra

21 Guca lao xuna dza bzuyaqué' bdao' tu xédyidao' ca costumbre quieyaqué'. BiZi
na' pxubayaqué' lao bdao' JESUS cabé' una angel ilaobi' tu binehua'a Marfa bdao'.
22 BiZi baoya' dza ta yeyéri nigula segin ca rna 18'é guichi yu'u ley quie Moisés.
Caora na' uza'yaqué' zioléyaqué' bdao' ciudad Jerusalén ta ulu'eyaqué' bdao' pxuzi lu'u
idao' rnabé'ra. 23 Béyaqué' cana' bzuyaqué' di'idza' con ca naca ley quie Diuzi yu'u
1€'é guichi. Cani rnan 1&'é guichi: “Naca yugulu bdao' byu néro bi' naca la'iya lao
Diuzi.” 24 Lena' uyoyaqué' yehua'ayaqué' biu ta uzio pxuzi ren quieba' lao becugo ga
zu idao' rnabé'ra. Bzuyaqué' di'idza' cabé' rguixogue'n 16'é guichi la'iya quie Diuzi cani:
“Reya'ala' tzehua'ale lao pxuzi tu pare biu lasi, na' chi bizu biu lasi, hua'ale chopa paloma
dao'.” Cana' rnén 1€'é guichi.

25 Létiempo na' uzu tu ben' lao Simedn zuné' Jerusalén. Naqué' ben' dya'a, rapala'nné'
Diuzi, rbezané' dza guida ben' ise'ela’ Diuzi, ben' ute usela ben' Israel. Yu'ucazi Simeén
Bichi Be quie Diuzi. 26 Babziofie'e Bichi Be quie Diuzi 1ébé' de que tu binegatiné'

hualé'éné' ben' naca Cristo, ben' ise'ela' Diuzi. 27 Conlé Bichi Be quie Diuzi ziolé Simedn

lu'u idao' rnabé'ra. BiZi cati zioléyaqué' bdao' lu'u idao' rnabé'ra ta uzuyaqué' di'idza'

con ca na lé'é guichi ley, 28 1éhora na' uzi' Simeén bdao' bnidagué' bdao' uxubané'bi' lao

Zichoné' bégué' Diuzi ben' Ze uné':

29 Xuza' Diuzi, huaca usanlo'né' gatia' cue' chizi lu'u guicho laxta'ohua', dan' babzulo'
di'idza' con ca unao' né'édi', naca' ben' rue ca mandado re'enlo' hua'.

30 Conlé laohua' bablé'éda' ben' ute usela yaca benéchi'.

31 Aose'elo'né' bidé' lao yedyi layu cuenda ilé'é yaca benéchi' 1ébé'.

32Naqué' caxni' gui' useni' tailé'é ben'rdalao lato lao chula, yaca ben' binaca ben' Israel.

Nun quiené' gapala'n yaca ben' nita' lao yedyi layu yaca ben' Israel, yaca ben' naca ben'
quio'.

33 Na' beban José len Zna' bdao' cabé' una Simeén quie bdao'. 34 Na'ra béla'iya Simeén
bdao' gudyiné' Marfa Zna' Jesus:

—Naca laza xcuidi' quio' usanla'adyi' Diuzi ben' Israel, yaca ben' bichezila'adyi' 1ébi'.
Lézi nacaré lazabi' yezi' Diuzi ben' Israel, yaca ben' chezila'adyi' 1€bi'. Huaca quiebi'
bichezila'adyi' ben' z€ 1ébi'. 3> Lécana' ulu'en ca naca pensari yu'u lu'u laxta'o quie quie
yaca bené'. Den' para quio' lué', huacan bayéchi'. Huacan ca quie chezi tu espada huen
chopa la'a laxta'olo'.

36 Légan' na' uzu tu nigula laochué' Ana. Udixogue'réné' di'idza' la'iya quie Diuzi.
Banaqué' ben' gula, naqué' Zi'i Fanuel, ben' diadza quie Aser. Nenacaté' cuidi' uZi'
xquithué' 1ébé'. Uzuléné' xquiuhué' lao gadyi iza, ude na' guti xquiuhué'. 37 BiZi tu litza'
bega'nné' napé' tapa galo tapa iza. Pero bipsanla'adyi'né' quie idao' rnabé'ra. Zucazé' te
dza len rtze' rulidzé' Diuzi ruené' ubasi. 38 Cana' bdyin Ana gan' zéyaqué' rébiné' Diuzi
diuxcalelo'. Na'ra uzulaohué' rguixogue'né' ca naca quie bdao' Jesus para yaca ben' nita'
rbeza dza guida ben' ise'ela’ Diuzi, ben' ute usela yaca ben' Israel.

Bedyinyaqué' yedyi Nazaret
39 Babeyudyi guca lao yugulute cabé' mandado rue ley quie Diuzi, na'ra beza'yaqué'
zeyoyaqueé' estado Galilea bedyinyaqué' yedyi quieyaqué' Nazaret. 40 Na' bizi gu'uni
bdao', gucabi' bi' huala, bi' riofie'e. Béla'iya Diuzi 1€bi'.

Cabé' guca bega'n Jests lu'u idao' rnabé'ra

41Yugu iza rio José len Zna' Jesus ciudad Jerusalén ga ra'ala' lani pascua ta rezala'adyi'
yaca ben' Israel dza uza' xuzixta'oyaqué' nacidén Egipto. 42 Cati uya' Jesus lao chipchopa
iza, uyolébi' xuzi Zna'bi' lani ciudad Jerusalén con ca naca biu' benébi' quieyaqué'
rueyaqué' lani pascua. 43 BiZi babeyudyi lani, beza' José len Zna' Jestus zeyoyaqué'
bigucabé'yaqué' chi bega'n Jesus ciudad Jerusalén. 44 Gucayaqué' pensari zeza' Jesus len
yacaben'zeza' uyoré lani. Cana' gucalao tudzabeza'yaqué'. Caorarna'yaqué' ganuJesus
zeza', udayaqué' rguiloyaqué'bi' lado diadza quieyaqué', len yaca ben' nubé'yaqué', den'
ganu Jesus zeza' leyaqué'. 4> Nunu bedzeleyaqué'. Na' beza'yaqué' zeyoyaqué' ciudad
Jerusalén tatula ta yeguiloyaqué'bi'.

46 BiZi guca lao tzona dza na', bedzeleyaqué'bi' lu'u idao' rnabé'ra. Re'bi' lado yaca
ben' rusédi di'idza' yu'u lu'u guichi la'iya quie Diuzi. Rzénagabi' ca rnayaqué' rnababi'
leyaqué' tu chopa di'idza'. 47 Ca naca yugulu ben' rzénaga can' nabi', tu bega'nziyaqué'
bebanziyaqué' ca naca yela' riofie'e quiebi', 1ézi bebanziyaqué' ca naca di'idza' bedyi'ibi'
gudyibi' leyaqué'. 48 BiZi caora blé'é xuzi zna'bi' 1&bi', tu bega'nziyaqué' bebanyaqué'.
Na'ra uné Zna'bi' rébiné' 1ébi":

—Zi'ina', ;bixquien' bao' cana'? Rdébindo' quio'. Aodalia' xuzo' reguilondo' lué'.

49 Cana'ra una Jesus rébiné' leyaqué':

—Bixquien' rdale reguilole né'édi'? ;Binezile ruen zi uzua' di'idza' hua' mandado
quie Xuza'?

50 BiZi leyaqué' biuyofie'eyaqué' can' una Jesus.

51 Cana' beza'yaqué' zeyoyaqué' yedyi Nazaret, pero ralecazi Jests quie xuzi Zna'bi'.
Na' Zna'bi' nudze'né' lu'u guicho laxta'oné' cabé' bé Jesus. 52 Ca naca Jests na' gu'unibi'
uya'abi' pensari. Blé'é Diuzi 1€bi' nacabi' bi' huen. Lézi blé'éré yaca bené' nacabi' bi'
huen.

3

Udixogue' Juan bautista xti'idza' Diuzi lao lato ga bidyia yu'u
(Mt. 3.1-12; Mr. 1.1-8; Jn. 1.19-28)

1BiZi guca lao chi'inu' iza uzu tu ben' lao Tiberio, naqué' gobierno rnabé'ra. Caora
na' uzuré itu ben' lao Poncio Pilato, naqué' gobierno quie estado Judea. Lézi uzuré itu
ben' lao Herodes, naqué' gobierno quie estado Galilea. Lézi uzuré tu bichi Herodes, ben'
lao Felipe, naqué' gobierno quie yu nebaba Iturea len yu nebaba Traconite. Lézi uzuré
itu ben' lao Lisanias, naqué' gobierno quie yu nebaba Abilinia. 2 Léscan' léiza na', naca
Ands len Caiféds yaca pxuzi rnabé'ra. BiZi Diuzi bé'né' tu di'idza' Juan, Zi'i Zacarias. Na'
zu Juan lao lato ga bidyia yu'u. 3 Cana' uyo Juan lao duZe ru'a yao Jordan uné' rébiné'
bené'": “Reya'ala' yetza'le pensari quiele cuenda yezi'Ze Diuzi dula' xquia quiele, cana'ra
hua' laole.” 4 Gucan can' ca bzu Isafas di'idza' 1€'é guichi la'iya quie Diuzi dza na'. Naqué'
ben' udixogue' xti'idza' Diuzi uné":

Huazu ben' na' lao lato dachi ga bidyia yu'u, huané' zidzo rébiné' laguedyiné' caniga:
“Huele hueluba neza quiele cuenda huida ben' naca xa'nro, usalole tu neza li.

5 Yesedza'le ga naca pozo, yeyuele ba'a ga naca loma, yebiolile ga naca neza yuco,
yupa'ale ga naca neza stébi.

6 Cana' ilé'é lao yugulute benéchi' ca hue Diuzi ta ute uselané' leyaqué'.”

7Na'ra cati bdyin yaca bené' ga z€ Juan ta hue'né' laoyaqué', 1éscan' bdyinré yaca ben'
rnabé' quieyaqué'. Cana' una Juan rébiné' leyaqué":

—iCa naca béla bia mala, cana' nacaréle! ;Ca nuZi udixogue' le'e ta ilale ca naca tu
castigo huala gula baza' bago ilé'éle? 8 Ulehue quiele tadya'a cuenda ulu'en talicazi
aptza'le pensari quiele. Bira inale: “Bihue Diuzi ra'o castigo nun quie nacaro Zi'i suba
Abraham.” Porque rnia' le'e, hasta len yo niga huazaque' hue Diuzi yaca ben' naca
Zi'isuba Abraham. ° Ca naca quie yaga birbia taZixi, cana' naca quiele. Bade yebandyo
puesto ta ichugon yaca yaga birbia taZixi tzu'un tzeina lagui'.

10 Na'ra unaba yaca bené' nayaqué':

—;CabiZi re'enlo' huendo'?

11Na'ra una Juan rébiné' leyaqué":

—Chi de chopa cue' Zabale, ulesi' tu cue'n ulehue'n ben' bide Zabe. Léscan' nu yela'
huao quiele, ulehue'n ben' bide ta gao.

12 BiZi bdyinré yaca ben' huequiZu ta hue' Juan laoyaqué'. BiZi unayaqué' rébiyaqué'
Juan:

—Maestro, ;cabiZi ca huendo'?

13 Na'ra una Juan rébiné' leyaqué":

—Ca tu ruezi mandado lao ley uquizule yaca bené', bira uquizuleyaqué' de mazara.

14 Lézi unabaré bala yaca ben' naca soldado unayaqué':

—BiZi néto', ;jcabiZi ca huendo'?

Na'ra una Juan rébiné' leyaqué":

—Bicubale bicuanle quie bené'. Ni ta utzebile gaole leyaqué' xquia, chi bibi rueyaqué'.
Léscan' ulechezila'adyi' ca tu ta raZule.

15 Na' bizi yaca bené' raqueyaqué' Juan naqué' ben' Cristo. 1¢ Na'ra una Juan rébiné'
lao yuguluteyaqué':

—Taliné'édi' ru'alaole con nisa, pero zaza'ra ben' udze' Bichi Be quie Diuzi lu'u guicho
laxta'o ben' rue quie xti'idza' Diuzi. Pero ben' birue quie xti'idza' Diuzi, udze'né' 1€jé' lao
gui' gabila. Dera yela' rnabé' quié' ca né'édi'. Tanto naqué' ben' belao, ni 1€'éti' bibi zaca'
ni siquiera biyeyaZoga' cuioga' guidi yu'u ni'ané'. 17 Bazéné' beladzo' ta ulubé' trigo. Te

na' yetupé' trigo yezi'tza'oné'n. Lézi utuparé' guixi' uzalané'n lagui' ga tzeina lao gui'
bireyula. —Cana' una Juan gudyiné' leyaqué'.

18  gscan' gudyiné' leyaqué' di'idza' zéra uné' udixogue'né' yaca bené' di'idza' la'iya
quie Diuzi. 19 Lézi udilaré' Herodes, ben' naca gobierno, dan' bezuléné' Herodias Zgula
bichiné' Felipe. Lézi udilaréné' 1€bé' dan' bérané' tamala. 20 Na' biZi Herodes, lao laza
uzénagué' quie Juan, bérélé' mazara tamala, bdze'gué' Juan lu'u dyiguiba.

Ca guca bé' Juan lao Jestis
(Mt. 3.13-17; Mr. 1.9-11)

21 Ca zatzio Juan lu'u dyiguiba, cati nezéné' ru'ené' lao bené', 1€zi bé'né' lao Jesus. Ca
zé Jesus rlidzé' Diuzi, cana' uyalo guiba. 22 BiZi caora na' ga zé Jesus, uyézi Bichi Be quie
Diuzi ca rézi biu. Na'ra uné Diuzi ga zué' guibd uné":

—Zi'ina' lué'. Nedyé'éda' lué'. Lega redachueda' ca ruelo'.

Ga rguixogue'n quie xuzixta'o Jesucristo
(Mt. 1.1-17)

23 Jests bazuné' ca du galobechi iza cati uzulaoné' udixogue'né' di'idza' la'iya quie
Diuzi. Segln ca una yaca bené' naqué' Zi'i José, dechan' naqué' Zi'i suba Eli, ben' naca
xuzi Marfa. 24 Na' naca Elf Zi'i Matat, na' naca Matat Zi'i Levi, na' naca Levi Zi'i Melqui,
na' naca Melqui Zi'i Jana, na' naca Jana Zi'i José, 2> na' naca José Zi'i Matatfas, na' naca
Matatfas Zi'i Amds, na' naca Amds zi'i Nahum, na' naca Nahum Zi'i Esli, na' naca Esli Zi'i
Nagai, 26 na' naca Nagai Zi'i Maat, na' naca Maat Zi'i Matat{as, na' naca Matatias Zi'i Semei,
na' naca Semei Zi'i José, na' naca José zZi'i Jud4, 27 na' naca Juda Zi'i Joana, na' naca Joana
7i'i Resa, na' naca Resa Zi'i Zorobabel, na' naca Zorobabel Zi'i Salatiel, na' naca Salatiel
7i'i Neri, 28 na' naca Neri Zi'i Melqui, na' naca Melqui Zi'i Adi, na' naca Adi Zi'i Cosam,
na' naca Cosam Zi'i Elmodam, na' naca Elmodam Zi'i Er, 2° na' naca Er Zi'i Josué, na' naca
Josué Zi'i Eliezer, na' naca Eliezer Zi'i Jorim, na' naca Jorim zi'i Matat, 3° na' naca Matat
7Zi'i Levi, na' naca Levi Zi'i Simedn, na' naca Simedn Zi'i Jud4, na' naca Juda Zi'i José, na'
naca José Zi'i Jonan, na' naca Jondan zi'i Eliaquim, 31 na' naca Eliaquim Zi'i Melea, na' naca
Melea Zi'i Maindn, na' naca Maindn Zi'i Matata, na' naca Matata Zi'i Natan, 32 na' naca
Natan Zi'i rey David, na' naca rey David Zi'i Isai, na' naca Isaf Zi'i Obed, na' naca Obed
7i'i Booz, na' naca Booz Zi'i Salmdn, na' naca Salmdn Zi'i Naasdn, 33 na' naca Naasdn zi'i
Aminadab, na' naca Aminadab Zi'i Aram, na' naca Aram Zi'i Esrom, na' naca Esrom Zi'i
Fares, na' naca Fares Zi'i Jud4, 34na' naca Juda Zi'i Jacob, na' naca Jacob Zi'i Isaac, na' naca
Isaac Zi'i Abraham, na' naca Abraham Zi'i Taré, na' naca Taré Zi'i Nacor, 35 na' naca Nacor
Zi'i Serug, na' naca Serug 7i'i Ragau, na' naca Ragau Zi'i Peleg, na' naca Peleg Zi'i Heber,
na' naca Heber Zi'i Sala, 36 na' naca Sala Zi'i Caindn, na' naca Cainan Zi'i Arfaxad, na'
naca Arfaxad Zi'i Sem, na' naca Sem Zi'i Noé, na' naca Noé Zi'i Lamec, 37 na' naca Lamec
7Zi'i Matusalén, na' naca Matusalén Zi'i Enoc, na' naca Enoc Zi'i Jared, na' naca Jared Zi'i
Mahalaleel, na' naca Mahalaleel Zi'i Caindn, 38 na' naca Cainan Zi'i Ends, na' naca Ends
7Zi'i Set, na' naca Set Zi'i Addn, na' naca Adan zi'i Diuzi.

4

Gu'un xan' taxi'ibi' iquixi Jesus huené' tamala
(Mt. 4.1-11; Mr. 1.12-13)
1Du yu'u Jesus Bichi Be quie Diuzi zeyogué' ru'a yao Jordan tatula. Pquié' Bichi Be quie
Diuzi 1ébé' lao lato ga bidyia yu'u. 2BiZi guca uzugué' lao lato lao chopa galo dza. Na' uyo
xan' taxi'ibi' gan' zéné' re'ennan ta iquixi Jesus huené' tamala. Ca tu lao dza uzuné' na',
biudaoné' lega uduené'. 3 Na'ra una xan' taxi'ibi' rébin 1€bé":
—Chi dula'adyo' naco' Zi'i Diuzi, bé yo niga iyacan yéta xtila.
4Na'ra rébi Jesus len:
—L&'é guichi la'iya quie Diuzi rnan caniga: “Cala yela' huaozi uteban yaca bené',
léscan' ca naca di'idza' rné Diuzi, utebannan leyaqué'.”
5BiZi na'a, xan' taxi'ibi' uquié'n 1ébé' lao ya'a sibi, na' blu'en 1ébé' lao duze yedyi layu.
6Bizi una xan' taxi'ibi' rébin 1€bé":

—Guna' lué' lao yugulu yela' rnabé' quie yedyi layu niga nun quie nacan ladyina'a.
Na' hua'a len nu ben' raxeda' hua'a len. 7 Chi quitzo Zibo' laohua' tzionla'adyo' né'édi',
na' guna' lao yuguluten lué'.

8 Na'ra una Jesus rébiné'n:

—Bebiga' tzala'la, Satands, porque 1€'é guichi ga yu'u di'idza' la'iya quie Diuzi rnan
caniga: “Tuzi Diuzi tzionla'adyi'ro uzuro di'idza' ca mandado ruené'.”

9 Ude na' uquié' xan' taxi'ibi' 1ébé' ciudad Jerusalén, uréléna 1ébé' guicho lun idao'
rnabé'ra. Na' unan rébin lébé":

—Chi dula'adyo' naco' Zi'i Diuzi, uxiti gan' niga para layu. 19 Bigaco' zi' iguinolo' layu
como cana' rnan 1é'é guichi la'iya quie Diuzi nan:

Ise'ela' Diuzi dngel quiené' ta ina'yaqué' lué' ta bibi gaca quio'.
11 Hueyuxuyaqué' lué' ta bibi gaca quio', ni yo bihuenan zi' ni'alo'.

12Na'ra una Jesus rébiné'n:

—Lézi rnarén 16'é guichi la'iya rnan: “Bihuenéle Diuzi bizinaquezi chi uzuné', chi
biuzuné' di'idza' cabé' uné'.”

13BiZi bira ubin xan' taxi'ibi' bihuena ta iquixiJests huené' tamala, cana' guca bebiga'n
zeyon bibénan Jesus zédi tu chi'.

Uzulao Jesus psédiné' yaca bené' estado Galilea
(Mt. 4.12-17; Mr. 1.14-15)
14 BiZi Jesus, du yu'uné' Bichi Be quie Diuzi, zeyogué' bedyinné' estado Galilea. Cana'
guca gudyi yacaben'laguedyiyaqué' quie quie yedyire' ga'ala' cabé' rue Jesus. 15Psédiné'
leyaqué' lu'u idao' con ga yedyi uyogué'. Yuguluyaqué' udapala'njé' 1ébé'.

Beyo Jestis yedyi Nazaret
(Mt. 13.53-58; Mr. 6.1-6)

16 Na'ra beyo Jesus yedyi Nazaret ga bgulané'. BiZi dza saodo, dza huezila'adyi'
quieyaqué', uyu'uné' lu'u idao' sinagoga ca rioné' yugu dza huezila'adyi'. Na' uzuliné'
rlabé' 16'é guichi ga yu'u di'idza' la'iya quie Diuzi. 17 Na' bé'yaqué' 1ébé' guichi la'iya ta
bzu profeta Isafas. Caora bliné'n, na' yetilé' ga rnan cani:

18 Yu'ucazi Bichi Be quie Diuzi né'édi' nun quie dan' ulioné' né'édi' ta quixogui'a di'idza'
la'iya quiené' yaca ben' yéchi',

Lézi use'ela'ré' né'édi' ta yeyueZia' yaca ben' raca bayéchi' quie,

1ézi ta hua' libre ca ben' nao xquia quieyaqué' leyaqué',

16zi ta yelé'é yaca ben' nechula laohue, 1€zi ta ute usela' yaca ben' baozaca zi',

19]ézi ta quixogui'a yaca bené' babdyin dza hue Diuzi tu cule Ze quieyaqué'.

20 Ude na' betubiné' guichi yu'u di'idza' la'iya quie Diuzi, beyu'ené'n ben' naca
cuenda lu'u idao' sinagoga, na' bebe'né'. BiZi yugulu yaca ben' yu'u lu'u idao' sinagoga,
bega'nziyaqué' rebanyaqué' rna'yaqué' 1ébé'. 21 Cana' uné' gudyiné' leyaqué':

—Ca naca na'a, babzun di'idza' 1€'é guichi bablaba' bele. —Cana' uné'.

22Na'ra yugulu bené' unéyaqué' dya'a quiené', tu bega'nyaqué' bebanziyaqué' ca naca
di'idza' dya'a gula uné Jesus. Na' bizi unayaqué' rébiyaqué' laguedyiyaqué':

—Cala bi' niga 7i'i José?

23 Na'ra una Jesus rébiné' leyaqué':

—Tali huanale né'édi' cani: “Chi tali naco' ben' rue milagro, bé itun ni ilé'éndo'.”
Léscan' inale né'édi": “Ca ta babendo' bao' milagro yedyi Capernaum, cana' béré itun
niga yedyi quio' ilé'éndo'.”

24 BiZi nerné Jesus rébiné' leyaqué":

—Tali carnia'le'e, con gatezi de yedyi rda ben' rguixogue' xti'idza' Diuzi, hualé'é yaca
bené' 16bé' dya'a. Na' bizi ben' lao yedyi quiené' biilé'éyaqué' 1ébé' dya'a. 2> Tali ca rnia'
le'e, unita' z€ nigula guti xquiuhue yedyi quie yaca ben' Israel dza na' caora uzu profeta
Elfas. Lédza na' biben nisayo lao tzona iza yugatzo. Lega ubin huala gula guta' lao yedyi
quiejé'. 26 Pero biuse'ela' Diuzi Elfas con garla nita' nigula guti xquiuhue. Tuzi yedyi

Sarepta, na' uzu tu nigula guti xquiuhue, 1égan' na' use'ela' Diuzi Elias ga rega'nnan
ga'ala' para yedyi Sidén. 27 Léziré unita' zé ben' yu'u yela' hue' ca mal de pindo yedyi
Israel caora uzuré ben' naca profeta Eliseo dza na'. Na'ra lédza na' nurla nuyaca ben'
yu'u yela' hue' ca mal de pindo beyaca. Tuzi Naamén, ben' za' yu nebaba Siria, [ében' na'
beyaca.

28 Ca naca yaca ben' yu'u lu'u idao' sinagoga, bdza'tzegueyaqué' babeyaqué' can' una
Jesus. 29 Na'ra uzuliyaqué' béxoyaqué' 1€bé' lao yedyi uquié'yaqué' 1€bé' lao ya'a zu cuéta
yedyi ta utulayaqué' 1ébé' Zanle. 30 Pero tu brozi Jests ladoyaqué' ziogué' ga tula.

Beyue Jestis ben' yu'u bichi be xi'ibi'
(Mr. 1.21-28)

31BiZi na' bdyin Jesus yedyi Capernaum ga nebaba Galilea. Légan' na' uyu'uné' idao'
sinagoga ta psédiné' yaca bené' dza huezila'adyi'. 32 BiZi yaca bené' tu bebanziyaqué' ca
di'idza' rné' rusédiné' leyaqué' como dan' cabé' rna ben' rnabé', cana' uné'.

33BiZi lu'u idao' sinagoga zé tu ben' yu'u bichi be xi'ibi'. Lében' na' uredyiya'né' uné":

34 —Psan néto'. ;Bixquien' zao' ta huelo' néto' zédi? Jesus ben' yedyi Nazaret lué'.
;Cala zao' udyiagui'lo' néto'? Nubé'da' lué' naco' ben' la'iya, ben' use'ela' Diuzi.

35Na'ra udila Jesus bichi be xi'ibi' rébiné'n:

—iChizi, bero ben' na' gan' yu'ulo'!

Caora na' bero bichi be xi'ibi' be'mbyu gan' yu'una, bgu'unné' layu, dené' zaqué'lao
yacaben' nita' rna'. Na' beron zeyon, ni 1é'éti' bibi zi' guqué'. 36 Na' bega'n yuguluyaqué'
bdzebiyaqué' nayaqué' rébiyaqué' laguedyiyaqueé':

—;CabiZi una ben' niga? De yela' rnabé' quiené' rnabé'né' yaca taxi'ibi' reron ga
yu'uyacan bené',

37Na' cana' guca unezi yaca bené' nita' lao duZe yedyi rega'n ga'ala' cabé' bé Jesus.

Beyue Jestis ben' gula quie Simén Pedro
(Mt. 8.14-15; Mr. 1.29-31)

38 Bizi babero Jesus lu'u idao' sinagoga ziogué' Zan yu'u quie Simén. BiZi ben' gula quie
Simén yu'uné' zla huala. Na'ra unabayéchi'yaqué' lao Jesus ta tzané'é lébé'. 39 Na'ra
ude Jesus zioné' gan' de ben' yu'u tala huala. Caora udila Jests xan' Zla, cana' beron,
laoyasatené' bé' laze ta udaoyaqué'.

Beyue Jestis ben' zé, ben' raca zhue'
(Mt. 8.16-17; Mr. 1.32-34)

40Baza' rdze' yehua'a yaca bené' ben' yu'u nacala yela' hue' gan' z€ Jesis. Na'ra caora
bda' né'é quie quieyaqué', cana' beyacayaqué'. 4! Ca naca yaca ben' raca zhue', 1€ziré
bero bichi be xi'ibi' rbedyiya'yacan nayacan rébiyacan Jesus:

—Lué' naco' Zi'i Diuzi.

BiZi udila Jesus leyacan bibé'né' lato inéyacan dan' neziyacan 1ébé' naqué' Cristo, ben'
use'ela’ Diuzi.

Uda Jestis rguixogue'né' xti'idza' Diuzi estado Galilea
(Mr. 1.35-39)

42 Baoyani' dza tula, bro Jesus ziogué' ru'a yedyila ta suné' tuzé'. BiZi yaca bené'
reguiloyaqué' 1ébé' na' bedzeleyaqué' gan' zéné'. Re'enyaqué' yega'n Jesus suné' 1éné'
leyaqué' gan'. 43 Na'ra una Jesus rébiné' leyaqué':

—De tza'a yedyi tula ta tzetixogui'a yaca bené' ca rnabé' Diuzi reya'ala' hue quieyaqué'
xti'idzé'. Quie lena' use'ela' Diuzi né'édi’'.

44 Cana' uyo Jesus udixogue'né' xti'idza' Diuzi lu'u idao' sinagoga quie yaca yedyi
estado Galilea.

5

Ca tu milagro bé Jestis con yaca ben' rze bela
(Mt. 4.18-22; Mr. 1.16-20)

1BiZi bdyin dza uzégué' ru'a nisa lagun Genesaret. Lega bdyin yaca ben' zé gula hasta
rquidi'yaqué' 1ébé' dan' re'enyaqué' uzénagayaqué' xti'idza' Diuzi. 2 Na'ra blé'é Jesus
chopa barco dachi zén bago ru'a nisa. Bero yaca ben' rze bela lu'un, re'yaqué' ru'a lagun
rguibiyaqué' duyéxo ta rzeyaqué' bela. 3 Na' uyu'u Jesuts tu lu'u barco. BiZi barco na'
nacan quie Simén. Na' gudyiné' Pedro ta udyigané'n ta bicue'n ga'ala' ru'a nisa. Na'
ure'né' laona uzulaohué' rusédiné' yaca bené'. 4 Babeyudyi psédiné' yaca bené', na' uné'
rébiné' Simén:

—Ya'lé barco ni ga naca zitu' lao lagun niga. Na' uledze' yéxo quiele lu'u nisa tacuenda
tzu'un bela.

5Na' una Simén rébiné' 1€bé":

—DMaestro, bedu yela uyu'undo' ta sendo' bela, pero ni tuba' bibdula' quiendo'. Den'
chi lué' nao', udzi'a yéxo lu'u nisa.

6 BiZi babdze'yaqué' yéxo lu'u nisa uyu'una bela zé gula. Tanto bedza'n uyu'un bela
na', urugu du 1€'é€ yéxo. 7 Cana' béléyaqué' na'ayaqué' sefa ta guida ben' yu'u lu'u barco
tulata gacaléyaqué' leyaqué'. Na'ra zioyaqué' psedza'yaqué' bela lao rupate barco. Tanto
yela' zi'i quieyacan, bare'en yetuyacan lu'u nisa. & BiZi bé' blé'é Simén Pedro can' guca,
na' uditzu Zibiné' ure'né' lao Jests uné' rébiné' lébé":

—Bibi zaca' conlé 1ué', porque naca' ben' napa dula' xquia.

9 Una Simén can', dan' bdzebiné' lente yaca ben' zéléné'. Blé'éyaqué' can' guca
uzeyaqué' bela z€ gula. 10 Lézi Santiago len bichibi' Juan, Zi'i Zebedeo, nacayaqué' tuzi
len Simén, bdzebitzegueyaqué'. Na'ra una Jesus rébiné' Simén:

—Bidzebo', desde na'a cabé' ruele cuiole bela yu'u lu'u nisa, cana' ulu'ena’ le'e cuiole
ben' nao xneza Diuzi.

11 BiZi babedyinyaqué' len barco quieyaqué' ru'a nisa, na' pca'nyaqué'n uzi'yaqueé'
uza'yaqué' zioléyaqué' Jesus.

Beyue Jestis ben' yu'u yela' hue' ca mal de pindo
(Mt. 8.1-4; Mr. 1.40-45)

12 BiZi bazu Jesus lao yedyi, bdyin tu ben' yu'u yela' hue' ca mal de pindo. BiZi bé'
blé'éné' Jesus, uditzu Zibiné' ure'né' bda'te laohué' layu unabayéchi'né' rébiné' Jesus:

—Sefior, chi re'enlo' huaca yeyuelo' né'édi'.

13 Na'ra bda' na'a Jesus ben' na' rébiné' 1€bé':

—Re'enda' yeyua' lué'.

Ca uné' cana', biZi labeZite yela' hue' naca ca mal de pindo yu'u ben' na'. 14 Na'ra bé
Jestuis mandado rébiné' 1ebé':

—Ni tu nunu yébo' can' babia' quio'. Tuzi ta rnia' lué', uyo yalu'e cuinlo' lao pxuzi.
Na' bé' pxuzi tu ta reya'ala' hue'lo'né' ca ta rnabé' 16'€ guichi ley quie Moisés tanun quie
babeyérilo'. Huelo' can' ta inezi yaca bené' babeZi yela' hue' uyu'ulo'.

15 Pero mazera unezi yaca bené' cabé' rue Jesds. Bdyin ben' zé gula gan' zéné' ta
rzénagayaqué' ca rné', 1€ziré ta yeyueréné' nacala yela' hue' yu'uyaqué'. 16 BiZi zio Jesus
lao lato ga binita' yaca bené'. Légan' na' rulidzé' ru'eléné' Diuzi di'idza'.

Beyue Jestis tu ben' Zi
(Mt. 9.1-8; Mr. 2.1-12)

17 BiZi bdyin tu dza rusédi Jesus yaca bené'. Légan' na' re' yaca ben' naca partido
fariseo len yaca ben' rsédi ley quie Moisés. Uza'yaqué' yedyi quie estado Galilea len
yedyi quie estado Judea, len ciudad Jerusalén. BiZi na'a, conlé yela' huaca quiené', gucalé
Diuzi Jesus, beyuené' yaca ben' raca Zhue'. 18 Léscana' bdyin yaca ben' nu'a ben' Zi lao
belaga. Re'enyaqué' udze'yaqué' 1€bé' lu'u yu'ute ta quixoyaqué' 1ébé' lao Jesus. 19 BiZi
biuZzaque'yaqué' tzu'uléyaqué' ben' Zi lu'u yu'u dan' nita' ben' z€ gula. Na' uréyaqué'
lun yu'u udubayaqué' teja, bzuyaqué' tu yero cuenda pchizayaqué' belaga ga Zuba ben'
Zi, psedyinyaqué' 1ébé' gatzo lao' ga nita' bené' zaqué'lao lao Jesus. 20 Caora blé'é Jests
rueyaqué' pensari huaca Jesus yeyuené' ben' Zi, na'ra uné' rébiné' lébé":

—Rnia' [ué', aozi'zia' dula' xquia quio'.

21BiZi yaca ben' rsédi ley quie Moisés, len yaca ben' naca partido fariseo, gucayaqué'
pensari unayaqué': “;NuZi ben' niga rnaya'né' Diuzi rné' can'? Ni tu bené' bisaque'
yezi'Zeyaqué' dula' xquia quie laguedyiyaqué'. Tuzi Diuzi naqué' ben' yezi'ze quiero.”

22Na'ra banezi Jesus cabé' naca pensari racayaqué'. Na' una Jesus rébiné' leyaqué':

—;Bixquien' racale pensari cana'? 23 ;Ca nurlan nacaran yalo hua' quie ben' Zi niga?
¢Nacaran yalo chi yépa'né": “AoZi'zia' dula' xquia quio'”, o chi nacaran yalo yépa'né":
“Uyasa, bezi' belaga quio', beza', beyo”? 24 Pues cani hua' ta ulu'ena' le'e de yela' rnabé'
quia', naca' bichi yugulu bené', ta yezi'zia' dula' xquia quie yaca ben' nita' lao yedyi layu.

Na'ra uné' rébiné' ben' Zi:

—Rnia' [ué', beyasa, bezi' belaga quio', beyo Zan yu'u quio'.

25Cana' labeyasate ben' Zi zaca'lao yaca ben' nita' rna', bezi'né' yada quié' ga uzubané'.
Na'bezé'é€ zeyogué' zan yu'u quié' ruené' Diuzi ben' Ze. 26BiZi lao yugulute yaca ben' nita'
rna', béyaqué' Diuzi ben' Ze. Tu bebanziyaqué' can' guca quie ben' Zi. Du rdzebiyaqué'
unayaqué' rébiyaqué' laguedyiyaqué':

—Tu ta binelé'éro babé ben' niga.

Ulio Jestis Levi
(Mt. 9.9-13; Mr. 2.13-17)

27 Ude beyudyi bé Jesus can', uzé'é ziogué' blé'éné' tu ben' huequizu laoné' Levi.
Lében' na' re'né' ga rquizugué' bené'. Na' uné' rébiné' lebé':

—Uda, unao né'édi'.

28 Bizi uzuli Levi pcamné' ta de quiené' ziogué' naohué' Jesus.

29 Ude na', bé Levi tu lani Ze Zan yu'u quiené' ruené' Jests ben' Ze. Lézi bdyinré
mazara ben' huequiZu, len yaca ben' tula ure'yaqué' lao mesa. 3° BiZi yaca ben' naca
partido fariseo, len yaca ben' rsédi ley quie Moisés udilayaqué' ben' quie Jests unayaqué'
rébiyaqué' leyaqué':

—Bixquien' raole ri'oléle tzaZe len yaca ben' huequiZu, len yaca ben' de dula' xquia
quie?

31Na'ra una Jesus rébiné' leyaqué":

—Ben' zu dya'a, ben' biraca Zhue', biruen zi guida ben' yeyue 1ébé'. Pero ben' raca
Zhue', ruen zi guida ben' yeyue 1ébé'. 32 Cala bida' rbioga' yaca ben' raca pensari bibi
dula' xquia quie de, dechan' bida' rbioga' yaca ben' nezi de dula' xquia quie tacuenda
yetza'yaqué' pensari quieyaqué'.

Unabayaqué' Jestis quie ubasi
(Mt. 9.14-17; Mr. 2.18-22)

33 Na'ra unabayaqué' rébiyaqué' Jesus:

—Ablé'éndo' yaca ben' quie Juan len yaca ben' naca partido fariseo, rueyaqué' ubasi
rlidzayaqué' Diuzi yugu dza, na' yaca ben' quio', ;bixquien' ri'o raoziyaqué', biruejé'
ubasi?

34Na'ra una Jesus rébiné' leyaqué':

—Re'enle hue yaca ben' naca amigo, yaca ben' babdyin gan' raca huetzagana' ubasi
tu nezu ben' utzagana' len yaca amigo quiené'? 35 BiZi rnia' le'e, huadyin dza cati bira
zulé ben' utzagana' len yaca amigo quiené'. Léscana'ra hue yaca amigo quiené' ubasi.

36 Lézi uné Jesus itu ejemplo cani:

—Bireya'ala' yeda' la'ari' cubi 1€'é la'ari' gula cati binetzéri la'ari' cubi. Huaza'laoran
ichezan la'ari' gula, udyiagui'ran len, biyega'nnan lébizi. 37 Léscan' bireya'ala' ca'ro nupi
Zixi tu lu'u guidi bolsa gula, porque chi ca'ro nupi Zixi lu'u guidi bolsa gula, huachezan
len huabiagui' lao rupa cue'n. 38 Lena' re'ennan tzudzu nupi Zixi lu'u bolsa guidi cubi ta
sibe'n zi dza, birezan. Lécana' bicuiagui' lao rupaten. 39 Léscan' quie nu ben' ri'o puro
nupi huala bire'enyaqué' yo'oyaqué' nupi Zixi. Huanayaqué': “Nupi huala nacaran huen
ta yo'oro.”

6

Uditzu ben' quie Jesus lao trigo dza huezila'adyi'
(Mt. 12.1-8; Mr. 2.23-28)

1BiZi guca tu dza huezila'adyi', uza' Jesus 1éné' yaca ben' quiené' zioyaqué' udeyaqué'
layela ga neduza trigo. Na' uditzu yaca ben' quiené' laon ta rchibiyaqué'n ta gaoyaqué'n.
ZNa'ra una yaca ben' naca partido fariseo rébiyaqué' Jesus:

—Bixquien' ruele dyin uditzule lao bini trigo na'a dza huezila'adyi', dza bireya'ala'
huero dyin?

3 Na'ra una Jesus rébiné' leyaqué':

—Binelabale 16'¢é guichi la'iya quie Diuzi cabé' bé rey David dza uduené' léné' yaca
bené' quiené'? 4 Uyu'uné' lu'u idao' rnabé'ra, uzi'né' yéta xtila naca la'iya ta ru'e pxuzi
Diuzi. Na' udao rey David len, l1éscan' bé'né'n yaca ben' dzagané'. Caora na' udaoyaqué'
ta bireya'ala' gaoyaqué'. Udaoyaqué' ta reya'ala' gao pxuzizi.

5Na' uné Jesus rébiné' leyaqué":

—Neé'édi', bichi yugulu bené', de yela' rnabé' quia' ta hua' mandado bi hue yaca bené'
dza huezila'adyi'.

Beyue Jestis tu ben' neseco né'é
(Mt. 12.9-14; Mr. 3.1-6)

6 BiZi bezu itu dza, dza huezila'adyi', uyu'u Jesus lu'u idao' sinagoga bezulaohué'
rusédigué' bené'. BiZi na'a z€ tu ben' neseco né'é yebé. 7 Lézi zéré ben' rsédi ley quie
Moisés, len yaca ben' naca partido fariseo, rbe'naoyaqué' chi hueyue Jests ben' neseco
né'é dza huezila'adyi' tacuenda ga gaoyaqué' 1€bé' xquia. & Pero banezi Jests ca naca
pensari quieyaqué'. Na'ra uné' blidzé' ben' na'a bidyi:

—Rnia' [ué', uzuli uda, desé gatzo lao' ni.

Na'ra ude ben' neseco né'é, yaséné' gatzo lao'. Na'ra una Jesus rébiné' leyaqué':

—Re'enda' inabacara' le'e tu di'idza' ;jca bidan' reya'ala' huero dza huezila'adyi'?
¢Ru'en lato huero tahuen o huero tamala? ;Ru'en lato ute uselaro bené' o chi gutiro
bené'?

10Bizi Jestis una'né' yaca ben' nita' gan' zéné'. Ude na' uné' rébiné' ben' neseco né'é:

—Blina'alo'.

Caora bli na'a ben' neseco né'é, beyacaten dya'a. 1! Bizi yaca ben' nita' na', lega
bdza'tzegueyaqué' unayaqué' rébiyaqué' laguedyiyaqué':

—;Ca biZi huero quie ben' niga ta bira huené' ca ruené'?

Ulio Jesuss lao chipchopa ben' gaca ben' quiené’
(Mt. 10.1-4; Mr. 3.13-19)

12 Bizi bezu dza tula uza' Jesds uyogué' ga zu tu ya'a ta hue'léné' Diuzi di'idza'. Lao
bedu yelabé'léné' Diuzi di'idza'. 13BiZi baoyeni' dza tula, guziné' yaca ben' quié', uliogué'
lao chipchopa yaca ben' gaca ben' quié', ben' gaca apéstol. 14 Léyaca ben' rguixogue'n
laohue niga: Uliogué' Simén, na' uxuba Jests laohué' Pedro. Léscan' uliogué' Andrés, bi'
bichi Simén, len Santiago, len Juan, len Felipe, len Bartolomé, 15 len Mateo, len Tomds,
len Santiago Zi'i Alfeo, len Simén, ben' naca tu cue' partido cananista, 1¢ len Judas, bi'
bichi Santiago, len Judas Iscariote, ben' usedyin Jesus lao na'a yaca ben' rnabé'.

Psédi Jestis yaca ben' zé
(Mt. 4.23-25)
17Na' beyézi Jesus lao ya'a len yaca ben' quiené'. Yazéyaqué' ga naca yu lachi'. Légan'

na' nita' ben' z€. Légan' na' zéré ben' uza' estado Judea, len ben' nita' ciudad Jerusalén,
len yaca ben' uza'ré bago ru'a nisadao' ga re' yedyi Tiro len yedyi Sidén. Léleyaqué'
bdyinyaqué' ta uzénagayaqué' bi na Jesus len ta yeyue Jesus yaca ben' raca Zhue'. 18 Yaca
ben' redzagalao, yaca ben' yu'u bichi be xi'ibi', beyue Jests leyaqué' beyacayaqué'. 1°Lao
yugulu yaca bené' re'enyaqué' uda' na'ayaqué' Jesus, dan' neziyaqué' con yela' huaca
quiené' yeyuené' leyaqué' chi bi yela' hue' yu'uyaqueé'.

Ca gaca ta yedaohuero len ca gaca ta biyedaohuero
(Mt. 5.1-12)

20 Na'ra una' Jesus yaca ben' quiené' na' uné":

o —Yedaohue le'e chi racayéchi'le ca naca dula' xquia babéle, dan' naca quiele ga rnabé'
iuzi.

21’Yedaohue le'e chi re'enle gata' ta yu'u ni'a xnezi quie Diuzi cabé' gue'en ben' rdue
gaohué', porque dan' gata'cazi quiele ca re'enle gata'.

"Yedaohue le'e chi racayéchi'le rbedyile ca dula' xquia de lao yedyi layu, porque dan'
huadyin dza sule gusto uZidyile.

22"Yedaohue le'e cati rudie bené' le'e, cati rbioyaqué' le'e tzala'la, cati utasi unioyaqué'
le'e, cati inéyaqué' nacale ben' mala tanun quie dan' naole né'édi', ben' naca bichi yugulu
bené'. 23 Reya'ala' yedaohuetzeguele bé' gaca quiele cana', dan' huata' tu tadya'a gula
quiele cati bazule guiba. Con can' psaca xuzixta'o yaca ben' nita' na'a, udila unéléyaqué'
yaca ben' udixogue' xti'idza' Diuzi, cana' usacaréyaqué' le'e.

24’Beyéchi' gula nacan quie le'e, ben' ufia'a, ben' binao xneza Diuzi, porque ca tu ta
dezi lao dyilayu niga naca quiele, bira gata' mazara.

25 "Beyéchi' gula nacan quie le'e, ben' detzague ta gao, ben' birlidza Diuzi, porque
huadyin dza tuele, bira gata' ta gaole.

"Beyéchi' gula nacan quie le'e, ben' redachue ruZidyi, ben' birue quie xti'idza' Diuzi,
porque huadyin dza cuedyile cabé' bayéchi' za' gaca quiele.

26 'Beyéchi' gula nacan quie le'e, chi ilé'é¢ yugulu bené' le'e ben' dya'a, dechan'
binacale ben' dya'a, porque cana' bé xuzixta'o ben' niga, blé'éyaqué' ben' dya'a ben' nazi
rguixogue'yaqué' xti'idza' Diuzi, den' ben' huizi' yé'.

Reya'ala' idyé'éro yaca ben' rudie ra'o
(Mt. 5.38-48; 7.12)

Na' una Jesus rébiné' leyaqué":

27 —Pero le'e ben' ruzénaga ca rnia', reya'ala' idyé'éle yaca ben' rdza' rgiiin' le'e,
huele tadya'a 1éle ben' rudie le'e. 28 Inabale tadya'a lao Diuzi quie ben' rudze'de' le'e,
ulidzale Diuzi gaca tahuen quie ben' rutasi runio le'e. 2 Chi nu bené' rgapa' xagale,
ulehue'né' itzala'n capané'. Chi nu bené' rguba gabédn quiele, ulehue'né' lente camisa
quiele. 30 Ulehue' nutezi bené' ta inabayaqué' le'e. Chi nu yaca ben' aozi'yaqué' ta de
quiele, biyenabalen. 31 Ulehuelé yaca bené' con cabé' re'enle huelé yaca bené' le'e.

32°Chi le'e nedyé'éle tuzi ben' nedyé'é le'e, bihuele pensari tadya'a ruele, porque
lente yaca ben' mala rueréyaqué' can'. 33 Chi le'e ruele tadya'a len tuzi ben' rue tadya'a
len le'e, bihuele pensari tadya'a ruele, porque lente yaca ben' mala rueréyaqué' can'.
34Chi le'e hue'le presta tuzi ben' runré le'e presta, bihuele pensari tadya'a ruele, porque
lente yaca ben' mala ru'eréyaqué' presta tuzi ben' ru'eré presta leyaqué'. 35 Pero le'e,
reya'ala' idyé'éle ben' rudie le'e, reya'ala' hueléle yaca bené' dya'a, reya'ala' hue'leyaqué'
ta inabayaqué' presta, biinabale yeyueyaqué' laohue quiele. Chi huele cabé' rnia', taZera
gun Diuzi quiele. Chi huele cabé' rnia', lena' ulu'en tali nacale ben' quie Diuzi zu sibi.
Rnia' le'e, huele ca rue Diuzi, porque naca Diuzi ben' dya'a gula. Tuzi ca rue Diuzi ruené'
tadya'a lente yaca ben' birébi 1ébé' diuxcalelo', ben' birue tahuen. 3¢ Reya'ala' idyé'éle
yaca bené' cabé' nedyé'é Xuziro Diuzi yaca bené'.

Bireya'ala' inébizoro quie laguedyiro
(Mt. 7.1-5)

Na' una Jesus:

37 —BiinébiZole quie laguedyile, cana' biyeyue biZo Diuzi len le'e. Biudyiagui'le
laguedyile, yela' na' biudyiagui'ré Diuzi le'e. Yezi'Zele quie laguedyile, yela' na' yezi'Zeré
Diuzi quiele. 38 Hue'le ta de quiele ben' bide quie, cana' yeyun Diuzi le'e ta de quiené'. Ca
rue Diuzi biyeyunné' 1&'éti'zin, hueyunné' mazara ta yufia'a ta de quiené'. Con ca hueléle
laguedyile, cana' huelé Diuzi le'e.

39 Na'ra una Jests uné' tu chopa di'idza' ni:

—;Huazaque' usa' tu ben' laochula itu ben' laochula? ;Cala huaguinu lao ru-
pateyaqué' lu'u ga naca stébi? 4% Nu ben' bineyudyi huesédi quie, binegaqué' ca raca
maestro quiené'. Pero nu ben' babeyudyi huesédi quie, na'ra gacané' ca tu raca maestro
quiené'.

417;Como dyé'édi rna'le bébi dao' yu'u lu'u lao bi' bichile? ;Na' laole le'e, birna'le
yu'un bicho yaga? 42 ;Como reyaZole rébile bi' bichile: “Bicha', ben lato yebioga' bébi
dao' yu'u laolo"? ;Na' birezaquele quiele cuinle yu'un bicho yaga? jLe'e ben' birue tuzi
ca nale! Tanéro ulebio bicho yaga yu'u lu'u laole, cana'ra hualé'éle dyé'édi ta yebiole
bébi dao' yu'u lao bi' bichile.

Segtin ca naca ta rbialao yaga, rlé'éro chi yaga dya'a, chi yaga median
(Mt. 7.17-20; 12.33-35)

Na' una Jesus:

43 —Birbia yaga dya'atutanacasla'. Léziré birbia tazixi yaga median. 44 Pues quie quie
yaga rlé'éro chi yaga dya'a, chi yaga median, segtin ca naca ta rbialaon. Bicuia higos
lao yaga yéchi'. Léscan' bicuia bedzuli' lao luba yéchi'. 45 Lézi be'mbyu huen, di'idza'
huen rero lu'u laxta'oné' rnéné'. Na'bizi be'mbyu mala, di'idza' mala rero lu'u laxta'oné'
rnéné'. Porque dan' segin canaca ta yu'ulu'ulaxta'o bené', chi tahuen, chi tamala, cana'
iron lu'u laxta'oyaqué' inéyaqué'.

Ga ru'en di'idza' quie lao rupa cue' ga béyaqué' yu'u
(Mt. 7.24-27)

Na' una Jesus:

46 —;Bixquien' nale né'édi', “Sefior, Sefior”, na' birue quiele ca rnia'? 47 Nia' le'e
ca naca quie ben' nao né'édi', ben' rue quie ca nia'. 48 Lécana' naca quie ben' bé yu'u
quie, pqui'nné' zitu' lu'u yu ta pcua'né' besu quie yu'u. Caora baben tu yusiu' huala,
biuzaque'n usuri'n besu, dan' yu'un zitu' yu. 49 Na' biZi ben' re ca rnia', pero biruené'
né'édi' casa ca rnia', naca quié' ca quie ben' pcua' besu delao yuzi. Caora baben tu yusiu'
huala, caora na' pquinun besu, bguinu yu'u, bega'nten lao lato.

7

Beyue Jestis ben' criado quie ben' romano, ben' naca xan' soldado
(Mt. 8.5-13)

1BiZi cati beyudyi uné Jests gudyiné' yaca bené', na' bezé'é ziogué' yedyi Capernaum.
21égan' na' zu tu ben' romano, ben' rnabé' soldado, naqué' capitdn. BiZi zu tu criado
quiené', ben' nedyé'éné', tahuala raca Zhue'né', bagazi gatiné'. 3 BiZi cati be capitdn
babdyin Jesus gan', na' use'elé' tu ben' rnabé' quie yaca ben' Israel ta inabayéchi'né'
chi biguida Jests yeyuené' ben' de raca Zhue'. 4 BiZi bé' bdyinyaqué' ga z€ Jesus, na'
unéyéchi'yaqué' rébiyaqué' 1ébé":

—Ben' naca xan' soldado, naqué' ben' huen, zaca'né' huelo' ca cule re'enné', > dan'
rlé'éné' yaca ben' yedyi quiero ben' huen. L&lébé' béné' mandado béyaqué' idao'
sinagoga quiero.

6Na'rauza'Jesus zioléné' leyaqué'. Bizi baidyinyaqué' bago Zan yu'u quie xan' soldado,
na' use'ela' xan' soldado yaca ben' nacaléné' amigo rébiyaqué' Jesus:

—Sefior, ni tu bigaco' zédi, porque bibi zaca' ta guido' tzu'ulo' lu'u yu'u quia'. 7 Tana'
lena' bibeyaZoga' guida' cuina' dena'a lué'. Con tu di'idza'zi inao' iyaca criado quia'
hueyacabi'. 8 BiZi zu ben' rnabé' né'édi'. Léziré nacaria' ben' rnabé' quie soldado.
Cati hua' mandado ga tzioyaqué', huayoyaqué'. Lézi cati hua' mandado guidayaqué',
huidayaqué'. Lézi cati rueria' mandado criado quia', ruebi' yugute ta rua'bi' mandado.

9 Cati be Jesus ca una xan' soldado, tu bebanzi Jests ca uné'. Na'ra una'né' ga nita' yaca
ben' nao 1ébé', uné' rébiné' leyaqué':

—Tali nacan. Ni tu yaca ben' Israel, binelé'éda' ben' hue quie cabé' rue ben' niga,
rzudyi'iléné' né'édi'.

10 BiZi bé' bedyin yaca ben' use'ela' xan' soldado Zan yu'u quié', bedyinyaqueé'
rna'yaqué' babeyaca ben' criado, ben' raca zZhue'.

Beseban Jesus Zi'i nigula nati xquiuhue

1 Baode guca can', na' uza' Jesus zioléné' yaca ben' quiené' yedyi lao Nain. Lézi zioré
ben' zé len leyaqué'. 12 BiZi cati bdyin Jesus bago ru'a yedyi, blé'éné' banu'ayaqué' ben'
huati ta tzacachi'yaqué' 1ébi'. BiZi bi' guti nacabi' Zi'i nigula nati xquiuhue. Tuzi bi' na'
uzu quiené'. Ziolé yaca ben' z&, ben' lao yedyi, len nigula na'. 13 BiZi bé' blé'é Jests nigula
na', beyéchi'la'adyi'né' 1ebé', uné' rébiné' 1€bé":

—Bicuedyo'.

14 Na' ubiga' Jests yeda' né'é 18'é caja quie bi' huati. Cana' uleza yaca ben' nu'a l€bi'.
Na'ra uné Jesus rébiné' bi' huati:

—Xcuidi', rnia' lué": {Beyasa!

15 Caora na' uyasabi' gan' debi' lu'u caja quiebi', are'bi', rnébi'. Na'ra beyu'e Jesus 1ébi'
Zna'bi'. 16 BiZi caora blé'é yaca ben' nita' na', lega bdzebiyaqué'. Béyaqué' Diuzi ben' Ze
unayaqué' rébiyaqué' laguedyiyaqué':

—Babla' tu ben' rue yela' huaca, ben' use'ela' Diuzi ladoro gan' nita'ro.

Lézi unaréyaqué":

—Diuzi baose'elé' ben' ni ta gacaléné' ben' Israel, ben' yedyi quiené'.

17 Cana' guca unezi yaca ben' quie estado Judea, len yaca ben' yedyi re' bago con can'
bé Jesus.

Aose'ela’ Juan ben' quiené' ta yenabayaqué' Jestis tu di'idza’
(Mt. 11.2-19)

18 BiZi be Juan cabé' yela' huaca bé Jests nun quie gudyi ben' quiené' 1ébé' cabé' rue
Jesus. 19 Cana' guzZiné' chopaben' quiené' ta uyoyaqué' yenabayaqué'Jesus chi tali naqué'
ben' una Diuzi ise'ela'né', ben' rbezayaqué' guida, o chi cala 1ébé'. 20 Yaca ben' use'ela’
Juan bdyinyaqué' ga z€ Jesus rébiyaqué' 1ébé":

—Use'ela' Juan bautista néto' ta denabando' lué' chi naco' ben' una Diuzi ise'ela'né',
o chi reya'ala' nita'ndo' cuezando' guida ben' tula.

21 Bizi caora nita'léyaqué' Jesus, blé'éyaqué' beyue Jesus nacala yela' hue' mala yu'u
yaca bené', beyacayaqué'. Lézi blé'éyaqué' bebioné' bichi be xi'ibi' yu'u yaca bené!,
blé'éyaqué' beyuené' yaca ben' laochula, ben' birlé'é, belé'éyaqué'. 22 Na'ra una Jesus
rébiné' yaca ben' quie Juan:

—Uleyo uletzetixogue' Juan ca ta babia' bablé'éle babele. Uleyébiné' quie yaca ben'
laochula, barelé'éyaqué', léscan' quie yaca ben' Zi, baredayaqué', 1éscan' quie yaca
ben' yu'u yela' hue' ca mal de pindo, areyériyaqué', 1éscan' quie yaca ben' xcuedzo,
bareyeyaqué', léscan' quie yaca ben' baguti, rebanyaqué' tatula. Na'bizi yaca ben' yéchi',
rguixogui'ayaqué' di'idza' la'iya quie Diuzi. 23 Yedaohue yaca ben' biyeyati inao né'édi'.
—Cana' una Jesus gudyiné' ben' quie Juan.

24BiZi cati zeyo yaca ben' use'ela' Juan, na' uzulao Jesus rébiné' yaca bené' canaca quie
Juan, uné' rébiné' leyaqué":

—;Nuzi uyole yena'le lao lato ga bidyia yu'u? ;Uyole yena'le tu ben' yun'la'adyi'
ca raca tu Zisi rZizi rdan bé' rda be bedun'? 25 Chi biuyole yena'le ben' yun'la'adyi',
JnuZi uyole yena'le? ;Uyole yena'le ben' zutzao!, ben' naco la'ari' dya'a? Le'e dyé'édi
banezile ben' naco la'ari' dya'a, ben' zu lu'u yu'u dya'a, nita'yaqué' lao' yedyi ga zu rey,
binita'yaqué' lao lato ga bidyia yu'u. 26 Pues ca rnia' le'e, ;nuZi uyole yena'le? ;Uyole
yena'le ben' rguixogue' di'idza' la'iya quie Diuzi? Talicazi rguixogue' Juan di'idza' la'iya
quie Diuzi. Nacaré' ben' Ze ca ben' udixogue' xti'idza' Diuzi dza na'tela. 27 Léquie Juan
rnén 1&'é guichi la'iya quie Diuzi cani:

Huase'ela' ben' cuialao neza tzetixogue'né' yaca bené' yébiné' leyaqué' cani:
“Ca rue ben' rluba neza, ben' rue dya'a xnezi, cana' huele utza'le pensari quiele, dan'
baza' ben' ise'ela' Diuzi.”

Cana' rnén 18'é guichi la'iya quie Diuzi. 28 Na'ra ca rnia' le'e, entre lado yaca ben' nita'
lao yedyi layu niga, nunura ben' udixogue' xti'idza' Diuzi zu nacara Ze ca Juan. Na' biZ,
ben' zu guibd, ben' birnabé'tica ga zu Diuzi, nacarané' Ze ca Juan.

29 Na' bizi yaca ben' huequizu, ben' bé' Juan laohue, len yaca los demés ben' bé' Juan
laohue, caora beyaqué' ca una Jesus, bezaqueyaqué' naca Diuzi ben' rue tali, ben' rue
ta yu'u ni'a xnezi. 30 Na' biZi yaca ben' partido fariseo, len yaca ben' rusédi ley quie
Moisés, yaca ben' bibé lato hue' Juan lachue, bigu'unyaqué' ca tadya'a gu'un Diuzi hue
Juan quieyaqué'. 31 Na' una Jesus rébiné' yaca ben' na':

—;Ca bi ejemplo ulu'en cabé' naca pensari quie yaca ben' nita' na'a? ;Ca bi ejemplo
rnaban ta hua' di'idza' cabé' rueyaqué'? 32 Rue yaca ben' nita' na'a ca quie xcuidi' re'
lao ye'eya rébiyacabi' laguedyiyacabi': “Rcuedyindo' flauta, na'ra biquitule biuya'ale.
Rulando' cancién bayéchi', léscan' biuredyile.” 33 Cana' naca quiele, porque bida Juan
bautista, biudaoné' pan, bihue'ené' vino, na' le'e unale yu'uné' bichi be xi'ibi'. 34 Lézi
né'édi', bichi yugulu bené', bida' raohua' ri'oga', na' le'e unale naca' ben' ri'o raclé'¢,
ben' naca amigo quie ben' de dula' xquia quie, len yaca ben' huequizu. 35 Pero yaca ben'
naocazi xneza Diuzi, léleyaqué' rulu'eyaqué' ca naca quie yela' riofie'e quie Diuzi.

Jestis unéné' di'idza' ni Zan yu'u quie Simén, ben' naca partido fariseo

36 Bizi gudyi tu ben' naca partido fariseo Jesus chi biguidé' Zan yu'u quiené' ta gaohué'.
Na'ra bdyin Jesus uyu'uné' lu'u yu'u ure'né' lao mesa. 37 Lélao yedyi na' zu tu nigula
mala. Caora uneziné' babdyin Jests Zan yu'u quie ben' naca partido fariseo, na'ra
uzé'é zan yu'u quié' nu'é tu frasco alabastro yudzon aceite rla' Zixi zeo. 38 Na' ure'né'
xni'a Jesus uzulaoné' rbedyiné', rla'oné' nisa rero laohué' ni'a Jesus. Ude na' rzi'né'
guitza' guichoné' resebidyiné' ni'a Jesus, raoné' situ ni'a Jesus, uZi'né' aceite rla' Zixi
Zeo, bla'oné'n ni'a Jests. 39 BiZi ben' naca partido fariseo, ben' bé' ta udao Jesus, cati
blé'éné' cabé' bé nigula, na' guqué' pensari uné'": “Chi tali ben' niga naqué' ben' use'ela’
Diuzi, huacabé'né' ca naca nigula rqui' 1éné', dan' naqué' nigula mala.” 4°Na'ra una Jesus
rébiné' Simén:

—Simdn, re'enda’ inia' lué' tu di'idza'.

Na'ra una Simén rébiné' Jesus:

—Una né'édi', maestro.

41 Na'ra una Jesus rébiné' [ébé':

—Uzu chopa be'mbyu reya'ala'yaqué' dumi quie ben' rue presta dumi. Tuné'
reya'alé' ga'yo' gayuhua dumi plata. Na' ituné' reya'alé' gatzo gayuhua. 42 Na' como
lao rupayaqué' biuZaque'yaqué' yeyu'eyaqué' ben' unabayaqué' presta dumi, quie lao
rupateyaqué' bezi'Ze ben' unabayaqué' presta dumi. Na'ra rnaba' lué' tu di'idza': Lao
rupayaqué', ;ca nulayaqué' lao rupayaqué' reya'ala' gacayaqué' agradecer mazara quie
ben'na'?

43 Na'ra una Simon rébiné' Jesus:

—Raqueda' ben' reya'ala' yalao quie ben' bé presta dumi.

Na'ra una Jesus rébiné' [ébé":

—Napo' rson cabé' unao'.

44BiZi beyécho Jesus rna'né' gan' zé nigula, uné' rébiné' Simén:

—;Rl&'élo' nigula niga? Né'édi' baoyu'a lu'u yu'u quio', na' bibenlo' nisa tzéri ni'a.
Na' nigula niga baodibiné' ni'a con nisa uredyiné' besebidyiné'n con guitza' guichoné'.
45 Baoyu'a lu'u yu'u quio', na' biudaolo' situ xaga' ca naca costumbre de quiero. Pero
desde uyu'a lu'u yu'u quio', birsan nigula ni raoné' situ ni'a. 46 Bibla'olo' aceite guichoga'
ca naca costumbre de quiero, na' nigula niga babla'oné'n ni'a aceite rla' Zixi Zeo. 47 Quie
lena' rnia' lué', ca tu ta nedyé'é nigula niga né'édi', lena' rulu'en neziné' de yela'
huenitilao quiené' ca nacala tamala babéné'. Pero nu ben' bé 1€'éti'zi tamala, 1€zi 1&'éti'zi
nedyé'éné' ben' bezi'Ze quiené'.

48 Na'ra una Jesus rébiné' nigula:

—Abezi'Zia' ca naca dula' xquia babao'.

49 Na' biZi yaca ben' dyiaré lao mesa, yaca ben' bdyinré udaoré, unayaqué'
laguedyiyaqué':

—;NuZi naca ben' niga yezi'Zené' quie dula' xquia quie bené'?

50 Na'ra una Jesus rébiné' nigula:

—Dan' rzudyi'ilélo' né'édi', babeyérilo' lao Diuzi. Beyo, bira idébilo' quie dula' xquia
quio'.

8

Gucalé yaca nigula Jestis

1 Ude beyudyi uzu Jests lidyi Simén, na' uza'léné' lao chipchopa ben' quiené'.
Zioyaqué' yedyi tu yedyi rguixogue'né' yaca bené' cabé' naca yela' rnabé' quie Diuzi.
2 Lézi zioré yaca nigula len Jesus. Léyaca nigula beyue Jesus yela' hue' yu'uyaqué',
bebioné' bichi be xi'ibi' yu'uyaqué'. Ladoyaqué' na' zioré ben' lao Marfa Magdalena.
Lélébé' bebio Jesus gadyi bichi be xi'ibi' uyu'uné'. 3 Lézi zioré tu nigula lao Juana, Zgula
ben' lao Chuza, ben' naca gobierno quie rey Herodes. Lézi zioré itu nigula lao Susana,
len yaca nigula bé'ré ta de quieyaqué' ta gucaléyaqué' Jesus.

Ga una Jesus tu di'idza' quie ben' raza bini trigo
(Mt. 13.1-9; Mr. 4.1-9)

4 BiZi ca zioyaqué' yedyi tu yedyi bdyin yaca ben' z€ ga z€ Jests. Caora babdupa ben'
zé gan' zéné', na'ra uné' tu di'idza' ta nacan irupa iyunala rébiné' leyaqué' cani:

5 —Zio tu ben' gaza bini trigo. Caora rzalané' bini trigo ca costumbre quieyaqué', bala
bini yaque'n tu neza, na' ude ja bené' bliojé'n, 1éscan' aodaoré yaca bguini len. ¢ Ibala
bini trigo yaque'n lao yo ga Zuba tzaye'zi yu. B€' ulén ubidyin, dan' binacan tubelaozi yu.
7Tbala bini trigo yaque'n garlé guixi' yéchi'. BiZi guixi' yéchi' gu'unin, na' bdyiagui'n bini
trigo. 8 Ibala bini trigo yaque'n ga naca tubelaozi yu. Gu'unin huen bé'n usecho dya'a.
Udyian tu gayuhua bini trigo quie lao tu ni'an.

Beyudyi uné Jesus di'idza' uné' zidzo uné':

—Le'e babe, ulezé nagale can' rnia'.

Una Jests ga huen dyin di'idza' rusédiné' bené'
(Mt. 13.10-17; Mr. 4.10-12)
9Na'ra unaba yaca ben' quie Jests ga huen dyin di'idza' uné'. 1°Na'ra uné' rébiné' yaca
ben' quié":
—Uziofie'ecazi Diuzi le'e ca naca quie yela' rnabé' quiené'. Na' yaca ben' tula,
réba' leyaqué' conlé di'idza' ta nacan irupa iyunala como dan' ba'ala'cazi rlé'éyaqué’,
rueyaqué' ca ben' birlé'é, ba'ala'cazi reyaqué', rueyaqué' ca ben' biriofie'e.

Ga bexi'idzé' Jesus quie di'idza' uné'
(Mt. 13.18-23; Mr. 4.13-20)

Na' una Jesus:

11 Cani naca quie di'idza' ta nacan irupa iyunala: Bini trigo ruen ca quie xti'idza' Diuzi.
12Na! bini yaque' tu neza, ruen ca quie bené' babzénaga xti'idza' Diuzi, pero biZi za' xan'
taxi'ibi' reguban ca naca di'idza' babeyaqué' ta bira hue quieyaqué'n, biyeyériyaqueé'
lao Diuzi. 13 Na' bini yaque' lao yo ga Zuba tzaye'zi yu, ruen ca quie ben' babzénaga
xti'idza' Diuzi, na' uyezila'adyi'yaqué'n bé quieyaqué'n tu chi'. Pero dan' nacayaqué'
ca quie lue bini biuyu'un zitu' yu, quie lena' tu chi'zi bé quieyaqué'n. Cati guta' zédi
quieyaqué', na' psanyaqué', bira bé quieyaqué'n. 14 Na' bini yaque' ga rlé guixi' yéchi',
ruen ca quie ben' bzénaga xti'idza' Diuzi, pero bibé quieyaqué'n. Naoziyaqué' neza
quieyaqué', rdébiyaqué' quie dza rdayaqué' lao yedyi layu, rza'la'adyi'yaqué' ta de lao
dyilayu. Léléyaqué' naca quieyaqué' ca quie bini bibé' usecho. 1> Na' bini yaque' lao
tubelaozi yu, ruen ca quie ben' bzénaga xti'idza' Diuzi, na' béyaqué' quieyaqué'n. Du
guicho du la'adyi'yaqué' naoyaqué'n. Léléyaqué' naca quieyaqué' ca quie bini bé' usecho
dya'a.

Uné Jesus tu di'idza' quie tu lampara
(Mr. 4.21-25)

Na' una Jesus:

16 —Nunu uga'ala' ldmpara ta utacoron caja, ni ta ucachi'ron Zan belaga. Ruen zi
uzuro ldmpara sibi ta useni'n ta ilé'é ben' za' tzu'u lu'u yu'u. 17 Cabé' naca quie ldmpara,
cana' nacarén quie yaca bené'. Yugulu ta pcachi' yaca bené', huadyin dza yebio Diuzi ta
pcachi'yaqué', cuioné'n zaca'lao ta ilé'é ja bené' len. Léscan' yugulu di'idza' negachi' rné
yaca bené', huadyin dza quixogue' Diuzi ca di'idza' negachi' unayaqué'.

18’Ulezé nagale dyé'édi. Nuben' rue quie ta tziofne'ené' bi na xti'idza' Diuzi, uziofe'era
Diuzi 1ébé' mazara, pero nu ben' bihue quie ta tzione'ené' xti'idza' Diuzi, hueguba Diuzi
hasta tadao' baoyofie'ené'.

Uné Jests quie Zné'é len bi' bichiné'
(Mt. 12.46-50; Mr. 3.31-35)
19Bizi bdyin Zna' Jesus len yaca bi' bichiné' gan' zéné', pero biuzaque' tzu'uyaqué' lu'u
yu'u dan' nita' yaca ben' zé gula gan' zéné'. 20 Na'ra tu ben' zé gan' zéné' uné' rébiné'
1ébé':
—TLali'a babdyin Znao' len yaca bi' bicho'. Re'enyaqué' hue'léyaqué' lué' di'idza'.
21BiZi una Jesus rébiné' yaca ben' nita' rzénaga:
—Con nu ben' rzénaga rue quiené' xti'idza' Diuzi, léleyaqué' naqué' ca quie Zna'a, ca
quie bi' bicha'.

Udila Jestis be bedun'
(Mt. 8.23-27; Mr. 4.35-41)
22Bizi dza tula uyu'u Jesus léné' yaca ben' quié' lu'u barco, na' uné' rébiné' leyaqué":
—Tzioro tzala'la lagun.
23Na'ra uza'yaqué' zioyaqué' tzala'la lagun. Na' tu zaidyinrayaqué' guta' Jesus gusiné'.
Cana' uzulao rda tu be bedun' huala gula lao nisa, baredza' nisa lu'u barco bare'ennan
yeton. 24 Na'ra psebé yaca ben' quiené' 1ébé', unayaqué' rébiyaqué' 1bé":
—iMaestro! {Maestro! jBareto barco lu'u nisa!
Cana' uyasa Jesus udilané' be bedun' ta rda lao nisa. Lécana' lapsanten laore'ten chizi.
25Na'ra uné' rébiné' yaca ben' quiené':
—;Bixquien' biuzudyi'iléle Diuzi ta ute uselané' ra'o?
BiZi leyaqué' du rdzebiyaqué', unayaqué' rébiyaqué' laguedyiyaqué':
—;NuZi ben' niga rnabé'né' be bedun' len nisa ralen quiené'?

Beyue Jestis tu ben' yedyi Gadara, ben' yu'u bichi be mala
(Mt. 8.28-34; Mr. 5.1-20)

26 BiZi bdyinyaqué' yu nebaba Gadara ta re'n tzala' lagun gan' nebaba estado Galilea.
27 Bizi bé' bero Jesus lu'u barco, caora na' ubiga' tu ben' yedyi na'. Baoca zi dza yu'uné'
bichi be xi'ibi'. Rdané' du guidiné', biraconé' zabané'. Nica zuzé' Zan yu'u, den' zuné'
ga rcachi'yaqué' ben' huati. 28 Cati blé'éné' Jesus, na' uditzu Zibiné' ure'né' lao Jesus
uredyiya'né' rébiné' Jesus:

—Bixquien' zao' niga huelo' né'édi' zédi? Nubé'da' lué' Jesus, Zi'i Diuzi zu guiba.
Rnabayécha' laolo' ta biutzagalaolo' né'édi'.

29 Cana' una ben' na' dan' bé Jestis mandado ta yero bichi be xi'ibi' yu'uné', dan'
rnabé'cazin yu'un 1ébé'. BiZi baoca zé lasa rquioyaqué' 1ébé' na'ané' len ni'ané', pero
ruzuzu ruquinoné'n, rzunoné' rquié'n l1ébé' lao lato ga bidyia yu'u. 3°Na'ra unaba Jests
len:

—Bilaolo'?

Na' bequébin rébin 1€bé':

—Xopa mila lachua'.

Cana' unan dan' neyé yaca taxi'ibi' uyu'u ben' na'. 3! Na'ra una yaca bichi be xi'ibi'
unabayéchi'yacan ta biuse'ela' Jests leyacan lu'u yero zitu' gula ga yedzagalaoyacan.

321égan' na' nita' cuchi z€ lao ya'a yu'uyacaba' huao. Na' unabayéchi'yacan Jesus ta
tzetzu'uyacan yaca cuchi. Na'ra bé'né' lato leyacan tzetzu'uyacan cuchi. 33 Cana' guca
bero yaca bichi be xi'ibi' ben' na', zioyacan yetzu'uyacan cuchi. BiZi ca uyu'uyacan cuchi,
uxitiyacaba' lu'u barranca bguinuyacaba' lu'u nisa ga gutiyacaba'.

34 BiZi caora blé'é yaca ben' rapa cuchi cabé' guca quieyacaba', na' bdzebiyaqué'
uza'yaqué' zioyaqué' tzetixogue'yaqué' yaca ben' lao yedyi len yaca ben' zio layela cabé'
guca. 35 Cana' zio yaca bené' tzena'yaqué' cabé' guca. Cati bdyinyaqué' gan' z€ Jesus,
blé'éyaqué' ben' uyu'u bichi be xi'ibi'. Blé'éyaqué' are'né' chizi xni'a Jesus, anaconé'
Zabané', abeyu'uné' pensari. Caora na', tu bega'nziyaqué' bdzebiyaqué'. 3¢ Ca naca yaca
ben' blé'é, udixogue'yaqué' cabé' guca quie ben' uyu'u bichi be xi'ibi' beroyacan gan'
uyu'uyacan. 37 Nun quie can' guca, gudyi yaca ben' yedyi Gadara ta yeza' Jests yeyogué'
ga tula, dan' rdzebiyaqué' can' guca. Na' beza' Jests beyu'uné' lu'u barco zeyogué'.
38 Pero tu bineza' Jesus, unabayéchi' ben' uyu'u bichi be xi'ibi' chi bisaque' tzioléné' lébé'
con ga ziogué'. BiZi una Jesus gudyiné' 1ébé":

39 —Bigaca sao'. Beyo Zan yu'u quio', yetixogue' yaca ben' nita' Zan yu'u quio' con
cabé' bé Diuzi quio' beyaco'.

Na'ra beza'né' zeyogué' udixogue'né' yaca bené' lao yedyi con cabé' bé Jests beyuené'
1ebé'.

Ni ru'en di'idza' quie nigula bda' Zbe Zaba Jesus len quie Zi'i Jairo, bi' guti
(Mt. 9.18-26; Mr. 5.21-43)

40 BiZi cati bedyin Jesus tatula ga uzé'é itzala' lagun, biZi yaca bené' bezi'yaqué' 1€bé'
dyé'édi dan' nita'yaqué' rbezayaqué' 1ébé'. 41 Léscan' bdyin tu ben' lao Jairo, naqué' ben'
napa dyin lu'uidao' sinagoga. Lélébé' bdyinné' uditzu zibiné' Zni'a Jesus. Na' unabé' cule
lao Jesus ta tzio Jesus Zan yu'u quiené'. 42Uné' cana' dan' zu tuzi Zi'iné' nigula. LéZi'iné'
nigula na' chipchopa iza zubi', na' debi' raca Zhue'bi' bagatibi'. Ca naca zio Jests 1éné'
leyaqué' lado yaca bené', lega rquidi' yaca bené' 1ébé' gan' zioné' yu'uné' neza.

43 Léladoyaqué' na' zio tu nigula zu uba'a aoca lao chipchopa iza. Aoyoné' lao médico
zé, béné' gasto dumi quié'. Ni tu médico biuzaque'yaqué' yeyueyaqué' [ébé'. 44 Lelébé'
yasé' bago xcu'udzu Jesus bda'né' Zbené' Zaba Jests. Ca bda'né' Zbené' Zaba Jesus,
laolezate quie uba'a quiené'.

45 BiZi una Jesus rébiné' leyaqué':

—;Nuzi bda' Zbe Zaba'?

Na'ra una yugo yaca bené' z€ na' rébiyaqué' Jesus:

—Nunu bda' Zbe Zabo'.

Léscan' una Pedro len yaca ben' laguedyiné', rébiyaqué' 1€bé":

—Maestro, rquidi' yaca bené' lué' de lao rupala'ate, na' como rnao'": “;NuZi bda' Zbe
Zaba'?”

46 Na'ra una Jesus:

—Zutuben' bda' Zbe Zaba!, dan' gucabé'da' bro yela' huaca quia' beyaca ben' bda' zbe
Zaba'.

47 BiZi cati blé'é nigula gucabé' Jests can' bé nigula, du rdzebiné' bdyinné' uditzu
Zibiné' Zni'a Jests. Na' uné' udixogue'né' zaqué'lao lao yaca bené', dan' bda'né' Zbené'
ZabaJesus. Lézi udixogue'réné' beyacané' caorabda'né'n. 48BiZi una Jesus rébiné' nigula:

—Zana', dan' zudyi'ilélo' né'édi', babeyaco'. Beyo, cue' chizi lu'u guicho laxta'olo'.

49 Caora z& Jesus nernéné', cati bdyin tu ben' uza' Zan yu'u quie Jairo, ben' napa dyin
lu'u idao' sinagoga. Na' uné' rébiné' Jairo:

—Baguti Zi'ilo'. Bira cule huelo' Maestro zédi.

50 BiZi cati be Jesus ca uné', na' uné' rébiné' Jairo:

—Biidzebo'. Sudyi'ilélo' né'édi' con 1ézin hueyaca Zi'ilo'.

51 Cati bdyinyaqué' Zan yu'u quie Jairo, bibé'né' lato nurla tzu'uléné' lu'u yu'u.
Na' uyu'uléné' Pedro, len Jacobo, len Juan, len xuzi Zna' xcuidi'. 52 BiZi rbedyi lao
yuguluyaqué' raca beyéchi' quieyaqué' quie bi' huati. Na' una Jesus rébiné' leyaqué":

—Bicuedyile. Le'e nale bagutibi', pero né'édi' nia' rasizibi'.

53 BiZi yaca bené' bZidyiyaqué' quiené', dan' uné' can', dan' baneziyaqué' banati
xcuidi'. 54 Na'ra béxo Jesus na'a xcuidi' huati, na' uné' zidzo uné':

—Xcuidi', uyasa.

55 Ca uné' cana', babeban xcuidi' labeyasatebi'. Na' bé Jestis mandado ta hue'yaqué' ta
gao xcuidi'. 56 BiZi xuzi Zna' xcuidi' huati, tu bega'nziyaqué' bebanyaqué' can' guca. Na'
gudyi Jesus leyaqué':

—Ni tu nunu yébile cabé' bia' quie bi' huati.

9

Use'ela' Jests lao chipchopa ben' quiené'
(Mt. 10.5-15; Mr. 6.7-13)

1 Na'ra betupa Jesus lao chipchopa ben' quiené' bé'né' yela' huaca quiené' ta yebioy-
aqué' bichi be xi'ibi' yu'u yaca bené', 1éscan' ta yeyueyaqué' nacala yela' hue' yu'u yaca
bené'. 2Use'ela'né' leyaqué' tzetixogue'yaqué' yaca bené' de que baza' dza inabé' Diuzi
lao yaca ben' nita' lao yedyi layu, lézi ta yeyueyaqué' ben' raca zhue'. 3 Na'ra una Jests
rébiné' leyaqué":

—Bé' baziole yu'ule neza, ni tu bibi hua'ale, ni tu yaga, ni tu yéxo, ni ta gaole, ni
dumi. Nica hua'ale chopa cue' Zabale, tu cue'zin hua'ale. 4 Ga idyinle Zan yu'u quie bené'
ga gasile, biutza'le. Tuzi ga gasile hasta que idyin dza yeza'le. > Chi ga bire'enyaqué'
yezi'yaqué' le'e, uleza' lao yedyi, gusile béxte yu dyia ni'ale ta gacan tu sefia de que bibé
quieyaqué' xti'idza' Diuzi.

6 Na' beza'yaqué' zioyaqué' lao duZete yedyi ta quixogue'yaqué' ca hue Diuzi ta
gata' yela' neban quiejé' tuzioli, 1ézi ta yeyueyaqué' yaca ben' raca Zhue' lao duZe gan'
rdayaqueé'.

Cabé' bé Herodes béné' mandado bétiyaqué' Juan
(Mt. 14.1-12; Mr. 6.14-29)

7 Caora na' Herodes, ben' naca gobernador, uneziné' lao duZete cabé' rue Jesus.
Na' rdébiné' raqué' pensari, dan' rna yaca bené' rnayaqué' quie Jesus naqué' Juan
bautista babebanné' tatula. & Na' balayaqué' rnayaqué' quie Jests naqué' profeta Elias
abela'né' tatula. Na'ibalayaqué' rnayaqué' quie Jests naqué' ben' udixogue' xti'idza'
Diuzi tiempote, ben' beban tatula. °BiZi una Herodes rébiné' laguedyiné':

—Ngé'édi' bia' mandado ichuguyaqué' luba' Juan agutiné'. ;Na' nuZi ben' rda ruené'
cabé' ca di'idza' ru'e yaca bené'?

Na'ra Herodes gu'unné' ilé'éné' Jesus.

Bgao Jestis lao ga'yo' mila be'mbyu
(Mt. 14.13-21; Mr. 6.30-44; Jn. 6.1-14)

10 BiZi bé' bedyin yaca ben' quiené' gan' zu Jesus, caora na' gudyiyaqué' 1ébé' con
can' béyaqué' gan' uyoyaqué'. Na'ra uquié' Jesus leyaqué' zioléné' leyaqué' tu lao lato
ga rega'nnan ga'ala' yedyi Betsaida. 1! Bé' unezi yaca bené' aziogué' ru'a yedyila, na'
zioyaqué' gan' zéné'. Na' bezi'né' leyaqué' udixogue'né' leyaqué' quie yela' rnabé' quie
Diuzi. Lézi beyueréné' yaca ben' raca zhue'.

12Bizi bardze' bara' dza, ubiga' yaca ben' quié' gan' zéné' rébiyaqué' 1ébé':

—Gudyi yaca bené' yeyoyaqué' con ga re' yedyi ga'ala' ta tzetiloyaqué' ta gaoyaqué'
ta yezila'adyi'yaqué', porque gan' zéro niga, bide ta gaoyaqué'.

13 Na'ra una Jesus rébiné' yaca ben' quiené':

—Ulehue' yaca bené' ni ta gaoyaqué'.

Na'ra unayaqué' rébiyaqué' Jesus:

—Binu'ando' tazé. Ga'yo'zi yéta xtila len ichopa bela ta nu'ando'. Lézin de chi
bitziondo' tzegue'ndo' mazarata gao yacaben'niga. —Cana' unayaqué' rébiyaqué' Jesus.

14 Na' biZi nita' ca du ga'yo' mila be'mbyu gan' zé Jesds. Na'ra una Jesus rébiné' yaca
ben' quiené":

—Uleyébiyaqué' cue'yaqué' lao gatzo gayuhua huioyaqué'.

15 Cana' ure'yaqué' lao gatzo gayuhua huioyaqué' lao yuguluyaqué'. 16 Na'ra uZzi' Jesis
lao ga'yo' yéta xtila len lao chopa bela bazéné'n. Na' uné'é ladza uné' rébiné' Diuzi
“Diuxcalelo’.” Ude na', bé'né'n yaca ben' quiené' ta quisiyaqué'n hue'yaqué' ta gao yaca
ben' re'. 17 BiZi udao yuguluteyaqué' beloyaqué'. Ude na' besedza'yaqué' chipchopa ga'
naga yaca ta yoZo began'.

Una Pedro naca Jestis ben' Cristo, ben' use'ela’ Diuzi
(Mt. 16.13-19; Mr. 8.27-29)
18 BiZi bdyin tu dza zulé Jesus yaca ben' quiené' tu cuinziyaqué' cati bé'lé Jesus Diuzi
di'idza'. Na' uné' rébiné' yaca ben' quiené":
—;NuZi na yaca bené' naca' né'édi'?
19Na'ra una yaca ben' quiené' rébiyaqué' 1€bé':
—Balayaqué' nayaqué' lué' naco' Juan bautista, na' ibalayaqué' nayaqué' naco' Elias.
Pero ibalayaqué' nayaqué' naco' ben' udixogue'ré xti'idza' Diuzi tiempote, ben' beban.
20 Caora na' uné' rébiné' yaca ben' quiené':
—;Na'a le'e, nuZi nale naca' né'édi'?
Na' uné Pedro:
—Lué' naco' ben' Cristo, ben' use'ela' Diuzi.

Una Jesus ca gaca quiené’ cati gatiné'
(Mt. 16.20-28; Mr. 8.30-9.1)

21 BiZi Jesus uné' gudyiné' leyaqué' dyé'édi ta biyébiyaqué' bené' naqué' ben' Cristo,
ben' use'ela’ Diuzi. 22 Na' uné' rébiné' leyaqué":

—Neé'édi', bichi yugulu bené', lega yedzagalaohua'. Yaca ben' rnabé', len yaca xan'
pxuzi, len yaca ben' rsédi ley quie Moisés, huaru'unla'adyi'yaqué' né'édi', gutiyaqué'
né'édi'. Pero te gaca lao tzona dza, huebana'.

23 Lézi unaré' rébiné' leyaqué":

—Chi nu yaca ben' re'en inao né'édi', ruen zi bira inaoyaqué' ca rna pensari
quieyaqué'. Ruen zi biidzebiyaqué' naoyaqué' né'édi' yugu dza, ba'ala'cazi ruen Zudyi
guti ja bené' leyaqué'. 24 Chi nu yaca ben' rdzebi inaoyaqué' né'édi', dan' rdzebiyaqué'
gatiyaqué' tanun quia', bigata' yela' neban quiejé' tuzioli. Pero nu yaca ben' bibdzebi
inaoyaqué' né'édi', bibdzebiyaqué' gatiyaqué' tanun quia', 1éléyaqué' huata'cazi yela'
neban quieyaqué' tuzioli. 25 ;BiZi gan de quie nu bené' anaca quié' lao yugulute ta
de lao yedyi layu, chi bigata' yela' neban quié' tuzioli? 26 Chi nu ben' chu'unla'adyi'
né'édi' yedue'yaqué' hue quieyaqué' can' baonia', 1ézi né'édi', bichi yugulu bené',
huaru'unla'adya' leyaqué' cati yeguida' inabi'a lao yedyi layu ca rey. Zeyu'a yela' huaca
quie Xuza' Diuzi len yaca dngel naca la'iya quiené'. 27 Tali ca rnia' le'e, binegati bala le'e
nita' niga len né'édi' tu binelé'éle ca naca yela' huaca quie Diuzi.

Ca guca bé' betza' cuin Jesus zaca'lao lao yaca ben' quiené'
(Mt. 17.1-8; Mr. 9.2-8)

28 Bizi bé' guca lao xuna dza una Jesds cana', uréné' tu lao ya'a ta hue'léné'
Diuzi di'idza'. Na' uquié'né' Pedro, len Santiago, len Juan. 29 BiZi ca uzulaoné'
ru'eléné' Diuzi di'idza', cana' betza' laohué' len Zabané' gucan bezéri di. 30 Caora
na' labdyinte Moisés len Elias ga z€ Jesus, ru'eléyaqué' 1ébé' di'idza'. 3! Na' tu xni'
Ze ure' gan' zéyaqué' tu ru'eléyaqué' 1ébé' di'idza' unayaqué' ca gaca quiené' gatiné'
ciudad Jerusalén. 32 Ba'ala'cazi Pedro len ben' laguedyiné' barnatzeguen gasiyaqué',
bega'nyaqué' rna'yaqué' ca naca yela' huaca quie Jesus blu'en ga zéné' len chopa ben'
ru'eléné' di'idza'. 33 Bizi bé' beza' yaca ben' bé'lé Jesus di'idza', na' una Pedro rébiné'
Jesus:

—Maestro, tahuen na' zundo' 1éndo' lué' niga. Ben lato huendo' tzona yu'u dao' de
guiZi. Huendo' tun quio', itun quie Moisés, itun quie Elfas. —Cana' una Pedro den'
bineziné' bi né'.

34Bizi canacaru'e Pedro di'idza', bdyin tu beo bdubin leyaqué' gan' nita'yaqué'. 35Bizi
lado beo na' beyaqué' rchi' Diuzi uné' rébiné' leyaqué'.

—LéZi'ina' niga, ben' nedyé'éda'. Ulezénaga quié' cabé' né' na'.

36 Ude beyaqué' rchi' Diuzi, blé'éyaqué' ituzi Jesus zéné' na'. Ganura nita' len 1ébé'.
Na'bega'nyaqué' bira unéyaqué'. Lézi bibi gudyiyaqué' yaca bené' ca guca quieyaqué' ca
blé'éyaqué'.

Beyue Jestis tu bi' yu'u bichi be xi'ibi'
(Mt. 17.14-21; Mr. 9.14-29)

37Bizi bezu dza tula, beyéziyaqué' ga zu ya'a. Caora na' uyo ben' zé gula yetilalaoyaqué'
Jesus. 38 Na'ra uné tu ben' zé ladoyaqué' unégué' zidzo:

—DMaestro, bé tu cule, ina'lo' Zi'ina' niga. Zelao tuzilébi' naca zi'ina'. 32 Yu'ubi' tu bichi
be mala ruxun 1ébi' rbedyiya'bi'. Rde na' reru'unnan lébi' layu, raca bdyin' ru'abi'. Lega
rulétzaguen lébi', bire'ennan usannan 1ébi'. 40 Bagudya' yaca ben' quio' ta yebioyaqué'
bichi be mala yu'ubi', pero biuzaque'yaqué'.

41Na'ra una Jesus rébiné' yaca bené":

—iLe'e, ben'zidi yaladyi', biralele! ;Cabalala dzare'ennansélia'le'e sueda' can' ruele?
Yaxi' Zi'ilo' dehua'abi' niga.

42 Bizi cati bdyin bi' yu'u taxi'ibi' bago gan' zé Jesus, udi taxi'ibi' lébi' layu, pxizeran
1ébi'. Na'ra udila Jests bichi be xi'ibi' yu'ubi' beron zeyon beyacabi'. Ude na' beyu'ené'bi'
xuzibi'. 43 BiZi bega'n yugulu ben' nita' na' bebanyaqué' ca naca yela' huaca quie Diuzi
bé Jesus.

Udixogue' Jesus tatula ca gaca bé' gatiné'
(Mt. 17.22-23; Mr. 9.30-32)
Tu reban yaca bené', na' una Jesus rébiné' yaca ben' quiené':
44 —Ulezénaga dyé'édi con can' nia'. Né'édi', bichi yugulu bené', usedyin yaca bené'
né'édi' lao na'a ben' rudie né'édi'.
45BiZi yaca ben' quiené' biuyorie'eyaqué' ca uné'. Binedyin hora ta tziofie'eyaqué' can'
uné'. Lézi bireyaZoyaqué' inabayaqué' yexi'idzé' leyaqué' cabizi uné'.

Una Jests ca nurla ben' quiené' nacara belao
(Mt. 18.1-5; Mr. 9.33-37)
46 BiZi yaca ben' quie Jesus rtzaloyaqué' unayaqué':
—Nurla ra'o gacararo belao cati idyinro ga zu Diuzi?
47 Pero neziJesus ca naca pensari racayaqué'. Lécana' uzi'né' tu xcuidi' bzéné'bi' cuéta
18'éné'. 48 Na'ra uné' rébiné' yaca ben' quiené':
—Chi nu yaca ben' rezi' xcuidi' niga tanun quia', léscan' rezi'réyaqué' né'édi'. Chi nu
yacaben'rezi' né'édi', |éscan' rezi'réyaqué' ben' use'ela' né'édi'. Quie lena', nule'e racalé
laguedyi, biruele belao cuinle, 1ében' na' nacaré' ben' belao entre le'e lao yugulule.

Nu ben' birue condre ra'o, nacacazi quieyaqué' ca quie ben' rnécule ra'o
(Mr. 9.38-40)
49 Na'ra una Juan rébiné' Jesus:
—DMaestro, bablé'éndo' rda tu ben' rzétogué' laolo' rebiogué' bichi be xi'ibi' yu'u bené'.
Begadyindo'né' udilaléndo'né', dan' ruené' cana' birdaléné' ra'o.
50 Na'ra una Jesus rébiné' Juan:
—Bihuegadyile ben' rue can', dan' nu ben' birue condre ra'o, nacacazi quieyaqué' ca
quie ben' rnéculé ra'o.

Jesus udilé' Santiago len Juan

51Bizi baruen bago idyin dza yeyo Jests guiba, na' uzé'é du la'adyi'né' bdze'né' neza
zioné' ciudad Jerusalén. 52 Na' aose'elé' ben' quiené' udyialaoyaqué' zioyaqueé' tu yedyi
quie estado Samaria ta quiloyaqué' lato ga idyinyaqué'. 53 BiZi yaca ben' Samaritano,
bigu'unyaqué' hueyaqué' lato ta yega'nyaqué' gan', dan' neziyaqué' bazioyaqué' ciudad
Jerusalén. 54 BiZi cati be yaca ben' quie Jests cabé' bé yaca ben' Samaritano, na'ra una
Santiago len Juan rébiyaqué' Jesus:

—Sefior, ;jre'enlo' guéZiro gui' za' guiba ta uzeina utachin leyaqué' cabé' bé profeta
Elfas dza na'la?

55Na'ra una' Jesus leyaqué' udilané' leyaqué' uné' rébiné' leyaqué':

—Le'e binezile ca pensari caléla yu'ule, dan' unale cana'. 56Né'édi', bichi yugulu bené',
cala bida' ta aodyiaya' yaca bené', bida' ta ute usela' leyaqué'.

Na' uzi'yaqué' zioyaqueé' yedyi tula.

Ni rnan quie ja ben' nao Jestis
(Mt. 8.19-22)

57 Bizi azioyaqué' yu'uyaqué' neza cati bdyin tu ben' uné' rébiné' Jesus:

—Seflor, huaza'lia' lué' con gatezi tzio'?

58 Na'ra una Jesus rébiné' [ébé':

—Zu beld ga rasi yaca be'eza'. Lézi dyiaré lidyi bguini ga rasiyacaba'. Pero né'édi',
bichi yugulu bené', bizu lidya' ga idyina' sua'.

59 Na'ra una Jesus rébiné' ben' itu:

—Uda, unao né'édi'.

Na' bequébiné' rébiné' Jesus:

—Sefior, ben né'édi' lato tzetapa' xuza', dan' bagatiné'.

60 Na'ra una Jesus rébiné' [ébé':

—Bé lato ucachi' yaca ben' birue quie xti'idza' Diuzi xuzo'. Pero na' lué', uda ta
quixogue'lo' bené' xti'idza' Diuzi ca naca yela' rnabé' quiené'.

61 Na'ra una itu ben' rébiné' Jesus:

—Sefior, re'enda’ inaohua' lué', pero ben lato tzeguedya' yaca ben' zu Zan yu'u, chi
usanyaqué' né'édi' ta inaohua' lué'.

62 Na'ra una Jesus rébiné' [ébé':

—Nu ben' birna' tuzi xneza' inaoné' né'édi', chi reyéchoné' rna'né' xcu'udzule, lena'
rulu'en rnan quiené' inaoné' neza tula. Na' binaca quiené' ga zu Diuzi rnabé'né'.

10

Use'ela' Jesuis tzona galo chi ben' quiené'

1Bé' ude uné Jesus di'idza', na' uliogué' itzona galo chi bené' ta use'ela'né' chopa
huioyaqué' zioyaqué' yedyi tu yedyi ta udyialaonezayaqué' con gan' tzio Jesus. 2Na'ra
uné' rébiné' leyaqué":

—Tali rnia' le'e, nita' ben' z€, ben' rbeza uzénaga xti'idza' Diuzi, naca quieyaqué' ca
quie usecho. Pero tu chopaziyaqué' naca ben' rezi' usecho quie Diuzi, ben' rguixogue'
xti'idzé'. Tana' lena', ruguin inabale Diuzi ise'elé' mazara ben' yezi' usecho, ben'
quixogue' xti'idzé'". 3Na' uletzio le'e. Yeza'la'adyi'le rse'ela' le'e naca quiele ca quie beco'
zi'ila! tziole lado yaca ben' naca ca lobo. 4 Bihua'ale dumi, bihua'ale yéxo, bihua'ale ni
itu cue' guidi uliole. Lézi bitzéle hue'léle yaca bené' zé di'idza' tu neza gan' ziole. > Cati
bayu'ule lu'u yu'u quie bené', reya'ala' inale yébile xan' yu'u: “Huabéchi Diuzi chizi
lu'u guicho laxta'ole gan' zule niga.” © Chi rezi'yaqué' le'e dyé'édi, cana' huabe' chizi
lu'u guicho laxta'oyaqué'. Pero chi birezi'yaqué' le'e dyé'édi, bicue' chizi lu'u guicho
laxta'oyaqué'. 7 Cati idyinle yu'u gan' idyinle, na'azi sule, na'azi gaole yo'ole con ta
runyaqué'. Nu ben' rue dyin, napé' derecho quizu xa'nné' 1ébé'. Tuzi yu'u gan' idyinle
na' yega'nle. 8 Cati idyinle tu yedyi ga rezi'yaqué' le'e, ulegao ta udyiayaqué' laole gaole.
9 Lézi yeyuele ben' raca Zhue' yedyi gan' idyinle yébileyaqué': “Babdyin dza hue quiele
xti'idza' Diuzi.” 10 Chi yedyi gan' bdyinle bigu'unyaqué' yezi'yaqué' le'e, uleta lao neza

quieyaqué' inale cani: 11 “Béxte yu quie yedyi ni uda'n lu'u huaracho quiendo', usisindo'n
yedyibin ta nacan tu sefa bibé quiele xti'idza' Diuzi. Ruen zi inezile babdyin dza hue
quiele xti'idza' Diuzi.” 12Rnia' le'e, dza gaca juicio, huata'ra castigo huala quie ben' yedyi
bibezi' le'e. Huacaran mazara cabé' bé Diuzi quie yaca ben' ciudad Sodoma dza na'la.

Ni rnén quie yaca yedyi bibé quie xti'idza' Diuzi
(Mt. 11.20-24)

Na' una Jesus:

13 —:Bayéchi' gula gaca quie le'e, ben' yedyi Corazin! jLézi bayéchi' gula gaca quie
le'e, ben' yedyi Betsaida! Chi blé'é ben' yedyi Tiro len ben' yedyi Sidén ca yela' huaca bé
Diuzi lao le'e, biunaoyaqué' huerayaqué' tamala quieyaqué' dza na'la. Chi blé'éyaqué',
abetza'yaqué' pensari quieyaqué', gucoyaqué' la'ari' gaso, bdyiayaqué' de guichoyaqué'
ta ulu'en baneziyaqué' ca tamala béyaqué'. 14 Quie lena!, cati bdyin dza hue Diuzi juicio,
huata'ra castigo huala gula quiele, cala ca castigo gaca quie ben' yedyi Tiro len ben' yedyi
Sidén. 15Na'rale'e, ben' yedyi Capernaum, biinale rlé'é Diuzi le'e ben' huen yeyole guiba,
dechan' le'e yeyole lao gui' gabila.

Na' una Jesus rébiné' yaca ben' quié':

16 —Nu yaca ben' ruzénaga quiele, cana' ruzénagaréyaqué' quia'. Nu yaca ben' rusebi'
le'e, cana' rusebi'réyaqué' né'édi'. Chi nu ben' rusebi' né'édi', cana' rusebi'réyaqué' ben'
use'ela' né'édi'.

Cabé' guca cati bedyin tzona galo chi ben' quie Jesus

17Na'ra cati bedyin tzona galo chi yaca ben' use'ela' Jesus, redaohueyaqué' unayaque'
rébiyaqué' 1ébé":

—Sefior, lente yaca bichi be xi'ibi' guleyacan quiendo' cati bzétondo' laolo'.

18 Na'ra una Jesus rébiné' leyaqué":

—Blé'éda' bguino xan' taxi'ibi' Satands Zan guibd, uyézin ca rézi bdyito hueziu'.
19 Na'ra guna' le'e yela' huaca quia' ta nuliole yaca béla, na' nuliole yaca xuni', bibi
hueyacaba' quiele. Léscan' guna' le'e yela'huaca quia' ta huele gan xan' taxi'ibi'
bihuelénan le'e. 20 Tahuen na' rale yaca taxi'ibi' quiele. Pero lena' binacaten ta
yedaohuele. Nacaran ta yedaohuele dan' bazu laole 18'€ guichi quie Diuzi de guiba.

Bedaohue Jesiis unéné'
(Mt. 11.25-27; 13.16-17)

21Léhora na', du yu'u Jests Bichi Be quie Diuzi, lega redaochuené' uné':

—Xuza' Diuzi, naco' ben' Ze, naco' ben' rnabé' guiba len lao yedyi layu. Lué' pcacho'
yela' huaca quio' quie yaca ben' na riofie'e. Na' blu'elo' yela' huaca quio' yaca ben' rale
quio' ca rue xcuidi' ralebi' quie xuzibi'. Cana' bao' xuza', dan' cana' re'enlo' gaca.

22’Lao na'a babén xuza' yugulute. Nunu nuebé' né'édi' ca nuebé' xuza' né'édi'. Léscan'
nunu nuebé' xuza' ca nuebi'a xuza'. Yaca ben' baolioga', [éleyaqué' nuebé'yaqué' xuza'.

23Bizi una' Jesus yaca ben' quiené', uné' rébiné' 1éziyaque":

—Tahuen gula naca quie le'e, dan' rlé'éle cabé' rua'. 24 Rnia' le'e can', dan' yaca
ben' z€, ben' udixogue' xti'idza' Diuzi dza na', len yaca ben' naca rey, gu'unyaqué'
ilé'éyaqué' ca naca ta rlé'éle, pero biblé'éyaqué'. Gu'unyaqué' yeyaqué' ca naca ta rele,
pero bibeyaqué'.

Ga uné Jests quie ben' Samaria

25 BiZi tu dza tula, uyo tu ben' rusédi ley quie Moisés gan' z€ Jesus ta huené' Jesus
prueba ca bi di'idza' yequébiné'. Na' uné' rébiné' Jesus:

—Maestro, jca bi reya'ala' hua' ta gata' yela' neban quia' tuzioli?

26 Na'ra una Jesus rébiné' [ébé':

—BiZi rna 1€'é guichi ley quie Moisés? ;Ca bi ca inao' rnén?

27Na'ra bequébi ben' rusédi ley quie Moisés uné' rébiné' Jesus:

—"“Reya'ala' idyé'éro Diuzi quiero du guicho du la'adyi'ro. Lézi reya'ala' idyé'éro
laguedyiro cabé' nedyé'éro cuinro.”

28 BiZi una Jesus rébiné' lébé":

—Lagazi unao'. Chi hue quio' ca unao', huata' yela' neban quio' tuzioli.

29 Pero ben' rusédi ley quie Moisés, gu'unné' gacaléné' cuinné' cabé' di'idza' gudying'
Jesus. Cana' uné' rébiné' Jesus:

—;Nuzi ben' naca laguedya'?

30 Na'ra una Jesus rébiné' [ébé':

—Uza' tu ben' ciudad Jerusalén zioné' yedyi Jericd. BiZi tu neza gan' zioné', na' bro
yaca ben' uban ulanyaqué' ta nu'é. Bé'yaqué' 1ébé' zi', pca'nyaqué' 1€bé' du guidiné'.
Bega'nné' tu neza, ilé'éti'zi biguting'. 31 BiZi na' zio tu pxuzi tu neza gan' de ben' na'. BiZi
bé' blé'éné' ben' de tu neza, na' udené' tzala'la ziogué' yu'uné' neza. 32 Léscan' uderé tu
ben' naca Zi'i suba Levi gan' de ben' naca zi'. Lézi cati blé'éné' ben' na', tu udeziné' zioné'
yu'uné' neza. 33 Lézi zio tu ben' uza' tu yedyi quie estado Samaria tu neza gan' de ben'
naca zi'. BiZi ca blé'éné' 1ébé' gan' dené', na' beyéchi'la'adyi'né' 1ébé'. 34 Na'ra ubiga'né'
gan' de ben' naca zi', bla'oné' aceite len vino gan' naca hue'. Ude na' ptubiné' la'ari'
lao hue'. Na' pcuéné' 1ébé' xcu'udzu bia quiené' uquié'né' 1€bé' con gan' idyinyaqué'
yega'nyaqué'. Légan' na' uné'é 1ébé'. 35 BiZi bezu dza tula, tu binesé'é, ulio ben' Samaria
chopa dumi plata bé'né'n ben' naca xan' yu'u gan' bdyinyaqué'. Na' uné' rébiné' 1€bé":
“Gapo' na' hue'lo' ta gao ben' niga. Chi biguque dumi niga, na' aoza'laora' quizuga' bé'
yedia' tatula.”

36 Na' una Jesus rébiné' ben' rusédi ley quie Moisés:

—Pues rnaba'lué', lao yuna yaca ben' ude na', ;ca nurlayaqué' naca ben' laguedyi ben'
guca zi"?

37Na'ra una ben' rsédi ley quie Moisés rébiné' Jesus:

—Ben' beyéchi'la'adyi' ben' guca zi'.

Na'ra una Jesus rébiné' [ébé':

—Beyo, béré con cabé' bé ben' na', ben' beyéchi'la'adyi' ben' guca zi'.

Ga bdyin Jests lidyi Marta len Maria

38 Na' uza' Jesus uyu'uné' neza zioné' bdyinné' ga de tu yedyi. Légan' na' zu tu nigula
laoné' Marta. LElébé' bezi'né' Jesus Zan yu'u quiené'. 3 Na' zu tu Zila Marta laoné' Marfa.
Ure'né' xni'a Jesus ta uzénagané' cabé' rna Jests. 0 Pero lega rdyine Marta quie dyin
quiené' rusifia'né' ta gaoyaqué'. Na'ra ubiga'né' ga re' Jests uné' rébiné' lebé':

—Seflor, ;bixquien' birdébilo' quia' né'édi'? Apca'n Zila' Marfa né'édi'. Tuza' rua' dyin
niga. Gudyi zila' tu di'idza' yeguidabi' gacalébi' né'édi'.

41 Na'ra una Jesus rébiné' 1€bé":

—Marta, Marta, lega rdyinelo' rdébilo' quie dyin quio'. 42 Pero ta uzénagaro xti'idza'
Diuzi nacaran belao. Cabé' rue Maria, re'bi' ruzénagabi' can' nia', lena' nacaran huen.
Bisaque' yépa'bi": “Beyo, bicue'lo' rzénago' can' rnia'.”

11

Ga psédi Jesus yaca ben' quiené' ta hue'léyaqué’ Diuzi di'idza’
(Mt. 6.9-15; 7.7-11)
1BiZi bdyin tu dza uzu Jesus tu lao lato ga bé'léné' Diuzi di'idza'. Bé' beyudyi bé'léné!
Diuzi di'idza', na' uné tu ben' quiené' rébiné' 1ébé":
—Sefior, psédi néto' cabé' huendo' ta hue'léndo' Diuzi di'idza' cabé' bé Juan psédiné'
yaca ben' quiené'.
ZNa'ra una Jesus rébiné' yaca ben' quiené":
—Cati hue'léle Diuzi di'idza', inale cani:
Xuzindo' Diuzi zulo' guib4, naca la'iya laolo'.
Rbezando' guida dza inabé'lo' lao yedyi layu cabé' rnabé'lo' guiba ga zulo'.
3Guno' ta gaondo' quie na'adza cabé' ta rdzioguendo'.
4Bezi'Ze quiendo' tamala béndo' cabé' rezi'Zendo' tamala bé yaca bené' len néto'.

Gacalao' néto' ta biiguinondo' lao tamala, ucuasa ucui'olo'tamala za' gaca quiendo'.
Amén.

5Lézi unaré Jesus rébiné' leyaqué":

—Ugunro lao tu le'e tziole gatzo yela lidyi tu amigo quiele yébilené': “Amigo, ben
né'édi' tzona yéta xtila ¢ como dan' babla' tu bi' amigo quia' Zan yu'u. Na' bibi de
ta hua'abi' gaobi'.” 7 Lézi ugunro bequébi ben' zu lu'u yu'u uné': “Bihuelo' né'édi'
zédi, dan' baneyeyo yu'u quia'. Lézi arasi yaca xcuidi' quia' rZzubayacabi' lao cama len
né'édi'. Bisaque' chasa' guna' lué' dan' rnabo'.” 8 Pues rnia' le'e, chi 1ébé' biuyasé'
hue'né' ta rnaba ben' na', ba'ala'cazi naqué' bi' amigo quiené', re'en ca re'ennan chasé'
hue'né' yugulu ta rdziogue amigo quiené' tacuenda bira bizédi huené' 1€bé'. ° Cani rnia'
le'e: Ulenaba Diuzi ta rdzioguele, na' gunné'n. Ulequilo tali quie Diuzi, na' huadzelan.
Ulelidza Diuzi gan' zuné', na' huené' quiele. 10 Ruen zi huele cana', porque nu ben'
rnaba Diuzi ta rdzioguené', na' hue'né'n. Léscan' nu ben' rguilo tali quie Diuzi, na'
huadzelené'n. Léscan' nu ben' rulidza Diuzi gan' zuné', na' huené' quiené'.

117;Bi ca nale le'e xuzi xcuidi'? ;jHue'le Zi'ile yola lao laza inababi' yéta xtila? Lézi,
Jhue'le zi'ile bélala lao laza inababi' bela? 12 Lézi, ;hue'le Zi'ile xuni'la lao laza inababi'
chita? 13 Chi le'e, ben' rda lao yedyi layu niga, chi nezile hue'le Zi'ile tu tadya'a, na' biZi
Xuzile Diuzi zu guibd, nezirané' ca le'e hue'né' bené' tu tadya'a, hasta udze'né' Bichi Be
quiené' lu'u guicho laxta'o yaca ben' unaba len.

Ga una bené' bebio Jesus bichi be xi'ibi' conlé yela' huaca quie xan' taxi'ibi'
(Mt. 12.22-30; Mr. 3.19-27)

14 BiZi bdyin tu dza bebio Jesus tu bichi be xi'ibi' yu'u tu ben' bero. Caora bero bichi
be xi'ibi' gan yu'un, labeyacate ben' na', benéné'. Na'ra bega'n yaca bené' bebanyaqué'
cabé' guca quiené'. 15 Cana' una bala bené' rébiyaqué' laguedyiyaqué":

—Conlé yela' huaca quie Beelzebu, ben' naca xan' taxi'ibi', rebio ben' niga bichi be
xi'ibi' yu'u yaca bené'.

16 Bizi ibalayaqué' unabayaqué' hue Jesus tu yela' huaca quie Diuzi Zan guiba chi tali
naqué' ben' use'ela’ Diuzi. 17 Pero banezi Jests cabé' pensari raca yaca bené'. Na' uné'
rébiné' leyaqué':

—Chi tu cue' gobierno gaca zé cue' partido, chi tilaléyaqué' laguedyiyaqué' ben'
naca partido, bisue gobierno inabé'yaqué' zidza. Lézi chi gata' dila quie yaca ben' Zan
yu'u, huaroyaqué' huadzatzayaqué', bira saque' suyaqué' tuzi. 18 Lézi cana' nacaré quie
Satands. Chi rbio Satanas laguedyi bichi be xi'ibi'n yu'u bené', bira saque' inabé'nan
zidza. Nia' le'e cana', como dan' nale conlé yela' huaca quie Beelzebu rebioga' bichi be
xi'ibi' yu'u yaca bené'. 19 Pero chi nacan tali ca nale, ;biZi nale quie yaca ben' naca le'e
tuZe, yaca ben' rebio bichi be xi'ibi' yu'uré yaca bené'? Lena' huanayaqué' le'e bisaque'
taxi'ibi' yebion laguedyi xi'ibi'n. 20 Pero conlé yela' huaca quie Diuzi rebioga' bichi be
xi'ibi' yu'u yaca bené'. Lena' ulu'en azécazi ladole yela' huaca quie Diuzi.

21’Baruen quie Satands ca quie tu ben' huala, ben' nuxu espada quie, ben' rapa lao
yugulute ta de quie. Bisaque' tzu'u ben' tula si' ta de quiené'. 22 Na'ra chi guida tu ben'
hualara ca 1€bé', ben' dera yela' huaca quie, huené' gan ucaxoné' 1ébé'. Cana' cubané'
espada quiené' ta rzugadyilené'. Cana' si'né' lao yugulute ta de quiené'.

23’Nu ben' birnécule né'édi', condre né'édi' zéné'. Lézi nu ben' biracalé né'édi', condre
né'édi' ruené'.

Ni rnan quie tu bichi be xi'ibi' beron beyu'un
(Mt. 12.43-45)

Na' una Jesus:

24 —BiZi cati bero tu bichi be xi'ibi' ga yu'un bené', na' rdan tu lao lato bidyi rguilon
ga tzu'unan yezila'adyi'n. BiZi cati birdzela ga tzu'un, na' racan pensari: “Hueya'a tatula
gan' broga' ta yeyu'a tatula.” 25BiZi bé' yedyinnan gan' brona be'mbyu, anaca quiené' ca
quie tu Zan yu'u neluba dya'a, bega'nnan dya'a gula. 26 Na'ra tzion tzaxi'n igadyi bichi be

xi'ibi' nacara mala ca len. Na'ra tzu'u yuguluyacan be'mbyu. BiZi ben' na' huacara mala
quiené' cabé' naca quiené' tanéro.

Ni rnén quie ben' naca huen quie
27Tu rné Jesus rébiné' bené', na' uné tu nigula zidzo rébiné' Jesus:
—Naca huen quie nigula bi'a bga'adyi' lué'.
28 Na'ra una Jesus rébiné' 1ebé":
—Nacara huen quie ben' re rzénaga ca rna Diuzi, na' rue quieyaqué'n.

Unaba ben' mala ulu'e Jestis tu yela' huaca za' guibd
(Mt. 12.38-42; Mr. 8.12)

29 Bizi bdyinra yaca ben' z€ gan' zé Jesus, na' uzulaoné' uné' rébiné' leyaqué":

—Ben' mala naca ben' nita' na'a. Rnabaréyaqué' hua' yela' huaca ta za' guibad
ilé'éyaqué'. Pero bihua' yela' huaca ta za' guiba ca re'enyaqué'. Ca yela' huaca bé Diuzi
1éné' profeta Jonds, cana' hueréné' [éné' né'édi'. 30 Cabé' guca quie Jonas, bé Diuzi yela'
huaca len 1€bé' ta blu'ené' yaca ben' nita' yedyi Ninive ga use'ela' Diuzi 1€bé', 1€zi cana'
gacaré quia' né'édi', bichi yugulu bené'. Hue Diuzi len né'édi' tu yela' huaca ta ulu'ené'
yaca ben' nita' na'a de que use'ela'né' né'édi'. 31 Dza gaca juicio cati ichuguli Diuzi quie
yaca ben' nita' na'a, lécana' guida nigula rnabé' lao yedyi nebaba Arabia ta ichugubé'né'
quiele. Cana' huené' como dan' 1ébé' uzé'é yedyi re' zitu' ziogué' yezénagué' ca ta
riofie'e Salomdn dza na'la. Pero ladole zua' né'édi', ben' rnabé'ra ca Salomdn, na' le'e
biruzénagale quia'. 32 Lézi dza gaca juicio cati ichuguli Diuzi quie yaca ben' nita' na'a,
lécana' guida yaca ben' unita' yedyi Ninive dza na'la ta ichugubé'yaqué' quiele. Cana'
hueyaqué' como dan' leyaqué' betza'yaqué' pensari quieyaqué' caora cati bdyin Jonds
udixogue'né' leyaqué' xti'idza' Diuzi. Pero ladole zua' né'édi', ben' rnabé'ra ca Jonas, na'
le'e biruzénagale quia'.

Una Jestis quie ben' yu'u pensari quie Diuzi
(Mt. 5.15; 6.22-23)

Na' una Jesus:

33 —Ni tule biuga'ala'le ldmpara ucui'olen ga negachi', nica quixolen Zan caja. Ruen zi
ixubalen sibi ta useni'n ta ilé'é yaca ben' za' tzu'u yu'u. 34 Naca laole ca quie tu ldmpara
rseni'n lu'u guicho laxta'ole. Chi ina'le dyé'édi hue quiele xti'idza' Diuzi, lena' rulu'en
quiele yu'u pensari quie Diuzi lu'u guicho laxta'ole. Pero chi biina'le dyé'édi, chi bihue
quiele xti'idza' Diuzi, lena' rulu'en quiele rdale lao lato lao chula. 35 Gapale cuidado hue
quiele xti'idza' Diuzi ta bitale lao lato lao chula. 3¢ Chi rue quiele du guicho du la'adyi'le
xti'idza' Diuzi, cana' tziofie'ele ca naca tali quie Diuzi, cana' gaca quiele ca quie ben' z¢
ldmpara ta useni'n ilé'éné' ga zioné'.

Ga rao Jests xquia yaca ben' partido fariseo, len yaca ben' rusédi ley quie Moisés
(Mt. 23.1-36; Mr. 12.38-40; Lc. 20.45-47)

37 BiZi babeyudyi uné Jesus cana', na'ra gudyi tu ben' partido fariseo Jesus ta tzioné'
Zan yu'u quiené' ta gaoné'. Na' zio Jesus uyu'uné' lu'u yu'u quiené' yaque'né' ru'a
mesa. 38 Na'ra tu bebanzi ben' partido fariseo rné'é ta biudibi na'a Jests tu zagaoné'.
Biunao Jesus ca naca costumbre unaoyaqué' rnayaqué' dan' rguibi na'ayaqué', cana'
neyériyaqué' lao Diuzi. 3% Na'ra una Jesus rébiné' 1ébé":

—Le'e ben' partido fariseo, rguibile xcu'udzu plato taza quiele, pero le'e yu'u pensari
mala lu'u guicho laxta'ole, rbanle ruele tamedian quie laguedyile. 40 Le'e ben' zidi!
(Binezile re'en Diuzi hueréle yéri lu'u guicho laxta'ole? 41 Pero chi re'enle huele yéri
lu'u guicho laxta'ole, ulehue' ta de quiele yaca ben' yéchi'. Na'tera gacale yéri duZele.

42 "Bayéchi' gula naca quie le'e, ben' partido fariseo! Bizi lente guixi' cuan ru'ele
Diuzi tu cue'n quie lao chi cue'na. Pero biruele bala ta yu'u ni'a xnezi quie Diuzi, nica
nedyé'éle Diuzi. Lena' zaca'ra huele, cala ca ta ru'ele Diuzi tu cue'n quie lao chi cue'na,
pero rupaten reya'ala' huele.

437:Bayéchi' gula naca quie le'e, ben' partido fariseo! Lega raxele cue'le silla ga rbe'
yaca ben' bala'ana lu'u idao' sinagoga. Na' lézi lega raxele gapala'n bené' le'e ga ziole
yu'u neza.

44 "Bayéchi' gula naca quie le'e, ben' rusédi ley quie Moisés, len le'e, ben' partido
fariseo! Le'e biruele tuzi ca nale. Naca quiele ca quie yerobd nadacon bébi. Na' biZi
yaca bené' rdeyaqué' laonan bineziyaqué' chi yerobd na'.

45Na'ra una tu ben' rusédi ley quie Moisés rébiné' Jesus:

—Maestro, ca di'idza' unélo', 18zi rnérao' condre néto'.

46 Na'ra una Jesus rébiné' leyaqué":

—iBayéchi' gula naca quie le'e, ben' rusédi ley quie Moisés! Ruele cabé' rue ben'
rucua' yua' zi'i gula lao laguedyin tu ta bisueyaqué'. Re'enle inao yaca bené' le'e, hue
quieyaqué' ca inale, na' inale cana' re'en Diuzi hueyaqué', ba'ala'cazi z€di gula nacan ta
hue quieyaqué' len. Na'ra le'e ni 1€'éti' biyeyéchi'la'adyi'le yaca bené' gacaléle leyaqué'
ta hue quieyaqué' len.

47 "iBayéchi' gula naca quie le'e, ben' rusédi ley quie Moisés! Como dan' cabé' bé
xuzixta'ole dza na'la bétiyaqué' nu ben' uda udixogue' xti'idza' Diuzi, cana' re'enle

hueréle. 48 Nacale de acuerdo con can' bé xuzixta'ole. Chi le'e uzuréle dza uzu
xuzixta'ole, 1ézi bétile yaca ben' uda udixogue' xti'idza' Diuzi. Gucaléle lébizi xuzixta'ole.

49 ’Yela' riofe'e quie Diuzi uné' cani: “Huase'ela' yaca ben' quixogue' di'idza' quia'
laoyaqué'. Na'ra gutiyaqué' balayaqué', na' hualaoyaqué' ibalayaqué'.” 50 Pero le'e, ben'
nita' na'a, huazi' Diuzi cuenda quiele quie yela' guti quie yugulu yaca ben' udixogue'
xti'idza' Diuzi, desde dza ure' lao yedyi layu. 5! Pues desde dza ulato ren quie Abel hasta
dza bétiyaqué' Zacarfas lu'u idao' xcu'udzu becugo, 1élena' huazi' Diuzi cuenda quiele.

52"iBayéchi' gula naca quie le'e, ben' rusédi ley quie Moisés! Le'e ruza'agale tziofie'e
yaca bené' xti'idza' Diuzi. Le'e biriofie'ele xti'idza' Diuzi, nica ru'ele lato tziofie'e yaca
ben' re'en tziofie'e len. —Cana' una Jesus gudyiné' leyaqué'.

53 Bé' una Jesus can' gudyiné' leyaqué', na'ra bdza'tzeguera yaca ben' rusédi ley quie
Moisés, len yaca ben' partido fariseo. Caora na' uzulaoyaqué' rueyaqué' 1€bé' zédi
unabayaqué' 1ébé' mazara di'idza'. 54 Lega rbe'naoyaqué' 1ébé' re'enyaqué' hueyaqué'
trampa quie Jesus ca di'idza' yequébiné' tacuenda ga gaoyaqué' 1€bé' xquia.

12

Ga uné Jests quie ben' rlidza Diuzi de di'idza' ladzazi

1 BiZi banita' ben' zé gula ga z€ Jests. Tantozi babdupa ben' zé, barquidi'yaqué'
laguedyiyaqué'. Na'ra una Jesus rébiné' yaca ben' quiené":

—Gapale cuidado bihuele ca rue yaca ben' naca partido fariseo, dan' nacayaqué'
ben' rlidza Diuzi de di'idza' ladzazi. 2 Yugulu ta bé yaca bené' negachi'zi, decazide
yezacalaon quieyaqué' lao Diuzi cabé' béyaqué'. Ni tu ta bé yaca bené' raqueyaqué'
chi nunu blé'é, decazide yezacalaon quieyaqué' lao Diuzi cabé' béyaqué'. 3 Yugulu ca
naca di'idza' negachi' rna yaca bené', huadyin dza yezacalaon quieyaqué' lao Diuzi cabé'
di'idza' unayaqué'. Lézi yugulu di'idza' raque yaca bené' di'idza' negtii'o, huadyin dza
inezi yugulu bené' cabé' di'idza' unayaqué'.

Ni ru'en di'idza' quie nu ben' reya'ala’ idzebiro
(Mt.10.26-31)

Na' una Jesus:

4 —Le'e amigo quia', rnia' le'e: Biidzebile nu ben' re'en guti le'e, como dan' bé'
bagutiyaqué' le'e, bira bide bihueyaqué' quiele. > Ta rnia' le'e nu ben' reya'ala' idzebile.
Reya'ala' idzebile Diuzi como dan' de yela' rnabé' quiené' yezi'né' yela' neban quie yaca
bené', na' udze'né' leyaqué' lu'u gui' gabila.

6’Léscan' rnia' le'e: ;Cala ruti'yaca bené' ga'yo' bguini dao' lao chopa dumi dao' lasi?
Na' bizi la'acazi nacaba' bguini dao' bizu, birala'adyi' Diuzi quieyacaba'. 7 Ta rnia' le'e,

hasta guitza' guichole nulaba Diuzi lao yuguluten. Biidzebile, zaca'rale lao Diuzi mazara
ca yaca bguini dao'.

Ni ru'en di'idza' quie yaca ben' birné cule Jesucristo
(Mt. 10.32-33; 12.32; 10.19-20)

Na' una Jesus:

8 —Tarnia'le'e, nu ben' rné cule né'édi' lao yaca ben' nita' lao yedyi layu, 1ézi né'édi',
bichi yugulu bené', huania' cule leyaqué' lao yaca angel quie Diuzi. ° Pero nu yaca
ben' bichezila'adyi' né'édi' lao yaca ben' nita' lao yedyi layu, 1ézi né'édi' bichezila'adya'
leyaqué' lao yaca dngel quie Diuzi.

10 ’Nu ben' rnéxi'ibi' condre né'édi', bichi yugulu bené', ru'en lato yezi'ze Diuzi
quieyaqué'. Pero nuben' rnéxi'ibi' condre Bichi Be quie Diuzi, biyezi'Ze Diuzi quieyaqué'.

11"Cati usedyinyaqué' le'e lao na'a ben' napa dyin lu'u idao' sinagoga, o chi lao na'a
yacajuez, o chilao na'ayacaben' rnabé', bidébile bi di'idza' inale yequébile yébileyaqué'.
12 Cati idyin hora inale yequébile yébileyaqué', caora na' huacalé Bichi Be quie Diuzi le'e
bi inale yequébile yébileyaqué'.

Ga rue Zudyi quie ben' ufia'a

13BiZi lado yaca ben' na', uzé tu bené' uné' rébiné' Jesus:

—DMaestro, aguti xuza'. Gudyi ben' bicha' gunné' ta de quie xuza' ca tu ta redu'uleda’
si'a.

14 Na'ra una Jesus rébiné' [ébé':

—Rnia' [ué', binacan dyin quia' para hua'a laze quiele quie ta de quie xuzile.

151€scan' uné' rébiné' leyaqué':

—Gapale cuidado ta bisa'la'adyi'le ta de lao yedyi layu, como dan' nacaran belao quiele
gata' yela' neban quiele tuzioli, cala ca ta sa'la'adyi'le ta de lao yedyi layu.

16 Na'ra una Jesus tu ejemplo cani:

—Uzu tu ben' ufia'a. Guzané' lao yu quiené'. Lega guca usecho quiené'. 17 BiZi ben'
ufia'a guqué' pensari uné': “;Cabizi hua'? Bide ga udzi'a usecho quia', dan' lega gucana.”
18 Lena' guqué' pensari uné': “Banezda' ca ta hua'. Uquinuga' yu'u ga udzi'a usecho,
bigaquen. Lena' huera' taZera tacuenda gaquen ga udzi'a usecho quia' len yugulu ta de
quia'.” 19 Léscan' guqué' pensari uné' cuinziné': “Lega guca usecho quia'. Huaquen lao
zé iza. Quie lena' abdyin hora yezila'adya', zua' contento, yo'oga', gaohua'.” 20 Pero na'
una Diuzi rébiné' ben' ufia'a: “Ben' tondo lué', na'ayela gatio'. Na' yugulu ta de quio',
Jnuzi gaca quie len?” 2! Cana' nacan quie ben' ufia'a chi rcuezané' quié' cuinziné' dza
rdané' lao yedyi layu. Na' biZi Diuzi rlé'éné' 1ébé' ben' yéchi' gula.

Rna'cazi Diuzi ben' nao xnezé'
(Mt. 6.25-34)

22 Beyudyi una Jesus cana', uné' rébiné' yaca ben' quiené':

—Con carnia' le'e, bidébile ga za' ta gaole. Bidébile ga za' ta gacole. 23 Nacaran belao
hue quiele xti'idza' Diuzi dza rdale lao yedyi layu, cala ca ta idébile ga za' ta gaole, ta
gacole. 2% Ulena'cara ca raca quie yaca bguini. Birazara'nyacaba', birueréyacaba' ga
udze'yacaba' ta gaoba', den' rgaocazi Diuzi leyacaba'. Na' biZi le'e, jzaca'rale ca yaca
bguini! 2> Nitu nitule, ba'ala'cazi rdébitzeguele, bisaque' uda'rale ni itu hora ta yezurale
lao yedyi layu bé' beya dza quiele. 26 Na' chi ni ilé'éti' bisaque' uda'rale yezurale lao yedyi
layu bé' beya dza quiele, ;bixquien' rdébile ga za' ta gaole, ga za' ta gacole?

27’Ulena'cara ca re'eni yaca yo. Birueyacan dyin, bira'aban yéla. Na' bizi rnia' le'e,
ni rey Salomén, ba'ala'cazi guconé' la'ari' tzao', la'ari' baquitu, bibetilan 1ébizi yela'
baquitu quie yo. 28 Cabé' rue Diuzi rapé' yo ta de lao layéla, ba'ala'cazi gaca tu chopa
dza huabidyin tzu'un lagui' tzeina, cana' huaparé Diuzi le'e, pero mazara le'e, ben' rdébi
ga za' ta gaole, ga za' ta gacole. 2% Quie lena', bitale idébile quilole ga za' ta gaole, ga za'
ta yo'ole. 30 Bihuele cana', dan' cana' rue yaca ben' rda lao yedyi layu, rdébiyaqué' bi ta

gata' quieyaqué'. Pero zucazi Xuziro Diuzi, rné'é le'e, baneziné' bi ta rdzioguele. 3! Ta
nacaran belao hue quiele inaole xneza Diuzi, lécana' gunné' lao yugulute ta rdzioguele.

Una Jests ga reya'ala’ gata' yela' ufia'a quiero
(Mt. 6.19-21)

Na' una Jesus:

32 —Bidzebile, nacale ca quie beco' Zi'ila' quia', bia napa'. Ba'ala'cazi naca tu chopale,
lega redaohue Xuziro Diuzi gunné' lato yedyinle ga zuné' rnabé'né'. 33 Uleguti' ta de
quiele. Dumi dan' guti'le ta de quiele, na' ulehue'n ben'bide quie. Cana' huacara tadya'a
quiele guiba, gun Diuzi quiele ta de guiba. Na' ta gata' quiele guibd, bisaque' cuan bené'
len, nica nu tzu'u udyiagui' len. 34 Con ga re'enle gata' yela' ufia'a quiele, chi lao yedyi
layu, chi guibé, lena' ulu'en ca bi pensari racale, chi quie cuinzile, chi quie Diuzi.

Reya'ala' suro puesto cuezaro yeguida Cristo

Na' una Jesus:

35 —Ulesu listo, ulehue ca rue ben' ruga'ala' ldmpara quie, barbezé' chi ben' idyin
Zan yu'u. 3¢ Reya'ala' huele ca rue ben' zu rapa Zan yu'u quie xa'ne, ben' rbeza bé'
yedyin xa'nné' gan' tziogué' ga raca huetzagana'. Rbezé' ulidza xa'nné' 1ébé' ru'ayu'u ta
isalogué' ta yeyu'u xa'nné'. 37 Tahuen gula naca quie ben' rapa yu'u bé' yedyin xa'nné',
il8'éné' zué', rné'é birasiné'. Lélena' nacan tali rnia' le'e, cuin xa'nné' huabéchiné' 18bé'
lao mesa, hue'né' laze ta gao ben' rapa yu'u. 38 Lézi tahuen gula naca quie ben' rapa yu'u
chi zué' rné'é birasiné' bé' yedyin xa'nné', ba'ala'cazi du gatzo yela, ba'ala'cazi du bala.
39 Uzénagale carnia' le'e ni. Chi tuben' xan' yu'u inezigué' bi hora idyin ben' uban, na'ra
suné' iné'é bigasiné', bihué'né' lato ta tzu'u ben' uban lu'u yu'u ta cuanné' ta de quiené'.
40Na' bizi le'e, ulesu listo cuezale yeguida', como dan' caora bibi pensari racale yeguida',
lao durpendizi yeguida' lao yedyi layu né'édi', bichi yugulu bené'.

Ni rnén quie ben' bzu di'idza' len ben' bibzu di'idza’
(Mt. 24.45-51)

41 Na'ra una Pedro rébiné' Jesus:

— Sefior, unélo' di'idza' tanacan irupa iyunala para néto'zi o chi unélo'n lao duZetela?

42Na'ra una Jesus rébiné' lebé":

—Rnia' di'idza' ta nacan irupa iyunala para nutezi ben' riofie'e, para nutezi ben' ruzu
di'idza' ca rna xa'nné'. Lében' na' hue xa'nné' ladyina'ané' ta iné'é ben' nita' Zan yu'u
quiené' ta hue'né' ta gaoyaqué' caora idyin hora gaoyaqué'. 43 Tahuen gula gaca quie
ben' zu rapa yu'u quie xa'nné', chi bé' yedyin xa'nné' ilé'éné' rzugué' di'idza' con can'
gudyiné' xa'nné' [ébé'. 44 Tali ca rnia', ben' naca xan' yu'u, hue'né' ladyina'a yugulu ta de
quiené' lao na'a ben' udapa yu'u quié'. 4> BiZi chan' ben' zu rapa Zan yu'u quie xa'nné',
chi racané' pensari huadzé xa'nné' biyedyinnezé', chi sulaoné' tilaléné' inéléné' yaca
ben' rue dyin Zan yu'u quie xa'nné', chi sulaocalané' gaoné' yo'oné' xudyiné', 46 na'ra
bé' yedyin xa'nné' dza birbezé' yedyin xa'nné', hualé'éné' can' ruené', huené' 1ébé' tu
castigo huala gula, ise'elé' [ébé'ta tzioné' lado yaca los demds ben' bibzu di'idza' quié'.

47 ’Nu ben' zu lao xa'nné' neziné' ca ta re'en xamné' huené', den' bibzuné' di'idza'
huené' ca gu'un xa'nné', huata' castigo huala gula quiené'. 48 Pero nu ben' zu lao xa'nné',

pero bineziné' ca ta re'en xa'nné' huené', pues ba'ala'cazi reya'ala' gata' castigo quiené'
cabé' béné', pero dan' biuneziné' can' béné', yubé'ézi castigo gata' quiené'. Nu ben' bé'
Diuzi taZe, 1élébé' yenaba Diuzi yeyu'ené' taZera. Léscan' nu ben' pca'n Diuzi tazé lao
né'é, 1élébé' yenaba Diuzi usedyinné' tazéra lao né'é.

Una Jesus huaro yaca bené' chopa cue'
(Mt. 10.34-36)
Na' una Jesus:
49 —Né'édi' bida' ta cuécha' ca quie gui' lao yedyi layu. Lena' re'entzegueda' ga'ala'n
na'a. 50 Baza' dza gatia' 1é'é yaga cruzo. Lega rutébin né'édi' rbeza' bé' yeyudyi gatia'.
51Na' rnia' le'e, jraquele bida' lao yedyi layu ta bira gata' zédi huedila quiele? Rnia' le'e,

calalena' bida', dechan'bida' ta iro chopa cue' yaca ben' nita' lao yedyi layu. 2 Ga sulaon
na'a, ga sulaon quie dza zaza'ra. Huaca quie lao ga'yo' ben' nita' Zan yu'u, huaroyaqué'
chopa cue'. Tzonayaqué' huaca condre quie chopayaqué'. Na' ichopayaqué' huaca
condre quie tzonayaqué'. 53 Huaca xuzi Zna' xcuidi' condre quie Zi'iyaqué'. Na' huaca
Zi'iyaqué' condre quie xuzi Zna'yacabi'. Huaca Zna' be'mbyu condre quie Zualidyiné'.
Na' huaca Zualidyiné' condre quie ben' gula quiebi'.

Reya'ala’ huero pensari cabé' raca quiero
(Mt. 16.1-4; Mr. 8.11-13)
54Na'ra una Jesus rébiné' yaca ben' nita' na":
—Cati rlé'éle rasa beo ga reguin obidza, lena' inale huen nisayo, na'ra huen cabé' nale.
55 Lézi cati rlé'éle baza' be tzala' ga reguin obidza, lena' inale huen Zla, na'ra huen cabé'
nale. 56 Le'e ben' rlidza Diuzi de di'idza' ladzazi, banezile huele pensari can' hue beo len
can' hue be, ;jna' bixquien' binezile huele pensari can' raca quiele dza rdale lao yedyi
layu?

Reya'ala’ yega'ntza'oléro ben' reya'ala'ro quie
(Mt. 5.25-26)

Na' una Jesus:

57 —;Bixquien' biracale pensari ca naca tali ca reya'ala' huele? 58 Chi zu tu ben'
reya'ala'le quie, na' re'enné' quiZole quiené' uquié'né' le'e lao ben' napa dyin, ruen zi
yega'ntza'ole laoné' tu neza tu binedyinle lao ben' napa dyin. Chi baziolélené' lao juez,
hue juez mandado udze' policia le'e lu'u dyiguiba. 59 Na' rnia' le'e, gabi yerole hasta que
quiZole yugulute ca ta reya'ala'le.

13

Nacan belao yetza'ro pensari quiero

11€hora na' bdyin yaca bené' rébiyaqué' Jests can' bé Pilato bétiné' chopa tzona ben'
estado Galilea. Pquixiné' ren quieyaqué' len ren quie bia guixi' ta bdyiayaqué' lao becugo
quie idao' rnabé'ra zu ciudad Jerusalén. 2 Na' una Jesus rébiné' leyaqué':

—;Ca biZi pensari racale cabé' guca quie yaca ben' Galilea? ;Raquele nacarayaqué'
ben' béra tamala quie, cala ca yaca ben' lao yedyi quiele? 3 Na'ra rnia' le'e, binacan
can'. Na'le'e, chi biyetza'le pensari quiele inaole xneza Diuzi, biyezi' Diuzi le'e. 4 ;Ca
biZi pensari racale cabé' guca quie yaca chi'inu'betzona yaca ben' guti bdaco' torre Siloé
leyaqué'? ;Raquele nacarayaqué' ben' de dula' xquia quie, cala ca yaca los demas ben'
nita' lao ciudad Jerusalén? >Lena' rnia' le'e, binacan can'. Na' le'e chi biyetza'le pensari
quiele inaole xneza Diuzi, biyezi' Diuzi le'e.

Uné Jesus tu di'idza' quie tu yaga higo bidyian taZixi

¢ Na'ra una Jesus tu ejemplo ni:

—Uzu tu be'mbyu zu tu yaga higo quiené' lao layela quiené'. Na'ra uzé'é ziogué'
tzena'né'n chi badyian higo, na' blé'éné' ni tu higo bidyia lao yaga. 7 Na'ra una ben'
zu yaga higo quie, rébiné' ben' rapa layela quié': “Una'cara, azio tzona iza rida' dena'a
yaga higo ni chi dyian taZixi, pero ni tu higo binelé'éda' cuialaonan. Mejorla ichugulo'n,
(bixquien' ru'eron lato zun layu niga, chi birbian higo?” 8 Na'ra una ben' rapa layela
rébiné' xa'nné'": “Sefior, psan quien, biichuguron zazugaran itu iza na'a. Ta hua' cuécha'
tu pozo Zannan tacuenda udyia'n bena. ° Con ca hua' quien, a ver chi bicuian taZixi. Pero
chi bicuian tazixi, na'tera ichuguron.”

Beyue Jestis tu nigula xcu'udzu bego dza huezila'adyi'

10 Uzu tu dza saodo, dza huezila'adyi' quieyaqué', uyu'u Jesus lu'u idao' sinagoga ga
rsédiné' yaca bené'. 11 Légan' na' zé tu nigula raca Zhue'né'. Azio chi'inu'betzona iza
uyu'uné' tu bichi be xi'ibi', na' beca'nnan 1ébé' bego, bira guca yeliné'. 12BiZi cati blé'é
Jests lébé', na' guziné' 16bé' uné' rébiné' 1ébé':

—Nigula, hueyua' lué' ca naca yela' hue' yu'ulo'.

13 Na'ra bda' na'ané' xcu'udzu nigula. Caora bda'né' né'é nigula, labelitené'. Na'
uzulaoné' ruené' Diuzi ben' Ze. 14 Pero lega bdza' ben' napa dyin lu'u idao' sinagoga,
dan' beyue Jesuis ben' xcu'udzu bego dza huezila'adyi'. Na'ra uné ben' napa dyin lu'u
idao' sinagoga rébiné' yaca bené':

—Xopa dza nacan ta huero dyin. Lédza na' reya'ala' guida ben' raca Zhue' ta
iyacayaqué', cala na'adza huezila'adyi'.

15 Na'ra una Jesus rébiné' Iébé":

—Lué' ben' rlidza Diuzi de di'idza' ladzazi, ;cala rxédyo' huaga quio' o burro quio' ta
tzehua'alo'ba' yo'oba' nisa dza huezila'adyi'? 16 Na' nigula niga naqué' Zi'i suba Abraham.
Na' biZi xan' taxi'ibi' Satands nuquion lébé' nuen bego xcu'udzuné' azio chi'inu'betzona
iza. Na'bizi lué', ;bixquien' nao' bireya'ala' yexédya' tanuquio xan' taxi'ibi' nigula ni dza
huezila'adyi'?

17 Bizi caora una Jesus can', bedue'tzegue yaca ben' rue condre 1€bé'. Pero yaca los
demads bené', lega redaohueyaqué' blé'éyaqué' ca yela' huaca babé Jesus.

Uné Jesus tu di'idza' quie bini mostaza
(Mt. 13.31-32; Mr. 4.30-32)

18 Na'ra una Jesus rébiné' yaca bené':

—;Cabizi hua' ta yexi'idza' le'e ca naca ga rnabé' Diuzi? ;Ca bi di'idza' re'ennan inia'
le'e ta inezile dyé'édi? 19 Nacan ca quie tu bini mostaza ta guza tu bené' lao layu quié'.
Na' biZi bini mostaza, la'acazi tu bini dao' bicu', pero gu'unin gucan tu yaga Ze gula. Na'
bdyin yaca bia xila béyacaba' lidyiba' lao taca'n.

Uné Jesus tu di'idza' quie levadura
(Mt. 13.33)

20 L gscan' una Jesus rébiné' leyaqué':

—;Cabidi'idza' re'ennaninia' le'e ta inezile dyé'édi ca naca ga arnabé' Diuzi? 2! Nacan
ca quie tu levadura ta rzi' nigula rla'adyi'né'n con tzona medida yezo. Conlé lena' rézin
duZe cuba racan taZe.

Ga uné Jesus quie ru'a yu'u naca gui
(Mt. 7.13-14, 21-23)

22Na'ra uza' Jesus uyu'uné' neza tatula zioné' ciudad Jerusalén. Na' ga rdyinné' tu tu
yedyi neza ciudad Jerusalén uzulaoné' rguixogue'né' xti'idza' Diuzi. 23 Na'ra unaba tu
bené' [ébé' rébiné' 1€bé":

—Sefior, ;huezi' Diuzi ben' z€ yeyoyaqué' guiba o chi tu chopaziyaqué'?

24 Na'ra una Jesus rébiné' [ébé':

—Naca gui ru'a yu'u guibd. Dula'adyi'le ulehue quiele tacuenda saque' tzu'ule léru'a
yu'u naca gui. Rnia' le'e, ben' zé gula inita' gue'enyaqué' tzu'uyaqué', pero bisaque'.
25 Caora bapsio ben' xan' yu'u na', biZi le'e inita'le lali'a, na' ibiga'le ru'a yu'u, uxidyile
ru'a yu'u, na' inale: “Sefor, isalolo' ru'a yu'u niga.” Na' bizi ben' xan' yu'u inéné'
lu'u yu'ute yébiné' le'e: “Binubé'da' nu le'e.” 26 Na'ra le'e inale yébile ben' xan' yu'u:
“Aodaoléndo’ lué', bahue'eléndo' 1ué' tuzi. Lézi psédio' yaca bené' yedyi quiendo'
xti'idza' Diuzi.” 27 Na'ra iné ben' xan' yu'u yébiné' le'e: “Baonia' le'e, binubé'da' le'e.
Uleyo bira huele né'édi' zédi, le'e ben' mala.” 28 Quie lena' cuedyile zi'laza gula gao leile
caora ilé'éle Abraham, len Isaac, len Jacob, len yaca los demds ben' udixogue' xti'idza'
Diuzi dza na'la anita'yaqué' guibd, na' biZi le'e, naca bayéchi' quiele inita'le lali'a. 29 Rnia'
le'e, huida yaca ben' uza' lao duZe yedyi layu yegu'udi'yaqué' guiba ta cue'yaqué' lao
mesa quie Diuzi ta gaoyaqué'. 30 Bala ben' nita' lao yedyi layu niga, binacajé' ben' Ze,
pero huacajé' ben' Ze dza yedyinjé' ga zu Diuzi. Léscan' bala ben' naca ben' Ze lao yedyi
layu niga, bira nacajé' ben' Ze dza yedyinjé' ga zu Diuzi.

Uredyi Jestis cabé' bé yaca ben' nita' ciudad Jerusalén
(Mt. 23.37-39)

311édza na' bdyin yaca ben' partido fariseo gudyiyaqué' Jesus:

—Uza' uyo ga tula, dan' re'en rey Herodes gutiné' lué'.

32Na' una Jesus rébiné' leyaqué':

—Uleyo uletzeguédyi lében' mafoso ca rnia' le'e, nia": “Itu chopa tzona dza sua'
yebioga' bichi be xi'ibi' yu'u yaca bené', yeyueria' yaca ben' raca Zhue'. Na' baruen bago
dza iyudyi hua' dyin quia'.” 33 Pero decazide hua' dyin cabé' dyin nagun Diuzi hua'.
Nerdziogue itu chopa tzona dza ga idyintia' ciudad Jerusalén como dan' léciudad na'
nacan ciudad ga rutiyaqué' ben' rguixogue' xti'idza' Diuzi.

34’Le'e ben' ciudad Jerusalén, rutile yaca ben' za' rguixogue' xti'idza' Diuzi. Lézi le'e
ben' ciudad Jerusalén, rguile yo yaca ben' use'ela' Diuzi laole. Zé lasa gu'unda' gapa'
le'e cabé' rue nu biu bena', rapaba' Zi'iba', rguédyiba' Zi'iba' Zan xilaba'. Pero na' le'e,
bigu'unle. 3> Lena' apsanla'adyi' Diuzi le'e. Na'ra rnia' le'e, ibaba dza bira ilé'éle né'édi'.
Hasta quie idyin dza yébile né'édi": “Ben' naca la'iya lué', ben' use'ela' Diuzi, na'tera
ilé'éle ne'édi' tatula.”

14

Beyue Jestis tu ben' yu'u gui

1BiZi bezu dza tula, dza huezila'adyi'. Caora na' zio Jesus ta gaohué' Zan yu'u quie ben'
napa dyin, ben' naca partido fariseo. Na'ra rbé'nao yaca ben' laguedyiné' chi bi hue Jests
dza huezila'adyi'. 2Na' 1égan' na' zé tu ben' yu'u yela' hue' gui. 3 Na'ra una Jesus rébiné'
yaca ben' rusédi ley quie Moisés, len yaca ben' naca partido fariseo:

—BiZi nalao ley? ;Ru'en lato yeyua' ben' raca Zhue' dza huezila'adyi'?

4 Caora na' bega'nyaqué' chizi, bira unéyaqué'. Na'ra béxuné' na'a ben' yu'u gui,
beyuené' 1€bé'. Ude na' una Jests gudyiné' ben' beyuené': “Aoca, beyo.” > Na' una Jesus
gudyiné' ben' partido fariseo:

—Chi nu le'e rguino burro o huaga quiele lu'u barranca, ba'ala'cazi nacan dza
huezila'adyi', ;quele huayole tzalioleba'?

6 Na'ra bira ubinyaqué' bi yébiyaqué' lebé'.

Ga uné Jesus quie ben' rue lani
7 Bé' blé'é Jesus ca rue yaca ben' bdyin ga zé'€, blé'éné' rsereyaqué' ga cue'yaqué'
re'enyaqué' cue'yaqué' ga cue' ben' bala'anara. 8 Na' uné' rébiné' leyaqué' tu di'idza":
—Cati ziole ga raca huetzagana', bicue'le ga rbe' ben' bala'anara. BiZi chan' zaza'ra
ben' nacara belao cue'né' gan' re'lo' na'. 9 BiZi bare'lo' ga rbe' ben' bala'anara, na' iné
ben' rue lani yébiné' lué': “Uzuli, bé' lato cue' ben' niga gan' bare'lo'.” Cati inané' lué'
cana', cana' yedue'lo' yeyolo' tzare'lo' xcu'udzula. 19 Na' ca ta reya'ala’ huele cati tziole

lani, cue'le xcu'udzutela. Na'ra cati ilé'¢€ ben' rue lani re'lo' xcu'udzutela, na'ra iné' lug':
“Amigo, ude nila cue'lo' ga rbe' ben' bala'anara.” Cana' gaca bala'ana quiele len yaca

ben' bare' lao mesa. 11 Na' rnia' le'e, nu ben' rue Ze cuine, huadyin dza hue Diuzi 1ébé'
ben' yube'ezi. Na' biZi nu ben' rue yube'ezi cuine, huadyin dza hue Diuzi 1ébé' ben' Ze.
—Cana' una Jesus rébiné' leyaqué'.

12 87zi unéré Jesus rébiné' ben' rue lani:

—Cati huelo' lani biguéZo' ben' naca amigo quio', ni bi' bicho!, ni xuzi Znao', nica ben'
ufia'a, como dan' huadyin dza yeyueyaqué' lachue quio', gunréyaqué' ta gaolo'. Conlé
1ézin yeyuen laohue quio'. 13 Na' ca ta reya'ala' huelo' cati huelo' lani, reya'ala' guézo'
yaca ben' yéchi', len yaca ben' ca guicho ca lao, len yaca ben' Zi, len yaca ben' laochula.
14Chi huelo' cana', cana' gata' tahuen gulara quio' yedaohuelo' bé' idyin dza useban Diuzi
ben' bé quie xti'idza'né'. Huata' tadya'a quio' lao Diuzi dan' bé'lo' ta udao yaca ben' raca
bayéchi' quie, ba'ala'cazi bide dumi ta quiZoyaqué'n ni ta yeyueyaqué' laohue quio'.

Ga uné Jesus tu di'idza' quie ben' rézi ben' gao yaca

15BiZi bé' be tu ben' re' lao mesa cabé' una Jesus, na'ra uné":
—Lega gaca huen quie ben' gao yela' huao ga zu Diuzi rnabé'né'.

16 Na'ra una Jesus rébiné' lébé":

—Uzu tu be'mbyu dza na', bé'né' laze ta gao yaca ben' zé, ben' guéziné'. 17 B&' beyudyi
bapcuezé' ta gao yaca bené' guéziné', na' use'ela'né' criado quiené' uné' rébiné' 1ébé'":
“Uyo, yexi' yaca ben' guida gao yaca. Banaca laze ta gaoyaqué'.” 18 BiZi yaca ben' réZiné'
ta gao, unabayaqué' ta yezi'Zené' quieyaqué'. Na'ra ben' néro uné' gudyiné' criado quie
ben' na": “Zabeyudyi hua'a tu layu. Len re'enda' tzena'a. Ta nacan' nia' lué' yébo'né'
yezi'Zené' quia'.” 19 Na' uné ben' urupe rébiné' ben' zio tzexi' 1ébé'": “BaoZzia' ga'yo' pare
bédyihuaga. Léba' tza'lia' hua'ba' prueba. Lena' nia' bisaque' sa'a, yezi'Zené' quia'.”
20 Na' una ben' uyune rébiné' ben' zio tzexi' lébé': “Zabeyudyi ptzagana'a. Yela' na'
bisaque' sa'a.” 21 BiZi bé' bedyin criado, na' udixogue'né' xa'nné' cabé' gudyi yaca bené'
1ébé'. Na'ra bdza'tzegue xa'nné' uné' rébiné' criado quié": “Uyo yena' la'o yedyi, yexi'
yaca ben' yéchi', len yaca ben' ca guicho ca lao, len yaca ben' 7i, len yaca ben' laochula.”
22 Na'ra bedyin criado quie ben' na' uné' rébiné' [ébé': “Sefior, babia' ca mandado bao'.
Pero nerunnan lato guidara bené'.” 23 Na'ra una xa'nné' tatula rébiné' 1ébé': “Uyo yena'
la'o yedyi du tu neza. Bé bala iquié'lo'yaqué' cuenda yedza' yaca bené' lu'u yu'u quia'.
24 Yela' na' rnia', ni tu yaca ben' baguza' tanéro, ben' bibida gao quia', bira de lato
gaoyaqué' ta pcueza'.”

Ruen zi inaoro xneza Cristo

25Ben' zé gula zenaoyaqué' Jesus. Na'ra uné' rébiné' leyaqué":

26 —Chi nu ben' re'en inao né'édi', ruen zi idyé'érané' né'édi' cala ca xuzé', ca Zné'é,
ca Zgulané', ca 7i'iné', ca bi' bichiné', ca bi' zanné', cala ca yela' neban quiené'. Chi
binedyé'érané' né'édi' cala ca familia quiené', ca yela' neban quiené', bisaque' gacané'
ben' quia'. 27 Nu ben' rdzebi inao xneza' nun quie ruen Zudyi guti bené' 1ébé', bisaque'
gacané' ben' quia'. 28 Chi le'e re'enle huele tu yu'u ;cala reya'ala' huele pensari usaque'le
chi huaque dumi quiele ta useyudyile yu'u? 2° Chi tu ben' uzulaohue rcua'né' lu'u yu
barbéchiné' xni'a besu, na' biZi chi biguque dumi quiené' ta useyudyiné' yu'u, na' yaca
ben'ilé'€, utituyaqué' uzidyiyaqué' 1ébé'. 30Na' inayaqué' quiené': “Ben' niga aozulaoné'
ruené' yu'u quiené', na' biguque dumi quiené' ta useyudyiné'n.” 31 Chi zu tu rey, na' zu
iturey re'enné' tilaléné' 1€bé'. Na' napé' chi mila soldado. Na'biZi itu rey napé' galo mila
soldado quiené'. Caora cati baza' tilaréyaqué', ;cala reya'ala' huené' pensari chi huaque
chi mila soldado quiené' ta tilaléné' ben' napa galo mila soldado? 32 Chi bapsaquené'
bisuené' tilaléné' itu rey, na'ra tu nezu itu rey zitu', reya'ala' ise'ela'né' tu ben' tzio lao
lazé'tatzeguedyiné' itu rey ta yega'ntza'oyaqué' bitilayaqué'. 33 Lena' unia' le'e ta inezile
nuti'tezile re'enle inaole né'édi', chi bisule puesto ta usanle yugulu ta de quiele inaole
né'édi', bisaque' gacale ben' quia'.

Ga ru'en di'idza' quie zedi' bira nacan sna'a
(Mt. 5.13; Mr. 9.50)
Na' una Jesus:
34 —De ga hue zedi'dyin chi nacan sna'a. Pero chi bira nacan sna'a, ;ca biZi huero ta
iyacan sna'a? 35 Bibi dyin huena, ni para quie layu, ni para bena. Nacan ta chu'unro.
Nule babe, ulezénaga cabé' baonia'.

15

Uné Jesus tu ejemplo quie tu beco' Zi'ila' bia uniti
(Mt. 18.10-14)

1 BiZi yaca ben' z€, ben' huequizu len yaca ben' nao neza mala, begu'udi'yaqué' zé
lasa gan' zé Jesus ta uzénagayaqué' cabé' uné'. 2 Na' biZi yaca ben' partido fariseo,
len yaca ben' rusédi ley quie Moisés, rtzaloyaqué' can' rue Jesus, unayaqué' rébiyaqué'
laguedyiyaqué':

—Ben' niga rezi'né' yaca ben' nao neza mala, raoléné' leyaqué' tzaZe.

3Na' tu di'idza' ni una Jesus rébiné' leyaqué':

4—Chi zu tu gayuhua beco' Zi'ila' quiele, na' aoniti tuba', ;cala uca'nle yaca bia biuniti
ganita'yacaba' dya'a? ;Cala huayole tzedilole itu bia neniti hasta que yedzeleleba'? > Bé'
yedzeleleba' ;cala lega yedaohuele huezi'leba' yequié'leba' Zan yu'u? ¢ Na' bé' bedyinle
Zan yu'u quiele jcala guézile yaca ben' naca amigo quiele? ;Cala yébileyaqué": “Huero
lani, dan' babedzeleda' beco' Zi'ila' quia', bia uniti”? 7 Lena' rnia' le'e, cabé' guca quie
xan' beco' Zi'ila', cana' nacaré quie Diuzi. Yedaohuerané' quie tu ben' betza' pensari
quie, ben' unao neza mala, na' inaoné' xneza Diuzi, cala ca yaca ben' z&, yaca ben' ziocazi
nao xneze'.

Uné Jests tu di'idza' quie tu dumi ta uniti

Na'itu di'idza' ni una Jesus rébiné' leyaqué":

8 —Lézi rnia' le'e, chi zu tu nigula de chi dumi plata quié', na' béxo tun, ;cala
uga'ala'né' lampara quié', ulubané' lu'u yu'u quiené' dyé'édi, yeguiloné'n hasta que
yedzelené'n? 9 Na' biZi bé' bedzelené'n, lega bedaohuené'. Na' guéziné'yaca amiga
quiené' iné' yébiné' leyaqué': “Huero tu lani, dan' babedzeleda' dumi quia' ta uniti.”
101€zi rnia' le'e, can' guca bedaohue nigula, cana' yedaohueré yaca dngel quie Diuzi cati
yetza' pensari quie tu ben' unao neza mala, na' inaoné' xneza Diuzi.

Uné Jesus tu di'idza' quie tu ben' uzu chopa zi'iné' byu

1 Léscan' una Jesus rébiné' leyaqué':

—Uzu tu be'mbyu uzu chopa Zi'iné' byu. 12 Na' biZi zi'iné' byu, bi' néchi'la, unabi'
rébibi' xuzibi': “Xuza', ;bigunlo' né'édi' ta redu'uleda' si'a? Na'ra xuzibi' bé'né' laze,
bé'né'bi' ta redu'ulebi' si'bi'. 13 BiZi guca tu chopa tzona dza, ptupa Zi'iné' néchi' ta
de quiebi' bi'abi' yuguluten. Na' uza'bi' ziobi' yedyi re' zitu' ga beditobi' dumi quiebi'
uyu'ubi' pensari mala ca bébi'. 14 Pero bé' beditobi' yugulu ta de quiebi', na' bdyin dza
guca tu ubin huala gula yedyi na'. Bira guta' ta gaobi', na' lega uduebi'. 15> Na'ra uza'bi'
ziobi' tzetilobi' bi dyin huebi' lao tu ben' zu lao yedyi gan' bdyimbi'. Na' biZi ben' na'
use'ela'né'bi' ga de layu quiené' ta gapabi' cuchi quiené'. 16 Tanto uduebi' gu'umbi'
gaobi' ca ta bé'yaqué' yaca cuchi ta gaoba'. Pero na'lébi' nunu bé' ta gaobi'. 17 Na'ra
gucabi' pensari: “jNacala ben' zé rueyaqué' dyin Zan yu'u quie xuza', birdziogueyaqué'
ta gaoyaqué'l |Na' niga né'édi' ruda'a huatia' yela' rdue quia'l 18 Yeza'cala' yeya'a Zan
yu'u quie xuza' ta yépa'né': Xuza', uZi'ze quia'. Baoquixa' lao Diuzi. Baoquixa' laolo'.
19 Bira bizaca' inao' né'édi' naca' Zi'ilo'. Bé né'édi' cuenda ca nu ben' rue dyin quio'.”
20 Na'ra beza'bi' beyu'ubi' neza zeyobi' Zan yu'u quie xuzibi'.

'Nezeza'bi' tu neza zitu' caora blé'é xuzibi' bazeza'bi'. Na' beyéchi'la'adyi'né' 1&bi'
zioné' udédyiné'bi' udaoné'bi' situ xagabi'. 2! Na' bizi una bi'byu na' rébibi' xuzibi":
“Xuza', uZi'Ze quia'. Baoquixa' lao Diuzi. Baoquixa'laolo'.” 22Na' bizi una xuzibi' rébiné'
yaca bi' criado quié": “Uletzio cuiole tu cue' la'ari' dya'ara ta ugacolebi'. Lézi uletzexi'
tu anillo ta udze'le Zbebi' len itu cue' guidi ta udze'le ni'abi'. 23 Lézi uletzio tzexi'le tu
bédyihuaga, bia nacara nu'unu, bia gutiro gaoro ta huero lani. 24 Cana' huero como
dan' Zi'ina' niga anaca quiebi' ca quie tu ben' baguti beban. Aonitibi', pero na' babela'bi'
bazulébi' ra'o niga.” Na' uzulaoyaqué' rueyaqué' lani.

25’Na' bizi 7i'iné' bi' huaca, nega'mbi' layela. Bé' beza'bi' layela bedyimbi' bago gan'
zu yu'u, bebi' rgiiedyi raca hueya'a. 26 Na'ra guZibi' tu criado quie xuzibi' unababi' 1ébi'
bi guca Zan yu'u. 27 Na' una bi' criado rébibi' 1ébi": “Babela' bi' bicho'. Na' bé xuzo'
mandado babétiyaqué' tu bédyihuaga nu'unu, dan' babela' bi' bicho' dya'a, bibi guca
quiebi'.” 28 Na' bizi bi' bichibi' huaca, lega rdza'bi' bire'embi' yeyu'ubi' lu'u yu'u. Lena'
bro xuzibi' unabané' cule laobi' ta yeyu'ubi' lu'u yu'u. 2° Na'ra una bi' bichibi' huaca
rébibi' xuzibi': “Lué' nezo' dyé'édi gula azio z€ iza zua' rua' dyin quio'. Bireguitzoga'
di'idza' quio'. Ni tu lasa bibenlo' né'édi' ni tu chivo ta gutia' hua' lani gaolia' yaca bi'
amigo quia'. 30Na' Zi'ilo' niga, babela'bi' tatula. Baoyobi' beditobi' dumi babé'lo'bi' conlé
yaca nigula mala. Na' lué' babetio' bédyihuaga nu'unu ta gaole huele lani.” 31 Na'ra una

xuzibi' rébiné'bi': “Zi'ina', zucazo' ni len né'édi' yugu dza. Tana' lena' yugulu ta de quia'

nacacazin quio'. 32 Pero nacacazin huen huero lani yedaohuero, dan' babela' bi' bicho'.
Naca quiebi' ca quie ben' baguti beban. Aonitibi' bela'bi' bazulébi' ra'o tatula.” —Cana'
una Jesus gudyiné' leyaqué'.

16

Uné Jesus tu di'idza' quie tu ben' guca ladyiné'é quie xa'ne, bégué' tamala

11€zi cani una Jesus rébiné' yaca ben' quiené":

—Uzu tu ben' ufia'a zu tu ben' nu'ené' ladyina'ané' ta de quiené'. Na' bizi una yaca
bené' unayaqué' rébiyaqué' 1ébé': “Ben' nu'elo' ladyiné'é ta de quio', lega rueditogué'
ta de quio'.” 2Na'ra ben' naca xa'nné' guziné' lébé' yébiné' 16bé': “;BizZi bélo' conlé ta
de quia' de que na yaca bené' rueditolo' ta de quia'? Besio cuenda quie dyin babao',
dan' bira re'enda' gaca ladyinao' ta de quia'.” 3 Na' biZi ben' naca ladyiné'é ta de quie
xa'ne, na' guqué' pensari: “;Ca biZi hua' chi yeguba xa'na' xchina'? Biraca' hua' dyin
guixi'. Lézi redue'da' ta'a tu tu yu'u inaba' ta gaohua'. 4 Na'a banezda' ca hua' cuenda
inita' ben' gacalé né'édi' cati babeguba xa'na' xchina'.” > Na'ra guziné' tu huio yaca ben'
reya'ala' quie xa'nné'. Na'ra unabé' ben' néro rébiné' 1ébé": “;Gaca tu reya'alo’ quie ben'
xa'na'?” ¢Na'ra bequébiné' uné": “Reya'ala' tu gayuhua frasco aceite.” Na' una ben' naca
ladyiné'é rébiné' 1ébé": “Ni zia' guichi nexubo' lao xa'na'. Caga na'a ure' bé itu guichi de
gatzo gayuhuazi.” 7 BiZi na' uné' rébiné' ben' urupe: “Na' lué', ;gacazi reya'alo' quie
xa'na'?” Na'ra una ben' na': “Reya'ala' tu gayuhua bolsa bini trigo.” Na'ra uné' rébiné'
1€bé": “Ni zia' guichi nexubo' lao xa'na'. Caga na'a bé itu guichi de tapa galozi.” 8 Na' biZi
xan' ben' na', bezaquené' ca bé ben' bé'né' ladyiné'é, naqué' listo ta si'né' bené' yé'.

Na' una Jesus rébiné' yaca ben' quiené":

—Lécana' nacan quie yaca ben' rda birnao xneza Diuzi, lega rzebila'adyi'yaqué'
nacayaqué' listo ta si'yaqué' bené' yé', cala ca yaca ben' rda rnao xneza Diuzi.

97;CabiZi re'enle inia' le'e quie ben' guca ladyiné'é? ;Re'enle inia' le'e huele ca 1ébé'
si'le ben' yé' cuenda gata' dumi quiele hue'len yaca ben' re'enle gaca amigo quiele?
(Re'enle inia' le'e cana' huele tacuenda gacalé amigo quiele le'e ta yezi' Diuzi le'e
sulélené' tuzioli?

10"Bigaca inia' le'e can', como dan' chi nu ben' rapa dyé'édi tadao' 1€'éti' nu'e xa'nné'
1€bé', lena' ulu'ena quiené' gaparé' dyé'édi tazéra hue' xa'nné' 1ébé'. 11 1Lézi chi le'e ziole
rueditole con ganzi ta de quiele lao yedyi layu niga, ;cémo na'a gue'enréle gun Diuzi le'e
ta de quiené' guiba?

12°Chj le'e biziole gapale dyé'édi ta de quie ben' tula, ;bixquien' raquele gun Diuzi ta
gata' quiecazile? 13 Nu ben' rue dyin lao xa'ne, bisaque' uzuné' chopa xa'nné'. Huata'
zédi quié' quie lao rupa yaca ben' xa'nné'. Tué' huatzaxené', na' itué' bitzaxené'. Tué'
biuzuné' di'idza' quié', na' itué' uzuné' di'idza' quié'. Chi rza'la'adyi'le dumi, bisaque'
huele dyin quie Diuzi. —Cana' una Jests gudyiné' leyaqué'.

14 BiZi yaca ben' naca partido fariseo, unita'yaqué' rzénagayaqué' can' una Jesus quie
dumi. Dan' lega rexeyaqué' gata' dumi quieyaqué', tana' lena' uzulaoyaqué' rtituyaqué'
1€bé'. 15Na'ra una Jesus rébiné' leyaqué':

—Le'e, lega re'enle ilé'é yaca bené' le'e ben' huen. Pero nezi Diuzi ca naca pensari
mala yu'u lu'u guicho laxta'ole. Rapa yaca bené' le'e bala'ana, pero Diuzi ratzané' ca
ruele.

Ga rnén quie ley len quie yela' rnabé’ quie Diuzi

Na' una Jesus:

16 —Hasta dza uzu Juan lao yedyi layu unabé' ley quie Moisés len di'idza' ca una
yaca ben' profeta. Desde 1édza na' rguixogue' yaca bené' de que baza' dza inabé' Diuzi
lao yedyi layu. Lécana' baregu'udi' yaca ben' z€, yaca ben' re'en hue bala inabé' Diuzi
leyaqué'.

17"Pero ca naca quie lao ley, nacaran yalo yeyudyi yedu quie guibd len yedyi layu, cala
ca biuzun di'idza' ca rnan 1é'é guichi ga yu'u ley quie Diuzi.

Uné Jesus quie ben' rsan laguedyi
(Mt. 19.1-12; Mr. 10.1-12)
Na' una Jesus:
18 —Chi tu be'mbyu bapsanné' nigula zuléné', na' bezi'né' nigula tula, aoquixiné'
nacan xquia quiené' lao Diuzi. Na'lézi, chi tu be'mbyu bezi'né' nigula psan xquiuhue,
aoquixiné' nacan xquia quiené' lao Diuzi.

Ga una Jesus quie tu ben' ufia'a len tu ben' yéchi' lao Ldzaro

Na' una Jesus:

19 —Léscan' inia' le'e, uzu tu ben' ufia'a guconé' la'ari' dya'a, la'ari' baquitu. Na' biZi
ruené' lani yugu dza, udaoné' tadya'a gula. 20 Léscan' uzu tu ben' yéchi' gula laoné'
Lazaro. Lega dyiané' yedzo' zidzo. Na' rbe'né' layu ru'a yu'u quie ben' ufia'a yugu dza.
21 BiZi ben' yéchi' rbezé' rné'é chi hue' ben' ufia'a 1&'éti' ta began' udaohué'. Na' yaca
beco' ubiga'yacaba' rlé'éyacaba' yedzo' dyiané'. 22 BiZi bdyin dza guti Lazaro. Na'ra
bequié' yaca angel 1ébé' ta suné' guiba gan' zu Abraham. Na' lézi ben' ufia'a gutiné'
pcachi'yaqué' 1ébé' lu'u yu. 23 Na'ra uyu'uné' lu'u gui' gabila ga redzagalaohué'. Cati
bechisa laoné' rné'é zitu' ga zu Abraham len Lazaro. 24 Na'ra uredyiya'né' zidzo uné":
“Xuza' Abraham, beyéchi'la'adyi' né'édi', use'ela' Lazaro ula'oné' zZbené' nisa ta guidé'
dedze'né'n lu'u ru'a yeya'ala' 1€'éti' gan' yu'a niga, porque lega tahuala redzagalachua'
gan' yu'a lagui' niga.” 25Na'ra una Abraham gudyiné' 1ébé": “Zi'ina', beza'la'adyi' guca
dya'a gula quio' dza uzulo' lao yedyi layu. Na' biZi Lazaro niga, biguca dya'a quiené'.
Lena' rezila'adyi'né' zuné' niga len né'édi'. Na' lué' redzagalaolo' gan' yu'ulo'. 26 Lézi
zu tu barranca ga nita'ndo' niga. Na' bisaque' guidando' ga zulo'. Lézi lué' bisaque'
guido' niga.” 27 Na'ra uné ben' ufia'a rébiné' Abraham: “Rnabayécha' laolo', xuza'
Abraham, ta ise'elo' Lazaro Zan yu'u quie xuza' 28 gan' nita' ga'yo' bi' bicha' ta yébiné'
leyacabi' can' raca quia' niga tacuenda biguidayacabi' gan' yu'a niga redzagalohua'.”
29 Na'ra una Abraham rébiné' 1ébé": “Decazi guichi ga yu'u xti'idza' Diuzi ta pca'nné'
lao na'a Moisés len yaca los demds ben' udixogue' xti'idzé'. Lena' reya'ala' hueyaqué'
bala ulabayaqué'n.” 30 Na'ra uné ben' na' rébiné' Abraham: “Nacan tali ca nao', xuza'
Abraham, pero chi tzio tu ben' baguti beban tzetixogue'né' leyacabi', cana' yetza'yacabi'
pensari quieyacabi'.” 31 Na'ra una Abraham rébiné' [ébé'": “Chi bihueyacabi' bala cabé'
di'idza' yu'u 18'€ guichi la'iya quie Diuzi ta pca'nné' lao na'a Moisés, len yaca los demas
ben' udixogue' xti'idzé', nica yetza'yacabi' pensari quieyacabi' ba'ala'cazi tzio tu ben'

baguti beban tzetixogue'né' leyacabi'.

17

Ruen Zudyi gula quie ben' udze'yela laguedyi
(Mt. 18.6-7, 21-22; Mr. 9.42)

1Na' una Jesus rébiné' yaca ben' quié':

—Birdziogue nu ben' udze'yela laguedyi ta inén leyaqué' hueyaqué' tamala. Pero hue
Diuzi tu castigo huala gula quie ben' udze'yela laguedyi. 2Quie nu ben' rudze'yela xcuidi',
huacaran huen quiené' chi uquioyaqué' tu yo Ze luba'né', na' uzalayaqué' 1ébé' lu'u yao
Ze gatiné' lu'u nisa, cala ca castigo hue Diuzi 1€bé'. 3 Ulegapa cuidado cabé' ruele.

"Uletila bi' bichile chan' uquixibi' bébi' condre le'e. Na' chi betza'bi' pensari quiebi',
ulezi'Ze quiebi'.

4’Ba'ala'cazi baoquixibi' babébi' condre le'e gadyi lasa lao tu dza, ba'ala'cazi gadyi lasa
bidabi' unabi' le'e: “UZi'Ze quia', bira hua' cana'”, ulezi'Ze quiebi'.

Ruen yaca ben' quie Jests zi sudyi'iléyaqué' Diuzi dyé'édi
5Na' una yaca ben' quie Jests rébiyaqué' lébé':

—Gacalao' néto' ta sudyi'iléndo' Diuzi dyé'édi.

©Na' una Jesus rébiné' leyaqué':
—Chi tali sudyi'iléle Diuzi, la'acazi 1€'éti'zi, huazaque' yébile tu yaga: “Uza', uyo
yetzu'u lu'u yao Ze”, na' yaga hualen quiele cabé' yébilen.

Garu'en di'idza' ca reya'ala’ hue ben' nao xneza Diuzi

Na' una Jesus:

7—Chi zu tu ben' rue dyin Zan yu'u quiele ;cala tanéro reya'ala’ usifia'né' ta gaole, te
na' huazaque' gaoréné', ba'ala'cazi babéné' dyin bedu dza? 8 ;Cala tali na' yébileyaqué":
“Psifia' ta gaohua', te aodaohua' bahua'a, natera huazaque' gaolo' yo'olo'? 9 ;Cala tali
na' biyébile ben' rue dyin Zan yu'u quiele: “Diuxcalele babéle ca tare'enda' huele”, como
dan' ca ta reya'ala' huecaziyaqué' béyaqué'? 10 Léscan' cana' nacarén quie le'e. Caora
babeyudyi babéle yugulu ca una Diuzi le'e, na'tera reya'ala' yébile Diuzi: “Nacando'
ben' bibi zaca'te inao' néto' diuxcalele, como dan' ca ta reya'ala'cazi huendo' béndo'.”
—Cana' una Jesus gudyiné' leyaqué'.

11 Na' uza' Jesus uyu'uné' neza ta zioné' ciudad Jerusalén udené' lao beza' estado
Galilea ga sulao estado Samaria. 12 Bé' bdyinné' gan' de tu yedyi, légan' na' bro chi
ben' yu'u yela' hue' ca mal de pindo. Bega'nyaqué' zitu' con gan' zé Jests. 13 Na!
uredyiya'yaqué' zidzo rébiyaqué' lébé":

—iJesus, Maestro, yeyéchi'la'adyo' néto' ca nacando'!

14 Cati blé'é Jesus leyaqué' cabé' nacayaqué', uné' rébiné' leyaqué':

—Uletzio uletzelu'e cuinle lao pxuzi.

Caora na' uza'yaqué' zioyaqué'. BiZi tu neza gan' zioyaqué' beZi yela' hue' yu'uyaqué'.
15Na'ra bé' blé'é tuné' babeZiné' ca naca yela' hue' yu'uné', na' bebi'né' zeyoné' gan' zé
Jesus unéné' zidzo ruené' Diuzi ben' Ze. 16 Na' ure'né' uditzu Zibiné' lao Jesus, bda'te
laohue layu ta rébiné' Jests: “Diuxcalelo’.” Lében' na' naqué' ben' estado Samaria.
17 Na'ra una Jesus rébiné' 1ébé':

—Cala chi le'e beyaca? ;GanaZi iga yaca ben' beyacaré? 18 Lében' niga, ben' binaca
ben' Israel, ;jtuzi 1ébé' bebi'né' zeza'né' niga ta ruené' Diuzi ben' Ze?

19 Na'ra una Jesus rébiné' [ébé':

—Bezuli, beyo. Dan' rzudyi'ilélo' Diuzi, lena' babeZi yela' hue' yu'ulo'.

Udixogue' Jestis ca gaca bé' yeguidé' tatula lao yedyi layu
(Mt. 24.23-28, 36-41)

20 Na' bdyin tu dza una yaca ben' partido fariseo rébiyaqué' Jesus:

—;Bata sulao inabé' Diuzi lao yedyi layu?

Na' una Jesus rébiné' leyaqué':

—Bide bi ilé'éle cati sulao inabé' Diuzi lao yedyi layu. 21 Bisaque' yébile bené"
“Barnabé' Diuzi yedyi ni' o “Barnabé' Diuzi yedyi na'” como dan' pensari yu'u lu'u guicho
laxta'ole, lena' inabé' Diuzi.

22Na' bezu dza tula una Jesus rébiné' yaca ben' quiené':

—Huadyin dza cati gue'enle sulia' le'e siquiera itu dzazi, pero bisaque'. 23 Lédza na'
ina yaca bené' le'e: “Bazuné' ni” o “Bazuné' na'” na' bigalele quieyaqué'. Bitziole inaole
leyaqué' ga tzioyaqué'. 24 Cabé' rlé'éle quie bdyito hueziu' ratzo rtinan Zan guiba, cana'
ilé'éle né'édi', bichi yugulu bené', cati idyin dza yeguida' lao yedyi layu. 25 Pero ca naca
na'a, ruen zi yedzagalaotzaguia' usebi' yaca ben' nita' na'a né'édi'. 26 Cabé' bé yaca ben'
unita' lao yedyi layu tiempote caora uzu Noé, cana' hueré yaca ben' inita' lao yedyi
layu caora yeguida' tatula né'édi', bichi yugulu bené'. 27Ri'o raoyaqué', rtzagana'yaqué',
rtzagana'ré Zi'iyaqué' hasta bdyin dza uyu'u Noé len familia quiené' lu'u barco quiené'.
Lécana' ben yusiu' huala gula, guca juicio quie nisa, guti lao yuguluteyaqué'. 28 Lézi
cana' béré yaca ben' unita' lao yedyi layu tiempote caora uzu Lot. Ri'o raoyaqué',
ra'o ruti'yaqué', razara'nyaqué' rueyaqué' yu'u quieyaqué'. 2° Pero cati bro Lot ciudad
Sodoma, lécana' bZexo Diuzi juicio gui', uyézin Zan guibd, bétin yuguluteyaqué'. 30 Lézi

cana' gacaré quie yaca bené' inita' dza bé' yeguida' lao yedyi layu né'édi', bichi yugulu
bené'.

31’Lédza bé' yeguida' tatula, chi inita' yaca bené' lali'a, bireya'ala' yeyu'uyaqué' lu'u
yu'u quieyaqué' ta cuioyaqué' ta de quieyaqué' nun quie dan' ruen baguinzi iZunoyaqué'.
Léscan' chi zioréyaqué' layela, bireya'ala' yeyoyaqué' Zan yu'u quieyaqué' nun quie dan'
ruen baguinzi iZunoyaqué'. 32Bigalala'adyi'le cabé' guca quie Zgula Lot. 33 Nu ben' rdzebi
gati, yela' na' binaoyaqué' né'édi', bigata' yela' neban quieyaqué' tuzioli. Pero nu yaca
ben' birdzebi gati, yaca ben' nao né'édi', huata' yela' neban quieyaqué' tuzioli.

34’Cani rnia' le'e, 1éyela cati yeguida' tatula, useria' yaca ben' nao né'édi', na' iquié'
yaca angel leyaqué'. Por ejemplo, chi rasi chopa bené' tzaZe lao belaga, iquié' yaca dngel
tuné', na' yega'n ituné'. 35 Chi zu chopa nigula rutuyaqué' tzaze lao guichi, iquié' yaca
angel tuné', na' yega'n ituné'. 36 Chi zu chopa be'mbyu rueyaqué' dyin tzaZe layela, iquié'
yaca angel tuné', na' yega'n ituné'.

37Bé' beyaqué' can' uné', na'ra unayaqué' rébiyaqué' lébé':

—;GaZi gaca can' baonao', Sefior?

Na'ra bequébiné' rébiné' leyaqué":

—Caora rlé'éle récho yaca béchi ladza, cana' inezile de ta zigo raoyacaba'. Lécana'
gaca inezile gan' gaca can' baonia'.

18

Una Jests tu di'idza' quie tu nigula bagui xquiuhue len tu juez mala

1Una Jesus tu di'idza' ni psédiné' yaca ben' quiené' ca ta reya'ala' hue'léyaqué' Diuzi
di'idza' yugu dza. Bireya'ala' yeyatiyaqué', bireya'ala' usanla'adyi'yaqué' ulidzayaqué'
Diuzi. 2Na'ra uné' rébiné' leyaqué":

—BiZi de tu yedyi ga uzu tu juez birapala'nné' Diuzi, nica rapala'nné' bené'. 3 Lélao
yedyi na', 1ézi uzuré tu nigula, ben' baguti xquiuhue. Riotezi rioné' lao juez ta rnabé'
huené' justicia quié' len quie ben' raca dilaléné'. 4 Baguca zé lasa bigu'un juez huené'
justicia quie nigula. BiZi na'ra guca juez pensari uné': “Ba'ala'cazi nunu rdzeba', nica
Diuzi, nica yaca bené', 5 por nun quie dan' nigula niga rdazi rdé' ruené' né'édi' zédi,
tana' lena' huacalia'né' hua' justicia quié' cuenda bira guidé' huerané' né'édi' zédi.
Bardané'éda' rdazi rdané' ruené' né'édi' zédi.”

6Na' una Jesus rébiné' leyaqué":

—Cana'la bé juez mala pensari ca uné'. 7 Na' nia' le'e, ;biZi raquele ca hue Diuzi?
;Raquele bigacalé Diuzi yaca ben' quiené', ben' rulidza 1ébé' yugu dza yugu yela?
(Raquele huadzé Diuzi bigacaléné' yaca ben' quiené'? & Rnia' le'e, bitzé Diuzi. Labezi
gacaléné' yaca ben' quié'. Pero cati yeguida' né'édi', bichi yugulu bené', ;huadzeleda'
ben' rzudyi'ilé Diuzi, lao yedyi layu?

Una Jesus tu di'idza' quie tu ben' partido fariseo len tu ben' huequizu
9 L€zi itu di'idza' ni una Jesus quie yaca ben' rlé'é cuine ben' dya'a, na' rlé'éyaqué'
laguedyiyaqué' ben' mala. Na' una Jesus:
10 —Uyo chopa bené' lu'u idao' rnabé'ra ta ulidzayaqué' Diuzi. Tuné' naqué'
ben' partido fariseo. Na' ituné' naqué' ben' huequiZu pquiZuné' bené' mazara ca ta
redu'ulané' si'né'. 11 BiZi zutezi ben' partido fariseo rulidzané' Diuzi uné' cani: “Xuza'

Diuzi, nia' diuxcalelo' como dan' binaca' ca ben' uban, binaca' ca ben' mala, binaca' ca
ben' rutilé nigula quie ben' tula. Binaca' ca ben' huequiZu niga. 12 Né'édi' rua' ubasi

chopa lasa lao tu xman. Na' runa' tu cue' lao chi cue' ca tu ta rua' gan.” Cana' uné'
gudyiné' Diuzi. 13 Na' biZi ben' huequiZu, bega'nné' zé' zitu'la gan' zé ben' fariseo. Nica
reyaZoné' yechisa laoné' ladza. Na' uzulaoné' rcudyiné' ru'achu'unné' uné' rébiné' Diuzi:
“Xuza' Diuzi, beyéchi'la'adyi' né'édi' como dan' de dula' xquia quia'.” 4 Na'ra inia' le'e,
bezi'Ze Diuzi dula' xquia de quie ben' huequiZu, zeyogué' Zan yu'u quiené'. BiZi quie ben'
partido fariseo nenaocazi dula' xquia quié' [ébé'. Rnia'le'e, nuben' rue Ze cuine, huadyin

dza hue Diuzi 1ébé' ben' yube'ezi. Na' biZi nu ben' rue yube'ezi cuine, huadyin dza hue
Diuzi 1€bé' ben' Ze.

Béla'iya Jesus yaca xcuidi'

(Mt. 19.13-15; Mr. 10.13-16)

15 Na' guca dza bdyin yaca bené' gan' z€ Jesus, nequié'yaqué' xcuidi' quieyaqué' ta
uquichiné' na'ané' ta huela'iyané' leyacabi'. Na' biZi cati blé'é yaca ben' quie Jests
nequié'yaqué' xcuidi' quieyaqué', na' udilayaqué' leyaqué'. 16 Na'ra guZi Jests yaca ben'
quiené' rébiné' leyaqué":

—Biudzunle yaca xcuidi'. Guidagarayacabi' ni como dan' ca naca quieyacabi', rue
quieyacabi' quie xuziyacabi', [écana' nacarén quie ben' zio rue quie xti'idza' Diuzi. 17 Tali
carnia' le'e, chi nu yaca ben' birue quieyaqué' xti'idza' Diuzi ca rue xcuidi' quie xuzibi',
bisaque' yeyoyaqué' guiba gan' zu Diuzi.

Tu ben' ufia'a bé'léné' Jesus di'idza’
(Mt. 19.16-30; Mr. 10.17-31)

18 Bizi bdyin tu ben' rnabé' gan' zé Jesus, na' uné' rébiné' 1ébé':

—Maestro, ben' huen naco'. Nainao', ;jca biZi reya'ala' hua' ta gata' yela' neban quia'
tuzioli?

19Na' una Jesus rébiné' lébé":

—;Bixquien' nao' naca' ben' huen? Tahuencazi nao' cana', como tuzi Diuzi naqué'
ben' huen. 20 Lué' banezilo' ca rna 1€'¢€ guichi la'iya quie Diuzi: “Biutilo' nigula quie ben'
tula. Bigutio' bené'. Bicuanlo' quie bené'. Bisiu' bené' yé'. Lézi udapala'n xuzo' len
Znao'.” 21 Na'ra uné ben' na' rébiné' Jesus:

—Yugulu ca rnao', ruequiecaza' len za'caza' naohua'n desde nacatia' xcuidi'.

22Bg' be Jesus can' uné', na'ra uné' rébiné' 1€be':

—De tu ta nerdzioguelo' huelo'. Béti' yugulu ta de quio', na' bé'n yaca ben' yéchi'.
Cana' gunra Diuzi taZe quio' bé' yedyinlo' gan' zuné' guibd. Na' uda unao né'édi' gaco'
ben' quia'.

23 Na' bizi bé' be ben' na' ca una Jesus, na' bega'nné' guquené' beyéchi' gula, como
dan' naqué' ben' una'a huala gula. 24 Caora blé'é Jests guqueyéchi'né', na'ra uné' rébiné'
yaca bené":

—Zédi gula nacan quie yaca ben' una'a ta yeyoyaqué' guiba gan' zu Diuzi. 25 Nacaran
yalo te tu camello naga yéchi', cala ca ta yeyu'u ben' ufia'a guiba gan' zu Diuzi.

26 Na' yaca ben' be can' uné', unayaqué' rébiyaqué' 1ébé':

—Chi nacan zédi gula yeyu'u yaca ben' ufia'a guiba gan' zu Diuzi, ;ca nuZi saque'
yeyu'u?

27 Na'ra una Jesus rébiné' leyaqué":

—Tu ta bisaque' hue yaca bené', Diuzi si, huazaque'né' huené'n.

28 Na' bizi uné Pedro rébiné' Jesus:

—Sefior, néto' bapca'nndo' yugulu ta de quiendo' cuenda za'ndo' inaondo' lué'.

29 Na'ra una Jesus rébiné' [ébé':

—Nacan tali can' rnia' le'e. Con nuti'tezi ben' pca'n nu yu'u, nu xuzi, nu Zné'é, nu
bichi, nu Zgule, nu Zi'ine tanun quie dan' bazioné' naoné' xneza Diuzi, 30 hueyu'era Diuzi
taZera quiené' dza rdané' lao yedyi layu cala ca tu ta pca'nné'. Na' bé' yedyinné' guiba
gan' zu Diuzi, hue'né' 1ébé' yela' neban tuzioli.

Una Jests tatula cabé' gaca quié’ gatiné'
(Mt. 20.17-19; Mr. 10.32-34)
31Na' guZi Jesus lao chipchopa ben' quiené' ubiga'yaqué' tzala'la uné' rébiné' leyaqué":
—Uletza' tzioro ciudad Jerusalén ga uzu di'idza' ca di'idza' bzu yaca ben' quie Diuzi
168'é guichi dza na'te. Lé'é 1éguichi na' rguixogue'n cabé' usaca' yaca bené' né'édi', bichi
yugulu bené'. 32 Na' yaca ben' yedyi quia' usedyinyaqué' né'édi' lao na'a ben' tula
ta utituyaqué' utasi unioyaqué' né'édi', uda'yaqué' Zen' laohua'. 33 Lézi huaguiyaqué'

gutiyaqué' né'édi'. BiZi bé' gaca lao tzona dza, huebana' yeroga' gan' ucachi'yaqué'
né'édi'. 34 Pero yaca ben' quie Jesus biuyone'eyaqué' cabé' gudyi Jests leyaqué'. Binacan
quieyaqué' ta tziofie'eyaqué' can' uné'.

Beyue Jestis tu ben' laochula, ben' yedyi Jerico
(Mt. 20.29-34; Mr. 10.46-52)

35Bagazi idyinyaqué' yedyiJericd, na' re' tuben' laochula tu neza gan' zioyaqué' rnabé'
caridad. 3¢ BiZi bé' be ben' laochula rde yaca ben' zé gula, caora na' unabané' yaca ben'
bin' guca dan' rdezi rdeyaqué'. 37 Na'ra unayaqué' rébiyaqué' lébé':

—Huade Jesus, ben' yedyi Nazaret, gan' re'lo' niga.

38 Quie lena' uné' zidzo:

—iJesus, Zi'i suba rey David, beyéchi'la'adyi' né'édi'!
39 Bizi yaca ben' dyialao laohué', rdilayaqué' 1ébé' ta bira inéné', pero unéré' zidzora
uné':

—Zi'i suba rey David, beyéchi'la'adyi' né'édi'.

40 BiZi uleza Jesus, béné' mandado yexi'yaqué' ben' laochula. Caora bdyinné' ga'ala'
gan' z€ Jesus, na'ra unaba Jesus lébé':

41— ;Ca biZi re'enlo' hua' quio'?

Na' bequébi ben' laochula né':

—Sefior, re'enda’ yelé'éda’'.

42 Na'ra una Jesus rébiné' [ébé':

—Babeyaco', barelé'élo' na'a nun quie rzudyi'ilélo' Diuzi.

43 Ca tu beyudyizi uné' cana', labelé'éte ben' laochula, uzZi'né' zioné' naoné' Jesus
ruené' Diuzi ben' Ze. Lézi yaca ben' blé'é can' béné' quie ben' laochula, béyaqué' Diuzi
ben' Ze.

19
Uyo Jests lidyi Zaqueo

1 Na'ra bé' bdyin Jesus yedyi Jericé udené' lao yedyi na'. 2 Lélao yedyi na' uzu tu ben'
ufia'a laoné' Zaqueo. Nacané' xan' ben' huequizu. 3 LéZaqueo re'enné' ilé'éné' Jesus
cuenda huebé'né' 1€bé'. Pero birzaque'né' ilé'éné' 1ébé', dan' lega bgu'udi' yaca ben' zé
gula. Na' lébé' naqué' ben' chaco, binaqué' ben' huego'. 4 Na'ra zioné' taria udyialaoné'
bdyinné' gan' zu tu yaga laona sicémoro cuéta neza gan' zio Jesds. BiZi na' uréné' lao
yaga ta ilé'éné' Jesus dyé'édi. 5 BiZi cati bdyin Jesus gan', bechisa laoné' rna'né' lao yaga
gan' dyia Zaqueo. Na' uné' rébiné' 1€bé":

—Zaqueo, labe beyézi gan' dyialo' como dan' Zan yu'u quio' idyina' na'.

6BiZi Zaqueo labezi beyéziné' gan' dyiané' lao yaga. Bedaohuené' bequié'né' Jesus Zan
yu'u quiené'. 7Bé' blé'é yaca bené' bazio Jests Zan yu'u quie Zaqueo, na'ra uzulaoyaqué'
rtzaloyaqué' rébiyaqué' laguedyiyaqué' unayaqué' bazio Jesis yedyinné' Zan yu'u quie
tu ben' huezi' yé', ben' mala gula. 8 Na'ra bare'yaqué' lu'u lidyi Zaqueo, uzuliné' uné'
rébiné' Jesus:

—Sefor, hua' yaca ben' yéchi' gatzo ta de quia'. Chi baoZia' bené' yé' ulana'
quieyaqué', na' yeyu'ayaqué' lao tapa cue' ta aozia' quieyaqué'.

9Na'ra una Jesus rébiné' Zaqueo:

—Lena' rulu'en tali abetza'lo' pensari quio', na' barue quio' xti'idza' Diuzi. Banaco'
dugalo Zi'i suba Abraham. 10Ng'édi', bichi yugulu bené', bida' lao yedyi layu ta ute usela'
ben' ruen Zudyi quie yeyoyaqué' lao gui' gabila.

Una Jesus tu di'idza' quie ben' bé' ben' gaca ladyiné'é dumi
11 Tu nerzénaga yaca bené' ca rna Jesus, uné' itu di'idza' dan' barega'n ga'ala' ga re'
ciudad Jerusalén, léscan' dan' guqueyaqué' ilé'éti'zi rdziogue ta idyin dza inabé' Diuzi
lao yedyi layu. 12Na'ra uné' rébiné' leyaqué':
—Uzu tu ben' bala'ana. Na' uzé'é zioné' yedyi re' zitu' ta cuioyaqué' 1ébé' gaqué'
rey yedyinné' tatula ta inabé'né' lao yedyi quiené'. 13 Pero tu zaironé' sa'né', na'

guZiné' lao chi yaca ben' hue'né' ladyiné'é. Na' bé'né' quie quieyaqué' tu dumi Ze.
Tana' uné' gudyiné' leyaqué": “Ulehue negocio conlé dumi babéna' le'e. Na' bé'
yeguida' huero cuenda.” 14 Na' biZi yaca ben' lao yedyi quiené', lega rudieyaqué' 1ébé'.
Caora na' use'ela'yaqué' yaca bené' zio zenaoyaqué' 1ébé' ta yébiyaqué' ben' re' yedyi
gan' zioyaqué": “Birexendo' ben' ni ta gaqué' rey quiendo'.” 15 Pero gucacaziné' rey
quieyaqué'. Ude na' bedyinné' lao yedyi quiené'. Cati bedyinné', na' guziné' yaca
ben' nu'ené' ladyiné'é dumi quiené' ta ineziné' gaca tu ta béléyaqué' gan dumi quiené'.
16 Na'ra uné ben' néro rébiné' 1bé'": “Sefior, dumi benlo' né'édi', babélia'n gan ichi cue'
mazara ca tu ta benlo' né'édi'.” 17 Na'ra una rey na' rébiné' [ébé': “Tahuen gula babao'.
Na' nun quie bzulo' di'idza' bao' huen conlé 1€'éti'zi pca'na' lao na'alo', na'ra gaco' ben'
rnabé' quie lao chi yedyi.” 18 Lézi bdyin ben' urupe uné' rébiné' rey na': “Senor, dumi
quio' benlo' né'édi', babélia'n gan iga'yo cue' mazara ca tu ta benlo' né'édi'.” 1 Na'ra una
rey na' rébiné' 1ébé": “Gaco' ben' rnabé' lao ga'yo' yedyi.” 20 Bizi bdyin ben' uyune uné'
rébiné' rey na': “Sefior, ni zeyu'a dumi benlo' né'édi'. Ptuba'n la'ari' bdze'tza'ohua'n.
21Bjbélia' dumi quio' negocio, dan' rdzeba' chan' initin idza'lo' né'édi', dan' nezda' naco'
ben' regué'é bire'enlo' initi ta de quio'. Nezda' ruelao' dumi quio' negocio ga gacan
seguro hue guichon.” 22 Na'ra una rey na' rébiné' ben' na': “Ben' mala gula naco'. Con
can' rnao' rulu'en quio' aoquixo' bibé quio' huelo' ca re'enda'. Chi nezo' naca' ben'
regué'é, ben' rue negocio ga gacan seguro hue guichon, 23 ;bixquien' biyelécho' dumi
quia' lao banco tacuenda hue guichon yezi'a dumi quia' len guichon bé' yela' Zan yu'u?”
24Na'ra una rey na' gudyiné' yaca ben' nita' na": “Ulesi' dumi bi'a ben' na', na' ulehue'na
ben' bi'a chi dumi.” 25Na' unayaqué' rébiyaqué' rey na': “Pero Sefior, badecazi chi dumi
quiené'.” 26 Na' una rey na' rébiné' leyaqué': “Nu ben' rue quie ca ta pca'n xa'nné'
ladyiné'é, 1élébé' hue'ra xa'nné' 1ébé' mazara. Pero nu ben' birue quie ca ta pca'n xa'nné'
ladyiné'é, hueguba xa'nné' ca ta bé'né' 1ébé'. 27 Pero ca naca yaca ben' rudie né'édi', yaca
ben' birexe gaca' rey quieyaqué', uletzexi'yaqué' gutileyaqué' zaqué' laohua' ni.”

Bdyin Jests ciudad Jerusalén
(Mt. 21.1-11; Mr. 11.1-11; Jn. 12.12-19)

28 B&' beyudyi una Jesus cana', beyu'uyaqué' neza tatula uza'yaqué' zioyaqué' ciudad
Jerusalén. 29 Cati baruen bago idyinyaqué' yedyi Betfagé len yedyi Betania, ga nacan
ga'ala' gan' zu tu ya'a Olivos, légan' na' use'elané' chopa ben' quiené'. 30 Na' uné'
gudyiné' leyaqué':

—Uletzio yedyire' ni' ga'ala'. Bé'idyinle gan', huatzaxacale tu burra nerioba!, bia nitu
nunu necuia. Uxédyileba' nadahua'aleba' niga. 31 Chi ilé'é€ yaca bené' le'e inayaqué' le'e
bixquien' rxédyileba', na' reya'ala' yébileyaqué' re'en Sefior léba' ta cuiané'ba’'.

32 Na'ra uza' yaca ben' quie Jesus zioyaqué' gan' use'ela'né' leyaqué'. Na' laga guca
quieyaqué' cabé' gudyi Jesus leyaqué' yexacayaqué' légan' nerio burra. 33 Na' caora
barxédyiyaqué' burra, cana' bdyincazi xan' burra, na' uné' rébiné' leyaqué':

—Bixquien' rxédyile burra quia'?

34Na'ra unayaqué' rébiyaqué' 1ébé":

—Re'en Sefor léba' ta cuiané'ba'. Bé' idyinné' gan' ziondo', nadesanndo'ba’'.

35 Na' bequié'yaqué'ba' gan' z€ Jesds, uxubayaqué' Zabayaqué' xcu'udzu burra ta
udyiané' léba'. 36 Tu neyu'u Jesus neza zioné' ciudad Jerusalén, uléchoyaqué' Zabayaqué'
udixuyaqué'n tu neza gan' tené'. 37 Caora bdyinyaqué' gan' zu leto quie ya'a Olivos, cana'
uzulao yacaben' zio nao Jests unéyaqué' zidzo. Lega redachueyaqué' béyaqué' Diuzi ben'
Ze canaca yela' huaca béné' blé'éyaqué'. 38 Lena' unayaqué' zidzo:

—Ben' naca la'iya ben' niga. Naqué' rey quiero. Diuzi use'ela'né' [ébé'. Redaohue yaca
ben' nita' guibd ca ruené'. Naca Diuzi ben' Ze gula. —Cana' unayaqué'.

39 Na' biZi nita' bala yaca ben' partido fariseo lado yaca ben' zio nao Jests. Na'
unayaqué' rébiyaqué' 1ébé":

—Maestro, reya'ala’ tilo' yaca ben' za' nao lué' niga ta bira inayaqué' can' nayaqué'.

40Na' bequébi Jesus rébiné' leyaqué':

—Rnia' le'e, chi yega'n yaca ben' niga chizi, huané yaca yo ni zidzo lao lazayaqué'.

41 Cati bdyinyaqué' ga'ala' ga re' ciudad Jerusalén, na' blé'éné' ciudad na', na'
uredyiné'. 42 Quie lao ciudad na' uné' cani:

—Bida' ta ucuasa ucui'oga' le'e cue' chizi laxta'ole tuzioli, pero bire'enle birezaquele
né'édi'. Quie lena' baode quiele na'a. 43 Baza' dza gaca bayéchi' gula quiele. Huala'
yaca ben' z&, yaca ben' rudie le'e. Huayéchoyaqué' lao ciudad quiele uza'agayaqué' le'e.
44 Gutiyaqué' le'e len Zgulale len Zi'ile. Yela'te uquinuyaqué' yu'u quiele. Cana' gaca
quiele como dan' bibé quiele né'édi' dza bida' gu'unda' sulia' le'e tuZze.

Blao Jesus yaca ben' yu'u huéti' lu'u idao' rnabé'ra
(Mt. 21.12-17; Mr. 11.15-19; Jn. 2.13-22)

45 Na'ra uyu'u Jesus lu'u idao' rnabé'ra blaoné' yaca ben' yu'u ra'o ruti'. 46 Na' uné'
rébiné' leyaqué':

—L&'é guichi gan' yu'u di'idza' la'iya quie Diuzi nan cani: “Lu'uidao' rnabé'ra ni nacan
ga rlidza yaca bené' Diuzi.” Pero le'e abetza'len ruelen ca quie belé ga yu'u ben' uban.
—Cana' una Jesus gudyiné' leyaqué'.

47 Pero yugu dza rio Jesus lu'u idao' rnabé'ra ruxi'idze'né' yaca bené'. Pero yaca xan'
pxuzi, len yaca ben' rusédi ley quie Moisés, len yaca ben' napa dyin quie lao yedyi,
reguilola'adyi'yaqué' rna'yaqué' ca hueyaqué' ta gutiyaqué' 1ébé'. 48 Pero biubinyaqué'
bi hueyaqué' ta gutiyaqué' 1€bé', como dan' nita' yaca ben' zé gula rexeyaqué' uzéna-
gayaqué' can' rné'.

20

Bé'yaqué' di'idza’ quie yela' rnabé’ quie Jesus
(Mt. 21.23-27; Mr. 11.27-33)

1BiZi bdyin tu dza zé Jesus lu'u idao' rnabé'ra ruxi'idzé' yaca bené' ca re'en Diuzi
hueyaqué' ta yeyéri laxta'oyaqué' laohué'. Na' bdyin yaca xan' pxuzi, len yaca ben'
rusédi ley quie Moisés, len yaca ben' napa dyin quie yulao'. 2Na'ra unayaqué' rébiyaqué'
1ébé":

—Una néto' ;nu ben yela' rnabé' quio', dan' bablaolo' yaca ben' yu'u huéti' lu'u idao'
rnabé'ra?

3Na' una Jesus rébiné' leyaqué':

—Léscan' re'enda’ inaba' le'e tu di'idza'. Na' yequébile quia': 4 ;NuZi use'ela' Juan
bautista? ;Use'ela' Diuzi 1ébé' o ta racazi la'adyi'né' bidé'?

5Na'ra uzulaoyaqué' rtzaloyaqué' ru'eléyaqué' laguedyiyaqué' di'idza' unayaqué':

—;Cabizi yébironé'? Chan' yébironé': “Diuzi use'elé' 1ébé", na' huané' ra'o:
“;Bixquien' bigulele quiené'?” ¢ Na' chi yébironé': “Ta racazi la'adyi'né' bidé", na'
huadza' yaca bené' ra'o, ruen Zudyi huaguiyaqué' ra'o yo, gutiyaqué' ra'o como dan'
rnayaqué' use'ela' Diuzi Juan rguixogue'né' xti'idzé'.

7Na'ra unayaqué' rébiyaqué' Jesus:

—Binezindo' nu ben' use'ela' Juan bautista.

8 L€zi unaré Jesus rébiné' leyaqué":

—Léscan' né'édi', biinia' le'e nu ben yela' rnabé' quia' bablaohua' yaca ben' yu'u huéti'
lu'u idao' rnabé'ra.

Una Jesus tu di'idza' quie ben' mala, ben' guca ladyiné'é quie xa'ne
(Mt. 21.33-44; Mr. 12.1-11)

9Na'ra una Jesus itu di'idza' ni rébiné' yaca bené":

—Uzu tu ben' guzané' bedzuli' lao layu quiené'. Ude na' pca'nné'n lao na'a yaca
ben' gaca ladyiné'é layela quiené'. Na' uzé'é ziogué' yedyi re' zitu'. 10 BiZi cati bdyin
biu' quie usecho quie bedzuli', na' bese'ela' xan' layela tu ben' zu laohué' ta tzenabané'
tu ta redu'ulané' si'né' quie bedzuli' quiené'. Pero bela'cala bé'yaqué' zi' ben' use'ela’

xa'nyaqué'. Na' beza'né' gabi zeyu'ané', bedyiné' lao xa'nné'. 1! Na'ra bese'ela' ben'
xan' layela ben' tula ziogué'. Pero 1ézi utasi unioyaqué' 1ébé', bé'yaqué' 1€bé' zi', gabi
bé'yaqueé' lébé'. Na' zeyogué' bedyiné' lao xa'nné', gabi zeyu'ané'. 12BiZi ben' xan' layela,
tatula bese'ela'né' ben' tula, ben' uyune. Lézi béréyaqué' 1ébé' hue', blaoyaqué' 1€bé',
gabi zeyu'ané'.

13 "Pues guca ben' xan' layela pensari uné': “;Ca biZira hua'? Na' ise'ela' Zi'ina'
bi' nedyé'éda'. Cati ilé'éyaqué' 1€bi', chica huapala'nyaqué' 1€bi'.” 14 Pero bé' blé'é
yaca ben' naca ladyiné'é layela babdyin Zi'i xa'nyaqué', na'ra unayaqué' rébiyaqué'
laguedyiyaqué': “Bi' niga gaca quiebi' layu niga cati bagati xuzibi'. Uletza' gutirobi'
cuenda si'ro layu niga gacan quiero.” 15 Na'ra béxoyaqué'bi', ulioyaqué'bi' gan' de layela,
bétiyaqueé' 1€bi'.

Na'ra unaba Jesus yaca ben' nita' na' tu di'idza' uné':

—;Cabizi hue xan' layela len leyaqué'? 16 Pues huedyinné' gan' de layela quiené' ta
gutiné' yaca ben' nu'ené' ladyiné'é, hue'né' yaca ben' tula gaca ladyina'ayaqué' layela
quiené'.

Na'ra caora be yaca bené' cabé' una Jesus, na' unayaqué' rébiyaqué' 1€bé":

—Birda chi tamala ca tamala bé yaca ben' guca ladyiné'é layela.

17Na'ra una' Jesus leyaqué' uné' rébiné' leyaqué':

—Chi nacan can' rnale, jga huen dyin di'idza' yu'u 1&'é guichi la'iya quie Diuzi rnén
caniga?:

Yo laga' ta baoru'un ben' hue huecua!, 1éyo na' bezi' Diuzi bzuné'n ga naca belao, ga
rzulao besu.

18Na'rnia' le'e, nu yacaben' iguino 1élao yo na', huayoZzo iguinoyaqué'. Léscan' chiiguino

yo idacon leyaqué', huatzutzon leyaqué'.

Unabayaqué' Jests ca naca quie impuesto
(Mt. 21.45-46; 22.15-22; Mr. 12.13-17)

19Na'ra yaca xan' pxuzi, len yaca ben' rusédi ley quie Moisés, gu'unyaqué' guxuyaqueé'
Jesus luegozi, dan' bezaqueyaqué' quieyaqué' uné Jesus di'idza' quie yaca ben' guca
ladyiné'é layela. Pero bibeyaZoyaqué' bi hueyaqué' quiené', dan' rdzebiyaqué' bi hue
yaca bené' quieyaqué'. 20 BiZi cabé' beguilola'adyi'yaqué' béyaqué', use'ela'yaqué'
ben' ruezi cuine ca ben' bala'ana ta tzenabayaqué' Jests di'idza' chi iquixiné' iné'
caléla tacuenda ga saque' gaoyaqué' 1ébé' xquia lao ben' naca gobierno. 2! Quie lena'
bdyinyaqué' gan' zé Jesus unayaqué' rébiyaqué' Jesus:

—Maestro, banezindo' lué' rxi'idze'lo' yaca bené' di'idza' naca li. Na' biru' cuenda
bi naque yaca bené', sino rxi'idze'lo' bené' tali ca naca xneza Diuzi. 22 Unacara néto":
(Ru'en lato quiZoro quie impuesto quie ben' naca gobierno romano? ;HuaguiZoron o
biquiZoron?

23 Pero banezi Jesus ca naca pensari mala yu'uyaqué' reguilola'adyi'yaqué' bi
hueyaqué' quiené'. Na' uné' rébiné' leyaqué":

—Bixquien' re'enle cuéchile trampa quia'? 24 Uleulu'ecara né'édi' tu dumi. ;Nu
guicho, nu laohue da' [&'én?

Na'ra unayaqué' rébiyaqué' 1ébé':

—Da' 1é'é dumi nu guicho, nu lao ben' naca gobierno.

25Na' una Jesus rébiné' leyaqué':

—Ulehue' ben' naca gobierno ta redu'ulané' si'né'. Léscan' ulehue' Diuzi ta redu'u-
lané' si'né'.

26 Na' gabi uZaque'yaqué' ga iquixi Jesus ca di'idza' rné' lao bené'. Bela'cala tu
bebanziyaqué' can' uné'. Babira biubinyaqué' bi yébiyaqué' 1ébé'.

Unabayaqué' Jesus quie ben' baguti beban
(Mt. 22.23-33; Mr. 12.18-27)

27Ude na' uyoré yaca ben' partido saduceo gan' zé Jesus. Na'ra rna yaca ben' partido
saduceo biyeban yaca ben' baguti. Quie lena' unayaqué' rébiyaqué' Jesus:

28 —Maestro, ca naca di'idza' bzu Moisés 1é'é€ guichi, rnén chi baguti tu be'mbyu, na'
bega'n Zgulané' tu cuinzé', nunu Zi'iyaqué' uzu, ruen zi yezi' bi' bichiné' nigula quie ben'
baguti tacuenda yezu xcuidi' yezi' lao ben' baguti. 29 Na' ugunro guca gadyi bichiyaqué'.
Na' ben' néro uZi'né' nigula quiené'. Pero ni tu Zi'iyaqué' biuzu gutiné'. 30 Na' biZi ben'
urupe bezi'né' nigula quie ben' bichiné', ben' baguti. Lézi gutiréné', nunu Zi'iyaqué'
uzuré. 31 Na' biZi ben' uyune bezi'réné' nigula quie ben' bichiné', ben' baguti. Léziré
gutiréné' nunu Zi'iyaqué' uzuré. Cana' guca quie lao gadyiteyaqué', yaca ben' uzulé
nigula. 32 Ga beyudyicala quie nigula, gutiréné'. 33 Na'ra chi tali na' yeban yaca ben'
huati, ;jca nurlayaqué' naca Zgulayaqué' nigula na', como dan' lao gadyi bichiyaqué'
uzuléyaqueé' 1€bé'?

34 Na' bequébi Jesus rébiné' leyaqué':

—Lao yedyi layu niga rzulé be'mbyu nigula, 1éscan' rzulé nigula be'mbyu. 35 Pero yaca
ben' yeban yeyo guibd ga zu Diuzi, bira suléyaqué' laguedyiyaqué' ca nu zgulayaqué', ca
nu xquiuyaqué'. 3¢Léscan' bira gatiyaqué'. Cabé' bigati yaca dngel, cana' bigatiréyaqué'.
Tali nacayaqué' Zi'i Diuzi, dan' babebanyaqué' huatzezuléyaqué' Diuzi tuzioli. 37 Na!
rguixogue' yaca di'idza' bzu Moisés 1€'é guichi de que yeban yaca ben' baguti. Caora
z& Moisés gan' re' yaga ra'ala' gui' bireina, légan' na' una Diuzi gudyiné' Moisés: “Naca'
Diuzi quie xuzixta'olo' Abraham, len quie xuzixta'olo' Isaac, len quie xuzixta'olo' Jacob.”
38 Cana' una Diuzi quieyaqué', ba'ala'cazi bagutiyaqué' azio zé iza caora. Lena' rulu'en
rlé'é Diuzi leyaqué' ca ben' neneban, cala ca ben' baguti. Pues rlé'é Diuzi yugulu bené'
ca yaca ben' neban. Birlé'éné' leyaqué' ca ben' baguti.

39 BiZi bala yaca ben' rusédi ley quie Moisés, ben' nita' na', ruzénagayaqué' bi na Jesus,
unayaqué' rébiyaqué' Jesus:

—Tahuencazi cabé' baonao', Maestro.

40Na' biZi bira biubinyaqué' bi di'idza' inabayaqué' 1€bé'.

Naca ben' Cristo Sefior quie rey David
(Mt. 22.41-46; Mr. 12.35-37)
41 Na'ra una Jesus rébiné' leyaqué":
—Nacan tali ca nale, nale naca ben' Cristo Zi'i rey David. 42 Pero cuin rey David, caora
bzuné' di'idza' 1€'¢€ guichi Salmos, uné' cani:
Una Diuzi rébiné' ben' naca Sefior quia': “Ure' cuéta' zaqué' yebé niga,
# hasta idyin dza cuécha' xni'alo' yaca ben' rudie lué'.”
44 Quie lena' rnaba' le'e: ;Cémo naca ben' Cristo Zi'i rey David, chi cuin rey David uné'
naca ben' Cristo Sefior quiené'?

Udao Jests xquia yaca ben' rusédi ley quie Moisés
(Mt. 23.1-36; Mr. 12.38-40; Lc. 11.37-54)
45Na' ben' z€ nita' bzénagayaqué' ca una Jesus caora uné' rébiné' yaca ben' quiené":
46 —Gapale cuidado bihuele ca rue yaca ben' rusédi ley quie Moisés. Lega rexeyaqué'
gacoyaqué' la'ari' naca tona. Lega rexeyaqué' gapala'n yaca bené' leyaqué' ga rdayaqué'
tu neza. Lega rexeyaqué' cue'yaqué' ga rbe' ben' bala'ana, chi lu'u idao' sinagoga, chi ga
raca lani. 47 Zidza rulidzayaqué' Diuzi cuenda ilé'é yaca bené' leyaqué' ben' quie Diuzi,
pero bé' rueziyaqué' reguilola'adyi'yaqué' bi hueyaqué' ta cubayaqué' ta de quie yaca
nigula baguti xquiuhue. Quie lena' huera Diuzi leyaqué' tu castigo huala gula.

Una Jests quie tu nigula guti xquiuhue bdze'né' gun quie idao'
(Mr. 12.41-44)
1 Na' guca tu dza zé Jesus lu'u idao' rnabé'ra blé'éné' rudze' yaca ben' una'a dumi
quieyaqué' lu'u caja ga yu'un gun quie idao' rnabé'ra. 2 Lézi blé'éné' bdze' tu nigula

guti xquiuhue chopa dumi dao' lasi de cobre lu'u caja na'. 3 Na' una Jests rébiné' yaca
ben' quiené":

—Tali rnia' le'e, nigula na' naqué' ben' yéchi', aguti xquiuhué', pero ca naca dumi
bdze'né' lu'u caja, nacaran dumi Ze cala ca ta bdze' yaca ben' ufia'a. 4 Ta bega'nnan sobre
quieyaqué' bdze'yaqué' lu'u caja na', pero lénigula ben' yéchi', bdze'né' ca tu dumi dao'
dezi quiené' ta ra'oné' ta raoné'.

Una Jests huabiagui' idao' rnabé'ra
(Mt. 24.1-2; Mr. 13.1-2)
5Na'ra yaca ben' quie Jesus, bé'léyaqué' laguedyiyaqué' di'idza' unayaqué' quie idao'
rnabé'ra de que nacan badan gula, len yo necua' besu, len tu ta psala'adyi' yaca bené'
bé'yaqué' quie idao'. ¢ Na'ra una Jesus rébiné' leyaqué':
—Huadyin dza iguino duZe ca ta rna'le niga. Ni tu yo bira yega'nnan xcu'udzu
laguedyin.

Garu'en di'idza' cabé' gaca baruen bago dza iyudyi dyilayu
(Mt. 24.3-28; Mr. 13.3-23)

7Na'ra yaca ben' quie Jesus unabayaqué' Jests rébiyaqué' lébé':

—Maestro, ;bata gaca can' rnao'? ;Ca biZi gaca ta ulu'en néto' cati baruen bago dza
gaca can' rnao'?

8 Na' una Jesus rébiné' leyaqué":

—Gapale cuidado ta bisi' yaca bené' le'e y&'. Porque huida ben' zé inayaqué': “Né'édi'
naca' Cristo.” Léscan'inayaqué": “Abdyin hora yeyudyi yedu quie dyila yu.” Pero bigalele
quieyaqué'. 9 Lézi cati babele baozulao huedila, rdilalé nacién conlé itu nacién, léscan'
rdilalé bené' conlé gobierno quieyaqué', bidzebile. Huata'cazi huedila quie lao yedyi
layu, pero nerdziogue idyin dza yeyudyi yedu quie lao yedyi layu.

10 Léscan' una Jesus rébiné' leyaqué':

—Huaca dilalé tu nacién itu nacién. Huaca dilalé tu yedyi itu yedyi. 1! Léscan' ni'nizi
quie lao yedyi layu huaca uzu' huala, huata' ubin, huata' yela' hue'. Léscan' hualé'é yaca
bené' ta utzebin leyaqué' za'n guibd huazén ladza.

12"Pero tu zagaca can', guxu yaca bené' le'e hueyaqué' le'e bizinaquezi. Iquié'yaqué'
le'e lu'u yaca idao' sinagoga ta gaoyaqué' le'e xquia. Léscan' udze'yaqué' le'e lu'u
dyiguiba, usedyinyaqué' le'e lao na'a ben' naca gobierno dan' baralele baza'le naole
né'édi'. 13 Cana' gaca quiele tacuenda inéle cule né'édi' laoyaqué'. 14 Bidébile ca bi
yébileyaqué' cuenda gacaléle cuinle laoyaqué'. 15 Bidébile como dan' gacalia' le'e bi
di'idza' yequébile yeyébileyaqué' cuenda inita' yaca ben' rudie le'e chizi, bira ibinyaqué'
bi inayaqué' le'e. 16 Hasta ben' naca familia quiele, len ben' naca amigo quiele,
huazi'yaqué' le'e yé'. Usedyin nu xuzile, nu bichile, nu diadza quiele, nu amigo quiele
le'e lao na'a ben' rnabé'. Gutiyaqué' bala le'e. 17 Huadi yaca ben' nita' lao yedyi layu le'e
dan' naole xneza'. 18 Pero bibi gaca quiele, ni tu guitza' guichole bicuiagui'n. 1 Chi hue
quiele biusanla'adyi'le naole xneza', huata' yela' neban quiele tuzioli.

20 "Cati ilé'éle baneyéchote yaca soldado ciudad Jerusalén, huanezile baruen bago
dza udyiagui'yaqué' lao ciudad na'. 2! Na'ra yaca ben' nita' estado Judea, ruguinte
iZunoyaqué' tzioyaqué' ga zu ya'a. Léscan' yaca ben' nita' ciudad Jerusalén, ruguinte
eroyaqué' tzioyaqué' huazuno. Léscan' yaca ben' nita' lao layela, bireya'ala' yeyoyaqué'
ciudad Jerusalén. 22 Lédza gaca can' nacan dza hue Diuzi castigo. Nacan dza uzucazi
yugulu di'idza' ca di'idza' yu'u 1é'é guichi la'iya quie Diuzi. 23 Huaca bayéchi' gula quie
yaca nigula nu'a bdao', len yaca nigula ruga'adyi bdao' dza gaca can'. Lega yedzagalao
yaca ben' Israel, hue Diuzi leyaqué' tu castigo huala gula. 24 Na' guti yaca soldado
balayaqué'. Na' ibalayaqué' uquioyaqué' hueyaqué' leyaqué' preso iquié'yaqué' leyaqueé'
yaca yedyi z€, yedyi tula. Tana' lena' inabé' yaca ben' za' yedyi tula lao ciudad Jerusalén
hasta idyin dza bira hue Diuzi lato inabé'yaqué' lao ciudad na'.

Ca guca bé' yeguida ben' naca bichi yugulu bené' lao yedyi layu tatula
(M. 24.29-35, 42-44; Mr. 13.24-37)

Na' una Jesus:

25 —Ude na' huata' ta naca sefia ladza. Huechula obidza, bira gata' xni' biu', huaguino
yaca bélo. Huaca tondo yaca ben' nita' lao yedyi layu. Huadzebiyaqué' yeyaqué' xchi'
nisadao' ruen ru'be huala gula ga rbiga' rdan ru'a yu bidyi. 26 Huayun'yaqué' tanto
idzebiyaqué' ca gaca quieyaqué' lao yedyi layu. Huazisi huaguino yaca bélo dyian guiba.
27Lécana' hualé'é yacaben'nita' lao yedyi layu né'édi', bichi yugulu bené'. Hualé'éyaqué'
yeguida' lao beo z€ ladza. Hualé'éyaqué' né'édi' de yela' huaca quia'. 28 Cati baraca can'
rnia', na'ra bidzebile, reya'ala' yechisa guichole ina'le ladza como dan' ilé'éti'zi rdziogue
ute usela' le'e ca ta raca quiele.

29 Léziré uné Jesus itu di'idza' ni, uné' rébiné' leyaqué":

—Ulena'cara ca raca quie yaga higo o bitezi yaga tula. 30 Cati ilé'éle bagusin la'aga'
gula, barebian la'aga' re'ene quien, banezile baza' biu' oba. 3! Léziré cati ilé'éle baraca
cabé' rnia' le'e, reya'ala' inezile baza' dza inabé' Diuzi lao yedyi layu.

32°Tali rnia' le'e, tu bineya Zi'isuba ben' nita' na'a, bé' gaca cabé' rnia' le'e. 33 Huade
quie ta dyia guibd len lao yedyi layu cana'zi, pero ca naca di'idza' rnia' le'e, biten cana'zi.
Decazide huazun di'idza' cabé' rnia' le'e.

34’Ulegapa cuidado, bihue'le lato gacale zidi tzu'u pensari mala lu'u guicho laxta'ole.
Bihuele tabayatza, bihuele hue'e, bidébile quie ta gaole, bidébile quie ta gacole, yela' na'
biyebanle dza yeguida'. 35 Porque cabé' rdzebi bia guixi' bé' rdacoba' lu'u trampa, cana'
yedzebi yaca ben' nita' lao duZe yedyi layu dza yeguida'. 36 Lena' nia' le'e, ulesu listo.
Ulehue'lé Diuzi di'idza' yugu dza, yugu yela, cuenda ucuasa ucui'oné' le'e ca tamala za'
gacalao yedyi layu. Ulehue quiele cuenda yetilalaole né'édi', bichi yugulu bené'. —Cana'
una Jesus rébiné' leyaqué'.

37Ruxi'idze' Jests yaca bené' lu'uidao' rnabé'ra te dza. Na' bizi quie sadze' rioné' ga zu
ya'alao Olivos ga reguesiné'. 38 BiZi yaca ben' zé rdyinyaqué' yugu zila lu'u idao' rnabé'ra
ta rzénagayaqué' ca di'idza' ruxi'idzé' leyaqué'.

22

Beguilola'adyi'yaqué' bi hueyaqué' ta gutiyaqué' Jests
(Mt. 26.1-5, 14-16; Mr. 14.1-2, 10-11; Jn. 11.45-53)

1Na' baruen bago ta hue yaca ben' Israel lani pascua ta gaoyaqué' yéta xtila binequixi
levadura. 2BiZi yaca xan' pxuzi len yaca ben' rusédi ley quie Moisés, lega reguilola'ady-
i'yaqué' bi hueyaqué' ta gutiyaqué' Jesus. Pero bireyazZoyaqué', dan' rdzebiyaqué' idza'
yaca bené' leyaqueé'.

3 Na' biZi tu ben' naca ben' quie Jesuds lado ichiptu yaca ben' quie Jesus bé'né' lato
uyu'u xan' taxi'ibi' Satands lu'u laxta'oné'. Lében' na' laoné' Judas Iscariote. 4 Na' uyo
Judas tzegue'léné' di'idza' yaca xan' pxuzi, len yaca ben' napa dyin quie idao' rnabé'ra
ta yeguilola'adyi'yaqué' bi hueyaqué' ta usedyinné' Jests lao na'ayaqué'. > Leyaqué' lega
bedaohueyaqué' bega'nléyaqué' 1ébé' di'idza' ta hue'yaqué' 1ébé' dumi. ¢ Na' uzulaoné'
beguilola'adyi'né' bi huené' ta usedyinné' Jesus lao na'ayaqué' cati nunu ben' nita'.

Ga ru'en di'idza' ca gaoyaqué' quie lani pascua
(M. 26.17-29; Mr. 14.12-25; Jn. 13.21-30; 1 Co. 11.23-26)

7 Bdyincazi dza béyaqué' lani pascua cati gaoyaqué' yéta xtila ta binequixi levadura,
léscan' gutiréyaqué' beco' Zi'ila' quie lani pascua. & Lena' una Jesus rébiné' chopa ben'
quiené', Pedro len Juan:

—Uletzio ta ucuezale ta gaoro rtze' quie lani pascua.

9Na'ra unabayaqué' rébiyaqué' 1ébé':

—;GaZi re'enlo' tziondo' ta tzacuezando' ta gaoro?

10Bizi na' una Jesus rébiné' leyaqué':

—Uletzio ciudad Jerusalén. Caora babdyinle ru'a ciudad, légan' na' yedilale tu
be'mbyu zeyu'a tu re' yudzo nisa. Lében' na' inaole gan' zeyoné' yedyinné' Zan yu'u.
1 Na' tzu'ule yébile ben' naca xan' yu'u: “Cani na Maestro: ;GaZi zu lu'u yu'u ga
gaoléndo'né' rtze' quie lani pascua?” 12Na'ra ulu'ené' le'e tu lu'u yu'u Ze de chopa xcuia
ga baneluban banacan dya'a. Légan' na' ucuezale ta gaoro.

13 Na' uza'yaqué' zioyaqué' gucan laga con can' gudyi Jesas leyaqué'. Légan'na'
pcuezayaqué' ta gaoyaqué' rtze' quie lani pascua.

14 Cati bdyin hora gaoyaqué' quie rtze', na' uza' Jesds zioléné' yaca ben' quiené'
uyu'uyaqué' lu'u yu'u ure'yaqué' lao mesa. 15 Na'ra una Jests rébiné' leyaqué':

—Legabare'enda' gaolia'le'e rtze' quie lani pascua tu zagatia'. 1°Rnia' le'e, bira gaolia'
le'e rtze' quie lani pascua. Caora babzu di'idza' ca una Diuzi arnabé'né' lao yedyi layu,
cana'tera gaolia' le'e rtze' quie lani pascua tatula.

17Na'ra uZi'né' tu copa, bazéné'n lao né'é, uné' rébiné' Diuzi:

—Diuxcalelo'.

Ude na' uné' rébiné' leyaqué':

—Uleguxun tu tule, uleyo'on. 18 Rnia' le'e, bira yo'oga' nisa quie bedzuli'. Caora
babdyin dza arnabé' Diuzi lao yedyi layu, cana'tera yo'oga' nisa bedzuli' tatula.

19Na' uzi'né' tu yéta xtila bazéné'n lao né'é uné' rébiné' Diuzi:

—Diuxcalelo'.

Ude na' uné' rébiné' leyaqué':

—Léyéta xtila ni nacan ca quie cuerpo quia'. Huatia' cuenda gata' yela' huezi'Ze quiele
lao Diuzi. Cabé' aodaoro rtze' niga, cana' hueréle ta yeza'la'adyi'le né'édi' cabé' bia'
quiele.

20 Lgziré, ude beyudyi udaoyaqué', bezi'né' itu copa uné' rébiné' leyaqué':

—Naca nisa bedzuli' yudzu copa ni ca quie ren quia'. Lena' ilatoga' gatia' cuenda
%e;ga"ntza'ol'é Diuzi le'e tacubila. Lena! ilatoga' cuenda gata' yela' huezi'Ze quiele lao

iuzi.

21’Pero tu ben' re' len né'édi' lao mesa ni, 1ében' na' usedyinné' né'édi' lao na'a ben'
rudie né'édi'. 22Neé'édi', bichi yugulu bené', banugunnan gatia'. Pero bayéchi' gula gaca
quie ben' usedyin né'édi' lao na'a ben' rudie né'édi'.

23 Na'ra unayaqué' rébiyaqué' laguedyiyaqué':

—;NuZi ra'o usedyinroné' lao na'a ben' rudie 1ébé'?

Ga béyaqué' tu huené quie nulayaqué' gacara belao

24 Na'ra yaca ben' quie Jesus uyu'uyaqué' huené len laguedyiyaqué' ca nulayaqué'
gacara ben' belao entre leyaqué'. 25 Pero na' una Jesus rébiné' leyaqué":

—Yaca ben' naca gobierno lao yedyi layu niga, lega dyiabé'yaqué' hue yaca bené' ca
ta re'enyaqué'. Na' nayaqué' nacayaqué' ben' belao. 26 Pero na' le'e bireya'ala' huele
ca rueyaqué'. Bireya'ala' hue cuinle ben' belao. Reya'ala' gacaléle laguedyile. Reya'ala'
ilé'éle cuinle ca ben' criado. Chi huele cana', tali na' nacale ben' belao ca re'en Diuzi.
27 Quie lao ben' nita' lao yedyi layu niga, rbe'cazi xa'nyaqué' lao mesa ta gaoyaqué' ta
rudyia criado quieyaqué'. Pero né'édi', la'acazi naca' xa'nle, zua' ladole rua' ca quie
criado quiele.

28’Na' como dan' bipsanla'adyi'le né'édi' dza cati guca zédi gula quia', 29-30 quie lena’',
guna' le'e lato cue'le gaole yo'ole len né'édi' lao mesa quia' ga yedyina' inabi'a. Léscan'
guna'le'e lato cue'le ga gaca xlatole ichugolile quie lao chipchopa cue' ben' Israel. Cabé'
bé Xuza', pca'nné' yela' rnabé' quiené' tainabi'a, cana' hueria' quiele, uca'na'yela' rnabé'
quia' ta inabé'le.

Ga una Jests quie Pedro huanané' binubé'né' lébé’
(Mt. 26.31-35; Mr. 14.27-31; Jn. 13.36-38)
311Lézi unéré Jesus:
—Simén, Simdn, re'en xan' taxi'ibi' Satands huelén le'e prueba, chi usanla'adyi'le
né'édi', chi biusanla'adyi'le né'édi'. Re'ennan usisin le'e ca rsisi bené' bini trigo. 32 Pero

bablidza' Diuzi ta gacaléné' lué' ta biusanla'adyo' né'édi'. Na'ra cati barenaolo' xneza'
tatula, na' utipalo' yaca ben' bicho', ben' nao xneza', ta inaorayaqué' mazara xneza'.

33 Na'ra una Simén rébiné' Jesus:

—Zucaza' dispuesto tzalia' lué', ba'ala'cazi udze'yaqué' ra'o lu'u dyiguiba, o chi
gutiyaqué' ra'o.

34 Na' una Jesus rébiné' [ébé':

—Pedro, rnia' lué', bala tu binecuedyi biu, huanao' tzona lasa binubé'lo' né'édi'.

Baidyin hora yedzagalao Jestis

35Na'ra una Jesus rébiné' leyaqué":

—Cati use'ela' le'e ga uyole dza na', bibi'ale yéxo, bibi'ale dumi, bibi'ale itu cue' guidi
ta uliole, ;bdzioguele bi ta bdzioguele?

Na' unayaqué' rébiyaqué' Jesus:

—Bibi bdzioguendo'.

36 BiZi una Jesus rébiné' leyaqué':

—Babetza' ca nia' huele. Chi de yéxo quiele, reya'ala' hua'alen, 1ézi hua'aréle dumi.
Chi bide macheta quiele, guti'le gaban quiele ta ga'ole macheta quiele hua'alen. 37 Lena!
rnia' le'e, decazide uzun di'idza' gan' rnén quia' 1é'é guichi la'iya quie Diuzi cani:
“Hualé'éyaqué' né'édi' ben' mala.” Pues uzucazi yugulu di'idza' gan' rnén quia' 1&'é
guichi la'iya.

38 Na'ra unayaqué' rébiyaqué' lébé":

—Sefior, decazi chopa macheta quiendo'.

Na' bequébi Jesus uné':

—Conlé lécazin hue'ennan.

Bé'lé Jesus Diuzi di'idza' ga laona Getsemant
(M. 26.36-46; Mr. 14.32-42)

39 Na'ra ca rue Jesus yugu rdze', uza'né' zioné' gan' zu ya'a lao Olivos. Léscan' uza'ré
yaca ben' quiené' zioléyaqué' [ébé'. 40 BE' bdyinyaqué' gan', na'ra uné' rébiné' leyaqué":

—Ulidzale Diuzi cuenda yezi'le fuerza ta bihue xan' taxi'ibi' le'e gan bihuele xquia ca
tazédi baza' gaca quiele.

41 ggan' na' bega'n yaca ben' quiené' udyialao Jesus ilé'éti' ca tu ga rdyin yo cati
reru'unron. Na' ure'né' uditzu Zibiné' layu blidzé' Diuzi. 42Na' uné' rébiné' Diuzi:

—Xuza' Diuzi, inaba' laolo' ucuasa ucui'olo' né'édi' ca tazédi gula baza' gaca quia'.
Nacan ca quie tu tanacasla' ruen zi yo'oga'n. Pero zua' dispuesto gaca quia' cabé' re'enlo’
lué', cala ca re'enda' né'édi'. 43 BiZi na' bdyinte tu dngel za' guiba gan' zéné', gucaléné'
1€bé' bezi'né' fuerza. 44 Na' tanto bedzagalaoné' guquené' bayéchi' gula, gucané' nisa
yesa blaton layu nacan ca ren quiené' tu rlidzé' Diuzi du guicho du la'adyi'né'.

45 BiZi bé' beyudyi blidzé' Diuzi, na' bezuling' zeyogué' gan' nita' yaca ben' quiené',
blé'éné' barasiyaqué', dan' banexaqueyaqué' tanto rdébiyaqué' racayéchi'yaqué'.
46 Lena' una Jesus rébiné' leyaqué":

—Bixquien' rasizile? Ulechasa ulelidza Diuzi cuenda yezi'le fuerza ta bihue xan'
taxi'ibi' le'e gan bihuele xquia ca tazédi gula baza' gaca quiele.

Guxuyaqué' Jesus
(Mt. 26.47-56; Mr. 14.43-50; Jn. 18.2-11)
47Nerna Jesus ru'eléné' yaca ben' quié' di'idza' cati bdyin Judas gan' zéné' dyialaotené'
lao yaca ben' zioléné' 1ébé' tuZe. Lécana' ubiga'né' gan' zé Jesus udaoné' situ xagané'.
Naca Judas tuZe len ichiptu yaca ben' quie Jesus. 48 Na'ra una Jesus rébiné' 1ébé":
—Judas, con tu situ baodaolo' xaga', ;lena' babao' entregar né'édi', bichi yugulu
bené'?
49 Na' biZi cati blé'é yaca ben' quie Jesus bi raca quiené', na'ra unayaqué' rébiyaqué'
1ébé":
—Sefior, ;re'enlo' cuiondo' macheta quiendo' tilaléndo' leyaqué'?

50 Bizi na' ulio tu ben' quie Jests macheta quiené', udiné' ben' criado quie xan' pxuzi,
uchuguné' nagué' yebé. >1 Pero na' una Jesus rébiné' 1ébé":

—Psan quieyaqué', cana'zi.

Ude na' bda' Jests né'é naga ben' na', labeyacaten. 52 Na'ra una Jests gudyiné' yaca
xan' pxuzi, len yaca ben' napa dyin quie idao' rnabé'ra, len yaca los demds ben' rnabé',
ben' zioré guxu lébé":

—Calaben' uban raquele naca' dan' nu'ale macheta, nu'ale yaga za'le guxule né'édi'?
53 Cati uzulia' le'e lu'u idao' rnabé'ra yugu dza, nica beyaZole guxule né'édi'. Pero na'ra
abdyin hora quiele cati hueléle né'édi' ca ta rnan quiele le'e, ben' rda lao lato laochula.

Una Pedro binubé'né' Jestis
(M. 26.57-58, 69-75; Mr. 14.53-54, 66-72; Jn. 18.12-18, 25-27)

54 Na' béxuyaqué' [ébé' uquié'yaqué' 1ébé' Zan yu'u quie xan' pxuzi. Na' zioré Pedro
zitu'la zenaoné' leyaqué'. 55 Cati bdyinyaqué' na', uléchiyaqué' gui' lali'a gan' rbe'yaqué'
neyéchoyaqué' ru'a gui' ta yedze'eyaqué'. Na' ure'ré Pedro ladoyaqué'. 56 BiZi tu nigula,
bi' naca criada, bé' blé'ébi' Pedro re'né' ru'a gui', na' bega'mbi' rna'bi' lao Pedro. Beyudyi
una'bi' 1€bé' dyé'édi, na' unébi' rébibi' 1€bé":

—Lézi ben' re' niga, naqué' ben' quie ben' na'.

57Na' una Pedro rébiné' 1€bi':

—Nigula, binubé'da' ben' nao' can'.

58 Bé' guca itu chi', blé'é ben' tula Pedro gan' re'né'. Na' una ben' na' rébiné' 1ébé":

—Lézi lué' nacarao' ben' quieyaqué'.

Pero na' una Pedro rébiné' 1€bé':

—Binaca' ben' quieyaqué'. Binubé'da' ben' na'.

59 BiZi bé' guca ca itu hora, na' uné itu ben' nita' na' rébiné' Pedro:

—Tali naca ben' ni ben' quie ben' na', como dan' nacaré' ben' estado Galilea.

60 Na'ra una Pedro rébiné' ben' una cana':

—Binezda' quie ben' rnao', binubé'da' ben' na'.

Lécana', caora nerné Pedro cana', na' uredyi biu. ¢! Na' beyécho Jesus una'né' lao
Pedro. Caora na' beza'la'adyi' Pedro con ca una Jests gudyiné' 1ébé'": “Bala tu binecuedyi
biu, huanao' tzona lasa binubé'lo' né'édi'.” 62 Na'ra ubiga' Pedro tzala'la zioné' ga
uredyiné' zi'laza gula.

Garu'en di'idza' cabé' béyaqué' ptituyaqué’ Jesus
(Mt. 26.67-68; Mr. 14.65)
63 Na' yaca ben' napa Jesus, ptituyaqué' 1€bé', udyibiyaqué' 1ébé' begorro. ¢4 Léscan'
pquioyaqué' la'ari' laohué', udyibiyaqué' laohué', unayaqué' rébiyaqué' 1€bé':
—Unacara nu udyibi lué'.
65 Léscan' lega di'idza' zi' unéyaqué' gudyiyaqué' 1ébé'.

Psedyinyaqué' Jesus lao na'a yaca ben' rnabé’
(Mt. 26.59-66; Mr. 14.55-64; Jn. 18.19-24)

66 Bizi bé' uyani' dza tula, bedupa yaca ben' napa dyin, len yaca xan' pxuzi, len yaca
ben' rusédi ley quie Moisés, uquié'yaqué' Jests zioléyaqué' lébé' gan' re' yaca ben' napa
dyin. Na' unabayaqué' rébiyaqué' 1bé':

67 —Unacara néto' ;naco' ben' na Diuzi ise'elé'?

Na'ra bequébi Jesus rébiné' leyaqué":

—Chan' inia' le'e naca' ben' na Diuzi ise'elé', nica galele quia'. 68 Lézi chi inaba' le'e
tu di'idza', nica yequébile quia', nica usanle né'édi'. ¢° Pero baza' dza huatzeri'a né'édi',
bichi yugulu bené', zaqué' yebé cuéta Diuzi, ben' dera yela' rnabé' quie.

70 BiZi lao yuguluteyaqué' unayaqué' rébiyaqueé' 1€bé":

—Naco' Zi'i Diuzi?

Na' bequébi Jesus rébiné' leyaqué':

—Si, naca' Zi'i Diuzi con can' nale.

71Na'ra unayaqué' rébiyaqué' laguedyiyaqué':
—;Ca nura testigo re'ennan guida? Cuincaziro babero cabé' baona ben' niga.

23

Psedyinyaqué' Jesus lao Pilato
(Mt. 27.1-2, 11-14; Mr. 15.1-5; Jn. 18.28-38)

1 Na'ra yugulu yaca ben' re' gan', uzuliyaqué' uquié'yaqué' Jesus tzahua'ayaqué'
1€bé' lao Pilato, ben' naca gobernador. 2 Légan' na' udaoyaqué' 1€bé' xquia, unayaqué'
rébiyaqué' Pilato:

—Ben' niga rudze'yelané' yaca ben' yedyi quiendo' rébiné' leyaqué' bireya'ala'
quiZoro impuesto quie gobierno romano. Lézi nané' naqué' ben' use'ela’ Diuzi, na' nané'
naqué' rey quiendo'.

3 Na'ra unaba Pilato Jesus rébiné' 1ébé":

—Tabala naco' rey quie ben' Israel?

Na' bequébi Jesus rébiné' Pilato:

—Naca' cabé' unao'.

4Na'ra una Pilato rébiné' yaca xan' pxuzi, len yaca los demds ben' nita' na":

—Gabi dula' de quie ben' niga.

5Na' biZi leyaqué' unérayaqué' zidzo gula rébiyaqué' Pilato:

—Con ga baodené' rudze'yelané' yaca bené'. Pues barudze'yelané' yaca ben' quie yaca
yedyi quie estado Judea len yaca ben' quie yaca yedyi quie estado Galilea. Na' babla'né'
niga ta udze'yelané' yaca ben' lao ciudad niga.

Psedyinyaqué' Jesus lao Herodes

6Bé' be Pilato can' unayaqué' quie Jesus, na' unabané' leyaqué' chi tali naca Jesus ben'
quie estado Galilea. 7 Na' caora bequébiyaqué' tali naqué' ben' quie estado Galilea, na'
use'ela'né' Jesus lao Herodes, dan' naca Herodes gobernador quie estado Galilea, léscan'
dan' bazuré Herodes ciudad Jerusalén. 8 Bizi bé' blé'é Herodes bdyin Jests gan' zuné',
lega redaohuené' como dan' azio zé dza re'enné' ilé'éné' 1€bé'. Babené' can' na yaca
bené' can' ruené'. Lena' re'enné' ilé'éné' 1€bé' chi bihuené' tu milagro. ° Na' uzulaoné'
rnabané' Jesus z€ pregunta, pero bibequébi Jesus quiené'. 10 Légan' na' bdyinré yaca
xan' pxuzi, len yaca ben' rusédi ley quie Moisés, udaoyaqué' 1ébé' xquia. Di'idza' zéra
béyaqué' condre Jesus. 11 Bizi Herodes len yaca soldado quiené' uzulaoyaqué' rueyaqueé'
1ébé' bizinaquezi. Bgacoyaqué' 1ébé' tu la'ari' tzao' ca quie la'ari' raco rey ta utituyaqué'
1ébé'". Ude na' bese'ela'yaqué' 1ébé' tatula lao Pilato. 12Du dza na'la, Herodes len Pilato,
biyu'uyaqué' dya'a bigucayaqué' amigo, pero caora na' beyacayaqué' amigo.

Ga uchugubé'yaqué' gati Jests
(Mt. 27.15-26; Mr. 15.6-15; Jn. 18.39-19.16)

13 Na' bé Pilato mandado bedupa yaca xan' pxuzi, len yaca ben' napa dyin, len yaca
ben' lao yedyi. 14 Na'ra una Pilato rébiné' leyaqué':

—Le'e badehua'ale ben' niga ni, nale rudze'yelané' yaca bené', pero bapquépa' 1€bé'
zaqué' lao le'e, na' le'e bablé'éle bibi dula' de quiené' con ca inale raole 1€bé' xquia.
15 Léscan' Herodes pquépiné' 1ébé' bibi falta de quiené' bese'ela'né' 1ébé' niga. Bablé'éle
bibi dula' de quiené' cuenda hua' mandado guti yaca soldado 1ébé'. 1¢ Quie lena' hua'
mandado qui yaca soldado 1ébé' guidi, na'tera usana'né'. —Cana' una Pilato rébiné'
leyaqué'.

17 Na' biZi bé' ga'ala' lani, de yebio Pilato tu ben' naca preso lu'u dyiguiba con ca
gue'en yaca bené'. Cana' naca costumbre quieyaqué' yebioyaqué' tu ben' naca preso dza
lani pascua. Bizi Pilato gu'unné' usanné' Jests. 18 Pero yaca ben' nita' na' uzulaoyaqué'
uredyiya'yaqué' unéyaqué' zidzo:

—iBiusanlo' ben' na'l {Yebiolo' Barrabas!

19 Bizi ben' lao Barrabds yu'uné' lu'u dyiguiba, dan' udilaléné' yaca ben' rnabé' quie
lao yedyi, 1ézi bétiné' bené'. 20 Na' como gu'un Pilato usanné' Jesus, bé'léné' yaca ben'
nita' na' mazara di'idza'. 21 Pero uredyiya'yaqué' zidzo unayaqué":

—iUda'lo'né' 1&'é yaga cruzo! jUda'lo'né' 16'é yaga cruzo!

22Na'ra tabeyuna lasa una Pilato rébiné' leyaqué':

—;BiZi tamala babéné'? Bibi dula' de quiené' cuenda hua' mandado guti yaca soldado
1€bé'. Quie lena' hua' mandado qui yaca soldado 1ébé' guidi, na'tera usana'né'.

23 Pero na' unéra yaca bené' zidzora uredyiya'yaqué' rébiyaqué' Pilato ta huené'
mandado uda'yaqué' Jesus 1€'é yaga cruzo. Tanto uredyiya' yaca ben' nita' na' len yaca
xan' pxuzi, béyaqué' gan gucan cabé' gu'unyaqué'. 24 Cana' guca bé Pilato mandado cabé'
unabayaqué' huené'. 25 Cana' guca ulio Pilato con ben' gu'unyaqué' yero lu'u dyiguiba,
ben' guca dilalé ben' napa dyin, ben' béti bené'. Cana' guca psedyin Pilato Jesus lao na'a
yaca ben' hue bizinaquezi conlé 1ébé'.

Bda'yaqué' Jesus 1é'¢ yaga cruzo
(Mt. 27.32-44; Mr. 15.21-32; Jn. 19.17-27)

26 Caora bé' nequié'yaqué' Jesus ta uda'yaqué' 1€bé' 16'é yaga cruzo, na' béxoyaqué' tu
ben' lao Simén, ben' yedyi Cirene, ben' zeza' layela. Na' béyaqué' mandado bi'ané' yaga
cruzo zioné' nu'ané'n ziogué' zenaohué' Jesus.

27 Na' yaca ben' z€ gula zioyaqué' zenaoyaqué' leyaqué'. Léscan' zenao nigula zé
zioyaqué' rbedyiya'yaqué' raqueyaqué' beyéchi', dan' rusacayaqué' Jests bizinaquezi.
28 Na' biZi Jesus beyéchi'né' uné' rébiné' leyaqué':

—Le'e nigula ciudad Jerusalén, bicuedyile por né'édi'. Yela'cala cuedyile por le'e len
zi'ile. 29 Porque baza' dza gaca bayéchi' gula quiele. Na' tanto gaca bayéchi' quiele, bisule
gusto chi zu Zi'ile, bisule gusto chi nu'ale bdao', bisule gusto chi ruga'adyile xcuidi'.
30 Lédza na' tanto idzebile bi gaca quiele, hueguilole ga ucachi'lacle ga naca 1é'é ya'a.
31Nia' le'e chi rueléyaqué' yaga ya'a bizinaquezi, ;biZira hueléyaqué' yaga bidyi?

32 Lézi nequié'réyaqué' chopa yaca ben' bé tamala ta gutiyaqué' leyaqué' tzaZe len
Jesus. 33Na' cati bdyinyaqué' ga laona chita guicho ben' huati, [égan' na' bda'yaqué' 1ébé'
18'é yaga cruzo. Léziré bda'réyaqué' chopa yaca ben' bé tamala. Tuné' bda'yaqué' zaqué'
yebé, na' ituné' bda'yaqué' zaqué' yega'. 34 Cati baruda'yaqué' Jesus 1é'é yaga cruzo uné'
rébiné' Diuzi:

—Xuza' Diuzi, bezi'Ze quieyaqué', dan' bineziyaqué' bi rueyaqué'.

Ude beyudyina', bé yaca soldado tu sorteo entre leyaqué' ca nulayaqué' gaca quie Zaba
Jesus. 35 BiZi yaca ben' nita' na', bega'nyaqué' rna'yaqué' 1ébé'. Na' lente yaca ben' napa
dyin rutituyaqué' 1ébé' unayaqué' rébiyaqué' laguedyiyaqué":

o —Gucaléné' ben' tula, gacalégarané' cuinné' chi tali naqué' ben' Cristo, ben' use'ela’
iuzi.

36 Léscan' ptituré yaca soldado 1ébé'. Bebiga'yaqué' gan' dé'é, rzi'yaqué' vino naca sla'
ruyo'oyaqué' |ébé'. 37 Unayaqué' rébiyaqué' 1ébé":

—Chi tali naco' rey quie ben' Israel, pte psela cuinlo'.

38 8'¢ yaga cruzo zaqué' ga zu guichogué', bda'yaqué' tu yaga ta'a dyian letra griego,
len letra latin, len letra hebreo. Lé'é yaga ta'a rnan cani: “Ben' ni naqué' rey quie yaca
ben' Israel.”

39 BiZi tu ben' bé tamala, ben' da'ré cuéta 1€'éné' 1€'é yaga cruzo, ptituréné' Jesis
rébiné' 1ebe":

—Chi tali naco' ben' Cristo, pte psela cuinlo' len néto'.

40 Pero ben' itu laguedying' udilané' 1bé' uné' rébiné' 1€be":

—Nica rdzebo' Diuzi hora cati gatio'? 4! Ca naca ra'o de dula' xquia quiero, na'a
redzagalaoro barguiZoro ca naca tamala béro. Ta reya'ala'cazi gata' castigo quiero, pero
ben' niga redzagalaoné', den' bibi tamala de béné'.

42Na'ra uné' gudyiné' Jesus:

—]Jesus, cati bazulo' gan' inabé'lo', yeza'la'adyo' quia' né'édi'.

43 Na' una Jesus rébiné' 1€bé':
—Tali rnia' lué', na'a dza bazulo' len né'édi' guiba gan' zu Diuzi.

Ca guca guti Jests
(Mt. 27.45-56; Mr. 15.33-41; Jn. 19.28-30)

44 BiZi cati baruen cadu gatzo dza, bechula lao duZe ciudad na' hasta reda tzona quie
sadze'. 45 Bechula lao ubidza. Caora na' bre'eza la'ari' zé gatzo lao' idao' rnabé'ra gucan
chopa la'a. 46 Na'ra uredyiya' Jesus uné' rébiné' Diuzi:

—Xuza' Diuzi, ruca'na' bichi be quia' lao na'alo’.

Ude beyudyi uné' cana', gutiné'.

47Bizi ben' naca capitdn quie yaca soldado romano, cati bablé'éné' can' guca quie Jesus,
béné' Diuzi ben' Ze uné":

—Tali ben' niga naqué' ben' huen, bibi tamala béné'.

48 Na' biZi yaca ben' bida blé'é yaca can' guca quie Jesus, zeyoyaqué' Zan yu'u
rbibiyaqué' ru'achu'uyaqué', dan' raqueyaqué' beyéchi' cabé' béyaqué' quie Jesus.
49 Pero yaca ben' unao Jesus, lenré yaca nigula unao 1ébé' desde dza uza'né' estado
Galilea, bega'nyaqué' nita'yaqué' zitu'la rna'yaqué' can' guca quiené'.

Pcachi'yaqué' Jesus
(Mt. 27.57-61; Mr. 15.42-47; Jn. 19.38-42)

50 Légan' na' uzuré tu ben' dya'a, ben' rue quie xti'idza' Diuzi laoné' José. Naqué'
ben' yedyi lao Arimatea quie estado Judea. Napé' dyin, naqué' ben' rnabé' quie yaca
ben' Israel. 5! Lében' lao José rbezé' dza guida ben' ise'ela' Diuzi ta inabé'né' lao
yedyi layu. Bibéné' tuzi cabé' bé yaca los demds ben' naparé dyin. 52 Na'ra uyoné'
yenabané' lao Pilato chi bihue'né' lato ta yechisané' cuerpo quie Jests. 53 Na' ude
bechisané' cuerpo quie Jesus 1&'é yaga cruzo, betubiné' 1ébé' la'ari', bdze'né' 1ébé' tu lu'u
yero belé yo ta zapqui'inyaqué', nitu nunu nedze'yaqué' gan'. 54 Lédza na' nacan dza
vierna cati rucuezayaqué' ta gaoyaqué' quie dza huezila'adyi'. Baodze' bagazi sulao dza
huezila'adyi'.

55Na' yaca nigula unao Jesus desde dza uza'né' estado Galilea, uyoyaqué' yena'yaqué'
gan' bdze'yaqué' cuerpo quiené'. 56 Ude beyudyi na', beza'yaqué' zeyoyaqué' Zan yu'u
quieyaqué' bapcuezayaqué' aceite rla' Zixi Zeo len giliento ta ilépiyaqué' cuerpo quie
%e_sﬁs:. Ude beyudyi béyaqué' can', bezila'adyi'yaqué' segin ca rnan 1é'é guichi la'iya quie

iuzi.

24

Garu'en di'idza' cabé' guca cati beban Jests
(Mt. 28.1-10; Mr. 16.1-8; Jn. 20.1-10)

1 Na' bala baza' reni' dza domingo, zio yaca nigula gan' de yero belé yo gan'
pcachi'yaqué' Jests. Nu'ayaqué' aceite rla' Zixi Zeo ta pcuezayaqué'. 2 BiZi bé'
bdyinyaqué' gan', rna'yaqué' baneyalo ru'a yero beld yo. Bira da' yo laga' ru'a yero
gan'bda'yaqué'n. 3Na'ra uyu'uyaqué' yero beld yo rna'yaqué' bira de cuerpo quie Sefior
Jests gan'. 4 Lega bega'nyaqué' bdzebiyaqué'. Bira biubinyaqué' bi hueyaqué'. Caora na'
blé'éyaqué' bazé chopa be'mbyu zaqué' laoyaqué' nacoyaqué' la'ari' bezéri di ta raca titi'.
5 Na' biZi bezéta' laoyaqué' layu, lega bdzebiyaqué'. Na' una yaca be'mbyu rébiyaqué'
leyaqué':

—Bixquien' rdale reguilole tu ben' naban gan' rucachi'yaqué' ben' huati? ¢Bira dené'
niga. Babebanné' zuné' tatula. Uleza'la'adyi' can' uné' le'e cati nezuléné' le'e estado
Galilea. 7 Lédza na' uné' gudyiné' le'e decazide usedyin yaca bené' 1€bé' lao na'a yaca
ben' rnabé', na' uda'yaqué' lébé' 16'€ yaga cruzo, pero bé' gaca lao tzona dza, huebanné'
tatula 1ébé', ben' bichi yugulu bené'.

8 Lécana' beza'la'adyi'yaqué' ca una Jesus gudyiné' leyaqué'. ° Ude beyudyi na',
beroyaqué' lu'u yero beld yo beza'yaqué' zioyaqué' udixogue'yaqué' lao chiptu yaca ben'
quie Jesus, len yaca los demads ben' nao xneza Jesus can' guca quieyaqué'. 1°Na' léyaca

nigula, ben' uyo yetixogue' yaca ben' quie Jesus, tué' laohué' Maria Magdalena, itué'
laohué' Juana, itué' laohué' Maria, naqué' Zna' Santiago. Léscan' uyoré yaca nigula naca
laguedyiyaqué'. 11 Na' biZi yaca ben' quie Jesus guqueyaqué' caléla can' gudyi yaca nigula
leyaqué'. Biguleyaqué' quieyaqué'.

12Den' uyocazi Pedro uyu'uné' be zioné' taria gan' de yero belé yo. Na' bé' una'né' lu'u
yero beld yo, blé'éné' la'ari' ta ptubiyaqué' cuerpo quie Jesus, bega'nnan re'nan cuinzin.
Na'ra tu bebanziné' can' blé'éné' beza'né' zeyogué' Zan yu'u quiené'.

Neza zio Emaus ptilalao Jestis chopa ben' unao 1ébé'
(Mr. 16.12-13)

13Lédza na'atezi, beza' chopa yaca ben' unao xneza Jesus ciudad Jerusalén, zeyoyaqué'
yedyi quieyaqué' laona Emads. Na' ciudad Jerusalén para yedyi quieyaqué' nacan tzona
legua. 14Zioyaqué' ru'eyaqué' di'idza' cabé yacaben' ciudad Jerusalén psacayaqué' Jesus.
15 Bizi tu rza'yaqué' zioyaqué' ru'eyaqué' di'idza', cati ubiga' cuin Jesds cuéta leyaqué'
bazioléné' leyaqué' tzaZe. 16 Pero ba'ala'cazi blé'éyaqué' 1ébé', bibezaqueyaqué' chi lebé'.
17Na'ra una Jesus rébiné' leyaqué':

—Bizi guca rnéle yu'ule neza? ;Bixquien' raqueyéchi'le?

18 Na' tu ben' ziolé laguedyi laoné' Cleofas unéné' rébiné' Jesus:

—Banezi yugulu bené' can' guca ciudad Jerusalén nionasigazi. ;Cala zurao' lué' ciudad
Jerusalén, na' biunezo' bin' guca?

19 Na'ra unaba Jesus leyaqué':

—;CabiZi guca gan'?

Na' unayaqué' rébiyaqué' 1€bé":

—Guca tu tamala gula quie tu ben' lao Jesus, ben' yedyi Nazaret. Guqué' ben'
udixogue' xti'idza' Diuzi. Béné' yela' huaca, psédiné' yaca bené' di'idza' dya'a. Yaxe
Diuzi len yaca bené' can' béné'. 20 Pero yaca xan' pxuzi, len yaca los demas ben' napa
dyin quiero, psedyinyaqué' [ébé' lao na'a ben' bda' 1€bé' 1€'€ yaga cruzo bétiyaqué' 1€bé'.
21Pero néto' guquendo' naqué' ben' use'ela’ Diuzi ta ute uselané' ra'o ben' Israel cuenda
bira inabé' yaca ben' naca gobierno romano ra'o. Na' biZi azio lao tzona dza bétiyaqué'
1€bé'. 22 Pero na'a zila, bala yaca nigula nacaléndo' tuzi unaondo' 1ébé', uyoyaqué'
lu'u beld yo gan' pcachi'yaqué' 1ébé'. Na' bega'nndo' rebanendo' ca gudyiyaqué' néto'
blé'éyaqué' gan'. 23 Bela'yaqué' udixogue'yaqué' néto' bide cuerpo quiené' lu'u yero
bel6 yo gan' pcachi'yaqué' 1ébé'. Unayaqué' blé'éyaqué' chopa ben' naca dngel, ben'
una babeban Jesus zuné' tatula. 24 Léziré ibala be'mbyu laguedyindo', ben' unao 1€bé',
uyoyaqueé' uyu'uyaqué' lu'u yero beld yo, na' blé'éyaqué' nacan tali can' una yaca nigula,
pero na' biblé'éyaqué' Jesus.

25Na'ra una Jesus rébiné' leyaqué':

—TaZe nerdzioguele tziofie'ele cabé' na xti'idza' Diuzi. Lega ruen zédi quiele galele
yugulu cabé' una yaca ben' udixogue' xti'idza' Diuzi dza na'la. 26 ;BiZi binezile rnan 1€'é
guichi la'iya quie Diuzi yedzagalao ben' ise'ela' Diuzi gatiné', te na' yebanné' tatula hue
Diuzi 1ébé' ben' Zera? —Cana' una Jesus rébiné' leyaqué'.

27 Na'ra uzulaoné' ruxi'idze'né' leyaqué' ca na di'idza' la'iya quie Diuzi gan'
rguixogue'n quie ben' ise'ela' Diuzi. Conlé di'idza' bzu Moisés 1€'é guichi uzulaoné'
ruxi'idze'né' leyaqué', bzalaoré' unaré' mazara hasta gan' bzu yaca profeta di'idza' 1&'é
guichi.

28 B¢' bdyinyaqué' yedyi gan' zioyaqué', labétené' badyinzi ta sé'é tzu'uné' neza tatula.
29 Pero leyaqué' bdyiabé'yaqué' quiené' ta yega'nné' len leyaqué'. Lena' unayaqué'
rébiyaqué' 1ébé":

—Bega'nlé néto' niga. Baza' rchula bahuen rtze'.

Na'ra bega'nné' len leyaqué' gan'. 30 Caora baore'léné' leyaqué' lao mesa ta gaoyaqué'
rtze', na' uzi'né' tu yéta xtila uné' rébiné' Diuzi diuxcalelo'. Beyudyi na', bZozZogué'n
bé'né'n leyaqué'. 31 Lécana' beyeni' laoyaqué' bezaqueyaqué' 1€bé'. Na' bizi leébé' tu

beyulaziné', bira blé'éyaqué' 1ébé'. 32 Na'ra unayaqué' bé'yaqué' di'idza' lao rupayaqué'
unéyaqué':

—Calatali na' bedaohue guicho laxta'oro caora za'léné' ra'o tu neza ruxi'idze'né' ra'o
quie di'idza' zu 1é'é guichi la'iya quie Diuzi?

33 Na'ra labeyu'uteyaqué' neza tatula, zioyaqué' ciudad Jerusalén gan' yetilayaqué'
nita' yaca chiptu ben' quie Jesus, len yaca los demds ben' unao 1ébé'. 34 Na' una yaca
ben' bgu'udi' gan', rébiyaqué' ben' zabdyin:

—Nacan tali babeban Sefior quiero. Bablé'é Simén 1ébé'.

35 Na' unayaqué' rébiyaqué' leyaqué' can' guca quieyaqué' tu neza bé'léyaqué' Jesis
di'idza', pero bibezaqueyaqué' chi 1€bé' hasta bZoZoné' yéta xtila bé'né'n leyaqué'.

Ptilalao Jestis yaca ben' quiené'
(Mt. 28.16-20; Mr. 16.14-18; Jn. 20.19-23)

36 BiZi nenita'teyaqué' neru'eyaqué' di'idza' cati bdyin Jesus yésazi bazéné' ladoyaqué'
blidzané' leyaqué'uné':

—Cue' chizi laxta'ole.

37Pero lega bdzebiyaqué' guqueyaqué' blé'éyaqué' ludza' ben' huati. 38 Lena' unaJesus
rébiné' leyaqué":

—Bixquien' rdzebile? ;Bixquien' raquele cala né'édi'? 39 Ulena'cara na'a len ni'a,
né'édi'cazi. Neya'a né'édi' naca' bené', binaca' ludza' ben' huati. Tu ludza' ben' huati
binacan bé'éla', biyu'un chita can' rlé'éle naca'.

40 Tu ru'eléné' leyaqué' di'idza', blu'ené' leyaqué' né'é len ni'ané'. 41 Pero como
dan' binegaleyaqué' chi 1ébé', bega'nyaqué' rebaneyaqué' redaohueyaqué', uné' rébiné'
leyaqué":

—Bide lé'éti' quiele gunle 1€'éti' gaohua'?

42 Na'ra bé'yaqué' 1ébé' tu naga bela banegiiechi len tu yéta quie bezo yudzu
bdyin'dao'. 43Na'ra uzi'né'n udaoné'n zaqué'lao leyaqué'. 44 Na' uné' rébiné' leyaqué':

—Baguca quia' cabé' can' baonia' le'e gaca quia' dza na'la, dza cati nezulia' le'e.
Agudya' le'e decazide uzun yugulu di'idza' can' rnan quia' né'édi' 1€'é guichi bé Moisés,
len guichi bé yaca profeta, len guichi Salmos.

45 Na'ra pxi'idze'né' leyaqué' can' na 16'é guichi la'iya quie Diuzi. 46 Lena' uné' rébiné'
leyaqué':

—Cani rnén 1é'é guichi la'iya quie Diuzi. Rnan decazide gati ben' ise'ela' Diuzi lao
yedyi layu. Te beyudyi na', yebanné' tatula gaca lao tzona dza. 47 Léscan' rnan 1é'é guichi
la'iya quie Diuzi ruen dyiabé' tzio yaca ben' quiené' tzetixogue'yaqué' yaca ben' nita'
lao duZe yedyi layu de que reya'ala' yetza'yaqué' pensari quieyaqué' inaoyaqué' né'édi'
cuenda yezi'Ze Diuzi dula' xquia quieyaqué'. Ciudad Jerusalén reya'ala' sulaoyaqué'
quixogue'yaqué', na'tera tzioyaqué' yedyi tula. 48 Le'e nacale testigo quia' blé'éle baguca
quia' can' rnan 1€'é guichi la'iya quie Diuzi. 49 Na' ise'ela' Bichi Be quie Diuzi ta tzu'uné'
lu'u guicho laxta'ole can' una Xuza' huené' quiele. Quie lena' cuezale niga ciudad
Jerusalén hasta que chezi Bichi Be quie Diuzi tzu'uné' lu'u guicho laxta'ole cuenda gata'
yela' huaca quiele. —Cana' una Jesus gudyiné' leyaqué'.

Beyépi Jesus zeyoné' guibd
(Mr. 16.19-20)
50Bizina' uquié' Jesus leyaqué' broyaqué' lao ciudad Jerusalén uza'yaqué' bdyinyaqué'

yedyi Betania. Ude beyudyi na', uchisané' né'é béla'iyané' leyaqué'. 5! Bé' beyudyi
béla'iyané' leyaqué', na' beyépiné' ladza yeyoné' guiba. 52 Na' uyonla'adyi'yaqué' 1ébé'
gan'. Ude beyudyi na', beza'yaqué' zeyoyaqué' ciudad Jerusalén tatula. Na' lega
redaohueyaqué', >3 riocaziyaqué' yugu dza lu'u idao' rnabé'ra rulidzayaqué' rueyaqué'
Diuzi ben' Ze. Amén.

DI'IDZA' LA'TYA BZU SAN JUAN LE'E GUICHI

Ben' naca xti'idza' Diuzi guqué' be'mbyu

1Caorabinecue' lao yedyi layu, bazucazi tu ben' naca xti'idza' Diuzi. Lében' na' zuléné'
Diuzi tuZe, léscan' naqué' Diuzi. 2 Desde aodixu Diuzi yedyi layu, bazulané' nacaléné'
Diuzi tzaZe. 3 Conlé 1ébé' bé Diuzi yugulu ta de lao yedyi layu. Ni tu ta bé Diuzi bibénné'n
sin 1ébé'. 4 Por 1€bé' de yela' neban quiero. Naqué' ca quie tu gui' ta useni'n ulu'en
xnezaro ga rdaro. > Légui' na' rseni'n quie yaca ben' rda lao lato lao chula. Nitu nitu
nunu saque' usula len.

6Uzu tuben'lao Juan, ben' use'ela’ Diuzi. 7Bidé' udixogue'né' bené' uné' huida tu ben'
naca ca quie gui' rseni'n ga naca chula. Lécana' guca Juan testigo de que huida ben' naca
ca quie gui' rseni'n ga naca chula. 8 Juan binaqué' ben' zaza', ben' naca ca gui' rseni'n
ga naca chula. Nacazé' tu testigo ta use'ela' Diuzi ta quixogue'né' quie ben' zaza', ben'
naca ca quie gui' rseni'n ga naca chula. 2 Na'ra babidacazi ben' naca ca quie gui' rseni'n
ga naca chula, ben' ru'e di'idza' li, ben' ruziofie'e yaca ben' nita' lao yedyi layu.

10Bidané' lao yedyilayu. Udixogue'né' bené' di'idza' la'iya quie Diuzi. Ba'ala'cazi conlé
1€bé' bé Diuzi yugulu ta de lao yedyi layu, bibezaque yaca bené' chi 1ébé'. 11 Lébé' uzuné'
lao yedyi quiené', na' bizi yaca ben' lao yedyi quiené', biuyezila'adyi'yaqué' 1€bé'. 12 Pero
con bala ben' uyezila'adyi' 1ébé', lében' na' bé'né' derecho gacayaqué' Zi'i Diuzi. 13 Pero
netza' quie yaca ben' gaca Zi'i Diuzi, porque cala mandado quie bené' gacajé' Zi'i Diuzi,
caladan' golojé' nita'jé' lao yedyi layu gacajé' Zi'i Diuzi, dechan' Diuzicazi bé cana' gacajé'
7i'i Diuzi.

14Ben' naca xti'idza' Diuzi guqué' tu be'mbyu. Uzuné' lado ra'o tu chi'. Blé'éndo’ yela'
huaca quiené', blé'éndo’ tuzi 1€bé' naqué' Zi'i Diuzi, ben' nedyé'é ra'o, ben' ru'e di'idza'
li. 15Uné Juan udixogue'né' quie ben' na' uné':

—Quie ben' na' unia' caora nia' ben' zaza'ra zenao né'édi', nacaré' ben' Ze ca né'édi’
como bazulané' caora uzua' né'édi'. —Cana' una Juan.

16 Yela' ben' huen quiené' taZe na' béné' quiero béla'iyané' ra'o yuguluro. 17 Lao na'a
Moisés pca'n Diuzi ley quiené'. Pero lao na'a Cristo neziro nedyé'é Diuzi ra'o, neziro ca
naca tabala quie Diuzi. 18 Nitu nitu nunu nuebé' Diuzi. Tuzi Zi'iné', ben' dugalo nacalé
Diuzi tuZe, léné' ruziofie'ené' ra'o ta huebé'ro Diuzi.

Uzé Juan cule quie Jesucristo
(Mt. 3.11-12; Mr. 1.7-8; Lc. 3.15-17)
19Yaca ben' Israel, yaca ben' nita' ciudad Jerusalén, use'ela'yaqué' yaca pxuzi len yaca
ben' naca familia quie Levi ta yenabayaqué' Juan chi naqué' ben' Cristo.
20 Bizi dyé'édi uné":
—Cala né'édi' ben' Cristo.
21Na'ra tatula unayaqué' rébiyaqué' lébé":
—;Nuzi naco' lué' chi'? ;Naco' ben' profeta, o chi naco' ben' lao Elias?
Na' biZi una Juan rébiné' leyaqué":
—Cala Elfas né'édi".
Pero tatula unayaqué' rébiyaqué' Juan:
—;Naco' ben' profeta, ben' zaza'ra?
Na'ra bequébiné' unané':
—Cala né'édi'.
22 BiZi tatula rébiyaqué' 1ébé":
—;NuZinaco' lué' chi'? Deyeyu'ando' tu di'idza' quio' ta inezi yaca ben' use'ela' néto'.
(CabiZi inao'? ;NuZi naco' lué'?
23 Na'ra una Juan rébiné' leyaqué':

—Naca' tu ben' rné zidzo lao lato ga bidyia yu'u. Nia' can' con ca baona profeta Isafas,
ben' uzu dza na'te, nia'": “Usalole tu neza li, dan' baza' xa'nro, ben' use'ela' Diuzi.”

24 Na' bizZi yaca ben' uyo yegue'lé Juan di'idza', nacayaqué' ben' use'ela' yaca ben'
partido fariseo. 2° Na'ra unayaqué' rébiyaqué' 1€bé":

—Chi binaco' ben' Cristo, ni Elfas, ni ben' profeta, ;na'a bixquien' ru'elo' lao yaca
bené'?

26 Na'ra una Juan rébiné' leyaqué":

—Tali ru'a lao yaca bené' con nisa, pero entre ladole huida tu ben' binubé'le.
27 Zaza'ré' zenaohué' né'édi'. Tanto naqué' ben' Zera ca né'édi', ni 18'éti' bibi zaca' ni
siquiera biyeyaZoga' cuioga' guidi yu'u ni'ané'. —Cana' una Juan.

28 gcana' uZacayaqué' lao lato laona Betdbara, ga rega'nnan ga'ala' ga de yao Jordén,
con gan' bé' Juan lao yaca bené'.

Jesucristo, ben' naca ca beco' Zi'ila', bia naca gun quie Diuzi
29 BiZi beteyu blé'é Juan baza' Jesus ga'ala'. Na' uné' rébiné' yaca ben' nita' na":
—Ulena', 1ében' ni naqué' ca beco' zi'ila', bia naca gun quie Diuzi. Lélébé' cubé' dula'
xquia quie yaca bené' nita' lao yedyi layu. 30 Quie ben' niga unia' caora nia': “Ben'

I »

zaza'ra zenaoné'édi', nacaré'ben' Ze cané'édi', como dan' bazulané' caorauzua' né'édi'.
31Bizi né'édi' biunezda' nu naqué', pero za' ru'a lao yaca ben' Israel con nisa tacuenda
ineziyaqué' nu naqué'.

321€zi unaré Juan:

—BIlé'éda' uyezi Bichi Be quie Diuzi, za'né' guiba ca uyezi biu, yaséné' ga zé Jesus.
33 Bizi né'édi' biunezda' nu naqué'. Pero ben' use'ela' né'édi' ta za' ru'a lao yaca bené'
uné' rébiné' né'édi": “Catiilé'élo' Bichi Be quia' cheziné' tzaséné' ga z€ tu be'mbyu, 1ében'
na' udze'né' Bichi Be quie Diuzi lu'u laxta'o yaca bené'.” 34Blé'éda' guca quie ben' ni con
ca una Diuzi. Quie lena' naca' testigo l€lébé' naqué' Zi'i Diuzi.

Udilo Jestis yaca ben' inao 1ébé'

35BiZi beteyu tula, zé Juan len chopa yaca ben' nao 1€bé'. 3¢ Cati blé'éné' ude Jesus gan'
zéné' uné':

—Ulena', Iében' ni naqué' ca beco' Zi'ila', bia naca gun quie Diuzi.

37Lao rupate yaca ben' zio nao Juan, beyaqué' ca una Juan. Na'ra zioyaqué' unaoyaqué'
Jesus. 38 Na'ra beyécho Jests una'né' xcu'udzuné' blé'éné' zio yaca bené' zenao 1ébé'. Na'
uné' rébiné' leyaqué':

—; CabiZi rguilole?

Na'ra unéyaqué' rébiyaqué' 1ébé':

—Maestro, ;jgazi idyinlo'?

39 Na'ra una Jesus:

—Uleda, hualé'éle gan' idyina'. Na'ra uZi'yaqué' zioléyaqué' 1ébé' blé'éyaqué' gan'
bdyinné'. Légan' na' bega'nléyaqué' 1ébé' dan' uyé'éné' dza, baruen cadu reda tapa quie
zadze'.

40 Bizi lado chopa ben' be ca una Juan unaoyaqué' Jesus, zu tuné' laohué' Andrés, bi'
bichi Simén Pedro. 41 Cana' laoyote Andrés yediloné' ga zu bichiné' Simén, na' gudyiné'
léné":

—Abedilando' ben' use'ela' Diuzi, ben' naca Cristo.

42 Na'ra uquié' Andrés bi' bichiné' Simén gan' zé Jesus. BiZi caora blé'é Jestis Andrés
len Simdn, uné' rébing' Simén:

—Lué' Simdn, Zi'i Jonds, ixuba' laolo' Cefas, ta inaro: Pedro.

Ulio Jesus Felipe len Natanael, gucajé' ben' nao lébé'

43 Léziré beteyu tula, Jesds uZi'né' zioné' Galilea. Légan' na' bedilané' Felipe, na'
gudyiné' 1ébé":

—Unao né'édi' gaco' ben' quia' —uné' rébiné' 1€bé".

44 Na'ra ben' yedyi Betsaida naca Felipe. Lélao yedyi na' zuré Andrés len Pedro. 45 BiZi
Felipe bedilané' Natanael né' rébiné' lebé':

—Bedilando' tu ben' rnén quie 1&'é guichi bé Moisés, len yaca guichi bé yaca ben'
profeta. Lében' na' laohué' Jesus, Zi'i José, ben' yedyi Nazaret.

46 Na'ra una Natanael rébiné' Felipe:

—;CabiZi tu tahuen ero lao yedyi Nazaret?

Na'ra bequébi Felipe:

—Uda, ile'élo’.

47 Caora blé'€ Jesus baza' Natanael, na'ra uné Jesus cani:

—Baza' tu ben' naca dugalo ben' Israel, ben' birzi' yé'.

48 BiZi Natanael uné' rébiné' Jesus:

—;Coémo nubé'lo' né'édi'?

Na'ra una Jesus rébiné' Iébé':

—Bala blé'éda' lué' ga re'lo' Zan yaga higo tu binequixogue' Felipe lué'.

49 Na'ra una Natanael rébiné' Jesus:

—DMaestro, lué' naco' Zi'i Diuzi, ben' za' inabé' yaca ben' Israel.

50 BiZi una Jesus rébiné' Natanael:

—;Bagulelo' dan' nia' blé'éda' lué' ga re'lo'?

511€zi unaré Jesus rébiné' leyaqué':

—Tali rnia' le'e, naca' bichi yugulu bené', na' hualé'éle tzalo guiba chezi yeyépi yaca
angel idyinjé' gan zua' lao yedyi layu.

2

Yedyi Cand ga nebaba Galilea béyaqué' huetzagana'

1 Guca lao tzona dza, na' guca huetzagana' yedyi Cana quie estado Galilea. BiZi yedyi
na' zuré Zna' Jesus, blé'éné' caora na'. 2BiZi gan' guca huetzagana', béréjé' Jesus invitar
len yaca ben' quiené'. 3 BiZi na' guca bebidyi vino nisa bedzuli' ta ri'oyaqué'. Na'ra una
7na' Jesus rébiné' [ébé":

—Babebidyi vino, gabira yudzon.

4Na'ra una Jesus rébiné' Zné'é:

—Zna'a, ;bixquien' nao' né'édi' cana'? Binedyin hora ulu'ena' bené' yela' huaca quia'.

5Na' biZi uné' Zné'é rébiné' yaca ben' ru'e laze:

—Ulehue yugulu con ta ruebi' le'e mandado huele —né' rébiné'yaqué'.

6Bizi gan' nita'yaqué' na', nita'ré xopa yeso' yela de yo. Ca biu' benébi quie yaca ben'
Israel, 1éyeso' na' nacan ta yudzon nisa ta rguibiyaqué' cuinyaqué' lente ta de quieyaqué'.
Lao tu huiona yudzon cadu gatzo gayuhua litro o cadu tzona galo chi litro nisa. 7 Na'ra
una Jesus rébiné' yaca ben' ru'e laze:

—Usedza'le yeso' na' nisa.

8 Caora bedza' lao xopa yeso', na' una Jesus rébiné' yaca ben' ru'e laze:

—Ulecuion, ulehue' ben' naca xan' lani.

BiZi laoda'teyaqué'n yehua'ayaqué'n bé'yaqué'n ben' xan' lani. ° BiZi ben' naca xan'
lani, byubiné' nisa babeyacan vinola, pero bineziné' ga za'n. Tuzi yaca ben' ru'e laze
baneziyaqué' ga za'n. Cana' guca guZi ben' naca xan' lani bi' utzagana' 10uné' rébiné'bi':

—Yaca bené' rue nu lani ru'ecaziyaqué' tanéro vino naca dya'a. Caora ri'o yaca ben'
rida lani ta zila, na' ru'eyaqué' vino sisa. Na' biZi lué', pca'nlo' vino dya'a hasta na'tera
baoliolo'n barequisio'n —né' rébiné' bi'byu.

11 Cana' naca milagro néro bé Jests yedyi Cand quie estado Galilea, ga uzulaoné'
blu'ené' yela' huaca quiené'. Dan' béné' cana', [écana' gule yaca ben' zio nao 1€bé'.

12Ude beyudyi na', uzé'é zioléné' zné'€, len bichiné', len yaca ben' quiené' yedyi lao
Capernaum. Légan' na' bega'nyaqué' baba dza.

Blao Jesus yaca ben' yu'u huéti' lu'u idao' rnabé'ra
(Mt. 21.12-13; Mr. 11.15-18; Lc. 19.45-46)
13Dan' bazu bago ga'ala' lani pascua ta reza'la'adyi'yaqué' ca guca bro xuzixta'oyaqué'
nacién Egipto, lécana' uza' Jests bdyinné' ciudad Jerusalén. !4 Ca bdyinné' lali'a quie

idao' rnabé'ra ciudad Jerusalén, na' blé'éné' nita' yaca ben' ruti' huaga, len ben' ruti'
beco' zi'ila', len ben' ruti' biu. Léscan' blé'éné' yaca ben' rutza' dumi. 15 BiZi cati blé'é
Jesus carue yaca ben' yu'u huéti' lali'a idao' rnabé'ra, na' uzi'gué' tu guidi udiné' blaoné'
yaca ben' yu'u ruti' lente huaga lente beco' Zi'ila' quieyaqué'. Na' quie ben' retza' dumi,
uru'unné' mesa quieyaqué' layu, gusi dumi layu. 16 Na'ra gudyiné' yaca ben' ruti' biu
rébiné' leyaqué':

—iUlecuba yugulu ta de niga! jBihuele yu'u quie ye'eya yu'u quie Xuza'l

17Cana'beza'la'adyi' yaca ben' quié' can' rnén 1€'é guichi la'iya quie Diuzi cani: “Tanto
rdébida' quie yu'u quio', raqueda' bayéchi' ca tamala rue yaca bené' quien.”

18 Na'ra una yaca ben' Israel rébiyaqué' Jesus:

—Blu'e néto' tu sefia ta inezindo' de yela' rnabé' quio' dan' blaolo' yaca ben' yu'u
huéti' lali'a idao'.

19 Na'ra una Jesus rébiné' leyaqueé":

—Chi le'e udyiagui'le idao' rnabé'ra niga, né'édi' yechiza' tu tacubi gaca lao tzona dza.

20 BiZi una yaca ben' Israel rébiyaqué' leébé":

—Yaca ben' bé idao' rnabé'ra niga, béyaqué'n lao chopa galo xopa iza, ;na' como lué'
nao' gaca lao tzona dza yechizalo' tu tacubi? —Cana' unayaqué' rébiyaqué' Jesus.

21 Pero caora uné Jesus cana', cala quie idao' na' unéné', quie cuinziné' unéné'. 22 Bizi
caora guti Jesus bebanné' tatula, caora na' lélena' beza'la'adyi' yaca ben' unao 1ébé'
con ca uné'. Lélena' guleyaqué' ca rnén lé'é guichi la'iya quie Diuzi lente ca una Jests
gudyiné' leyaqué'.

Nezi Jestis bi pensari yu'u lu'u guicho laxta'o bené'

23 Caora uzu Jesus ciudad Jerusalén, caora na' guca lani pascua. Lécana' yaca ben'
zé guleyaqué' quiené' dan' blé'éyaqué' yela' huaca quiené'. 24 BiZi Jesus gucabé'né'
biguleyaqué' dula'adyi'yaqué', dan' neziné' bi pensari yu'u lu'u guicho laxta'o yaca
bené'. 25 Lélena' birnaban nu yébi Jests bi pensari yu'u lu'u guicho laxta'o yaca bené'.

3

Nicodemo ru'eléné' Jestis di'idza'

1Uzutuben' partido fariseo laoné' Nicodemo. Naqué' ben' rnabé' quie yacaben' Israel.
2BiZi Nicodemo uyoné' rdze' ga zu Jesus rébiné' 1ébé":

—Maestro, banezindo' lué' naco' ben' use'ela' Diuzi ta uziofie'elo' néto', dan' nitu nitu
nunu nehue yela' huaca ca ruelo' lué' chi Diuzi bizuléné' lué' tzaZe.

3 Na'ra una Jesus rébiné' 1ebé':

—Tali ca rnia' lué', chi nu ben' bigalo taorupe, bisaque' yedyinné' guibd ga rnabé'
Diuzi.

4BiZi Nicodemo uné' rébiné' Jesus:

—BiZi hue tu ben' gula galoné' taorupe? ;Huazaque' yeyu'uné' lu'u 16'é zné'é ta
galoné' taorupe?

5Na'ra una Jesus rébiné' 1ebé":

—Chi nu ben' biralo conlé nisa, na'tera 1éscan' conlé Bichi Be quie Diuzi, bisaque'
yedyinné' guiba ga rnabé' Diuzi. ® Nu ben' rzu de Zi'i be'mbyu, nacacazé' be'mbyu. Pero
nu ben' rzu de Bichi Be quie Diuzi, nacacazé' ben' yu'u Bichi Be quie Diuzi lu'u laxta'ohue.
7 Biyebanelo' con can' rnia' lué': “Rnaban galo bené' taorupe.” 8 Cabé' quie be, rdanan
ni, rdanan na', rero xchi'nan, pero na' bineziro gala' za'n, gala' zion. Lécana' nacaré quie
yaca ben' ralo lao na'a Bichi Be quie Diuzi.

9Na'ra na Nicodemo rébiné' Jesus:

—;CabiZi gaca ca unao'?

10BiZi Jesus né' rébiné' 1ebé":

—Naco' tu maestro quie ben' Israel, ;cdmo binezo' con ca baonia' lué'? 11 Tali ca rnia'
lué', cata nezindo' baonando' nacando' testigo ca ta blé'éndo', pero na'le'e biralele cabé'

baonando'. 12 Chi binezile ca naca baonia' le'e bi raca lao yedyi layu, ;cabizi huele para
inezile ta inia' le'e bi raca guiba?

13 'Nitu nunu uyo guiba yedyin quixogue' bené' bi raca guibd. Tuza' né'édi', bichi
yugulu bené', idetixogue'na' bené' bi raca guibd. 14 Cabé' bé Moisés bégué' tu béla de
bronce, bda'gué'ba' 16'€ yaga sibi, lécana' gacaré quia' né'édi', bichi yugulu bené', uda'ré
bené' né'édi' 1€'é yaga cruzo. 15 Cana' gaca quia' tacuenda gata' yela' neban tuzioli quie
nu ben' gale quia'.

Ni nan ca nedyé'¢ Diuzira'o

16 'BiZi tanto nedyé'é Diuzi yaca bené' nita' lao yedyi layu, use'elé' tu litza' Zi'iné'
tacuenda nutezi ben' nao xnezé', bicuiagui'yaqué', den' gata' yela' neban quiejé' tuzioli.
17 Cala use'ela' Diuzi Zi'iné' lao yedyi layu ta huené' castigo quie yaca bené', den' use'ela’
Diuzi 1€bé' ta ute uselané' leyaqué' hue'né' yela' neban quiejé' tuzioli.

18’Nu yaca ben' nao xneza 7i'i Diuzi, bihue Diuzi castigo quieyaqué'. Pero nu yaca ben'
binao xneza Zi'iné', huata'cazi castigo quieyaqué', dan' biunaoyaqué' xneza ben' naca tu
litza' Zi'iné'. 19 Nu yaca ben' biunao xneza Zi'iné', baochuguli Diuzi quieyaqué' huata'
castigo quiejé', porque cati bdyin Zi'iné' lao yedyi layu bziofie'ené' quie Diuzi, caora na'
yaxerayaqué' tayaqueé' lao lato lao chula, biguleyaqué' quiené'. 20 Yugulute yaca ben' rue
tamedian rudieyaqué' ben' ruziofie'e quie Diuzi. Bire'enyaqué' naoyaqué' xnezé', porque
dan' rdzebiyaqué' su be ca tamedian rueyaqué'. 2! Pero yaca ben' nao tali, raxeyaqué'
naoyaqué' xneza ben' ruziofie'e quie Diuzi, porque dan' cana' su be de que rueyaqué'
tadya'a cabé' re'en Diuzi hueyaqué'.

Barené Juan quie Jesus tatula

22 B&' beyudyi na', uza' Jests zioléné' yaca ben' quiené' estado Judea. Légan' na'
bega'nyaqué' tu chi' ga bé'yaqué' lao yaca bené'. 23 Léziré zu Juan ru'ené' lao yaca bené'
gan' lao Endn, gan' de nisa zila. Nacan ga'ala' para yedyi Salim. Légan' na' bedupa yaca
bené', na' bé' Juan laoyaqué'. 24 Cana' guca caora binedze'yaqué' Juan lu'u dyiguiba.

25 BiZi bala yaca ben' quie Juan uyu'uléyaqué' tu ben' Israel huené ru'eyaqué' di'idza'
Jca costumbre naoyaqué' quie idao' ta gacan yéri lao Diuzi. 26 Na'ra uyoyaqué' rébiyaqué'

uan:

—Maestro, ben' uzulé lué' itzala' yao Jordan, 1ében' unao' néto' dza na', ben' zé
baru'ené' laohue, bazioyaqué' 1éné'.

27 BiZi una Juan rébiné' leyaqué':

—Ni tu nunu de yela' rnabé' quie, chi cala Diuzi bé'né'n lao né'é. 28 Le'e banezile
dyé'édi ca unia'. Binaca' ben' Cristo. Naca' ben' rguixogue' bené' de que huida ben'
Cristo. 29 Cristo naqué' ca quie ben' utzagana'. Léziré yaca ben' nao xnezé', naca
quieyaqué' ca quie nigula utzagana'. Né'édi' naca' ca quie amigo quie ben' utzagana'. Bizi
ben' naca amigo quie ben' utzagana', redaohuené' uzénagué' yené' bi na ben' utzagana'.
Quie lena' redaohueda' rzénaga' yeda' bi na ben' Cristo. 30 Lébé' zioré' raqué' ben' Zera
ca né'édi', reya'ala' ta' puro zanle.

Ni rnén quie ben' za' guibd

31 Ben' za' guibd, arnabé'né' lao yugulute bené'. Ben' ralo lao yedyi layu, nacacazé'
ben' dugalo de lao yedyi layu. Raqué' pensari quie ta raca lao yedyi layu. 32 Pero ben'
za' guiba, ru'ené' di'idza' ca ta blé'éné' len ca ta bené'. BiZi na' yaca bené' biraleyaqué'
quiené' cabé' nané' na'. 33 Chi nu ben' ralené' ca di'idza' na ben' za' guib4, lena' ulu'en
ralené' bi na Diuzi. 34 Ben' use'ela' Diuzi, rnégué' di'idza' quie Diuzi. Dula'adyi'cazi
yu'uné' Bichi Be quie Diuzi lu'u guicho laxta'oné'. 35 Xuziro Diuzi nedyé'écaziné' Zi'iné'.
Nu'egué' yugulute ta de lao na'a Zi'iné'. 3¢ Nu yaca ben' nao xneza ben' Cristo Zi'i Diuzi,
baguta' yela' neban quieyaqué' tuzioli. Pero quie nu yaca bené' binao xneza Zi'i Diuzi,
bibi yela' neban tuzioli gata' quieyaqué', yela'cala hue Diuzi 1éyaqué' tu castigo huala
gula.

4

Jesus ru'eléné' tu nigula ben' Samaria di'idza’

1BiZi bdyin dza blé'é yaca ben' fariseo de que unao ben' zéra Jesus ca ben' unao Juan.
Lézi bé' Jesus lao ben' zéra ca Juan. 2 Pero cala Jesus bé'né' lao bené', dechan' yaca
ben' quiené', 1éléyaqué' bé'yaqué' lao yaca bené'. 3 Caora gucabé' Jesus ca rna yaca ben'
fariseo, na' uzé'é estado Judea ziogué' bdyinné' estado Galilea.

4 Con gan' zioné' re'ennan tené' estado Samaria. > Cana' bdyinné' yedyi Sicar quie
estado Samaria. Nacan ga'ala' gan' de layu bé' Jacob Zi'iné' José cana'te gula. © BiZi
bdyinné' gan' re' pozo nisa ta uléchi xuzixta'oné' Jacob. Na' como dan' banexaquené'
yu'uné' neza, caora na' ure'né' ru'a pozo aruen cadu gatzo dza. 7-8 BiZi yaca ben' quiené'
zioyaqué' la'o yedyi ta ga'oyaqué' ta gaoyaqué'. Cana' guca bdyin tu nigula ben' Samaria
ta cuiogué' nisa gan' re' pozo. Na'ra una Jesus rébiné' nigula:

—Ben nisa yo'oga'.

9Na'ra una nigula na' rébiné' Jesus:

—;Como lué', ben' Israel, rnabo' né'édi', ben' Samaritana, nisa yo'olo'?

(Cana' una nigula gudyiné' Jests dan' biyu'ulé ben' Samaria tuzi len ben' Israel.) 10Bizi
una Jesus rébiné' nigula:

—Chan' inezilo' ca rue run Diuzi, 1ézi chan' nubé'rao' nu ben' rnaba lué' nisa ta
yo'ogué', na' huanabacazo' né'édi' nisa yo'olo', guncaza' nisa neban.

11 Na'ra una nigula rébiné' Jesus:

—Sefior, bibi nu'acazo' ta cuiolo' nisa. Lézi dan' re'n zitu', tana' lena' rnia' lué' ;gaZi
tzexiu' nisa nao' nisa neban na'? 12 Uléchi xuzixta'oro Jacob pozo niga ga hue'ené'
cuinné' len 7i'iné' len yaca bia guixi' udapé'. Nia' lué', ;biZi rnabé'ro' lué' ca lébé'?

13 Na' biZi Jesus né' rébiné' nigula:

—Lao yugulute yaca ben' yo'o nisa niga, bicuezan ta rbiliyaqué'n, hui'oyaqué'n tatula.
14 Pero nu yaca ben' yo'o nisa hua' né'édi', bira ibiliyaqué'. Huaca quieyaqué' ca quie tu
ga ralo nisa lu'u laxta'oyaqué' tacuenda gata' yela' neban quiejé' tuzioli.

15 Na'ra una nigula rébiné' Jesus:

—Sefior, ben nisa nao' guno' yo'oga', yela' na' bira guida' ru'a pozo ni idelioga' nisa.

16 Bizi uné Jesus rébiné' nigula:

—Beyo yexi' xquiulo' guidalao'né' gan' niga.

17Na'ra una nigula rébiné' 1ébé":

—Nunu xquiuhua' zu.

Na' biZi una Jesus rébiné' 1ebé':

—Tali ca unao' nao' ganu xquiulo' zu. ¥ Na' biZi né' nia', baozulao' lao ga'yo' be'mbyu.
Na' ben' zulao' na'a, cala xquiulo'. Léléna' nacacazin tali ca unao'.

19Bé' be nigula ca una Jesus, uné' rébiné' lebé':

—Sefor, rlé'éda' lué' naco' tu ben' quie Diuzi. 20 Né'édi' nia' de que uyonla'adyi' yaca
ben' xuzixta'ondo' Diuzi gan' zu ya'a niga. Na'biZi le'e, ben' Israel, nale ciudad Jerusalén,
légana' reya'ala' tzionla'adyi' yaca bené' Diuzi.

21BiZi una Jesus rébiné' nigula:

—Nigula, gule can' nia' na', huadyin dza tzionla'adyi'le Diuzi, pero cala niga gan'
zu ya'a guidale, 1éscan' cala ciudad Jerusalén tziole. 22 Le'e ben' Samaritano, binezile
nu tzionla'adyi'le, pero néto' banezcazindo' nu tzionla'adyi'ndo'. Conlé yaca ben'
Israel pca'n Diuzi di'idza' quiené' tacuenda inezi yaca bené' bi re'en Diuzi huejé' ta
yeyéri laxta'ojé' laohué'. 23 Baruen bago idyin hora cati yaca ben' rionla'adyi' Diuzi
tzionla'adyi'yaqué' 1ébé' conlé Bichi Be quiené', léscan' conlé di'idza' li cabé' re'en Diuzi.
Léyaca ben' rue cana', raxe Diuzi tzionla'adyi'yaqué' 1ébé'. 24 Naca Diuzi ben' bichi
be. Lélena' yaca ben' rionla'adyi' 1ébé', reya'ala' tzionla'adyi'yaqué' 1ébé' conlé bichi
be quieyaqué', 1éscan' conlé di'idza' li cabé' re'en Diuzi.

25 Na'ra una nigula rébiné' 1ébé':

—Pues né'édi' banezda' de que huida ben' naca Cristo. Léscan' cati guidé', uziofie'ené'
ra'o lao yugulute.

26 Na'ra una Jesus rébiné' 1ebé':

—Neé'édi' naca' ben' Cristo, ben' ru'elé lué' di'idza'.

27Na'ra cati bedyin yaca ben' quiené' gan' zéné', tu bebanziyaqué' ru'elé Jesus di'idza'
nigula Samaritana. Pero bibeyaZocaziyaqué' bi yébiyaqué' 1ébé' bi di'idza' ru'eléné'
nigula. 28 Cana' guca pca'n nigula re'e quiené', bezé'é ziogué' la'o yedyi quiené'
yetixogue'né' yaca ben' yedyi na' uné' rébiné' leyaqué":

29 —Ya' tzioro ilé'éro tu be'mbyu laga uné' né'édi' ca naca ta babia'. ;Cala lébé' naqué'
ben' Cristo?

30 Na'ra uza' yaca ben' lao yedyi yend'yaqué' gan' zé Jesus. 3! Tu zadyinra ben' lao
yedyi, caora na' una yaca ben' quie Jesus rébiyaqué' 1ébé":

—Maestro, jbiraolo' 1&'éti'?

32Na'ra uné' rébiné' leyaqué":

—Le'e binezile decazi ta gaohua'.

33 Na'ra uzulao yaca ben' quiené' rébiyaqué' laguedyiyaqué':

—Cala biblé'éro babida yaca ben' bedehua'a ta udaohué'?

34BiZi una Jesus rébiné' yaca ben' quié":

—Ruzua' di'idza' quie ben' use'ela' né'édi'. Lélena' gaca quia' ca quie ben' baodao.

35’Na' le'e nale: “Neru'en lato itapa biu' ta yezi'ro usecho.” Na' biZi né'édi' nia":
“Ulena'cara ca naca quie layela como dan' bade yeza bidyi baguca yezi'ron.” 3¢ Ca naca
quie ben' bezi' usecho, cana' huazi'gué' xlaZogué'. Huazulécaziné' Diuzi tuzioli. Tana'
lena' redaohue lao rupateyaqué', ca ben' raza, ca ben' yezi' usecho. 37 Nacan tali ca na
bené': “Tué' raza, na' itué' yezi'né' usecho.” 38 BiZi né'édi' ise'ela' le'e ta yezi'le usecho
quie Diuzi ga biguzale. Nacan ta guza ben' tula, ben' rueré dyin quie Diuzi. Na' biZi le'e
redaohuele yezi'le usecho quie Diuzi. Re'en Diuzi inao yaca bené' xnezé'. —Cana' una
Jesus rébiné' leyaqué'.

39 Na' bizi yaca ben' z&, ben' Samaria, ben' nita' yedyi Sicar, guleyaqué' quie Jesus dan'
una nigula: “Unané' né'édi' yugulu ca ta babia'.” 40 BiZi cati bdyin yaca ben' Samaria
gan' z& Jesus, caora na' unéyéchi'yaqué' para yega'nlé Jesus leyaqué'. Na'ra bega'n Jesus
uzuléné' leyaqué' lao chopa dza. 4! Lécana' guca gulera yaca ben' z€ quie Jesus beyaqué'
ca unané'. 42Na'ra unayaqué' rébiyaqué' nigula:

—Na'ra bagulendo' quiené'. Cala rquincara lué' inao' néto' bidé'. Banezindo' ca naca
di'idza' ru'ené'. Banezindo' talicazi lébé' naqué' ben' Cristo, ben' ute usela yaca ben' nita'
lao yedyi layu. —Cana' nayaqué' rébiyaqué' nigula.

Jestis beyuené' 7i'i ben' naca empleado quie gobierno

43Ude lao chopa dza uzuléné' leyaqué' estado Samaria, na' uzé'é zioné' estado Galilea.
44 Cana' guca uza'né' bdyinné' estado Galilea. Na'ra cuinné' uné' cabé' raca quie yaca
ben' rguixogue' di'idza' la'iya quie Diuzi. Birapala'n ben' lao yedyi quiené' 1ébé'. 45 Pues
cati bdyinné' estado Galilea, na' yaca ben' nita' gan' bdyinné', bezi'yaqué' 1ébé' dyé'édi
como dan' baoyoyaqué' ciudad Jerusalén dza na' cati raca lani quie pascua, blé'éyaqué'
cabé' béné' cati uyogué' ciudad Jerusalén.

46 BiZi na' bdyinné' ciudad Canad quie estado Galilea. Légana' bexinogué' nisa
beyuené'n vino. Na'ra ciudad Capernaum zu tu ben' rnabé' naqué' empleado quie
gobierno rey. Na'zu tu Zi'iné' raca zhue'bi'. 47 Caora unezi ben' empleado uza' Jests
estado Judea bdyinné' estado Galilea, na' uzé'é ziogué' tzeguedyiné' Jesus ta tzioné' Zan
yu'u quiené' ta yeyuené' Zi'i ben' na', porque debi' raca Zhue'bi' bagatibi'.

48 Na'ra una Jesus rébiné' ben' na':

—Le'e bigalele chi biilé'éle tu sefia quie yela' huaca hua'.

49 BiZi una ben' naca empleado:

—Sefior, chi huu' cule, latziotero antes na'a binegati Zi'ina'.

50 BiZi Jesuis uné' rébiné' 1€bé":

—Beyo Zan yu'u quio'. Bigati Zi'ilo'.

BiZi ben' empleado gulené' ca gudyi Jests 1ébé'. Na' bezé'é zeyogué' Zan yu'u quié'.
51Cati zeyogué' gatzo neza, binedyinné' Zan yu'u quiené', caora na' bedzagané' yaca ben'
zulaohué'. Na' biZi unayaqué' rébiyaqué' ben' xa'nyaqué":

—Hueyaca Zi'ilo', bigatibi'.

52Bizi ben' empleado unabé' yaca ben' zulaohué' uné":

—;Ca biZi hora berobi' tala?

Na'ra una yaca ben' zulaoné' rébiyaqué' lébé':

—Niogue ca reda tu quie zadzé', cana' bezubi' dya'a berobi' tala.

53 BizZi ben' empleado xuzi xcuidi' raca Zhue', bezaquené' caora gudyi Jesus 1&ébé":
“Hueyaca Zi'ilo' bigatibi'”, 1éhora na' labeyacatebi'. Cana' guca gulené' quie Jesus.
Léscan' gule yugulute yaca ben' nita' Zan yu'u quiené'.

54 Lécana' guca laorupe lasa blu'egué' sena quie yela' huaca quiené' caora cati uzé'é
estado Judea bdyinné' estado Galilea.

5

Beyue Jestis tu ben' Zi, ben' ciudad Betesda

1 Ude beyudyi beyue Jesus yaca ben' raca zhue', na'tera guca dza raca lani quie ben'
Israel. Tana' uza' Jesds zioné' ciudad Jerusalén. 2 Ga bdyinné' ciudad Jerusalén, na' re'
na' tu pozo nisa. Na' di'idza' hebreo lao pozo nisa na' pozo nisa Betesda. Nu'an ga'yo'
ru'a yu'u ga ru'u bené'. Rega'nnan ga'ala' ga zu tu ru'a yu'u belao. Léru'a yu'u na'
nezi'laona ru'a yu'u quie beco' Zi'ila'. 3 Lélugar na' nita' yaca ben' zé, ben' raca zhue',
len ben' laochula, len ben' Zi, len ben' neseco biraca sa'. Rbezayaqué' bé' chechu ta
nisa. 4 Rbezayaqué' gan' dan' bayu'u rdyin dngel ga re' pozo nisa ta utané'n. BiZi ben'
yubi tzu'u tanéro lu'u nisa caora sulao chechu tanan, lében' na' laiyacate con biti'tezi
yela' hue' racané'. >Légan' na' de tu ben' raca Zhue' azio lao galobechi xuna iza raca
Zhue'né'. ©BiZi Jests bdyinné' blé'éné' de ben' na' raca Zhue'né', gucabé'né' azio zé iza
raca Zhue'né'. Na'ra una Jesus rébiné' ben' raca zhue':

—Re'enlo' yero yela' hue' yu'ulo' ta yeyaco'?

7Na'ra una ben' raca zZhue' rébiné' Jesus:

—Sefior, nunu dyila' udze' né'édi' lu'u pozo nisa cati sulao tanan. BiZi né'édi', cati
re'enda’ tzu'a tanéro, laru'ute ben' tula. —né' rébiné' Jesus.

8 BiZi una Jesus rébiné' 1ébé':

—Uyasa, uZi' da'a quio', beda.

9 BiZi ca una Jesus cana', labeyasate ben' raca Zhue', bezi'gué' da'a quié' nu'ané'n
rdaléné'n. Pero dza rezila'adyi' bé Jests cana'. 10 Lena' una yaca ben' Israel rébiyaqué'
ben' beyaca:

—Na'adza nacan dza huezila'adyi'. Biru'en lato talo' hua'alo' da'a quio'.

11 Na'ra bequébi ben' beyaca uné' rébiné' leyaqué':

—Ben' beyue né'édi' uné': “Uyasa, uzi' da'a quio' beda.”

12Na'ra unayaqué' rébiyaqué' lébé':

—;Nuzi ben' una lué' cana'?

13Bizi ben' beyaca biuneziné' bilao ben' beyue 1ébé', dan' labeza'te Jests udené' zioné'
lado ben' z€. 14BiZi zio Jesus lu'uidao' rnabé'ra. Légana' bedilané' ben' beyuené', na' uné'
rébiné' 1ebé":

—Canaca na'a babeyaco', bira huelo' bizinaquezi ta bira gaca quio' ta hualara can'
baguca quio'.

15 Cana' guca uyo ben' beyaca yeguédyiné' yaca ben' Israel, uné' rébiné' leyaqué":

—]Jesus na', 1ébé' beyuené' né'édi'.

16 B&! unezi yaca ben' Israel cabé' una ben' beyaca, caora na' rnaojé' Jesus re'enyaqueé'
gutijé' 1ébé', dan' beyuené' ben' Zi dza huezila'adyi'. 17 Na' biZi Jesds uné' rébiné'
leyaqué':

—Dan' rue Xuza' Diuzi dyin yugu dza, 1élena' hueria' dyin yugu dza.

18 Ca be yaca ben' Israel ca una Jesus can', mazara bdza'yaqué' gu'unyaqué' gutiyaqueé'
1ébé', dan' bibéné' casa quie ley quie dza huezila'adyi'. Léscan' béné' cuinné' ca Diuzi
caora uné' quie Diuzi naca Diuzi Xuziné'.

Udixogue' Jestis quie yela' rnabé' quiené', uné' naqué' zi'i Diuzi

19Na'ra una Jesus rébiné' leyaqué':

—Tali ca rnia' le'e, né'édi' Zi'i Diuzi, bibi de hua' chan' bizu Diuzi conlé né'édi'.
Ca ta blé'éda' rue Xuza', 18lena' rueria' né'édi'. Can' rue Xuza', cana' rueria' né'édi'
7Zi'ing'. 20 Pues Diuzi nedyé'éné' né'édi' zi'iné', rlu'ené' né'édi' rua' yugulu ta ruené'.
Zaza'ra ulu'ené' né'édi' 7i'iné' tu ta nacara Ze, tu ta binelé'éle huebanle cati ilé'élen.
21 Cabé' rue Xuza', resebanné' ben' baguti, 1€scana' né'édi' Zi'iné', hua'a bené' yela'
neban tuzioli, ben' re'enda' gata' yela' neban quie. 22 Cala Xuza' ichugobé'né' quie yaca
bené'. Lao na'a né'édi' Zi'iné' napca'nné' yela' rnabé' quiené' ta ichugobi'a quie yaca
bené'. 23 Bé Xuza' cana' tacuenda lao yugulute yaca bené' gapala'nyaqué' né'édi' Zi'i
Diuzi cabé' rapala'nyaqué' Xuza'. Chi nu yaca bené' birapala'nyaqué' né'édi' Zi'i Diuzi,
l€lena' rulu'en birapala'nyaqué' Xuza', ben' use'ela' né'édi'.

24’Tali ca rnia', con nu ben' rzénaga can' baonia', lena' rulu'en raleyaqué' quie ben'
use'ela' né'édi', na' de yela' neban quié' tuzioli, bigata' castigo quiené'. Naca quiené'
ca quie ben' baguti beban tatula, bira gatiné'. 25 Tali ca rnia', abdyin dza uzénaga yaca
ben' birale quia' cabé' di'idza' rnia' né'édi' zi'i Diuzi. Naca quieyaqué' ca quie ben' nati,
dan' biraleyaqué' quia' cabé' di'idza' rnia'. Nu yaca ben' uzénaga di'idza' gale quia' cabé'
rnia', hue' Diuzi leyaqué' yela' neban tuzioli. 26 Napa Xuza' yela' rnabé' ta hue'né' 1¢jé'
yela' neban tuzioli. Lézi baben Xuza' Diuzi né'édi' Zi'iné' yela' rnabé' ta hua'a yaca bené'
yela' neban tuzioli. 27 Lézi benré Xuza' Diuzi né'édi' yela' rnabé' ta ichugobi'a quie yaca
bené' dan' naca' bichi yugulu bené'. 28 Biyebanle can' baonia', huadyin dza ye yugulute
yaca ben' huati rchi'a cati inia'. 29 Léhora na' yero yaca ben' huati lu'u yéroba. Na' bizi
yaca ben' bé dya'a hueyata' yela' neban quieyaqué' para tuzioli. Pero na' bizi yaca ben'
bé dula' xquia, useban Diuzi leyaqué' ta huené' leyaqué' castigo.

Ni rnan ga za' yela' rnabé' quie Jestis

30°Bibi de hua' cuinza'. Rchugobi'a quie yaca bené' ca ta una Diuzi né'édi' hua'. Tana'
rchugobi'a hua' tu ta yu'u ni'a xnezi. Cala ta racazila'adya' hua' den' hua' ca re'en Xuza',
ben' use'ela' né'édi'. 31 Chi rnia' cule quia' cuinza', lena' bibi sirve ta ulu'en nu naca'.
32Pero zu itu ben' rné cule né'édi' naqué' testigo quia'. Na' ca ta rnéné' cule quia' né'édi',
lena' ulu'en nu naca'. 33 BizZi le'e use'ela'le yaca ben' uyo yenaba Juan. Na' ca ta bequébi
Juan nacan tali. 34 Biruguinte iné tu bené' cule né'édi'. Ca di'idza' rnia' le'e, nacan ta
galele quia' gata' yela' neban quiele tuzioli. 3> Ca di'idza' una Juan nacan ca quie yéri
ra'ala' rseni'n. BiZi le'e, yedaohuele bzénagale ca di'idza' uné' tu chi'zi. 3¢ Decazira cule
quia' né'édi' ta nacaran belao ca di'idza' una Juan ta ulu'en nu naca'. Bia' yela' huaca
quia' tuz ca una Xuza' né'édi' hua'. Lélena' ulu'en le'e tali use'ela' Xuza' né'édi'. 37 Lézi

Xuza', ben' use'ela' né'édi', zéné' cule conlé né'édi' ta ulu'en le'e nu naca' la'acazi nitu
lasa bibele xchi'né', biblé'é lao cuinle 1éné'. 38 Cabé' le'e binetzu'u di'idza' quie Diuzi lu'u

guicho laxta'ole. Biralele quia' né'édi' naca' ben' use'ela' Diuzi. 39Le'e rusédile dyé'édi ca
rna lé'é guichi la'iya quie Diuzi como dan' raquele chi rusédilen dyé'édi, cana' gata' yela'
neban quiele tuzioli. Na' biZi 1é'é guichi na' rnécazin quia' né'édi'. 40 Pero le'e, bire'enle
guidale naole né'édi' ta gata' yela' neban quiele tuzioli.

41’Tuzi nacalia' Diuzi la'acazi gapale né'édi' bala'ana, la'acazi bigapale né'édi' bala'ana.
4218scan'ra nubé'da’ le'e. Nezda' binedyé'€le Diuzi. 43 Tanun quie Xuza' bida' lao yedyi
layu, pero na' le'e biuyezila'adyi'le né'édi'. BiZi chan' za' ben' tula ta racazi la'adyi'né'
ben' na'la gue'enle. 44 CabiZi huele inaole xneza Diuzi, chi lao laza huele ta gue'en tuzi
Diuzi le'e, na' ruele ta gue'en yaca bené' le'e. 45 Biinale chi né'édi' huaohua' le'e xquia
lao Diuzi. Cuin Moisés, ben' nale suléle dya'a lao Diuzi, 1ébé' gaoné' le'e xquia lao Diuzi.
46 Bizi chan' ralele quie Moisés cabé' uné', léscana' reya'ala' galeréle quia', como dan'

bzu Moisés di'idza' 1€'é guichi ta rguixogue'n quie né'édi'. 47 Bizi chan' le'e biralele cabé'
di'idza' bzu Moisés 16'é€ guichi, ;cabiZi huele galele cabé' di'idza' rnia' le'e?

6

Bgao Jesus lao ga'yo' mila bené'
(Mt. 14.13-21; Mr. 6.30-44; Lc. 9.10-17)

1Te beyudyi una Jesus cana', uzé'é ziogué' itzala' lagun Galilea. Lélagun na' nezi'laona
lagun Tiberias. 2 BiZi yaca ben' zé gula zioyaqué' naoyaqué' 1€bé', dan' blé'éyaqué' ca
naca yela' huaca quiené' reyuené' yaca ben' raca Zhue'. 3 Cana' guca uré Jesus zioné' ga
zu tu ya'a. Lao ya'a na' ure'né' 1éné' yaca ben' quiené'. 4 Baruen bago quie lani pascua
quie yaca ben' Israel. 5 Cati una' Jests ca yaca ben' zé nao 1€bé', na'ra uné' rébiné' Felipe:

—;Ca gaZi tzexi'ro ta gao yaca ben' zé gula niga?

¢ Jesus béné' pruebazi Felipe a ver bi ca inané', dan' dyé'édi baneziné' cuinné' ca
huené'. 7 Na'ra uné Felipe rébiné' Jesus:

—Nica gaquezi lao chopa gayuhua dumi denarios ta ga'oro yéta xtila ta gao yaca ben'
niga. Ni tu bicho huion bigaquen gaoyaqué'.

8 Na'ra una Andrés, bi' bichi Simén Pedro, ben' nao Jesus, uné' rébiné' 1ébé":

9 —Ni zu tu xcuidi' nu'abi' ga'yo' yéta xtila len chopa bela, pero nia' ;ca biZi huero
gaquen gao lao yugulute ben' nita' niga?

10Na'ra una Jesus rébiné' leyaqué":

—Uleyébi lao yuguluteyaqué' cue'yaqué'.

BiZi gan' ure'yaqué', na' de guiZi ya'a. Na' ure' yaca lao ga'yo' mila be'mbyu. 11 Ude na'
uzi' Jesus yéta xtila na', bazéné'n bé'léné' Diuzi di'idza' uné': “Diuxcalelo'”, na' bé'né'n
yaca ben' quiené'. Na' biZi yaca ben' quiené', udisiyaqué'n bé'yaqué'n ca tu yaca ben'
re' gan' nita'yaqué'. Lézi cana' béré' quie bela, udaoyaqué' ca tu rnan quieyaqué'. 12 Bé'
beyudyi udaoyaqué' beloyaqué', na' una Jesus rébiné' yaca ben' quiené":

—Uletupa, ulezi' ca tu ta bega'n ta bigaca ditoguen.

13 Cana' guca yezi'yaqué' tayozo gucan lao chipchopa ga' naga ca tu ta bega'n
udaoyaqué' quie lao ga'yo' yéta xtila. 14 Na' biZi yaca bené' blé'éyaqué' ca naca yela'
huaca bé Jesus, unayaqué' rébiyaqué' laguedyiyaqué":

o —Tali ben' ni naqué' ben' use'ela’ Diuzi lao yedyi layu ta quixogue'né' ra'o xti'idza'
iuzi.

15Na' como gucabé' Jests bare'enyaqué' iquié'yaqué' 1ébé' tzioné' rey quieyaqué' a la
fuerza, cana' uza' Jests 1éné' yaca ben' quié' zioné' uréné' tu ya'a.

Ni nan cabé' bé Jestis uza'né' lao nisa
(Mt. 14.22-27; Mr. 6.45-52)

16 Caora aodze' bare'en ixin, uza'yaqué' zioyaqué' ru'a nisa lagun. 17 BiZi yaca ben'
quie Jesus, uyu'uyaqué' lu'u barco azioyaqué' lao nisa ta idyinyaqué' ciudad Capernaum.
Na' baruen chula, nunu Jesus bdyin gan'. 18 BiZi lu'u nisa gan' zioyaqué' na', uzulao raca
tu be bedun' huala gula, bi'a be nisa rxitin ladza. 1° Caora aruen ga'yo' xopa kilémetro
aoza'léyaqué' barco, blé'éyaqué' rza' Jesus lao nisa, aziogué' bago gan' re'yaqué' lu'u
barco. BiZi cana' guca bdzebitzegueyaqué'. 20 Na'ra una Jesus rébiné' leyaqué':

—Neé'édi' za' niga, bidzebile.

21 Bizi redaohueyaqué' ta tzu'u Jesus lu'u barco gan' yu'uyaqué'. Ca uyu'u Jesus lu'u
barco itu chi'zi bdyinyaqué' ru'a nisa gan' tzioyaqué'.

Ca bé yaca bené' beguiloyaqué' Jestis
22 Beteyu tula, biZi bega'n yaca bené' ru'a nisa lagun gan' uza' yaca ben' quie Jesus.
Na' bizi beza'la'adyi'yaqué' uyu'u yaca ben' quie Jesus tuzi barco de ru'a nisa. Léziré
beza'la'adyi'réyaqué' bizio Jesus 1éné' yaca ben' quiené' lu'u barco. 23 Na' bdyin yaca
barco tula gan', barco ta uza' ciudad Tiberias. Rega'nnan ga'ala' gan' udaoyaqué' yéta

1

xtila len bela, gan' bé'lé Jests Diuzi di'idza' gudyiné' 1ébé': “Xcalelo'. 24 BiZi caora

blé'éyaqué' nunu Jesus 1éné' yaca ben' quiené' zu gan', na' uyu'uyaqué' yaca barco de
gan' zioyaqué' ciudad Capernaum ta yeguiloyaqué' Jesus.

Naca Jesus ca quie yéta xtila nu'an yela' neban tuzioli

25 Cati bdyinyaqué' itzala' lagun, bedilayaqué' Jestus unayaqué' rébiyaqué' 1ébé':

—Maestro, ;ca bata blao' niga?

26 Na'ra una Jesus rébiné' leyaqué':

—Tali ca rnia' le'e, le'e rdale reguilole né'édi' dan' aodaole abelole. Cala reguilole
né'édi' dan' agulele quie yela' huaca bia' blé'éle. 27 Biquilole tuzi yela' huao yedu yebidyi.
pero ulequiloré yela' huao biyedu yebidyi, yela' huao nu'an yela' neban tuzioli. Léyela'
huao na' guna' le'e. Né'édi', bichi yugulu bené', bablu'e Xuza' Diuzi le'e cabé' ruzua'
di'idza' quié'. —Cana' guca una Jesus rébiné' leyaqué'.

28 Bizi rnabayaqué' 1ébé' rnayaqué':

—;Ca biZi reya'ala' huendo' ta huendo' ca re'en Diuzi?

29 Na'ra una Jesus rébiné' leyaqué':

—Ca ta re'en Diuzi huele, re'enné' galele quia' né'édi', ben' use'elé'.

30 BiZi unayaqué' rébiyaqué' lébé":

—;CabiZi yela' huaca huelo' ta ulu'elo' ilé'éndo' galendo' quio'? 3! Lena' rnando' dan'
yaca ben' xuzixta'oro udaoyaqué' yéta xtila lao mana lao lato ga bidyia yu'u con cabé'
ca rnan 1é'é guichi la'iya quie Diuzi: “Diuzi bé'né' ta udaoyaqué' yéta xtila za' guiba.”
—Cana' gudyiyaqué' Jesus.

32Na'ra una Jesus rébiné' leyaqué':

—Tali carnia' le'e. Cala Moisés bé'né' yéta xtila za' guiba, dechan' Xuza' Diuzi bé'né'n
ta udaoyaqué'. Lézi Xuza' Diuzi gunné' le'e yéta xtila ta za' guiba. 33 Léyéta xtila gun
Diuzi za'ten de guibd nu'an yela' neban tuzioli para yaca ben' nita' lao yedyi layu.

34 Na'ra unayaqué' rébiyaqué' 1ébé":

—Sefior, guncazo' yéta xtila nao guno'.

35 Bizi una Jesus rébiné' leyaqué':

—Né'édi' naca' 1éyéta xtila nu'an yela' neban tuzioli. Con nu yaca ben' guida nao
né'édi', biyeyudyi yedu yela' neban quieyaqué'. Huaca quieyaqué' ca quie ben' bitue,
ben' birbili. 3¢ Con can' baonécaza' le'e, ba'ala'cazi bablé'éle né'édi', biralele quia'. 37 Nu
yaca ben' gun Xuza' Diuzi guida nao né'édi', biyesebi'ayaqué'. 38 Né'édi' za' guiba ta uzua'
di'idza' quie Xuza', ben' use'ela' né'édi'. Hua' cabé' unané', bihua' taracazila'adya'. Hua'
cabé' mandado bé Xuza'. 3% Ca re'en Xuza' Diuzi, ben' use'ela' né'édi', re'enné' ni tu yaca
bené' guida nao né'édi' bicuiagui'yaqué'. Re'enné' usebancaza' leyaqué' dza gaca juicio.
40 Ca re'en Xuza' Diuzi, ben' use'ela' né'édi', re'enné' gata'cazi yela' neban tuzioli quie
yaca ben' gale quia' né'édi' Zi'iné'. Huasebana'yaqué' dza gaca juicio. —Cana' una Jesus
rébiné' leyaqué'.

41 Con ca be yaca ben' Israel una Jests uné' naqué' ca quie yéta xtila za' guib4, lena'
udyiala'adyi'yaqué' Jesus. 42 Na' nayaqué':

—Cala ben' niga Jesus, Zi'i José? ;Codmo né' naqué' ben' za' guiba, dechan' nubé'ro
xuziné' len Zna'né'?

43 Na'ra una Jesus rébiné' leyaqué':

—Ulesan, biinéle con ganzi quia'. #4 Nunu guida nao né'édi', chi biben Xuza', ben'
use'ela' né'édi', leyaqué'. Na'1éné'édi' usebancaza' leyaqué' dza gaca juicio. 45 Lu'u libro
ga yu'u di'idza' bzu yaca ben' udixogue' xti'idza' Diuzi rnan cani: “Diuzi ruziofie'ené'
lao yugulu yaca bené'.” Tana' rnia', con nu yaca ben' rzénaga ca na di'idza' quie Xuza',
uziofie'e Xuza' leyaqué'. Léyaca ben' na' guidayaqué' inaoyaqué' né'édi'.

46 "Nitu nitu yaca bené' binelé'éyaqué' Xuza'. Tuza' né'édi', ben' uza' ga zuné',
bablé'éda'né'. 47 Tali carnia'le'e, nuyacaben' gale quia', badecazi yela' neban quieyaqué'
tuzioli. 48 Naca' ca quie yéta xtila nu'an yela' neban tuzioli. 49 Yaca ben' xuzixta'oro
udaoyaqué' yéta xtila lao mana lao lato ga bidyia yu'u, pero bé' bdyin dza gatiyaqué'

gutiyaqué'. 50 Pero né'édi' rnia' quie yéta xtila uza' guiba, con nu yaca ben' gao len,
bigaticaziyaqué'. 51 Né'édi' naca' ca quie yéta xtila uza' guibd nu'an yela' neban tuzioli.
Con nu yaca ben' gao 1éyéta xtila nebancaziyaqué' tuzioli. Cuina' gatia' tacuenda gata'
yela' neban quie yaca bené'. Quie lena' bé'éla' quia' nacan ca yéta xtila nu'an yela' neban
tuzioli. —Cana' una Jesus rébiné' leyaqué'.

52BiZi yaca ben' Israel bé'léyaqué' laguedyiyaqué' di'idza' unayaqué':

—;Coémo na ben' niga gunné' bé'éla' quiené' gaoro?

53 Na'ra una Jesus rébiné' leyaqué':

—Tali ca rnia' le'e, né'édi' bichi yugulu bené', chi le'e bigaole bé'éla' quia, chi le'e
biyo'oréle ren quia', bigata' yela' neban quiele. 54 Nu yaca ben' gao bé'éla' quia' yo'o
ren quia', de yela' neban quieyaqué' tuzioli. Né'édi' huesebana'yaqué' dza gaca juicio.
55Bé'éla’ quia' nacan dugalo yela' huao gaole. Léziré ren quia' nacarén dugalo ta yo'ole.
56 Nu yaca ben' gao bé'éla' quia', yo'o ren quia', zulécaziyaqué' né'édi' tzaZe, 1€zi né'édi'
zulia'yaqué' tzaZe. 57 Xuza', ben' use'ela' né'édi', nebancaziné'. Na' bizi né'édi', nebana'
por nun quiené'. Lézi cana' gacaré quie ben' gao bé'éla’ quia', nebanyaqué' por nun quia'
né'édi'. 58 Né'édi' rnia' quie yéta xtila za' guibd. Con nu yaca ben' gao 1éyéta xtila na',
badecazi yela' neban quieyaqué' tuzioli. Pero quie yéta xtila lao mana ta udao yaca ben'
xuzixta'oro, ba'ala'cazi udaoyaqué'n, cati bdyin dza gatiyaqué' gutiyaqueé'.

59 Cana' una Jesus rébiné' leyaqué', lu'u idao' sinagoga ciudad Capernaum.

Ga ru'en di'idza' quie yela' neban tuzioli

60 Ca be yaca ben' can' unao Jesus, na' unayaqué' rébiyaqué' laguedyiyaqué':

—7Zédi gula naca ca di'idza' uné' ra'o. ;NuZi nezi bidan' unéné'?

61BiZi Jesds gucabé'né' ca pensari racayaqué' ru'eyaqué' di'idza' de que tziojé' contra
1ébé'. Na'ra uné' rébiné' leyaqué':

—;Quele resebi'le can' baonia'? 62 ;CabiZi huele chi ilé'éle né'édi', bichi yugulu bené',
yeyépa' yeya'a guiba ga zua' dza na'? 3 Bichi Be quie Diuzi, 1ébé' runné' yela' neban
quiele. Bibi de hue bé'éla' Zuba' quiele lao Diuzi. Ca di'idza' baonia' le'e, 1€di'idza' na'
nacan tali, rnén quie Bichi Be quie Diuzi, ben' run yela' neban. ¢4 Pero nenita' bala le'e
biralele quia'.

Cana' una Jesus rébiné' leyaqué', dan' neziné' desde caora na'te nu ben' gale quiené',
nu ben' bigale quiené'. Lézi neziné' nu ben' usedyin 1ébé' lao na'a yaca ben' guti 1€bé'.
65BiZi una Jesus rébiné' leyaqué":

—Lena' unia' le'e can', ni tu yaca bené' bisaque' guidayaqué' naoyaqué' né'édi', chi
Xuza' bibénné' yaca ben' sa'lé né'édi'. —Cana' una Jesus rébiné' leyaqué'.

66 Cana' guca apsanla'adyi' yaca ben' z€ Jesus, yaca ben' unao 1éné'. Bira uyoyaqué'
inaoyaqué' 1ébé' con ga ziogué'. ¢7 Cana' guca una Jesus rébiné' lao chipchopa ben'
quiené', ben' bega'n:

—Lézi le'e, ;re'enle ibiga'le tzala'la, bira inaole né'édi'?

68 Na'ra una Simén Pedro rébiné' 1ébé':

—Seflor, ;ca nuZila ben' tzioléndo', como tuzo' lué' rnao' di'idza' rguixogue'n quie
yela' neban tuzioli? ¢ Ca naca néto', bagulendo' quio'. Nezindo' lué' naco' ben' Cristo
7i'i Diuzi, ben' neban tuzioli.

70Na'ra una Jesus rébiné' leyaqué':

—Banebioga' lao chipchopa le'e gacale ben' quia', pero biZi ladole ni, zu tule nuelé
tuZe len bichi be xi'ibi'.

71Cauna Jesus cana', uné' quie Judas Iscariote, Zi'i ben' lao Simdn. LéJudas na' naqué'
tuZe len ichiptu yaca ben' quie Jests. Lébé' usedyinné' Jests lao na'a yaca ben' guti lébé'.

7

Yaca bi' bichi Jesus biguleyaqué' quiené’

1Beyudyi guca can', uza' Jests ziogué' estado Galilea. Bire'enné' suné' estado Judea,
dan'légan' na' rda yaca ben' Israel re'enyaqué' gutiyaqué' 1ébé'. 2Dan' baruen bago quie
lani quie yu'u guizi, 3 na'ra una yaca bi' bichi Jesuts rébiné' 1ébé":

—Biyega'nlo' niga, beyo estado Judea tacuenda yedilo' yaca ben' rnao lué' ta in-
eziréyaqué' cabé' ruelo'. 4 Chi re'enlo' inezi yaca bené' cabé' ruelo', bihuelo' negachi'zi.
Na' como baruelo' tu ta binelé'é yaca bené', bza'lao bénan zaca'lao ta ilé'é yaca bené'.
—Cana' unayaqué' rébiyaqué' 1€bé'.

5Nica yaca bi' bichi Jests biguleyaqué' quiené'. ¢ BiZi una Jesus rébiné' leyaqué":

—Binedyin horaulu'ena' yacabené' cata hua'ilé'éyaqué'. Pero canacale'e, huazaque'
tziole lani bitezi hora. 7 Yaca ben' nita' lao yedyi layu biudze'la'adyi'yaqué' le'e. Pero ca
nacané'édi', si, udze'la'adyi'yaqué' né'édi', dan' rguixogui'a ca naca tamedian rueyaqué'.
8 Uletzio le'e lani. Bisa' né'édi' na'a, dan' binedyin hora sa'a.

9 Ude beyudyi una Jesus cana', bega'ncaziné' estado Galilea.

Uyo Jests lani quie yu'u guizi

10 Ude uza' yaca bi' bichi Jests zioyaqué' lani, na'tera uza'réné' zioné' lani, pero
biuyogué' zaqué'lao, uyogué' negachi'zi. 11 BiZi yaca ben' Israel reguiloyaqué' 1€bé' ga
raca lani unayaqué' rébiyaqué' laguedyiyaqué":

—;Gazi zio Jesus?

12BiZi yaca ben' z€ unéyaqué' quie Jesus. Balayaqué' unayaqué' naqué' ben' huen. Na'
ibalayaqué' unayaqué' binaqué' ben' huen, unayaqué' rdané' rzi'né' yé' yaca bené'.

13 BiZi yaca bené' rnéyaqué' negachi'zi quie Jesus, dan' rdzebiyaqué' ye yaca ben'
rnabé' quieyaqué'.

14 Araca gatzo lani cati uyu'u Jesus lu'u idao' rnabé'ra zu na', na' uzulaohué' rusédigué'
yaca bené'. 15Na' du rebanyaqué' unayaqué' rébiyaqué' laguedyiyaqué":

—;Como ben' niga ruegué' zi riofie'e? ;Gazi uyoné' huesédi?

16 Na'ra una Jesus rébiné' leyaqué':

—Ca di'idza' rusédia' le'e niga, binacan di'idza' quia' cuinza', nacan di'idza' quia' len
ben' use'ela' né'édi'. 17 Chi nu yaca ben' re'en hue ca re'en Diuzi, lena' huaneziyaqué'
cabé' naca di'idza' rnia', chi tuZe rnélia' Diuzi, o chi rnia' ta racazi la'adya'. 18 Nu ben'
rné taracazila'adyi'né' re'enné' para gue'en ja bené' [ébé'. Pero nu ben' rnélé Diuzi tuZe,
ru'ené' di'idza' li, birzi'né' yé'.

197; Quele Moisés bénné' le'e ley quie Diuzi? Na' bizi le'e birue quiele cabé' na ley na'.
;Ca bixquien' re'enle gutile né'édi'?

20 Na' biZi una yaca bené' rébiyaqué' lébé":

—Yu'ulo' bichi be quie taxi'ibi'. ;Ca nuZi re'en guti lué' dan' nao' can'?

21Na' una Jesus rébiné' leyaqué':

—Le'e rebanele cabé' bia' yela' milagro quia' tu dza huezila'adyi'. 22 BiZi Moisés béné'
mandado bzu xuzixta'oro tu xédyidao' cuin xcuidi'dao' byu. Pero tanéro xuzixta'otelaro
bé' can', cala Moisés. Léscan' le'e ruzule tu xédyidao' xcuidi'dao' byu quiele, ba'ala'cazi
dza huezila'adyi'. 23 Le'e naole ruele ca una Moisés, ruzule tu xédyidao' xcuidi'dao' byu
quiele ba'ala'cazi dza huezila'adyi' tacuenda uzucazile di'idza' ca uné'. Na' bizi né'édi',
dan' beyua' tu ben' Zi dza huezila'adyi', lena' rdza'tzeguele né'édi'. 24 Biichugulile con
ganzi. Cati ichugulile, ulechuguli tu ta yu'u ni'a xnezi quie. —Cana' una Jesus rébiné'
leyaqué'.

Uné Jesus quie ga zé'é
25BiZi bala yaca ben' nita' ciudad Jerusalén unayaqué' rébiyaqué' laguedyiyaqué':
—Calaben' niga reguilo yaca ben' rnabé' ta gutiyaqué'1ébé'? 26 Zaca'lao za' jaben' zé
na' zéné' rnéné'. Bibi reyaZo yaca ben' rnabé' bihueyaqué' quiené'. ;Cala baneziyaqué'
tali naqué' Cristo? 27 Ra'o baneziro dyé'édi ga yedyi goloné'. Pero cati guida ben' Cristo,
nica neziro ga yedyi galogué'. —Cana' unayaqué' rébiyaqué' laguedyiyaqué'.

28 Cana' guca zé€ Jesus lu'u idao' rnabé'ra quie yaca ben' Israel rusédiné' leyaqué', na'
bené' ca rna yaca bené'. Na'ra unéné' zidzo rébiné' leyaqueé":

—Cabé' le'e banubé'le né'édi', banezile ga gologa'. Pero cala bida' ta racazi la'adya'.
Bida' tanun quie ben' zu tuzioli, ben' binubé'le. 29 Pero né'édi', nubé'da'né'. Uza' ga
zuné', LEleébé' use'ela'né' né'édi'. —Cana' una Jesus rébiné' leyaqué'.

30 Cana' guca gu'unyaqué' guxuyaqué' hueyaqué' 1€bé' preso, pero bibeyaZoyaqué'
guxuyaqué' 1ébé', dan' binedyin dza idyinné' lao na'ayaqué'. 3! Pero yaca ben' zg,
guleyaqué' quiené'. Na'ra unayaqué":

—Talicazi ben' ni naqué' ben' Cristo. Por nun quie yela' huaca quiené' béné', lena'
aoneziro naqué' ben' Cristo. ;Ca nuZira guida huera yela' huaca ca 1ébé'?

Yaca ben' partido fariseo, ben' rnabé' yaca, use'ela'yaqué’ policia ta tzeguéxoyaqué' Jesus

32 Caora be yaca ben' partido fariseo ca di'idza' ru'e yaca bené', na' leyaqué' len xan'
pxuzi, use'ela'yaqué' yaca policia lu'u idao' rnabé'ra ta tzeguéxoyaqué' Jesus. 33 Na'ra
una Jesus rébiné' yaca bené":

—Dza nababa dzazi zulia' le'e niga, te na' yeya'a gan' zu ben' use'ela' né'édi'. 34 Le'e
huadale yeguilole né'édi', pero biyedzelele né'édi', dan' bisaque' guidale gan' yeya'a.

35Na' biZi yaca ben' Israel rnabayaqué' rébiyaqué' laguedyiyaqué':

—;Ca gaZi yeyo ben' niga, na' ra'o biyedzelero gan' yeyogué'? ;Huayogué' gan' nita'
yaca ben' quiero, ben' uza' yaca zio yaca yedyi griego? ;Cala huayoné' usédiné' yaca
ben' griego? 3¢ ;Ca biZi re'en ina di'idza' uné' ra'o: “Le'e huadale yeguilole né'édi', pero
biyedzelele né'édi', dan' bisaque' guidale gan' yeya'a.”?

Rné Jestis quie yao nu'an yela' neban

37Mero dza yeyudyi lani nacan dza belao. Lédza na' uzuli Jests uné' zidzo rébiné' yaca
bené":

—Con nu yaca ben' rbili, ruen zi inaoyaqué' né'édi' tacuenda gata' ta yo'oyaqué'.
38 Con nu ben' rale quia', gaca quiené' con ca rné 1€'é guichi la'iya quie Diuzi: “Huaca
laxta'oyaqué' ca quie ga de yao nu'an yela' neban.”

39 Caora cati una Jesus cana', quie Bichi Be quie Diuzi uné'. Na' huadyin dza huayu'u
Bichi Be quie Diuzi lu'u guicho laxta'o yaca ben' rue quie quie xti'idza' Jesus, pero
binedyin dza gaca can' dan' bineyo Jesus guiba ta tzeque'né' cuéta 1é'é Diuzi.

Ga rbio yaca bené' zé cue' laguedyiyaqué’

40 Entre bala yaca bené' be ca una Jesus, na' biZi unayaqué' rébiyaqué' laguedyiyaqué':

—Tali ben' niga naqué' ben' rguixogue' xti'idza' Diuzi, ben' una Diuzi ise'ela'né'.

41Balayaqué' unayaqué":

—LElEbé' naqué' ben' Cristo, ben' use'ela' Diuzi.

Na' ibalayaqué' unayaqué':

—;Quele, cala estado Galilea za' ben' Cristo? 42Lé'é guichi la'iya quie Diuzi rnén quie
ben' Cristo naqué' ben' Zi'isuba rey David, ben' galo yedyi Belén, mero yedyi ga uzu rey
David. —Cana' unayaqué' rébiyaqué' laguedyiyaqué'.

43 Cana' guca, dan' brojé' zé cue' unayaqué' di'idza' udeudela quie Jests. 44 Lena'
balayaqué' gu'unyaqué' guxuyaqué' Jesus ta udze'yaqué' 1ébé' lu'u dyiguiba, pero
bibeyaZoyaqué'.

Yaca ben' rnabé' biguleyaqué' quie Jests

45 Yaca ben' naca policia, ben' napa dyin quie idao' uyoyaqué' regunni'ajé' Jesus
bedyinyaqué' ga nita' yaca ben' partido fariseo len yaca xan' pxuzi. BiZi na' una yaca
ben' partido fariseo len yaca xan' pxuzi rébiyaqué' policia:

—;Bixquien' bibequié'le 1ébé'?

46 Na'ra bequébi yaca policia rébiyaqué' leyaqué':

—Nitu nitu nunu rné ca 1€bé'.

47Na'ra una yaca ben' partido fariseo rébiyaqué' leyaqué':

—Lente le'e babé'le lato uzi'né' le'e yé'? 48 ;BiZi binezile nitu yaca ben' rnabé', 1ézi
nitu ben' partido fariseo, biguleyaqué' quiené'? 49 BiZi yaca ben' yedyi bineziyaqué' ca
na 1€'é guichi la'iya quie Diuzi. Lélena' dan' nacayaqué' ben' yu'u de'. —Cana' una yaca
ben' rnabé' rébiyaqué' yaca policia.

50 Bizi Nicodemo naqueré' ben' partido fariseo, ben' uyo yegue'lé di'idza' Jesus rtze',
uné' rébiné' yaca ben' laguedyiné":

51 —Segtin ca naca ley quiero, biru'en lato ichugobé'ro quie yaca bené' chi bineyero
bi rueyaqué'.

52Bizi unayaqué' rébiyaqué' Nicodemo:

—;Lézi lué', za'rao' estado Galilea? Psédin una' 1é'é guichi la'iya quie Diuzi, hualé'élo’
biuza' ben' ise'ela' Diuzi estado Galilea.

53 Na'ra beza'yaqué' zeyoyaqué' Zan yu'u quie quieyaqué'.

8

Ni nan quie nigula zu xquiuhue, rtilé' ben' tula

1 BiZi Jests uZi'né' ziogué' ga zu ya'a laona ya'a Olivos. 2 Cati uyani' dza tula,
zeyo Jesus lu'u idao' rnabé'ra. Na' begu'udi' yaca bené' gan' zéné'. BiZi na' ure'né'
rusédingé' leyaqué'. 3Na'ra yaca ben' rusédi ley quie Moisés len yaca ben' partido fariseo,
uquié'yaqué' tu nigula, ben' rdalé be'mbyu binaca xquiuhue. Bablé'é bené' bin' bé nigula
na' len be'mbyu. Cana' guca dan' béxoyaqué' nigula na' lado ben' z€ gan' nita'yaqué'.
4 Na'ra unayaqué' rébiyaqué' Jesus:

—Maestro, bablé'é yaca bené' bin' bé nigula ni, aptilé' be'mbyu binaca xquiuhué'.
5Rnén 1€'é guichi ley quie Moisés de quie reya'ala’ gutiro con yo ben' rue cabé' bé nigula
niga. ;Cabizi nao' lué'? —una yaca ben' na' gudyijé' Jesus.

¢ Unayaqué' can' ta yeyaqué' cabiZi yequébi Jesus. Reguilola'adyi'yaqué' ta gaoyaqué'
1€bé" xquia. Na' biZi Jests byéchoné' layula uzulaoné' béné' letra layu conlé zZbené'.
7Como dan' rnabazi rnabayaqué' 1ébé', cana' guca bezuling' uné' rébiné' leyaqué':

—Nutezi le'e bibi xquia nehua!, tanéro le'e ulequi nigula ni yo.

8 Na' bizi beyéchoné' tatula layu. Béné' letra tatula layu conlé Zbené'. ° BizZi yaca
ben' nita' ga z€ Jesus, bé' beyaqué' bi una Jesus, gucabé'yaqué' pensari quieyaqué' raon
leyaqué' xquia. Cana' guca beza' tu huio tu huioyaqué'. Tanéro beza' yaca ben' gula,
cana' guca beza' lao yuguluteyaqué'. Bega'n nigula ituziné' gan' zé Jesus. 10 Caora bezuli
Jesus, blé'éné' nuranu yaca bené' dyila'. BiZi ituzi nigula bega'n gan' zé Jesus. Na'ra una
Jesus rébiné' nigula:

—Nigula, ;ganaZi yaca ben' rao lué' xquia? ;Quele nitu nitu nunu ichugobé' quio'?

1 BiZi una nigula na' rébiné' 1ébé":

—Nunu ichugobé' quia', Sefior.

Na'ra una Jesus rébiné' [ébé':

—Nica né'édi' biichugobi'a quio'. Pues na' beyo, bira huu' bizinaquezi.

Jestis naqué’ ca quie tu gui' ta useni'n quie yugulu ben' rda lao lato lao chula

12Uné Jesus tatula rébiné' yaca bené':

—Naca' ca quie tu gui' ta useni'n quie yugulu ben' rda lao lato lao chula. Chi nu
yaca bené' nao né'édi', bitayaqué' lao lato lao chula. Huadayaqué' ga rseni' xni' gui',
ga idzeleyaqué' yela' neban tuzioli.

13 Na'ra una yaca ben' partido fariseo rébiyaqué' Jesus:

—Lué' rnélo' cule quio' cuinzo'. Ca di'idza' rnélo' na' bibizaca'n.

14 BiZi una Jesus rébiné' leyaqué':

—Ba'ala'cazi rnia' cule quia', pero zaca' di'idza' rnia', dan' banezda' gan' za'a, banezda'
gan' yeya'a. Pero ca naca le'e, nica nezizile gan' za'a, nica nezizile gan' yeya'a. 1> Le'e
rchugobé'le cabé' raca lao yedyi layu. Pero ca naca né'édi', nitu nitu nunu rchugobi'a
quie. 16 Pero chi ichugobi'a quie bené', hua' tu ta yu'u ni'a xnezi dan' cala cuinza'

ichugobi'a, ichugobé'lécaza' Xuza', ben' use'ela' né'édi'. 17 Lu'u libro ga yu'u ley quiele,
rnén quie chopa ben' naca testigo. Chi tuzi carnayaqué', lena' nacan tali cabé' rnéyaqué'.
18 Bizi nia' le'e, né'édi' rnia' cule quia', 1€zi rnéré Xuza', ben' use'ela' né'édi', cule quia'.

19 Na'ra unayaqueé' rébiyaqué' 1€bé":

—;GaZi nao' zu xuzo'?

BiZi una Jesus rébiné' leyaqué':

—Cabé' le'e, binubé'le né'édi'. Lézi cana' binubé'le Xuza'. Chi le'e nubé'le né'édi', 1ézi
cana' huebé'réle Xuza', ben' use'ela' né'édi'. —Cana' una Jesus rébiné' leyaqué'.

20 Una Jesus cana' tu nersédiné' yaca bené' lu'u idao' rnabé'ra ga Zuba tu caja ga
rudze'yaqué' gun. Pero nituyaqué' bibeyaZoyaqué' guxoyaqué' [ébé', dan' binedyin hora
idyinné' lao na'a yaca ben' rnabé'.

Na Jesus: “Nitule bisaque' yeza'le gan' yeya'a”

21Una Jesus tatula rébiné' leyaqué":

—Neé'édi' hueya'a guibd ga uza'a. Le'e hueguilole né'édi', pero huatile du nao dula'
xquia quiele le'e. Nitule bisaque' yeza'le gan' yeya'a.

22Na'ra una yaca ben' Israel rébiyaqué' laguedyiyaqué":

—Cala gutiné' cuinné'? ;Cala lena' dan' unané': “Bisaque' yeza'le gan' yeya'a™?

23Na'ra una Jesus rébiné' leyaqué':

—Le'e za'le lao yedyi layu niga, pero né'édi' naca' ben' za' guibd. Le'e nacale quie ben'
lao yedyi layu niga, pero né'édi' binaca' quie ben' lao yedyi layu niga. 24 Tana' lena' rnia'
le'e, huatile du nao dula' xquia quiele le'e. Huatile conlé dula' xquia quiele chi biralele
ca nia' nu naca'.

25 Na'ra unayaqué' rébiyaqué' Jesus:

—;Nuzi naco' lué'?

Na' una Jesus:

—Desde dza na'te, baonia' le'e nunaca'. 26 Tazé de ta inia' le'e, 1€zi tazé de ta ichugulia'
quiele le'e. Xuza', ben' use'ela' né'édi', rnégué' puro di'idza' naca li. Ca di'idza' baonia'
le'e, 1édi'idza' na' beda' una Xuza' né'édi'. —Cana' una Jesus rébiné' leyaqué'.

27 Pero na' yaca ben' biuyofie'eyaqué' cati uné Jests quie Xuziné'. 28 Tana' lena' uné'
rébiné' leyaqué':

—Cati baolisale né'édi' sibi, né'édi' bichi yugulu bené', 1écana' inezile nuZzi naca'. Lézi
ineziréle cala ta racazi la'adya' rua', den' rnécaza' ca ta bziofe'e Xuza' né'édi'. 2° Xuza',
ben' use'ela' né'édi', zulécazé' né'édi' tuZe. Birsanné' né'édi' zua' tuza', dan' ruzucaza'
di'idza' cabé' rnané'. —Cana' una Jesus rébiné' leyaqueé'.

30 Ca be yaca bené' ca una Jesus, caora na' gule yaca ben' zé quiené'.

Ni rnén quie yaca ben' rale len yaca ben' birale

31BiZi una Jesus rébiné' yaca ben' Israel con bala yaca ben' rale quiené":

—Chi le'e naole hue quiele can' rnia' le'e, nacacazile ben' quia'. 32 Lena' huanezcazile
nacan tali ta una Diuzi. Lena' dan' gacale libre. —Cana' una Jesus rébiné' leyaqué'.

33 Na'ra unayaqué' rébiyaqué' 1ébé':

—Néto' nacando' Zi'isuba Abraham. Desde dza na'te banacando' libre. ;Cémo lué'
nao' gacando' libre?

34Na'ra una Jesus rébiné' leyaqué":

—Tali ca rnia', nu ben' rue xquia, naca quieyaqué' ca quie ben' nada'o. Naca xquia
quieyaqué' ca quie xa'nyaqué'. 35 Nu ben' nada'o, binaqué' familia quie xa'nné'. Pero
nu Zi'i xa'nné', nacacazibi' familia quie xa'ne. 3¢ Chi yeZi Zi'i Diuzi xquia quiele, talicazi
nacale libre. 37 Banezda' le'e nacale ben' Zi'isuba Abraham, pero re'enle gutile né'édi',
dan'rsebi'le di'idza' rnia' le'e. 38 Né'édi' rnia' cabé' una Xuza' né'édi'. Pero na'le'e ruzule
di'idza' cabé' mandado rue ben' naca xuzile le'e. —Cana' una Jesus rébiné' leyaqué'.

39 Na'ra unayaqué' rébiyaqué' Jesus:

—Abraham naqué' xuzindo'.

BiZi una Jesus rébiné' leyaqué":

—Chi nacale dugalo Zi'i Abraham, hueréle can' béné'. 40Ba'ala'cazi aonia' le'e di'idza'
li ca ta una Diuzi né'édi', na' le'e re'enle gutile né'édi'. Bibé Abraham cana'. 41 Le'e ruele
laga ca rue ben' naca xuzile.

Na'ra unayaqué' rébiyaqué' Jesus:

—Binacando' Zi'i ben' tula. Tuzi Diuzi naqué' xuzindo'.

42Bizi una Jesus rébiné' leyaqué':

—Chi tali naca Diuzi xuzile, huadyé'éle né'édi' dan' uza' ga zu Diuzi. Calabida' taracazi
la'adya', den' bida' tanun quie Diuzi. 43 ;Bixquien' bire'enle yele con ca rnia'? Pues nia'
le'e, birele dan' bire'enle hue quiele con ca rnia'. 44 Xan' taxi'ibi' naca xuzile. Lena' dan'
re'enle hueréle cabé' ruenan. Desde cana'te rutinan bené', biruenan tali. Ca pensari
yu'u laxta'onan, cana' rzi'nan yé'. Nacanan ben' huizi' yé'. Nacarénan xuzi yugulu ben'
huizi' yé'. 45Dan' rnia' le'e ta naca tali, ta yu'u ni'a xnezi, quie lena' bire'enle galele quia'.
46 ;Nuzi le'e ulenacara chi né'édi' de dula' quia'? Chirnia' ta naca tali, ;bixquien' biralele
quia'? 47 Nu ben' naca quie Diuzi, uzénagayaqué' xti'idza' Diuzi. Pero le'e, dan' binacale
ben' quie Diuzi, lena' bire'enle uzénagale hue quiele xti'idza' Diuzi. —Cana' una Jesus
rébiné' leyaqué'.

Tu binegalo Abraham bazucazi Cristo

48 Na'ra una yaca ben' Israel rébiyaqué' Jesus:

—Cala tali rnando' naco' ben' samaritano bayu'ulo' bichi be xi'ibi'?

49 BiZi una Jesus rébiné' leyaqué':

—Biyu'a bichi be xi'ibi'. Ca ta rua', rua' Xuza' ben' Ze. Na' biZi le'e, rutasi runiole
né'édi'. 50 Né'édi' bihua' cuina' ben' Ze, pero zucazi ben' rue né'édi' ben' Ze. Lébé'
ichugobé'mé' quiele. 5! Tali ca rnia' le'e, chi nu yaca ben' hue quie di'idza' rnia',
bigaticaziné'.

52Na'ra una yaca ben' Israel rébiyaqué' 1€bé':

—Baguquelindo' yu'ucazo' bichi be xi'ibi'. Pues Abraham len yaca ben' udixogue'
xti'idza' Diuzi, gutiyaqué'. Na' biZi lué' nao': “Chi nu yaca bené' hue quie di'idza' rnia',
bigaticaziné'.” 53 ;Nacaro' lué' ben' Ze ca xuzixta'ondo' Abraham? Lébé' gutiné', 1éziré
gutiré yaca los demds ben' udixogue' xti'idza' Diuzi, na'a jca nuZi nao' naco' lué'?

54Na'ra una Jesus rébiné' leyaqué':

—Chi rua' cuina' ben' Ze, bibi zaca'n ca nia'. Pero Xuza', ben' nale naca Diuzi quiele,
1éné' ruené' né'édi' ben' Ze. 55 Né'édi' nia' le'e binubé'le 1€bé', pero né'édi' si, nubé'da’
1ébé'". Chi inaro de que nia' binubé'da' 1ébé', lena' nacaria' ben' huizi' yé' ca le'e. Pero
biinia' can', como dan' nacan tali nubé'da' 1ébé', ruzua' di'idza' quiené'. 56 Bedaohue
xuzixta'ole Abraham dza blé'éné' bdyina' yedyi layu.

57Na'ra una yaca ben' Israel rébiyaqué' Jesus:

—Binedyinlo' gatzo gayuhua iza, ;cémo lué' nao' blé'élo' xuzixta'ondo' Abraham?

58 Na'ra una Jesus rébiné' leyaqué":

—Tali ca rnia' le'e, tu binegalo xuzixta'ole Abraham, bazucaza' né'édi'. —Cana' una
Jesus rébiné' leyaqué'.

59 Bizi na' uZi'yaqué' yo gu'unyaqué' quiyaqué'n Jesus. Na' ubigué' tzala'la lu'u idao'
rnabé'ra berogué' bedené' ziogué' ladoyaqué'.

9

Beyue Jestis tu ben' laochula
1 Gan' uZi' Jesus zioné' blé'éné' tu ben' laochulacazi nacaté' gologué' naqué' xcuidi'.
ZNa'ra una yaca ben' quie Jesus rébiyaqué' 1ébé":
—Maestro, ;bixquien' golo ben' niga nechula laohué'? ;Nu quie dula' xquia guca
lachué' can'? ;1dula' xquia quie xuzé', o chi dula' xquia quie cuinzé'?
3Na'ra una Jesus rébiné' yaca ben' quié:

—Cala gucan quie dula' xquia quie cuinzé', ni quele dula' xquia quie xuziné'. Gucan
can' tacuenda inezi yaca bené' cabé' hue Diuzi yela' huaca quiené' gacaléné' 1ébé'. 4 Na'
nia' le'e na'a te dza naca baguin racaten dyabé' hua' dyin quie Xuza', ben' use'ela' né'édi'.
Cati baodze', nuranu saque' hue dyin. 5 Tu raca zua' lao yedyi layu, naca' ca quie gui'
rseni'n ga naca chula ta ilé'é yaca bené'.

6Ude beyudyi una Jesus cana', uru'uné' Zen' layu, béné' ledao' gun' conlé Zen' quiené'.
Ude na' uzi'né'n blépiné'n lao ben' laochula. 7 Na'ra una Jesus rébiné' ben' laochula:

—Uyo yetibi laolo' lu'u pozo nisa lao Siloé, ta inaro xti'idza'ro: Pozo nisa quie ben' uyo
lao laza ben' tula.

BiZi uyo ben' laochula yetibiné' laohué', na' biZi bedyinné' zan yu'u quiené' baoyalo
laohué' barlé'éné'. 8 Na'ra yaca ben' nita' ga'ala' ga zu ben' abeyalo laohue, len yacara
los demads ben' tula, ben' bezaque chi 1éné' reque'né' rnabé' gun, caora na' unayaqué'
rébiyaqué' laguedyiyaqueé':

—;Cala ben' niga reque' rnaba gun yugu dza?

9Bala yaca bené' unayaqué':

—Lélébe'.

Ibalayaqué' unayaqué":

—LEbé' raquero.

Pero biZi cuincazi ben' beyalo laohue uné":

—Léné'édi".

10 Na'ra unabayaqué' lébé':

—¢BiZi bao' ta belé'élo'?

11 Na'ra bequébiné' rébiné' leyaqué":

—Lében' lao Jesus béné' gun' blépiné'n laohua'. Bé' beyudyi blépiné' gun' laohua',
na'ra uné' né'édi': “Uyo yetibi laolo' lu'u pozo nisa lao Siloé.” BiZi na' uya'a yetiba'
laohua', cana' guca' barlé'éda'.

12Na'ra unabayaqué' 1éné":

—;GanaZi ben' nao' cana'?

Na'ra uné':

—Binezda' gala zioné'.

Yaca ben' partido fariseo, pquépiyaqué' ben' beyalo laohue bi guca quiené'

13 Na'ra uquié'yaqué' ben' beyalo laohue psedyinyaqué' 1ébé' gan' nita' yaca ben'
partido fariseo. 14 Cana' béyaqué', dan' beyue Jesus laohue ben' na' dza saodo, dza
huezila'adyi'. 15 Na'ra pquépiyaqué' ben' beyalo laohue ca guca dan' belé'éné'. Cani uné'
rébiné' leyaqué':

—Blépigué' gun' laohua'. Ude na' uya'a yetiba'n. Cana' guca belé'éda’.

16 Na'ra una bala yaca ben' partido fariseo:

—Ben' nao' bé can', binaqué' ben' quie Diuzi, dan' bibéné' bala dza huezila'adyi'
quiero.

Na' biZi ibalayaqué' unayaqué":

—Chi naqué' ben' napa dula' xquia, ;cabiZi guca béné' yela' huaca ta belé'é ben' niga?

Cana' guca unéyaqué' di'idza' udeudela. 17 Na'ra unayaqué' rébiyaqué' ben' beyalo
laohue:

—;CabiZi nao' lué' quie ben' nao' beyue laolo'?

Na'ra uné' rébiné' leyaqué':

—Né'édi' rnia' naqué' ben' use'ela' Diuzi. —Cana' uné' rébiné' yaca ben' partido
fariseo.

18 Pero bigulecaziyaqué' chi tali guqué' ben' laochula. Na' tacuenda yezacalao bi guca
quiené', guZiyaqué' xuzi Zna' ben' beyalo lachue. 1° Na'ra unabayaqué' xuzi Zna' ben' na'
rébiyaqué' leyaqué':

—Zi'lle ni unale nechula laoné' cati uzutené'? Chi nale nechula laoné', ;cémo
barlé'éné' na'a?

20 Na' biZi unayaqué' rébiyaqué' leyaqué":

—Nando' Zi'indo'. Nezindo' desde bdao'tené' nechula laoné'. 21 Binezcazindo' bi
guca dan' barlé'éné'. Nica nezizindo' nu ben' bé ta belé'éné'. Banacané' ben' huaca.

Ulenabacarané' 1éné'. Huanané' cuinné' bi guca quiené' dan' barelé'éné',

22 Cana' una xuzi Zna' ben' beyalo lacohue, dan' rdzebiyaqué' bi hue yaca ben' rnabé',
como dan' banuZi'a yacaben' rnabé' bihue'yaqué' lato tzu'uben' lu'uidao' sinagoga, ben'
rale quie Jesus naqué' ben' Cristo. 23 Tana' lena' unayaqué' rébiyaqué' yaca ben' rnabé":
“Banaqué' ben' huaca. Ulenabacarané' 1éné'.”

24 BiZi yaca ben' rnabé' guziyaqué' tatula ben' beyalo lachue, unayaqué' rébiyaqué'
1ébé":

—Tali una néto', dan' huecazi Diuzi ca inao'. BiZi néto' banezindo' ben' na' naqué'
ben' de dula' xquia quie.

25Na'ra una ben' beyalo laohue rébiné' leyaqué":

—Binezicazida' chi naqué' ben' de dula' xquia quie, o chi bede dula' xquia quiené'.
Zelao na' ta nezda', guca' ben' laochula, biZi na'a barelé'éda’'.

26 Lena' unabayaqué' 1ébé' tatula:

—;BiZi béné' quio' dan' nao' beyuené' lué'?

27Na'ra uné' rébiné' leyaqueé":

—Baonia' le'e can' béné', pero bibi bala ruele quia'. ;Bixquien' rnabale né'édi' tatula?
(Cala re'enle inaoréle 1ébé', gacale ben' quiené'?

28 Bizi mazara bdza' yaca ben' rnabé' 1ébé' rébiyaqué' 1ébé':

—Lué' naolo' ben' na'. BiZi néto' naondo' rzundo' di'idza' ca una Moisés. 2° Néto'
banezindo' dyé'édi ca bé Diuzi bé'léné' Moisés di'idza'. Pero quie ben' na', nica nezindo'
ga za'né'.

30 Na'ra uné ben' beyalo lachue rébiné' leyaqué':

—Nacan ta yebanero ca nale, nale binezile ga za'né'. ;Cémo binezile ga za' tu ben'
guca beyuené' né'édi' barlé'éda' na'a? 31 Dyé'édi neziro bire Diuzi yaca ben' napa dula'
xquia. Con tuzi yaca ben' rionla'adyi' 1ébé', yaca ben' rue quie xti'idzé', 1jé' re Diuzi
quiejé'. 32 Desde ure'te lao yedyi layu, nunu nehue cabé' bé ben' niga, béné' ta yelé'é
tu ben' laochulacazi nacaté' gologué'. 33 Chi ben' na' biuza'né' tzioné' lao Diuzi, bibi de
huené' cuinziné'.

34Na'ra una yaca ben' partido fariseo rébiyaqué' 1€bé":

—Yela' ben' mala quio' naco' can' gololo'. ;Na' como lué' re'enlo’ yexi'idze'lo' néto'
uziofie'elo' néto'?

Can' guca ulioyaqué' 1ébé' lu'u idao' sinagoga.

Ben' birale quie Jesus naca quieyaqué' ca quie ben' laochula

35 BiZi Jests uneziné' ulio yaca ben' partido fariseo ben' baoyalo laohue lu'u idao'
sinagoga. Na' bedila Jesus 1€bé' uné' rébiné' lebé':

—Ralelo' quie ben' naca Zi'i Diuzi?

36 Na'ra una ben' baoyalo lachue rébiné' Jesus:

—Sefior, una nu ben' na' tacuenda galeda' quiené'.

37Na'ra una Jesus rébiné' 1ebé':

—Ne&'édi', ben' ru'elé lué' di'idza', naca' ben' na'.

38 Caora na' uditzo Zibiné' lao Jesus rébiné' 1ébé":

—Baraleda' quio', Sefior.

39 Na' biZi una Jesus rébiné' 1ébé':

—Neé'édi' bida' lao yedyi layu ta hua' juicio. Léziré bida' tacuenda yelé'é yaca ben'
birlé'é. Pero quie yaca ben' bire'en gale quia', bida' ta yechula laohueyaqué'.

40 Bizi bala yaca ben' partido fariseo nita'yaqué' ga'ala' ga zé Jesus, bé' beyaqué' can'
unané', na'tera unayaqué' rébiyaqué' 1ébé":

—BiZi canao'? ;Nacaréndo' ben' laochula?

41Na'ra una Jesus rébiné' leyaqué':

—Chi tali binezile bi ruele, bide dula' xquia quiele. Pero como dyé'édi banezile bi
ruele, lena' decazi dula' xquia quiele.

10

Una Jesus tu di'idza' quie beco' Zi'ila' len quie ben' rapa 1éba’, ben' naca xa'mba’

1°Tali ca rnia' le'e, nu ben' bitzu'u ru'a corrale ga yu'u beco' Zi'ila', den' negachi'
ru'uné' xcu'udzule, 1ében' na' naqué' ben' uban, ben' re'en cuan beco' Zi'ila'. 2Ben' ru'u
ru'acorrale, ga yu'ubeco'zi'ila', Iében' na' naqué' dugalo ben' rapabeco' Zi'ila', ben' naca
xa'mba'. 3 Ben' rapa ru'a corrale, rsalogué' ru'a corrale ta tzu'u ben' rapa beco' Zi'ila',
ben' naca xa'mba'. BiZi rezaque yaca beco' Zi'ila' xchi' ben' rapa 1éba', ben' naca xa'mba'.
RéZigué' tu tuba' segiin cabé' laoba' quie quiejaba' ta cuiogué'ba' lu'u corrale. 4 Rde
reyudyi rbiogué' lao yuguluteba', na' rebialao ben' rapa 1éba' laoyacaba'. BiZi leyacaba!
yenaoyacaba' ben' rapa 1éba', ben' naca xa'mba' dan' rezaqueyacaba' xchi'né'. > Pero
binaoyacaba' ben' binubé'yacaba'. HuaZunoyacaba' 1€bé', dan' binubé'yacaba' xchi'né'.
Rezaqueyacaba' cala ben' rapa 1éba', ben' naca xa'mba'. —Cana' una Jesus rébiné' yaca
bené'.

6 Létu di'idza' ni gudyi Jesds yaca bené', pero biZi biuyofie'ejé' bi na di'idza' una Jesus
quie xa'n beco' Zi'ila'.

Jestus naqué' dugalo ben' rapa beco' Zi'ila', ben' naca xa'mba’

7Na'ra una Jesus tatula rébiné' leyaqué':

—Tali ca rnia' le'e, né'édi' naca' ca quie ru'a corrale ga ru'u yaca beco' zi'ila'. 8 Yaca
ben' babida caora bineguida', gu'unyaqué' cuanyaqué' yaca beco' zi'ila'. Pero bizi yaca
beco' Zi'ila' bibéyacaba' bala inaoyacaba' leyaqué'. °Dan' naca' ca quie ru'a corrale, lena'
con nu yaca ben' tzu'u ru'a corrale gan' zua', 1éléyaca ben' na' gata' yela' neban quiejé'
tuzioli. Huaca quieyaqué' ca quie yaca beco' Zi'ila' ru'u rero lu'u corrale ga de guiZi ya'a
ta gaoyacaba'.

10 'Rida yaca ben' uban ta cuanyaqué' gutiyaqué' udyiagui'yaqué' yaca bené'. Pero
bida' né'édi' ta gata'cazi yela' neban quieyaqué' tuzioli. 11 Né'édi' naca' dugalo ben' rapa
beco' Zi'ila', ben' naca xa'mba'. Zua' puesto gatia' tacuenda bicuiagui'yacaba'. 12 Pero
nu ben' rue dyin de laZo, cati ilé'éné' za' lobo, caora na' izunogué' uca'nné' yaca beco'
zi'ila', dan' binaqué' dugalo ben' rapa beco' Zi'ila', ben' naca xa'mba'. Binacayacaba' bia
quiené'. Cana' gaca guida lobo guxuba' utzatzaba' yaca beco' Zi'ila'. 13 Pero ben' binaca
xa'mba' ruegué' dyin de laZo, lena' uZunogué' bibi cuenda huené' quie yaca beco' zi'ila'.

14-15’Ng'édi' naca' dugalo ben' rapa beco' Zi'ila', ben' naca xa'mba'. Cabé' Xuza'
nubé'né' né'édi', cana' nubé'da' Xuza'. Léziré cabé' nubé'da' yaca ben' naca ca quie beco'
zi'ila' quia', cana' nubé'yaqué' né'édi'. Zua' puesto gatia' tacuenda bicuiagui'yaqué'.
16 L&ziré nita' yaca ben' tula nacaréyaqué' ca quie beco' Zi'ila' quia'. Bizuyaqué' ni len
né'édi'. Lena' huatzaZi'ayaqué' guidayaqué' ta suléyaqué' né'édi', dan' baraleyaqué'
quia'. Nacaréyaqué' tuzi len yaca los demds ben' barale quia'. Cana' iyacayaqué' tu Zezi,
na' tuza' né'édi' gaca' xa'nyaqué'.

17’Xuza' nedyé'éné' né'édi' dan' zua' puesto gatia', te na' yezi'a yela' neban quia'
tatula.

18"Nunu rzaque' guti né'édi' chi bihua'yaqué' lato. Gusto quia' zua' puesto gatia!, te
na' yezi'a yela' neban quia' tatula. Cana' mandado bé Xuza' né'édi'.

19 Ude beyudyi be yaca ben' Israel ca una Jesus, na'tera unéyaqué' udeudela. 20 Yaca
ben' zé unéyaqué' quiené' rébiyaqué' laguedyiyaqué':

—Bixquien' ruele bala rzénagale quiené'? Yu'u bichi be xi'ibi' lu'u laxta'oné', naqué'
ben' loco.

21Bizi ibalayaqué' unayaqué':

—Nu ben' yu'u bichi be xi'ibi', birnéné' ca rné ben' ni. ;Quele, chi ben' yu'u bichi be
xi'ibi', bisaque'né' yeyuené' ben' laochula ta yelé'éné'?

Yaca ben' Israel besebi'yaqué' Jestis

22 Bizi bdyin dza hue yaca ben' Israel lani ta yeza'la'adyi'yaqué' dza guca la'iya idao'
rnabé'ra quieyaqué'. Biu' béyaqué' lani, nacan biu' zaga. 23 Uyu'u Jesus lu'u idao'
rnabé'ra rdané' bago ru'a idao' nezi'laonan ru'a idao' Salomén. 24 Bizi yaca ben' rnabé'
quie ben' Israel uyéchoyaqué' Jesus rnayaqué' rébiyaqué' 1€bé':

—BataZi iyudyi rutébilo' néto' ca di'idza' inao' néto'? Chi lué' naco' ben' Cristo, una
néto' tu lasagazi.

25Na'ra una Jesus rébiné' leyaqué":

—Baonia' le'e, pero biralele. Ca naca yela' huaca babia' conlé Xuza', lena' rulu'enan
le'e nu naca'. 26 Pero le'e biralele quia', dan' binacale ben' naca beco' zZi'ila' quia' ca ta
baonécaza' le'e. 27 BiZi yaca ben' naca beco' Zi'ila' quia', rzénagayaqué' di'idza' rnia'.
Né'édi' nubé'da' leyaqué', cana'ra guidayaqué' inaoyaqué' né'édi'. 28 Né'édi' hua'yaqué'
yela' neban tuzioli ta bicuiagui'caziyaqué'. Nitu nitu nunu saque' cuba leyaqué' lao na'a
como dan' 29 Xuza' bénné' leyaqué' né'édi'. Nacara Xuza' ben' Zera ca yaca bené'. Nitu
nitu nunu saque' cuba leyaqué' lao na'a Xuza'. 30Xuza' len né'édi' nacando' tuze. —Cana'
una Jesus rébiné' leyaqué'.

31BiZi yaca ben' rnabé' quie ben' Israel, tatula uZi'yaqué' yo, gu'unyaqué' quiyaqué'
Jesus. 32 Pero una Jesus rébiné' leyaqué':

—Zé lasa bia' tadya'a delante lao le'e conlé yela' huaca quie Xuza'. Chi bia' tadya'a,
(bixquien' re'enle quile né'édi' yo?

33 Na'ra unayaqué' rébiyaqué' Jesus:

—Calare'enndo' quindo' lué' yo dan' babao' tadya'a, pero dan' rnaya'lo' Diuzi ca rnao'.
Bené'cazi naco', na' ruelo' cuinlo' ca Diuzi.

34 Na'ra una Jesus rébiné' yaca ben' rnabé':

—L&'é guichi ga bzu Moisés di'idza' la'iya quie Diuzi, rguixogue'n ca una Diuzi rébiné'
yaca bené' cani: “Le'e nacale ca yaca diuzi.” 35 Cana' una Diuzi quie yaca ben' uzénaga
quiené' uné' rébiné' leyaqué': “Le'e nacale ca yaca diuzi.” Na' biZi baneziro di'idza'
licazi zun 1€'é guichi la'iya quie Diuzi. 3¢ Chi Diuzi uliogué' né'édi' use'ela'né' né'édi' lao
yedyi layu niga, ;bixquien' le'e nale rnaya' Diuzi dan' nia' naca' zi'i Diuzi? 37 Chi birzua'
di'idza' cabé' rna Xuza' né'édi', bigalecazile quia'. 38 Pero chi rzua' di'idza' cabé' rna
Xuza' né'édi', ruen zi galele quia' por nun quie len tacuenda inezile tu lasagazi nacalia'
Xuza' tuZe, 1éscan' nacalé Xuza' né'édi' tuze. —Cana' una Jesus rébiné' leyaqué'.

39 BiZi yaca ben' rnabé', tatula gu'unyaqué' guxuyaqué' Jesus ta hueyaqué' 1ébé' preso,
pero aode ulané' lao na'a yaca ben' na'.

40 BiZi beyo Jesus tatula itzala' yao Jordan. Na' bega'nné' gan' bé' Juan lao yaca bené'
dza na'te. 4! Yaca ben' zé uyoyaqué' yena'yaqué' Jesus. Na'ra unayaqué' rébiyaqué'
laguedyiyaqué':

—Ba'ala'cazi bibé Juan yela' milagro, pero yugulu ca ta uné' quie ben' niga nacan tali.

42Na'ra yaca ben' z€ uyo gan' zéné', guleyaqué' quiené'.

11

Ni rnén cabé' guca cati guti Ldzaro

1Na' uzu tu ben' guca Zhue', ben' lao Lazaro. Naqué' ben' yedyi Betania 1éné' chopa
zanné', Marfa len Marta. 2 LéMaria na' uyoné' dza na'te yelatoné' aceite rla' Zixi Zeo
ni'a Jests. Ude na' besebidyiné'n conlé guitza' guichoné'. 3 Cana' guca use'ela' rupa zan
Lazaro tu ben' uyo gan' zu Jests uné' rébiné' lébé':

—Sefior, raca Zhue' Lazaro, ben' naca amigo quio'.

4Bé' be Jesus ca una ben' na', na' uné' rébiné' 1ébé":

—Canacayela' hue' racané', bisuen gutin 1ébé'. Raca zhue'né' tacuenda ulu'en canaca
yela' huaca quie Diuzi, lente yela' huaca quia' né'édi' Zi'i Diuzi. —Cana' una Jesus rébiné'

1ebé'.

5 Ba'ala'cazi nedyé'étzegue Jests Lazaro len Marta len Zilané' Marfa, ¢ bilaoyotené'
caora bené' raca Zhue' Lazaro. Bega'nné' uzuré' ichopa dza gan' zué'. 7 Guca lao chopa
dza uné' rébiné' yaca ben' quiené':

—Uletza' tzioro tatula estado Judea.

8 Na'ra una yaca ben' quie Jesus rébiyaqueé' 1bé":

—Maestro, ta zaracagazi gu'un yaca ben' quiyaqué' lué' yo gan' nao' tzioro. Na' biZi
lué', ;re'enlo’ tzioro tatula?

9Bizi una Jesus rébiné' leyaqué':

—Nu'acazi chipchopa hora lao tu dza. Chi ra'o rdaro te dza, bicha'oro dan' rseni' xni'
plk.;}glza. 10 Pero chi ra'o rdaro lao chula, decazide huacha'oro, dan' birseni' xni' obidza
il&'éro.

11 Te beyudyi una Jesus cana', na'ra uné' rébiné' yaca ben' quié':

—Ben' amigo quiero Lazaro, barasiné', pero huaya'a usebia'né'.

12Na'ra una yaca ben' quiené' rébiyaqué' 1€bé":

—Sefior, chi 1ébé' rasiziné', hueyacané'.

13 Pero uné Jesus can' dan' baguti Lazaro, cala rasiziné'. BiZi raque yaca ben' quiené'
de que rasizi Lazaro. 14 Na'ra una Jesus dyé'édi rébiné' leyaqué':

—Baguticazi Lazaro. 15> Redaohueda' dan' biuzua' na' ta ilé'éda' cati guti Lazaro.
Redaohueda' dan' cabé' guca quiené' nacan ta gacalén le'e ta galerale quia' né'édi'. Pues
na' uletza' tzioro gan' dené'.

16 Bizi Tomas, ben' uxubayaqué' laohue ben' guidi', uné' gudyiné' laguedyiné', ben'
quie Jesus:

—Uletza' tzioléroné' ta gatiléroné' tzaze.

Naca Jesus ben' useban yaca ben' huati

17 Caora bdyin Jesus gan', bazio lao tapa dza babgachi'la Lazaro lu'u bel6 yo. 18 Yedyi
Betaniarega'n ga'ala' gare' ciudad Jerusalén. Nacan chopa legua yugatzo. 19 Zé yaca ben'
Israel uyoyaqué' gan' nita' Marta len Marfa, reyueZeyaqué' leyaqué' dan' guti zanyaqué'.
20 B¢' be Marta baza' Jesus, na' uyogué' yelezané' lébé'. Pero Maria bega'nné' Zan yu'u
quiené'. 21 Na'ra una Marta rébiné' Jesus:

—Sefior, chan' zucalo' lao' néto' niga, beyaca Lazaro zanndo', bigutiné'. 22 Nezda'
yugulu ta inabo' Diuzi, guncaziné'n lué'.

23 Na'ra una Jesus rébiné' [ébé'":

—Bi' zanle huebanné' tatula.

24Na' bequébi Marta rébiné' Jesus:

—Banezda' hueban bi' zana' dza iyudyi lao yedyi layu, dza yeban yugulu yaca ben'
baguti.

25BiZi una Jesus rébiné' lébé":

—Né'édi' naca' ben' useban yaca ben' huati, yeyu'ayaqué' yela' neban tatula. Con nu
bené' gale quia', ba'ala'cazi gatiyaqué', huebanyaqué' tatula. 26Nia' lué' yaca ben' neban,
yaca ben' rale quia', tuzioli bitziojé' lao gui' gabila. ;Bagulelo' can' baonia'?

27 Na'ra una Marta rébiné' Jesus:

—Sefior, raleda' quio' lué' naco' ben' Cristo, Zi'i Diuzi. Lué' naco' ben' una Diuzi
ise'ela'né' lao yedyi layu. —Cana' uné' rébiné' Jesus.

Uredyi Jestis gan' pcachi'yaqué' Ldzaro

28 Ude beyudyi una Marta can', uzé'é yeguédyiné' ben' Zilané' Marfa. Uné' di'idza'
balanzi rébiné' 1ébé":

—Baza' Maestro, guéziné' lué'.

29 Ca be Marfa ca una Marta, laoza'tené' zioné' gan' zé Jesus. 30 Binetzu'u Jesus la'o
yedyi. Tu neza nenita'léné' yaca ben' quié' ga bedilané' Marta. 3! Yaca ben' bdyin Zan
yu'u, caora blé'éyaqué' uzuli Marfa uza'né' zioné' taria, léscan' uzi'réyaqué' xnezayaqué'
zioyaqué' naoyaqué' 1ébé'. Guqueyaqué' chi zioné' cuedyiné' gan' pcachi'yaqué' Lazaro.

32BiZi cati bdyin Marfa gan' zé Jesus, uditzu Zibiné' lao Jesus, uné' rébiné' 1ébé':

—Sefor, chan' zucalo' lao' néto' niga, beyaca Lazaro zanndo', bigutiné'.

33 BiZi cati blé'é Jests rbedyi Marfa len yaca ben' zio nao 1ébé', rdébiné' guca beyéchi'
lu'u laxta'oné'. 34 Na'ra una Jesus rébiné' leyaqué':

—;Ga mero pcachi'lené'?

Na' biZi unayaqué':

—Sefior, ya' il&'élo’".

35BiZi na' uredyi Jesus. 3¢ Na'ra una yaca ben' zioré nao:

—Ulena', lega nedyé'éné' lebé'.

37 Bizi bala yaca ben' ziolé leyaqué' unayaqué":

—Ben' niga béné' ta belé'é ben' birlé'é, ;cémo na' bibi béné' ta iyaca Lazaro ta
bigating'?

Ni rnén cabé' bé Jestis psebanné' Lazaro

38 BiZi Jesus racatzeguené' beyéchi' tatula. Na' ubiga'né' bago ru'a belé yo gan'
pcachi'yaqué' Lazaro. Na' da' tu yo Ze ru'a beld. 3% Lena' una Jesus rébiné' leyaqué':

—Ulecuba yo da' ru'a beld.

BiZi Marta, zan ben' huati, uné' rébiné' Jesus:

—Sefior, bazio lao tapa dza gutiné', barla'né' zigo.

40 Na'ra una Jesus rébiné' [ébé':

—Cala baonia' lué', chi ralelo' can' baonia', hualé'élo' hue Diuzi yela' huaca quiené'?

41Caorana' udubayaqué' yo da' ru'abeld. Bizi na' una' Jesus sibi ladza, blidzané' Diuzi:

—Xuza', diuxcalelo' dan' relo' cati nia' lué'. 42 Nezcazida' relo' cati rnia' lué'. Pero
por nun quie yaca ben' nita' niga, lena' bé'lia' lué' di'idza' zaqué'lao laoyaqué' tacuenda
uzénagayaqué' ineziyaqué' lué' use'elo' né'édi'.

43 Ude beyudyi uné Jesus can', na' uné' zidzo uné':

—L4zaro, bero gan' delo' na'.

44Caorana' bero Lazaro gan' dené'. Nedubi la'ari' na'ané'len ni'ané'. Lézi bdaco la'ari'
laohué'. Na'ra una Jesus rébiné' leyaqué":

—Ulexédyi la'ari' dubi na'ané' len ni'ané'. Ulesanné' yeyogué'.

Bapsaqueyaqué' ca hueyaqué' guxuyaqué' Jesis
(Mt. 26.1-5; Mr. 14.1-2; Lc. 22.1-2)

45 Yaca ben' ziolé Maria gan', blé'éyaqué' cabé' bé Jests besebanné' Lazaro. Lécana'
yaca ben' zé guleyaqué' quiené'. 46 BiZi balayaqué' uyoyaqué' yetixogue'yaqué' yaca
ben' partido fariseo cabé' bé Jesus. 47 Na'ra yaca ben' partido fariseo len yaca xan' pxuzi
bedupayaqué' béyaqué' junta len yacalos demds ben' rnabé'. Na'ra unayaqué' rébiyaqueé'
laguedyiyaqué':

—;Cabizi huero quie ben' na'? Lega ruené' yela' huaca ta binelé'éro. 48 Chi hue'rogué'
lato tané' huené' can', na' huanao yaca ben' zé 1éné'. BiZi huadza' yaca ben' rnabé'
quie ben' romano, huase'ela'yaqué' soldado udyiagui'yaqué' idao' rnabé'ra quiero lente
ciudad quiero. —Cana' unayaqué' rébiyaqué' laguedyiyaqué'.

49 BiZi ben' naca xan' pxuzi léiza na', ben' lao Caifés, uné' gudyiné' leyaqué':

—Le'e netondole cadi'idza' rnale. 59Nica nenezile nacaran dya'a quiero gati tuzi bené'
lao laza yaca ben' yedyi, cala ca ta gati yuguluro. —Cana' una Caifas.

51 Dan' léiza na' nacané' xan' pxuzi uné' can'. Pero cala cuenta quiené' uné' can'.
Biuneziné' uné' cuenta quie Diuzi cati uné' gati Jests lao laza yaca ben' Israel. 52 Pero
cala tuzi lao laza ben' Israel gati Jesus, léscan' gati Jesus lao laza yugulu yaca ben' gale
quiené', yaca ben' nedzatza nita' yaca yedyi tula. 53 Lédza na' psaque yaca ben' rnabé'
quie ben' Israel ca hueyaqué' gutiyaqué' Jesus.

54 Cana' guca bira uda Jests zaqué'lao len yaca ben' Israel. Tana' uzé'é estado Judea
ziogué' yedyi lao Efrain ga nacan ga'ala' lao lato ga bidyia yu'u. Légan' na' bega'nléné'
yaca ben' quié'.

55 Baruen bago ta hueyaqué' lani ta reza'la'adyi'yaqué' quie xuzixta'oyaqué' caora
broyaqué' nacién Egipto. Tana' lena' yaca ben' z€, yaca ben' yedyi, uza'yaqué' zioyaqué'
ciudad Jerusalén ta yeyériyaqué' cuinyaqué' lao Diuzi segin costumbre quieyaqué'.
56 Na'ra yaca ben' na' rdayaqué' reguiloyaqué' Jests. Caora rioyaqué' lu'uidao' rnabé'ra,
na' unayaqué' rébiyaqué' laguedyiyaqué':

—Bizi raquele? ;Huida Jesus lani, o chi biguidané'?

57 Cana' guca bé yaca ben' partido fariseo len yaca xan' pxuzi mandado gudyiyaqué'
bené' con nu yaca ben' ilé'é Jesus laquixogue'teyaqué' leyaqué' tacuenda guxuyaqueé'
1€bé" hueyaqué' 1€bé' preso.

12

Tu nigula blépiné' aceite rla' Zixi Zeo ni'a Jesus
(Mt. 26.6-13; Mr. 14.3-9)

1 Zaidyinla lao xopa dza ga'ala' lani cati reza'la'adyi'yaqué' quie xuzixta'oyaqué'.
Caora na' uza' Jesus uyogué' yedyi Betania gan' zu Lazaro, ben' baguti, pero beseban
Jests 1ébé'. 2 Légan' na' psifia'ayaqué' yela' huao ta gapayaqué' Jesus bala'ana. Caora
na' bé Marta laze ta udaoyaqué', na' udaoré Lazaro tuZe len leyaqué'. 3 Na'ra uZi' Marfa
gatzo litro aceite rla' Zixi Zeo ta rbioyaqué' yo lao nardo. Léaceite na' bibi nequixin,
zaca'n za'ala' gula. BiZi na' blépiné'n ni'a Jesus, na' uzZi'né' guitza' guichoné' bla'oné'n
aceite la'o ni'a Jests. Cana' bedu lu'u yu'u ure' be Zeo gula. #Na'ra una tu ben' quie Jests
laoné' Judas Iscariote. Lébé' naqué' Zi'i tu ben' lao Simén. Na' ba'ala'cazi naqué' ben'
quie Jesus, lélébé' usedyinné' Jesus lao na'a yaca ben' guti 1ébé'. Na' una Judas rébiné'
leyaqué":

5—;Bixquien' bibéti'gué' aceite rla' Zixi Zeo, dan' zaca'n tzona gayuhua dumi denario
tacuenda si'né' dumi quien hue'né'n yaca ben' yéchi'?

¢Cana' unaJudas, pero bireyéchi'la'adyi'né' quie yaca ben' yéchi'. Rdébiné' quie dumi,
dan' naqué' ben' uban. Rapané' bolsa yu'u dumi tacuenda saque' cuanné' dumi yu'u lu'u
bolsa na'. 7 Na'ra una Jesus rébiné' Judas:

—Psan quiené'. Pues baodyialaoné' béné' quie dza gatia' igacha'. 8 Nita'cazi ben'
yéchi' lao yedyi layu yugu dza, pero né'édi', itu chopa dzazi zulia' le'e.

Ga rsaqueyaqué' ta gutiréyaqué' Ldzaro
9Yacaben' z&, yaca ben' Israel, caora uneziyaqué' bazu Jesus yedyi Betania, uza'yaqué'
uyoyaqué' gan' zuné'. Uyoyaqué' yena'yaqué' 1ébé' len Lazaro, ben' baguti, pero beseban
Jesus lébé'. 10 Na'ra yaca ben' xan' pxuzi bapsaqueyaqué' bi hueyaqué' ta gutiréyaqueé'
Lazaro. 1 Cana' psaqueyaqué', dan'barale zé yacaben' Israel quie Jests por nun quie dan'
psebanné' Lizaro. Cana' birabé yacaben' yedyina' tzaZe len yaca ben' rnabé' quieyaqué',
pero guleyaqué' quie Jesus.

Beyo Jestis tatula la'o ciudad Jerusalén
(Mt. 21.1-11; Mr. 11.1-11; Lc. 19.28-40)
12Yaca ben' zé gula uyoyaqué' ciudad Jerusalén ga raca lani ta reza'la'adyi'yaqué' quie
xuzixta'oyaqué'. BiZi bezu dza tula uneziyaqué' huadyin Jests lani ciudad Jerusalén.
13 Caora na' uchugoyaqué' la'aga' palma ta bi'ayaqué' yelezayaqué' Jests tu neza. Caora
bedilayaqué' 1ébé' unéyaqué' zidzo:
—Ben' Ze gula naca Diuzi. Naca la'iya ben' uza' lao xa'nro Diuzi. Naca la'iya rey quiero,
ben' Israel.
14 Na'ra zé tu burra gan' ziogué'. Na' udyia Jesus léba' con ca rguixogue'n 1é'é guichi
la'iya quie Diuzi cani:
15Le'e ben' yedyi Sidn, biidzebile.
Ulena' baza' Rey quiele, bdyiané' tu burro.

16 Dza na'la biuyofie'e yaca ben' quie Jests con ca rnén 1€'é guichi la'iya quie Diuzi.
Pero ude beyudyi gutiné' bebanné' zeyoné' guiba, cana'ra beza'la'adyi'yaqué' con carna
18'¢€ guichi. Bezaqueyaqué' guca quie Jesus tali con ca rnén 1é'é guichi na'.

17 Yaca bené' nita' gan' z€ Jests caora guziné' Lazaro yeroné' lu'u bel6 yo besebanné'
1€bé', 1éyaca ben' na', udixogue'yaqué' ca naca blé'éyaqué' bi bé Jests. 18 Tana' lena'
uza' yaca bené' yedzagayaqué' Jesus tu neza, dan' babeyaqué' ca naca quie yela' huaca
babéné'. 19 BiZi yaca ben' partido fariseo unayaqué' rébiyaqué' laguedyiyaqué":

—Bablé'éro bira bide huero. Ulena'cara lao yugulute bené' zioyaqué' banaoyaqué'
lebé'.

Bala ben' griego beguiloyaqué' Jestis

20 Lado yaca ben' nita' lao lani ciudad Jerusalén, nita'ré bala ben' griego. 21 Leyaqué'
ubiga'yaqué' bago ga z€ Felipe, ben' yedyi Betsaida quie estado Galilea, na' unayaqué'
rébiyaqué' 1ébé":

—Sefior, re'enndo' tzeyubindo' Jesus.

22 Na'ra uyo Felipe gan' zé Andrés gudyiné' 1ébé' cabé' una yaca ben' griego. BiZi na'
zio rupayaqué' yetixogue'yaqué' Jesus. 23 Na'ra una Jesus rébiné' leyaqué":

—Bagazi idyin hora quia' né'édi', bichi yugulu bené', huatia' yebana', yeya'a guibd
tatula ga uza'a. 24 Tali ca rnia' le'e na'a quie bini trigo. Nacacazi tuzin chi bitzu'un
lu'u yu gu'udzon. Pero chi bini razaro yeyu'udzon lu'u yu, hualé laxta'ona ta yeyunan
bini z€ gula. 25 Cana' nacaré quie yaca bené'. Chi nu ben' bire'en inao né'édi' dan'
ruen Zudyi initi yela' neban quiené', bibi yela' neban gata' quiené' tuzioli. Pero chi nu
ben' inao né'édi' ba'ala'cazi ruen Zudyi initi yela' neban quiené', lében' na' decazi yela'
neban quiené' tuzioli. 26 Chi nu ben' re'en guida gaca ben' quia', reya'ala' guidayaqué'
inaoyaqué' né'édi'. Con gatezi tzezua', 1ézi gan' na' huazuréléyaqué' né'édi'. Nu yaca
ben' gaca ben' quia', huapala'n Xuza' leyaqué'.

Rna Jestis baruen bago gatiné'

27 Baraca yéchi' lu'u laxta'ohua'. ;CabiZi inia' yépa' Xuza'? ;Inia' yépa'né" “Ute
uselao' né'édi' can' gaca quia' gatia"’? Bigacacazi yépa' Xuza' can', porque nun quie lena'
use'ela'né' né'édi' lao yedyi layu. 28 Xuza', ulu'elo' yaca bené' ca naca yela' huaca quio'.
—Cana' una Jesus rébiné' Xuziné'.

BiZi beyaqué' de guibate za' xchi' Diuzi uné":

—Bablu'ecaza' yaca bené' yela' huaca quia'. Tatula hua' yela' huaca quia' ta
ilé'éyaqué'.

29 BiZi yaca ben' rzénaga nita'yaqué' gan' zé Jests, caora beyaqué' xchi' Diuzi
unayaqué':

—Uneé tu huiziu'.

Ibalayaqué' unayaqué":

—Tu angel bé'léné 1ebé' di'idza'.

30 Na'ra una Jesus rébiné' leyaqué':

—Tahuen na' bé Diuzi quiele uné' bele xchi'né'. 3! Babdyincazi hora na'a ulu'e Diuzi
ca tamala rue yaca bené'. BiZi lécana' udyiagui' Diuzi dyin quie xan' taxi'ibi'. Léléna
rnabé'na yaca bené' nita' lao yedyi layu niga. 32 Te yeyudyi uda' yaca bené' né'édi' 1&'é
yaga cruzo gatia', caora na' hueyéza' lao yugulute yaca bené' ta gacayaqué' ben' yenao
né'édi'.

33 Una Jesus can' tacuenda inezi yaca bené' cabé' gaca gatiné'. 34 Na' biZi una yaca
bené' rébiné' 1ébé":

—Babendo' ca rna yaca ben' rulaba guichi yu'u ley de que ben' Cristo nebancaziné'
tuzioli. Na'ra ;cémo lué' rnao' ben' naca bichi yugulu bené' gatiné' 16'é yaga cruzo? ;Ca
nuZila ben' naca bichi yugulu bené'?

35Na'ra una Jesus rébiné' leyaqué":

—N&é'édi' naca' ca quie tu gui' rseni'n ga naca chula. Nezulia' le'e itu chopa dzazi.
Reya'ala' huele bala ca rnia' le'e na'a nezua' ni len le'e cuenda biquixile. Nu ben' rda lao

lato lao chula, bineziné' ga tziogué' huaquixiné' xnezé'. 3¢ Reya'ala' galele quia' naca' ca
y
quie tu gui' rseni'n ga naca chula na'a nezua' ni len le'e tacuenda gacale ben' quia', ben'

rda lao lato lao xni'.
Ude beyudyi una Jesus can', ziogué' pcachi'laoné', bira blé'éjé' gala zioné'.

Bigule yaca ben' Israel quie Jestis

37 Ba'ala'cazi bé Jesus zé yela' huaca zaqué'lao yaca bené' Israel, bigulecaziyaqué'
quiené'. 38 Guca can' dan' decazide uzun di'idza' ca bzu Isafas 1€'é guichi dza na'la. Lé'é
guichi na' rnén cani:

Sefior, ;nuZi gale ca naca di'idza' la'iya quio' rguixogui'a bené'.
¢NuZi blu'elo' ca naca yela' huaca quio'?
Cana' una Isafas dza na'.

39 Cana' bigu'unyaqué' galeyaqué' quie Jests. Léscan' bzu Isafas di'idza' 16'é guichi
rnén cani:

40 Yela' yeladyi' quieyaqué' bé Diuzi leyaqué' ca quie ben' laochula, béné' zidi lu'u
laxta'oyaqué',

cuenda ba'ala'cazi rlé'éyaqué', gaca quieyaqué' ca ben' birlé'é, léscan' cuenda ba'ala'cazi
tzu'u di'idza' lu'u guichoyaqué', gaca quieyaqué' ca ben' birione'e.

Cana' biinaoyaqué' xneza Diuzi ta yeyéri laxta'oyaqué'.

41 Cana' una Isafas dza na' dan' uneziné' naca Jests ben' rue yela' huaca quie Diuzi. Quie

lena' unéné' quiené'.

42 Pero gulecazi zé yaca ben' Israel, lente yaca ben' rnabé' quiejé' guleyaqué' quie
Jesus. Pero biblu'eyaqué'n zaqué'lao chi raleyaqué', dan' rdzebiyaqué' yaca ben' partido
fariseo chi yebioyaqué' leyaqué' lu'u yaca idao' sinagoga. 43 Lena' rlu'en raxerayaqué' ca
bala'ana hue yaca bené' len leyaqué', quele ca bala'ana hue Diuzi len leyaqué'.

Una Jesus cabé' gaca quie yaca bené' dza gaca juicio

44BiZi uné Jesus zidzo rébiné' leyaqué':

—Connu yacaben' rue quie di'idza' quia', éscan' rueré quieyaqué' di'idza' quie Xuza',
ben' use'ela' né'édi'. 45 Con nu yaca ben' nuebé' né'édi', léscan' nuebé'réyaqué' ben'
use'ela’ né'édi'. 46 Né'édi' naca' ca quie tu gui' rseni'n ga naca chula. Nu yaca ben' gale
quia', bitayaqué' lao lato lao chula. Tana' lena' bida' lao yedyi layu. 47 Pero chi nu yaca
bené'babe di'idza' can' baonia', na' birue quieyaquen, cala né'édi' ichugobi'a quieyaqué'.
Bida' lao yedyi layu ta ute usela' yaca bené', cala ta ichugobi'a quieyaqué'. 48 Nu ben'
yesebi' né'édi', ben' birue quie ca naca di'idza' baonia', decazide zu ben' ichugobé'
gaca juicio quieyaqué'. Ta bibéyaqué' bala ca naca di'idza' baonia', 1€lena' ichugobé'n
quieyaqué' dza yeyudyi lao yedyi layu. 4° Cabé' né'édi', quele ta racazi la'adya' rnia'.
Rnia' ca una Xuza', ben' use'ela' né'édi'. Lélébé' unané' né'édi' ca bi di'idza' inia' usédia’
yaca bené'. 50Banezda' bé Xuza' mandado ta gata' yela' neban tuzioli quie yaca ben' gale
quia'. Pues con can' rnia', rnia' ca una Xuza' né'édi'.

13

Udibi Jesus ni'a yaca ben' quiené'

1Raca falta dza ga'ala' lani pascua ta reza'la'adyi'yaqué' ca guca quie xuzixta'oyaqué'.
Caorana' gucabé' Jesus abdyin hora gatiné' yeyogué' guiba ga zu Xuzé'. Pues nedyé'écazi
Jesus yaca ben' rale quiené', ben' nita' lao yedyi layu. Biyeyudyi yedu nedyé'éné'
leyaqué'.

2-4BiZi Judas Iscariote, Zi'i Simoén, uyu'uné' pensari quie xan' taxi'ibi' ta reguilola'ady-
i'né' ca huené' usedyinné' Jests lao na'a yaca ben' guti 1ébé'. Bizi Jests dyé'édi neziné'
uza'né' guiba ga zu Diuzi hueyogué' ga zu Xuziné' tatula. Neziréné' pca'n Xuziné' duze
yela' rnabé' quiené' lao na'ané'.

Na' biZi caora uyu'uyaqué' huao rtze', uzuliné' ru'a mesa ga re'né', udubé' zabé' de
laohue, uzi'né' tu toalla pquioné'n 1€'€ si'né'. 5Na'ra uzi'né' tu palangan udza'né'n nisa.

Na' uzulaoné' rguibiné' ni'a yaca ben' quiené', besebidyiné'n conlé toalla pquioné' 1&'é
si'né'.

6 Cati zioné' quibiné' ni'a Simén Pedro, na' una Pedro rébiné' Jesus:

—Seflor, ;huaguibo' ni'a?

7 BiZi una Jesus rébiné' 1ébé':

—Cabé' na'a binetziofie'elo' cabé' hua' quio', pero terala, huayorie'elo'.

8 Na'ra una Pedro rébiné' lebé':

—Bigacacazi quibo' ni'a né'édi'.

BiZi Jesus uné' rébingé' 1€bé":

—Chi bigaca quiba' ni'alo', bira naco' tuZe len né'édi'".

9Bizi Simén Pedro uné' rébiné' Jesus:

—Sefior, cala tuzi ni'a quibo', 1éscan' quibo' na'a lente guichoga'.

10 Na'ra una Jesus rébiné' Pedro:

—Nu ben' zagozo yao, birnaban tzequézuné' yao luegozi. Ni'aziné' rquin tzérina, dan'
banaqué' ben' yéri. Le'e banacale ben' yéri pero cala lao yugulule.

11 Na' una Jesus: “Cala lao yugulule”, dan' neziné' nu ben' usedyin 1ébé' lao na'a yaca
ben' guti 1ébé'.

12 yde beyudyi udibiné' ni'a yaca ben' quiené', beyaconé' Zabé' de laohue, bebe'né'
tatula ru'a mesa uné' rébiné' leyaqué':

—Banezile cabé' babia' quiele? 13 Le'e nale né'édi': “Maestro”, léscan' nale né'édi":
“Seflor.” Nacan tali quiele ca nale né'édi', dan' tali naca' maestro, nacatia' Sefior quiele.
14 Como né'édi', ben' naca maestro, ben' naca Sefior quiele, baodiba' ni'ale le'e, na'ra
le'e, reya'ala’ quibiréle ni'a tu itu laguedyile. 15 Bablu'ena' le'e cabé' reya'ala’ huele quie
laguedyile con can' babia' quiele. 16 Tali rnia' le'e, ni tu ben' naca mozo birnabé'né' como
ca xa'nné'. Lézi ni tu ben' rio mandado quie ben' tula, birnabé'né' como ca ben' use'ela’
1€bé'. 17 Chi baoyorie'ele cabé' baonia' le'e, chi hue quielen, yedaohuele, na' sule gusto.

18’Cala rnia' quie lao yugulutele. Né'édi' anezda' nu le'e aolioga' nacale ben' quia'.
Pero decazide uzun di'idza' ca rnan 1€'é guichi la'iya quie Diuzi: “Con tu ben' gaolé
né'édi', Iében' na' huené' condre né'édi'.” 19 Desde na'a rnia' le'e ca ta za' gaca quia'
cuenda galele quia' nia'le'e nunaca' catiidyin dza gaca quia' can' baonia' le'e. 20 Tali rnia'
le'e, con nu yaca ben' chezila'adyi' quie ben' ise'ela', 1éscan' rezila'adyi'réyaqué' né'édi'.
Na' con nu yaca ben' chezila'adyi' né'édi', rezila'adyi'réyaqué' ben' use'ela' né'édi'.

Udixogue' Jests usedyin Judas 1ébé' lao na'a yaca ben' guti lébé’
(Mt. 26.20-25; Mr. 14.17-21; Lc. 22.21-23)

21 Ude beyudyi una Jesus can', guca yéchi'né', lega ptébin lu'u laxta'oné'. Na' claro
gula uné' rébiné' yaca ben' quiené":

—Tali rnia' le'e, zu tu ben' zu ladole ni, ben' usedyin né'édi' lao na'a yaca ben' guti
né'édi'.

22 Na'ra uzulaoyaqué' rna'yaqué' lao laguedyiyaqué'. Bineziyaqué' nulayaqué' rné
Jests quie can'. 23 Uzu tu ben' quiené' ure'né' cuéta 16'é Jests ga udaoyaqué' rtze'. Lega
nedyé'é Jesus l€bé'. 24Bizi Simdn Pedro béné' sefia lao ben' ure' cuéta 1€'é Jesus ta inabé'
nuZila quieyaqué' rné Jesus. 25 Cana' una ben' ure' cuéta 1€'é Jesus rébiné' 1€bé":

— Sefior, nuZila néto' rnao' can'?

26 Na'ra una Jesus rébiné' leyaqué':

—Con nu ben' hua'a yéta xtila bdyia' lu'u plato niga, 1€lében' na' usedyinné' né'édi'
lao na'a yaca ben' guti né'édi'.

Caora na' uzi'né' tu bicho yéta xtila ta bdyiané' lu'u plato bé'né'n Judas Iscariote, Zi'i
Simén. 27 Ca uzi' Judas yéta xtila, cana' layu'ute bichi be quie xan' taxi'ibi' lu'u laxta'oné'.
Caora na' una Jesus rébiné' Judas:

—Ca ta raco' pensari huelo', bétegan.

28 Pero nitu yaca ben' raoléné' lao mesa biuyofie'eyaqué' bixquien' gudyiné' Judas can'.
29 Como Judas naca ladyina'ané' bolsa ga yu'u dumi, quie lena' guqueyaqué' re'en Jests

tzio Judas ta ga'oné' ta gaoyaqué' quie lani o chi ta ga'oné' ta hue'né' yaca ben' yéchi'.
30 Ca beyudyi udao Judas yéta xtila ta bé' Jests 1éné', caora na' beza'né' baruen lao rtze'.

Ga rguixogue'n quie mandamiento cubi

31Ude uza' Judas ziogué', na' una Jesus rébiné' yaca ben' quiené":

—Abdyin hora ulu'ena' le'e yela' huaca quia', né'édi' bichi yugulu bené'. Lézi ulu'ena’
le'e yela' huaca quie Xuza'. 32 Cabé' né'édi' bichi yugulu bené', ulu'ena' le'e yela' huaca
quie Xuza', léscan' ulu'eré Xuza' le'e yela' huaca quia' né'édi' Zi'iné'. Baruen baba dzazi
gaca cana'. 33 Bicha', calara zidza zulia' le'e niga. Le'e huadale yeguilole né'édi'. Na'ra
inia' le'e con can' bagudya' yaca los demds ben' Israel dza na': Con gan' yeya'a, bisaque'
yeza'réle len né'édi'. 34Rnia' le'e tu mandamiento cubi: Idyé'€le tu itu laguedyile. Na'ra
cabé' rua' né'édi', nedyé'éda' le'e, lécana' hueréle, idyé'éle tu itu laguedyile. 35 Chi
idyé'éle tu itu laguedyile, lécana' huanezi yugulu bené' nacale ben' quia'.

Ga rguixogue' Jestis cabé' hue Pedro si'né' yé'
(Mt. 26.31-35; Mr. 14.27-31; Lc. 22.31-34)
36 BiZi Sim6n Pedro unané' rébiné' Jesus:
—Sefor, ;gaZi yeyolo'?
Na'ra una Jesus rébiné' 1ébé':
—Gan' yeya'a bisaque' yeza'lo' na'a. Pero terala yeguidale gan' yeya'a.
37Na'ra una Pedro rébiné' 1€bé":
—Sefior, ;bixquien' bisaque' yeza'lia' lué' na'a? Zua' puesto gatia' lao lazo'.
38 BiZi Jesus uné' rébingé' 1€bé":
—;Nacan tali zulo' puesto nao' gatio' lao laza'? Tali ca rnia' lué', zahuen bala
binecuedyi biu, huanao' tzona lasa binubé'lo' né'édi'.

14

Una Jests quie neza ta yeyoro guibd

1 Nerné Jesus rébiné' leyaqué':

—Bigapale cuidado. Rzudyi'iléle Diuzi, léziré reya'ala' sudyi'iléle né'édi'. 2 Lu'u guiba
ga zu Xuza', detzegue lato ga tzezule. Chi bide lato, inia' le'e bide lato. Lena' yeya'a guiba
tzeguia' dya'a ga tzezule. 3 Ude yeyudyi yeya'a guiba tzeguia' dya'a ga tzezule, caora na'
yeguida' tatula deZia' le'e cuenda suléle né'édi' lu'u guibd tuZe. 4 Le'e banezile ga zio
neza gan' yedyina'.

5Na'ra una Tomas rébiné' Jesus:

—Sefior, binezindo' gan' yedyinlo', ;cémo lué' nao' banezindo' gan' zio neza?

6 Na'ra una Jesus rébiné' 1ebé':

—Né'édi' naca' neza guib4, ben' rné tali, ben' run yela' neban tuzioli. Tuza' né'édi'
naca' ben' ulu'e yaca bené' yedyinyaqué' ga zu Diuzi. 7 Chi tali banubé'le né'édi', 1ézi
nubé'réle Xuza'. Desde na'a banubé'le Xuza', barlé'élené'.

8 Na'ra una Felipe rébiné' Jesus:

—Sefior, ben lato ilé'éndo' Xuziro Diuzi. Tana'zi inabando' lué'.

9 Quie lena' una Jesus rébiné' 1bé":

—Felipe, zidza baoca zulia' le'e, ;quele binubé'lo' né'édi'? Nu ben' bablé'é né'édi',
lében' na' bablé'éréné' Xuza'. ;Na' bixquien' nao' né'édi': “Ben lato ilé'éndo’ Xuziro
Diuzi”? 10 ;Binezile né'édi' zulécaza' Xuza', lézi zulécaziné' né'édi'? Ca naca di'idza'
baonia' le'e nacan di'idza' ta una Xuza' né'édi', cala di'idza' quia' cuinza'. Cala ta racazi
la'adya' unia'. Naca Xuza' ben' zulécazi né'édi' tzaZe. Ruecaziné' ca re'enné' gaca.
11 Galele zulécaza' Xuza', 1ézi Xuza' zulécaziné' né'édi'. Chi biralele con can' baonia'
le'e, galele quia' por nun quie ta bia' blé'éle. 12 Tali ca rnia' le'e, con nu ben' rale quia',
hueréyaqué' ca ta babia'. Lézi huerayaqué' mazara ca ta babia', dan' yedyina' gan' zu
Xuza'. 13 Yugulu ta inabale lao Xuza', uzétole laohua' inabalen, na' né'édi' Zi'iné', guna'n
tacuenda ulu'ena' yela' huaca quie Xuza'. 14 Con bitezi inabale uzétole lachua', naguna'n.

Una Jests ise'ela'né' Bichi Be quie Diuzi

15 °Chi le'e nedyé'éle né'édi', ulehue quiele ca naca mandamiento baonia' le'e.
16 Ne'édi' yépa' Xuza' ta ise'ela'né' itu ben' gacalé le'e. Lébé' yeyueZela'adyi'né' le'e,
huazulécaziné' le'e tuzioli. Naqué' Bichi Be quie Diuzi, ben' uziofie'e le'e ta naca tali.
17 Pero nu yaca ben' nita' lao yedyi layu, bichezila'adyi'yaqué' 1€bé', nica nelé'éyaqué'
1€bé', nica huebé'yaqué' 1€bé'. Pero le'e nubé'le 1ébé', dan' zulécazingé' le'e yu'uné' lu'u
laxta'ole tuzioli. 18 Biuca'na' le'e cuinzile. Hueguidacaza' tatula sulia' le'e. 1° Ibaba dza
ilé'é yaca bené' nita' lao yedyi layu né'édi'. Pero le'e, hualé'écazile né'édi'. Huata' yela'
neban quiele tuzioli, dan' nacale ben' quia' né'édi', ben' neban tuzioli. 20 Dza gaca can'

hualé'éle zulécaza' Xuza' tuZe, léscan' le'e 1€léné'édi', [éscan' né'édi' len le'e. 21 Nu ben'
hue quie ca naca mandamiento baonia' le'e, lena' rlu'en quiené' tali nedyé'éné' né'édi'.

Na'ra idyé'éré Xuza' nu ben' nedyé'é né'édi'. Lézi né'édi' nedyé'éda' con nuben' nedyé'é
né'édi', ulu'ena'yaqué' yela' huaca quia'.

22Na'ra uné Judas, pero Judas tula, cala Judas Iscariote, rébiné' Jesus:

—Seflor, ;bixquien' ulu'elo' néto' yela' huaca quio', na' biulu'elo'n yaca ben' nita' lao
yedyi layu?

23 BiZi una Jesus rébiné' lébé":

—Nu yaca ben' nedyé'é né'édi', rue quieyaqué' xti'idza', nadyé'é Xuza' leyaqué'.
Neé'édilia' Xuza' huazulécazindo' leyaqué' tuZe. 24 Pero nu yaca ben' binedyé'é né'édi',
birue quieyaqué' xti'idza'. Ca naca di'idza' baonia' le'e, cala ta racazi la'adya' unia' le'e,
di'idza' quia' nacan di'idza' una Xuza', ben' use'ela' né'édi'.

25’Tuneraca nezulia' le'e itu chi', rguixogue'na' le'e ca di'idza' baonia'. 26 Cati bira zua'
ni len le'e, huase'ela' Xuza' Bichi Be quiené' lao laza' ta gacaléné' le'e huaZela'adyi'né'
le'e. Lézi uzione'ené' le'e usa'la'adyi'né' le'e yugulute ca ta baonia' le'e.

27 'Baruen bago dza yeya'a pero huabécha' chizi lu'u laxta'ole con ca re' chizi lu'u
laxta'ohua'. Cana' dugalo cue'n chizi lu'u laxta'ole, quele ca rue yaca ben' nita' lao yedyi
layu, quele dugalo cuéchijé' chizi lu'u laxta'ole. Lélena' bidébile, bidzebile. 28 Babele
unia' le'e de que hueya'a guibad hueguida' tatula sulia' le'e. Chi tali nedyé'éle né'édi',
huedaohuele yele di'idza' yedyina' ga zu Xuza'. Nacara Xuza' ben' Ze ca né'édi'. 2° Desde
na'a rnia' le'e ta za' gaca quia' cuenda yeza'la'adyi'le cabé' unia' le'e galele quia' cati
idyin dza gaca quia' can' baonia'.

30 "Birabi zé di'idza' hue'lia' le'e, dan' baza' xan' taxi'ibi'. Léna rnabé'na yaca bené'
nita' lao yedyi layu. Pero birnabé'na né'édi'. 3! Ruzucaza' di'idza' ca ta una Xuza' né'édi'
tacuenda inezi yaca bené' nita' lao yedyi layu de que nedyé'éda' Xuza'. Ulechasa gan' ni.
Uletza' ga tula.

15

Una Jesus tu di'idza' quie luba bedzuli'

1BiZi neru'elé Jesus leyaqué' di'idza' uné':

—NEé'édi' naca' ca quie luba bedzuli'. Naca Xuza' ca quie ben' rapa luba bedzuli'.
2Huachugué' yaca taca' luba ta bidyia taZixi tzechu'unné'n. Na' luba dyia bedzuli', uluba
ucha'ané'n tacuenda cuiaran taZixi. 3 Le'e nacale ben' yéri lao Diuzi dan' rue quiele
ca ta bapsédia' le'e. 4 Ta reya'ala' huele biusanle né'édi' nacalécazile né'édi' tuZe cabé'
nacalécaza' le'e tuZe. Tu taca' luba bedzuli' bizun 1€'€ luba quien, bisaque' cuian taZixi.
Lézi le'e, chi binacalécazile né'édi' tuZe, naca quiele ca quie luba bidyia taZixi.

5’Né'édi' naca' ca quie luba. Na' biZi le'e nacale ca quie taca' luba. Chi nacalécazile
né'édi' tuze cabé' nacalécaza' le'e tuZe, naca quiele ca quie luba bedzuli' dyia taZixi.
Chi binacalécazile né'édi' tuZe, bibi de huele. ¢ Nu yaca ben' binacalé né'édi' tuze,
gaca quiené' ca quie taca' luba bidyia taZixi. Nacan ta chu'un yaca bené' tzala'la ta
utupayaqué'n ibidyin uzeiyaqué'n.

7’Chi nacalécazile né'édi' tzaZe, chi bigala'adyi'le ca ta bapsédia' le'e, na' con bitezi
inabale né'édi', guncaza'n le'e. 8 Cati rue quiele di'idza' quie Xuza', cana' bala'ana nacale

ca quie luba bedzuli' dyian taZixi. Lécana' ulu'en talicazi nacale ben' quia'. ° Né'édi'
nedyé'éda' le'e ca nedyé'é Xuza' né'édi'. Ulenao né'édi' con can' nedyé'éda' le'e. 10 Chi
hue quiele cabé' baonia' le'e, cana' idyé'éda' le'e cabé' nedyé'é Xuza' né'édi', rua' cabé'
unané' né'edi'.

11°Cabé' di'idza' baonia' le'e, nacan ta yedaohuele 1éle né'édi' su gusto lu'u laxta'ole.
12Nj rnia' le'e tu di'idza' belao: Re'enda' idyé'éle tu itu laguedyile con can' rua'
nedyé'éda' le'e. 13 Chi baguti tu bené' lao laza amigo quiené' ta uselané' 1ébé', lélena
ulu'en lega nedyé'é ben' na' amigo quiené'. Ganura zu nedyé'éra ben' amigo quiené'
ca ben' na', ben' guti. 14 Le'e nacacazile amigo quia' chi hue quiele di'idza' con can'
baonia' le'e. 15 Bira inia' le'e nacale ca quie mozo quia', porque binezi yaca mozo bi
rue xa'nyaqué'. Inia' le'e nacale amigo quia', porque aonia' le'e ca ta una Xuza' né'édi',
banezcazile bi ruené'. 16 Cala le'e uliole né'édi', den' né'édi' ulioga' le'e ta tziole huele
dyin quie Diuzi si'le usecho ta de tuzioli. Cana', guncazi Xuza' yugulu ta inabale uzétole
laohua'. 17 Na'ra tatula inia' le'e: Re'enda' idyé'€le tu itu laguedyile.

Yaca ben' nita' lao yedyi layu rudieyaqué’ Jests len yaca ben' quiené'

18’Chi rudie yaca ben' nita' lao yedyi layu le'e, bigala'adyi'le tanéro bdieyaqué' né'édi'.
19Chi le'e nacale tuzi len ben' nita' lao yedyi layu, gue'enyaqué' le'e con ca gue'enyaqué'
yaca ben' quieyaqué'. Pero né'édi' ulioga' le'e ladoyaqué', quie lena' rudieyaqué' le'e,
dan' bira nacale tuzi len leyaqué'. 20 Bigala'adyi'le con can' baonia' le'e: Ben' rue dyin
lao xa'ne, binaqué' ben' Ze ca xa'nné'. Chi rudie yaca bené' né'édi', 1ézi udieyaqué'
le'e. Chi bé quieyaqué' con can' baonia' bagudya'yaqué', 1éziré hue quieyaqué' con can'
inale yébileyaqué'. 21 Na' usacayaqué' le'e bizinaquezi, porque dan' nacale ben' quia',
binubé'yaqué' ben' use'ela' né'édi'.

227'Bibi dula' napayaqué' chi né'édi' bibida' bibé'lia'yaqué' di'idza'. Pero dan' bida',
bé'lia'yaqué' di'idza', 1élena' birson gata' quieyaqué', naocazi dula' xquia quieyaqué'
leyaqué'. 23 Nu yaca ben' rudie né'édi', 1éscan' rudieréyaqué' Xuza'. 24 Bibi dula'
napayaqué' chi né'édi' bibia' yela' huaca quia' ladoyaqué'. Pero bablé'écaziyaqué' ca
ta bia'. Na' bizi ba'ala'cazi bablé'éyaqué' can' babia', rudiecaziyaqué' né'édi', 1éscan'
rudieréyaqué' Xuza'. 25 Pero racan can' ta uzun di'idza' con can' zu 16'é guichi ley ga
rnén: “Rudiecaziyaqué' né'édi', ba'ala'cazi bibi dula' quia' de.”

26 'Caora guida ben' ise'ela’ tanun quie Xuza', na' 1ében' na' gacaléné' le'e hueze-
la'adyi'né' le'e. Naca lében' na' Bichi Be quie Xuza', ben' rné puro di'idza' li. Huanéné'
cule quia' né'édi'. 27 Lézi le'e huanéréle cule né'édi' dan' zuléle né'édi' tzaZe desde dza
uzulaoro rdaro tuzi.

1’Cabé' di'idza' rnia' le'e, biyeyatile dan' lédi'idza' na' gacalén le'e ta inaole né'édi'.
Yaca bené' rudie né'édi' 2 huebioyaqué' le'e lu'u yaca idao' sinagoga. Huadyin dza
gaqueyaqué' chi mandado quie Diuzi gutiyaqué' le'e. 3 Cana' hueyaqué' como dan'
binubé'yaqué' Xuza', 1ézi binubé'yaqué' né'édi'. 4 Ca di'idza' ni rnia' le'e, nacan ta
yeza'la'adyi'le con can' baonia' le'e caora baza' gaca quiele can' baonia'.

Ni rguixogue'n quie Bichi Be quie Diuzi

‘Biunia' le'e dza' na' cata rnia' le'e na'a, como dan' nezulia' le'e dza na'. 5 Pero baidyin
horayeya'a tzezulia' ben' use'ela' né'édi'. Na' ni tule biunabale né'édi' gan' yeya'a. ¢ Pero
dan' rnia' le'e ni, lena' baraqueyéchi' lu'u laxta'ole. 7 Pero rnia' le'e ta naca tali. Huaca
huen quiele chi yeya'a, porque chi biyeya'a, biguida Bichi Be quie Diuzi ta suléné' le'e
gacaléné' le'e huezela'adyi'né' le'e. Chi yeya'a ga zu Xuza', huase'ela' Bichi Be quiené'
ga zule. 8 Cati guida lébé' uziofie'ené' yaca bené' nita' lao yedyi layu ta ineziyaqué'
decazi dula' xquia quieyaqué', 1ézi ta ineziyaqué' re'en Diuzi tzéri laxta'oyaqué', 1éziré ta
ineziyaqué' huachugobé' Diuzi quieyaqué' con can' béyaqué'. 9 Dan' biraleyaqué' quia',
lena' decazi dula' xquia quieyaqué'. 1° Nun quie dan' yeya'a ga zu Xuza', lena' huanezi
yaca ben' nita' lao yedyi layu re'en Diuzi tzéri laxta'oyaqué'. Na' bizi le'e, itu chi'zi zulia'

le'e. 11Na'ra huanezi yaca bené' nita' lao yedyi layu hue Diuzi juicio quieyaqué' con cabé'
baochugobé' Diuzi quie xan' taxi'ibi', ben' rnabé' lao ben' nita' lao yedyi layu.

12'Tazé nede ta inia' le'e, pero le'e bitziofie'elen na'a. 13 Cati guida Bichi Be quie
Diuzi, ben' rné tali, 1€bé' uziofie'ené' le'e ta naca tabala quie Diuzi. Quele huanané'
ta racazi la'adyi'né', den' tanun quie Diuzi inané. Uzione'ené' le'e ca ta za' gaca dza
zaza'ra. 14 Huené' né'édi' ben' z8'. Neziné' cabé' di'idza' rnia', uziofie'ené' le'e cabé'
nacan. 15 Yugute ca rna Xuza' nacan ta inéria' le'e. Lena' rnia' nezi Bichi Be quie Diuzi
cabé' di'idza' rnia', uziofie'ené' le'e cabé' nacan.

Ni rnén ca gaqueyéchi' yaca ben' quie Jests tu chi'zi, te na' huedaohueyaqué'

16"BiZi gaca tu chi'zi birlé'éle né'édi', te na' itu chi'zi yelé'éle né'édi' tatula.

17Na'ra uné yaca ben' quie Jesus rébiyaqué' laguedyiyaqué':

—;CabiZi naca di'idza' uné' ra'o? Uné' gaca tu chi'zi birlé'érogué', te na' né' itu chi'zi
hualé'érogué' tatula. Lézi naré' gaca quiené' cana' dan' yeyoné' gan' zu Xuziné'. 18 ;Ca
biZi naca di'idza' uné' caora uné": “Gaca tu chi'zi”? Biriofe'ero cabé' di'idza' uné' ra'o.

19BiZi gucabé' Jesus biuyofie'eyaqué' ca di'idza' gudyiné' leyaqué'. Tana' uné' rébiné'
leyaqué":

—Baonécaza' le'e gaca tu chi'zi birlé'éle né'édi', te na' itu chi'zi yelé'éle né'édi' tatula.
¢(Lédi'idza' na' biuyofie'ele rnabale laguedyile? 20 Tali ca rnia' le'e, huaqueyéchi'le
huabedyile baidyin hora guti yaca bené' né'édi'. Na' biZi yaca bené' nita' lao yedyi
layu, huedaohueyaqué' dan' gatia'. Pero ba'ala'cazi huaqueyéchi'le tu chi'zi, te na'
huedaochuele bé' yelé'éle né'édi' tatula. 2! Tu nigula nu'a Zi'ine, bé' idyin hora su bdao'
quiené', redzagalaoné' ta subdao' quiené'. BiZi caora baozu bdao' quiené', huala'adyi'né'
catababedzagalaoné', dan' lega redaohuetzeguené' baozu Zi'iné' byu. 22Léscana' nacaré
quie le'e. Redzagalaole na'a, pero cati yeguida' dena'ale'e, lécana' lega yedaohuele. Nitu
nitu nunura uzu le'e bayéchi' tatula.

23’Lédza na' birabi inabale né'édi'. Tali carnia'le'e, guncazi Xuza' yugulu ca ta inabale

16né' uzétole laohua'. 24 Desde dza na' binuzétole laohua' bi ta rnabale Xuza'. Ulenaba
con can'baonia'le'e. Cana' guncazi Xuza'le'e ca ta inabalené' tacuenda gaca huen quiele

sule dya'a.

Cristo, babéné' gan lao xan' taxi'ibi', ben' rnabé'na lao yedyi layu

25’Di'idza' baonia' le'e nacan di'idza' canezi tziofie'elen. Pero huadyin dza bira inia'
le'e di'idza' canezi tziofie'elen, huania' le'e di'idza' ta tziofe'ele labezi inezile quie Xuza'.
26-27 1 8dza na' uzétole laohua' inabale Xuza' bi ta re'enle inabalené'. Caora na' bira
inaban inaba' Xuza' gunné' bi ta re'enle. Nedyé'écazi Xuza' le'e. Nedyé'éné' le'e porque
dan' nedyé'éle né'édi', ralele dan' nia' uza' ga zu Xuza'. 28 Tali na' uza' ga zu Xuza' bida'
lao yedyi layu. Pero na' abdyin hora hueza' lao yedyi layu, yeya'a ga zu Xuza' tatula.

29 Caora na' una yaca ben' quiené' rébiyaqué' 1€bé':

—Na'ra rnélo' di'idza' ta tziofie'endo' labezi, quele di'idza' canezi tziofie'endo'.
30 Na'ra banezindo' lué' nezo' quie lao yugulute. Nica inabando' lué' banezo' bi ta
inabando' lué'. Quie lena' banezindo' de que lué' naco' ben' uza' ga zu Diuzi.

31BiZi una Jesus rébiné' leyaqué":

—;Na'ra banezile? 32Bagazi idyin hora yedzatzale tziole quie quiele uca'nle né'édi'

tuza'. Pero bizucaza' tuza' dan' zucazi Xuza' len né'édi'. 33 Ca di'idza' baonia' le'e nacan
ta cuéchin chizi lu'u guicho laxta'ole, 1éscan' ta sudyi'ilécazile né'édi'. Yedzagalaole lao

yedyi layu niga, pero bidzebile como dan' babia' gan lao xan' taxi'ibi', ben' rnabé'na lao
yedyi layu.

17

Jestis bé'lené' Xuziné' di'idza’ por yaca ben' quiené'
1Ude beyudyi una Jesus cana', pchisa laohué' una'né' Zan guiba uné':
—Xuza', abdyin hora quia'. Huelo' né'édi' Zi'ilo' ben' Ze con ca rua' lué' ben' Ze.
2Ne'edi', Zi'ilo', bapca'nlo' lao na'a yela' rnabé' quio' ta inabi'a lao yugulu bené'. Cana'

hua'a yaca ben' pca'nlo' lao na'a yela' neban tuzioli. 3 Decazi yela' neban quieyaqué'
tuzioli tanun quie dan' nubé'yaqué' lué' tuzo' naco' Diuzi. Léziré nubé'réyaqué' né'édi',
Jesucristo, ben' use'elo'.

4’Babia' lué' ben' Ze lao yedyi layu niga. Babzua' di'idza' quio', babia' ca ta use'elo’
né'édi' hua'. >Xuza', huelo' né'édi' ben' Ze caora yeguida' tatula gan' zulo' cabé' bao' dza
na', bao' né'édi' ben' Ze tu binecue' yedyi layu.

6’Ca yaca ben' uliolo' lado yaca ben' nita' lao yedyi layu, babziofie'ena'yaqué' ca
naco'. Nacayaqué' ben' quio'. Léleyaqué' pca'nlo' lao na'a, baraleyaqué' di'idza' quio'.
7Baneziyaqueé' lao na'alo' za' yugulute ta pca'nlo' lao na'a. & Ca naca di'idza' pca'nlo' lao
na'a, barue quieyaqué'n. Baneziyaqué' tali uza' ga zulo', baraleyaqué' de que lué' use'elo’
né'édi'.

9 Rnaba' cule laolo' por yaca ben' pca'nlo' lao na'a, dan' nacayaqué' ben' quio'. Cala
rnaba' por yaca ben' nita' lao yedyi layu. 10 Yugulu yaca ben' quia', nacaréyaqué' ben'
quio'. Léziré yugulu yaca ben' quio', nacaréyaqué' ben' quia'. Léleyaqué' rueyaqué'
né'édi' ben' Ze.

11°Ca naca né'édi', bira sua' lao yedyi layu niga. Pero leyaqué' nezuyaqué' lao yedyi
layu ni. BiZi né'édi' hueguida' gan' zulo'. Xuza', ben' la'iya naco', conlé yela' huaca quio'
gacalao' yaca ben' pca'nlo' lao na'a tacuenda gacayaqué' tuzi pensari cabé' nacalia' lué'
tuzi pensari. 2 Udapacha'a yaca ben' pca'nlo' lao na'a dza uzulia' leyaqué' lao yedyi layu
niga. Conlé yela' huaca quio' pcuasa pcui'oga'yaqué', nituyaqué' biuniti. Tuzi ben' uniti
unitiné' tacuenda uzun di'idza' ca rnan 18'é€ guichi la'iya quio'.

13’Na'ra hueguida' gan' zulo'. Pero tu raca nezua' lao yedyi layu niga, rnia' lué¢' di'idza'
tacuenda yedaohueyaqué' ca redaohueda'. 14 Bapca'na' di'idza' quio' lao na'ayaqué'.
Rudie yaca ben' nita'lao yedyi layu leyaqué', dan' bizuléyaqué' leyaqué' tuzi. Nacayaqué'
ca né'édi', bizulia' yaca ben' nita' lao yedyi layu tuzi. 15 Cala rnaba' ta cuiolo'yaqué'
lao yedyi layu, rnaba' ta ucuasa ucui'olo'yaqué' ca ta re'en xan' taxi'ibi' huenan
quieyaqué'. 16 Ca naca né'édi', bizulia' yaca ben' nita' lao yedyi layu tuzi, 1ézi cana'
nacaré quieyaqué', bizuléréyaqué' yaca ben' nita' lao yedyi layu tuzi. 17 Udze'lo'yaqué'
lao na'alo'. Uziofie'elo'yaqué' ca naca tabala quio'. Naca di'idza' quio' di'idza' li. 18 Como
lué' baose'elo' né'édi' bida' lado yaca ben' nita' lao yedyi layu, 1éziré cana' né'édi'
ise'ela'yaqué' lado yaca ben' nita' lao yedyi layu. ° Por nun quieyaqué' babdyia' cuina'
lao na'alo' cuenda udze'lo'yaqué' lao na'alo' ineziyaqué' ca naca tabala quio'.

20°Cala por tuzi leyaqué' rnaba' cule, léscan' rnaba' cule por yaca ben' zagalera quia'
ga tzioyaqué' tzetixogue'yaqué' di'idza' quio'. 2! Rnaba' cule laolo' gacalao'yaqué' ta
inita'yaqué' tuzi tzu'uléyaqué' ra'o tzaZe ca nacalao' né'édi', ca nacalia' lué'. Cana'
re'enda' Xuza', re'enda' inita'yaqué' tuzi tacuenda inezi yaca ben' nita' lao yedyi layu
de que lué' use'elo' né'édi'. 22 Baoyu'ulia' leyaqueé' tuzi ca naca lué' zulao' né'édi' tuzi
tacuenda tzu'uyaqué' tuzi pensari cabé' rue ra'o, yu'uro tuzi pensari. 23 Tuzi nacalia'
leyaqué', 1éscan' tuzi naco' len né'édi'. Lécana' gacaréyaqué' tuzi, inezi yaca ben' nita'
lao yedyi layu de que lué' use'elo' né'édi', nedyé'élo'yaqué' cabé' nedyé'élo' né'édi'.

24 ’Xuza', ca yaca ben' pca'nlo' lao na'a, re'enda' suléyaqué' né'édi' gan' tzesua'
tacuenda ilé'éyaqué' yela' huaca quia' benlo' né'édi' nun quie nedyé'élo' né'édi' desde
binecue'te lao yedyi layu. 25Xuza', ben' la'iya naco'. Ca naca yaca ben' nita' lao yedyi
layu, binubé'yaqué' lué', pero né'édi' si, nubé'da' lué'. Ca naca yaca ben' quia', ben'
nita'lé né'édi' niga, baneziyaqué' lué' use'elo' né'édi'. 26 Babziofie'ena' leyaqué' canaco'.
Neruziofe'era'yaqué' mazara ca naco' tacuenda idyé'éyaqué' tu ituyaqué' ca nedyé'élo’
né'édi', gacaléyaqué' né'édi' tuze.

18

Bdyin yaca bené' ta guxuyaqué' Jestis
(Mt. 26.47-56; Mr. 14.43-50; Lc. 22.47-53)

1 Ude beyudyi uné Jesus cana', uza'né' zioléné' yaca ben' quiené' tzala' yao Cedrén.
Légan' na' dyiatzegue yaga gan' bega'nléné' yaca ben' quiené'. 2Lézi Judas, ben' usedyin
1€bé' lao na'a yaca ben' guti 1ébé', nubé'réné' gan', dan' riozi rio Jesus 1éné' yaca ben'
quiené' gan'. 3 Cana' guca uyo Judas yexi'né' yaca soldado len yaca ben' naca xaga idao',
yaca ben' use'ela' yaca xan' pxuzi, len yaca ben' partido fariseo. Nu'ayaqué' espada,
nu'ayaqué' lampara, nu'ayaqué' yéri yaga, bdyinyaqué' gan' zé Jests. 4 Como Jesus
neziné' bin' gaca quiené', na'ra broné' gan' nita'léné' yaca ben' quiené', uné' rébiné'
yaca ben' bdyin guxu 1€bé":

—;Nuzi ben' reguilole?

5Na'ra unayaqué' rébiyaqué' 1€bé":

—Reguilondo' Jesus, ben' yedyi Nazaret.

BiZi Jesus uné' rébiné' leyaqué':

—Neé'édi' ben' reguilole.

Lézi zéré Judas 1éné' yaca ben' bdyin guxu Jesus. © Na' una Jesus rébiné' leyaqué':
“Né'édi' ben' reguilole”, na'tera guca bebiga'yaqué' guzu xcu'udzula, bgu'unyaqué' layu.
7 BiZi uné Jesus tatula rébiné' leyaqué":

—;NuZi ben' reguilole?

Na'ra unayaqué' rébiyaqué' 1ébé":

—Reguilondo' Jests, ben' yedyi Nazaret.

8 Bizi una Jesus rébiné' leyaqué':

—Baonécaza' le'e né'édi' ben' reguilole. Chi reguilole tuza' né'édi', ulesan yaca ben'
niga yeyoyaqueé'.

9 Una Jesus can' ta uzun di'idza' ca uné' rébiné' Xuziné' dza na': “Yaca ben' pca'nlo’
lao na'a, nituyaqué' biuniti.” 10 Cana' guca ulio Simén Pedro espada nu'ané' udiné'n
uchugué' naga yebé ben' lao Malco, ben' zulao xan' pxuzi. 11 BiZi una Jesus rébiné' Pedro:

—Bedze' espada quio' lu'u lidyin. ;Cala binenezo' decazide yedzagalaohua' ca ta
banugun Xuza' quia'?

Besedyinyaqué' Jests lao pxuzi rnabé'ra
(Mt. 26.57-58; Mr. 14.53-54; Lc. 22.54)
12Na' biZi yaca soldado, len comandante quieyaqué', len yaca xaga idao', béxuyaqué'
Jesus pquioyaqué' 1ébé' béyaqué' 1ébé' preso. 13 Na'ra uquié'yaqué' 1ébé' Zan yu'u quie
Ands, ben' naca ben' gula quie Caifés. Léiza na' naca Caifds pxuzi rnabé'ra. 14 LéCaifas
naqué' ben' una dza na'la: “Nacalan huenla gati tuzi bené' lao laza yaca ben' yedyi, cala
ca ta gati yuguluro.” Cana' uné' dza na'la.

Una Pedro binaqué' ben' quie Jestis
(Mt. 26.69-70; Mr. 14.66-68; Lc. 22.55-57)

15 Na' Simdn Pedro len itu ben' quie Jesus, unaoyaqué' yaca ben' nequié' Jesds. Bizi
lében' quie Jests nubé'mé' ben' naca xan' pxuzi rnabé'ra, lena' uyu'uléné' Jesus lali'a
quie yu'u quie xan' pxuzi. 16 BiZi Pedro bega'nné' ru'a yu'u quie lali'a. Na'ra 1ében' quie
Jesus, ben' nubé' pxuzi rnabé'ra, brogué' ru'a yu'u, bé'léné' nigula di'idza', nigula rapa
ru'a yu'u, ta bdze'né' Pedro lu'u lali'a. 17 Na'ra una nigula na' rébiné' Pedro:

—Cala nacarao' ben' quiené'?

Na'ra una Pedro rébiné' nigula:

—Binaca' ben' quiené'.

18 BiZi yaca ben' zulao xan' pxuzi len yaca xaga idao', uléchiyaqué' gui' lali'a como dan'
ruen zaga. Unita'yaqué' ru'a gui' ta yedze'eyaqué'. Léziré Pedro uzéréné' len leyaqué'
tzaZe ru'a gui'.

Ben' naca pxuzi rnabé'ra pquépiné' Jesus
(Mt. 26.59-66; Mr. 14.55-64; Lc. 22.66-71)

19 BiZi ben' naca pxuzi rnabé'ra, unabé' Jests nu ben' naca yaca ben' quiené', 1ézi
unabé' bidan' rsédiné' yaca bené'. 20 Na'ra una Jesus rébiné' 1ébé':

—BiZzi né'édi' zaqué'lao yaca bené' unia' rusédia'yaqué'. Lu'u idao' sinagoga, lézi lu'u
idao' rnabé'ra gan' regu'udi' yugulu ben' Israel, légan' na' rsédia'yaqué'. Bipsédia'yaqué'
balarazi. 2! ;Bixquien' rnabo' né'édi' bidan' rsédia'? Unabacara yaca ben' babe cabé'
baonia'. Leyaqué' huanayaqué' ca di'idza' unia'. Baneziyaqué' ca di'idza' gudya'yaqué'.

22 Ude beyudyi una Jesus can', bizi udapa tu ben' xaga idao' ru'a Jesus, uné' rébiné'
1ébé":

—;Bixquien' rébo' pxuzi rnabé'ra cana'?

23 BiZi una Jesus rébiné' lébé":

—Chi birnia' di'idza' li, unacara bi di'idza' binacan di'idza' li. Pero chi rnia' di'idza' li,
(bixquien' udapo' ru'a?

24 Na'ra bé Anas mandado uquié'yaqué' Jesus aneriogué' lao Caifds, ben' nacaré pxuzi
rnabé'ra.

Tatula una Pedro binaqué' ben' quie Jestis
(Mt. 26.71-75; Mr. 14.66-72; Lc. 22.58-62)
25 Tu neraca quie Jesus can', biZi Pedro nezéné' ru'a gui' ta yedze'ené'. Na'ra unaba
yaca ben' nita' gan' zéné":
—Cala nacarao' lué' ben' quie Jests?
Na' biZi Pedro uné' rébiné' leyaqué":
—Binaca' ben' quiené'.
26 Na'ra uné tu ben' zulao xan' pxuzi, ben' naca familia quie ben' uchugu Pedro nague,
rébiné' Pedro:
—Cala blé'éda' lué' zélao' Jesus gan' dyia yaga?
27Na'ra una Pedro rébiné' leyaqué":
—Cala né'édi'.
Ca beyudyi uné' cana', laoredyite biu tu.

Psedyinyaqué' Jests lao na'a Pilato
(Mt. 27.1-2, 11-14; Mr. 15.1-5; Lc. 23.1-5)

28 Na'ra uquié'yaqué' Jesus lidyi Caifds zioyaqué' ga zu palacio ga re' gobierno
quieyaqué', na' baza' reni'. BiZi yaca ben' Israel, biuyu'uyaqué' lu'u palacio, dan' binaca
ben' naca gobernador ben' Israel. Segin naca costumbre quieyaqué', raqueyaqué'
bineyériyaqué' lao Diuzi chi tzu'uyaqué' lu'u lidyi ben' binaca ben' Israel. Nica gacazi
gaoyaqué' quie lani pascua len ben' binaca ben' Israel. 2° Tana' lena' bro Pilato lu'u
palacio, zioné' ga nita' yaca bené', uné' rébiné' leyaqué":

—;CabiZi bé ben' niga, na' raolené' xquia?

30 Na'ra unayaqué' rébiyaqué' lébé":

—Chan' binaqué' ben' rue xquia, bidehua'ando'né' niga.

31Na'ra una Pilato rébiné' leyaqué':

—Ulequié' ben' niga, ichugobé'le ca rna ley quiele le'e.

Na' biZi una yaca ben' Israel rébiyaqué' Pilato:

—Binapando' derecho gutindo' yaca bené'.

32 Cana' bzun di'idza' ca uné Jests gaca quiené' gatiné', 33 Na'ra Pilato beyu'uné' lu'u
palacio guZziné' Jesus uné' rébingé' 1ébé":

—;Naco' rey quie ben' Israel?

34 BiZi una Jesus rébiné' lébé":

—Taracazi quio' rnabo' né'édi', o chi ta relo' ca rna yaca bené'?

35Na'ra una Pilato rébingé' 1ébé":

—Bixquien' raquelo' nacaria' ben' Israel? Yaca ben' yedyi quio', len yaca xan' pxuzi,
leyaqué' psedyinyaqué' lué' gan' ni. ;CabiZi bao'?

36 BiZi una Jesus rébiné' lébé":

—Naca' ben' rnabé', pero cala quie lao yedyi layu niga. Chan' naca' ben' rnabé'
quie lao yedyi layu niga, huadila yaca ben' nao né'édi' len yaca ben' rudie né'édi' ta

biusedyinyaqué' né'édi' lao na'a yaca ben' re'en guti né'édi'. Quie lena' rnia' binaca'
ben' rnabé' quie lao yedyi layu niga.

37 Na'ra una Pilato rébiné' Jesus:

—Bicanao'? ;Nacacazo' rey?

BiZi Jesus uné' rébiné' 1€bé'":

—Nacacaza' rey con can' baonao'. Para lena' bida' gologa' lao yedyi layu ta quixogui'a
yaca bené' ta naca tabala. Nu yaca ben' nao tabala rzénagacaziyaqué' ca rnia'.

38 Na'ra una Pilato rébiné' 1ébé':
—;Cabidan' naca tabala?

Apsaqueyaqué’ ca gutiyaqué' Jesus
(Mt. 27.15-31; Mr. 15.6-20; Lc. 23.13-25)

Ude beyudyi pquépi Pilato Jesus, bero Pilato tatula lu'u palacio zioné' ga nita' yaca
ben' Israel uné' rébiné' leyaqué":

—Né'édi' rnia' le'e, nitu xquia binehue ben' niga. 3° Cabé' le'e, de tu costumbre quiele
yebioga' tu ben' de lu'u dyiguiba ca ra'ala' lani pascua. ;BiZi ca nale? ;jRe'enle yebioga'
ben' naca rey quiele?

40 Na'ra uredyiya'yaqué' unéyaqué' zidzo rébiyaqué' Pilato:

—Biyebiolo' ben' na'. Bebio Barrabds.

Cana' unayaqué' rébiyaqué' Pilato.

Na' biZi Barrabas naqué' tu ben' uban.

19

1Caora na' bé Pilato mandado udi yaca soldado Jesus guidi. 2Léscan' bzu yaca soldado
tu coron dyia yéchi' guicho Jests, bgacoyaqué' 1ébé' tu la'ari' Zna chula, 3 uzéyaqué'
zaqué'lao Jesus unayaqué' rébiyaqueé' lébé":

—iViva rey quie yaca ben' Israel!

Caora na' udiyaqué' begoro xtalaoné'.

4Na'ra bro Pilato tatula lu'u palacio uné' rébiné' yaca ben' Israel:

—Ulena'cara, bequi'a ben' ni séné' laole ta inezile bibi nitu xquia binehuené'.

5 BiZi ulioyaqué' Jesus lu'u palacio, nezu coron yéchi' guichoné', nenacoréné' la'ari'
Zna chula. Na'ra una Pilato rébiné' leyaqué':

—Ulena'cara bazé ben' ni.

6 Ca blé'é yaca xan' pxuzi len yaca ben' xaga idao' Jesus, na'tera uredyiya'yaqué'
unéyaqué' zidzo:

—iUleda' ben' na' 16'€ yaga cruzo! jUleda' ben' na' 1é'é yaga cruzo!

BiZi uné Pilato rébiné' leyaqué":

—Ulequié'né' le'e, uleda'né' le'e 16'€ yaga cruzo. Né'édi' nia' nitu xquia bibi nehuené'.

7Na'ra una yaca ben' Israel rébiyaqué' Pilato:

—Néto' de tu ley quiendo'. Segun ca rna ley quiendo', reya'ala' gati ben' niga, dan'
né' naqué' zi'i Diuzi.

8 Ca be Pilato can' unayaqué', caora na' bdzebiné' mazara. ®Beyu'u Pilato lu'u palacio
tatula pquépiné' Jesus:

—;Gazi zao' lué'?

Pero Jesus uzéné' chizi, bibequébiné'.

10 Na'ra una Pilato rébiné' 1ébé':

—;Bixquien' birudyi'ilo' di'idza'? ;Binezo' né'édi' de yela' rnabé' quia' hua' mandado
uda'yaqué' lué' 1€'é yaga cruzo, o chi usana' lué', hua' lué' libre?

11BijZzi una Jesus rébingé' 1€bé":

—Bibi yela' rnabé' quio' lué' de ta ichugubao' quia' chan' Diuzi chi bibénné'n lué'.
Tana' lena' nacara xquia quie ben' psedyin né'édi' laolo', cala ca lué'.

12 éhora na' beguilola'adyi' Pilato ta usanné' Jesus, huené' 1ébé' libre. Pero biZi yaca
ben' Israel uredyiya'yaqué' unayaqué' zidzo:

—Chi usanlo'né' huu'né' libre, binaco' amigo quie rey César, ben' rnabé'ra ra'o. Nu
ben' ina naqué' rey, 1ében' na' naqué' enemigo quie rey César.

13 BiZi cati be Pilato bi una yaca bené', na' béné' mandado bro Jesus lu'u palacio. Ude
na' bebe' Pilato xlatoné' ga rchugobé'mé' quie yaca bené'. Lélugar na' nezi'laona di'idza'
hebreo Gabata, ta inaro xti'idza'ro: Layu ga yu'u yo laga'. 14 Mero la'odza, dza iteyu
ga'ala' lani pascua, una Pilato rébiné' yaca ben' Israel:

—iNi bazé rey quiele!

15BiZi na' uredyiya'yaqué' unéyaqué' zidzo:

—iGatigarané', gatigarané'! jUleda' ben' na' 1é'é yaga cruzo!

Na'ra una Pilato rébiné' leyaqué":

—Bixquien' re'enle uda'ndo' rey quiele 1é'é yaga cruzo?

Pero biZi yaca xan' pxuzi, unayaqué' rébiyaqué' Pilato:

—Tuzi César naqué' rey quiero. Nunura ben' tula zu naca rey quiero.

16 Ude na' psedyin Pilato Jesus lao na'ayaqué' ta uda'yaqué' 1ébé' 1€'é yaga cruzo, na'
uquié'yaqué' lebé'.

Ni ru'en di'idza' ca guca bda'yaqué' Jesus 1¢'¢ yaga cruzo
(Mt. 27.32-44; Mr. 15.21-32; Lc. 23.26-43)

17 Lécana' guca zioléyaqué' Jesus banu'ané' tuzé' yaga cruzo, bdyinyaqué' gan'
nezi'laona di'idza' hebreo Gélgota, ta inaro xti'idza'ro: Chita guicho ben' huati. 18 Légan'
na' bda'yaqué' Jests 1€'é yaga cruzo. Bda'yaqué' ichopa bené' tzala' huio cuéta 1&'é
Jesus. 19 Bé Pilato mandado bdyiayaqué' letra guicho cruzo rnén cani: “Jesus, ben' yedyi
Nazaret, ben' naca rey quie yaca ben' Israel.” 20 Na'ra yaca ben' z&, yaca ben' Israel
blabayaqué' letra, dan' nacan ga'ala' ga re' ciudad Jerusalén. Lao tzona cue' di'idza'
bdyiayaqué' letra. Bdyiayaqué' letra hebreo, len letra griego, len letra latin. 2! Tana'
lena' una yaca ben' xan' pxuzi rébiyaqué' Pilato:

—Biudyiale letra rnén “Ben' nacarey quie yacaben'Israel.” Mejorla udyiale letra inén
“Ben' una naca' rey quie yaca ben' Israel.”

22Na'ra una Pilato rébiné' leyaqué':

—Ca letra babdyia', yega'nnan cana'.

23 Ude beyudyi uda' yaca soldado Jesus 1€'é yaga cruzo, uZi'yaqué' Zabané' bé'yaqué'
laze lao tapayaqué'. UZi'réyaqué' capa quiené'. Nacan de tu dibazi, binacan de chopa
yo'o. 24Dan' nacan de tu dibazi, lena' una yaca soldado:

—Bichezaron. Mejorla huero tu suerte ta ineziro nularo gaca quie len.

Cana' guca bzun di'idza' ca rnén 1€'é guichi quie Diuzi ga rnan: “Bé'yaqué' laze Zaba',
uzi'yaqué'n. Béyaqué' suerte quien.” Cana' bé yaca soldado.

25 Bago ga zu cruzo ga da' Jesus, légan' na' zé 7Zné'é, len Zila Zné'€, len Marfa Zgula
Cleofas, léré Marfa Magdalena. 26 Na'ra blé'é Jestus zé Zné'é bago len tu ben' quiené', ben'
nedyé'éné'. Na' nacan' uné' rébiné' zné'e:

—7na'a, na' zé 7i'ilo'.

271€ziré unéréné' ben' quiené":

—Na' zé Zna'lo'.

Cana' guca bequié' ben' quiené' Zné'é zan yu'u quié'.

Ca guca cati guti Jesus
(M. 27.45-56; Mr. 15.33-41; Lc. 23.44-49)

28 BiZi banezi Jesus babzuné' yugulute di'idza' ca gu'un Xuziné' Diuzi. Na'ra tacuenda
zuran di'idza' ca rnén 1é'é guichi quie Diuzi, lena' uné":

—Barbilida'.

29 Légan' na' zu tu yeso' yudzo vino banacan zi. UZi'yaqué' tu ta naca yun' rzupi' vino,
bzuyaqué'n lao yaga, bla'oyaqué'n vino banacan zi. Ude na' bzuyaqué'n ru'a Jesus. 30 Bizi
caora bzuyaqué'n ru'a Jesus uzupiné'n, caora na' uné':

—Babeyudyite bzun di'idza'.

Ca beyudyi uné' cana', bzéta' guichoné' gutiné'.

Tu soldado udyibé' lanza ru'achu'u Jests

31Bizi dza na' nacan dza iteyu ga'ala' lani pascua. Lena' bigu'un yaca ben' Israel yega'n
bené' 16'é yaga cruzo, dan' dza iteyu ga'ala' lani, nacan dza Ze quie lani. Tana' lena'
unabayaqué' tu cule lao Pilato chi bihuené' mandado ta quitzu yaca soldado chita ni'a
yaca ben' da' 1€'¢€ yaga cruzo, na' yegubayaqué' leyaqué' gan' da'yaqué'. 32 Cana' uyo
yaca soldado uditzuyaqué' chita ni'a yaca ben' uda' 1€'é yaga cruzo cuéta 1é'é Jesus. 33 Ca
bdyinyaqué' cuéta 1€'é Jesus, blé'éyaqué' baguting'. Tana' lena' bira uditzuyaqué' chita
ni'ané'.

34 Pero tu soldado udyibiné' lanza ru'achu'u Jests. Caora na' blato ren len nisa gan'
udyibi soldado lanza. 3> Né'édi', Juan, blé'éda' can' béyaqué' quiené'. Naca' testigo
cabé' blé'éda'. Nacan tabala cabé' rnia' quiené' tacuenda galele quiené' inaole xnezé'.
36 Tana' lena' guca quiené' ta bzun di'idza' con ca rnan 1€'é guichi quie Diuzi gan' rnan:
“Biquitzuyaqué' ni tu chita quiené'.” 37 Lézi zuré itu di'idza' 1&'é guichi la'iya quie Diuzi
ga rnan: “Hualé'é yaca ben' bdyibi lanza ru'achu'uhue 1ébé'.”

Ca guca cati pcachi'yaqué' Jesus
(Mt. 27.57-61; Mr. 15.42-47; Lc. 23.50-56)

38 Ude beyudyi guca can', unaba tu ben' lao José, ben' yedyi Arimatea, chi bihue'
Pilato lato ta yeyu'ané' cuerpo quie Jests. Naca José ben' unao Jesus, pero negachi'zi,
dan' rdzebiné' quie yaca ben' rnabé'. Na' biZi Pilato bé'né' lato uyo José ta beyu'ané'
cuerpo quie Jesus. 39 Léziré bdyin Nicodemo, ben' uyo rtze' yegue'lé Jesus di'idza' dza
na'la. Bdyinné' nu'é galobechi kilo aceite mirra nequixin itu ta lao dloes ta rla'n Zixi
Zeo. %0 Caora na' bezi'yaqué' cuerpo quie Jesus, ptubiyaqué' 1ébé' la'ari' ta la'o aceite rla'
Zixi Zeo, seglin ca naca costumbre quie yaca ben' Israel rcachi'yaqué' ben' huati. 41 BiZi
ga'ala' gan' bda'yaqué' Jesus 1€'é yaga cruzo, légan' na' de tu lao lato ga dyia yaca yaga.
BiZi lao lato na', zu tu yo beld cubi ga nitu yaca ben' huati binecachi'yaqué' gan'. 42 Bizi
lu'u bel6 cubi na', pcachi'yaqué' Jesis dan' zun ga'ala' baruen bago dza huezila'adyi'.

20

Ca guca cati beban Jestis
(Mt. 28.1-10; Mr. 16.1-8; Lc. 24.1-12)

1 BiZi bala dza domingo nerna' chula, uzi' Maria Magdalena zioné' gan' zu bel6 yo
gan' pcachi'yaqué' Jesus. Na'ra blé'éné' bira da' yo laga' ta bda'yaqué' ru'a belé yo gan'
pcachi'yaqué' Jesus. 2 Caora na' taria za' Marfa ga zua' né'édi', ben' Jests nedyé'é, zélia'
Simdn Pedro, ta uné' néto' uné':

—Babi'ayaqué' cuerpo quie Sefior quiero. Bineziro ga yehua'ayaqué' [ébé'.

3 Na'ra uza'lia' Pedro ziondo' yena'ndo' gan' pcachi'yaqué' 1ébé'. 4 Brondo' rupando!
ziondo' tzaZe. BiZi né'édi' udyialaora' bdyinneza' gan' ca Pedro. 5BiZi byéchoga' blé'éda’
gan' re' la'ari' ptubiyaqué' 1ébé', pero biuyu'a lu'u belé. © BiZi ca bla' Simén Pedro,
uyu'uné' lu'u beld yo, blé'éréné' re' la'ari' ptubiyaqué' 1ébé' gan'. 7 Léziré blé'éréné' re'
squiela la'ari' bdze'yaqué' guichoné'. Blé'éné' nedubin, bire'n tuzi len la'ari' ptubiyaqué'
1€bé'. 8 Na'ra uyu'uria' né'édi' lu'u beld, blé'éda' can' naca re' yaca la'ari', guleda' tabala
beban Jesus. ° BiZi binegalendo' ca rnan 1é'é guichi la'iya quie Diuzi gan' rnan de que
ba'ala'cazi gati Jesus, huebancaziné'. 19 Na'ra bezi'ndo' zeyondo' Zan yu'u quiendo'.

Ca guca ptilalao Jesuis Maria Magdalena
(Mr. 16.9-11)

11 BiZi bega'n Maria rbedyiné' zéné' ru'a belé yo. Du rbedyiné' bzéta' guichoné'
rné'é lu'u beld. 12 Na'ra blé'éné' chopa angel nacoyaqué' la'ari' bezéri. Re'yaqué' gan'
udixuyaqué' cuerpo quie Jesus, tuné' zaqué' xquichoné', itué' zaqué' Zni'ané'. 13 Na'ra
una yaca angel rébiyaqué' Marfa:

—Nigula, ;bixquien' rbedyo'?

Na'ra bequébiné' rébiné' leyaqué':

—Dan' babi'ayaqué' Sefior quiendo'. Binezindo' gan' yehua'ayaqué' 1ébé'.

14 Tu beyudyizi uné' can', cati beyéchogué' rné'é Jests na' zé gan'. Pero bibezaquené'
chiJests na'. 15> Caora na' una Jesus rébiné' 1ébé':

—Nigula, ;bixquien' rbedyo'? ;NuZi reguilolo'?

BiZi Marfa raquené' chi ben' rapa gan' dyia yaca yaga. Na'ra uné' rébiné' 1ébé":

—Sefior, chi lué'bi'alo' cuerpo, una né'édi' gan' yehua'alo'né' ta cuenda tza' tzezi'ané'
yeyu'ané'.

16 Na'ra una Jesus rébiné' [ébé':

—iMarfa!

Na' biZi 1ébé', beyalé' uné' rébiné' Jesus di'idza' hebreo:

—iRaboni! —ta inaro xti'idza'ro: Maestro.

17Na' una Jesus rébiné' 1ebe':

—Biuda'lo' nao' né'édi', dan' bineya'a guiba gan' zu Xuza'. Ta re'enda’ inia' lué', beyo
gan' nita' yaca ben' bicha', ben' rnao né'édi', yébo'yaqué' né'édi' hueya'a guiba ga zu
Xuziro, ben' naca Diuzi quiero.

18 Bizi Marfa Magdalena uyoné' yetixogue'né' yaca ben' quie Jests de que bablé'éné'
Sefior quiero. Uné' udixogue'né' leyaqué' ca di'idza' gudyi Jesus 1ébé'.

Ca guca cati ptilalao Jesus yaca ben' quiené'
(Mt. 28.16-20; Mr. 16.14-18; Lc. 24.36-49)
191édzana', dza domingo rtze', begu'udi' yaca ben' quie Jesus tu lu'u yu'u neyeyo, dan'
rdzebiyaqué' quie yaca ben' rnabé'. BiZi uyu'u Jesus yatilalaohué' leyaqué' uné' rébiné'
leyaqué":
—Cue' chizi lu'u laxta'ole.
20 Ude beyudyi uné' can', blu'ené' yaca ben' na' na'ané' len ru'achu'unné'. Lega
redaohueyaqué' blé'éyaqué' 16bé'. 21 Na'ra una Jesus tatula rébiné' leyaqué':
—Cue' chizi lu'u laxta'ole. Cabé' baose'ela' Xuza' né'édi' babzua' di'idza' quiené',
lécana' né'édi' ise'ela’ le'e ta uzule di'idza' quia'.
22Na'ra blubé' laoyaqué', uné' rébiné' leyaqué":
—Tzu'u lu'u laxta'ole Bichi Be quie Diuzi. 23 Nu yaca ben' bé xquia yezi'Zele quie, bira
nao xquia quieyaqué' leyaqué' babezinan. Léziré nu yaca ben' biyezi'Zele quie, naocazi
xquia quieyaqué' leyaqué' bibeZinan.

Ca guca cati blé'é Tomds beban Jestis

24Na' Tomds, nacaréné' ben' quie Jesus lao chipchopayaqué', naqué' ben' uxubayaqué'
laohue ben' guidi', na' biuzuné' caora uyo Jesus tanéro yena'né' yaca ben' quiené'.
25 €lena' yaca ben' laguedyiné', yaca ben' quie Jesus, unayaqué' rébiyaqué' 1ébé':

—Bablé'éndo' Sefior quiero.

Na'ra una Tomads rébiné' leyaqué':

—Bigaleda' babebanné' chi biilé'éda' na'ané' gan' guca hue', na' uquia' zbia' gan'
udiyaqué' bdido, 1éscan' uquia' taca' ru'achu'unné' gan' udyibiyaqué' lanza.

26 Guca lao xuna dza, cati begu'udi' yaca ben' quie Jests tu lu'u yu'u tatula. Na' zuré
Tomds len leyaqué'. Ba'ala'cazi neyeyo ru'a yu'u, uyu'u Jesus lu'u yu'u yaséné' gatzo la'o
gan' nita'yaqué'. Uné' rébiné' leyaqué' tatula:

—Cue' chizi lu'u laxta'ole.

27Na'ra uné' rébiné' Tomas:

—Una' lu'u taca', na' pqui Zbelo' ni. Léscan' bli na'alo', pqui taco' lu'u ru'achu'a. Bira
gaco' ben' birale, pero gule babebana'.

28 Na'ra una Tomas rébiné' 1ébé":

—Naco' Sefior quia', naco' Diuzi quia'.

29 BiZi una Jesus rébiné' lébé":

—Tomas, dan' bablé'élo' né'édi', quie lena' bagulelo'. Yedaohuecazi yaca ben' rale
quia', ba'ala'cazi binelé'éyaqué' né'édi'.

Uné Juan bixquien' bzuné' di'idza' ni lé'¢ guichi
30 Béra Jesus yela' huaca tula lao yaca ben' quiené', pero birguixogue'n 1€'é guichi ni
yugulu yela' huaca béné'. 31 Babzua' di'idza' ni 1'€ guichi ta rguixogue'n ca bé Jesus
tacuenda galele quiené' naqué' Cristo, Zi'i Diuzi, na' gata' yela' neban tuzioli quiele.

21

Ca guca cati ptilalao Jesus lao gadyi yaca ben' quiené' tatula

1Ude beyudyi bé Jesus can', ptilalaohué' tatula yaca ben' quiené' ru'a lagun Tiberias.
Ni ru'en di'idza' ca bé Jesus ptilalaoné' yaca ben' quiené'. 2Lédza na' uzé Simén Pedro
tzaZe len Tomads, ben' nexubayaqué' laohue ben' guidi', len Natanael, ben' yedyi Cana
quie estado Galilea, len yaca Zi'i Zebedeo, len ichopa yaca ben' quie Jests. 3 BiZi una
Simén Pedro rébiné' leyaqué':

—Huaya'a tzexia' bela.

BiZi unayaqué' rébiyaqué' 1ébé':

—Lézi néto' huaza'réndo' len lué'.

Na'ra uyu'uyaqué' lu'u barco zioyaqué' lao nisa. Bedu yela rdayaqué' lao nisa, pero
nitu bela nunu uZeyaqué'. 4 Baza' tzeni' bdyin Jests zéné' ru'a lagun. Pero biZi yaca
ben' quiené', re'yaqué' lu'u barco, bibezaqueyaqué' chi 1€bé'. 5 Na'ra una Jesus rébiné'
leyaqué":

—Bicha', ;babéle gan bela gaoro?

BiZi unayaqué' rébiyaqué' 1ébé':

—Ni tuba' binehuendo' gan.

¢ Na'ra una Jesus rébiné' leyaqué':

—Uledze' du yéxo quiele zaqué' yebé gan' nita'le lu'u barco ta tzu'u bela.

Na'ra béyaqué' cabé' una Jesus bdze'yaqué' du yéxo lu'u nisa. Caora na' bedza'ten
uyu'un bela zé gula, bira uzueyaqué' yebioyaqué' du yéxo. 7 BiZi una tu ben' quie Jests,
ben' Jests nedyé'é, rébiné' Pedro:

—Sefior quiero ben' na'.

Na'ra como dan' nelécho Zaba Pedro re'né' lu'u barco, ca bené' ca unia', labeyacatené'
Zabé' laohue, uda'né' lu'u nisa ta yedyinné' gan' zé Jests. 8 Na'ra yaca los demads ben'
bega'n lu'u barco, psa'yaqué' barco ta yedyinyaqué' layu bidyi. Tzegubayaqué' du yéxo
nedza'ten bela como dan' nerdziogue itu gayuhua metrozi ta yedyinyaqué' layu bidyi.
9 Caora bedyinyaqué' layu bidyi, broyaqué' barco blé'éyaqué' re' bao' gui' Zuban tu bela.
Lézi deré yéta xtila gan'. 19 Na'ra una Jesus rébiné' leyaqué":

—Uletzexi' tu chopa bela baoZele bachi.

11 BiZi beyu'u Simén Pedro lu'u barco, tzegubané' du yéxo gan' yu'u yaca bela.
Nedza'ten tu gayuhua yugatzo tzona bela yela. Ba'ala'cazi bedza'ten bela, biurugon.
12BiZi una Jesus rébiné' leyaqué":

—Uleda gaole rzila.

Na'ra leyaqué' nituyaqué' bibeyazoyaqué' inabayaqué' nu naqué' dan' babezaque-
yaqueé' 1ébé' naqué' Seflor quiero. 13 Na'ra ubiga' Jesus gan' nita'yaqué', uzi'né' yéta xtila
len bela bé'mé'n leyaqué'.

14 Cana' guca lao tzona lasa ptilalao Jests yaca ben' quiené' ude beyudyi guting'
bebanné'.

Jesuis bé'léné' Simén Pedro di'idza’

15 Ude beyudyi udaoyaqué' rzila, una Jesus rébiné' Simén Pedro:

—Simon, Zi'i Jonds, jnedyé'éro' né'édi' ca nedyé'élo' nutezi ben' tula?

Na'ra una Pedro rébiné' 1€bé':

—Sefior, lué' nezo' nedyé'éda' lué'.

BiZi una Jesus rébiné' Pedro:

—Re'enda' uziofie'elo' yaca ben' barale quia'. Nacayaqué' ca quie beco' Zi'ila' quia'.

16 Na' taorupe una Jesus rébiné' Pedro:

—Simon, Zi'i Jonas, jnedyé'élo’ né'édi'?

Na'ra una Pedro rébiné' lébé':

—Sefior, lué' nezo' nedyé'écaza' lué'.

BiZi una Jesus tatula rébiné' Pedro:

—Re'enda' uziofe'elo' yaca ben' barale quia'. Nacayaqué' ca quie beco' Zi'ila' quia'.

17Na' taoyune unaba Jests Pedro rébiné' lébé':

—Simon, Zi'i Jonds, jnedyé'écazo' né'édi'?

BiZi Pedro bega'nné' gucayéchi'né', dan' unaba Jesus 1ébé' lao yuna lasa chi nedyé'éné'
1ebé'. Na'ra uné' rébiné' Jesus:

—Sefior, lué' banezo' yugulute, banezo' nedyé'écazida' lué'.

Na'ra una Jesus tatula rébiné' Pedro:

—Re'enda' uziofie'elo' yaca ben' barale quia'. Nacayaqué' ca quie beco' Zi'ila' quia'.
18 Tali carnia' lué', cati guco' bi' ru'abe, cuinzo' gucolo' Zabo' uyolo' con ga re'enlo!, pero
cati gaco' ben' gula, hualio' na'alo' tacuenda ugaco ben' tula lué' Zabo' ta tzehua'ayaqué'
lué' con ga bire'enlo' tziolo'.

19Una Jesus can' tacuenda ineziro ca hue Pedro huené' Diuzi ben' Ze hora gatiné'. Ude
beyudyi uné Jesus can', na' uné' rébiné' Pedro:

—Unao né'édi'.

Ni rnan quie Juan, nedyé'étzegue Jesus lébé'

20 Cabeyécho Pedro, blé'éné' né'édi' za' naohua' leyaqué'. Nedyé'étzegue Jesus né'édi'.
Na' uri'a cuéta l€'é Jesus caora udaondo' rtze' dza na'. Caora na' unaba' répa'né'": “Senor,
;ca nuZi usedyin lué' lao yaca ben' re'en guti lué'?” 21 Caora blé'é Pedro né'édi', uné'
rébiné' Jesus:

—Sefior, jcabizi gaca quie ben' niga?

22 Na'ra una Jesus rébiné' Pedro:

—Chi re'enda' sura ben' niga zidza hasta que bé' yeguida' tatula, ;biZcuenda quio' lué'
rnabo' né'édi'? Pero lué', unao né'édi'.

23 Cana' guca bro di'idza' lado yaca ben' barale quie Jests cabé' gaca quia' bigatia'.
Pero cala cana' una Jesus, sino que uné': “Chi re'enda' sura ben' niga zidza, hasta que bé'
yeguida' tatula, ;biZcuenda quio' lué' rnabo' né'édi'?” Cana' una Jesus rébiné' Pedro.

24Neg'édi', ben' quie Jesus, bzua' di'idza' ni 1€'é guichi. Blé'éda' naca' testigo cabé' guca
quie Jesus. Banezile nacan tali can' baonia'.

251 €zi dera ta bé Jesus. Chan' uzuro 1€'é guichi yugulute ta bé Jesus, bigaque lao yedyi
layu gata' libro ga ru'en di'idza' ta bé Jests. Amén.

CA YELA' HUACA BE YACA APOSTOL

Una Jests huayu'u Bichi Be quie Diuzi lu'u laxta'o ja apdstol quiené’

1 Estimado Tedfilo, 1€'é guichi bia' tanéro, rguixogue'n quie Jesds yugulu cabé' béné'
len yugulu cabé' psédiné' yaca bené' desde dza uzulaoné' rusédiné' bené' 2 hasta dza
beyépiné' ladza. Pero zayeyépiné' ladza, ulioné' lao chipchopa ben' quiené'. Caora na'
lao na'a Bichi Be quie Diuzi uné' gudyiné' leyaqué' bi hueyaqué'. 3 Ude beyudyi agutiné'
bebanné', caora na' zioné' ptilé' ja ben' quiené', uzuléné' leyaqué' lao chopa galo dza ta
ineziyaqué' tabala bebanné', Léscan' uné' rébiné' leyaqué' ca rna Diuzi rnabé'né'.

4Tu bineza'né' guibd uné' gudyiné' leyaqué' ta biyeza'yaqué' ciudad Jerusalén. Na'ra
uné' rébiné' leyaqué':

—Nizi cuezale gaca quiele ca una Xuza' huené' quiele > segtin cabé' agudya' le'e. Na'
tali na' bé' Juan laole conlé nisa, pero netza'la ca hue Diuzi quiele, ise'elé' Bichi Be quiené'
ta tzu'uné' laxta'ole ichopa tzona dza.

Cabé' guca beyépi Jesus ladza zeyoné' guibd

¢ Na'ra cati bdyin dza, bedupa ben' quie Jesus tatula bé'léjé' lébé' di'idza":

— Sefior, rnabando' lué' chi babdyin hora huu' mandado yenabé'ro lao yedyi quiero
tatula como unabé' xuzixta'oro dza na'te?

7Na'ra bequébi Jests né' rébiné' leyaqué':

—Binacan quiele inezile bi hora, bi tiempo, hue Xuziro Diuzi bi re'enné' huené',
porque tuzi Diuzi de yela' rnabé' quiené' bi re'enné' huené'. 8 Pero le'e, caora baoyu'u
Bichi Be quie Diuzi lu'u guicho laxta'ole, cana' gata' quiele yela' huaca quie Diuzi. Te na'
tziole tzetixogue'le yaca bené' len cabé' bia' cabé' unia'. Tanéro tziole ciudad Jerusalén.
Na' tzioréle estado Judea len estado Samaria. Na'tera hasta duZe yedyi layu tziole.

9 Ude beyudyi uné' cana!, tu nerna'yaqué' 1ébé', beyépi Jesus ladza, bdubi beo 1&bé',
bira blé'éyaqué' 1€ébé'. 10 Nerna'yaqué' ladza ga zio Jesus, caora labdyinte chopa angel
nacoyaqué' la'ari' bezéri. 11 Na'ra unayaqué' rébiyaqué' ben' quie Jesus:

—iBen' Galilea! ;Bixquien' rebanle rna'le ladza gan' zeyo Jests guiba? Rnando' le'e
cabé' blé'éle beyépiné' ladza zeyoné' guibd, cana' yeguidané' lao yedyi layu tatula.

Uliojé' Matias béné' apdstol lao laza Judas

12 Na'ra uza'yaqué' ya'a Olivos bdyinyaqué' ciudad Jerusalén. BiZi ya'a ga uza'yaqué'
nacan ga'ala' para idyinjé' ciudad Jerusalén. Bigucan gatzo legua. 13Na' cati bdyinyaqué'
ciudad Jerusalén, bdyinyaqué' ga re' tu yu'u chopa xcuia, uréyaqué' ga nacan lao chopa
xcuia na'. Entre leyaqué' laojé' Pedro, len Juan, len Santiago, len Andrés, len Felipe,
len Tomads, len Bartolomé, len Mateo, len Santiago Zi'i Alfeo, len Simén ben' partido
cananista, len Judas Zi'i Santiago. !4 Yugu dza bedupaléjé' Maria, Zna' Jesus, len yaca
ben' bichi Jesus, len yaca itu chopa nigula tacuenda hue'léjé' Diuzi di'idza'.

15BiZi bdyin dza begu'udi' du tu gayuhua galo ben' rale quie Jests. Na' gatzo lao' re'
Pedro uzuliné' rébiné' leyaqué":

16 —Bicha', zana', bisaque' te cana'zi di'idza' quie Diuzi. Re'en ca re'ena gaca quie
Judas laga con ca una rey David lao na'a Bichi Be quie Diuzi, porque bé Judas tuze len
yaca ben' béxo Jesus, ben' bé 1ébé' preso. 17 Léscan' bé Judas ra'o tuZe udixogue'léroné'
yaca bené' xti'idza' Diuzi. 18 Beya'oné' tu cue' layu conlé dumi ta udizuyaqué' 1ébé' quie
tamala béné'. Pero bdyin dza bgudyiné' yu utin guidi l€'éné', na' brote xloné' yaque'n
layula. 19 Por lena' uxuba ben' Jerusalén lao layu quiené' Acéldama, ta inaro xti'idza'ro:
Layu ga ulato ren. 20 Porque rnén lu'u libro Salmos cani:

Huadachi yu'u quiené', yega'nnan cana'zi.
Ganura dyila' su lu'u lidyiné'.
Lézi cani rnén:

Huazi' ben' tula dyin quiené'.

21Na'ra nerna Pedro rébiné' leyaqué":

—Ladoro niga zu yaca ben' uza'lé ra'o tuZe caora uzulaoro udaléro Jesus 22 desde cati
bé' Juan lao bené' hasta dza beyépi Jests ladza. Re'ennan cuioro ben' tula tacuenda
gacaréné' testigo conlé ra'o de que nacan tabala babeban Jests.

23 Na'ra ulioyaqué' chopa be'mbyu. Tuné' laoné' Matfas, ituné' laoné' José, ben' laoré
Barsabas, léscan' laoréné' Justo. 24 Na' biZi bé'lé yaca apdstol Diuzi di'idza' rébiyaqué'
lébé':

—Xuzindo' Diuzi, lué' nezo' cabé' naca pensari quie quiendo'. Una néto' nu ben'
re'enlo' cuiondo' lao rupa yaca ben' nita'ja ni 25 tacuenda sa'léné' néto' yega'nné' lao
laza Judas. Cabé' bé Judas, gucané' ben' mala, zeyoné' ga reya'ala' zagacané' castigo.

26 Na'ra béyaqué' sorteo lao rupayaqué'. Na' biZi Matias béné' gan sorteo béné' tuze
lao ichiptu ja apéstol.

2

Cabé' bé Bichi Be quie Diuzi uyu'uné' lu'u laxta'o yaca ben' quie Jests

1 Na'ra guca dza lani quie usecho quie trigo laona lani quie pentecostés. Por lani na',
bdupa yaca ben' quie Jesus tu lu'u yu'u. 2BiZi desde guiba ga zu Diuzi za' chi' ca tu
be bedun' fuerte. Cati bdyinnan, uyu'un lu'u yu'u gan re'yaqué'. 3 Lézi, tu ta ra'ala'
ca gui' ptilalaonan leyaqué'. Nacan forma ca ludyi bené'. Na'ra bdyinnan bdzatzana
ziona tu huioyaqué' ga re'yaqué'. 4 Caora na' uyu'u Bichi Be quie Diuzi lu'u laxta'oyaqué'
yugulujé'. Lena' uzulaoyaqué' rnéyaqué' di'idza' quie ben' tula. Yela' huaca quie Bichi
Be quie Diuzi lagucateyaqué' di'idza' quie ben' yedyi tula.

5 Na'ra ciudad Jerusalén unita' zé ben' Israel, ben' reza'la'adyi' Diuzi. Zé yedyi
bdzatzajé' bdyinyaqué' ciudad Jerusalén. ¢ BiZi caora beyaqué' rné ben' quie Jesus
xti'idza' tu tujé', bega'nyaqué' rebanyaqué'. 7BiZi yela' uban guca quieyaqué' unayaqué':

—Ben' rné di'idza' niga, jquele ben' estado Galilea? ;Cémo arnéyaqué' di'idza' quie
tu turo? 8 ;Cémo rero xti'idza'ro ga goloro? °Niga nita' ben' Partia, len ben' Media, len
ben' Elam, len ben' Mesopotamia, len ben' Judea, len ben' Capadocia, len ben' Ponto,
len ben' Asia, 19 len ben' Frigia, len ben' Panfilia, len ben' Egipto, len ben' Africa ga
nebaba yedyi Cirene, 11len ben' Cretalen ben' Arabia. Ben' Israel nacayaqué'. Uza'yaqué'
yedyi quiejé' bdyinyaqué' ciudad Jerusalén. Lézi niga rda yaca ben' Roma, ben' bida tu
hueltazi. Balayaqué' nacayaqué' ben' Israel, ibalayaqué' ba'ala'cazi binacayaqué' ben'
Israel, rnaoyaqué' costumbre quie ja ben' Israel. ;Como, pues, rné ben' estado Galilea
di'idza' quie tu turo, rguixogue'yaqué' ra'o cabé' naca yela' huaca quie Diuzi?

12 BiZi lega reban ja ben' za'ja yedyi tula, porque binezijé' bi raca quiejé'. Lena'
nayaqué' rébijé' laguedyiyaqué':

—;BiZi raca niga?

13 Na'ra ibalayaqué' ptitojé' yaca ben' quie Jesus rébiyaqué' laguedyijé':

—AZudyiyaqué'.

Con cabé' una Pedro gudyiné' ja ben' nita'ja na'

14Na'ra uzuli Pedro len ichiptu ja apdstol. Uzulaoné' rné' zidzo rébiné' yaca bené' nita'
na":

—Uzécara nagale, le'e ben' estado Judea len le'e ben' ciudad Jerusalén. Re'enda’ inia'
le'e tu chopa di'idza' nacan belao yele. 1>Bigacale pensari aoZudyindo', porque nenacara
baguin. 16 Cala aoZudyindo', dechan' ruen quiendo' ca una profeta Joel dza na'te cati
uné':
17Dza baruen bago yedu yedyi layu, udze' Diuzi Bichi Be quiené' lu'u laxta'o bené'.

Por lena' quixogue' Zi'iro cabé' naca di'idza' la'iya quie Diuzi.
Por lena' ulu'e Diuzi bi' ru'abe quiero tu ta binelu'ené' ra'o.
Por lena' hue Diuzi mandado ixusa ben' gula quiero, pero tu ta binexusayaqué'.

18 Lgzi zaidyinra dza, udze' Diuzi Bichi Be quiené' lu'u laxta'o nu ben' naca ben' quiené',
chi be'mbyu, chi nigula.

Por lena' quixogue'jé' bené' xti'idza'né'.

19Lézi Zan guiba ulu'e Diuzi tu ta yebanro ilé'éron.

Pues huené' sefia quiené' lao yedyi layu como hualato ren, huayala gui' duZe, huabe'

dzen ca beola.
20 L¢zi huechula obidza, ina' biu' Znazi como ca ren.
Cana' gaca tu dza antes zaidyin dza hue Diuzi juicio.

Naca lédza na' dza belao, gaca tu ta binelé'éro.
21Bizi yugulu ben' ulidza Diuzi, ben' rzéto laohué', ute usela Diuzi leyaqué'.

22Na'ra nerné Pedro rébiné' leyaqué':

—Uzécara nagale cabé' inia' le'e ben' Israel. Jesus, ben' yedyi Nazaret, bablu'e Diuzi
lao le'e lega yaxené' ca béné' como dan' lao na'ané' bé Diuzi yela' huaca quiené' zaca'lao
le'e. Dyé'édi nezile cabé' guca quie Jests. 23 Pues seguin ca pensari bé Diuzi huené' dza
na'te, napsedyinné' Jesus lao na'ale. Na'ra le'e béle 1ébé' preso, bda'lené' 1é'é yaga cruzo
bétilené', béle tuZe conlé yaca ben' mala. 24 Pero pseban Diuzi lébé'. Tuzioli bira gatiné',
porque bira saque' yela' guti huenan gan Jesus.

25Na'ra nerné Pedro rébiné' leyaqué' con cabé' una rey David quie Jesus dza na'la:
Bablé'éda' zu Diuzi rna' ruhuiané' né'édi' yugu dza.

Zué' cuéta' zaqué' yebé rapané' né'édi'.

Quie lena' birdzeba' bi tamala gaca quia'.

26 Quie lena' zu gusto lu'u guichi laxta'ohua', redaohueda' ru'elia' Diuzi di'idza'.

27 Quie lena' birdzeba' rbeza' dza useban Diuzi cuerpo quia', porque biusan Diuzi alma
quia' yeyon gabila ga de yaca ben' huati.

Léscan' bihue'né' lato itabo cuerpo quia' né'édi', ben' la'iya quiené'.

28 Abziofie'e Diuzi né'édi' cabé' naca xnezé'.

Nu ben' inao xnezé', huata' yela' neban quieyaqué' tuzioli.

Legazi redaohueda' dan' zulia' Diuzi tuZe.

Na'ra nerné Pedro rébiné' leyaqué':

29 —Bicha', nacan tali aguti xuzixta'oro rey David dza na'la. Pues apcachi'yaqué'
1€bé', nereza'la'adyi'ro ga de ba quiené'. 30 Na'ra como guca rey David ben' profeta,
ben' rguixogue' di'idza' quie Diuzi, quie lena' uneziné' bega'nlé Diuzi 1ébé' di'idza' de
que gaca tu Zi'i subané' ben' naca Cristo, huatzeque'né' xlatoné' inabé'né'. Babgunte
Diuzi cuinné' gacan ca uné' gacan. 31 Léscan' ca ben' bablé'é una rey David useban Diuzi
Cristo. Quie Cristo uné' caora uné' biusan Diuzi yeyo alma quiené' gui' gabila ga de
ben' huati. Bihue'né' lato itabo cuerpo quiené'. 32 Néto' yugulundo' nacando' testigo
pseban Diuzi Jesus. 33 Cana' ure'né' zaqué' yebé cuéta Diuzi ga naca xlato ben' bala'ana.
Léscan' use'ela' Diuzi Bichi Be quiené' segtin di'idza' bega'nlé Diuzi Jesus dza na'. Por
1€bé' bablé'éle babele yela' huaca quie Diuzi. 34 Na'ra quele rey David beyépiné' ladza,
sino que 1&ébé' uné' quie Jesus cati uné' cani:

Una Diuzi rébiné' ben' naca Sefior quia': “Ure' cuéta' zaqué' yebé niga,
35 hasta idyin dza cuécha' xni'alo' ja ben' rudie lué'.”

Na'ra nerné Pedro rébiné' leyaqué":

36 —Reya'ala' inezi yugulu ben' Israel du la'adyi'yaqué' de que 1ében' bda'yaqué' 1€'é
yaga cruzo naqué' ben' bé Diuzi nombrar Sefior quiero léscan' Cristo quiero.

37 Ude beyudyi bzénagayaqué' ca una Pedro, caora na' ben bayéchi' pensari quiejé'
unabayaqué' rébiyaqué' Pedro len los demas apdstoles:

—Bicha', ;bizi ca huendo'?

38 Na'ra una Pedro rébiné' leyaqué":

—Uletza' pensari quiele, ulehue lato hue'ndo' laole quie quiele rzétondo' lao Jesu-
cristo tacuenda yezi'Ze Diuzi dula' xquia quiele. Cana' udze'né' Bichi Be quiené' lu'u
guicho laxta'ole con cabé' una Diuzi huené' quiele dza na'te. 39 Pero quele para le'ezi una

Diuzi cana' dza na'te, léscan' quie ja Zi'ile zaza', léscan' quie ja ben' binaca ben' Israel,
para nutezi ben' cuio Diuzi gaca ben' gale quiené'.

40 Cana' una Pedro bé'né' leyaqué' consejo rébiné' leyaqué':

—Ulebiga' tzala'la bihuele tuZe yaca ben' birzénaga quie Diuzi, ben' nebiagui'.

41 Pues na'ra zéyaqué' uyezila'adyi'jé' gulejé' ca una Pedro. Dza na', tu dzazi, gule ja
tzona mila bené', béjé' tuZe len yaca apdstol. Na'ra bé' ja apdstol laoyaqué'. 42 Bipsanjé'
inaojé' ca gudyi yaca apdstol leyaqué'. Bega'nléyaqué' laguedyiyaqué' tuzi, bé'léyaqué'
Diuzi di'idza', bedupajé' bzuZuyaqué' yéta xtila.

Cabé' bé yaca ben' unao xneza Jesus taprimero

43 Na'ra tu rebanzi ben' birale cabé' bé ja apdstol yela' milagro quie Diuzi. 44 BiZi
bega'n ben' quie Jests de acuerdo entre leyaqué', bé'yaqué' laze entre 1€jé' yugulu ta
de quieyaqué'. Lézi chi nita' ben' bide dumi quie, 4> na'ra béti'yaqué' ta de quieyaqué'
bé'yaqué' ben' bide dumi quie. 46 Tu dza, tu dza, begu'udi'yaqué' lu'u idao' rnabé'ra,
léscan' lu'u yu'u quie tu tuyaqué' uyoyaqué' yetaoyaqué'. Legazi redaohueyaqué'
udaoyaqué' tuZe, bzuzuyaqué' yéta xtila beza'la'adyi'jé' Jesus, 47 udapala'nyaqué' Diuzi.
BIé'é yaca ben' yedyi quieyaqué' leyaqué' ben huen. Na'ra tu dza, tu dza, psere Diuzi
nura ben' gale quié', gaqué' tuZe len yaca los demds ben' barue quie Diuzi.

3

Beyue Pedro tu ben' Zi

1 Na'ra bdyin dza zio Pedro len Juan lu'u idao' rnabé'ra tacuenda hue'léyaqué' Diuzi
di'idza'. Seglin ca costumbre quie ja ben' Israel na', rioyaqué' zadzé' du reda tzona. BiZi
na' ru'a idao' na' re' tu ben' Zi, pero cati goloté' naZiné'. 2 Yugu dza raléchiyaqué' lébé'
ru'aidao' rnabé'ra laonan ru'abadan tacuenda inabé' caridad con nu ben' zioja lu'u idao'
rnabé'ra na'. Unabayéchi'né' ben' bede zio lu'u idao' rnabé'ra tu caridad. 3 Caora blé'é
ben' Zi Pedro len Juan, unéyéchi'né' hue'yaqué' tu caridad quiené'. 4 Na'ra blidzayaqué'
1ébé' rébije' lebe':

—iUna'cara néto'!

5Bizi una' ben' Zi leyaqué' guqué' pensari hue'yaqué' tu caridad quiené'. ¢ Pero na'ra
una Pedro rébiné' ben' Zi:

—Bibi oro, bibi plata, zia' guna' lué', pero tu ta nezda' gacalia' lué', rnia': jUzuli! jUza'l
porque yela' huaca quie Jesus, ben' yedyi Nazaret, hueyuené' lué'.

78 Na'ra béxu Pedro né'é yebé. Caora cati uchisané' né'é, labezute ni'ané' yu,
laoxititené' uzulaoné' rza'né'. Na'ra ziolé ben' Zi leyaqué' lu'u idao' rnabé'ra, zioné'
rxitiné' ruené' Diuzi ben' Ze. ° Caora blé'é ja bené' ca rue ben' Zi, barza'né' ruené' Diuzi
ben' Ze, 10 biZi tu bega'nziyaqué' rebaneyaqué' ca guca quiené'. Bezaqueyaqué' 1ébé'
ure'né' yugu dza ru'a idao' rnabé'ra unabayéchi'né' bené' tu caridad quiené'.

Pedro bdze'né' di'idza' ga zu tu lachila laonan lachila quie Salomdn

11 Na'ra bdyin Pedro, len Juan, len ben' beyuejé' ga zu tu lachila quie idao' laona lachila
quie Salomoén. BiZi bire'en ben' beyuejé' usanné' leyaqué'. Pues ben' z€ beguitejé' gan zé
Pedro len Juan, tu bebanzijé' cabé' guca quie ben' beyuejé'. 12 Caora blé'é Pedro banita'
jaben'zé, na'ra uné' rébiné' lejé":

—Bicha!, nacale ben' Israel ca né'édi'. Biyebanle ina'le néto' como si fuera yela' huaca
quiendo' beyuendo' ben' ni. Bigacale pensari yela' rionla'adyi' quiendo' bareza' ben' Zi.
13 Cala lena' beyacané', dechan' yela' huaca quie Diuzi quie xuzixta'oro Abraham, len
Isaac, len Jacob bezi' ni'ané' fuerza. Pues tuzi Diuzi na' pca'nné' lao na'a Zi'iné' Jesus
naqué' ben' rnabé' lao yugulute. Pero le'e béle yela' mala quiele psedyinle Jests lao na'a
ja ben' rnabé'. Caora cati gu'un Pilato yebioné' Jesus dyiguiba, le'e bigu'unle. 14 Caléla
unabale gu'unle yebio Pilato tu ben' ruti bené'. Bigu'unle yebio Pilato tu ben' nacala'iya,
ben' dya'a. 15 Le'e gu'unle gati ben' run yela' neban quiero, pero Diuzi psebanné' lébé'.
Nacando' testigo pseban Diuzi 1ébé'. 16Re'enda' inia'le'e de que cuin Jests beyuené' ben'

Zi, ben' beyaca bezaquele. Beyue Jesus 1ébé' caora bzétondo' laoné' ralendo' quiené'.
Cana' labeyacaté' €' laole rlé'ételené’.

17 Na'ra nerné Pedro rébiné' leyaqué':

—Bicha', banezda' de que caora bétile Jesus, binezile bi béle, 1ézi ben' rnabé' quiele,
bineziréjé' bi béjé'. 18 Pero guca quie Jesds de acuerdo con ca una Diuzi dza na'te caora
bzu ben' profeta xti'idza' Diuzi 1€'é guichi. Na'ra rnén de que huadyin dza yedzagalao
ben' naca Cristo. 1°Por lena' reya'ala' utza'le pensari quiele, inaole xneza Diuzi tacuenda
yezi'Zené' dula' xquia quiele, na' cuéchiné' chizi lu'u guicho laxta'ole, 20 huené' mandado
yeguida Jesus tatula como naca Jests ben' ulio Diuzi desde cana'te ta gacaléné' le'e.
21 Pero huadzéné' guibd hasta que idyin dza hue Diuzi mandado uzuné' xti'idza'né' con
cabé' rnén 1€'é guichi la'iya bé ben' profeta, ben' unita' dzana'la, ben' nacala'iya quiené'.
22 Quie lena' una Moisés dza na'te gudyiné' xuzixta'oro cani: “De entre laguedyiziro
ise'ela’ Diuzi itu ben' quixogue' xti'idzé' laga con ca use'ela'né' né'édi'. Re'ennan huele
bala yugulu con cainé' le'e. 23 Porque nu ben' bihue bala con ca iné', udyiagui' Diuzi 1&jé'.
Bihue' Diuzi lato inita'léjé' yaca ben' quiené'.” Cana' una Moisés.

24" gscan' yugulu yaca los demds ben' udixogue' xti'idza' Diuzi dza na', desde Samuel
lente yaca ben' zeza'ra, unéjé' quie dza rda Jesus lao yedyi layu. 2> Ca di'idza' bega'nlé
Diuzi leyaqué', léscan' nega'nnan para le'e caora una Diuzi rébiné' xuzixta'oro Abraham
cani: “Por tu Zi'isubo' huaca huen gula quie yugulu ben' nita' lao yedyi layu.” 26 Na'ra
quie lena' ulio Diuzi Zi'iné' Jesus, use'ela'né' |ébé' laole tanéro tacuenda gaca tahuen gula
quiele, usanle bira huele tamala.

4

Psedyinyaqué' Pedro len Juan lao na'a ben' rnabé’

1 Na'ra neru'elé Pedro 1éné' Juan yaca bené' di'idza' caora bdyin yaca pxuzi, len
yaca xan' policia quie idao' rnabé'ra, len tu cue' ben' Israel nacajé' quie partido
saduceo. 2Rdza'yaqué' Pedro len Juan porque rdayaqué' ru'eléyaqué' yaca bené' di'idza'
rnayaqué' de que cabé' guca quie Jests bebanné' nacan prueba huadyin dza yebanré
yaca ben' huati. 3 Na'ra béyaqué' leyaqué' preso, bdze'yaqué' leyaqué' lu'u dyiguiba ga
bega'nyaqué' tu yela porque aodze'. Lena' bibé'nan lato tzeséyaqué' lao ben' rnabé'.
4Na'ra ben' z¢€, ben' bzénaga quiejé', guleyaqué' di'idza' quie Diuzi, ptza'yaqué' pensari
quieyaqué'. Por lena' uye ben' barale quie Jesus cadu ga'yo' mila be'mbyu, apartela
nigula.

5 Na' biZi beteyu dza tula, bedupa ben' rnabé' quie ciudad Jerusalén tacuenda
hueyaqué' junta. Bdyinré yaca ben' gula, len ben' rnabé' quie idao' rnabé'ra, len ben'
escribas, ben' rusédi di'idza' bzu Moisés 16'é guichi. ¢ Bdyinré xan' pxuzi laoné' Ands,
len Caifas, len Juan, len Alejandro, lente yugulu diadza quie xan' pxuzi. 7 Na'ra béyaqué'
mandado tzexi'jé' Pedro len Juan ta tzeséjé' laojé'. Caora bazéyaqué' na', na'ra una ben'
rnabé' rébiné' leyaqué":

—Biyela' rnabé' de quiele rdale niga ruele cabé' re'enle? ;NuZi use'ela' le'e?

8 Na'ra du yu'u Pedro Bichi Be quie Diuzi, uné' rébiné' leyaqué':

9 —Le'e ben' rnabé' quie ciudad Jerusalén, len le'e ben' gula, chi re'enle inezile bi yela'
rnabé' de quiendo' béndo' tu huen beyuendo' ben' neseco ni'e, 19 chi re'enle inando' le'e
len lo demds ben' Israel, nainando' de que por yela' huaca quie Jesucristo, ben' yedyi
Nazaret, babeyaca ben' niga. Lécazi ben' bda'le 1€'¢€ yaga cruzo, ben' pseban Diuzi, 1ébé'
beyuené' ben' niga. 11 Le'e béle ca ben' rue huecua', ben' uru'un tzala'la yo laga'. Na'
Jesus naqué' ca quie yo laga' uru'unle tzala'la, pero uZi' Diuzi yo laga' uru'unle, bzuné'n
ga rzulao besu. 12 Pues ni tu ben' tula biuse'ela' Diuzi ta ute uselané' ra'o. Tuzi Jesus na'
use'ela' Diuzi lao yedyi layu ta ute uselané' ra'o yeyoro guiba. —Cana' una Pedro, rébiné'

ben' rnabé'.
13 Na'ra caora be yaca ben' rnabé' ca una Pedro len Juan, blé'éyaqué' birdzebijé', na'ra

tu rebanzijé' porque unezijé' naca Pedro len Juan ben' birlé'ética guichi. Pero bezaquejé'

naca Pedro len Juan ben' quie Jests. 14 Pero como na' zél€jé' ben' beyueyaqué', bira
ubin ben' rnabé' bi inayaqué' contra leyaqué'. 15 Na'ra bebiojé' Pedro len Juan lu'u yu'u
gan nitajé' tacuenda hue'yaqué' di'idza' entre 1€zijé' bi hueyaqué' quieyaqué'. 16 Na'ra
ru'eyaqué' di'idza' rébiyaqué' laguedyiyaqué':

—;Bihuero? Nacan tali béyaqué' tu yela' milagro. Nun quie banezi yugulu ben' yedyi
cabé' béyaqué', bisaque' yébiro ben' yedyi bibi yela' milagro nehueyaqué'. 17 Na'ra ta
iyudyi quie asunto ta bira huen zédi lao ben' yedyi, mejorla uzégadyiro quiejé' de que
bireya'ala' inéyaqué' quie Jesus.

18 Na'ra beyéZi yaca ben' rnabé' Pedro len Juan tatula, bzégadyiyaqué' quiejé' de que
bireya'ala' inéyaqué' quie Jesus. 1° Caora na' una Pedro len Juan, rébiyaqué' leyaqué':

—Reya'ala' huele pensari chi nacaran huen huendo' cabé' re'enle, na' bihuendo' cabé'
re'en Diuzi. 20 Néto' bisaque' usanndo' yébindo' bené' ca ta blé'éndo' ca ta bendo'.

21Na' bzégadyi yaca ben' rnabé' quieyaqué' tatula. Pero psanyaqué' leyaqué' cana'zi,
beroyaqué' zeyoyaqué'. Biubinjé' bi huejé' quiejé', porque dan' yugu ben' yedyi
rueyaqué' Diuzi ben' Ze, dan' blé'éyaqué' beyaca ben' Zi. 22 Lében' na', ben' beyaca ni'e
por yela' milagro quie Diuzi, mazla chopa galo iza napané'.

Yaca ben' quie Jests blidzajé' Diuzi unabajé' hue'né' leyaqué' fuerza valor

23 Na'ra psan yaca ben' rnabé' lejé', uZi'yaqué' zioyaqué' bdyinyaqué' ga nita' los
demazara ben' quie Jesus, bé'leyaqué' leyaqué' di'idza' bicara dan' gudyi yaca xan'
pxuzi len yaca ben' gula. 24 Ude beyudyi beyaqué' ca una Pedro len Juan, caora na'
yuguluyaqué' blidzayaqué' Diuzi rébiyaqué' 1ébé":

—Xuzindo' Diuzi, lué' bélo' guiba, bao' dyila yu, bao' nisadao' lente yugulu ta de
lu'una. 25Lué' conlé Bichi Be quio', bao' mandado bzu rey David di'idza' quio' 1€'é guichi
la'iya ga rnén caniga:

(Bixquien' raca dila lao yedyi layu?

(Bixquien' racajé' pensari bizinaquezi?

26 Abedtclp_a %'a ben' rnabé' quieyaqué' tacuenda huejé' contra Diuzi len Zi'iné', ben' naca
risto.

27 Cana' una rey David dza na":

—Na'ra bablé'éndo' nacan tabala yedyi ni bé rey Herodes, len Poncio Pilato, len ben'
Israel, len ben' yedyi tula tuZe contra Zi'ilo' Jesus, ben' la'iya quio'. 28 Pero béyaqué' cabé'
mandado bao' dza na'te gaca quieyaqué'. 29Na'ra, Xuzindo' Diuzi, una' como re'enyaqué'
utzebiyaqué' néto'. Gucalé néto' como nacando' ben' quio' cuenda bidzebindo' yeyondo'
tzetixogue'ndo' bené' di'idza' quio'. 30 Uquicho' na'alo' yeyuelo' yaca ben' raca zhue'.
Uquicho' na'alo' ta gaca yela' huaca quio' lao na'a Zi'ilo' Jesus, ben' la'iya quio'. —Cana'
unayaqué' rébiyaqué' Diuzi.

31 Caora beyudyi bé'léyaqué' Diuzi di'idza', na'ra bzisin gan' begu'udi'yaqué'. Du
yu'uyaqué' Bichi Be quie Diuzi, birdzebijé' quixogue'jé' bené' xti'idza' Diuzi.

Con bitezi ta de quie ben' quie Jestis, guquen quie entre yugujé'

32Na'ra yaca ben' zé, ben' nao xneza Jesus, guca pensari quiejé' yugutejé' tuzi. Entre
leyaqué', yugulu ta de quieyaqué', gucan para quie yugutejé'. 33 Na'ra yaca apdstol
bipsanyaqué' quixogue'yaqué' bené' cabé' guca quie xa'nro Jesus caora gutiné' bebanné'.
Pero xti'idza'jé' bi'an fuerza valor, porque Diuzi gucaléné' leyaqué'. 34 Léscan' entre
leyaqué', ni tu gabi bdziogueyaqué', como dan' yugo ben' de quie, chi yu'u, chi layu,
béti'yaqué'n la hora rdzioguejé' dumi, 3> na' uzi'jé'n bé'jé'n apdstol. Na'ra bé apdstol
mandado ta udisiyaqué' dumi quie tu tuyaqué' con nu ben' bide quie. 3¢ Na' ladoyaqué'
uzu tu ben' naca familia quie xuzixta'oro Levi laoné' José. Lao isla Chipre gologué'.
Uxuba ja apdstol laoné' Bernabé, ta inaro xti'idza'ro: Ben' huen, ben' Zela'adyi'. 37 Lében'
na' béti'né' layu quiené' bé'né' apdstol dumi quien.

5

Cabé' guca bé Ananias len Safira xquia quiejé’

1Pero uzu tu ben' laoné' Ananfas 1éné' Zgulané' Safira. Pues na' béti'yaqué' tu layu
quieyaqué'. 2 Pero binahue dumi quien bé'né' apdstol, nechan' baoZi'né' 18'éti' quiené'
tu partené' bé'né'n apdstol como si fuera nahue dumi quien.

—Pues dyé'édi banezi Zgulé' cabé' béné'.

3Na'ra una Pedro rébiné' Ananfas:

—Ananfas, jbiquien' uyu'ulo' pensari xi'ibi', uzio' Bichi Be quie Diuzi yé', binao' uZi'lo'
18'éti' dumi tu parte quio'? 4 Nunu bé mandado guti'o'n, cuinzo' béti'o'n. Nunu una lué'
yeyunlo' dumi quien, cuinzo' beyunlo'n. ;Biquien' uyu'ulo' pensari median, bao' cana'?
Diuzi uzi'lo' yé', quele bené'.

5 Na'ra ude beyudyi be Ananias xti'idza' Pedro, tu bgu'unzé' layu gutiné'. ¢ Caora
na' bdyin chopa tzona bi'byu ptubiyacabi' 1ébé' con la'ari' laoZi'tejabi' 1ébé' nu'ajabi'
yecachi'yacabi' lébé'. Por lena' yugo ja bené' unezi cabé' uzaca Ananfas, legazi bdzebijé'
can' guca.

7 Na'ra aodela cadu tzona hora, caora bdyin Zgula Ananias ga zé Pedro. Pero
bineneziné' bi baguca quie xquiuhué'. & Caora na' unaba Pedro rébiné' [ébé':

—iUna chi nahue dumi ca tu ta béti'le layu quiele!

Pues bequébi nigula rébiné' Pedro:

—Aja', nahuena.

9Na'ra una Pedro rébiné' nigula:

—Bixquien' bega'nlélo' xquiulo' de acuerdo béle prueba Bichi Be quie Diuzi? Na'
baza' ja ben' yecachi' xquiulo', 1ézi huetzecachi'réjabi' lué'.

10 Caora na' tu bgu'unzé' lao Pedro gutiné'. Cati uyu'u ja bi'byu ga dené', blé'éyacabi'
bagutiréné'. Lézi uliojabi' [ébé' uZi'yacabi' yecachi'yacabi' 1ébé' cuéta 1€'é ga pcachi'ya-
cabi' xquiuné'. 11 Quie lena' ptzebitzegue ben' quie Jesus len los demads ben' unezi cabé'
guca quieyaqué'.

Lega bé ja apéstol yela' huaca quie Diuzi

12Na'ra zé lasa bé yaca apdstol yela' milagro lao ben' yedyi. Caora na' bedupa yaca ben'
quie Jesus ga laonan Lachila quie Salomén. 13Blé'é ja ben' yedyi leyaqué' ben' huen, pero
bdzebiyaqué' yedupaléyaqué'leyaqué'. 14Pero unaocaziben' zé xnezaJesus, be'mbyu len
janigula. 15 Hasta que ulioyaqué' ben' raca Zhue' udixojé' leyaqué' du tu neza lao belaga
o chilao da'a. Rbezayaqué' te pxin quie Pedro ga deyaqué' ta yeyacayaqué'. 16 Lézi bdyin
zé bené' quie yedyi re' ga'ala', nu'aréyaqué' ben' raca Zhue' len ben' yu'u taxi'ibi'. Na'
yugulutejé' beyacayaqué'.

Bdze'yaqué' Pedro len Juan lu'u dyiguiba

17 Na'ra yela' Zé' quie xan' pxuzi len ben' partido saduceo, 18 béxoyaqué' apéstol
bdze'yaqué' leyaqué' lu'u dyiguiba. 1° Pero ca du bala bdyin tu dngel quie Diuzi ga de
ja apéstol lu'u dyiguiba, psaloné' ru'a yu'u dyiguiba, ulioné' yaca apdstol uné' rébiné'
leyaqué':

20 —Tziole lu'u idao' rnabé'ra quixogue'le bené' xti'idza' Diuzi yébilejé' quie yela'
neban tuzioli ru'e Diuzi ben' nao xnezé'.

21Ude beyudyi beyaqué' ca una dngel, caora uyeni' na', uza'yaqué' zioyaqué' lu'uidao'
rnabé'ra bezulaoyaqué' rguixogue'yaqué' bené' xti'idza' Diuzi.

Hora na' balara uyasa xan' pxuzi 1éné' yaca ben' quié', uza'yaqué' zioyaqué' ga
hueyaqué' junta béné' mandado guida yugulu ben' rnabé' quie ben' Israel. Caora
abgu'udi'yaqué' yuguluyaqué', hora na' bé xan' pxuzi mandado tzio policia tzexi'jé'
apdstol lu'u yu'u dyiguiba. 22Na'ra uyo policia tzexi'yaqué' apdstol, pero ganu ja apdstol
bedzeleyaqué' lu'u dyiguiba. Por lena' beza'yaqué' zeyoyaqué' gan' rueyaqué' junta,
23 unayaqué' rébiyaqué' yaca ben' rnabé':

—Bé' bdyindo' neyeyo dyiguiba con candado, blé'éndo' zu policia rapajé' ru'a
dyiguiba. Pero caora usalondo' ru'a yu'u dyiguiba, nunu dyila' lu'u dyiguiba.

24 Na'ra yaca xan' pxuzi len xan' policfa quie idao', caora beyaqué' ca una policia,
rdzebitzegueyaqué' ga yeyudyi yedu asunto na'. 25BiZi cati bla' tu ben'bla', udixogue'né'
leyaqué' uné":

—Lu'uidao' rnabé'rabazé jaben' bdze'le lu'u dyiguiba, baru'eléyaqué' yaca ben' yedyi
di'idza' tatula.

26 Na'ra laziote xan' policia len ben' quié' yexi'yaqué' leyaqué'. Pero bibé'yaqué'
quieyaqué', porque rdzebiyaqué' uda' yaca ben' yedyi leyaqué' yo. 27 Na'ra zequié'yaqué'
apéstol ga rueyaqué' junta yesanyaqué' leyaqué' lao ben' rnabé' tatula. Na'ra una xan'
pxuzi rébiné' leyaqué":

28 —Barzégadyindo' quiele bira inale quie Jests. ;Na'biZi béle? Nerguixogue'le yugulu
ben' ciudad Jerusalén rébileyaqué' ca naca pensari quiele, re'enle gale ben' yedyi de que
dula' quiendo' guti Jesus.

29 Na'ra una Pedro léné' yaca los demds apdstol:

—Decazide huendo' cabé' re'en Diuzi, bihuendo' cabé' re'enle le'e. 30 Le'e bétile Jesus
bda'le 1€bé' 16'¢€ yaga cruzo, pero Diuzi na' psebanné' 1ébé'. 31 Bé Diuzi nombrar 1&bé'
gaqué' ben' re' zaqué' yebé cuétané' ga naca xlato ben' bala'ana. Ulioné' 1ébé' gaqué'
xa'nro, ben' ute usela ra'o tacuenda utza'ro pensari median quiero yezi'ze Diuzi dula'
xquia quiero. 32 Nacando' testigo tali na'. Léscan' Bichi Be quie Diuzi, ben' yu'u guicho
laxta'o ben' nao xneza Diuzi, naqué' testigo tali na'.

33 Caora beyudyi beyaqué' di'idza' una Pedro, na'ra lega bdza'tzegue ben' rnabé',
gu'unyaqué' gutiyaqué' leyaqué'. 34 Pero entre leyaqué' uzu tu ben' quie partido fariseo
laoné' Gamaliel. Naqué' ben' huen, ben' psédi ley quie Moisés. Na'ra béné' mandado
yero ja apéstol lao junta ga re' ben' rnabé' cuezayaqué' tu chi'. 35 Caora bero yaca apdstol,
na'ra una Gamaliel rébiné' laguedyiné':

—Ben' Israel, gapale cuidado bi re'enle huele quieyaqué'. 3¢ Bigala'adyi'le cabé' guca
quie tuben'lao Teudas. Azio iza uzuné' uné' naqué' ben' belao. Unao ca du tapa gayuhua
bené' 1ébé'. Pero bdyin dza béti soldado 1€bé', bdzatza beZuno yaca ben' unao 1€bé'.
37Beyudyi bedu quie Teudas, uzu itu ben' Galilea lao Judas dza bé gobierno censo blabané'
bené'. Gu'unréné' tilaléné' soldado quie gobierno. Unaoré ja ben' z& 1ébé', pero bétiré
soldado lébé'. Lézi bdzatzaré bZunoré ben' unao 1ébé'. 38 Lena' rnia' le'e, mejorla usanro
quieyaqué', bira huerojé' zédi. Porque chi ta racazi la'adyi'jé' ruejé', huabezan. 3° Pero
chi tu ta rueyaqué' nacan quie Diuzi, ba'ala'cazi re'enle cuezan, bicuezan. Na'ra gapale
cuidado ta bihuele contra Diuzi. —Cana' una Gamaliel gudyiné' leyaqué'.

40 Pues na'ra aoZi'yaqué' xti'idza' Gamaliel. Caora na' beyéziyaqué' apédstol tatula.
Caora bazéyaqué' na', bé ben' rnabé' mandado udi policia leyaqué' con guidi. Léscan'
bzégadyiyaqué' quiejé' tatula ta bira inéyaqué' quie Jests. Ude beyudyi na', bé' ben'
rnabé' permiso yero ja apdstol na'. 4! Caora na' beroyaqué' ga re' ben' rnabé' lao
junta zeyoyaqué' redaohueyaqué' dan' bedzagalaoyaqué' por nun quie Jests. Yugu dza
uza'yaqué' ziojé' lu'u idao' rnabé'ra o chi lu'u yu'u quie tu tu bené'. 42 Bipsanyaqué'
inéyaqué' quie Jesucristo.

6

Ulioyaqué' gadyi yaca ben' quisi yela' huao quiejé'

1Na'ra dza na'te, tu dza huio, uyera mazera ben' quie Jesus. Pero bala ben' quie Jesus,
ben' rné di'idza' griego, uyu'uyaqué' huené conlé ben' quie Jesus, ben' rnéja di'idza'
hebreo. Na'ra una ben' rné di'idza' griego rébiyaqué' yaca apéstol:

—Ben' rné di'idza' hebreo, biru'eyaqué' laze parejo. Caora udisiyaqué' ta gao nigula
bizu xquiuhue, ledao'zi ru'eyaqué' nigula bizu xquiuhue quiendo'.

2 Na'ra bedupa lao chipchopa apéstol len yaca los demas ben' quie Jests, unayaqué'
rébiyaqué' leyaqué':

—Bireya'ala' usanndo' rguixogue'ndo' bené' xti'idza' Diuzi ta hue'ndo' laze yela' huao
na'. 3 Mejorla cuiole gadyi ben' huen, ben' de pensari, ben' rale quie Bichi Be quie Diuzi
du guicho du la'adyi'yaqué', na' huele mandado quisiyaqué' yela' huao parejo. 4 Na'ra
néto', biusanndo' rulidzando' Diuzi rguixogue'ndo' bené' xti'idzé'.

5 Na'ra yaxe yugulu ben' quie Jesus cabé' una yaca apdstol. Caora na' ulioyaqué'
Esteban, ben' rale quie Bichi Be quie Diuzi du guicho du la'adyi'né'. Lézi ulioyaqué'
Felipe, len Précoro, len Nicanor, len Timén, len Parmenas, len Nicolds ben' yedyi
tula. Naca Nicolds ben' yedyi Antioquia, ben' unao religién quie ben' Israel dza na'.
¢ Na'ra bzuyaqué' leyaqué' lao yaca apdstol, pquichi yaca apdstol na'ayaqué' guichojé',
bé'léyaqué' Diuzi di'idza' por leyaqué'.

7 Na'ra yugu dza udixogue' ja apdstol mazera bené' xti'idza' Diuzi. Por lena' taZe uye
ben' rnao xneza Jesus ciudad Jerusalén. Lente z€ yaca pxuzi, unaoréyaqué' xneza Jesus.

Cabé' guca béyaqué' Esteban preso

8 Na'ra taZe gucalé Diuzi Esteban béné' yela' huaca quie Diuzi lao ja ben' yedyi nita'
na'. 9 Pero bala ja ben' uza' yedyi Cirene, len ben' uza' yedyi Alejandria, len ben' uza'
yedyi Cilicia, len ben' uza' yaca yedyi nebaba Asia, len ben' rio lu'u idao' sinagoga quie
ben' bira naca ben' nada'o, uyu'uyaqué' huené conlé Esteban. 10 Pero biubinyaqué'
bi nayaqué' porque gucalé Bichi Be quie Diuzi 1ébé' bdze'né' lu'u guichoné' bi di'idza'
unéléné' leyaqué'. 11 Quie lena' udiZoyaqué' bené' ta inayaqué' di'idza' contra Esteban.
Cani' una ben' uzi' dumi rébiyaqué' laguedyiyaqué':

—Neéto' bendo' uné Esteban di'idza' xi'ibi' contra Moisés len Diuzi.

12 Cana' béjé' gan bdza' ja ben' yedyi, len ja ben' gula, len ja ben' rusédi ley quie
Moisés 1€bé'. Na'ra uquié'yaqué' 1€bé', psedyinyaqué' 1€bé' ga re' ben' rnabé' lao junta.
13 Udiloyaqué' ben' uné di'idza' falso contra 1€bé'. Na' léyaca ben' na', unayaqué'
rébiyaqué' ben' rnabé":

—Birsan ben' niga rné' di'idza' contra idao' rnabé'ra quiero. Lézi ruené' contra ley
pca'n xuzixta'oro Moisés. 4 Néto' bendo' uné' udyiagui' Jesus idao' rnabé'ra quiero.
Léscan' uné' utza' Jesus costumbre quiero ta pca'n xuzixta'oro Moisés.

15 Ude beyudyi unajé' cana', na'ra una' ben' rue junta lao Esteban, pero blé'éyaqué'
beyaca laoné' ca quie lao dngel.

7

Cabé' uné Esteban gucaléné' cuinné' lao ben' rnabé’

1Na'ra unaba xan' pxuzi rébiné' Esteban:

—;Nacan tali cabé' unayaqué'?

ZNa'ra bequébi Esteban rébiné' leyaqué":

—Bicha!, xuza', ulezécara nagale cabé' inia' le'e. Azio zé iza, blu'e Diuzi xuzixta'oro
Abraham yela' huaca quiené' caora cati binetzesu Abraham yedyi Hardn, nezuné' yu
nebaba Mesopotamia. 3 Lédza na' una Diuzi rébiné' Abraham: “Psan diadza quio', psan
yedyi quio', beyo yedyi tula ga ulu'ena' lué'.” Cana' una Diuzi gudyiné' Abraham. 4 Por
lena' uza' Abraham yu nebaba ben' Caldea, zioné' yesuné' yedyi Hardn. BiZi cati aguti
xuzi Abraham, bé Diuzi mandado beza' Abraham yedyi Hardn, bela'né' yedyi niga ga
nita'ro na'a. 5 Pero bibé' Diuzi 1€bé' ga gaque quiené' suné', ni siquiera tu pedazozi. Pero
bega'nlé Diuzi 1ébé' di'idza' de que idyin dza gaque quiené' ga suné', na' bé' bagutiné'
gaque quie Zi'iné'. Na'ra la'acazi ga nu 7i'iné' nenita' caora, bega'nlé Diuzi 1ébé' di'idza'
cana'. ¢ Lézi una Diuzi de que inita' Zi'isuba Abraham yedyi quie ben' tula ga hueyaqué'
dyin sin laZu, na' hue yaca bené' zi' quieyaqué' lao tapa gayuhua iza. 7 Léscan' una Diuzi
rébiné' Abraham dza na': “Huachugobi'a quie ben' bé' zi' quieyaqué'. Te iyudyi na' yeza'
Zi'isuba' yedyi na' yela'jé' niga ga tzionla'adyi'yaqué' né'édi'.” Cana' una Diuzi.

Na'ra nerné Esteban rébiné' yaca ben' rnabé":

8 —Lézi bé Diuzi mandado uzu Abraham tu xédyidao' Zi'iné' byu ta gaca sefia ulu'en ca
di'idza' bega'nlé Diuzi lébé'. Por lena', caora aoca tu xun' golo Zi'iné' Isaac, na'ra bzuné'

tu xédyidao' 1ébi'. Con ca bé Abraham léné' Zi'iné' Isaac, cana' béré Isaac 1éné' Zi'iné'
Jacob. Lézi con ca bé Isaac 1éné' Zi'iné' Jacob, cana' béré Jacob 1éné' chipchopa Zi'ing'
byu. 9 Yela' z&' quie yaca Zi'i Jacob, béti'yaqué' tu bichiyaqué' laoné' José, uzi' ben' zio
Egipto 1€bé'. 10 Pero gucalé Diuzi 1ébé' pcuasa pcui'oné' tamala za' gaca quiené'. Cana'
guca José ben' yu'u pensari, yexe rey Faradén 1ébé'. Tantozi yexe Faradn José, ulioné'
1€bé' ta tzioné' gaqué' xan' ben' rnabé' lao nacién Egipto. Léscan' ulioné' 1ébé' gaqué'
xan' ben' rue dyin lu'u lidyiné'.

11’Na'ra dza na'te guca tu obin huala gula nacién Egipto len nacién Canaan. Fuerte
bedzagalao xuzixta'oro, bibdzeleyaqué' bi gaoyaqué'. 12 Caora unezi Jacob de que
rdzela trigo nacidn Egipto, na'ra use'ela'né' Zi'iné' gan', pero bibezaqueyaqué' chi bi'
bichiyaqué' José. 13 Na'ra taorupe zioyaqué' bdyinyaqué' nacién Egipto, caora na' una
José rébiné' leyaqué': “Né'édi' naca' bichile, José.” Cana'ra bezaqueyaqué' 1ébé'. Cana'
bdyin hora unezi rey Faradn de que naca José ren quie ben' Israel. 14 Na'ra guZi José
xuziné' Jacob lente yugulu familia quiené', uza'yaqué' zioyaqué' bdyinyaqué' nacién
Egipto. Na'ra entre yaca ben' bdyin nacajé' tzona galo chi'inu'. 15 Cana' guca unita' Jacob
nacién Egipto. Na'ra caora bdyin dza quiené', gutiné'. Lézi caora bdyinré dza quie Zi'iné',
gutiréyaqué'. 16 Caora azio iza, bebio Zi'i subayaqué' chita quieyaqué' yecachi'yaqué'n
yedyi Siquem. Na' bdze'yaqué' chita quieyaqué' lu'u beld ta hue' Abraham desde cana'te.
Con dumi plata quiené' hue'né'n lao ja Zi'i Hamor, ben' yedyi Siquem.

17’Caora cati ilé'éti'zi idyin hora uzu Diuzi di'idza' cabé' di'idza' bega'nléné' Abraham
dza na'te, caora na' baoye ben' Israel gucajé' ben' zé. 18 Pero uzulao rnabé' tu rey cubi
quie ben' Egipto. 1 Pues rey na', binubé'né' José. Udilaléné' xuzixta'oro, bé'né' leyaqué'
zi', uzi'né' leyaqué' yé', béné' mandado uca'n xuzixta'oro bdao' zagolo quieyaqué' lu'u
guixi' ta gatiyacabi'. 20 Na'ra bdyin hora golo Moisés, pero badanla zubi'. Pero como
rnabé' rey gati bdao' quie ja ben' Israel, quie lena' pcachi' Zna'bi' lébi' lu'u yu'u. Pero
cati aode tzona biu', bira uZaque'né' ucachi'né'bi' lu'u yu'u. 21 Quie lena' psanyaqué' 1€bi'
lu'u guixi', pero bezi' Zi'i rey nigula 1ébi', uZi'né'bi' psegulané'bi' ca quie xcuidi' quiené'.
22 Cana' guca psédi Moisés yugulu ta nezi ben' nacién Egipto. Guqué' ben' yu'u pensari,
udapala'n bené' 1ébé', porque dyin dya'a béné', di'idza' li unéné'.

23°Chopa galo iza zuné' caora cati gu'unné' gacaléné' laguedyiné' ben' Israel. 24 Cana'
zioné' yeyubiné' leyaqué' ga rueyaqué' dyin. Pero blé'éné' tu ben' Egipto rdilaléné' tu
ben' Israel. BiZi na' gucalé Moisés laguedyiné', bétiné' ben' Egipto. 25 Pero guque Moisés
de que nezi ben' Israel re'en Diuzi gacalé Moisés leyaqué' yeza'yaqué' nacién Egipto.
Pero biuneziyaqué' cana'. 26 BiZi bete yu na', zezio Moisés tatula ga zu laguedyiné'
bedilané' chopa ben' Israel rdilayaqué'. Na'ra como re'en Moisés bitilayaqué', uné'
rébiné' leyaqué": “iBicha'! ;Bixquien' re'enle hue'le laguedyile zi'?” 27 Pero biZi ben'
rdilayaca bdyigané' Moisés tzala'la, uné' rébiné' 1ébé": “;Nu ulio lué' rnabé'lo' néto' ca
juez quiendo'? 28 ;Quele re'enlo' gutio' né'édi' ca bétio' ben' Egipto niogue?” 2° Cati be
Moisés ca uné', na'ra zeyoné' hueZuno yesuné' yu nebaba Madian. Cana' uzuné' yedyi
tula, yedyi binacan quiené', ptzagana'né' uzu chopa zi'iné' byu.

30’Caora baguca ichopa galo iza tu lu'u guixi', na' zu tu lato dachi ruen ga'ala' ga zu
tu ya'a laona Sinaf ga bdyin tu dngel ptilalaoné' Moisés. Na' uzé angel na' lu'u tu yaga
yéchi' ra'ala'n yu'un gui'. 3! Caora blé'é Moisés angel na', tu bega'nziné' rebanné'. Cati
ubiga'né' ga'ala' tacuenda ilé'éné' dyé'édi, caora na' una Diuzi rébiné' lébé': 32 “Né'édi!
naca' Diuzi quie xuzixta'olo' Abraham, len xuzixta'olo' Isaac, len xuzixta'olo' Jacob.”

Caora be Moisés ca una Diuzi, rziziné' rdzebiné' ina'né' mazera. 33 Na'ra unéra Diuzi
rébiné' Moisés: “Ulécho huarache quio' porque naca la'iya ga z€lo'. 34 Pues abeda' rulidza

ja ben' quia' nita' Egipto né'édi'. Ablé'éda' ca redzagalaojé'. Baoyéza' ta ute usela'
leyaqué'. Udacara, ise'ela' lué' nacién Egipto.” Cana' una Diuzi rébiné' Moisés.

35 Na'ra nerné Esteban rébiné' leyaqué':

—Ba'ala'cazi biuyezila'adyi' yaca ben' Israel Moisés, ba'ala'cazi unayaqué' rébiyaqué'
Moisés: “;Nu ulio lué' ta inabé'lo' néto' ca juez quiendo'?”, na' use'ela' Diuzi Moisés ta

inabé'né' ute uselané' leyaqueé'. Conlé angel, ben' ptilalao 1ébé' lu'u yaga yéchi', use'ela’
Diuzi Moisés. 3¢ Na'ra 1éMoisés ulioné' xuzixta'oro hora beza'yaqué' beroyaqué' nacién
Egipto, béné' yela' huaca quie Diuzi ga re' tu nisadao' laona Nisadao' Zna. Léscan' béné'
yela' huaca quie Diuzi hora uda yaca ben' Israel gabi yu'u dyia chopa galo iza. 37 Lézi

1éMoisés uné' rébiné' ben' Israel: “De entre le'e huabio Diuzi itu ben' ina le'e xti'idza'
Diuzi laga con ca ulioné' né'édi'. Ulehue bala cainé'le'e.” 38 Léscan' 1éMoisés na' zioléné'

ben' Israel cati uza'yaqué' udayaqué' tu paraje gabi yu'u dyia lao chopa galo iza. Conlé
Moisés na' bé'lé angel di'idza'lé'é ya'a Sinai. Lébé' udixogue'né' xuzixta'oro di'idza' bé'lé
angel 1€bé'. Lédi'idza' na', di'idza' neban, pca'n Moisés para ra'o.

39"Pero bigule xuzixta'oro di'idza' pca'n Moisés. Gu'unyaqué' uza'la'adyi'jé'n yeza'jé'
yeyoyaqué' nacién Egipto tatula. 40 Cati nezio Moisés 1é'é ya'a, caora na' unayaqué'
rébiyaqué' Aardn, ben' xan' pxuzi: “Re'enndo' huelo' chopa tzona diuzi ta hua'aro
tu neza ta ucuasa ucui'on ra'o bi tamala za' gaca quiero, porque binezindo' bi guca
quie Moisés, ben' ulio ra'o nacién Egipto.” 41 Na'ra bzaloyaqué' tu bédyihuaga dao' de
oro. Bétiréyaqué' tu beco' Zi'ila' bdyiayaqué'ba' lao bédyihuaga de oro ca gun quieba'.
Lega yexeyaqué' diuzi béyaqué' na'aziyaqué'. 42 Cana' psanla'adyi' Diuzi leyaqué' ta
tzionla'adyi'yaqué' yaca tadyia guiba. Quie lena' guca quieyaqué' con ca rna lé'é guichi
bé yaca profeta ga rguixogue'n ca una Diuzi:

Le'e ben' Israel, jpara né'édi' bétile bia bdyialeba' ru'aba dza rdale lao lato dachi chopa
galo iza?

43 Quele para né'édi', pero béle con na'azile diuzi uyonla'adyi'le.

Nu'ale tu rumita dao' de la'ari' quie Moloc.

Nu'aréle tu ta naca forma quie bélo, laona Renfan.

Lena' unale naca Diuzi quiele.

Quie lena' hua' castigo quiele, huabioga' hualachua' le'e yedyi quiele tziole zitu', tzesule
yedyi quie ben' tula yedyi laona Babilonia.

Cana' una Diuzi gudyiné' xuzixta'oro dza na'te.

44Na'ra nerné Esteban rébiné' leyaqué":

—Dza rda xuzixta'oro lao lato gabi yu'u dyia, nu'ayaqué' tu yu'u de la'ari', lena' gucan
idao' quieyaqué'. Lu'en na' bzuyaqué' yaca yo ta'a ga bzu Diuzi ley quiené'. Léyu'u
de la'ari' na', béyaqué'n con ca una Diuzi hueyaqué'n, porque Diuzi blu'ené' Moisés ca
re'enné' hue ben' Israel yu'u de la'ari'. 45 Na'ra bdyin dza aguti Moisés. Caora na' ulio
Diuzi tu ben' lao Josué gaqué' ben' rnabé' quie xuzixta'oro lao laza Moisés. BiZi lao na'a
Josué bdyin xuzixta'oro layu ga bega'nlé Diuzi leyaqué' di'idza' gaca layu quieyaqué'.
Caora na' gucalé Diuzi leyaqué' blaoné' ben' nita' layu na' zioyaqué' huezuno. Lao na'a
Diuzi béyaqué' gan, bzuyaqué' yu'u de la'ari' layu quieyaqué' bé' bdyinjé' na'. Cana'zi
bega'nnan hasta bdyin dza rda rey David. 46 Pero rey David, lega nedyé'é Diuzi l€bé'.
Caora na' gu'un rey David huené' tu idao' Zegula ga inita' Diuzi. 47 Pero quele rey David
béné'n nechan' Zi'iné' Salomdnla béné'n. 48 Pero sibila zu Diuzi, binita'né' lu'u idao' ta
bé bené'zi. Lena' nacan de acuerdo con ca una Diuzi caora uné':

49 Naca ladza ca quie xlatoga' ga ri'a.

Naca yedyi layu ca quie lato ga rezila'adyi' ni'a.
(Cabi cue' yu'u huele para né'édi'?

/Gazi naca lato ga yezila'adya'?

50 ;BiZi binezile conlé na'a bia' yugulu ta de?
Cana' una Diuzi gudyiné' xuzixta'oro dza na'te.

51Na'ra nerné Esteban rébiné' leyaqué":

—Yela' zidi quiele biriofe'ele ruele ca ben' binubé' Diuzi. Siempre biralele quie Bichi
Be quiené'. Ruele tamala laga con ca bé xuzixta'oro. 52 ;Nu ben' profeta biudilalé
xuzixta'oro? Leyaqué' bétiyaqué' ben' udixogue' de que guida Cristo. BiZi cati bidé'
deté'é lao yedyi layu, le'e udaole 1ébé' xquia, unéle di'idza' contra 1ébé', bétilené'.
53 Pca'n Diuzi ley quiené' lao na'a Moisés para le'e, pero le'e, biralele quien.

Cabé' guca bétiyaqué' Esteban

54 Na'ra ude beyudyi be yaca ben' rnabé' ca una Esteban, mazera bdza'tzegueyaqué'
1ébé'. 55 Pero Esteban, du yu'uné' Bichi Be quie Diuzi, una'né' guibd blé'éné' xni' gui' ga
zu Diuzi. Blé'éréné' z€ Jesds zaqué' yebé quie Diuzi. 56 Na'ra una Esteban rébiné' yaca
ben' rnabé":

—iUlena'cara! Rlé'éda' uyalo guibd ga zu Diuzi. Rlé'éda' ben' naca bichi yugulu bené'.
Zéné' zaqué' yebé quie Diuzi.

57 Pero lapsiote yaca ben' rnabé' nagayaqué', uredyiya'yaqué' zidzo, 58 labéxoteyaqué'
uquié'yaqué' [ébé' ru'a yedyila. Caora na' uléchoyaqué' gaban quieyaqué' pca'nyaqué'n
lao na'a tu ben' cuidi' laoné' Saulo. Na'ra uzulaoyaqué' rguiyaqué' lébé' yo ta gatié'.
59 Pero du rguiyaqué' Esteban yo, blidzé' Jesus rébiné' 1ébé':

—Sefior Jesus, bezi' né'édi' yeguida' ga zulo'.

60 Na'ra uditzu Esteban Zibiné', uné' zidzo rébiné' Jesus:

—Sefior, uzZi'Ze quieyaqué' rueyaqué' xquia rutiyaqué' né'édi'.

Ude beyudyi uné' cana', gutiné'.

8

Saulo béné' contra ben' quie Jests
1 Na'ra redachue Saulo dan' bétiyaqué' Esteban. 2 BiZi caora bagutiné', uyo chopa
tzona ben' rue quie xti'idza' Diuzi bi'ayaqué' cuerpo quiené' ta yecachi'yaqué'. Legazi
rbedyiyaqué' raqueyaqué' bayéchi'. Caora na'uzulao yaca bené' usacayaqué' bizinaquezi
ben' quie Jesus, ben' nita' ciudad Jerusalén. 3 Cana' guca zédi quie ben' quie Jesus, porque
bipsan Saulo béné' contra leyaqué'. Uyu'uné' lu'u yu'u quie quieyaqué', ulioné' leyaqué'
lu'u yu'u quiejé' udze'né' leyaqué' lu'u dyiguiba, la'achi nigula, la'achi be'mbyu.

Caora yetixogue' ja ben' quie Jests xti'idza' Diuzi estado Samaria

4 Quie lena' bdzatza yaca ben' quie Jesus zioyaqué' yedyi tula, zioyaqué' yedyi re'
estado Judea len yedyi re' estado Samaria. Pero biuza' yaca apdstol, bega'nyaqué' ciudad
Jerusalén. Na'yaca ben' bedzatzaja uza' ciudad Jerusalén, zioyaqué' rguixogue'yaqué'
bené' xti'idza' Diuzi tu tu yedyi ga bdyinyaqué'. 5 Uza'ré tu ben' quie Jesds laoné'
Felipe. Uzé'é zioné' tu yedyi quie estado Samaria. Caora bdyinné' gudyiné' yaca ben'
yedyi na' de que naca Jests ben' Cristo, ben' use'ela' Diuzi. ¢ Na'ra labedupate ben'
yedyi na', labzénagateyaqué' xti'idza' Felipe, porque blé'éyaqué' ruené' yela' huaca quie
Diuzi. 7 Caora na' beyue Felipe yaca ben' yu'u taxi'ibi'. Bero yaca taxi'ibi' ga yu'uyacan
uredyiya'yacan. Léscan' beyuené' ben' 7i, beyacayaqué'. 8 Quie lena' lega bedaohue yaca
ben' yedyi na'.

9 Pero yedyi na' ga uyo Felipe, uzu tu ben' rue brujo laoné' Simén. Yela' brujo
quiené', uzi'né' ben' quie Samaria yé' uné' naqué' ben' belao, ben' bala'ana. 10 Por
lena' bzénagayaqué' ca gudyiné' leyaqué' la'achi xcuidi', la'achi ben' huaca. Yugulujé'
béyaqué' 1ébé' caso, unayaqué' rébiyaqué' laguedyiyaqué':

—Ben' ni ruené' yela' huaca quie Diuzi.

11 Na'ra azio zé iza uZi'né' leyaqué' yé'. 12 Pero caora bdyin Felipe, gudyiné' leyaqué'
quie yela' rnabé' quie Diuzi, gudyiréné' leyaqué' con cabé' unaJesus, caora na' guleyaqué'
quiené'. Por lena' bé' Felipe laoyaqué', tanto nigula como ca be'mbyu. 13 Hasta cuin
Simén guleréné' di'idza' quie Jesus, bé'ré Felipe laoné'. Caora na' udaléné' Felipe tuZe,
pero tu bebanziné' ca yela' huaca quie Diuzi bé Felipe.

14 Caora unezi ja apdstol nita' ciudad Jerusalén de que uyezila'adyi' ben' Samaria
xti'idza' Diuzi, na'ra use'ela'yaqué' Pedro len Juan zioyaqué' na'. 15 Caora bdyinyaqué'
na', blidzayaqué' Diuzi unabayaqué' Diuzi uchizé' Bichi Be quiené' tzu'uné' lu'u guicho
laxta'o ben' Samaria barale quie Jesus, 1¢ porque binetzu'u Bichi Be quie Diuzi lu'u
guicho laxta'oyaqué'. Caora cati bé' Felipe laoyaqué' dza na'te, tu bzétoziné' lao Jesus,
quele uyu'uyaqué' Bichi Be quie Diuzi. 17 Quie lena' bda' Pedro len Juan na'ayaqué'
guichoyaqué', laoyu'uteyaqué' Bichi Be quie Diuzi.

18 Caora blé'é Simén cabé' béyaqué' uyu'u Bichi Be quie Diuzi lu'u guicho laxta'o bené'
cati bda'yaqué' na'ayaqué' guicho bené', 1 na' uné' rébiné' ben' apdstol:

—Gacatezi dumi inabo' naguna'n, chi ulu'ele né'édi' bi hua' tacuenda tzu'u Bichi Be
quie Diuzi lu'u guicho laxta'o bené' cati uda'a na'a guichoyaqué'.

20 Na'ra bequébi Pedro rébiné' Simén:

—Udyiagui' Diuzi lué' lente dumi plata quio', porque raco' pensari huazi' Diuzi dumi
plata tacuenda uchizané' Bichi Be quiené' tzu'uné' lu'u guicho laxta'o bené'. 21 Bide lato
ni derecho quio' huelao' néto' tuze, porque bineyéri laxta'olo' lao Diuzi, 22 psan tamala
quio'. Unaba lao Diuzi chi yezi'Zené' pensari median quio'. 23 Ca quie nisa sla' ratza ja
bené' naco'. Yela' mala quio' naco' ca quie ben' de lu'u dyiguiba.

24Na'ra una Simén rébiné' apdstol:

—Huele cule inabale lao Diuzi yezi'Zené' quia', bigaca quia' con ca baonale né'édi'.

25 Caora ude beyudyi udixogue' apdstol yaca ben' nita' na' xti'idza' Diuzi, na'ra
beza'yaqué' zeyoyaqué' ciudad Jerusalén, rguixogue'réyaqué' ben' Samaria nita' tu tu
yedyi ga bedeyaqué' xti'idza' Diuzi.

Bedila Felipe tu ben' Etiopia tu neza ga zioné'

26 Ude beyudyi na', bdyin tu dngel quie Diuzi ga zé Felipe rébiné' 1€bé":

—U7Zi', uyo tu lao lato ga bidyia yu'u, ga rde neza za' ciudad Jerusalén para yedyi Gaza.

27 Na'ra uzi'né' zioné'. Du tu neza na', zeza' ben' bedilané', ben' nacién Etiopfa. Ben'
na' naqué' eunuco, ben' rapa dumi quie tu nigula lao Candace. Naca Candace reina quie
nacién Etiopia. Pues ben' na' uyoné' ciudad Jerusalén ga uyonla'adyi'ne' Diuzi. 28 Caora
na' re'né' lu'u tu carro dao' ra'ala' chopa bia zeyoné' yedyinné' yedyi quiené'. Na'ra du
re'né' lu'u carro dao', rna'né' guichi quie ben' profeta Isafas. 2° Caora na' una Bichi Be
quie Diuzi rébiné' Felipe:

—Uyo tzenao' ben' re' lu'u carro dao'.

30 Cana' zio Felipe ga re'né', pero bené' rnéné' di'idza' quie ben' profeta Isafas. Caora
na' una Felipe rébiné' 1ébé":

—Riofie'elo' bi na di'idza' rnélo'?

31Na'ra uné' rébiné' Felipe:

—Bizi hua' tziofie'eda' con ca rna 1€'é guichi, chi ganu dyila' uziofie'e né'édi'?

Ude beyudyi uné' cana', gudyiné' Felipe cuéné' lu'u carro ta cue'né' cuété'.

32Na'ra parte gan blabané' xti'idza' Diuzi rnén cani:

Naca quiené' ca quie beco' Zi'ila' guti bené'.

Lézi naca quiené' ca quie tu beco' Zi'ila' rchugu bené' guitza' quieba', pero bibi uné'.
33 Ptitoyaqué' lébé'.

Bibéyaqué' justicia quiené'.

;BiZi huero inaro quie ben' yedyi quiené'?

Porque mero leyaqué' bétiyaqué' 1ébé'.

34 Ude beyudyi uné' 1€'é guichi, na'ra uné' gudyiné' Felipe:

—Una né'édi' chi una ben' profeta quié' cuinné' o chi uné' quie ben' tula.

35 Caora na' uzulao Felipe rziofie'ené' 1ébé' con ca rna 1é'é€ guichi gudyiné' [ébé' con ca
guca quie Jesus. 36 BiZi cati bdyinyaqué' ga zu nisa, una ben' Etiopia rébiné' Felipe:

—Abdyinro ga zu nisa. ;A ver bi ca nao' lué', chi bisaque' hue'lo' lachua' né'édi' niga?

37 Na'ra una Felipe rébiné' lébé':

—Chi ralelo' quie Jests du guicho du la'adyo', huazaque' hua' laolo' lué' niga.

Na'ra bequébi ben' na' uné":

—Du guicho du la'adya' raleda' naca Jesucristo Zi'i Diuzi.

38 Cana' bé ben' na' mandado cueza carro dao' quiené' zioléné' Felipe ru'a nisate,
uyu'uyaqueé' lu'u nisa bé' Felipe laoné' 1ébé'. 39 Cati beroyaqué' lu'u nisa, laoquié'te Bichi
Be quie Diuzi Felipe. Bira blé'é ben' na' 1ébé'. Pero ben' na', lega redaohuené' beza'né'
zeyoné' xquiedyiné'. 4° Na'ra labedyinte Felipe tu yedyi laona Azoto. Hora na' bedené'

yedyi tu yedyi rébiné' bené' xti'idza' Jesus con ca guca quiené' hasta bdyinné' ciudad
Cesarea.

9

Cabé' uzaca Saulo tu neza Damasco
(Hch. 22.6-16; 26.12-18)
1Na'ra bipsancazi Saulo yela' rdza' quiené' re'enné' gutiné' ben' quie Jesus. 2Por lena'
uyoné' yanabé' guichi lao xan' pxuzi tacuenda tzioné' tzedilané' huené' preso nu ben'
rnao xneza Jesus ciudad Damasco. Gu'unné' tzu'uné' idao' sinagoga quieyaqué' guxoné'
ise'ela'né' leyaqué' ciudad Jerusalén, chi be'mbyu, chi nigula. 3 Pero ilé'éti'zi binedyinné'
yedyi, cati uyézi tu xni' gui' za'n sibi guiba yatilan 1ébé' ga zioné'. 4 Caora na' bdiné' yu,
bené' uné Jesus rébiné' 1€bé":
—Saulo, ;bixquien' ru' contra né'édi'?
5Na'ra unaba Saulo:
—;NuZzi lué', Sefior?
Hora na' uné Jesus tatula, rébiné' [ébé':
—Neé'édi' laohua' Jesus. Naca' ben' ruelo' contra. Pero cala né'édi' ru' contra, nechan'
contra cuinzo' ruelo' ca quie tu bédyi huaga rulibiba' nu 1€'€ yaga duchi' nu'a xa'mba' ta

rulaohué'ba'.
6 Pero du rdzebi, du rZizi Saulo, uné' rébiné' Jesus:

—BiZi care'enlo' hua', Sefior?

Na'ra una Jesus, rébiné' 1ebé":

—Beyasa, uyo ciudad Damasco. Bé' bazulo' ciudad na', naise'ela' ben' ina lué' bi huelo'.

7 Na'ra uyasa Saulo gan dené' layu. Caora bexa' laoné', biblé'éné'. Pero yaca ben'
zioléné', lega bdzebiyaqué', porque biblé'éyaqué' nu ben' blidza Saulo. 8 Caora na'
béxoyaqué' né'é uquié'yaqué' 1ébé' ciudad Damasco, ° pero lao tzona dza bibi blé'éné',
bibi udaoné', bibi hue'ené'.

10 Na' ciudad Damasco zu tu ben' quie Jests laoné' Ananfas. Caora na' ptilalao Jesus
1€bé' ga z&' rulidzé' 1€bé":

—Ananfas.

Pero ca quie ben' uxusa guca quiené' bené' uné Jesus. Na'ra una Ananfas:

—Ni zua', Sefior.

11 Na'ra una Jesus rébiné' [ébé':

—U7Zi', uyo ga rde tu lecan laona lecan li. Tziolo' lidyi Judas, na' yedzelelo' tu ben'
yedyi Tarso laoné' Saulo. Huelao'né' di'idza', porque rulidzané' né'édi'. 12 Gaca quié' ca
tu ben' rxusazi ilé'éné' lué'. Na' uda'lo' nao' guichoné' tacuenda yelé'éné'.

13 Caora be Ananias ca una Jesus, na'ra uné' rébiné' 1ébé":

—Sefior, z€ lasa babeda' cabé' rue Saulo. Legazi béné' median contra yaca ben' quio'
nita' ciudad Jerusalén. 4 Na' baza'né' ni, nu'ané' guichi quie yaca xan' pxuzi. Conlé
guichi na' de yela' rnabé' quié' ta guxoné' huené' preso nu ben' rulidza lué'.

15 Pero una Jesus, rébiné' 1ébé":

—U7Zi', uyo ga bdyinné', porque ulioga' [ébé' tzeguedyiné' ben' quie nacidn tula, len
yaca rey quieyaqué', len ben' Israel di'idza' la'iya quia'. 16 Na' hue'lia'né' di'idza' cabé'
yedzagalaoné' yébiné' bené' di'idza' la'iya quia'. —Cana' una Jests gudyiné' Ananfas.

17Na'ra uza' Ananias zioné' bdyinné' yu'u ga bdyin Saulo, bda'né' né'é guicho Saulo,
uné' rébiné' 1€bé":

—Bicha' Saulo, Sefor Jesus, ben' ptilalao lué' tu neza ga za'lo', 1€bé' use'ela'né' né'édi'
baza' niga tacuenda yelé'élo' tzu'ulo' Bichi Be quie Diuzi. —Cana' una Ananias gudyiné'
Saulo.

18 Hora na' bro tu ta naca ca Zeza' bela lu'u lao Saulo belé'éné' tatula. Na'ra uyasé'
bé' Ananias 1€bé' laohué'. 12 Ude beyudyi na' beyaoné' bezi'né' fuerza, bega'nné' ciudad
Damasco chopa tzona dza yeyubiné' ben' quie Jesus zuyaca na'.

Saulo na' udixogue'né' bené' xti'idza' Diuzi ciudad Damasco

20 Na'ra uzulao Saulo rguixogue'né' ben' Israel, ben' nita' Damasco de que naca Jesus
Zi'i Diuzi. Rioné' lu'u sinagoga quieyaqué' rébiné' leyaqué' xti'idza' Diuzi. 2! Cana' tu
rebanzi yaca ben' be ca una Saulo, unayaqué' rébiyaqué' laguedyijé":

—Cala 1ébé' béné' contra ben' quie Jesus, ben' nita' ciudad Jerusalén? ;Cala lébé'
bla'né' ni ta huené' ben' quie Jesus preso, usedyinné' leyaqué' lao na'a yaca xan' pxuzi?
—Cana' unayaqué' quie Saulo.

22 Pero birdzebi Saulo rguixogue'né' leyaqué' de que naca Jests ben' use'ela' Diuzi.
Blu'ené' leyaqué' 1&'é guichi la'iya quie Diuzi ga rnén naca Jesus ben' Cristo. Béné' gan
biubin yaca ben' Israel, ben' nita' ciudad Damasco, bi inayaqué' quiené'.

Ula Saulo bibéti yaca ben' Israel lébé'

23 Pero bazio z€ dza zuné' na', na'ra guca yaca ben' Israel de acuerdo ta gutiyaqué'
Saulo. 24 Lena' yugu dza, yugu yela, ure'yaqué' neza ru'a yedyi tacuenda guxoyaqué'
gutiyaqué' 1ébé'. Pero unezi Saulo cabé' gu'unyaqué' hueyaqué' quiené'. 2>Hora na' du
rtze', uquié' ben' quie Jesus lébé', uréyaqué' ga zu tu ventan Ze 18'é besu zio ru'a yedyi,
uyu'uné' lu'u tu chicuiti Ze ta uchizayaqué' 1ébé' layu tacuenda ulané' zioné' ciudad
Jerusalén.

Ca guca quie Saulo bedyinné' ciudad Jerusalén

26 Caora bedyinné' ciudad Jerusalén gu'unné' hueléné' ben' quie Jesds tuze. Pero
rdzebiyaqué' 1ébé', porque bineneziyaqué' chi tali banaqué' ben' quie Jesus. 27 Por
lena' uquié' Bernabé 1€bé' ga nita' ja apdstol yaguédyiné' leyaqué' cabé' guca quie
Saulo blé'éné' Jesus tu neza Damasco, bé'lé Jesus 1ébé' di'idza', birdzebiné' udixogue'né'
ben' Damasco xti'idza' Diuzi. 28 Hora na' uyezila'adyi'yaqué' 1ébé' bega'nléné' leyaqué'
ciudad Jerusalén. 2° Na'ra birdzebiné' uzulaoné' rguixogue'né' bené' xti'idza' Diuzi.
Uyu'uné' huené 1éné' tu cue' ben' Israel, ben' raca di'idza' griego, pero ure' unaoyaqué'
bi hueyaqué' ta gutiyaqué' Saulo. 30 Caora unezi los demas ben' quie Jesus de que
re'enyaqué' gutiyaqué' 1ébé', uquié'yaqué' 1ébé' ciudad Cesarea, na'tera use'ela'yaqué'
1ébé' yedyi Tarso.

31 Na'ra ja ben' quie Jesus nita' yedyi quie estado Judea, len ben' nita' estado Galilea,
len ben' nita' estado Samaria, uzujé' contento. Du guicho du la'adyi'jé' unaojé' xneza
Jesus. Yugu dza rapala'nyaqué' Diuzi gucalé Bichi Be quie Diuzi leyaqué'. Cana' mazera
uye ben' bélé leyaqué' tuze.

Beyaca tu ben' 7i, ben' lao Eneas

32 Caora na' rio Pedro rayubiné' ben' quie Jests con bi yedyi nita'yaqué'. Cana' uyoné'
yeyubiné' yaca ben' quie Jesus, ben' nita' yedyi Lida. 33 Léyedyi na' yatilané' tu ben' Zi
laoné' Eneas. Azio xuna iza dené' lao belaga naziné'. 34 Na' una Pedro rébiné' lébé':

—iEneas, hueyue Jesucristo lué'! jUyasa, beyue laze belaga quio'!

Na'ra caora uyasé', labeyacatené'. 35 BiZi na' caora blé'é yugo ben' yedyi Lida len
yugo ben' yedyi Sardn cabé' guca quiené' beyacané', cana'ra psanyaqué' costumbre gula
quieyaqué' unaoyaqué' xneza Jesus.

Cabé' guca beban tu nigula baguti lao Dorcas

36 Na'ra dza na'te uzu tu nigula yedyi Jope laoné' Tabita. Na' di'idza' griego laoréné'
Dorcas. Naqué' ben' nao xneza Jesus. Yugu dza gucaléné' ben' yéchi', bé'né' leyaqueé'
ta de quiené'. 37 BiZi na' bdyin dza guca Zhue'né' gutiné'. Caora na' bgazujé' 1€bé' yao
uxubayaqué' 1ébé' sibi tu lu'u cuarto chopa xcuia. 38 Na'ra como uneziyaqué' yedyi Lida
zu Pedro, léscan' como re'n ga'ala'zi, use'ela'jé' chopa be'mbyu tzenabayaqué' Pedro, chi
bisaque' sé'é luegozi.

39 Na'ra uza' Pedro zioléné' leyaqué'. Caora bedyinyaqué' uquié'yaqué' 1ébé' lu'u
cuarto chopa xcuia ga de nigula. Lu'u cuarto na' nita' ja nigula guti xquiuhue
rbedyiyaqué', blu'eyaqué' Pedro vestido quieyaqué' ta bé Dorcas cati nezuné'. 40 Na'ra

bé Pedro mandado yero ja nigula lu'u cuarto. Caora beroyaqué', uditzu Zibiné' blidzé'
Diuzi. Ude beyudyi na', byéchuné' una'né' ben' huati, uné' rébiné' 1éné":

—Tabita, uyasa.

Cati una Pedro cana', labeZa'te lao nigula, una'né' Pedro uyasané'. 4! Béxu Pedro
na'ané' gucaléné' 1ébé' uzulingé'. Na'ra beyéZi Pedro yaca nigula guti xquiuhue lente los
demads ben' quie Jesus. Blu'ené' leyaqué' de que neban Dorcas. 42Na'ra yugulu ben' yedyi
Jope uneziyaqué' cabé' guca quie nigula na'. Caora na' uzulao zéyaqué' naoyaqué' xneza
Jesus. 43 Na'ra zé dza bega'n Pedro yedyi Jope. Uzuné' lidyi tu ben' lao Simén, ben' ruti'
Zaba bédyihuaga.

10

Pedro na' ptilané' tu ben' lao Cornelio

1 Na'ra ciudad Cesarea uzu tu ben' laoné' Cornelio. Naqué' xan' tu gayuhua soldado.
Na' naca soldado quiené' tu cue' ben' italiano. 2 Lébé' lente yugulu familia quiené'
udapala'nyaqué' Diuzi. Gucaléné' ben' Israel, bé'né' caridad quiejé', rulidzé' Diuzi yugu
dza. 3 Bizi bdyin dza blé'é Cornelio tu dngel quie Diuzi. Uzé dngel na' bdyinné' ga zé
Cornelio. Zadze' cadu las tres guca quiené' cana'. Pero ca quie ben' uxusa guca quié'
blé'éné' [ébé'. Na'ra una dngel na' rébiné' 1ébé":

—Corneljo.

4Du rdzebi Cornelio una'né' dngel rébiné' 1ébé":

—;Binao', Sefior?

Na'ra una angel rébiné' Cornelio:

—Raxe Diuzi ca di'idza' ru'elo'né', 1éscan' raxené' ca ruelo' ru'elo' ben' yéchi' caridad.
5Horana' ise'elo' chopa tzona ben' tzio yedyi Jope tzexi'yaqué' tu ben' lao Simén Pedro.
6 Zuné' Zan yu'u quie tu ben' laoré Simén, ben' ruti' guidi. Zu yu'u quiené' ga'ala' ru'a
nisadao'.

7 Ude beyudyi una angel cana', zeyoné'. Caora na' beyéZi Cornelio chopa bi' criado
quiené' len tu soldado quiené', ben' rapala'n Diuzi, ben' de confianza, & gudyiné' leyaqué'
con cabé' guca quiené', na' use'ela'né' leyaqué' yedyi Jope.

9Na' beteyu, tu nezioyaqué' tu neza ga'ala' ga zu yedyi Jope, caora na' cadu la'odza uré
Pedro lun yu'u, como naca lun yu'u quiejé' ba'a. Na'ra zéné' guicho yu'u na' uzulaoné'
ru'eléné' Diuzi di'idza'. 10 Hora na' rduené' unabé' hue ben' ga zuné' ta gaoné'. Pero tu
neru'eyaqué' laze ta gaoné', cati guca quiené' ca quie ben' rxusa. 1! Caora na' blé'éné'
uyalo guiba, uyézi tu ta naca ca quie tu la'ari' yua' nerio idapa isquinan. 12 Laona na'
dyila' zé cue' bia guixi', bia dyia tapa ni'e, len z€ cue' béla len bguini. 13 Caora na' be
Pedro una tu ben' rébiné' 1€bé":

—Pedro, uyasa. Bétiba', udaoba'.

14Na'ra una Pedro:
—Bigaohua'ba', Sefior, porque ni tu lasa binegaohua' tu ta biru'en lato gaohua'.

15Na' be Pedro una ben' na' tatula rébiné' 1bé":
—Tu ta aona Diuzi gaolo', binao' biru'en lato gaolo'n.

16 Beyunate lasa guca quie Pedro cana', na'ra beyépi la'ari' yua' zeyon guibd tatula.
17 Neraque Pedro bi re'en iné di'idza' uné ben' na' cati bdyin ben' use'ela' Cornelio ru'a
yu'u. Rdayaqué' reguiloyaqué' lidyi Simén. 18 Caora na' bdyinyaqué' unayaqué' zidzo
chi zu Simén, ben' laoré Pedro, Zan yu'u. 19 Neraca Pedro pensari cabé' naca ta blé'éné',
caora cati uné Bichi Be quie Diuzi rébiné' 1€bé":

—Abdyin tzona ben' reguilo lué'. 20 Beyézi, beyoléyaqué'. Bidébo' bibi gaca quio',
porque né'édi' bia' mandado dexi'yaqué' lué'.

21Na'ra beyézi Pedro yetilané' leyaqué' uné' rébiné' leyaqué':

—Neé'édi' reguilole. ;NuZi use'ela' le'e za'le niga?

22Na'ra unayaqué' rébiyaqué' Pedro:

—Néto' za'ndo' mandado quie capitdn Cornelio. Naca Cornelio tu ben' bala'ana,
ben' rionla'adyi' Diuzi. Rapala'n yugulu ben' Israel 1ébé'. Na'ra bla'ndo' ni, porque

niogue bdyin tu dngel quie Diuzi lidyi Cornelio gudyiné' 1ébé' ta guidando' dexi'ndo'
lué' tacuenda uzénaga Cornelio bi di'idza' yébo'né'.

23 Na'ra uzi' Pedro leyaqué' lu'u yu'u bega'nyaqué' tu yela. Caora cati beteyu,
uyasayaqué' ziolé Pedro leyaqué'. Lézi uquié'ré Pedro chopa tzona ben' nao xneza Jests,
ben' nita' yedyi Jope.

24Na'ra cadu zila dza urupe bedyinyaqué' ru'a ciudad Cesarea. Caora na' guzi Cornelio
diadza quié' len nu amigo zudyi'iléné' tacuenda cuezayaqué' idyin Pedro. 25 Cati
bdyin Pedro ru'a yu'u, hora na' zio Cornelio yetilé' 1€bé', uditzu Zibiné' lao Pedro,
uyonla'adyi'né' 1ébé'. 26 Pero belisa Pedro 1ébé' uné":

—Uzuli, 18zi bené'zi ca lué' naca'.

27 Du ru'eyaqué' di'idza', uyu'uyaqué' lu'u yu'u quie Cornelio, blé'é Pedro babedupa
ben' zé lu'u lidyiné'. 28 Na'ra una Pedro rébiné' leyaqué":

—Dyé'édi banezile con canaca costumbre quiendo' ben' Israel. Nacan Zudyi hueléndo'
ben' binaca ben' Israel tuZe. Ni siquiera ta tzu'undo' lu'u yu'u quieyaqué' biru'en lato.
Pero na'a si, abzione'e Diuzi né'édi' de que bireya'ala' inia' biru'en lato huelia' ben'
binaca ben' Israel tuZe. 2% Por lena' bibi zédi bia' za'lia' yaca ben' use'elo' dexi' né'édi'.
Na' bizi, ;ca re'enlo' hua'?

30Na'ra una Cornelio rébiné' Pedro:

—Azio tapa dza na', cadu hora na'a, zua' Zan yu'u niga rua' ubasi rulidza' Diuzi. Caora
na' detilalao tu ben' naco la'ari' bezéri di né'édi'. 31 Na' una ben' na' rébiné' né'édi":
“Cornelio, re Diuzi hora rulidzo' 1€bé'. Lézi rlé'éné' hora ru'elo' ben' yéchi' caridad.
32Na' pse'ela' ben' quio' yedyi Jope tzexi'yaqué' tu ben' lao Simén Pedro. Zué' Zan lidyi
itu ben' lao Simén, ben' huéti' guidi. Huedzelejé' lidyiné' zuné' ga'ala' ru'a nisadao'.
Caorababla'né' quio' na', hue'léné' lué' di'idza'.” 33 Pues beyudyi uné' cana', laose'ela'tia’
mozo quia' dexi'yaqué' lué'. Babao' tu huen blao' niga. Hora na' rlé'é Diuzi nita'ro niga
tacuenda uzénagando' di'idza' re'en Diuzi inao' néto'.

Caora bdze' Pedro di'idza' lidyi Cornelio

34-35 Na'ra una Pedro rébiné' leyaqué':

—Hora si, aoyonie'eda' de que tuzi ca rue Diuzi yeyéchi'la'adyi'né' nu ben' huen, ben'
rapala'n 1ébé', chi ben' Israel, chi ben' quie nacién tula. 3¢ Una Diuzi dza na' gudyiné'
néto' ben' Israel de que lao na'a Jesucristo, ben' naca Sefior quie yugulu bené', huata'
tadya'a yega'nnan huen quie yaca bené' lao Diuzi. 37 Dyé'édi nezile cabé' guca lao yaca
yedyi quie ben' Israel. Uzulao Jests udixogue'né' xti'idza' Diuzi estado Galilea dza na'
cati beyudyi udixogue' Juan bautista xti'idza' Diuzi bé' lao yaca bené'. 38 Lézi dyé'édi
nezile use'ela' Diuzi Bichi Be quiené' béléné' Jesus yela' huaca quiené', udané' béné'
puro tadya'a, beyuené' yaca ben' yu'u taxi'ibi' nun quie nuelé Diuzi [ébé' tuZe. 39 Néto'
blé'éndo' yugulu ta bé Jests caora zué' udé' estado Judea len ciudad Jerusalén. Ude
beyudyi na' bda'yaqué' 1ébé' 1€'é yaga cruzo bétiyaqué' 1€bé'. 40 Pero bé' baode tzona dza
pseban Diuzi [ébé' bidé' detilalaoné' néto'. 41 Pero néto'zi ptilalaoné', quele yugulu bené'.
Ulio Diuzi néto' dza na'te ta gacando' testigo cabé' guca quiené' gutiné' bebanné'. Néto'
udaondo' hue'endo' len 1ébé' cati bebanné'. 42 Na'ra use'ela’ Diuzi néto' tzetixogue'ndo'
bené' di'idza' quiené' rébindo'yaqué' de que ulio Diuzi Jesus ben' hue juicio quie yugulu
bené', la'achi ben' neban, la'achi ben' baguti. 43 Léscan' desde dza na'te una yaca ben'
udixogue' xti'idza' Diuzi rébiyaqué' quie Jesus, unayaqué' gata' yela' huezi'ze quie yugulu
ben' nao xnezé'.

Caora uyu'u Bichi Be quie Diuzi lu'u guicho laxta'o ben' binacaja ben' Israel

44 Bineyudyi hue'lé Pedro lejé' di'idza' caora uyu'u Bichi Be quie Diuzi lu'u guicho
laxta'o ben' bzénaga di'idza' quié'. 45-46 Na'ra uzulaoyaqué' rnéyaqué' di'idza' tula,
di'idza' binaca quieyaqué', rulidzayaqué' Diuzi. Na'ra yaca ben' Israel, ben' uza'lé
Pedro, tu bega'nzijé' rebanziyaqué' porque hasta ben' tulala, ben' binaca ben' Israel,
uyu'uréyaqué' Bichi Be quie Diuzi.

47Na'ra una Pedro rébiné' laguedyiné":

—;Quele baoyu'uyaqué' Bichi Be quie Diuzi laga ca uyu'uné' ra'o? Quie lena' nunu
udzon hue'ro laoyaqué'.

48 Caora na' bé Pedro mandado hue'yaqué' laoyaqué' uzétoyaqué' lao Jesucristo. Ude
beyudyi na' unabayaqué' yega'nlé Pedro leyaqué' chopa tzona dza.

11

Bedyin Pedro ciudad Jerusalén udixogue'né' cabé' guca quiené’

1 Na'ra unezi yaca apdstol len los demas ben' quie Jesus nita' estado Judea de que
banaoré ben' tulala, ben' binaca ben' Israel, xti'idza' Diuzi. 2 Cati bedyin Pedro ciudad
Jerusalén, na'ra yaca ben' Israel, ben' nao xneza Jesus, udilayaqué' Pedro unayaqué'
3rébiyaqué' 1€bé':

—Biquien' uyu'ulo' lu'u yu'u quie ben' tulala, yaca ben' binaca ben' Israel, udaolao'
tuZe len leyaqué'?

4Na'ra una Pedro rébiné' leyaqué' yugulu con cabé' guca quiené' uné':

5 —Uya'a yedyi Jope. Na' caora blidza' Diuzi, guca quia' ca quie tu ben' rxusa, blé'éda'
uyézi tu ta naca ca quie tu la'ari' yua' nerio idapa isquinan guiba. ¢ Caora una' dyé'édi,
blé'éda' dyila' zé cue' bia guixi', bia dyia tapa ni'e, len z€ cue' béla, len bguini. 7 Hora
na' beda' uné tu ben' una né'édi": “Pedro, uyasa. Bétiba', udaoba'.” & Pero agudya' ben'
na': “Bigaohua'ba', Sefior, porque ni tu lasa binegaohua' tu biru'en lato gaohua'.” °Na'ra
una ben' na' rébiné' né'édi' tatula: “Tu ta aona Diuzi gaolo', binao' biru'en lato gaolo'n.”
10Beyunate lasa uné' né'édi' cana', na'ra beyépin zeyonan ladza. 1 Caora na' bdyin tzona
yaca ben' reguilo né'édi', ben' uza'yaca yedyi Cesarea dexi'yaqué' né'édi'. 12 Hora na'
una Bichi Be quie Diuzi rébiné' né'édi": “Uzi', uyoléyaqué'. Bibi cuidado gapo'.” Por
lena' uza'a uquié'a xopa ben' nao xneza Jesus ziondo' ga zu ben' use'ela' yaca ben' dexi'
né'édi'. 13 Caora bdyindo' lidyi ben' na', udixogue'né' néto' con cabé' blé'éné' né' bdyin
tu dngel lidyiné' rébiné' 1ébé": “Use'ela’ ben' quio' tzioyaqué' yedyi Jope tzexi'yaqué' tu
ben' lao Simén Pedro. 14 Lébé' iné' lué' cabé' huelo' ta ute usela Diuzi lué' lente yugo
diadza quio'.” Cana' una dngel rébiné' lébé'. 15 Na'ra uzulaohua' ru'elia'yaqué' di'idza',
caorana' uyu'u Bichi Be quie Diuzi lu'u guicho laxta'oyaqué' laga ca uyu'uné' lu'u guicho
laxta'oro dza na'te. 16 Hora na' beza'la'adya' di'idza' una Jesus caora uné'": “Tali bé' Juan
laole conlé nisa, pero netza'la ca hue Diuzi quiele, ise'elé' Bichi Be quiené' ta tzu'uné'
lu'u laxta'ole.” 17 Pues como bé' Diuzi lato tzu'u Bichi Be quiené' lu'u laxta'oyaqué' laga
con cabé' béné' quiero, ben' nao xneza Sefior quiero Jesucristo, ;jnuZi naca né'édi' bihua'
care'en Diuzi hua'?

18 Na'ra yaca ben' quie Jesus, ben' nita' ciudad Jerusalén, caora beyaqué' cabé' di'idza'
ru'e Pedro, bira pquépiyaqué' 1ébé', unayaqué' rébiyaqué' laguedyiyaqué':

—Diuzi naqué' ben' Ze. Como hasta ben' tulala, ben' binaca ben' Israel, re'en Diuzi
utza'yaqué' pensari quieyaqué' tacuenda gata' yela' neban quieyaqué' tuzioli.

Cabé' guca unita' ja ben' nao xneza Jesus ciudad Antioquia

19 Na'ra cati bétiyaqué' Esteban dza na'te, léscan' uzulaoyaqué' rueyaqué' contra yaca
los demds ben' nao xneza Jesus, ben' nita'ja na'. Por lena' bdzatzajé' uza'yaqué' ziojé'
yedyi tula. Ziojé' ciudad Antioquia, ziojé' yedyi nebaba Fenicia, ziojé' yedyi nebaba
Chipre. Na'ra yaca ben' uza'ja ciudad Jerusalén, biudixogue'yaqué' yugulu bené' xti'idza'
Diuzi, dechan' entre yaca ben' Israelzi udixogue'jé' xti'idza' Diuzi. 20 Pero ibala ben'
nao xneza Jesus, ben' uza'ja yedyi nebaba Chipre, len ben' uza'ja yedyi nebaba Cirene,
zioyaqué' bdyinyaqué' ciudad Antioquia uzulaoyaqué' rguixogue'yaqué' ben' tulala, ben'
binacajaben' Israel, xti'idza' Jesus. 21 Na'ra bé Diuzi yela' huaca quié' lao na'ayaqué'. Por
lena' zéyaqué' psanyaqué' costumbre gula quieyaqué', unaoyaqué' xneza Jesus.

22 Na'ra ben' nao xneza Jesus, ben' nita' ciudad Jerusalén, caora uneziyaqué' cabé'
guca ciudad Antioquia, use'ela'yaqué' Bernabé ciudad na'. 23 Caora bdyinné' na', blé'éné'
bé Diuzi yela' huaca quiené', béla'iyané' leyaqué'. Na'ra redaohuetzegue Bernabé

unéyuené' leyaqué' ta inaorayaqué' xneza Jests du guicho du la'adyi'yaqué'. 24 Cana'
bé Bernabé como dan' naqué' ben' dya'a, ben' yu'u Bichi Be quie Diuzi, ben' nao xneza
Jesus du guicho du la'adyi'. Cana' béné' gan gule ben' zé, ben' nao xneza Jesus.

25 Ude beyudyina', uza' Bernabé zioné' yedyi Tarso tzedilané' Saulo. Caora bedzelené'
1€bé', uquié'né' 1ébé' ciudad Antioquia. 26 Na'ra lao tu iza naya' bega'nyaqué' len ben'
nao xneza Jesus psédiyaqué' ben' zé xti'idza' Diuzi. Na' yaca ben' nita' ciudad Antioquia,
leyaqué' uxubayaqué' tanéro lao ben' nao xneza Jesus ben' cristiano.

27 Caora na' ciudad Antioquia bdyin chopa tzona ben' rguixogue' xti'idza' Diuzi, ben'
uza'yaca ciudad Jerusalén. 28 Na'ra uzuli tu ben' za' leyaqué' laoné' Agabo ga bedupa
yaca ben' nao xneza Jesus. Du yu'uné' Bichi Be quie Diuzi, uné' rébiné' leyaqué':

—Una Diuzi né'édi' gaca tu obin huala duze yedyi layu. —Cana' uné' gudyiné'
leyaqué'.

29 Pues gucan con ca uné'. Guca tu obin huala tiempo uzu tu ben' lao Claudio, ben'
naca rey quie ben' romano. Na'ra yaca ben' nao xneza Jesus nita' ciudad Antioquia,
udilojé' modo gacaléyaqué' laguedyiyaqué' ben' nao xneza Jesus, ben' nita' estado Judea.
30 Cana' ptupayaqué' 1€'éti' huio dumi ise'ela'yaqué'n lao na'a Bernabé len Saulo ta
tzehua'ayaqué'n tzesanyaqué'n lao na'a yaca ben' nao xneza Jesus, ben' nita' ciudad
Jerusalén.

12

Cabé' guca bétijé' Santiago bdze'yaqué' Pedro lu'u dyiguiba

1Na'ra dza na' uzulao rey Herodes ruené' contra yaca ben' quie Jesus. 2Béné' mandado
guti soldado quiené' Santiago, ben' bichi Juan. Bétiyaqué' 1ébé' conlé espada quieyaqué'.
3 Caora blé'é rey Herodes de que raxe ben' Israel ruené' contra ben' quie Jesus, na'ra
béxoréné' Pedro béné' 1ébé' preso. Bdze'né' 1ébé' lu'u dyiguiba dza rueyaqué' lani
cati reza'la'adyi' ben' Israel dza beza' yaca xuzixta'oyaqué' nacién Egipto. 4 Na'ra ude
beyudyi bdze'né' 1ébé' lu'u dyiguiba, bé rey Herodes mandado zio chi'inu'betu soldado
ta gapayaqué' 1€bé'. Tapazi soldado udapayaqué' 1€bé' tu chi' huio. Na'ra psaque' rey
Herodes cuioné' Pedro lu'u dyiguiba cati ude dza lani tacuenda guti ja soldado 1€bé'
zaqué'lao lao ben' yedyi. 5 Tu nede Pedro lu'u dyiguiba, caora na' rulidza yaca ben' quie
Jesus Diuzi du guicho du la'adyi'yaqué' por nun quie Pedro.

Bebio Diuzi Pedro lu'u dyiguiba

¢ Pues binedyin hora tzeni' ta cuio rey Herodes Pedro lu'u dyiguiba. Nede Pedro
narioné' chopa caden rasiné' entre chopa soldado. Lézi z€ ja mazera soldado rapayaqué'
ru'a yu'u dyiguiba. 7 Caora na' ure' xni' gui' lu'u dyiguiba labdyinte tu dngel quie Diuzi.
Na'ra ptané' Pedro ta psebéné' 1ébé' rébiné' 1ébé":

—Labe uyasa.

Bé' uyasa Pedro, cuinzi cadena bguinojan dan' narioné'. 8 Na 'una dngel tatula rébiné'
1ébé':

—Pquio cincho quio' bde huarache quio'.

Ude beyudyi bé Pedro con ca una angel gudyiné' 1ébé', na'ra una angel rébiné' 1ébé'
tatula:

—Bdubi gabdn quio' unao né'édi'.

9 Caora na' zio Pedro zenaoné' dngel, pero biraquené' chi tali cabé' raca quiené' len
angel, dechan' raquené' rxusané'. 10 Na'ra chopa cue' udeyaqué' ga zé soldado rapa
dyiguiba, bdyinyaqué' ga zu puerta de guiba ga beyudyite yeroyaqué' la'o yedyi. Na'
tu cuinzina uyalo puerta na' bedeyaqué' beroyaqué' lu'u dyiguiba. Ledao'zi beza'yaqué'
na' lazeyote angel, bega'n Pedro tuziné'. 1 Cana'ra gucabé' Pedro nacan li cabé' guca
quiené', uné':

—Pues nacan li de que use'ela' Diuzi tu dngel quiené' ta pselané' né'édi' con ca re'en
rey Herodes len ja ben' Israel huejé' quia'.

12Na'ra zioné' racané' pensari cabé' guca quiené' bdyinné' lidyi Marfa, Zna' Juan, ben'
laoré Marcos. Pero lu'u yu'u na' babedupa ben' z&, ben' nao xneza Jesus, rulidzayaqué'
Diuzi por nun quie Pedro. 13 Na'ra bdyinné' lali'a zéné' ru'a yu'u ruxidyigué' 16'é€ puerta.
Caorana' zio tu nigula dao' laobi' Rode tzena'bi' nu ruxidyi puerta, 14 caora na' bezaquebi'
chi' Pedro, pero biusalobi' puerta nun quie redaohuebi' bebi'bi' zeyobi' lu'u yu'u gan nita'
jaben' rulidza Diuzi yeguédyibi' leyaqué' babdyin Pedro zéné' ru'a yu'u. 15Na'ra una ja
ben' nita' lu'u yu'u rébiyaqué' lébi':

—;Que raca tondulo?

Pero lébi' nabi' talicazi bdyin Pedro ru'a puerta. Na'ra unayaqué' rébiyaqué' 1&bi':

—Cala 1ébé', dechan' angel quiené'.

16 Pero zécazi Pedro ruxidyigué' 1€'é puerta. Na' cati usaloyaqué' puerta blé'éyaqué'
1€bé', lega bdzebiyaqué'. 17 Na'ra béné' sefia conlé né'é ta yega'nyaqué' chizi. Caora
na' gudyiné' leyaqué' cabé' guca ulio Diuzi 1ébé' lu'u dyiguiba. Quie lena' uné' rébiné'
leyaqué":

—Uletzeguédyi Santiago lente yaca los demds bichiro cabé' ta uZaca' beroga' lu'u
dyiguiba.

Ude beyudyi na', uzZi'né' zeyogué' ga tula.

18 BiZi cati uyeni'na' ziladao', legazi uyu'u soldado ru'be, porque bineziyaqué' bi guca
quie Pedro. 19 Cana' bé rey Herodes mandado tzio soldado tula tzediloyaqué' Pedro,
pero ganu Pedro bedzeleyaqué'. Hora na' beyéZiné' pquépiné' ja soldado rapa dyiguiba,
pero biubinyaqué' bi inayaqué'. Na'ra bé rey Herodes mandado gati yaca soldado. Ude
beyudyi na', uza'né' estado Judea zioné' yesuné' ciudad Cesarea.

Cabé' guca guti rey Herodes

20 Na'ra puro yedyi ga rnabé' rey Herodes na' ra'o yaca ben' yedyi Tiro len ben' yedyi
Sidén ta raoyaqué'. Pero rey Herodes na' rdza'né' leyaqué'. Quie lena' gucayaqué' de
acuerdo ta tzena'yaqué' 1ébé' ta hue'léyaqué' 1ébé' di'idza'. Por lena' yeyubiyaqué' tu
ben' lao Blasto, ben' naca empleado quie rey Herodes, cuenda na' chi huené' tu cule
hue'léné' rey Herodes di'idza' ta yega'ntza'olé rey Herodes leyaqué'. 2! Cati bdyin dza
ru'elé rey Herodes leyaqué' di'idza', guconé' Zabané' ta racocazi rey, yeque'né' xlatoné'
ga rbezé' bené', uzulaoné' ru'eléné' yaca bené' di'idza'. 22 Na'ra yaca ben' bzénaga
quiené', unéyaqué' zidzo nayaqué":

—iQuele bené' rné, nechan' tu diuzi rné!

23 Bineyudyi di'idza' caora labdyinte tu angel quie Diuzi béné' ta gaca Zhue' rey
Herodes, porque bigudyiné' yaca ben' bzénaga quiené' de que bireya'ala' tzionla'adyi'jé'
1ébé', tuzi Diuzi reya'ala' tzionla'adyi'jé'. Na'ra udao béla dao' bizu yu'u lu'u 1&'éné' lebé!
gutiné'.

24Tu dza, tu dza, zioraré xti'idza' Diuzi cabé' udixogue'jé' duZe yedyi re' na'.

25 Na'ra Bernabé len Saulo, caora beyudyi dyin quieyaqué', beza'yaqué' ciudad
Jerusalén zeyoyaqué' ciudad Antioquia uquié'yaqué' Juan, ben' laoré Marcos.

13

Bernabé len Saulo uzulaojé' rdajé' rguixogue'jé' bené' xti'idza' Diuzi tu tu yedyi

1 Na'ra entre ja ben' nao xneza Jesus nita' ciudad Antioquia, uzu yaca ben' psédi
udixogue' xti'idza' Diuzi. Uzu tu ben' lao Simén Gaso. Léscan' uzuré tu ben' yedyi Cirene
laoné' Lucio. Léscan' uzuré ituné' laoné' Manaén, ben' abgulalé Herodes. Naca Herodes
gobernador quie estado Galilea. Lézi ciudad Antioquia nita'lé Saulo len Bernabé len los
demdsyaqué'. 2Bizi cati guca tu dza rionla'adyi'yaqué' Diuzi rueyaqué' ubasi, hora na'
uné Bichi Be quie Diuzi gudyiné' lejé":

—Uleuda' Bernabé len Saulo ta tzioyaqué' hueyaqué' ca tu dyin re'enda' hueyaqué'.

3 Quie lena' bipsanjé' béyaqué' ubasi. Caora na' du rulidzayaqué' Diuzi, na' bda'yaqué'
na'ajé' guicho Bernabé len Saulo unabayaqué' gacalé Diuzi leyaqué'.

Yaca apdstol na' udixogue'jé' bené' xti'idza' Diuzi isla Chipre

4 Na'ra use'ela' Bichi Be quie Diuzi leyaqué' uza'yaqué' zioyaqué' ciudad Seleucia.
Caora na' udejé' yedyi na' uyu'uyaqué' lu'u barco ta idyinyaqué' isla Chipre. Naquié'jé'
Juan Marcos ta gacaléné' leyaqué'. 5 Na'ra cati bdyinyaqué' yedyi Salamina. Caora
na' rioyaqué' lu'u sinagoga quie ja ben' nacaja ben' Israel, uzulaoyaqué' rguixogue'jé'
leyaqué' xti'idza' Diuzi. ¢ Pues udayaqué' duZete isla Chipre bdyinyaqué' yedyi Pafos. Na'
yatilayaqué' tu ben' Israel laoné' Barjests. Naqué' ben' brujo, nané' rné' puro xti'idza'
Diuzi, dechan' ben' huezi' yé'. 7 Pues ben' brujo na' zué' lao ben' naca gobernador laoné'
Sergio Paulo. Pues gobernador na' naqué' ben' de pensari. Béné' mandado tzexi'yaqué'
Bernabé len Saulo, porque re'enné' yené' con cabé' naca xti'idza' Diuzi. 8 Pero ben' brujo
na'laoréné' Elimas, béné' contra Bernabé len Saulo. Bigu'unné' gale gobernador xti'idza'
Diuzi. 9 Na'ra Saulo na' laoréné' Pablo, du yu'uné' Bichi Be quie Diuzi, una'né' ben' brujo
dyé'édi, uné' gudyiné' 1ébé":

10 —Ben'huezi' yé', ben' malanaco'. Naco' Zi'i taxi'ibi'. Puro tamedian rguilolo' ruelo'.
(Bixquien' birsanlo' rziu' bené' yé' bire'enlo' galeyaqué' xti'idza' Diuzi? ! Pues na'ra
abdyin hora hue Diuzi lué' castigo. Gaco' ben' laochula. Zédza ni siquiera xni' obidza
bira ilé'élo'.

Caora na' laochulate lao ben' brujo, bira blé'éné'. Na' unabayéchi'né' gudyiné' nu
ben' béxo né'é, ben' bequié' 1€bé'. 12 Caora blé'é gobernador cabé' guca quie ben' brujo,
na'ra gulené' xti'idza' Diuzi. Tu bega'nziné' bebanziné' con cabé' naca yela' huaca quie
xti'idza' Sefior quiero Jesucristo.

Bdyin Pablo len Bernabé ciudad Antioquia ga nebaba Pisidia

13 Na'ra Pablo 1éné' yaca ben' za'léné', uza'yaqué' yedyi Pafos con lu'u barco zioyaqué'
bdyinyaqué' yedyi Perge ga nebaba Panfilia. Pero Juan Marcos na' psanla'adyi'né'
leyaqué' beza'né' na', bedyinné' ciudad Jerusalén. 14 Caora na' udeyaqué' yedyi
Perge bdyinyaqué' ciudad Antioquia ga nebaba Pisidia. Caora guca dza huezila'adyi',
uza'yaqué' zioyaqué' lu'u sinagoga ure'yaqué'. 15 Ude beyudyi uné yaca ben' re' na'
di'idza' bzu Moisés len yaca los demds ben' profeta 1€'é guichi, na'ra use'ela' yaca xan'
sinagoga tu ben' uné gudyiné' leyaqué':

—Bicha!, chi re'enle yébile ja bené' bi di'idza', huazaque' yébilejé'n na'a.

16 Pues na'ra uzuli Pablo ga re'né', béné' senia conlé na'ané' tacuenda na' inita'jé' chizi
uzénagayaqué' quiené'. Na'ra uné' rébiné' leyaqué":

—Ulezécaranagale le'e ben' Israel len yugulu le'e ben' rionla'adyi'ré Diuzi. 17 Psere Di-
uzi xuzixta'oro béné' uyeyaqué' gucayaqué' ben' z€ dza nenita'jé' yu binaca quieyaqué',
yu nebaba nacién Egipto. Conlé yela' huaca quiené' gucaléné' xuzixta'oro beza'yaqué'
na'. 18 Pero con paciencia uZi'Ze Diuzi quieyaqué' dza udayaqué' chopa galo iza tu
paraje ga bidyia yu'u. 1 Caora na' bdyiagui' Diuzi gadyi yedyi ta nebaba Canadn, bé'né'
xuzixta'oro layu quie ben' na' gucan quieyaqué'. 20Na'ra cadu tapa gayuhua iza yu gatzo
ulio Diuzi yaca ben' gaca juez quieyaqué' ta inabé'né' leyaqué'. Cana'zi bega'nnan hasta
dza rda tu ben' profeta laoné' Samuel. 2! Hora na' unaba xuzixta'oro usere Diuzi tu rey,
ben' inabé' leyaqué'. Na'ra ulio Diuzi tu ben' laoné' Saul, Zi'i Cis. Naqué' diadza quie
xuzixta'oro Benjamin, ben' unita' dza na'te. Na'ra guqué' rey quieyaqué' cadu chopa galo
iza. 22 Pero uderala cati bezi' Diuzi yela' rnabé' quie Saul, béné' mandado gaca David rey
quieyaqué' lao laza Sadl. Na'ra quie rey David uné Diuzi caora uné' rébiné' xuzixta'oro:
“Na'a sf, baolioga' David Zi'i Isaf ta gaqué' rey quiele, porque rexeda'né' ruené' du guicho
du la'adyi'né' con ta re'enda' huené'.”

23 Na'ra nerné Pablo rébiné' leyaqué":

—Segun ca compromiso bé Diuzi dza na'te, ulioné' de entre yaca Zi'isuba rey David
nu ben' ute usela ra'o yeyoro ga zu Diuzi. Naca Jesus lében' ulioné' ta ute uselané' ra'o.
24 Pues tu zaquixogue' Jesus xti'idza' Diuzi, udixogue' Juan bautista ra'o de que yuguluro
reya'ala' utza'ro pensari quiero cuenda hue' Juan laoro. 25Na'ra cati baruen bago dza gati

Juan uné": “Raquele naca' Cristo, pero binaca' Cristo. Zaza'rala ben' naca Cristo. Tantozi
nacaré' ben'belao ca né'édi', ni l&'éti' bibizaca' ni siquiera biyeyaZoga' cuioga' guidi yu'u
ni'ané'.”

26 Na'ra nerné Pablo rébiné' lejé":

—Le'e ben' Zi'isuba xuzixta'ohua' Abraham, len le'e ben' tula, ben' rionla'adyi'ré
Diuzi, nacan para le'e di'idza' rnia' niga. Rguixogue'n quie ben' ute usela ra'o yeyoro
ga zu Diuzi. 27 Pues ja ben' nita' ciudad Jerusalén lente ben' rnabé' quieyaqué', binezijé'
chi Zi'i Diuzi naca Jesus. Lézi raqueyaqué' riofne'eyaqué' bi re'en ina di'idza' bzu ben'
profeta 1€'é guichi caora cati rulabajé' lu'u sinagoga dza sabado. Pero biriofie'eyaqué'n,
dechan' béyaqué' yela' mala con ca una ben' profeta hueyaqué' udaoyaqué' Jests xquia
gu'unyaqué' gutiyaqué' 1ébé'. 28 BiZi biubinyaqué' bi hueyaqué' ta guti ben' rnabé' Jesus,
porque bibi dula' xquia de quiené'. Cana' gu'unjé' guti Pilato Jesus ta gatiné' ca quie ben'
de dula' xquia quie. 29 Na'ra caora baguca quie Jests con ca rna 18'é guichi la'iya quie
Diuzi ca gaca quie Jesus, bechizayaqué' 1ébé' ga gutié' 16'é yaga cruzo yecachi'yaqué'
1ébé'". 30 Pero pseban Diuzi 1ébé' zioné' ptilé' con yaca ben' quiené', ben' uza'lé lébé'
estado Galilea bdyinyaqué' ciudad Jerusalén. 31 Pues zidza uzuléné' yaca ben' quié' na'.
Leyaqué' rguixogue'jé' bené' con ca guca quie Jesus.

32’L€zi néto' zéndo' niga rguixogue'ndo' le'e xti'idza' Diuzi, rguixogue'ndo' le'e de
que segiin compromiso bélé Diuzi xuzixta'oro dza na'te, bzué' di'idza' quié' caora cati
psebanné' Jesus. 33 Lézi para ra'o pseban Diuzi 1€bé', como nacaro Zi'isuba leyaqué'.
Pseban Diuzi 1€bé' con cabé' rguixogue'n 18'é guichi salmo chopa cabé' rnén caniga:
“Lué' naco' Zi'ina'. Abdyin dza ulu'ena' yaca ben' nita' lao yedyi layu Zi'ina' lué'.” 34 Lézi
una Diuzi dza na'te de que usebanné' Jesus tacuenda yebanné' tuzioli bira gaticaziné'.
Quie lena' uné' caora né': “Huecaza' huen quiele segiin ca compromiso bélia' xuzixta'ole
rey David.” 35 Lézi rnén lé'é guichi tula cabé' hue Diuzi quie Zi'iné'. Lena' rnén cani:
“Bihue'né' lato itabo cuiagui' cuerpo quie Zi'iné', ben' naca la'iya quiené'.”

36 Na'ra nerné Pablo rébiné' leyaqué':

—Pues xuzixta'oro rey David, béné' cumplir con ca gudyi Diuzi 1ébé' dza nezuné' yedyi
layu. Pero bdyin dza quiené' gutiné' yecachi'yaqué' 1ébé' ga racachi'yaqué' xuzixta'oro.
Na'ra utabo cuerpo quiené', 37 pero biutabo cuerpo quie Jesus, porque pseban Diuzi 1€bé'.
38Bicha!, reya'ala' inezile de que lao na'a Jesus yezi'ze Diuzi dula' xquia quiele. 3° Léscan'
lao na'a Jests hualé'é Diuzi yugu ben' nao xneza Jesus ben' laxta'o yéri. Pero quie ley
pca'n Diuzi lao na'a Moisés, bide fuerza valor quie ley na' ta ilé'é Diuzi ben' nao ley na'
ben' laxta'o yéri. 40 Pues quie lena' gapale cuidado ta bigaca quiele con ca bzu ja ben'
profeta lé'é guichi cati una Diuzi cani:
41Hua' tu yela' milagro quia' dza rdale yedyi layu, pero yela' yaladyi' quiele, bigalele quie

yela' milagro quia' hua'.
Ba'ala'cazi nu ben' yexi'idze'né' le'e, bigalecazile.
Tu yebanzile ilé'éle con ca hua' entre le'e, pero como dan' biralele, lena' udyiagui'a le'e.
Cana' una Pablo udixogue'né' leyaqué' con cabé' una Diuzi dza na'.

42 Na'ra cati bero Pablo len yaca laguedyiné' lu'u sinagoga, ben' zé, ben' bzénaga
quié', unabajé' 1ébé' chi biyeguidé' ixun' ta yexi'idze'né' leyaqué' mazera. 43 Na'ra
bedzatzayaqué' lu'u sinagoga, pero z€ ben' Israel len ben' tula, ben' naotzegue religién
quie ben' Israel, unaoyaqué' zioléyaqué' Pablo len Bernabé tu neza. Caora na' bé' Pablo
len Bernabé leyaqué' consejo gudyiyaqué' leyaqué' biyuhuédiyaqué' inaoyaqué' xneza
Diuzi nun quie ulio Diuzi nedyé'é Diuzi leyaqué'.

44 Na'ra beya' xun' bedupa casi yugu ben' yedyi lu'u sinagoga ta uzénagayaqué' con
cabé' rna xti'idza' Diuzi. 45 Na'ra cati blé'é yaca los demas ben' Israel cabé' abedupa
ben' zé uzénagayaqué' ca una Pablo, caora na' gucazé'yaqué' uzulaoyaqué' rnéléyaqueé'
Pablo hasta ptasi bnioyaqué' lébé'. 46 Pues hora na' bibdzebi Pablo len Bernabé unayaqué'
rébiyaqué' leyaqué' cani:

—Pues tanéro reya'ala' za'ndo' quixogue'ndo' le'e xti'idza' Diuzi porque nacale ben'
Israel. Pero na' le'e bire'enle uzénagale. Bire'enle gun Diuzi le'e yela' neban tuzioli. Quie
lena' yeza'ndo' niga tzetixogue'ndo' yaca ben' binaca ben' Israel con cabé' rna xti'idza'
Diuzi. 47 Porque cana' use'ela' Diuzi néto' uné' gudyiné' cani:

Bzua'le'e ca quie tu gui' Ze tacuenda ilé'é€ yaca ben' tula, ben' binaca ben' Israel.
Ise'ela' le'e ta tzetixogue'le xti'idza' yaca ben' nita' yedyi zitu' gula.

48 Na'ra bé' be yaca ben' binaca ben' Israel ca uné Pablo, legazi redaohueyaqué'
nayaqué' naca dya'a xti'idza' Diuzi. Pues gule yaca ben' ulio Diuzi, yaca ben' re'en
Diuzi gata' yela' neban quie tuzioli. 4°Na'ra bipsan ben' quie Jests quixogue'yaqué' ben'
nita' yugulu yedyi re' na' xti'idza' Diuzi. 50 Pero bala ben' Israel bé'léyaqué' ben' belao
quie yedyi, lente bala nigula bala'ana di'idza'. Unabayaqué' chi bigacaléyaqué' leyaqué'
ta yebioyaqué' Pablo len Bernabé ciudad na'. 5! Caora na' pchibi Pablo len Bernabé
yu béxte dyia huarache quieyaqué', porque segiin costumbre quieyaqué', lena' nacan
sefia de que psaca ben' ciudad na' leyaqué' bizinaquezi. Caora na' beza'jé' ziojé' ciudad
Iconio. 52 Pero con ca tu yaca ben' bagule xti'idza' Jesus, uyu'uyaqué' Bichi Be quie Diuzi
redaohuetzegueyaqué'.

14

Pablo len Bernabé bdyinyaqué' ciudad Iconio

1Na'ra bé' bdyin Pablo len Bernabé ciudad Iconio, zioyaqué' uyu'uyaqué' lu'u sinagoga
quie ben' Israel. Na' bé'léyaqué' ben' bedupa lu'u sinagoga na' di'idza'. Caora na' ben' zé
guleyaqué' ca gudyi Pablo len Bernabé leyaqué', tanto ben' Israel como ca ben' binaca
ben' Israel. 2 Pero yaca ben' Israel, ben' birale cabé' di'idza' ru'e Pablo len Bernabé,
unéyaqué' contra leyaqué'. Na'ra ja ben' binaca ben' Israel, guleyaqué' ca di'idza' uné
ben' Israel contra lejé', blé'éyaqué’ ben' mala ben' nao xneza Jesus. 3 Quie lena' bega'n
Pablo len Bernabé zidza na'. Birdzebijé' udixogue'yaqué' con cabé' rna xti'idza' Jesus.
Pues bé' Diuzi leyaqué' lato hueyaqué' yela' milagro quiené' tacuenda inezi yaca ben'
yedyi na' de que huacalé Diuzi nutezi ben' gale xti'idzé'. * Quie lena' guca yaca ben'
ciudad Iconio chopa cue'. Tu cue'yaqué' béléyaqué' ben' Israel, ben' binao xneza Jests
tuZe. Pero itu cue'jé' bda'yaqué' yaca apdstol. > Quie lena' guca yaca ben' binao xneza
Jesus de acuerdo len ben' rnabé' quieyaqué' ta hueyaqué' leyaqué' bizinaquezi quiyaqué'
leyaqué' yo. ©BiZi caora unezi Pablo len Bernabé ca re'enyaqué' hueyaqué' quieyaqué',
uza'yaqué' zioyaqué' yu nebaba Licaonia, udeyaqué' ciudad Listra len ciudad Derbe,
uderéyaqué' yaca ciudad tula, ciudad re' ga'ala'. 7 Con ga udeyaqué', udixogue'jé' bené'
con cabé' rna xti'idza' Diuzi.

Ciudad Listra udijé' Pablo yo

8 Na'ra ciudad Listra uzu tu be'mbyu, ben' biraca sa'. Ni tu lasagazi binesa'né'. Puro
re'teziné' como naZiné' desde cati galotené'. ° Na'ra re'né' rzénagué' con cabé' di'idza'
ru'e Pablo. Na'ra una' Pablo 1ébé' dyé'édi, gucabé'né' rzudyi'ilé ben' Zi Diuzi rbezé' yeyue
Diuzi 1€bé'. 10 Na'ra uné Pablo zidzo gudyiné' lébé':

—Uzuli, bezu ni'alo' derecho.

Caora na' uxitiné' labezutené' ni'ané' yu, laozulaotené' rza'né'. 11 Bizi cati blé'é ja
bené' cabé' bé Pablo quie ben' Zi, unéyaqué' zidzo rébiyaqué' laguedyiyaqué':

—iBaoyézi chopa diuzi quiero! jNacajé' forma quie bené' detilalaoyaqué' ra'o niga!

12Na' unéyaqué' xti'idza'yaqué', di'idza' quie ben' Licaonia. Unayaqué' naca Bernabé
tu diuzi laoné' Jupiter. Lézi unayaqué' naca Pablo itu diuzi laoné' Mercurio. Na'ra
unayaqué' naca Pablo diuzi Mercurio, porque nayaqué' naca Mercurio ben' ru'etzegue
di'idza' cabé' ru'e Pablo. 13 Na'ra ru'a ciudad na' zu tu idao' quie diuzi Jupiter. Pues na'
bro tu pxuzi quie idao' na', bdyinné' ga z€ Pablo len Bernabé. Naquié'né' bédyihuaga, bia
nuetza'oné' con yo. Na'ra pxuzi 1éné' yaca ben' nita' na', re'enyaqué' tzionla'adyi'yaqué'
Pablo len Bernabé nayaqué' yaca diuzi leyaqué'. Re'enyaqué' gutiyaqué' bédyihuaga
ca quie gun quieyaqué'. 14 Na'ra cati gucabé' Pablo len Bernabé cabé' re'enyaqué'

huejé', caora na' uzulaoyaqué' rchezayaqué' zabayaqué', yu'uyaqué' lado yaca bené' na'
unéyaqué' zidzo rébiyaqué' leyaqué':

15 —iBené'! ;Bixquien' ruele tamedian quiele ruele cana'? Lézi bené'zi ca le'e
nacaréndo' za'ndo' quixogue'ndo' le'e ta usanle ta bibi sirve rionla'adyi'le bené'.
Reya'ala' tzionla'adyi'le tuzi Diuzi zu guiba, Diuzi neban tuzioli. Como 1ébé' béné' guib4,
1ébé' bzalogué' dyila yu, 1ébé' udixugué' nisadao'. Hasta con lao yugulute béné'. 16 Na'ra
dza na'te ba'ala'cazi bé yaca ben' binaca ben' Israel ta rnazin quieyaqué', bibé Diuzi
castigo quieyaqué'. 17 Birsanné' rulu'ené' yela' huaca quiené'. Rulu'ené' ben' huen
naqué' dan' tadya'a babénné' quiero. Por 1ébé' ruen nisayo, rero usecho dya'a, runné'
yugulu ta raoro yugu dza tzu'uro gusto lao yedyi layu.

18 Pero ba'ala'cazi una Pablo len Bernabé cana', canezi béyaqué' gan bibéti yaca ben'
yedyi bédyihuaga ca quie gun quiejé' ta tzionla'adyi'jé' leyaqué'.

19 Na'ra cati bdyin yaca ben' Israel, ben' uza'ja ciudad Antioquia len ben' uza'réja
ciudad Iconio, bé'léyaqué' ben' ciudad di'idza' ta huejé' contra Pablo len Bernabé. Quie
lena' uzulao ja ben' ciudad na' rguijé' Pablo yo ta gutiyaqué' lébé'. Caora guqueyaqué'
baguti Pablo, hora na' udubayaqué' 1ébé' yatixojé' ru'a ciudadtela. 20 Na'ra bedupa yaca
ben' quie Jesus nayéchoyaqué' gan' de Pablo. Caora na' beyasa Pablo zeyoné' lao ciudad
tatula. Pues beteyu dza tula, uza'lé Pablo Bernabé zioyaqué' ciudad Derbe.

21 Na'ra udixogue'réjé' ben' ciudad Derbe con cabé' rna xti'idza' Diuzi. Na' béyaqué'
gan gule ben' zé, gucayaqué' ben' nao xneza Jests. Ude beyudyi na', bedeyaqué' ciudad
Listra, bedeyaqué' ciudad Iconio, bedeyaqué' ciudad Antioquia. 22 Na'ra ja ciudad
ga bedeyaqué', bé'yaqué' di'idza' Zela'adyi' yaca ben' nao xneza Jesus, unéyueyaqué'
leyaqué' con cabé' reya'ala' hueyaqué' inaoyaqué' du guicho du la'adyi'jé' xneza Jesus.
Lézi unayaqué' rébiyaqué' leyaqué':

o —Huetzague bené' bizinaquezi quiele, porque cana' ruejé' quie nu ben' nao xneza
iuzi.

23 Lézi ulioyaqué' ben' napa dyin, ben' racalé ben' nao xneza Jesus quie quie ciudad ga
nita' ben' nao xneza Jesus. Pues beyudyi na', béyaqué' ubasi bé'léyaqué' Diuzi di'idza'
blidzayaqué' 1ébé' chi biucuasa ucui'oné' bi tamala gaca quie ben' ulioyaqué' como dan'
barue quieyaqué' xti'idza'né'.

Bedyin Pablo len Bernabé ciudad Antioquia ga nebaba Siria tatula

24Ude beyudyi na', uza'yaqué' zioyaqué' udeyaqué' yu nebaba Pisidia, na' bdyinyaqué'
yunebaba Panfilia. 25Lézi udejé' ciudad Perge ga udixogue'réjé' ben' ciudad na' con cabé'
rna xti'idza' Diuzi. Beyudyi na' uza'yaqué' zioyaqué' ciudad Atalia. 26 Na'ra ciudad na'
beza'yaqué' con lu'u barco zeza'yaqué' bedyinyaqué' ciudad Antioquia tatula ga nita'
yaca ben' nao xneza Jesus, ben' use'ela' leyaqué' yetixogue'yaqué' bené' xti'idza' Diuzi.
Léyaca ben' na' bé'léyaqué' Diuzi di'idza' por nun quieyaqué' dza zioyaqué' na'. Na'
beyudyi tu ca dyin quie Diuzi béyaqué'.

27 Na'ra caora bedyinyaqué', bdupa yaca ben' nao xneza Jesus nita' ciudad Antioquia.
Uzulao Pablo ru'ené' di'idza' con cabé' gucalé Diuzi leyaqué'. Lézi gudyiné' leyaqué'
con cabé' ulio Diuzi ben' binaca ben' Israel rnaoréyaqué' xneza Jesus. 28 Na'ra Pablo len
Bernabé bega'nyaqué' zidza ciudad na' len yaca los demds ben' nao xneza Jesus.

15

Caora bedupa ja ben' quie Jesus béjé' junta ciudad Jerusalén

1Pero tiempo na' bdyin chopa tzona bené' ciudad Antioquia, ben' uza'ja estado Judea.
Na'ra unayaqué' rébiyaqué' ben' nao xneza Jesus:

—Yugu ben' binaca ben' Israel, ben' banao xneza Jesus, rnaban hueyaqué' lato su
tu xédyidao' cuinyaqué' cabé' rna 16'é guichi ley pca'n Moisés dza na'te. Porque chi
binaoyaqué' con cabé' rna 1é'é guichi ley na', biyezi' Diuzi leyaqué' yeyoyaqué' guiba
dza gatiyaqué'. —Cana' unayaqué' gudyijé' lejé'.

2Quie lena' legazi uyu'u Pablo len Bernabé huené len leyaqué'. Pues como bibega'njé'
de acuerdo, na'ra entre yaca ben' nao xneza Jesus nita' na', béyaqué' nombrar Pablo len
Bernabé len ichopa tzona ben' tzio ciudad Jerusalén tacuenda hue'jé' di'idza' conlé ja
apéstol len yaca ben' belao quie yaca ben' nao xneza Jesus nita' na'.

3Na'ra yaca ben' nao xneza Jesus nita' ciudad Antioquia use'ela'yaqué' lejé' uza'yaqué'
udeyaqué' ja ciudad nebaba Fenicia len ja ciudad nebaba Samaria. Na'ra tu tu
ciudad ga udeyaqué' udixogue'yaqué' leyaqué' cabé' rue yaca ben' binaca ben' Israel
barsanla'adyi'yaqué' costumbre quie xuzixta'oyaqué', barnaoyaqué' xneza Jesuis. Na'ra
quie lena', legazi redaohue yaca ben' nao xneza Jesus nita' ja ciudad ga udeyaqué'.

4 Caora bedyinyaqué' ciudad Jerusalén, pues yaca apéstol, len yaca los demds ben' nao
xneza Jesus, len yaca ben' napa dyin quieyaqué', bgapajé' leyaqué' diuzi. Na'ra bdze'
Pablo len Bernabé di'idza' yugulu con cabé' bé Diuzi gucaléné' leyaqué' ga udixogue'jé'
bené' con cabé' rna xti'idzé'. 5 Pero na' uzuli bala ben' nao xneza Jesus, ben' nacaré quie
partido fariseo. Na'ra nu ben' naca partido fariseo, legazi rnaoyaqué' guichi ley pca'n
Diuzi lao na'a Moisés. Quie lena' unayaqué' rébiyaqué' yaca los demds ben' nao xneza
Jesus cani:

—Yugu ben' binaca ben' Israel, yaca ben' nao xneza Jesus, reya'ala' uzu tu xédyidao'
cuinyaqué'. Lézi reya'ala' huero mandado huejé' cumplir con ca rna 1€'é guichi ley pca'n
Diuzi lao na'a Moisés.

©Na'rabedupa yaca apdstol len yacaben' napa dyin quie ben' nao xneza Jesus tacuenda
hueyaqué' pensari con cabé' unayacaben'na'. 7Caorana' legazi uyu'uyaqué' huené. Cati
beyudyi na', na'ra uzuli Pedro rébiné' leyaqué":

—Bicha', dyé'édi nezile de que dza na'te ulio Diuzi né'édi' de entre ra'o ta quixogui'a
ben' binaca ben' Israel xti'idza' Diuzi, porque léscan' re'en Diuzi inaoyaqué' xnezé'.
8 Nezi Diuzi bitezi pensari raca yugo bené'. Quie lena' bziofie'ené' leyaqué' de que zué'
dispuesto yezi'né' leyaqué'. Na' biZi ba'ala'cazi binacajé' ben' Israel, bdze'né' Bichi Be
quiené' lu'u guicho laxta'oyaqué' laga ca bdze'né' Bichi Be quiené' lu'u guicho laxta'oro.
9 Como tuzi rue Diuzi len leyaqué' len ra'o, aodibi Diuzi laxta'oyaqué' nun quie barue
quieyaqué' xti'idzé'. 10 Na'a ;bixquien' racale pensari binezi Diuzi bi béné'? Pues ni
ra'o ni xuzixta'oro bibéro gan inaoro duZe guichi ley pca'n Diuzi lao na'a Moisés. Na'ra
(bixquien', pues, re'enle inao yaca ben' binaca ben' Israel ley quiero? Lena' nacan ca quie
chi ugua'aroyaqué' yua' zi'i, tu ta bisuejé' hua'ayaqué'. 11 Bizi dyé'édi neziro de que laga
cabé' ute usela Sefior Jests quiero por yela' ben' huen quiené', léscan' ute usela Jests
yaca ben' binaca ben' Israel, yaca ben' rue quie xti'idzé'. —Cana' una Pedro gudyiné'
leyaqué'.

12Na'ra uzulao Bernabé len Pablo ru'eyaqué' di'idza' con cabé' gucalé Diuzi leyaqué'
béyaqué' nu yela' milagro lao ben' binacaja ben' Israel. Quie lena' unita' yaca ben'
na' chizi yugutejé' rzénagayaqué' con cabé' una Bernabé len Pablo. 13 Pues beyudyi
bé'yaqué' di'idza' na', na'ra una Santiago rébiné' leyaqué":

—Bicha!, uzécara nagale quia'. Pues agudyi 14 Simén Pedro ra'o de que babdyin hora
cuio Diuzi entre ja ben' binaca ben' Israel nu ben' re'en gaca ben' quiené' galeyaqué'
xti'idzé'". 15 Lena' nacan de acuerdo con cabé' una ja ben' gula, ben' udixogue' xti'idza'
Diuzi dza na'. Lena' rnén lé'é guichi quie Diuzi cani:

16 Cabé' rue yaca bené', reyueyaqué' recubiyaqué' yedyi quieyaqué', cana' hueria' conlé
yaca ben' Israel.

Huadyin dza gacalia' yaca ben' Israel ta yenaoyaqué' xneza' tatula cabé' unao xuzixta'oy-
aqué' xneza' dza uda rey David lao yedyi layu.

17 Cana' hua' tacuenda inaoré yaca los demds ben' binaca ben' Israel xneza', lente yugu
ben' naca ben' la'iya quia', ben' rzéto laohua'.

18 Cana' una Diuzi bziofie'ené' ra'o.

Desde dza na'te uné' udixogue'né' xti'idzé'.

19 Na'ra nerné Santiago rébiné' leyaqué':

—Quie lena' nia' bireya'ala' huero zédi ben' binacaja ben' Israel, ben' psanja pensari
gula quiejé' barnaojé' xneza Diuzi. 20 Tuzi ca reya'ala' huero ise'ela'ro tu guichi ta
quixogue'royaqué' bireya'ala' gaoyaqué' bé'éla' bdyia bené' lao ru'aba ta bé'yaqué' idolo
quieyaqué'. Lézi bireya'ala' gaoyaqué' bé'éla’ quie nu bia bibro ren hora gutiba'. Léscan',
con nutezi bia guixi', bireya'ala' gaoyaqué' ren quieba'. Lézi bireya'ala' gataléyaqué'
nigula binaca Zgulayaqué'. 2! Cana' re'ennan hueja ben' binacaja ben' Israel, ben'
barnaoja xneza Diuzi tacuenda biudze'la'adyi' ja ben' Israel, porque desde tiempote
uzucazi ja ben' nao ley pca'n Moisés. Quie quie yedyi quiero nita' yaca ben' Israel
rulabajé' guichi ley na' lu'u sinagoga yugu dza saodo. —Cana' una Jacobo gudyiné'
leyaqué'.

22 Na'ra ja apoéstol, len yaca ben' napa dyin quie ben' nao xneza Jesus, len los
demdsyaqué', psaque'yaqué' cabé' huejé' ta cuioyaqué' entre leyaqué' ben' tziolé Pablo
len Bernabé ciudad Antioquia. Quie lena' ulioyaqué' tu ben'lao Judas Barsabas, len ituné'
laoné' Silas. Nacayaqué' ben' bala'ana entre ja ben' nao xneza Jesus. 23 Na'ra léscan'
béyaqué' tu guichi ta nu'ayaqué'. Lé'é guichi na' rnén cani:

“Néto', yaca apdstol len yaca los demds ben' napa dyin entre yaca ben' nao xneza Jesus,
rgapando' diuZi le'e como ben' bichindo', ben' barnao xneza Jests. Baose'ela'ndo’' guichi
ni lao le'e ben' binaca ben' Israel, ben' nita' ciudad Antioquia, len le'e ben' nita' yedyi
nebaba Siria, len le'e ben' nita' yedyi nebaba Cilicia. 24 Banezindo' babida chopa tzona
ben' uza' yedyi ni badeyubiyaqué' le'e ta hue'léyaqué' le'e di'idza', pero ca béyaqué'
pquixiyaqué' pensari quiele béyaqué' le'e zédi. Pero cala néto' use'ela'ndo'yaqué’,
dechan' ta racazi la'adyi'jé' béjé' cana'. 25 Quie lena' gucando' de acuerdo, uliondo'
de entre néto' chopa ben' guidalé bichiro Pablo len bichiro Bernabé ideyubiyaqué' le'e
inayaqué' le'e ca naca pensari quiendo'. 26 Naca Pablo len Bernabé ben' uyocazija ciudad
tula tanun quie Sefior quiero Jesucristo ga ruenan Zudyi guti ja bené' lejé'. 27 Léscana'
use'ela'ndo' Judas len Silas ta uxi'idze'yaqué' le'e yugulu cabé' naca pensari quiendo'
niga. 28 Na'ra segiin pensari quie Bichi Be quie Diuzi len pensari quiendo', nacan huen
bihuendo' mandado inaole duZe ley quie Moisés. Ca rnando' le'e niga, cana'zi nacan
zi quiele huele. 29 Pues bireya'ala' gaole bé'éla' bdyia bené' ru'aba ta bé'yaqué' idolo
quieyaqué'. Lézi bigaole bé'éla' quie nu bia bibro ren hora gutiba'. Léscan' con nutezi
bia guixi', bireya'ala' gaole ren quieba'. Lézi bireya'ala' gataléle nigula binaca Zgulale.
Chi hue quiele uzule di'idza' ca nando' le'e niga, cana' huele ta yu'u ni'a xnezi. Na' yugu
dza rulidzando' Diuzi gacaléné' le'e.” Cana' unén 16'é guichi na' ta use'ela'yaqué'.

30 Pues cana' guca uza'yaqué' zioyaqué' ciudad Antioquia ptupayaqué' yaca ben' nao
xneza Jesus, bé'yaqué' leyaqué' guichi nu'ayaqué'. 31 Na'ra cati bablabayaqué' guichi na',
legazi bedaohueyaqué' con cabé' di'idza' Zela'adyi' rnén 1€'é guichi na'. 32 Na'ra como
Judas len Silas nacaréyaqué' ben' rguixogue' xti'idza' Diuzi, hora na' bé'léyaqué' leyaqueé'
di'idza' Zela'adyi' mazera. Na'ra nun quie di'idza' unayaqué' gucaléyaqué' leyaqué' ta
inaorayaqué' dula'adyi'jé' xneza Jesus. 33 BiZi na' caora baguca zidza zuyaqué' ciudad
na', bé yaca ben' quie Jesus tu despedida ta yeza'yaqué' yedyinyaqué' ciudad ga nita' ja
ben' use'ela' leyaqué'.

34Pero Silas psaque'né' yega'nné' ciudad Antioquia. 35Lézi bega'nré Pablo len Bernabé
ciudad na'. Na'ra leyaqué' len yaca los demds ben' quie Jesus, udixogue'yaqué' bené' con
cabé' rna xti'idza' Diuzi.

Bezulao Pablo ta chopa rdané' rquixogue'né' bené' con cabé' rna xti'idza' Diuzi
36 Pues caora baode tu tiempo, una Pablo rébiné' Bernabé:
—Ya! tzioro tatula tzeyubiro ja bichiro nita' yugu ciudad con ga udero udixogue'ro
yaca bené' con cabé' rna xti'idza' Diuzi dza na'. Tzioro tzena'ro bi raca quiejé'.
37 Pues na'ra gu'un Bernabé iquié'yaqué' Juan Marcos, 38 pero Pablo na' bigu'unné',
porque dan' psanla'adyi' Juan leyaqué' dza uyoyaqué' yaca yedyi nebaba Panfilia.
Biuyoléné' leyaqué' ta tzetixogue'yaqué' bené' con cabé' rna xti'idza' Diuzi. 3 Tantozi

uyu'uyaqué' huené na', uza'yaqué' quie quieyaqué'. Na'ra uquié' Bernabé Marcos
uza'yaqué' zioyaqué' isla Chipre. 40 Pero Pablo, por tu partela, ulioné' Silas ben' tziolé
1ébé'. Na'ra bé' beyudyi blidza ben' nao xneza Jesus Diuzi ta gacaléné' Pablo len Silas con
gatzioyaqué', 41 caorana' uza'yaqué' zioyaqué' yedyi ga nebaba Siria len yedyi ga nebaba
Cilicia. Con ga udeyaqué' mazera bé'yaqué' ben' nao xneza Jesus di'idza' Zela'adyi'.

16

Uquié' Pablo len Silas Timoteo

1Na'ra bedyin Pablo len Silas ga re' ciudad Derbe len ciudad Listra. Na' yexacayaqué'
tu ben' lao Timoteo naqué' ben' quie Jests. Naca Zna'né' ben' Israel, 1ézi nacaréné' ben'
nao xneza Jesus. Naca xuziné' ben' griego. 2Rna ja ben' nao xneza Jesus nita' ciudad
Listra, len ben' nao xneza Jesus nita' ciudad Iconio, de que naca Timoteo ben' dya'a gula.
3 Caorana' gu'un Pablo uquié'né' Timoteo, pero como nita' z€ ben' Israel gan' tzioyaqué',
léscan' como nezi yaca ben' Israel binaca xuzi Timoteo ben' Israel, quie lena' bzu Pablo
tu xédyidao' Timoteo tacuenda biudze'la'adyi' ja ben' Israel nita' ja ciudad ga tzioyaqué'.
4 Na'ra uza'yaqué' zioyaqué'. Pero tu tu ciudad ga udeyaqué' udixogue'yaqué' ben' nao
xneza Jesus nita'ja na' con cabé' una yaca apdstol len ben' napa dyin caora béjé' junta
ciudad Jerusalén. Léscan' gudyijé' lejé' ta uzujé' di'idza' ca di'idza' una yacaben'bé junta.
5Pues cana' guca quie ben' quie Jesus nita' ga udejé', uzela'adyi'yaqué' naoyaqué' xneza
Jesus du guicho du la'adyi'jé'. Quie lena' uyera mazera ben' nao xneza Jesus tu dza tu
dza.

Cabé' guca uxusa Pablo blé'éné' tu be'mbyu, ben' uza' yaca ciudad nebaba Macedonia

¢ Pues como bibé' Bichi Be quie Diuzi lato quixogue'yaqué' ben' nita' yaca ciudad
nebaba Asia con cabé' rna xti'idza' Diuzi, uza'yaqué' udeyaqué' yaca ciudad nebaba
Frigia len yaca ciudad nebaba Galacia 7 hasta bdyinyaqué' ga beyudyi yu nebaba Misia.
Hora na' gu'unyaqué' tziorayaqué' mazera ta idyinyaqué' yaca ciudad nebaba Bitinia,
pero 1€zi bibé' Bichi Be quie Diuzi lato. 8 Quie lena' beza'yaqué' bedeyaqué' yu nebaba
Misia bedyinyaqué' ciudad Troas. © Caora na' ca du réla, uxusa Pablo blé'éné' tu
ben' Macedonia zéné' rnabayéchi'né' rébiné' 1€bé': “Naguido' Macedonia ga zundo'
tacuenda gacalao' néto'.” 19Hora na' ude beyudyi blé'é Pablo con cabé' uxusané', na'ra
labéteyaqué' puesto quieyaqué' ta tzioyaqué' Macedonia. Lézi né'édi', Lucas, uyalia'
leyaqué'. Naca' ben' bzu di'idza' 1€'é guichi ni. Na'ra con cabé' uxusa Pablo, lena!
unezindo' de que re'en Diuzi tziondo' tzetixogue'ndo' ben' Macedonia con cabé' rna
xti'idzé'.

Pablo len Silas bdyinyaqué' ciudad Filipos

11 Na'ra uza'ndo' ciudad Troas con lu'u barco ziondo' tu li ta idyinndo' isla Samotracia.
Caora beteyu dza tula bdyinndo' ciudad Nedpolis. 12 Na'ra uza'ndo' ziondo' ciudad
Filipos. Pues ciudad Filipos nacan yedyi belaora quie ja ciudad nebaba Macedonia. Pues
nita' casi puro ben' romano ciudad na'. Na'rabega'nndo' na' chopa tzona dza. 13BiZi guca
tudza saodo na' uza'ndo' ziondo' tu ru'a yao Ze de ru'a yedyi na'. Lélugar na' nacan ga rio
ja ben' Israel ru'eléyaqué' Diuzi di'idza'. Na'ra ure'ndo' na' uzulaondo' rguixogue'ndo’
con cabé' rna xti'idza' Diuzi lao ja nigula bdupayaca na'. 14 Na'ra entre ja nigula na' ure'
tuné' laoné' Lidia. Naqué' ben' ciudad Tiatira. Naqué' ben' ruti' la'ari' tza'o, la'ari' culuri
morado. Lézi naqué' ben' rionla'adyi' Diuzi. Na'ra bdze' Diuzi 1ébé' pensari ta hue quiené'
con cabé' rna di'idza' ru'e Pablo rébiné' leyaqué'. Cana' uzulaoné' inaoné' xneza Jesus.
15 Caora na' bé'yaqué' laoné' lente yaca familia quiené'. Pues beyudyi na', uné' néto' du
la'adyi'né':

—Chi psaque'le de que tali banaca' ben' rnao xneza Jesus, guidale sule Zan yu'u quia'
chopa tzona dza.

Na'ra cana' guca quiendo', bega'nndo' lidyiné'.

16 Pues bdyin hora tatula ziondo' ga naca lugar ruendo' orar. Pero du tu neza yetilando'
tu niguladao' yu'ubi' taxi'ibi'. Na'ra conlé taxi'ibi' ruebi' divinar. Lézi nacabi' bi' nada'o,
bi' rue dyin sin laZu. Pues como ruebi' divinar quie bené', legazi ruebi' gan dumi Ze para
quie ja xa'mbi'. 17 Na'ra uzulao nigula naobi' néto' ga ziondo' rnébi' zidzo rébibi' ben'
nita' ciudad na":

—Yacaben' ni rueyaqué' mandado quie tuzi Diuzi zu sibi. Rguixogue'yaqué' bené' con
cabé' rna xti'idza' Diuzi ta hue quieyaqué'n ta yeyoyaqué' guiba dza gatiyaqué'.

18 Na'ra cana' guca bazio zédza nao niguladao' néto' ga riondo' hasta que bdyin dza
bdza' Pablo lébi'. Caora na' beyéchoné' uné' rébiné' taxi'ibi' yu'ubi':

—Rzétoga' lao Jesucristo, yerolo' gan' yu'ulo'.

Pues caora na'tezi laberote taxi'ibi' yu'u niguladao' na'.

19 Pero cati blé'é yaca xan' nigula de que bira saque' hueyaqué' gan dumi por 1ébi',
caora na' béxoyaqué' Pablo len Silas, uquié'yaqué' lejé' yulao' ga re' yaca ben' rnabé'.
20 Na'ra psedyinyaqué' lejé' lao yaca juez unayaqué' rébiyaqué' ja juez:

—Yaca ben' ni nacayaqué' ben' Israel. Rdayaqué' rguiloyaqué' huedila lao yedyi
quiero niga. 2! Re'enyaqué' si'ro inaoro cabé' naca pensari quiejé', pero biru'en lato
inaoro xneza quieyaqué', porque dan' nacaro ben' romano.

22 Na'ra yaca ben' yedyi na', bdza'tzegueyaqué' Pablo len Silas. Hora na' bé ja
juez mandado ilécho policia Zabajé' tacuenda quiyaqué' lejé' con bara. 23 Beyudyi
uditzagueyaqué' lejé' con bara, bdze'yaqué' lejé' lu'u dyiguiba, gudyiyaqué' ben' rapa
dyiguiba ta gapé' lejé' dyé'édi. 24 Quie lena' uquié' ben' rapa dyiguiba lejé' guichote
ga beyudyite dyiguiba, bdze'né' ni'ajé' lu'u yéro dyia chopa yaga ta'a ta resiotejé' con
candado.

25Na' cadu gatzo yélare' Pablo len Silas rueyaqué' orar rulayaqué' alabanza quie Diuzi,
pero yaca los demds preso deyaqué' rzénagayaqué' cabé' rula Pablo len Silas. 26 Pues
caora na' tu sasazi, ben tu uzu' huala gula bzisin dyiguiba. Dyin quie uZu' na', uyalo yugu
puerta quie dyiguiba. Lézi yugu caden na' nario ja preso beyedyijan bguinojan layu.
27 Cati udélebé ben' rapa dyiguiba, blé'éné' nayalo ja puerta quie dyiguiba. Caora na'
uléchoné' espada quiené' ta yeyutiné' cuinné', porque guquené' baola yaca preso de ja
na'. 28 Hora na' uné Pablo zidzo gudyiné' lébé':

—Bibi tamala huelo' quio', porque nicazi nita'ndo' yugundo'.

29 Na'ra unaba ben' rapa dyiguiba gui' zioné' tariara uyu'uné' lu'u dyiguiba. Tantozi
rdzebiné' zioné' uditzu zibiné' laojé', 30 ulioné' Pablo len Silas ga dejé' uné' rébiné' lejé'":

—Sefores, ;biZi ca reya'ala' hua' ta yeyéri laxta'ohua' lao Diuzi?

31 Na'ra bequébijé' rébijé' 1ébé":

—Reya'ala' hue quio' xti'idza' Sefior Jesus. Cana' yeyéri laxta'olo' lao Diuzi, cana'
yeyéri laxta'o familia quio' lao Diuzi.

32 Pues udixogue'jé' 1ébé' lente yugu yaca familia quiené' nita'ja na' con cabé' rna
xti'idza' Sefior Jests. 33 Lézi yéla na'tezi hora na', udibi ben' rapa dyiguiba ga naca
Pablo len Silas hue'. Na'ra bé'yaqué' lao ben' rapa dyiguiba lente yugo familia quiené'.
34Beyudyi na' uquié'né' Pablo len Silas lidyiné' ga bgaoné' leyaqué'. Hora na' lébé' lente
yugo familia quiené', legazi redaohueyaqué', porque dan' barnaojé' xneza Diuzi.

35 Pero caora uyeni' zila na', use'ela' yaca juez policia gan zé ben' rapa dyiguiba
gudyiyaqué' 1ébé' ta yebioné' Pablo len Silas lu'u dyiguiba. 3¢ Caora na' uné ben' rapa
dyiguiba rébiné' Pablo:

—Abla' di'idza' quie ja juez na' re'enyaqué' yebioga' le'e. Pues na' yerole dyé'édi,
yeyole huen.

37 Pero una Pablo gudyiné' lejé":

—Neéto' banacando' cuenda quie ciudad Roma. Segin ley quie ben' romano, biru'en
lato quiyaqué' néto' udze'yaqué' néto' dyiguiba sin nica negacazi justicia quiendo'.
,Cémo pues bare'enyaqué' yebioyaqué' néto' nagachi'zi? jPues bisaque' usacayaqué'
néto' cana'l Ni cuezando' hasta que guidayaqué' cuinyaqué' yebioyaqué' néto'.

38 Na'ra hora na' uyo ja policia yeguédyiyaqué' yaca juez con ca una Pablo. Pues
cati unezi yaca juez de que naca Pablo len Silas cuenda quie ciudad Roma, lena' legazi
bdzebigaziyaqué'. 39 Caora na' uyo yaca juez gan' de Pablo len Silas yeguédyijé' lejé'
ta yezi'Ze Pablo len Silas quieyaqué'. Cana' guca bebioyaqué' lejé' lu'u dyiguiba. Na'
unabayéchi'jé' lejé' ta yeza'jé' yerojé' ciudad na'. 40 Pues bé' beroyaqué' dyiguiba na',
zioyaqué' yeyubiyaqué' Lidia, ben' ruti' la'ari'. Léscan' yeyubiyaqué' yaca los demas ben'
quie Jesus nita' na'. Ude beyudyi bé'yaqué' lejé' di'idza' Zela'adyi', beza'yaqué' zioyaqué'
ciudad tula.

17

Guca tu zédi gula conlé Pablo len Silas ciudad Tesaldnica

1Pues udeyaqué' ciudad Anfipolis len ciudad Apolonia labdyintejé' ciudad Tesalénica
ga zu tu idao' sinagoga quie ja ben' Israel. 2 Na'ra con ca naca costumbre quie Pablo,
rioné' lu'u sinagoga. Pues lao tzona xman, tu dza huio tu xman dza saodo na', bé'léné'
ben' rioja lu'u sinagoga na' di'idza' con cabé' rna xti'idza' Diuzi bzu ja ben' unita' dza na'
18'é guichi. 3 Pxi'idze'né' leyaqué' de que con cabé' rna 1é'é guichi guti yaca bené' ben'
use'ela' Diuzi, pero useban Diuzi 1ébé'. Quie lena' uné' rébiné' lejé' cani:

—Naca Jesus ben' use'ela' Diuzi. Quie 1ébé' rguixogui'a le'e. —Cana' una Pablo
gudyiné' lejé'.

4Na'ra uzulao inao bala yaca ben' Israel xneza Jesus. Hora na' gucajé' tuZe len Pablo
len Silas. Lézi z& yaca ben' griego, ben' rionla'adyi' yaca diuzi, unaoréyaqué' xneza Jesus.
Lézi unaoré ja z€ nigula bala'ana quie yedyi na'. 5 Pero bala ja ben' Israel, ben' biunao
xneza Jesus, gucazé'éyaqué' como dan' bagule ben' zé ca una Pablo. Caora na' ptupajé'
bala ben' rdazija du tu neza, yaca ben' malaja, gudyiyaqué' leyaqué' ta inéyaqué' di'idza'
contra Pablo len Silas tacuenda na' idza' yaca ben' yedyi leyaqué'. Hora na' de por mala
yetzu'uyaqué' lu'u yu'u quie tu ben' lao Jasén como rdayaqué' reguiloyaqué' Pablo len
Silas ta yequié'yaqué' lejé' ga bedupa ja ben' yedyi. ¢ Pero como bibedzeleyaqué' lejé'
Zan yu'u na', uquié'yaqué' Jasén udubayaqué' 1ébé' layu lente itu chopa ben' quie Jesus.
Hora na' zioyaqué' ga re' ben' rnabé' quiejé' unayaqué' zidzo rébiyaqué' leyaqué':

—Ben'nilaoné' Jasén. Bé'mé' lato bdyin ben' rue zédi duZe yedyi layu Zan yu'u quiené'.
7Rueyaqué' contra ley quie rey César, porque nayaqué' quele César naqué' rey, nechan'
tu ben' lao Jests na' naca rey.

8 Na'ra bé' be ja ben' rnabé' len yaca los demads ben' yedyi ca una yaca ben' na', legazi
bdza'yaqué'. 2 Pero bebiocaziyaqué' Jasén de fianza lente ben' compariero quiené'.

Bzénaga yaca ben' ciudad Berea di'idza' una Pablo len Silas

10 Quie lena' ja ben' quie Jests nita' na' luegozi use'ela'yaqué' Pablo len Silas du
réla ciudad tula, ciudad laona Berea. Cati bdyinyaqué' ciudad na', rioyaqué' lu'u idao'
sinagoga quie ja ben' Israel. 11 Pero yaca ben' nita' na', nacarajé' ben' huen, quele ca yaca
ben' nita' ciudad Tesaldnica, porque dan' yexetzegueyaqué' bzénagayaqué' di'idza' ru'e
Pablo. Pues tu dza, tu dza, reguiloyaqué' rna'yaqué' 1&'é guichi la'iya quie Diuzi chi ru'e
Pablo di'idza' li con cabé' rnén 1€'é guichina'. 12Na'ra zéyaqué' uzulaoyaqué' inaoyaqué'
xneza Jesus. Lézi unaoré zé ja ben' griego, tanto yaca nigula bala'ana lente yaca be'mbyu,
xnezaJesus. 13Pero yacaben'Israel nita' ciudad Tesaldnica, caora uneziyaqué'arda Pablo
ciudad Berea rguixogue'né' yaca bené' con cabé' rna xti'idza' Diuzi, caora na' uza'yaqué'
zioyaqué' ciudad Berea unéyaqué' di'idza' contra Pablo len Silas tacuenda idza' ben'
ciudad Berea lejé'. 14 Quie lena' ja ben' nao xneza Jesus nita' ciudad Berea, luegozi
laose'ela'teyaqué' Pablo ga uzulao ru'a nisadao'. Pero bega'n Silas len Timoteo ciudad
Berea. 1> Na'ra yaca ben' ziolé Pablo, uquié'yaqué' 1ébé' hasta ciudad Atenas. Caora na'
beza'yaqué' zeyoyaqué' ciudad Berea. Léscan' caora na' bese'ela' Pablo di'idza' lao Silas
lené' Timoteo ta ideZeyaqué' 1ébé' luegozi.

Cabé' guca bdze' Pablo di'idza' lao ben' ciudad Atenas

16 Tu nerbeza Pablo idyin Silas len Timoteo ciudad Atenas na', cati blé'éné' de idolo
zé gula quie ja ben' ciudad na'. Nun quie blé'éné' napayaqué' {dolo zégula, cana' lena'
guqueyéchi' Pablo. 17 Quie lena' rioné' lu'u sinagoga ru'eléné' yaca ben' Israel di'idza'
len yaca los demds ben' rionla'adyi' Diuzi. Lézi rdaréné' lao ye'eya yugo dza ru'eléné'
di'idza' con nuben' redilané' na'. 18 Na'ra bdyin dza bedila Pablo yaca ben' rusédi di'idza'
quie tu ben' lao Epicuro, len yaca ben' rusédi di'idza' quie itu ben' lao Zenén. Caora na'
uzulaoyaqué' ru'eléyaqué' [ébé' di'idza'. Unayaqué' rébiyaqué' laguedyiyaqué':

— A ver bizi ca ina ben' huezi' yé' niga?

Pero na' ibalayaqué' unayaqué':

—Raqueda' naqué' ben' rda rguixogue' di'idza' quie yaca diuzi tula.

Cana' unayaqué' como dan' rda Pablo rguixogue'né' yaca bené' con cabé' guca quie
Jesus bebanné'. 19 Caorana' uquié'yaqué' 1ébé' tu paraje laona Aredpago ga redupayaqué'
segln costumbre quiejé' ru'eyaqué' laguedyijé' consejo. Na'ra unayaqué' rébiyaqué'
1ébé":

—Re'enndo' inezindo' con cabé' rnao', 20 porque bineyendo' cabé' naca pensari quio'.
Re'enndo' uxi'idze'lo' néto'.

21 Cana' nayaqué' como dan' lega rexeyaqué' yeyaqué' tu ta bineyeyaqué'. Casi yugu
dza puro re'yaqué' ru'eyaqué' di'idza' tacuenda idzeleyaqué' nu pensari natza'la, pensari
cubitecala. Cana' bé ja ben' Atenas len ja ben' uza' yedyi tula nita' na'.

22 Na'ra uzuli Pablo gatzo la'o gan re'jé' paraje quiejé' laona Aredpago uné' rébiné'
leyaqué':

—Bené' quie ciudad Atenas, rlé'éda' rionla'adyi'le diuzi zé gula. 23 Cati uya'a yena'a
ga rionla'adyi'le diuzi quiele, blé'éda’ tu ru'aba 1é'éna na' dyia letra rnan cani: “Ru'aba
quie diuzi nitu nunu nubé'.” Cana' rnén. Pues como baonale binubé'le Diuzi, quie lena'
re'enda’ inia' le'e quie tuzi Diuzi zu guiba.

24’Pues lébé' bzaloné' yedyi layu len yugulu ta de laona. Naqué' xan' lao yugulute, chi
lu'u guib4, chi lao yedyi layu. Pero bizuné' lu'u idao' ta bé ja bené'. 25Bibi rdziogue Diuzi
bi cosa. Pues lao na'ané' za' yela' neban quiero, za' be rzi'ro, za' yugulu ta de quiero.

26 De tuzi be'mbyu bé Diuzi beya cue' benéchi' ta inita'yaqué' duze yedyi layu. Lézi
udixuné' bi tiempo reya'ala' zuyaqué' lao yedyi layu, udixuréné' lato quieyaqué' ga
reya'ala' nita'yaqué'. 27 Béné' cana' tacuenda huero pensari inaoro xnezé', porque
binacan zédi yedzelero xnezé' chi re'enro inaoron. 28 Pues rnaban yele ca una tu ben'
laguedyile, ben' uzu dza na'te, ben' rsédi guichi. Pues lébé' uné' cani: “Lao na'a Diuzi
nebanro, rdaro, rzi'ro be.” Lézi una itu ben' laguedyile rébiné' le'e cani: “Nacaro familia
quie Diuzi, porque 1ébé' runné' yela' neban quiero.”

29 Neru'e Pablo di'idza' rébiné' leyaqué":

—Chi nezile Diuzi runné' yela' neban quiero, bireya'ala' gacale pensari de que naca
Diuzi ca quie tu imagen de oro o de plata, o de yo. De pensarizi quie yaca bené' rueyaqué'
imagen quieyaqué'. 30Ba'ala'cazi bé ja ben' unita' dza na'te contra Diuzi, bibéné' castigo
quieyaqué', porque blune21yaque' bi beyaque' Pero hora na' re'en Diuzi utza' yugo ben'
nita' duZe yedyi layu pensari qu1eyaque inaoyaqué' xnezé'. 31 Cana' re'en Diuzi porque
tali na' idyin dza cati huené' juicio duZe yedyi layu. Por lena' bé Diuzi nombrar Jesus
gaqué' ben' hue juicio ta yu'u ni'a xnezi. Pseban Diuzi Jesus ta inezi yugu ja bené' naca
Jesus ben' hue juicio lao yugulute ben' nita' lao yedyi layu. —Cana' una Pablo gudyiné'
lejé'.

32 Na'ra cati be yaca ben' nita' na' ca una Pablo uné' pseban Diuzi Jesus, caora na'
balayaqué' ptitojé' 1ébé'. Pero ibalayaqué' unayaqué' rébiyaqué' 1ébé':

—Tu dza zeza'ra uzénagando' quio' mazera cabé' rnao'.

33 Caora na' bero Pablo beza'né' ga re'yaqué', 34 pero bala yaca bené' na' guleyaqué'
con cabé' di'idza' uné Pablo. Entre leyaqué' zu tu ben' lao Dionisio, naqué' juez conlé
yaca los demas ben' re' lu'u Aredpago. Lézi guleré tu nigula laoné' Damaris lente ibala ja
ben' tula.

Cabé' guca quie Pablo dza udané' ciudad Corinto

1 Ude beyudyi na', beza' Pablo ciudad Atenas zioné' ciudad Corinto. 2 Léciudad na'
yatilané' tu ben' Israel. Ben' na' laoné' Aquilo, naqué' ben' uza' yu nebaba Ponto. Na'
ciudad Roma zu tu ben' lao Claudio, naqué' rey quie ben' romano. Na' béné' mandado
yeza' yugu ja ben' Israel ciudad Roma. Quie lena' beza' Aquilo lené' Zgulé' Priscila ciudad
na', bedyinyaqué' ciudad Corintola. 3 Cana' uyo Pablo yeyubiné' leyaqué' como 1ézi ca
dyin na' rue Aquilo lené' Zgulé', cana' rueré Pablo. Pues bega'nléné' leyaqué' béléné'
leyaqué' dyin tuZe reguibiyaqué' la'ari' reo ta hueyaqué' nu yu'u de la'ari' ta ta'ona.
4Na'ra yugo dza saodo rio Pablo lu'u sinagoga quie ja ben' Israel udixogue'né' leyaqué'
%)e.n ben' binaca ben' Israel con cabé' rna xti'idza' Diuzi, porque gu'unné' inaojé' xneza

iuzi.

5 Caora na' uza' Silas len Timoteo yu nebaba Macedonia bdyinyaqué' ciudad Corinto
ga rguixogue' Pablo ja ben' Israel con cabé' rna xti'idza' Diuzi du guicho du la'adyi'né'
rébiné' leyaqué' naca Jesus ben' use'ela' Diuzi. ¢ Pero yaca ben' Israel, uzulaoyaqué'
rnéyaqué' di'idza' contra Pablo ptasi bnioyaqué' 1ébé'. Quie lena' psisi Pablo gabdn
quiené' tacuenda yedyibi béxte dyian. Cana' béné', porque segiin ca naca costumbre
quieyaqué', lena' nacan sefa bibé yaca ben' yedyi na' cuenda ca di'idza' bé'léné' leyaqué'.
Quie lena' uné' rébiné' lejé':

—Cuinzile napale dula' xquia quiele. Bibi dula' quia' nacan chi hue Diuzi castigo
quiele, porque udixogui'a le'e con cabé' rna xti'idza' Diuzi, pero le'e bigulele quia'. Na'ra
usanla'adya' le'e tza' tzetixogui'a yaca ben' binaca ben' Israel con cabé' rna xti'idza'
Diuzi. —Cana' una Pablo gudyiné' lejé'.

7 Caora na' beroné' lu'u sinagoga na', zioné' lidyi tu ben' lao Ticio Justo. Naca Ticio
Justo ben' rionla'adyi' Diuzi, zué' cuéta sinagoga. 8 Pero na'ra uzulao tu ben' lao Crispo,
ben' xan' sinagoga na', inaoné' xneza Jesus lente familia quiené'. Léscan' z€ yaca ben'
ciudad Corinto, uzulaoyaqué' inaoyaqué' xneza Jesds. Caora na' bé' Pablo laoyaqué'
yuguluyaqué'. ®Na'ra guca tu yéla uxusa Pablo bené' uné Jests gudyiné' 1ébé":

—Bigapo' cuidado. Biusano' rguixogue'lo' yaca bené' con cabé' rna xti'idza' Diuzi.
Bicue'lo' chizi. 10 Como né'édi' rapa' lué', ni tu nunu saque huelé lué' chan' bi tamala
re'enyaqué' hueyaqué' quio', porque yedyi niga nita' zé yaca ben' inao xneza'. —Cana'
uxusa Pablo bené' una Jesus gudyiné' 1€bé'.

11 Cana' guca bega'n Pablo ciudad Corinto tu iza yu gatzo na' psédiné' yaca ben' ciudad

na' con cabé' rna xti'idza' Diuzi.
12Na'ra tiempo na' uzu tu ben' lao Galién. Naqué' gobernador quie yu nebaba Acaya.

Pues yaca ben' Israel ptupayaque' laguedyijé' béyaqué' contra Pablo uquié'yaqueé' 1ébé'
ga re' gobernador, 13 unayaqué' rébiyaqué' gobernador na':

—Ben' ni rdané' rusédiné' bené' netza'la ca reya'ala' tzionla'adyi'yaqué' Diuzi. Ca
rusédiné' bené' binacan tuzi con cabé' rna ley quiero.

14 Caora na' binesulao Pablo inéné' caora uné Galién rébiné' yaca ben' Israel:

—Chi naqué' ben' de dula' xquia huala quie, o chi béné' tu tamala gula, pues bibi zédi
de hua' reglo quiele. 15 Pero como racale huedila quie di'idza', quie lao bené', quie lao
ley quiele, pues ulehue reglo de entre le'ezi, porque bire'enda' gaca' juez quie ley quiele.

16 Caora na' bebioné' leyaqué' gan' re'né' na'. 17 Na'ra béxoyaqué' tu ben' lao Sdstenes,
porque naqué' xan' sinagoga na', bé'yaqué' 1ébé' zi' lao ga re' gobernador na'. Pero
gobernador na', gabi cuenda béné' dan' béyaqué' cana'.

Bedyin Pablo ciudad Antioquia tatula
18 Pero Pablo na' bega'nné' na' zé dza. Uderala bé'né' tu despedida yaca ben' quie Jests
nita' ciudad Corinto, beza'né' zeyoné' uquié'né' Aquilo len Priscila bdyinyaqué' Cencrea
na' ga pchibi Pablo guichoné' garé'te ta gaca sefia de que abzuné' di'idza' ca bega'nléné'
Diuzi dza na'te. Caora na' uyu'uléné' Aquilo len Priscila lu'u barco zioyaqué' tu ciudad
nebaba Siria laona Efeso. 1° Cati bdyinyaqué' ciudad na', psan Pablo leyaqué' na' uyoné'

lu'u sinagoga ga bé'lené' yaca ben' Israel di'idza', yaca ben' bedupa na'. 20 Caora na'
unabayaqueé' yega'n Pablo len leyaqué' zidza, pero bigu'unné' yega'nné' na'. 2! Cana'
bé'né' leyaqué' tu despedida ta yeza'né', na' uné' gudyiné' leyaqué':

—Reya'ala' tza'a ciudad Jerusalén, porque baza' tu lani. Pero chi Diuzi gunné' lato
decazide huida' ideyuba' le'e. —Cana' una Pablo caora beza'né'.

Na' uyu'u Pablo lu'u barco beza'né' ciudad Efeso zioné' ciudad Cesarea. 22 Tu bedeziné'
ciudad Cesarea uyoné' ciudad Jerusalén yeyubiné' yaca ben' nao xneza Jesus nita' na'
yegapané' lejé' diuzi. Caora na' beza'né' zeyoné' ciudad Antioquia. 23 Pues na' uzuné'
chopa tzona dza. Ude na', uza'né' udané' tu tu yedyi nebaba Galacia len tu tu yedyi
nebaba Frigia, bé'né' di'idza' Zela'adyi' yaca ben' nao xneza Jesus nita' tu tu yedyi con ga
udené'.

Bdyin Apolos ciudad Efeso udixogue'né' bené' con cabé' rna xti'idza' Diuzi

24 Na'ra tiempo na' uzu tu ben' Israel, ben' lao Apolos. Naqué' ben' ciudad Alejandria.
Na' bdyinné' ciudad Efeso rguixogue'né' bené' con cabé' rna xti'idza' Diuzi, porque
dyé'édi' neziné' cabé' rnén 16'é guichi la'iya quie Diuzi. 25 Lézi neziné' xneza Jesus.
Dyé'édi gula udixogue'né' psédiné' bené' ca naca quie Jesus, ba'ala'cazi tuzi ca bé' Juan
lao bené' nubémé' psédiné' bené'. 26 Na'ra birdzebiné' rguixogue'né' con cabé' rna
xti'idza' Diuzi lu'u sinagoga na' zu yedyi na'. Pero cati be Aquilo len Priscila di'idza'
ru'ené', caora na' uquié'yaqué' 1ébé' lidyiyaqué' ga pxidze'yaqué' 1ébé' mazera bala ta
bineneziné' quie xneza Diuzi. 27 Caora cati bdyin dza gu'un Apolos tzioné' yu nebaba
Acaya, gucalé yaca ben' nao xneza Jesus 1€bé', bé'yaqué' 1€bé' tu guichi ta hua'né' lao
yacaben'nao xneza Jesus nita' yedyi nebaba Acaya tacuenda na' yezi'yaqué'lébé' dyé'édi
Zan yu'u quieyaqué'. Cana' uza'né' zioné' bdyinné' ja yedyi nebaba Acaya. Dyé'édi
gula gucaléné' ja ben' nita' na', ben' nao xneza Jesus, porque bé Diuzi tu tahuen quiejé'
bdze'né' leyaqué' pensari inaojé' xnezé'. 28 Pues lao catu yaca ben' nita' na' bdze'né'
di'idza' claro gula de que uquixi ja ben' Israel bire'enjé' inaojé' xneza Jesus. Tantozi
udixogue'né' leyaqué' dyé'édi gula con cabé' rna xti'idza' Diuzi, biubinyaqué' bi nayaqué'
ta yequébiyaqué' inayaqué' lébé'. Con cabé' rnén 1é'é guichi la'iya quie Diuzi, pxi'idze'né'
leyaqué' de que naca Jesus ben' ute usela yaca ben' Israel.

19

Con cabé' bé Pablo cati udané' ciudad Efeso

1 Na'ra tu nerda Apolos ciudad Corinto zio Pablo tu bedeziné' ga nacan puro ya'a
bdyinné' ciudad Efeso. Léciudad na' yatilané' chopa tzona ben' nao xneza Juan bautista.
Pero bineneziyaqué' chi zu Bichi Be quie Diuzi. 2 Quie lena' una Pablo rébiné' leyaqué':

—;Uyu'ule Bichi Be quie Diuzi caora ptza'le pensari quiele uzulaole rnaole xneza
Diuzi?

Pues na' bequébiyaqué' nayaqué":

—Ni siquiera binezindo' chi zu Bichi Be quie Diuzi.

3Na' unaba Pablo leyaqué' tatula:

—;Nuzi bé' laole dza na', chi'?

Na' bequébiyaqué' rébijé' 1ebé':

—Bé' Juan bautista laondo' con cabé' unané' néto'.

4Na'ra una Pablo rébiné' leyaqué":

—Bé' Juan bautista lao nu ben' ptza' pensari quie, ben' re'en inao xneza Diuzi. Pero
1€zi gudyiné' yaca ben' bé'né' laohue de que reya'ala' inaojé' neza quie tu ben' zaza'ra,
tu ben' lao Jestis. —Cana' una Pablo gudyiné' lejé'.

5Pues cati beyaqué' cabé' di'idza' ru'e Pablo, na' bé' Pablo laoyaqué' bzétoné' lao Sefior
quiero Jesus. 6 BiZi cati pquichi Pablo na'ané' guichoyaqué', caora na' uyu'u Bichi Be
quie Diuzi leyaqué'. Quie lena' uzulaoyaqué' ru'eyaqué' di'idza' quie ben' tula, bé'yaqué'
di'idza' binaca di'idza' quieyaqué', unayaqué' con cabé' pensari bdze' Diuzi lu'u guicho
laxta'oyaqué'. 7 Pues ca tu yaca ben' bé' Pablo laohue, naca chipchopayaqué'.

8 Na'ra lao tzona biu' uzu Pablo ciudad na' rioné' lu'u sinagoga quie ja ben' na'.
Birdzebiné' rudze'né' di'idza' laoyaqué' gudyiné' leyaqué' reya'ala' inaoyaqué' xneza
Diuzi. ° Pero bala ben' zu na' gucajé' yaladyi'. Bigu'unjé' galejé' con cabé' rna xti'idza'
Diuzi, dechan' uzulaoyaqué' rnéyaqué' di'idza' contra xneza Jesus lao yaca ben' ciudad
na'. Quie lena' psanla'adyi' Pablo leyaqué' ga nita'jé' na'. Uquié'né' yaca ben' nao xneza
Jesus zioyaqué' ga zu tu yu'u escuela quie tu ben' lao Tiranno. Pues yugu dza bé'léné'
bené' di'idza' lu'u yu'u escuelana'. 10Cana' guca bega'n Pablo yedyina' psédiné' leyaqué'
lao chopa iza cuenda na' be yaca ben' nita' ja ciudad nebaba Asia xti'idza' Sefior quiero,
chi ben' Israel, chi ben' tula. 1! Na'ra gucalé Diuzi Pablo, béné' yela' milagro quiené'
12 hasta que yehua'a bené' nu bayo o chi nu Zaba Pablo ga de ben' raca zhue'. Pues con
1ézin beyacajé', bero ja taxi'ibi' yu'uyaqué'.

13 Na'ra guca dza na' rda chopa tzona yaca ben' Israel tu tu yedyi, ben' rebio yaca
taxi'ibi' yu'u yaca bené'. Pues gu'unyaqué' hueyaqué' uzétoyaqué' lao Sefior quiero Jesus
ta yero taxi'ibi' yu'u jabené'. Quie lena' unayaqué' rébiyaqué' taxi'ibi' yu'u yacaben' na':

—Rzétondo' lao Jesus, ben' rguixogue' Pablo di'idza' quie, ta yerolo' gan' yu'ulo'.

14 Cana' bé yaca lao gadyi Zi'i tu ben' lao Esceva. Naca Esceva ben' Israel. Léscan'
naqué' xan' pxuzi. 15 Caora cati gudyiyaqué' taxi'ibi' cana', bequébi taxi'ibi' na' gudyin
leyaqué":

—Nubé'caza' Jesus, 1ézi nubé'caza' Pablo, pero le'e, ;nuZi nacale? —Cana' una taxi'ibi'
gudyin leyaqué'.

16 Na'ra ben' yu'u taxi'ibi' na', labéxotené' leyaqué' bé'né' quieyaqué'. Tantozi bé'né'
leyaqué' zi', bezunoyaqué' du ga'ala' guidiyaqué'. Du nacayaqué' hue' bedyinjé' Zan
yu'ute quieyaqué' zi'. 17Na' cati be yacaben'nita' ciudad Efeso cabé' guca quie Zi'i Esceva,
legazi bdzebiyaqué'. Cana' gucayaqué' pensari naca Seflor quiero Jesus ben' Ze, ben' de
yela' huaca quie.

18 [ €zi z€ yaca ben' nao xneza Jesus na', bicala ta median babéyaqué' dza na'la,
uxubalépiyaqué'. 19 Cana' béré z€ yaca ben' nao rusédi yela' brujo. Nu'ayaqué' libro
yela' ben' brujo quieyaqué' bzeiyaqué'n lao yaca ben' yedyi nita' na'. Pues bira unaojé'
quie yela' brujo quiejé'. Caora cati bebiojé' cuenda ca tu zaca' ja libro na', zaca'n cadu
gatzo gayuhua mila dumi plata. 20 Cana' guca bZera ben' nao xneza Jests. Du guicho du
la'adyi'yaqué' unaoyaqué' xnezé'.

21 pues bé' beyudyi guca cana', na'ra psaque' Pablo tzioné' tzeyubiné' yaca ben' quie
Jesus nita' ja ciudad nebaba Macedonia len ja ben' nao xneza Jesus nita' ciudad nebaba
Acaya. Lézi gu'unné' tzioréné' ciudad Jerusalén. Na' uné' gudyiné' lejé":

—Huayoro ciudad Jerusalén, te na' tzioréro ciudad Roma. 22 Caora na' use'ela' Pablo
chopa ben' racalé 1€bé', use'elé' Timoteo len itu ben' lao Erasto. Béné' mandado
tzioyaqué' yu nebaba Macedonia. Pero Pablo na' bega'nné' ichopa tzona dza yu nebaba
Asiana'.

Cabé' guca, guca zédi quie ben' quie Jests, ben' nita' ciudad Efeso

23 Na'ra tiempo na' uzulao ja ben' ciudad Efeso rueyaqué' contra ben' nao xneza Jesus.
24 Pues dyin quie tu ben' lao Demetrio uzulaojé' ruejé' contra lejé'. Nacan negocio quie
Demetrio ruené' idao' bizu quie diuzi quieyaqué' lao Diana. De puro plata ruzaloyaqué'n
ta ta'onan. Quie lena' dumi zé ruené' gan lente ja ben' ruelé 1ébé' negocio na'. 25 Caora
na' bedupaléné' yaca ben' rueléné' negocio, uné' rébiné' leyaqué':

—Sefores, dyé'édi nezile con ca dyin na' naoro dan' ruero gan dumi z€ quiero. 26 Lézi
dyé'édinezile con cabé' rue ben' lao Pablo. Pues rdané' né' de que yaca diuzi rue ja bené',
binacayaqué' diuzi. Pues como rdané' rébiné' ja bené' cana', abéné' gan apsan ben' zé
costumbre quiero, barnaoyaqué' con cabé' rna Pablo. Na' cala tuzi ciudad quiero rdané'
ruené' cana', 1éscan' casi duze yedyi nebaba Asia rdané'. 27 Quie lena' Zudyi gula nacan
huabiagui' negocio quiero. Léscan' nacarén zZudyi idyin dza bira gapala'n bené' idao'
quie Diana quiero, bira tzionla'adyi'yaqué' 1ébé'. Bireya'ala' usanro gacan cana', porque
duZe yedyi nebaba Asia lente yaca los demas yedyi layu rionla'adyi'yaqué' Diana quiero.

28 Na'ra bé' beyudyi beyaqué' con cabé' una Demetrio, legazi bdza'yaqué'. Hora na'
unéyaqué' zidzo unayaqué":

—iViva Diana. Naqué' diuzi quie ra'o ben' Efeso!

29 Pues dan' gucan cana', legazi uyu'u yaca ben' yedyi ru'be. Caora na' béxoyaqué'
chopa ben' uza' yu nebaba Macedonia, yaca ben' dzaga Pablo, tu ben' lao Gayo, len itu
ben' lao Aristarco. Pues udubajé' leyaqué' layu psedyinjé' leyaqué' ga rdupa ben' yedyi
na' tarueyaqué' junta. 3°Na'ra gu'un Pablo tzioné' ga babedupa ja ben' yedyi ta hue'léné'
leyaqué' di'idza', pero bipsan yaca ben' nao xneza Jesus lébé' tzioné' na'. 31 Lézi bala yaca
ben' rnabé' quie yu nebaba Asia, nacayaqué' amigo quiené', unéyueyaqué' 1€bé' de que
bireya'ala' tzu'uné' ga babedupa yaca ben' yedyi. 32Pues entre yaca ben' nita' na', balajé'
unéyaqué' zidzo di'idza' udeudela. Ibalajé' unéjé' natza'la, porque yaca bené' na' legazi
uyu'ujé' ru'be, nica bineziyaqué' bixquien' dan' bedupajé' na'. 33 Caora na' balayaqué'
entre yaca bené' nita' na' pxi'idze'yaqué' tu ben' lao Alejandro bixquien' bdza' ja ben'
ciudad Efeso. Na' gudyiyaqué' 1ébé' de que tal como bdza' ben' ciudad Efeso conlé ben'
nao xneza Jesus, léscan' bdza'réyaqué' conlé ben' Israel nita' ciudad Efeso. Quie lena!
bdyiga yaca ben' Israel Alejandro tacuenda zéné' zaqué'lao lao yaca ben' bedupa na'
tacuenda huené' cule huené' defender ben' Israel. Na'ra bé Alejandro sefia con na'ané'
tacuenda inita'yaqué' chizi yeyaqué' di'idza' re'enné' iné'. 34 Pero cati gucabé'yaqué'
nacaré Alejandro ben' Israel, hora na' cadu lao chopa hora unéyaqué' zidzo unayaqué':

—iViva Diana! jNaqué' diuzi quie ra'o, ben' Efeso!

35 Na'ra ben' naca secretario quie ciudad na', caora béné' gan ulezaré yaca ben' nita'
na', hora na' uné' rébiné' leyaqueé":

—Bené' ciudad Efeso, rnia' le'e de que yugu ben' nita' ja yedyi layu, dyé'édi neziyaqué'
de que ra'o, ben' ciudad Efeso, nacan quiero ta gaparo idao' quie diuzi Diana len imagen
quiené' ta bguino guiba dza na'te. 3¢ Na'ra como nitu, nitu, nunu iné' binacan cana', pues
ulehue pensari dyé'édi cabé' re'enle huele. Mejorla bira huele zédi. 37 Pues yaca ben'
dehua'ale niga, cala ulanyaqué' quie idao' quiero, cala unayaqué' di'idza' xi'ibi' contra
diuzi quiero. 38 Na'ra chi Demetrio 1éné' nuben' rueléné' dyin, chi de nu causa quieyaqué'
contra nutezi bené', reya'ala' tzioyaqué' ga re' ja ben' rnabé' tacuenda gaoné' leyaqué'
xquia lao juez. Pues lao ben' rnabé' reya'ala' gaoro bené' xquia, quele niga. 3° Pues chi
re'en Demetrio gaoné' leyaqué' xquia niga ga reduparo, reya'ala' cuezé' hasta idyin dza
gaca junta con cabé' rna ley quiero. 40 Pues rue Zudyi gao ben' quie gobierno ra'o xquia
con cabé' guca na'adza. Rue Zudyi inayaqué' re'enro tilaléro gobierno. Pues, chan' inaba
ben' quie gobierno le'e bixquien' bedupale béle zédi na'adza, ;bizi yébileyaqué'?

41 Pues cana' una ben' secretario gudyiné' ben' Efeso. Na'ra ude beyudyi na', béné'
mandado bedzatzayaqué' yeyoyaqué' Zan yu'u quie quieyaqué'.

20

. Cabé' guca caora uza' Pablo zioné' yaca ciudad nebaba Macedonia len yaca ciudad nebaba
recia

1 Na'ra bé' beyudyi tazédi guca quiejé' na', beyézi Pablo yaca ben' nao xneza Jesus
tacuenda inéyuené' leyaqué'. Ude beyudyi na', udédyiné' leyaqué' bé'né' tu despedida.
Hora na' uza'né' zioné' yaca ciudad ga nebaba Macedonia. 2 Pues uyoné' yeyubiné'
yaca ben' nao xneza Jesus, ben' nita' ja ciudad na', bé'né' leyaqué' di'idza' Zela'adyi' ta
inaoyaqué' mazera xneza Jesus. Beyudyi na' beza'né' ziogué' bedyinné' yaca ciudad ga
nebaba Grecia. 3Na' ga bega'nné' tzona biu'. Gu'unné' tzu'uné' lu'u barco ta tzioné' yaca
yedyinebaba Siria, pero como neziné' bare'en yaca ben' Israel gutiyaqué' lébé', bebi'zing'
zeyogué' bedené' yaca yedyi ga nebaba Macedonia tatula. 4 Uquié'né' tuben'lao Sépater,
ben' ciudad Berea, len Aristarco, len Segundo, ben' ciudad Tesalénica, len Gayo, ben'
ciudad Derbe, len Timoteo, len chopa ben' nebaba Asia, tuné' laoné' Tiquico, ituné'
laoné' Tréfimo. >Na'ra yaca ben' na', caora bedyinyaqué' ciudad Filipos, tu bedeziyaqué'
udyialaoyaqué' zioyaqué' ciudad Troas. Na' ulezayaqué' tu raca bdyin Pablo, porque

ciudad Filipos bega'nné' bedilané' né'édi', Lucas, ben' bdyia di'idza' |€'é guichi ni. ¢Cana'
bega'nndo' ciudad Filipos hasta dza ude lani cati reza'la'adyi' ben' Israel cabé' guca desde
cana'te beza' yaca xuzixta'ojé' nacién Egipto. Ude beyudyi na', uza'ndo' con lu'u barco
ziondo' ciudad Troas. Pues lao ga'yo' dza bdyinndo' ciudad Troas na', bedilando' yaca
ben' udyialao néto'. Na' bega'nndo' cadu gadyi dza.

Cabé' guca yeyubi Pablo yaca ben' nao xneza Jests, ben' nita' ciudad Troas

7 Caora na' dza domingo na', bedupaléndo' yaca los demds ben' nao xneza Jesus
tacuenda uZuZundo' yéta xtila gaondo'n yeza'la'adyi'ndo' Jesus. Lézi uzulao Pablo
na' rusédiné' néto' mazera, pero como hueza'né' yeteyu na', hasta bdyin gatzo yéla
ru'eléziné' néto' di'idza'. 8 Caora na' nita'ndo' tu lu'u cuarto de tzona xcuia ga ra'ala'
z&é yéri yaga. 9 Léscan' na' re' tu bi'byu, bi' ru'abe laobi' Eutico. Re'bi' tu ru'a bentan
zu ga nita'ndo' na'. Na'ra como Pablo na' neru'ené' di'idza' mazera, na' unan gasi bi'
ru'abe na'. Pues du rasibi', cati bguinobi' ru'a bentan lao tzona xcuia ga re'bi' na'te.
Caora na' bechisayaqué'bi', pero natibi'. 10 Quie lena' uyézi Pablo zioné' ga udixojé'bi'
na' byéchoné' udédyiné'bi' uné' gudyiné' yaca ben' nao xneza Jesus nita'ja na':

—Bidzebile, nenebambi'.

11 Caora na', bebé Pablo tatula lu'u cuarto de tzona xcuia. Légan' na' udaondo'
yugutendo' tuZe, bZzuZundo' yéta xtila beza'la'adyi'ndo' Jesus, bé'zi Pablo di'idza' tatula
hasta que uyeni' na'. Ude beyudyiné' beza'né' zeyoné'. 12 Pero yaca ben' nita'
na', blé'éyaqué' nabamcazi bi' bguino na' bequié'yaqué'. Quie lena' yugutejé' legazi
redaohueyaqué' cabé' guca na'.

Ca guca uza' Pablo len compariero quiené' ciudad Troas bdyinyaqué' ciudad Mileto

13 Na'ra néto' udyialaondo' uyondo' con lu'u barco ta idyinndo' ciudad Asén ta
cuezando' guida Pablo, porque gu'unné' tzioné' puro tu neza. Bigu'unné' tzioné' lu'u
barco. Quie lena' bega'nléndo' 1ébé' di'idza' yedilando' 1ébé' ciudad Asén. 4 BiZi na'
caora bedilando' Pablo ciudad na', uyu'uléndo' Pablo lu'u barco uyondo' yugulundo'
ciudad Mitilene. 15 Na'ra tu bedezindo' ciudad na', beteyu tula, udendo' yu nebaba
Quio. Na' beteyu tatula, bdyinndo' ga nacan ga'ala' para tu ciudad laona Samos. Na'ra
como biuZaque' idyinndo' mero ciudad Samos, bega'nndo' tu yéla ciudad Trogilio. Na'
beteyu tatula, bdyinndo' ciudad Mileto. 1¢ Biuyondo' ciudad Efeso, porque bigu'un
Pablo suné' zidza yu nebaba Asia. Pero chi saque'né', re'enné' yedyinbachiné' ciudad
Jerusalén tacuenda suné' na' cati idyin dza ga'ala' lani quie usecho quie trigo laonan lani
Pentecostés.

Ca di'idza' bdze' Pablo gudyiné' yaca ben' napa dyin, yaca ben' nao xneza Jesus nita' ciudad
Efeso
17 Na'ra cati bdyinndo' ciudad Mileto, guZi Pablo yaca ben' napa dyin, yaca ben' nao
xneza Jesus nita' ciudad Efeso. 18 Caora banita'jé' lao Pablo na' uné' rébiné' leyaqué' cani:
—Dyé'édi nezile con cabé' bia' lacle desde primero cati bdyina' yaca ciudad nebaba
Asia. 19 Pues con catu dza uzulia' le'e, bia' dyin quie Diuzi. Guca' gaxo conlé le'e
hasta uredya' bedzagalaohua' nun quie dan' gu'un ja ben' Israel gutiyaqué' né'édi'.
20 Udixogui'a le'e yugute ta huen huen quiele. Uya' lu'u yu'u quie quiele apsédia' le'e
con cabé' rna xti'idza' Jesus. 21 Udixogui'a ben' Israel len ben' binaca ben' Israel de que
reya'ala' hue quiejé' xti'idza' Diuzi, reya'ala' inaojé' xneza Jesus, ben' naca Sefior quiero.
22 Na'ra abdyin hora yeya'a ciudad Jerusalén. Ni siquiera nezda' chan' bi tamala gaca
quia' ga tza'a. Pero mandado quie Bichi Be quie Diuzi uzua' di'idza' tza'a. 23 Nacan seguro
udze' bené' né'édi' dyiguiba. Nacan seguro yedzagalaohua', porque cana' baona Bichi Be
quie Diuzi né'édi' tu tu yedyi ga rda'a. 24 Pero birdébida' bi gaca quia'. Zua' dispuesto
gatia'. Decazide re'enda' useyudya' con gusto ca comisién pca'n Sefior quiero lao na'a ta
quixogui'a bené' con cabé' rna xti'idza' Diuzi ta ineziyaqué' nedyé'é Diuzi leyaqué'.
25’Nezda' dyé'édi nitu, nitule, bira yedilale né'édi'. 26 Udixogui'a le'e con cabé' rna
xti'idza' Diuzi. Quie lena' re'enda' inia' le'e de que cala dula' quia' chan' bihue quiele

xti'idza' Diuzi, 27 porque udixogue'caza' le'e duZete con cabé' rna xti'idza' Diuzi, nitu
di'idza' bipcacha' ca tu ta rnén 1€'é guichi la'iya quiené'. 28 Gapale cuidado ta inaole
dyé'édi xneza Jesds. Rapale yaca los demds ben' nao xneza Jesus, porque ulio Bichi
Be quie Diuzi le'e ta gapaleyaqué' ca rapa xan' beco' zZi'ila' yaca beco' Zi'ila' quiené',
como por leyaqué' aguti Jesus 1é'é yaga cruzo. 2° Dyé'édi banezda' de que caora azeya'a,
huida yaca ben' hue ca rue lobo, utzatzayaqué' hueyaqué' zédi yaca ben' nao xneza
Jesus. 30 Léscan' rnia' le'e de que entre le'ezi huaro ben' huazi' ben' nao xneza Jesus
yé' tacuenda inaojé' neza tula. 3! Gapale cuidado. Bigala'adyi'le como lao tzona iza
bipsanla'adya' le'e unéyuecaza' le'e du dza, du yéla, hasta uredya' por le'e.

32’Hora na', bicha', rnia' le'e huele cuenda quie Diuzi, 1éscan' hue quiele xti'idza'né',
porque nedyé'é Diuzi le'e. Napa xti'idza' Diuzi poder ta gacalén le'e inaorale xnezé'.
Léscan' napan poder ta gacalén le'e gata' quiele yugulu ta re'en Diuzi gunné' le'e, len
yugulu los demds ben' naca ben' la'iya quiené'. 33 Na'ra biunaba' gunle ni Zabale, ni
dumi. 34 Dyé'édi nezile bia' dyin ta gata' dumi hua' gasto quia' lente gasto quie yaca
ben' dzaga né'édi'. 3> Bia' cana' ta gaca tu ejemplo cabé' reya'ala' huele dyin tacuenda
gacaléle ben' bibi de quie. Bigala'adyi'le ca una Sefior quiero caora uné': “Nacara dya'a
quiero gacaléro bené', quele ca ta si'ro quie bené'.”

36 pues ude beyudyi una Pablo cana', uditzoné' Zibiné' bé'léné' Diuzi di'idza' conlé yaca
ben' napa dyin, yaca ben' nao xneza Jesus nita' ciudad Efeso. 37 Caora na' uredyiyaqué'
udedyiyaqué' Pablo udaoyaqué' xagué' situ. 38 Legazi raqueyaqué' bayéchi', dan'
gudyiné' lejé": “Nitu, nitule, bira yedilale né'édi'.” Na'ra uyoléyaqué' Pablo yesanjé' 1ébé'
hasta ga iyu'uné' lu'u barcote.

21

Ca guca zio Pablo ciudad Jerusalén

1 Na'ra bé'ndo' ja ben' nao xneza Jesus, ben' nita' ciudad Efeso, tu despedida. Ude
beyudyi na', ziondo' tu lu'u barco bdyinndo' ciudad Cos. Caora beteyuna', uza'ndo'
bdyinndo' ciudad Rodas. Tu bedezindo' ciudad Rodas, bdyinndo' ciudad Patara. 2 Na'
ciudad Pétara bedilando' tu barco ta zio yu nebaba Fenicia. Caora na' uyu'undo' barco
na' ziondo'. 3 Neziondo' lu'u barco cati blé'éndo' isla Chipre re'n zaqué' yega', pero tu
bedezindo' isla Chipre bdyinndo' yu nebaba Siria. Pero como barco na' nu'an yua' ta
uca'nnan ciudad Tiro, berondo' lu'u barco na'. 4 Caora na' uyondo' yena'ndo' yaca ben'
nao xneza Jesus, yaca ben' nita' ciudad na'. BiZi bega'nndo' len leyaqué' lao gadyi dza.
Na' unayaqué' gudyiyaqué' Pablo de que bireya'ala' tzioné' ciudad Jerusalén como baona
Bichi Be quie Diuzi leyaqué' bi gaca quie Pablo dza zaza'ra. >Na'ra baoca gadyi dza zundo'
na', beza'ndo', pero yugu ben' nao xneza Jesus, ben' nita' na', len yaca Zgulayaqué', len
yaca xcuidi' quiejé', za'léyaqué' néto' hasta ru'a yedyite. Caorana' lao yoZo ru'a nisadao'
na', uditzondo' Zibindo' blidzando' Diuzi. ¢ Na'ra bé'ndo' lejé' tu despedida udedyindo'
leyaqué'. Na' beza'ndo' uyu'undo' lu'u barco tatula. Caora na' bedzatzajé' zeyojé' Zan
yu'u quie quiejé'.

7Pero néto' uza'ndo' ciudad Tiro ziondo' bdyinndo' ciudad Tolemaida ga berondo' lu'u
barco. Pues ciudad Tolemaida na' bgapando' diuZi yaca bichiro ben' nao xnezaJesus, ben'
nita' na'. Na' bega'nléndo' lejé' tu yéla. 8 Na'ra beteyu na', uza'léndo' Pablo ni'ando'
len yaca los demas ben' dzaga néto' bdyinndo' ciudad Cesarea. Caora na' uyondo' Zan
yu'u quie tu ben' lao Felipe. Naqué' ben' rio yedyi tula ratixogue'né' bené' con cabé'
rna xti'idza' Diuzi. Lézi naqué' ben' ru'e laze ta gao ja nigula bizu xquiuhue de entre ja
ben' nao xneza Jesus. Entre ja ben' ru'e laze naca gadyijé'. Na' bega'nléndo' 1€bé'.  Pues
lidyi Felipe na' nita'ré tapa Zi'iné' nigula, puro bi' ru'abe yaca. Lézi rguixogue'réjabi'
bené' di'idza' con ca rna Diuzi. Ruejabi' cabé' bé ja ben' profeta, ben' ulio Diuzi unita'
tiempote. 1°Na'ra aoca chopa tzona dza zundo' yedyi na', cati bla' tu ben' profeta laoné'
Agabo. Uza'né' estado Judea 11 bla'né' deyubiné' néto'. Hora na' uzi'né' cincho quie Pablo
pquioné'n cuinné' uné' rébiné' néto':

—Yaca ben' Israel, ben' nita' ciudad Jerusalén, uquiojé' xan' cincho ni cabé' pquioga'
cuina', usedyinyaqué' 1ébé' lao na'a ja ben' romano. Cana' baona Bichi Be quie Diuzi
né'édi'.

12 Caora bendo' di'idza' una Agabo, caora na' néto' len yaca los demds ben' nao xneza
Jesus, ben' nita' ciudad Cesarea na', unéyéchi'ndo' rébindo' Pablo:

—NMejorla bira tzio' ciudad Jerusalén.

13 Pero bequébi Pablo rébiné' néto":

—Bicuedyile uzuyéchi'le né'édi'. Zucaza' dispuesto bitezi ta gaca quia' ciudad
Jerusalén por nun quie Sefior Jesus, chi uquiojé' né'édi', chi gutiyaqué' né'édi'.

14 Pues como bibéndo' gan udzundo'né', quie lena' gudyindo'né':

—Gaca quio' ca re'en Diuzi.

15 Beyudyi béndo' puesto quiendo', ziondo' ciudad Jerusalén. 16 Lézi za'lé bala ben'
nao xneza Jesus, ben' nita' ciudad Cesarea, néto'. Na'ra ciudad Jerusalén bdyinndo' lidyi
tu ben' lao Mnasén, ben' uza' Isla Chipre. Bazio z€ iza naqué' ben' nao xneza Jesus.

Cabé' guca uyo Pablo yeyubiné' Santiago

17 Na'ra yaca bichiro, ben' nao xneza Jesuds, ben' nita' ciudad Jerusalén na', bé'
bdyinndo' na', dyé'édi gula bgapayaqué' néto' diuzi. 18 Caora beteyu na' dza tula,
uyoléndo' Pablo yeyubindo' tu ben' lao Santiago zu na'. Lézi na' beduparé yaca ben'
napa dyin quie ja ben' nao xneza Jesus, ben' nita' ciudad Jerusalén. 1° Caora na' bgapa
Pablo leyaqué' diuzi bé'léné' leyaqué' di'idza' rébiné' lejé' yugu con cabé' bé Diuzi
gucaléné' 1ébé' udixogue'né' ben' binaca ben' Israel con cabé' rna xti'idza' Diuzi. 20 BiZi
cati beyaqué' di'idza' na' cabé' una Pablo, béjé' Diuzi ben' Ze. Beyudyi na', unayaqué'
rébiyaqué' Pablo:

—Bicha', tahuen gula babélo'. Banezo' de que entre yaca ben' Israel nita'cazi zé
mila yaca ben' barnao xneza Jesus, pero re'entzegueyaqué' inao yugulu bené' ca rna
lao ley pca'n Diuzi lao na'a Moisés dza na'te. 2! Baneziyaqué' de que lué' rsédio' yaca
ben' Israel nita' yedyi quie ben' tula de que bira nacan zi inaojé' ca rna lao ley pca'n
Diuzi lao na'a Moisés. Léscan' baneziyaqué' rnao' de que bira nacan zi uzuyaqué' tu
xédyidao' Zi'iyaqué', ni siquiera ta inaoyaqué' ca naca costumbre gula quiero. 22 Na'ra
¢ biZi huero? Pues huaneziyaqué' bazao'. 23 Mejorla huelo' ca inando' lué'. Entre néto' ni
nita' tapa ja be'mbyu, ben' binehue cumplir tu di'idza' bé'léyaqué' Diuzi dza na'te. 24Pues
na' uquié'jé' uyoléjé' lu'u idao' rnabé'ra, huu' gasto quiejé' tacuenda ichugojé' guitza'
guichojé' tzehua'ajé' lu'u idao' rnabé'ra gun quie Diuzi. Léscan' lué' tzehua'alo' gun quie
Diuzi lu'u idao' rnabé'ra. Cana' huelo' tacuenda na' ilé'é yaca bené' de que rnaocazo'
costumbre quiero. 25Babécazindo' tu guichi use'ela'ndo' lao yaca ben' binaca ben' Israel,
ben' barnao xneza Jesus, gudyindo'jé' ca naca pensari quiero de que bireya'ala' gaojé'
bé'éla' bdyia bené' ru'aba ta bé'yaqué' idolo quiejé'. Lézi bireya'ala' gaoréyaqué' bé'éla’
quie nu bia bibro ren quie hora gutiba', ni siquiera ren quieba'. Léscana' bireya'ala'
gataléjé' nigula binaca zgulajé'. —Pues cana' unayaqué' gudyijé' Pablo.

Béxo yaca bené' Pablo lu'u idao' rnabé'ra béjé' lébé' preso
26 Caora beteyu dza tula, bé Pablo gasto quie tapa ben' zu na' tacuenda tzahua'ayaqué'
gun quie Diuzi lu'u idao' rnabé'ra. Ude beyudyi na', uquié' Pablo leyaqué' zioyaqué' lu'u
idao' rnabé'ra tacuenda tzetixogue'né' yaca pxuzi bi dza tzehua'ajé' gun quie Diuzi lu'u

idao' rnabé'ra.
27Pues cana' bzujé' di'idza' huejé' lao gadyi dza, pero binedila lao gadyi dza caora blé'é

yaca ben' uza' ja ciudad nebaba Asia rda Pablo lu'u idao' rnabé'ra. Caora na' bdza'jé'
betupajé' laguedyijé' béxoyaqué' Pablo. 28 Caora na' unéyaqué' zidzo unayaqué":

—iUlegacalé néto', le'e ben' Israel! Abéxondo' ben' ni, porque 1ébé' rdané' duze yedyi
layu rnéné' contra ra'o, rnéné' contra ley pca'n Diuzi lao na'a xuzixta'oro Moisés, rnéné'
contra idao' rnabé'ra quiero. Pues ptitoné' idao' rnabé'ra quiero como uquié'né' ben'
griego, ben' binaca ben' Israel, lu'e ni.

29 Cana' unayaqué', porque blé'éyaqué' ciudad na' rdalé Pablo tu ben' griego lao
Tréfimo. Naqué' ben' ciudad Efeso. Quie lena' racajé' pensari de que uquié' Pablo 1ébé'
lu'u idao' rnabé'ra na'.

30 Na'ra como bdza' zé ben' ciudad na', labedupatejé' uyu'ujé' bebiojé' Pablo lu'u idao'
rnabé'ra lapsiotejé' puerta idao' rnabé'ra na'. 31 Na' barutiyaqué' Pablo caora bdyin
di'idza' ga nita' comandante quie soldado de que legazi raca huedila entre yaca ben'
ciudad Jerusalén. 32 Cana' labedupate comandante, len yaca capitdn, len yaca soldado
quiené', zioyaqué' tariara bdyinyaqué' ga yu'u ja bené' rdila. Caora blé'éyaqué' abdyin
comandante 1éné' soldado quiené', na' psanjé' ru'eyaqué' quie Pablo. 33 Caora na' zio
comandante ubiga'né' ga z€ Pablo, béné' mandado béxo yaca soldado 1€bé' pquioyaqué'
1€bé' chopa caden. Beyudyi na', pquépiné' yaca ben' nita' na' rébiné' leyaqué':

—;Nuben' niga? ;BiZi béné'?

34Pero yaca ben' na' uzulaoyaqué' rnéyaqué' zidzo udeudela. Tantozi rueyaqué' ru'be,
biuyofie'e comandante bi nayaqué'. Que lena' béné' mandado tzehua'a yaca soldado
Pablo lu'u cuarto ga nita'jé'. 35 BiZi na' cati abdyinyaqué' ga cuéyaqué' népi' quie
cuarto na', bi'ayaqué' Pablo ta uréyaqué' népi' na', porque lega rudzun yaca bené' ga
zio soldado. 3¢ Na'ra yaca ben' ciudad na' ziojé' zenaoyaqué' lejé' rnéyaqué' zidzo najé":

—iGutilené'!

Con cabé' una Pablo gucaléné' cuinné' lao ja ben' ciudad Jerusalén

37 BiZi tu binedze' ja soldado Pablo lu'u cuarto ga nita'jé', na' una Pablo di'idza' griego
uné' gudyiné' comandante:

—Bigunlo' lato hue'lia' lué' tu chopa di'idza'?

Na'ra una comandante na' gudyiné' Pablo:

—;Cémo raco' di'idza' griego? 38 ;Quele lué' naco' ben' Egipto, ben' bebio lao tapa
mila bené' ta udilaléyaqué' gobierno dza na'? ;Quele lué' ptupo' leyaqué' lao paraje ga
bidyia yu'u? ;Quele nacarao' xan' ja ben' ruti bené'?

39 Na'ra bequébi Pablo rébiné' lebé':

—Quele né'édi', porque naca' ben' Israel. Uza' ciudad Tarso. Pues ciudad quia' nacan
tu ciudad belao entre yaca ciudad nebaba Cilicia. Pero na'a chi huu' tu cule, gunlo'
permiso inia' tu chopa di'idza' lao yaca ben' nita' ni.

40 Pues como bé' comandante 1ébé' permiso ta inéné' lao yaca ben' nita' na', caora na'
yesu Pablo lao népi' na', béné' sefia conlé na'ané' ta inita'yaqué' chizi. Caora unita'yaqué'
chizi yugutejé', hora na' uzulaoné' rnéné' di'idza' hebreo gudyiné' ja ben' nita' na':

22

1 —Bicha' ben' Israel, ni hua' defender cuina'. Ulezécara nagale quia'.

Z Caora beyaqué' rné Pablo di'idza' hebreo, mazera bega'njé' chizi. Na'ra uné' rébiné'
leyaqué":

3 —Nacaria' ben' Israel ca le'e. Gologa' tu ciudad nebaba Cilicia laona Tarso. Pero
ciudad Jerusalén niga bgula'. Lézi zé iza uya'a escuela ni ga psédi maestro Gamaliel
né'édi' yugulu con cabé' rna ley pca'n Diuzi lao na'a xuzixta'oro Moisés dza na'te. Du
guicho du la'adya' bia' mandado cabé' pensari guca' una Diuzi né'édi', laga ca ruele
le'e na'a. 4Léscan' béria' contra yaca ben' nao xneza Jests. Begunni'a leyaqué' hasta
bia' balajé' preso bdzi'ayaqué' lu'u dyiguiba ta gatijé', len be'mbyu, len nigula. 5 Pues
naca xan' pxuzi len yaca los demds ben' rnabé' testigo de que benyaqué' né'édi' guichi
nu'a za'a lao ja bichiro ben' Israel, ben' nita' ciudad Damasco. Dyé'édi neziyaqué' uya'a
yediloga' yaca ben' nao xneza Jesus ta hua'ayaqué' preso yequi'ayaqué' ciudad Jerusalén
ni ta gacajé' castigo.

Pablo na' bé'né' di'idza' yugulu con ca uzacané' dan' béné' contra yaca ben' quie Jesus
(Hch. 9.1-19; 26.12-18)

6’Na' za' tu neza dza na', bagazi idyina' ciudad Damasco, caora na' cadu la'odza tu
sasazi uyézi tu xni' gui' za'n guibd uyéchon né'édi' ga za' tu neza na'. 7 Caora na'
bdia' yu beda' uné tu ben' una né'édi": “Saulo, ;bixquien' ru' contra né'édi'?” & Na'ra
unaba' réba'né': “;Nuzi lué', Sefior?” Hora na' uné' rébiné' né'édi': “Né'édi' Jesus,
ben' yedyi Nazaret. Naca' ben' ruelo' contra.” Cana' uné' né'édi'. ° Pues yaca ben'
za'lia', legazi bdzebiyaqué', porque blé'éyaqué' xni' gui', pero biuyorfie'eyaqué' xti'idza'
ben' uné né'édi'. 19 Na' agudya'né": “;BiZi ca re'enlo' hua', Sefior?” Na'ra uné' rébiné'
né'édi": “Beyasa, uyo ciudad Damasco. Bé' bazulo' ciudad na', naise'ela’ nu ben' ina lué'
bi huelo'.” Cana' uné' né'édi'. 11 Pero como dyin quie xni' gui' na', pchulan laohua', bira
blé'éda'. Quie lena' béxo yaca ben' za'lia' na'a bdyinndo' ciudad Damasco na'.

12’Pyes ciudad na' zu tu ben' lao Ananias. Naqué' ben' nao ley pca'n Diuzi lao na'a
xuzixta'oro Moisés. Yugu yaca ben' Israel nita' ciudad Damasco nayaqué' quiené' de
que naqué' ben' huen gula. 13 Caora na' bida Ananias dené'é né'édi'. Cati bla'né' na',
uné' né'édi": “Bicha' Saulo, abdyin hora yelé'élo' tatula.” Caora uné' cana' labeyacate
laohua'. Belé'éda' dyé'édi. 14 Na'ra uné' rébiné' né'édi": “Ulio Diuzi lué' desde dza na'te
ta inezilo' ca re'en Diuzi gaca, lézi ta ilé'€lo’ Zi'iné', ben' naca la'iya quiené', léscan' ta
yelo' xchi'né'. 15 Na'ra re'en Diuzi gaco' testigo lao yaca ben' nita' duZe yedyi layu, ta
yébo'yaqué' cabé' babelo', cabé' bablé'é€lo'. 16 Na'ra, bitzélo'. Uzuli, bé' lato hue' bené'
laolo'. Ulidzo' Jests na' uzétolo' laohué' tacuenda yeyula dula' xquia quio'.” Cana' una
Ananfas cati bidé' dené'é né'édi'.

Pablo na' bé'mé' di'idza' cabé' guca use'ela’ Diuzi lébé' yetixogue'né' ben' binaca ben' Israel
con cabé' rna xti'idza' Diuzi
17’Na'ra cati bedyina' ciudad Jerusalén, uya'a lu'u idao' rnabé'ra na', bia' orar. 18 Pues
guca quia' ca tu ben' uxusa, blé'éda' Jesis. Hora na' uné' né'édi": “Labegazi yeza'lo'
ciudad Jerusalén niga, porque bihuejé' cuenda ca di'idza' quia' yébo'jé'.” 19 Na'ra
gudya'né': “Pero sefior, dyé'édi nezijé' con cabé' bia' dza na', uyu'a lu'u yaca sinagoga
radiloga' yaca ben' nao xneza Jesus ta yequi'ayaqué' udzi'ajé' dyiguiba ru'ayaqué' zi'".
20 ézi cati bétiyaqué' Esteban, ben' udixogue' xti'idzo', guca' de acuerdo dan' bétiyaqué'
1ébé'. Udapa' gaban quie yaca ben' béti 1ébé'.” Cana' gudya' Jesus. 2! Na'ra una Jesus
né'édi' tatula: “Labe uyo, porque rse'ela' lué' zitu' ga nita' ja ben' binaca ben' Israel ta
tzetixogue'lo' leyaqué' con cabé' rna xti'idza'.” Pues cana' guca quia' cati uzulaohua'
rnaohua’' xneza Jesus.

Gu'un comandante quiné' Pablo

22Hora na' bira bzénagajé' ca di'idza' una Pablo, na' unéyaqué' zidzo nayaqué':

—iBira reya'ala' sué' dyilayu! jGutilené'!

23 Na'ra bipsan ja ben' nita' na' rnéyaqué' zidzo. Yela' rdza' quiejé' bzeyaqué' gaban
quiejé' ladza. Lézi bzeréyaqué' béxte ladza. 24 Quie lena' bé comandante mandado ta
udze'yaqué' Pablo lu'u cuarto quiejé' na'. Pero 1ézi béné' mandado qui yaca soldado 1ébé'
con guidi tacuenda na' a la fuerza yébiné' leyaqué' ca bi falta quiené' de, dan' rné yaca
ben' na' zidzo contra l1ébé'. 25 Pues banuquioyaqué' Pablo ta quiyaqué' 1ébé' caora unéné'
gudyiné' capitdn na'":

—Binacan de acuerdo con lao ley quile né'édi', porque naca' cuenda quie ciudad Roma.
Pues sin nica nehuelo' justicia quia' lao juez, bide derecho quio' huu' né'édi' castigo chi
binezo' de falta quia'. —Cana' una Pablo gudyiné' capitan.

26 Na'ra caora be capitdn na' ca una Pablo, uyoné' yetixogue'né' comandante gudyiné'
1ébé":

—Gapo' cuidado bi huelo' quie ben' ni, porque aoné' né'édi' de que naqué' cuenda
quie ciudad Roma. —Cana' uné' gudyiné' comandante.

27 Cana' zio comandante ga zé Pablo unabé' gudyiné' l&bé':

—Balo' naco' cuenda quie ciudad Roma?

Na' bequébi Pablo gudyiné' comandante:

—Aja', naca' cuenda quie ciudad Roma.

28 Na' gudyi comandante 1ébé":

—Pues cati guca' né'édi' cuenda quie ciudad Roma, lega dumi Ze gula udizuga'.
Na'ra una Pablo:

—Pero né'édi' banaca' cuenda quie ciudad Roma desde cati golotia'.

29 Pues cati be yaca ben' banita'ja quija 1ébé' de que naca Pablo cuenda quie ciudad
Roma, bebiga'jé' ga zéné'. Hasta cuin comandante na' bdzebiné' dan' ilé'éti'zi ca béné'
Pablo castigo sin binegaca justicia quiené' lao juez.

Cabé' guca psedyinjé' Pablo lao ja ben' rnabé' quie ben' Israel
30 Na'ra beteyu dza tula na', gu'un comandante inezing' dyé'édi bixquien' rao yaca
ben' Israel Pablo xquia. Quie lena' bexédyijé' caden na' nerioné', bé comandante na'
mandado ta yedupa yaca pxuzi lente yugu yaca los demds ben' rnabé' quie ben' Israel,
ben' nita' ciudad Jerusalén. Caora babedupayaqué' na', na'ra ulio comandante na' Pablo
lu'u cuarto ga dené' psedyinné' 1€bé' lao yaca ben' babedupa na'.

1 Caora bazé Pablo lao ja ben' rnabé quie idao' rnabé'ra na', na'ra una'né' dyé'édi
leyaqué' gudyiné' lejé":

—Bicha', hasta na' zucaza' rda'a re' chizi laxta'ohua' lao Diuzi.

2 Na' xan' pxuzi laoné' Ananfas, béné' mandado yaca ben' zé ga'ala' ga zé Pablo ta
capayaqué' xagué' dan' uné' cana'. 3 Caora na' una Pablo gudyiné' 1€bé":

—iDiuzi huené' lué' castigo dan' biruelo' tuzi con cabé' rna l€'é ley. Re'lo' na' ta huelo'
justicia quia' con cabé' rna l&'é ley, ;bixquien', pues, ruelo' contra ley na', ru' mandado
capa bené' xaga'?

4Na' yaca ben' nita' bago na' unajé' gudyijé' lebé':

—;Cana' biruelo' bala'ana xan' pxuzi, ben' quie Diuzi?

5Na' bequébi Pablo gudyiné' lejé':

—Bicha', binezda' chi naqué' xan' pxuzi. Pues chan' nezda' naqué' xan' pxuzi, biunia'
cana', porque rnén l€'é ley quiero de que: “Reya'ala' huero bala'ana nu ben' rnabé'
quiero.

6-8 Caora na' gucabé' Pablo de que bala ja ben' rnabé' nita' na' nacajé' ben' partido
saduceo, na' ibalajé' nacajé' ben' partido fariseo. Pero yaca ben' partido saduceo
nayaqué' de que yaca ben' gati biyebanjé'. Lézi nayaqué' ganu dngel zu, ni bichi be. Pero
biZi yaca ben' partido fariseo na', binacayaqué' tuzi con cabé' rna ja ben' partido saduceo
na'. Quie lena' uné Pablo zidzo rébiné' leyaqué":

—Bicha', naca' ben' quie partido fariseo. Lézi xuza' naqué' ben' partido fariseo. Pero
dan' rnia' huadyin dza yeban ben' huati, quie lena' rao yaca bené' né'édi' xquia.

Cana' una Pablo rébiné' lejé'. Na'ra dan' uné' cana', uzulao ja ben' partido fariseo
rueléyaqué' ben' partido saduceo huené. Bibega'nyaqué' de acuerdo entre lao chopa
cue'yaqué'. 9 Pues yugutejé' uzulaojé' rnéjé' zidzo hasta uzuli chopa tzona ben' naca
quie partido fariseo, unayaqué' rébiyaqué' yaca los demds ben' rnabé':

—Ben' ni, bibi tamedian béné'. Mejorla bihueroné' castigo, porque chica abida nu
angel o chi nu bichi be bé'lé 1ébé' di'idza'. Pues gaparo cuidado bihuero contra Diuzi.
—Pues cana' unayaqué'.

10 Na' como legazi racagazi huené na', bdzebi comandante hueyaqué' zi' quie Pablo.
Cana' béné' mandado tzio yaca soldado ta yebioyaqué' Pablo lado ja ben' nita' na' ta
yequié'yaqué' 1ébé' tatula lu'u cuarto quiejé'.

11 Na'ra bezu rdze' tula, ptilalao Jesus Pablo rébiné' 1ébé":

—Bidzebo!, Pablo, porque con cabé' babélo' baodixogue'lo' ben' ciudad Jerusalén con
cabé' unia!, léscan' ise'ela' lué' ciudad Roma ta tzetixogue'lo' ben' ciudad na' con cabé'
unia'. —Cana' una Jesus gudyiné' Pablo.

Bapsaque' ja ben' Israel cabé' huejé' gutijé’ Pablo

12BiZi beteyu na', bala ja ben' Israel gucayaqué' de acuerdo ta gutiyaqué' Pablo. Pues
hasta bguntejé' lao Diuzi unajé' hue Diuzi leyaqué' castigo chi bigutiyaqué' Pablo. Léscan'
nayaqué' de que bibi gaoyaqué', bibi yo'oyaqué' tu binegutijé' Pablo na'. 13 Mazla chopa
galo be'mbyu naca béjé' compromiso huejé' cana'. 4 Hora na' uyoyaqué' yena'yaqué'
yaca xan' pxuzi len yaca los demds ben' rnabé' quie ben' Israel gudyijé' lejé":

—Pues néto' babguntendo' lao Diuzi gutindo' Pablo. Baonabando' Diuzi huené'
néto' castigo chi bigutindo' Pablo. Babguntendo' laoné' bibi gaondo', bibi yo'ondo' tu
binegutindo' lébé'. 15 Na'ra huele tuhuen gacaléle néto'. Yébile comandante ta yeguidé'
ni uxe tatula, idehua'ané' Pablo na' laocle. Pues yébilené' de que re'enle uquépilené'
mazera como si fuera ta inezile dyé'édi quie asunto quiené'. Na'ra néto' ucachi'laondo’
tu neza gutindo'né' bé' yedené'. —Cana' unajé' gudyijé' lejé'.

16 Pero bizi na', be Zi'i zan Pablo cabé' unajé' quie Pablo. Quie lena' uyobi' yena'bi'
Pablo ga zuné' lu'u cuarto quie ja soldado yetixogue'bi' |ébé' con cabé' unayaqué' quiené'.
17 Caora na' guzi Pablo capitan gudyiné' lébé':

—Uquié'cara bi' niga yehua'abi' lao comandante, porque naca tu di'idza' belao
hue'lébi' 1ébé'.

18 Cana' uquié' capitén lébi' ga re' comandante gudyiné' 1€bé':

—Za' dehua'a bi' niga laolo' ni, porque cana' una preso, ben' lao Pablo. Lébé' uné' naca
tu di'idza' belao hue'lébi' lué'.

19Bizi bé' beyudyi una capitan cana', béxo comandante na'a Zi'i zan Pablo uquié'né'bi'
tzala'la rébiné'bi":

—BiZi care'enlo' inao' né'édi'?

20Na' nabi' rébibi' 1€bé":

—Rnia' lué' de que yaca ben' Israel, agucayaqué' de acuerdo ta idenabajé' laolo'
iquié'lo' tio quia' Pablo, tzehua'alo'né' lao xan' pxuzi len lao yaca los demds ben'
rnabé' uxe. Pues inayaqué' de que re'enyaqué' uquépiyaqué' 1ébé' mazera ta inezirajé'
dyé'édi asunto quiené'. 2! Pero bigalelo' quieyaqué', porque mazla chopa galo yaca
be'mbyu apcachi'laojé' rbé'nidyiyaqué' ta gutiyaqué' tio quia'. Pues tantozi re'enyaqué'
gutiyaqué' tio quia' Pablo, aonabayaqué' hue Diuzi leyaqué' castigo chi bigutiyaqué' tio
quia'. Lézi unayaqué' bibi gaojé', bibi yo'ojé' tu binegutiyaqué' tio quia'. Pues banita'jé'
listo guida tio quia'. Rbezazijé' lué' chi ise'elo' tio quia'. —Cana' una Zi'i zan Pablo
gudyibi' comandante.

22Na'ra gudyi comandante 1ébi' de que nitu nunu yébibi' con cabé' unabi' bagudyibi'
1ébé'. Na' ude beyudyi na', bebioné' 1&bi'.

Cabé' guca use'ela'yaqué' Pablo lao Félix, ben' naca gobernador

23 Caora na' beyézi comandante chopa ben' naca capitan gudyiné' lejé":

—Re'enda' ise'ela' Pablo ciudad Cesarea. Pues utupale yaca soldado tzehua'ayaqué'
1ébé' ciudad na'. Na'ra utupale chopa gayuhua soldado tzio ni'azi, len itzona galo chi
ben' cuia bia, len ichopa gayuhua yaca ben' hua' lanza. Re'enda' za'le na'a yéla du las
nueve. —Cana' una comandante gudyiné' yaca capitan.

24 Pero 1€zi gudyiné' lejé' ucuezayaqué' tu bia ta cuia Pablo tzioléyaqué' 1ébé' ciudad
Cesarea como re'enné' usedyinyaqué' 1ébé' dyé'édi lao ben' naca gobernador, ben' lao
Félix. 25 Caora na' bé comandante tu guichi ta hua'ajé' ta hue'jé' gobernador. Na!
18'é guichi rnén cani: 26 “Estimado gobernador Félix, rgapa' lué' diuzi. 27 UZi'Ze quia'
rguixogui'a lué' cabé' naca tu asunto entre ja ben' Israel nita' ni, len tu ben' béxojé'
lao Pablo. Azio chopa tzona dza bagu'unyaqué' gutijé' lébé'. Pero como unezda' naqué'
cuenda quie ciudad Roma, betupa' ja soldado quia' uya'lia' leyaqué' ga nita'jé' gutijé'
16bé'. Pues psela' 1ébé' bibétijé' 1ébé'. 28 Na'ra como gu'unda' inezida' bixquien' dan'
raoyaqué' |ébé' xquia, uqui'ané' lao xan' pxuzilen lao yaca los demés ben' rnabé' quiejé'.
29 Pues ga beyudyi unayaqué' de que por ley quieziyaqué' raojé' 1ébé' xquia. Pero
segln ley quiero, ley quie ben' romano, bibi razén de chi gutiyaqué' 1ébé', ni siquiera
tzu'ugalané' lu'u dyiguiba. 30 Pero biZi na' aoderala cati beda' di'idza' banacayaqué'

de acuerdo ta gutijé' 1ébé'. Quie lena' beguiloga' modo use'ela'né' laolo' na'. Lézi bia'
mandado tzioré yaca ben' rao 1ébé' xquia tacuenda yetilajé' di'idza' laolo'. Lézin na'
rguixogui'alué'.” Pues cana' unén 1€'é guichi use'ela' Claudio Lisias lao gobernador Félix.

31 Na' segun ca mandado bé comandante, uquié'yaqué' Pablo du réla hasta
bdyinyaqué' yedyi Antipatris. 32 Caora beteyu na', bebi' yaca soldado zio ni'azi
bedyinyaqué' ga zu cuarto uza'yaqué'. Pero yaca soldado dyia bia na', zioléziyaqué'
Pablo hasta idyinjé' ciudad Cesarea. 33 Cati bdyinyaqué' ciudad na', psedyinyaqué' Pablo
len guichi nu'ajé' lao ben' gobernador. 34 Na' uné ben' naca gobernador 1€'é guichi na'.
Beyudyi uné'n na', unabé' Pablo gaZi uza'né'. Caora bequébi Pablo de que naqué' ben'
quie ciudad nebaba Cilicia, 3> caora na' una gobernador rébiné' Pablo:

—Hua' justicia quio' cati guida ja ben' rao lué' xquia.

Na' béné' mandado ta gapa yaca soldado quiené' 1€bé' lu'u lidyi rey Herodes. Cana!
guca psedyinyaqué' Pablo lao gobernador Félix.

24

Cabé' guca bé' Pablo defender cuinné' lao Félix

1Na'ra cati aode ga'yo' dza na', bdyinré Ananias ciudad Cesarea na', len ibala yaca ben'
rnabé' quie ja ben' Israel, len itu ben' laoné' Tértulo, ben' sélé leyaqué' lao gobernador
na'. Bdyinyaqué' lao gobernador na' ta gaoyaqué' Pablo xquia. 2 Cati yexi' soldado Pablo
psedyinjé' 1ébé' lao gobernador, caora na' uzulao Tértulo raoné' Pablo xquia né' rébiné'
Félix na":

—Zucazindo' contento rnabé'lo' néto', Sefior Gobernador, porque por pensari dya'a
quio', banaca ja ben' quie quie yedyi de acuerdo con cabé' bao', porque taZe bagucalao'
néto'. 3 Pues yugulundo' rnando' lué' xcalelo', Sefior Gobernador, porque raxecazindo'
yugu con cabé' ruelélo' néto'. 4 Na'ra ta biutzéndo' lué', rnaba' tu cule laolo', chi huu'
tu huen, uzénago' con cabé' inando' lué' tzadica'. 5 Pues cani nacan quie ben' ni naqué'
ben' zédi gula. Rdané' duZe yedyi layu rbioné' yaca bené' chopa cue' de entre yaca ben'
Israel. Lézi naqué' xan' ja ben' nao xneza Jesus, ben' yedyi Nazaret. © Pues re'enné'
utituné' idao' rnabé'ra quiendo'. Re'enné' iquié'né' ben' binaca ben' Israel lu'e na'. Pero
lena' nacan Zudyi gula segiin ca naca ley quiendo'. Quie lena' béxondo'né' ta re'enndo’
huendo' justicia de acuerdo con cabé' rna 1é'é guichi ley quiendo'. 7 Pero biZi na' cati
bla' comandante Lisias, a la fuerza begubané' bequié'né' 1ébé'. & Na' uné' de que yaca
ben' rao 1ébé' xquia reya'ala’ guidajé' laolo' ni. Quie lena' babla'ndo' laole. Pues mejorla
cuincazo' uquépilo'né' ta yetila di'idza' bixquien' raondo'né' xquia. —Cana' una Tértulo
gudyiné' gobernador.

9 Na'ra yaca ben' Israel nita'ré na', lézi unayaqué' de que tabala na' ca una Tértulo.
10 Caora na' bé ben' naca gobernador sefia conlé né'é lao Pablo ta inezi Pablo ta sulaoné'
inéné' huené' defender cuinné'.

Na' una Pablo rébiné' ben' naca gobernador:

—Legazi redaohueda' hua' defender cuina' inia' laolo' ni, porque nezda' azio zé iza
naco' juez lao ja ben' Israel. 11 Na' binegaca chipchopa dza bedyina' ciudad Jerusalén ta
tzionla'adya' Diuzi. 12Nitu ganu rnélia', ni tazédi biudiloga' lu'uidao' rnabé'ra na', nilu'u
yaca sinagoga, ni lao ciudad na', nitugazi. Pues nita' ja testigo quia'. Huanéyaqué' chi
nacan tali, chi binacan tali, con cabé' rnia' lué'. 13 Yaca ben' ni, bibi prueba decazi quiejé'
dan' raoyaqué' né'édi' xquia. 14 Pero claro gula re'enda' inia' lué' de que rionla'adya'
Diuzi quie xuzixta'ondo', pero de modo tula, modo cubila. Ben' ni biraxeyaqué' modo
quia' nayaqué' binacan dya'a. Pero rnaohua' yugulu con cabé' rnén 1é'é guichi ley pca'n
Diuzi lao na'a xuzixta'ondo' Moisés len con cabé' rnén 1é'é guichi bé yaca los demas ben'
udixogue' con cabé' rna xti'idza' Diuzi dza na'te. 15 Rbeza' idyin dza useban Diuzi yugu
ben' huati, chi ben' bé tadya'a, chi ben' bé tamedian. Quie lena' yugu dza, yugu yéla,
rapa' cuidado tacuenda ta'a tu neza dya'a, gaca yéri laxta'ohua' lao Diuzi, len lao yaca

bené'. 16 Cala tuza' né'édi' rbeza' idyin dza useban Diuzi yaca ben' huati, dechan' len z¢
jaben' yedyi quia', ben' Israel, rbezaréyaqué' dza useban Diuzi yaca ben' huati.

17’Na'ra como baguca zé iza rda'a du yedyi quie ja ben' binaca ben' Israel, na' bedyina'
yedyi quia' ta hua'a yaca ben' yéchi' nita' yedyi na' caridad, 1ézi ta udzi'a gun quie idao'
rnabé'ra na'. 18 Na'ra ude beyudyi bzua' di'idza' segtin ley quiendo' tacuenda gaca' ben'
laxta'o yéri lao Diuzi, bibi zédi udiloga', biyetupa' nu yaca bené'. Zua' rudzi'a gun quie
idao' rnabé'ra na' cati dexaca tu chopa ja ben' Israel né'édi', ben' uza' yu nebaba Asia.
19 Na' yaca ben' dexaca né'édi' lu'u idao' rnabé'ra na', reya'ala' guidajé' niga tacuenda
na' chi gaoyaqué' né'édi' xquia. Pues a ver bi inayaqué' chi de bi de quiejé' conlé né'édi'.
20Na' chi bisaque' guidajé', reya'ala' ina ben' nita' niga chi bedzelejé' nu causa quia' cati
zua' lao xan' pxuzi len lao yaca los demds ben' rnabé' quie ben' Israel. 2! Pues chica
raqueyaqué' bia' tamedian hora zua' laoyaqué' na' unia' zidzo réba'yaqué': “Dan' rnia'
huadyin dza yeban ben' huati tatula, quie lena' rao yaca bené' né'édi' xquia ni.” —Cana'
una Pablo rébiné' gobernador na'.

22 Na'ra ba'ala'cazi dyé'édi banezi Félix naca ja ben' nao xneza Jests ben' huen,
bipsanné' Pablo libre. Na' pca'nné' asunto quiené' cana'zi, porque gu'unné' uquépiné'
comandante Lisias mazara. Quie lena' uné' gudyiné' lejé":

—Ruen zi cuezaro guida comandante Lisias tacuenda iyudyi asunto quiele ni.

23 Caora na' bé Félix mandado gudyiné' capitdn ta gapané' Pablo, pero bibéné' quiené'
bizinaquezi, porque naca Pablo ben' bala'ana. Lézi bé' Félix lato guida ja ben' amigo quie
Pablo tzeyubijé' 1€bé'.

24Na'ra zio Félix yedyi tula, pero guca chopa tzona dza bedyinné' ciudad Cesarea tatula
1éné' Zgulé'. Na' zgulé' laoné' Drusila, naqué' ben' Israel. Caora na' be' Félix mandado
ta tzexi' soldado Pablo ta hue'léné' 1€bé' di'idza' yené' hue' Pablo di'idza' quie xneza
Jesus. 25 Conforme na', bé'lé Pablo Félix len zgulé' di'idza'. Na' una Pablo rébiné' leyaqué'
de que bireya'ala' hueyaqué' ca tu ta rnazin quieyaqué', dechan' reya'ala' hueyaqué' ca
re'en Diuzi ta gaca huen quieyaqué' cati idyin dza hue Diuzi juicio lao duZze yedyi layu.
Pues caora be Félix di'idza' una Pablo, legazi bdzebiné', porque dyé'édi neziné' binaoné'
neza dya'a. Quie lena' uné' rébiné' Pablo:

—Tu cana'gazi, mejorla beyo. Pues cati gunan lato hueyéZza' lué' tatula.

26 Cana' gudyi Félix Pablo. Pero como rbezé' ta hue' Pablo 1ébé' dumi tacuenda na'
yebioné' [ébé' lu'u dyiguiba, quie lena' réZi Félix na' 1ébé' tzadi tzadi ta ru'eléné' 1€bé'
di'idza'. 27 Cana' guca quie Pablo lao chopa izara. Na'ra bdyin hora bero Félix na' de
gobernador. Caora na' uyézi itu ben' tula lao lazé', ben' lao Porcio Festo. Na'ra como
re'en Félix gaqué' yaca ben' Israel amigo, pca'nziné' Pablo lu'u dyiguiba.

25

Cabé' guca bé' Pablo defender cuinné' lao gobernador Festo

1 Na' babdyin Festo ciudad Cesarea tacuenda huené' de gobernador. BiZi na' aoca
tzona dza bdyinné' na', uza'né' zioné' ciudad Jerusalén. 2 Na'ra cati bdyinné' ciudad
Jerusalén, zio yaca xan' pxuzi len ibalara ben' rnabé' quie ben' Israel tzeyubiyaqué' 1ébé'
ta gaoyaqué' Pablo xquia. 3 Unabayaqué' chi huené' tu cule huené' mandado tzexi' yaca
soldado Pablo ta yedyinné' ciudad Jerusalén tatula. Pero bapsaque'yaqué' bi hueyaqué'
gutiyaqué' Pablo du tu neza. 4> Caora na' bequébi Festo gudyiné' lejé':

—Pues lazeya'atia' luegozi ciudad Cesarea. Como na' zu Pablo naqué' preso, quie
lena' rnia' le'e de que reya'ala' sa'lé nu ben' rnabé' quiele len né'édi'. Chi nezile béné'
tamedian, huazaque' gaolené' xquia laohua' ciudad na'.

6 Na' Festo uzuné' ciudad Jerusalén cadu xu'una chi dza. Caora na' beza'né' zeyoné'
bedyinné' ciudad Cesarea. Beteyu dza tula, yaque'né' xlatoné' ga rueyaqué' junta. Béné'
mandado ta tzio nu soldado tzexi'yaqué' Pablo. 7 Na'ra cati uyu'u Pablo ga re' Festo na',
hora na' laobiga'te yaca ben' za' ciudad Jerusalén gan' bazéné', uzulaojé' raoyaqué' 1ébé'
xquia huala gula lao Festo. Pero ni tu prueba quieyaqué' bide.

8 BiZi caora na' be' Pablo defender cuinné' uné' cani:
—Rnia' le'e nitu tamedian nehua'. Nica béza' contra ley quie ja ben' Israel, ni contra

idao' rnabé'ra zu Jerusalén, ni contra rey César quie ben' romano. —Cana' una Pablo
gudyiné' Festo.

9Na'ra como Festo gu'unné' gaqué' amigo len ja ben' Israel, uné' gudyiné' Pablo:

—A ver bi ca nao'. ;Zulo' dispuesto tzio' ciudad Jerusalén tacuenda na' hua' justicia
quio' na'la?

10 Pero bequébi Pablo gudyiné' 1ébé":

—Ni zucaza' laolo' gareya'ala' gaca justicia quia', porque ni re' juzgado ga re' juez quie
rey César. Bireya'ala' tza'a lao ben' Israel. Pues lué' nezo' dyé'édi nitu lasa bibia' contra
ley quie ben' Israel. 11 Pues rnia' lué' de que chi tali na' bia' tu tamala ta nu'an castigo
para gatia', zua' dispuesto huelo' mandado guti ja soldado né'édi'. Pero chi binacan li ca
naca dan' raojé' né'édi' xquia na', na'ra nitu nunu de derecho quie usedyinyaqué' né'édi'
lao na'ayacaben'Israel. Re'enda' tza'alao rey César ta huené' justicia quia'. —Cana' una
Pablo gudyiné' lebé'.

12Na'ra Festo na', bé' beyudyi bé'léné' di'idza' yaca ben' ru'e 1ébé' consejo quie asunto
quie Pablo, uné' gudyiné' 1bé":

—Pues como baonao' de que re'enlo' tzio' lao rey César ta gaca justicia quio', pues
na'la tziotzazo' gaca justicia quio'. —Cana' una Festo gudyiné' Pablo.

Cabé' guca psedyinjé' Pablo lao rey Agripa

13 Na'ra aoca chopa tzona dza na!, cati bdyin tu rey tula laoné' Agripa lené' bi' zanné'
Berenice. Bdyinyaqué' ciudad Cesarea ta bgapayaqué' Festo diuzi. 14 BiZi na' como
bega'njé' na' zé dza, lena' uzulao Festo ru'eléné' rey na' di'idza' quie asunto quie Pablo.
Quie lena' uné' rébiné' rey na'":

—Niga zu tu ben' zu niga, ben' pca'n Félix preso cati uyoné' de gobernador. 15 BiZi
cati uya'a ciudad Jerusalén na', bla' yaca xan' pxuzi len yaca los demds ben' rnabé'
quie ben' Israel udaoyaqué' 1€bé' xquia. Na' unabajé' né'édi' ta hua' mandado guti
soldado 1€bé'. 16 Pero bequéba' réba'yaqué' de que binacan de acuerdo con lao ley
quie ben' romano hue nu ben' rnabé' mandado guti soldado nu bené' chan' binegaca
justicia quiené' bide prueba chi tamala béné'. Pues ruen zi hue'né' declaracién ta huené'
defender cuinné'lao nu ben' rao 1ébé' xquia. 17 Quie lena' cati bla'yaqué' niga, biudzéda'.
Beteyu na'tezi laore'tia' xlatoga' bétia' mandado ta tzexi'yaqué' 1€bé'. 18 Na'ra guqueda’
de que huaoyaqué' 1ébé' xquia huala gula, pero biubinyaqué' birla inayaqué' contra 1€bé'.
19 Quie ley quiezijé' uyu'uyaqué' huedila len 1ébé'. Lézi unayaqué' quie tu ben' aguti
dza na'la laoné' Jesus. Pues quie ben' na' lao Jesus, rna Pablo agutiné' bebanné' zué'.
Quie 1ézin udaoyaqué' 1ébé' xquia. 20 Na' como birbinda' nacala hua' gaca reglo quiejé',
unaba' Pablo chi zuné' dispuesto tzioné' ciudad Jerusalén ta gaca reglo asunto quiené'
dan' raojé' 1ébé' xquia. 2! Pero como uné' re'enné' tzioné' lao rey César ta gaca reglo
quiené', bia' mandado ta gapazija soldado 1€bé', porque reya'ala' ise'ela'né' lao rey César
na'.

22 Caora na' una rey Agripa gudyiné' Festo:

—Lézi re'enda’ hue'lia' 1€bé' di'idza’.

Na' bequébi Festo rébiné' lébé":

—Uxetezi hue'lao'né' di'idza'.

23 Beteyu na' uzutza'o rey Agripa len Berenice uyu'uyaqué' lu'u tu cuarto ga re' Festo.
Léscan' uyu'uré ja xan' soldado len yaca ben' rnabé' lao ciudad na'. B&' bdyinjé' na', hora
na' bé Festo mandado yaxi'jé' Pablo. 24 Na'ra una Festo rébiné' yaca ben' nita' na":

—Pues ni rnia' lué' na', rey Agripa, len yugulu yaca ben' nita'léro niga cabé' naca
quie ben' bazé laoro niga. Pues z€ yaca ben' Israel legazi rnéyaqué' contra lébé'. Tanto
ca ciudad Jerusalén, como ciudad Cesarea niga, birsanjé' rnabayaqué' né'édi' ta hua'
mandado guti soldado 1ébé'. 25 Pues bide razén guti soldado 1ébé', porque bide prueba
chi bi tamala béné'. Pero como cuinné' uné' de que re'enné' tzioné' ciudad Roma ta gaca

reglo quiené' lao rey César, pues quie lena' psaque'da’ ise'ela'né' ciudad Roma. 26 Pero
bisaque'ise'ela' tu guichilao rey César, porque binenezda' chi nacan tabala béné' tamala.
Quie lena' rapa' gusto zélo' niga, oh rey Agripa, tacuenda uquépilo'né' mazera chi béné'
tamedian cuenda na' inezida' bi di'idza' udyia' 16'é€ guichi ise'ela' lao rey César. Por lena'
yaxi'jé' ben' ni laole tacuenda na' uquépilo'né' dyé'édi. 27 Porque binacan huen ise'ela’
nu preso lao rey César, chan' binezda' bixquien' dan' raojé' 1ébé' xquia.

26

Ca guca bé' Pablo defender cuinné' lao rey Agripa

1Na'ra una rey Agripa rébiné' Pablo:

—Inélo' huu' defender cuinlo' na'a.

Hora na' ulisa Pablo né'é béné' sena inéné' uné' rébiné' rey Agripa con cabé' guca
quiené':

2 —Pues rey Agripa, re'enda’ inia' de que rapa' gusto zua' laolo' hua' defender cuina',
porque binacan li con cabé' na yaca ben' Israel contra né'édi'. 3 Nezda' nubé'lo' dyé'édi
ca costumbre de quie ben' Israel. Léscan' nezda' nubé'lo' dyé'édi cabé' natza'la pensari

quie tu cue' huio entre ra'o ben' Israel. Lena' rnaba' tu cule uzénago' cabé' inia' lué' con
paciencia.

Una Pablo cabé' béné' cati binenaoné' xneza Jestis

4’Pues yugu ja ben' Israel nezijé' cabé' bia' desde cati nacatia' xcuidi' zua' yedyi quia',
lente ciudad Jerusalén. 5 Lézi nezijé' dyé'édi de que desde cati nacatia' bi' ru'abe, naca'
ben' partido fariseo. Reya'ala' gacajé' testigo quia' de que nacan tali ca nia'. Dyé'édi nezo'
cabé' rue ben' partido fariseo rnaorayaqué' du guicho du la'adyi'jé' ley pca'n Moisés
para ra'o. ¢ Na'ra nia' huadyin dza useban Diuzi yugulu ben' huati con cabé' una Diuzi
gudyiné' xuzixta'oro. Pues quie 1ézin na' rao ben' Israel né'édi' xquia. 7 Hasta yugulu lao
chipchopa cue' laguedyiro ben' Israel rbezayaqué' su di'idza' gaca con cabé' una Diuzi.
Quie lena' rionla'adyi'yaqué' 1ébé' rueyaqué' bala quiené' du dza, du yéla. Pues Sefior
Rey, como léscan' na yaca ben' Israel rbezayaqué' dza useban Diuzi yaca ben' huati,
(cémo, pues, araoyaqué' né'édi' xquia dan' rbezaria' dza useban Diuzi yaca ben' huati
laga ca leyaqué'? 8 Chi nayaqué' useban Diuzi ben' huati, ;bixquien' nayaqué' pensari
tondo quia' nia' pseban Diuzi Jesus?

Bdze' Pablo di'idza' cabé' béné' contra ben' nao xneza Jesus dza na'la

9 ’Pues dza na'te bécaza' pensari hua' contra yaca ben' nao xneza Jesus, ben' yedyi
Nazaret. 10 Cana' bécaza' contra lejé' ciudad Jerusalén. Na' bdzi'a yaca ben' z€ lu'u
dyiguiba con nu ja ben' nao xneza Jesus. Pues quie tu guichi ben ja xan' pxuzi né'édi',
lena' bi'an fuerza bia' cana'. Lézi gucalia' ja xan' pxuzi de acuerdo hora béyaqué'
mandado gati yaca ben' quie Jests. 11 Lézi cana' guca z€ lasa bia'yaqué' castigo tacuenda
na' usanjé' bira inaoyaqué' xneza Jests. Cana' bia' yugu ciudad con ga zu idao' sinagoga.
Hasta du ciudad re' zitu' uya'a yadiloga'yaqué' como legazi bdzé'éda' leyaqué'.

Bé' Pablo di'idza' tatula con cabé' uZacané' tu neza Damasco
(Hch. 9.1-19; 22.6-16)
12’Quie lena', uya'a ciudad Damasco dza na', como ulio ja xan' pxuzi né'édi' ta tza'a
ciudad na'. Na' benjé' tu guichi bia' tacuenda udzi'a ben' nao xneza Jesus lu'u dyiguiba.
13Pero, sefor rey, re'enda’ inia' tu ta guca quia' tu neza. Pues caora za'a tu neza Damasco
cadu la'odza, blé'éda’ tu xni' gui' za'n guiba. Na' ure' xni' ga ziondo' tu neza na'. Léxni'
gui' na' nacaran fuerte cabé' xni' obidza. 14 Quie lena' bdindo' yu yugutendo'. Hora
na' beda' uné tu ben' rébiné' né'édi": “Saulo, ;bixquien' ruelo' contra né'édi'? Pues
cuinzo' ruelo' contra ca quie tu bédyihuaga rulibiba' nu 1é'é yaga duchi' nu'a xa'mba'
ta rulaohué'ba’, cana' cuinziba' racaba' zi'.” 15Na'ra caora na' unia' gudya'né": “;Nuzi
lué', Sefior?” Na'ra una Sefior Jesus rébiné' né'édi': “Né'édi' Jestis. Naca' ben' ruelo'
contra. 16 Pero na' beyasa, porque bedetila' lué' tacuenda inaolo' xneza' yébo' bené'

con cabé' guca quio' blé'élo' né'édi' ni. Léscan' yébo'yaqué' con cabé' ulu'ena' lué' du
dza zeza'ra. 17 Re'enda' tzio' tzetixogue'lo' bené' con cabé' unia', chi ben' Israel, chi ben'
tula, con nutezi. Na'rané'édi' gacalia' lué' chan'bi tamala hueyaqué' quio'. 18Na' ise'ela’
lué' tacuenda na' uzione'elo' bené' con cabé' naca xneza', porque rdayaqué' lao lato lao
chula rnaojé' neza xi'ibi' quie Satanas. Abdyin hora ta tayaqué' lao lato lao xni' inaojé'
xneza Diuzi zu guiba. Cana' re'ennan tacuenda si'Ze Diuzi dula' xquia quiejé' gacajé' tuze
len yaca los demas ben' nao xneza', ben' aodibi Diuzi laxta'o.” Cana' una Jesis gudyiné'
né'édi' tu neza dza na'.

Una Pablo cabé' guca bzuné' di'idza' con cabé' gudyi Jests lébé’

19’Quie lena', sefior rey Agripa, bzua' di'idza' con cabé' una Jesus gudyiné' né'édi'
desde guiba ga zuné'. 20 Tanéro uya'a yetixogui'a ben' ciudad Damasco con cabé' rna
xti'idza' Diuzi. Ude beyudyi na', uya'ria' ciudad Jerusalén yetixogui'a ben' nita' na'.
Hasta yugu yedyi nebaba estado Judea uya'. Léscan' uya'a yetixogui'a nutezi ben' binaca
ben' Israel. Cana' bia' uya'a gatezi yedyi, porque re'en Diuzi utza'jé' pensari quiejé'
inaojé' xnezé'. Léscan' gudya'yaqué' reya'ala' tajé' neza dya'a tacuenda inezi ja bené'
tabala na' aptza'jé' pensari quiejé'. 2 Quie lézin béxo ja ben' Israel né'édi' cati uyu'a lu'u
idao' rnabé'ra zu ciudad Jerusalén. Pues hora na' gu'unyaqué' gutiyaqué' né'édi'. 22 Pero
como bagucalé Diuzi né'édi', hasta hora na' rda'a ni rguixogui'a bené' con cabé' rna
xti'idza' Diuzi, la'achi ben' uia'a, la'achi ben' yéchi', con nutezi bené'. Rguixogui'a bené'
con cabé' una Moisés len yaca los demds ben' profeta bi ta zaza'ra. Quele taracazila'adya'
rguixogui'a yaca bené', dechan' ca una Diuzi. 23 Nia' con cabé' unao xuzixta'oro de que
segln ca mandado bé Diuzi, yedzagalao ben' Cristo gatiné' huebanné' tatula gaqué' ben'
néro entre yaca ben' useban Diuzi. Caora na' quixogue'né' ja bené', chi ben' Israel, chi
ben' tula, de que tabala na' naqué' ben' ute usela con nutezi ben' nao xnezé'.

Bé' Pablo di'idza' cuenda gale rey Agripa inaohué' xneza Jestis

24 Cana' una Pablo ru'ené' di'idza' ta gacalené' cuinné'. Caora na' uné Festo na' zidzo
rébiné' Pablo:

—iPablo, aracatondolo'! Tantozi rsédio' guichi, baodyiagui' pensari quio'.

25Na'ra bequébi Pablo rébiné' lebé':

—AQuele racatondoga', sefior Festo, dechan' puro di'idza' li nia'. 26 Dyé'édi nezi rey
Agripa con cabé' nia'. Quie lena' birdzeba' inia' laoné' como nacan seguro babené' cabé'
bé Jesus, porque cala nagachi'zi uda Jesus psédiné' bené'.

27Na'ra una Pablo rébiné' rey Agripa:

—A ver bi canao'. ;Ralelo' con cabé' una yaca ben' udixogue' xti'idza' Diuzi dza na'la?
Seguro na' ralelo' quiejé'.

28 Na'ra una rey Agripa rébiné' Pablo:

—Iledao'zi bihuelo' gan gaca' ben' nao xneza Jesus.

29 Na'ra una Pablo rébiné' rey na':

—Chi ledao'zi o chi taZera hua' gan, re'en Diuzi utza'lo' pensari quio' inaolo' xneza
Jesus como cané'édi', lué' len yugulu ben' nita' niga rzénaga ca nia', pero sin narioyaqué'
caden con ca naca quia'.

30Na'ra bé' beyudyi una Pablo, bezuli rey Agripa 1éné' Berenice 1éné' gobernador Festo
1éné' yaca los demas ben' re' na'. 3! Yugulujé' ziojé' tzala'la ta hue'jé' di'idza' nacala ca
huejé' quie Pablo. Na'ra unajé' de entre lejé":

—Pues ben' niga, bisaque' huero mandado gatiné', ni siquiera udze'roné' lu'u
dyiguiba, porque bibi tamala béné'. —Cana' unajé' entre lejé'.

32Na'ra una rey Agripa rébiné' Festo:

—Huazaque' usanroné' chan' cuinné' biunabé' tzioné' gaca justicia quiené' lao rey
César. Quie lena' bisaque' usanroné'. —Cana' una rey Agripa rébiné' Festo na'.

Cabé' guca use'ela'jé' Pablo ciudad Roma naqué’ preso

1Na'ra psaque'yaqué' ise'ela'yaqué' Pablo ciudad Roma. Lézi né'édi', Lucas, uza'lia'né'
ciudad na'. Na'ra psedyinjé' Pablo len yaca los demds ben' preso lao na'a tu capitdn, ben'
lao Julio. Naqué' xan' tu cue' soldado, ben' rue mandado quie rey César. 2 Uyu'undo' tu
barco quie ciudad Adrimitio. Cati banacate barco na' puesto yeza'n tziona yaca yedyi
ga nebaba Asia, caora na' uyu'uré itu ben' lao Aristarco len néto' lu'u barco na'. Naqué'
ben' ciudad Tesaldnica ga nebaba Macedonia. 3 Na'ra beteyu dza tula bdyinndo' ciudad
Sidén. BiZi Julio na' béné' huen quie Pablo, bé'né' [ébé' lato tzioné' tzeyubiné' ga zu yaca
amigo quiené'. 4Na' guca chopa tzona dza uza'ndo' ciudad Sidén yu'undo' lu'u barco na'
ziondo' tzala' isla Chipre. Caora na' rda tu be bedun' fuerte bza'agan barco de modo que
bisaque' sa'n lao nisa na'. Quie lena' udendo' zaqué' yega'la cuéta isla na' ga biruen be
bedun'. 5 Cana' bedendo' ga nebaba Cilicia len ga nebaba Panfilia bdyinndo' ciudad Mira
ga nebaba Licia.

¢Pues ciudad Mira na' yexaca capitdn na' tu barco uza'n ciudad Alejandria. Lébarco na'
banacaten puesto ta tziona ga nebaba Italia. Caora na' bé capitdn na' mandado tzu'undo'
lu'ubarco tacuenda na' tziozindo' mazera. 7 Na'ra du chopa tzona dza biuZaque' sa' barco
taria dan' bza'aga be bedun' barco. Quie lena' canezi bedyinndo' ciudad Gnido. Léscan'
como nerda be bedun' gan' ziondo' ruza'agan barco, canezi uza' barco bdyinndo' itzala'
isla Creta ga re' ciudad Salmén. Pero tu udezindo' na', uyéchondo' gare'islana', ga birda
be uza'agan barco. & Pero léscan' canezi uzaque' bdyinndo' ga laona Buenos Puertos. Na'
nacan ga'ala' para ciudad Lasea.

9Pues como taZe udzéndo', baruen Zudyi dan' rdando' lao nisa, porque babezi' tiempo
quie be bedun' fuerte gula. 10 Quie lena' una Pablo rébiné' yaca ben' nita' na':

—Senores, Zudyi gula nacan chi tzioléziro barco lao nisa ni, porque huaca cuiagui'
barco lente yua' quien lao nisa ni. Lézi ruen Zudyi udyiagui'ro cuinro. —Cana' una Pablo
gudyiné' lejé'.

11 Pero capitdn na', bibéné' casa quie Pablo den' gulené' di'idza' uné xan' barco len
di'idza' uné yaca ben' rusa' len. 12 Pero como Buenos Puertos binacan dya'a para
cuezando' te tiempo quie be bedun', yugulujé' gu'unjé' yeza'ndo' gan' na', porque
gu'unjé' idyinndo' ciudad Fenice. Naca Fenice ciudad ga nebaba isla Chipre birdacazi
be bedun' fuerte.

Cabé' guca ziojé' lao nisa, ben nisayo be bedun'

13 Na'ra uzulao rda be, pero cala be bedun', be ba'azi na' za' be zaca' surla. Pues
quie lena' guqueyaqué' huazaque' tzioyaqué' mazera. Caora na' uza'ndo' ziondo', pero
bedendo' ga'ala' ru'a isla Creta. 14 Pero zabeza'ndo' caora uzulao rda tu be bedun' fuerte
gula ta za' zaca' noreste ga re' isla Creta. Bza'agan barco de modo que biuZaque' sa'
barco lao nisa. 15 Quie lena' re'en ca re'ennan, bebi'léndo' barco gan' ziondo' na', porque
be bedun' na' psebi'ina len. 1¢Na'ra bedendo' xcu'udzu tu isla dao' laona Clauda ga birda
be bedun'. Pero zédi gula gucan bapcuéndo' tu barco dao' ta za' lao nisa rala' barco Ze
len. 17 Léscan' bapquiondo' riata duZe barco Ze na' tacuenda gacalen len biyeton lu'u
nisa. Pero como rdzebiyaqué' idyin barco ga naca puro yoZo, ga laona yoZo sirte, na'
rdzebiyaqué' hueto barco lu'u yoZo na', quie lena' pquinuyaqué' la'ari' Ze ta rusa' barco.
Béjé' cana' tacuenda na' biidyin barco ga re' yoZo na', den' bdyiga be len zion ga tula.
18Na'rabeteyu dza tula nerda be bedun' fuerte gula. Quie lena' uzulaoyaqué' ru'unyaqué'
yua' nu'a barco lu'u nisa. 19 Pues biZi na', dza uyune nerdacazi be bedun' na', birbezan.
Quie lena' uru'undo' bicala ta nu'a barco lu'u nisa tacuenda gaca barco dza' biyeton lu'u
nisa. 20 Zidza guca biblé'éndo' ni tu bélo dyian guibd. Pues ni obidza biblé'éndo' tantozi
ure' beo ben yusiu'. Quie lena' guquendo' de que huaticazindo' lu'u nisa.

21 Como azio zidza binegaondo', caora na' uzuli Pablo uné' gudyiné' néto":

—Sefiores, como bigulele cabé' unia' dza na', bigu'unle yega'nro isla Creta, quie lena'
raca tamala quiero niga aoniti yua' nu'a barco. 22 Pero na'a bidébile, porque ba'ala'cazi
huabiagui' barco, ra'o na' bigatiro. 23 Pues naca' ben' quie Diuzi. Yugu dza rionla'adya'
1ébé'. Na'ra nidze' use'ela' Diuzi tu dngel quiené' detilalaoné' né'édi'. 24 Na' uné' gudyiné'
né'édi": “Bidzebo!, Pablo, porque tanun quie Diuzi na' tzesélo' lao rey César. Quie lena'
bigati ni tu ben' za'lé lué' lu'u barco.” Pues cana' una dngel rébiné' né'édi'. 25> Na' nia'
le'e bidzebile, porque nacan seguro uzu Diuzi di'idza' quiené' con cabé' unané' né'édi'.
26 Pero decazide idyinro tu isla ga ilaro. —Pues cana' una Pablo rébiné' lejé'.

27 Pero cana'zi guca quie barco. Bdyiga be len hasta guca chida' dza bdyinndo' ga re'
tu nisadao' laona Adria. Pues du gatzo yéla gucabé' ben' rapa barco de que baredyinndo'
ru'a yu bidyi. 28 Na'ra caora brixiyaqué' yela' zitu' quie nisa, gucan treinta y seis metro.
Pues itu chi' brixiyaqué' tatula, gucan veintisiete metro. 2° Na'ra como bdzebiyaqué'
idyinjé' ga re' yaca yo yela cuiagui' barco, quie lena' ziojé' Zbam barco pchizayaqué'
tapa guiba zi'i pquiojé' riata zion lu'u nisa tacuenda cue' barco tuzi lugar. Na'ra du
rdébitzeguejé' ulezajé' tzeni'. 30 Pero yaca ben' rapa barco gu'unyaqué' tzioyaqué'
hueZuno. Quie lena' uzulaoyaqué' rchizayaqué' barco dao' lao nisa, dechan' uzi'jé' yé'
unajé':

—Néto' ichizando' yaca guiba zi'i tacuenda cue' barco dyé'édi birudyiga be len.

31BiZi udixogue' Pablo capitdn na' lente yaca los demas soldados con cabé' rue ben'
rapa barco uné' rébiné' lejé':

—Chi abZuno yaca ben' niga lu'u barco, bira saque' ilale. Huatile lu'u nisa ni.

32 Quie lena' uchugu yaca soldado riata ta nerio barco dao' bguinun lu'u nisa.

33 Na'ra du bala unéyue Pablo lejé' gaojé' ledao' uné' rébiné' leyaqué':

—Azio tu chida' binegaoro, canezi gusiro. 34 Pues na' rnaban gaoro ledao' tacuenda
yezi'ro fuerza tatula. Bidzebile, porque ganu le'e gati, ni tule bigacale zi'.

35 Ude beyudyi una Pablo cana', béxoné' tu yéta xtila bé'léné' Diuzi di'idza' gudyiné'
Diuzi diuxcalelo'. Na'ra bzuzuné'n uzulaohué' raoné'n. 3¢ Caora na' uzulao yugojé'
raoréyaqué' uzela'adyi'jé' aodaoyaqué' abelojé' dyé'édi. 37 Entre tu néto' yu'u lu'u barco,
nacando' doscientos setenta y seis ben' udao yéta xtila. 38 Ude beyudyi udaojé' abelojé',
na' uru'unjé' mazera trigo lu'u nisa ta yedza' barco.

Barco ga yu'uléjé' Pablo udyiagui'n lu'u nisa

39 Caora uyeni' na', blé'é ben' rapa barco de que ru'a yu bidyi bedyinndo', den' gabi
bezaquejé' ga parte. Pero caora blé'éyaqué' re' tu ca lagun ga naca puro yoZo, gu'unjé'
udyigajé' barco na'. 40 Caora na' uchugoyaqué' riata nario guiba zi'i tacuenda na' sa'
barco tatula. Na'ra bega'n guiba zi'i lu'u nisa. Léscan' uxédyijé' du nario yaca yaga ta'a
ta rusa'yaqué' barco. Léscan' pquioyaqué' tu la'ari' Ze sibi guicho barco na' tacuenda
udyiga be len idyinndo' ru'a yu bidyi ga naca puro yoZo. 4! Pero biZi na' ude barco ga
regu'udi' chopa benono na'. Légan' na' béto barco lu'u yoZo re' lu'u nisa. Na' bega'n
barco lagazi béton lu'u yoZo na'. Bira uZaque' yerona. Como legazi bdyiga benono len,
uzulao byoZo Zbam barco. 42 Caora na' gu'un yaca soldado gutijé' ben' preso tacuenda
na' bisaque' uZunoyaqué' xubayaqué' lao nisa. 43 Pero bibé' capitdn na' lato gutijé' ben'
preso, porque bire'enné' gutijé' Pablo. Pues quie lena' béné' mandado con yaca ben' raca
rzuba yao ta yerojé' lu'u barco idyinjé' ru'a yu bidyi. 44 Léscan' gu'unné' yero nu ben'
biraca Zuba yao, pero re'enné' xubajé' nu lao pedazo yaga quie barco tacuenda idyinréjé'
ru'a yu bidyi. Cana' uZacando' béndo' gan berondo' lu'u barco ulando' bedyinndo' ru'a
yu bidyi.

28

Cabé' guca bdyin Pablo ga re' tu isla lao Malta
1 Na'ra bé' ulando' bedyindo' ru'a isla, bedzelendo' yaca ben' nita' isla. BiZi na'
unayaqué' néto' de que islana' laona Malta. 2Caora na' beyéchi'la'adyi'jé' néto', uléchijé'

tu gui' Ze béjé' invitar cue'ndo' ru'a gui' tacuenda yedze'endo', porque binecueza nisa yo
na' beyagando'. 3Na'ra yexi' Pablo ledao' huaga bidyi ta udyiané'n lao gui'. Caora zéné'
rudyiané' huaga na', bero tu béla snia lu'u huaga. BZunoba' dan' rdzebiba' gatiba' lu'u
gui'. Caora na' udi'idyiba' na'a Pablo udi'inraba'n bigu'umba' usamba' né'é. 4 Caora blé'é
jaben' nita' na' cabé' guca quie Pablo, na'ra unayaqué' rébiyaqué' laguedyiyaqué':

—Seguro na', ben' ni bétié' bené', porque ba'ala'cazi bigutiné' lu'u nisa ulané',
re'encazi Diuzi gatiné'.

5 Pero psisi Pablo léba' bguinoba' lu'u gui'. Gabi guca quiené'. ¢ Pues yaca ben' nita'
na' bega'nyaqué' rbezajé' tzu'u né'é gui igu'unné' layu gatiné'. Pero cati ude tiempo
blé'éyaqué' gabi guca quiené', na'ra ptza'jé' pensari quiejé' najé' naca Pablo tu diuzi.

7 Na'ra ga bdyinndo' nacan ga'ala' ga de layu quie tu ben' lao Publio. Naqué' ben'
rnabé' quie ben' nita' isla Malta. Béné' invitar néto' suléndo' 1ébé' lidyiné'. Lao tzona dza
uzundo' lidyiné' con ta bdzioguendo' bé'né'n. 8 Na' guca dza na' de xuzi Publio lao belaga
dan'raca zhue'né'. Uyu'uné' tala, guqué' pquieco'. BiZi uyo Pablo yeyubing' 1ébé' bda'né'
né'é 1é'éné' beyacané'. 9 BiZi yaca ben' nita' isla na', ben' raca zhue', caora unezijé'
cabé' guca quie xuzi Publio, na'ra bla'jé' gan' nita'ndo' beyue Pablo leyaqué'. 10 Quie
lena' legazi bedaohuejé' uzuléndo' lejé'. Lézi caora bdyin hora ta yeza'ndo', bidayaqué'
dehua'ayaqué' con ta rdzioguendo'.

Ca guca bdyin Pablo ciudad Roma

11 B&' baode tzona biu', bedzelendo' tu barco ta uza' ciudad Alejandria. Bazio tzona
biu' bega'nnan isla Malta tu ude biu' zaga. Guicho barco na' da' chopa idolo. Tuna
laona Castor, na' ituna laona Pélux. Caora na' uyu'undo' lu'u barco na' beza'ndo' isla
Malta 12bdyinndo' ciudad Siracusa ga bega'nndo' tzona dza. 13 Na' uyu'undo' lu'u barco
tatula uza'ndo' na' bedendo' ru'a yu bidyi hasta bdyinndo' ciudad Regio. Beteyu dza tula,
uzulao rda tu be bedun' ta za' zaca' sur. Quie lena' uza'ndo' ziondo', pero chopa dzazi
guca bdyinndo' ciudad Puteoli. Na'ra ciudad Puteoli berondo' lu'u barco. 14 Léyedyi na'
bedilando' chopa tzona ben' nao xnezaJesus. Béjé' invitar néto' ta yega'nléndo' leyaqué'
tu xman. Ude beyudyi na', uza'ndo' ni'ando' ziondo' ciudad Roma. 15 Na'ra ciudad
Roma nita' ja bichiro ben' nao xneza Jests. Caora beyaqué' baziondo' quiejé', bidayaqué'
delezayaqué' néto' tu neza. Balajé' bidajé' hasta ga laona Foro de Apio, ibalajé' bidajé'
hasta ga laona Tres Tabernas. Cati blé'é Pablo bazéjé' rbezajé' idyinné', lega bedaohuené'
gudyiné' Diuzi diuxcalelo'. 16 Na'ra caora bdyinndo' ciudad Roma, psedyin capitdn yaca
ben' preso lao xan' ben' rapa preso, pero bé'né' Pablo lato ga suné' aparte conlé tu
soldado, ben' gapa 1ébé'.

Pablo na' bdze'né' di'idza' lao ben' Israel, ben' nita' ciudad Roma

17Baguca tzona dza, guZi Pablo yaca ben' rnabé' quie ben' Israel nita' ciudad Roma.
Na'ra cati babedupajé' uné' gudyiné' lejé'":

—Bicha', re'enda’ inia' le'e bibi tamala bia' contra laguedyiro ben' Israel. Léscan' cala
psanla'adya' costumbre quie xuzixta'oro. Ba'ala'cazi bibi tamala bia', béyaqué' né'édi'
preso ciudad Jerusalén psedyinyaqué' né'édi' lao ben' rnabé' quie ben' romano. 18 Na'ra
ude beyudyi pquépi yaca ben' rnabé' né'édi', gu'unyaqué' yeroga' libre, porque gabi
dula' xquia quia' de hueyaqué' mandado gatia'. 1° Pero como yaca ben' Israel bigu'unjé'
yeroga' libre, unaba' gaca justicia quia' lao rey César. Pues cala re'enda' gaohua' yaca
ben' yedyi quia' xquia, pero tuz ca re'enda, re'enda' gaca justicia. 20 Caora na' baguza'
le'e, porque re'enda' deyubile né'édi' ta hue'lia' le'e di'idza'. Pues nun quie rbeza' idyin
dza useban Diuzi yugu ben' huati, laga ca rbezale le'e len yaca los demas ben' Israel, lena'
pquioyaqué' né'édi' con caden. —Cana' una Pablo gudyiné' lejé'.

21 Na'ra unayaqué' rébiyaqué' Pablo:

—Binela' guichi quie ben' nita' ciudad Jerusalén. Binenayaqué' néto' quie asunto
quio'. Léscan' nu bichiro ben' Israel, ben' uza' na' bla' niga, cala nayaqué' naco' ben'

mala. 22 Na'ra re'enndo' cuinzo' yébo' néto' con cabé' naca pensari quio', porque duze
parte rnayaqué' contra pensari netza' quio'. —Cana' unayaqué' gudyijé' Pablo.

23 Cana' guca bzujé' tu dza na' bdyin ja ben' z€ zan yu'u gan' zu Pablo na'. Caora bdyin
ja bené' na', uzulaoné' rguixogue'né' leyaqué' con cabé' naca Diuzi ben' rnabé'ra lao
yugulute. Cana' zila hasta zadzé' udixogue'né' lejé' con cabé' rna di'idza' bzu Moisés
len yaca los demds ben' profeta 16'é guichi tacuenda inaojé' xneza Jests. 24 BiZi na' ca
di'idza' gudyi Pablo leyaqué', balajé' bzénagajé' gulejé', pero ibalajé' bigulecazijé' con
cabé' uné' gudyiné' 1€jé'. 25 Na'ra como binaga'nyaqué' de acuerdo entre lejé', uzulaojé'
redzatzayaqué'. Na'ra una Pablo gudyiné' leyaqué":

—BiZi bigala'adyi'le di'idza' li uné Bichi Be quie Diuzi dza na'te caora use'elé'
xuzixta'oro Isafas rébiné' lébé' cani:

26 Uyo yeguédyi ben' Israel con cabé' una Diuzi porque uné' de que:

Ba'ala'cazi ise'ela' nu ben' quixogue' leyaqué' con cabé' rna xti'idza', bihue quieyaqué'n.

Ba'ala'cazi ilé'éyaqué' dyé'édi cabé' naca xneza', bitzu'uyaqué' pensari inaoyaqué'n.

27Ben' zidi gula nacajé'.

Bire'enjé' yeyaqué' con cabé' rna xti'idza'.

Bire'enjé' inezijé' cabé' naca xneza'.

Bire'enjé' utza'jé' pensari quiejé' tzu'ujé' pensari quia' ta bira inao dula' xquia quieyaqué'
leyaqué'.

Cana' una Bichi Be quie Diuzi dza na'te.

28 Na'ra nerné Pablo rébiné' 1&jé":

—Ulezécara nagale dyé'édi, porque ni rnia' le'e de que abdyin dza ise'ela' Diuzi ben'
quixogue' con cabé' rna xti'idzé' de entre ben' binaca ben' Israel tacuenda ute uselané'
leyaqué' idyinyaqué' guiba ga zu Diuzi. Lejé' si, re'encazijé' yeyaqué' con cabé' rna
xti'idza' Diuzi. —Cana' una Pablo gudyiné' lejé'.

29 Na'ra dan' unané' cana', legazi uzulaoyaqué' ruejé' huené de entre leyaqué'
bedzatzajé' zeyojé'.

30 Bizi Pablo na' uzuné' ichopa iza ciudad Roma rguizoné' quie yu'u ga zuné' lao
xa'nnan. Redaohuené' nutezi ben' rio rayubi lébé'. 31 Bé'yaqué' lato rguixogue'né' bené'
naca Diuzi ben' rnabé' lao yugolute. Léscan' bé'yaqué' lato rguixogue'né' bené' con cabé'
rna xti'idza' Sefior quiero Jesucristo. Nunu bé 1€bé' z&di.

Pues cana' uZaca Pablo dza na'te. Amén.

DI'IDZA' BZU SAN PABLO APOSTOL LE'E GUICH],
USE'ELA'NE'N LAO CIUDAD ROMA

Baose'ela' Pablo guichi ni lao ben' nao xneza Jesus, ben' nita' ciudad Roma

1Né'édi', Pablo, naca' ben' zulao xa'nro Jesucristo. Ulio Diuzi bdé'mé' né'édi' apdstol
quiené' ta tzetixogui'a yaca bené' di'idza' la'iya quiené'.

2 Azio zé iza bé Diuzi ca unané' huené' con cabé' rna di'idza' la'iya quiené'. Quie lena'
béné' mandado bzu yaca ben' naca profeta quiené' xti'idzé' 18'é guichi. 3 Lédi'idza' na'
rguixogue'n quie xa'nro Jesucristo, Zi'i Diuzi. Na'ra con cabé' gologué' guqué' be'mbyu,
cana' naqué' Zi'i suba rey David. 4 Pero con cabé' gutié' bebanné' tatula, lena' bziofie'e
Bichi Be quie Diuzi ra'o de que naca Jesucristo Zi'i Diuzi, ben' de yela' rnabé' quie.
5Nun quie Jesucristo bé Diuzi tu cule Ze quiendo', use'elé' néto' tzetixogue'ndo' xti'idzé'
cuenda gata' ben' nao xneza Jesus duZe yedyi layu huejé' Jesucristo ben' Ze. ¢ Léscan'
le'e, ulio Diuzi le'e gacale ben' nao xneza Jestus.

7 Lena' use'ela' guichi ni lao le'e ben' nita' ciudad Roma nun quie nedyé'é Diuzi le'e,
ulioné' le'e gacale ben' la'iya quiené'. Rulidza' Xuziro Diuzi len xa'nro Jesucristo ta
huela'iyajé' le'e, cuéchijé' chizi lu'u guichi laxta'ole.

Gu'un Pablo tziogué' ciudad Roma

8 Tanéro re'enda’ inia' le'e de que lao Jesucristo rulidza' Diuzi yépa'né' diuxcalelo' por
laole'e, como dan' yugulu ben' nita' lao yedyi layu arnéyaqué' ca tadya'a ruele, rue quiele
quie Diuzi. 9 Du guicho du la'adya' rua' ca mandado rue Diuzi né'édi', rguixogui'a yaca
bené' cabé' naca quie Zi'iné'. Naca Diuzi testigo de que yugu dzareza'la'adya' le'e rulidza'
Diuzi ta gacaléné' le'e. 10 Yugu dzacazi rulidza' Diuzi chi rapé' gusto ta guida' ideyuba'
le'e. 11 Cana' re'enda' idena'a le'e ta idesédira' le'e ta tziofne'ele mazara ca naca pensari
quie Diuzi cuenda huera quiele xti'idza' Diuzi. 12 Cana' re'enda' cuenda uxela'adya' le'e,
hue quiele xti'idza' Diuzi, 1éscan' cuenda uxela'adyi'le né'édi', hue quia' xti'idza' Diuzi
ca naca quiero rzudyi'iléro Diuzi.

13 Bicha!, re'enda' inezile lega raca' pensari guida' ideyuba' le'e pero birzaque'da'.
Re'enda' guida' ta gacalia' le'e inaorale mazara xneza Diuzi cabé' bia' gucalia' yaca ben'
tula, ben' nita' yedyi tula. 14 Lega de compromiso quia' quixogui'a yugulu bené' xti'idza'
Diuzi, la'acazi ben' nita' lao ciudad Ze, la'acazi ben' nita' lao yedyi dao', la'acazi ben'
riofne'e, la'acazi ben' biriofie'e. 15 Por tu parte quia', zucaza' dispuesto guida' laole ciudad
Roma idetixogui'a le'e di'idza' la'iya quie Diuzi.

Napan fuerza valor xti'idza' Diuzi
16 Biredue'da' quixogui'a ja bené' di'idza' la'iya quie Diuzi, como dan' napan fuerza
valor quiené' ta ute uselané' nutezi ben' hue quie xti'idzé' gata' yela' neban quiené'
tuzioli. Tabelaora na' te ila yaca ben' Israel, pero léscan' nacan belao te ila yaca ben'
tula, ben' binaca ben' Israel. 17 Rguixogue' di'idza' la'iya quie Diuzi ra'o cabé' re'enné'
sudyi'iléro 1€bé' ta ilé'éné' ra'o ben' laxta'o yéri. Tuzi ta huero sudyi'iléro 1ébé', cana'
ilé'éné' ra'o ben' laxta'o yéri. Lena' rguixogue'n 1€'é guichi la'iya quie Diuzi cani: “Nu
ben' ilé'é Diuzi ben' laxta'o yéri, hue' Diuzi 1ébé' yela' neban tuzioli nun quie dan'
rzudyi'iléné' lébe'.”
Napa yugulu bené' dula' xquia
18 Na' zu Diuzi guiba huené' castigo quie yugulu ben' mala, ben' rue ta biraxené'. Yela'
ben' mala quiejé' biruejé' lato tzu'ujé' pensari quie Diuzi ta inezijé' ta naca tali quie Diuzi.
19 Dyé'édi nezijé' zu Diuzi guibd, como dan' cuin Diuzi blu'ené' leyaqué' zuné' guibd
rlé'éyaqué' ta bzaloné' uléchiné' lao yedyi layu. 20 Rulu'ecazin zu Diuzi guiba la'acazi
bisaque' ilé'érogué', porque huazaque'ilé'éro ta uléchiné' lao yedyilayu. Desde dza bzalo

Diuzi yedyi layu, bablu'en zucazi Diuzi guibd, de yela' rnabé' quiené' tuzioli. Quie lena'
bisaque' ina yaca bené' binezijé' chi zu Diuzi guibd. 2! Ba'ala'cazi nezijé' zu Diuzi guib3,
birapala'njé' [ébé', nica rébijé' 1ébé' diuxcalelo', pero yu'uyaqué' pensari mala, pensari
bibizaca'n. Naca laxta'ojé' laxta'o yaladyi', rdayaqué' lao lato lao chula. 22 Ba'ala'cazi
najé' nacajé' ben' riofie'e, dechan' biriofie'ejé'. 23 Lao laza rionla'adyi'jé' Diuzi, ben' zu
tuzioli, rionla'adyi'jé' yaga ta pcha'a yaca bené', béjé' forma quie bené' ta bizu tuzioli.
Hasta rionla'adyi'jé' yaga pcha'a yaca bené', béjé' forma quie nu bguini, nu béla, nu bia
zu tapa ni'e.

24 Quie lena' apsanla'adyi' Diuzi lejé' ta ruejé' tamala ca raxejé'. Quie lena' rueléjé'
laguedyijé' ta naca stu' sla'na. 25 Cana' raca quiejé', como dan' birue quieyaqué' xti'idza'
Diuzi. Quie lena' apsanla'adyi' Diuzi 1€jé' ta hue quieyaqué' ta binaca tali. Cala Diuzi
rionla'adyi'jé'. Lao laza Diuzi, rionla'adyi'jé' ta bzalo Diuzi uléchiné' lao yedyi layu.
Birionla'adyi'jé' tuzi Diuzi, ben' reya'ala' tzionla'adyi'jé' tuzioli. Amén.

26 Quie lena' apsanla'adyi' Diuzi leyaqué' ta rueyaqué' ta naca stu' sla'na quiejé'.
Hasta nigula quiejé' bira re'enjé' gasiléjé' be'mbyu quiejé'. Bare'enjé' gasiléjé' laguedyi
nigulajé' ta hueléjé' laguedyi nigulajé' ta naca stu' sla'na. 27 Léscan' ca raca quie yaca
nigula quiejé', cana' racaré quie yaca be'mbyu. Bira re'enjé' gasiléjé' nigula quiejé'.
Barza'la'adyi'jé' gasiléjé' laguedyi byujé' ta hueléjé' laguedyi byujé' ta naca stu' sla'na.
Tanun quie ruejé' cana', racajé' castigo rbiagui'neza cuerpo quiejé'.

28 Como bire'enyaqué' huebé'yaqué' Diuzi, lena' apsanla'adyi' Diuzi leyaqué' ta
yu'uyaqué' pensari bayatza rueyaqué' ta naca stu' sla'na. 2% Lega raxejé' huejé' tabayatza.
Rutila rudzagajé' con nutezi nigula, rguilojé' ga huejé' tamala, rzala'adyi'jé' dumi,
re'enjé' gaca tamala quie laguedyijé', racazé'jé!, rutijé' bené', rguilojé' dila, rzi'jé' yé',
rlé'éjé' laguedyijé' ben' mala, ru'eyaqué' di'idza' bizu. 30 Rnéjé' contra nutezi bené',
barnaya'jé' Diuzi, birapajé' respeto yaca bené', ruejé' cuinjé' ben' Ze, rguilojé' ruejé'
tamala, biralejé' quie xuzi Zna'jé'. 31 Biriofie'ejé' biruzujé' di'idza', binedyé'éjé' familia
quiejé', birzi'Zejé' quie bené', bireyéchi'la'adyi'jé' bené'. 32 Ba'ala'cazi nezijé' cabé'
nachuguli Diuzi quiejé' huejé' castigo quiejé' tziojé' lao gui' gabila, nenaojé' neruejé'
pensari mala quiejé', redaohuejé' re'enjé' hue yaca ben' tula cabé' ruejé'.

2

Puro ta naca tali ina Diuzi
1Quie lena' bide bihuele ta huele defender cuinle lao Diuzi, nuti'tezi nacale, chi rnale
rue laguedyile tamala, na' le'e tu lébizi ziole ruele cabé' tamala rnale rue laguedyile.

Conlé di'idza' rero lu'u ru'ale rulu'en léscan' le'e nacale ben' mala. 2 Neziro ta naca tali
rchuguli Diuzi huené' castigo nu ben' rue tamala. 3 Le'e rnale rue laguedyile tamala, na'

18bizi ziole ruele tamala, ;raquele bihue Diuzi le'e castigo? 4 ;Quele aoquixile binezile ga
huen dyin yela' ben' huen quie Diuzi? ;Quele binezile rue Diuzi tahuen quiele rbezé'
yetza'le pensari quiele inaole xnezé'? 5 Pero ben' yaladyi' nacale, bire'enle yetza'le
pensari quiele. Quie lena' huata' castigo huala quiele dza hue Diuzi juicio. Huachuguliné'
ta tzu'u ni'a xnezi quiele. ¢ HuaguiZuné' quie quiero segtn ca béro. 7 Hue'né' yela'
neban tuzioli yaca ben' biyeyati hue tahuen yugu dza, yaca ben' re'en gata' yela' bala'ana
quiejé' lao Diuzi, yaca ben' rbeza gata' quieyaqué' ta biyeyudyi yedu. & Pero huadza'
Diuzi huené' castigo yaca ben' bire'en uzu di'idza' quiené', yaca ben' bire'en inao neza
li quiené', yaca ben' re'en inao neza mala. ° Yugulu ben' rue tamala yedzagalaoyaqué',
huata' tazédi gula quieyaqué'. Chi ben' Israel yedzagalaorayaqué', pero chi ben' tula,
léscan' yedzagalaoyaqué'. 10 Pero yugulu ben' rue tahuen, hue Diuzi leyaqué' ben' Ze,
cuéchiné' chizi laxta'oyaqué'. Chi ben' Israel huerané' leyaqué' ben' Zera, pero chi ben'
tula, léscan' huené' leyaqué' ben' Ze.

11 Cana' hue Diuzi, porque birue Diuzi natza'la quie yaca bené', tuzcazi ca ruené'.
12 Pues yugulu ben' rue xquia, pero binezijé' con cabé' rna lé'é guichi ley na' pca'n Diuzi
lao na'a Moisés, huachuguli Diuzi 1&jé', pero bihue Diuzi cuenda con cabé' rna lé'é guichi

ley na'. Léscan' yaca ben' rue xquia nezijé' con cabé' rna 1€'é guichi ley na', huachuguli
Diuzi 1€jé' huené' cuenda con cabé' rna 1é'é guichi ley na'. 13 Birlé'é Diuzi ben' laxta'o
yéri ben' ruzénagazi con cabé' rna 1€'é guichi ley na', na' biruzuné' di'idza' con cabé'
rnan. RI&'é Diuzi ben' laxta'o yéri ben' ruzénaga con cabé' rna lé'é guichi ley na', na'
ruzuné' di'idza' con cabé' nan. 14Na'ra quie ja ben' binaca ben' Israel, cati ruzujé' di'idza'
con cabé' rnan lao guichi ley na', la'acazi binezijé' chi de guichi ley pca'n Diuzi lao na'a
Moisés, lena' rulu'en naca pensari quiejé' conforme con cabé' rnan 1€'é guichi ley na'.
15Pues nun quie naojé' neza dya'a, lena' rulu'en yu'ujé' pensari con cabé' rnan 1&'é guichi
ley quie Diuzi. Ca naca pensari yu'ujé', lena' rulu'en quiejé' nezcazijé' ca re'en Diuzi
huejé'. Cuincazi pensari quiejé' yu'ujé' rchugulina quiejé' chi ruejé' tahuen, chi ruejé'
tamala. 16 Dza hue Diuzi juicio huachuguling' con cabé' bé yaca ben' raque nagachi'zi
béjé' bin' béjé'. Lao na'a Diuzi huachuguli Jesucristo yaca bené' conforme con cabé' rna
di'idza' la'iya quiené'. Lédi'idza' na' rguixogui'a yaca bené'.

Ni rnan quie ben' Israel len guichi ley pca'n Diuzi lao na'a Moisés

17Pero le'e rnale nacale ben' Israel. Raquele huezi' Diuzi le'e nun quie naole guichi ley
pca'n Diuzi lao na'a Moisés. Ruele dzalo inale nacale ben' quie Diuzi. 8 Nezile ca re'en
Diuzi hue yaca bené'. Léscan' rsédile con cabé' rna 1€'é guichi ley quie Diuzi ta inezile
bi huele huele tadya'a. 19 Raquele riofie'ele, bidzebile uziofie'ele ben' biriofie'e. Raquele
dyin quiele uziofie'ele ben' rda lao lato lao chula. 20 Raquele inezile usédile yaca ben'
biriofie'e. Raquele inezile ulu'ele yaca ben' binenezi con cabé' rna 1é'é guichi ley pca'n
Diuzi lao na'a Moisés ga rguixogue'n quie yela' riofie'e len yela' li quie Diuzi. 21 Chi le'e
rusédile ben' tula, ;bixquien' birusédile cuinle? Chi le'e yébile bené' bireya'ala' cuanle
quie bené', ;bixquien' rbanle quie bené'? 22 Chi le'e yébile bené' bireya'ala' utilale nigula
tula, ;jbixquien' rutilale nigula tula? Chi le'e ratzale ilé'éle yaca idolo, ;bixquien' ru'ule
lu'uidao' ga rdyia yaca idolo rbanle ta zaca' ta yu'u dumi quieyacan? 23 Ruele dzalo inale
tadya'a naca guichi ley pca'n Diuzi lao na'a Moisés, pero rutitule Diuzi biruzule di'idza'
cabé' di'idza' rnén 16'é€ guichi ley na'. 24 Quie lena' rna 1€'é€ guichi ley na' cani: “Yaca ben'
binaca ben' Israel, rnébiZoyaqué' quie Diuzi, pero dula' quiele rnajé' cana'.”

25 Talicazi de ga huen dyin uzule tu xédyidao' cuinle ca mandado bé Diuzi dza na',
pero solamente chi hue quiele quie guichi ley pca'n Diuzi lao na'a Moisés. Porque chi
bihue quiele quie guichi ley na', na' naca quiele ca quie ben' bizu xédyidao' cuine. 26 Na'
chi ruzu ben' bizu xédyidao' cuine di'idza' quie guichi ley pca'n Diuzi lao na'a Moisés, na'
hualé'é Diuzi 1&jé' ca quie ben' zu xédyidao' cuine. 27 Pues yaca ben' bizu xédyidao' cuine,
pero ruzuyaqué' di'idza' con cabé' rna 1&'é guichi ley pca'n Diuzi lao na'a Moisés, 1€jé'
huachugulijé' quiele le'e, ben' biruzu di'idza' con cabé' rnan, la'acazi napale le'e guichi
quie ley, la'acazi zu xédyidao' cuinle. 28 Binaca dugalo ben' Israel yaca ben' bé'ruezi con
cabé' rna Diuzi. Léscan' binaca dugalo ben' Israel yaca ben' zu xédyidao' cuine, pero
birue quiené' xti'idza' Diuzi. 2° Na' naca dugalo ben' Israel ben' rue quie du guicho du
la'adyi' ca na Diuzi. Léscan' cati hue quiero du guicho du la'adyi'ro con cabé' rna Diuzi,
lena' rulu'en dugalo nacaro ben' zu xédyidao' cuinro. Nu ben' rue quie con cabé' rna
Diuzi, rlé'é Diuzi 1ébé' ben' laxta'o yéri.

1 ;Ca bizi nacara tahuen quie ben' Israel ca ben' binaca ben' Israel? ;GaZi huen dyin
chi zu ben' Israel tu xédyidao' cuinjé'? 2 TaZe nacara huen quiejé', tazé rson de nacara
tahuen quiejé'. Pues pca'n Diuzi di'idza' quiené' lao na'ayaqué'. 3 Tali na' bigule bala
ja ben' Israel con cabé' gu'un Diuzi huejé' dza na', pero quie lena', ;bi pensari huero?
¢Huero pensari léscan' bihue Diuzi cabé' unané' huené'? #{Bireya'ala' huero pensari
cana'l Seguro na' hue Diuzi cabé' unané' huené' conforme cabé' naca tali, la'acazi chi
ben' huizi' yé' yugulu ben' nita' lao yedyi layu. Lena' rguixogue'n 1&'€ guichi la'iya quie
Diuzi cani:

Tanun quie di'idza' rero lu'u ru'a Diuzi, banezi ja bené' naca Diuzi ben' rue tali.



Romanos 3:5 232 Romanos 3:25

Cati ilé'éyaqué' ca rue Diuzi, na' inajé': “Diuzi naqué' ben' laxta'o yéri.”

5 Pero chi nacan tali de que por nun quie yela' ben' mala quiero, lena' rulu'en naca
Diuzi ben' huen, ;ca bi pensari reya'ala' huero? ;Huero pensari naca Diuzi ben' mala
chi huené' castigo nu ben' mala? (Pensari quie bené' rnia', cala pensari quie Diuzi.)
6 Bireya'ala' huero pensari naca Diuzi ben' mala. Chi naca Diuzi ben' mala, bide derecho
quiené' ichuguliné' ben' nita' lao yedyi layu, inané' nu ben' bé tahuen, nu ben' bé tamala.

7 Léscan' chi nacan tali de que por nun quie yela' huizi' yé' quiero, lena' rulu'en naca
xti'idza' Diuzi di'idza' li, ;bixquien' hue Diuzi castigo nu ben' huizi' yé'? 8 Chi tali nacan
cana', ;cala tahuen na' huero tamala tacuenda gata' tadya'a? Cana' na bala ja bené',
rnajé' cana' inando' rguixogue'ndo' bené'. Pero pensari mala yu'ujé', como dan' cala
cana' inando' rguixogue'ndo' bené'. Dula' quiezijé' hue Diuzi l€jé' castigo.

Napa yugulu bené' dula' xquia

9 ;Ca bi pensari reya'ala' huero? ;Huero pensari naca ben' Israel ben' dya'ara ca ben'
tula, ben' binaca ben' Israel? jBisaque'! Bireya'ala' huero pensari cana', como dan' napa
yugulu bené' dula' xquia, la'acazi ben' Israel, la'acazi ben' binaca ben' Israel. Yugulujé'
rnao dula' xquia quiejé' 1&jé'. 10 Cana' rguixogue'n 1€'é guichi la'iya quie Diuzi cani:
Ganu ben' laxta'o yéri zu, ni tuyaqué'.
1 Bizu ben' riofie'e.
Bizu ben' nuebé' Diuzi.
12 Yuguluyaqué' rdayaqué' lao lato lao chula.
Rnaoyaqué' neza mala ga cuiagui'yaqué'.
Bizu ben' rue tahuen, ni tuyaqué'.
13 Ca tu yerobd neyalon ga rla' zigo, cana' naca di'idza' rero lu'u ru'ayaqué'.
Tarzi'jé' yé' ru'eléjé' bené' di'idza'.
Ca veneno quie béla naca di'idza' rero lu'u ru'ayaqué'.
14Rudze'de'yaqué' laguedyiyaqué', rnéjé' di'idza' zi'.
15 Tariara rdayaqué' rbe'nidyiyaqué' bené' ta gutiyaqué' leyaqué'.
16 Con ga zioyaqué' rudyiagui'yaqué' bené', ruca'nyéchi'yaqué' laguedyiyaqué'.
17 Bineziyaqué' tzu'uléyaqué' laguedyiyaqué' dyé'édi.
18 Ni siquiera ruejé' pensari chi hue Diuzi 1€jé' castigo.

19Cana' rnén 1€'é guichi la'iya quie Diuzi. Na'rara'o neziro con cabé' rna 1€'é guichi ley
pca'n Diuzi lao na'a Moisés dza na'te. Neziro rnabé'n lao ja ben' nao len cuenda biibin
yaca bené' bi yequébiyaqué' lao Diuzi dza gaca juicio, dza rue yugulu bené' cuenda lao
Diuzi. 20 Pero quele por nun quie dan' rue quiero con cabé' rna 1é'é€ guichi ley pca'n Diuzi
lao Moisés ilé'é Diuzi ra'o ben' laxta'o yéri. Conforme con cabé' rna 1&'é€ guichi ley na'
neziro de dula' xquia quiero.

1l¢'é Diuzi ra'o ben' laxta'o yéri tanun quie dan' rzudyi'iléro Cristo

21 Pero na'a bariofie'ero cabé' nacan ilé'é Diuzi ra'o ben' laxta'o yéri. Cala por nun
quie chi hue quiero con cabé' rna 16'é guichi ley pca'nné' lao na'a Moisés ilé'éné' ra'o
ben' laxta'o yéri. Lena' rguixogue'n 18'€ guichi ley na' lente ja guichi bé ja ben' udixogue'
di'idza' quie Diuzi dza na'te. 22 Tanun quie dan' rzudyi'iléro Jesucristo, cana' ilé'é Diuzi
ra'o ben' laxta'o yéri. 1lé'é Diuzi ben' laxta'o yéri yugulu ben' rzudyi'ilé 1€bé'. Tuz
ca ilé'éné' ben' rzudyi'ilé Jesucristo, ilé'éné' ra'o ben' laxta'o yéri, la'acazi ben' Israel,
la'acazi ben' binaca ben' Israel. 23 Yuguluro de dula' xquia quiero. Yuguluro biuzuero
huero yugulu ca re'en Diuzi huero. 24 Pero naca Diuzi ben' huen ilé'éné' ra'o ben'
laxta'o yéri. BibiquiZurogué' ilé'éné' ra'o ben' laxta'o yéri como dan' Cristo Jests gutiné'
udizugué' quie dula' xquia quiero, cana' ru'en lato ilé'é Diuzi ra'o ben' laxta'o yéri.
25 Use'ela' Diuzi Cristo lao yedyi layu ta gutié' 16'é yaga cruzo ta gata' yela' huenitilao
quiero lao Diuzi. Tanun quie lena' huezi'ze Diuzi quie dula' xquia quie nu ben' sudyi'ilé
Cristo. Cana' bé Diuzi lao na'a Cristo ta tziofie'ero naca Diuzi ben' rue ta yu'u ni'a xnezi.
Pues talicazi cabé' bé Diuzi, ulezé' bibéné' castigo quie yaca ben' bé xquia tu bineguida

Cristo. 26 Léscan' bé Diuzi cana' ta tziofle'ero biusan Diuzi huené' ta yu'u ni'a xnezi dza
quiero, dza rdaro lao yedyi layu. Pues ta yu'u ni'a xnezi neruené', rlé'éné' yaca ben'
rzudyi'ilé Jesus ben' laxta'o yéri.

27 Bireya'ala' huero cuinro ben' Ze tanun quie dan' rlé'é Diuzi ra'o ben' laxta'o yéri.
;Bixquien' bireya'ala' huero cuinro ben' Ze? Bireya'ala' como dan' cule quie Diuzi na'
rlé'éné' ra'o ben' laxta'o yéri, quele yela' ben' huen quiero. RI€'é Diuzi ra'o ben' laxta'o
yéri por nun quie rzudyi'iléro Cristo, cala por nun quie chi ruero ca mandado rue lao
ley quiené' pca'mné' lao na'a Moisés. 28 Quie lena' riofie'ero rlé'é Diuzi ra'o ben' laxta'o
yéri chi rzudyi'iléro Cristo, cala por nun quie chi béro, chi bibéro ca mandado rue lao ley
quiené'.

29 ;BiZi cainale? jInale tu cue'zi yaca ben' Israel rnabé' Diuzi? ;Binezile rnabé'ré Diuzi
lao yaca ben' binaca ben' Israel? Claro na' rnabé'cazi Diuzi lao yugulu bené'. 30 Cala zé
diuzi zu, tuzi Diuzi zu. Tanun quie chi rzudyi'iléro Cristo ilé'é Diuzi ra'o ben' laxta'o yéri,
la'acazi nacaro ben' Israel, la'acazi binacaro ben' Israel. 3! Na'ra ;ca bi pensari huero?
;Huero pensari bibi zaca' ley na', como dan' rzudyi'iléro Cristo na'a? Bireya'ala' huero
pensari cana', dechan' reya'ala' huero pensari decazi ga huen dyin ley na' ta pca'n Diuzi
lao na'a Moisés.

4

Ni nan cabé' di'idza' bega'nlé Diuzi Abraham

1,Ca bi pensari reya'ala' huero quie xuzixta'oro Abraham? 2 Chi tanun quie yela' ben'
huen quiené', blé'é Diuzi 1€bé' ben' laxta'o yéri, na'ra napa Abraham derecho huené'
cuinné' ben' Ze lao Diuzi. 3 ;Ca biZi rnan 1é'é guichi la'iya quie Diuzi? Pues rnan cani:
“Bzudyi'ilé Abraham Diuzi. Con l€ézin blé'é Diuzi 1ébé' ben' laxta'o yéri.” 4 Chi huero tu
dyin, binacan cule quie xa'nro quiZugué' ra'o. Pues ta reya'ala' quiZugué' ra'o. 5 Pero
chi rzudyi'iléro Cristo, chi por 1ézin hualé'é Diuzi ra'o ben' laxta'o yéri, lena' nacan cule
bé Diuzi quiero, cala ta reya'ala' huené' quiero. ¢ Cana' una rey David dza na'te. Uné'
cabé' redaohue bené' rlé'é Diuzi 1ébé' ben' laxta'o yéri tanun quie rzudyi'iléné' Diuzi.
Redaohue ben' babeguba Diuzi dula' xquia quie, ben' bihue Diuzi cuenda cabé' tamala
béné'. 7 Lena' rguixogue'n 1€'€ guichi la'iya quie Diuzi cani:
Redaohue yaca bené' bezi'Ze Diuzi dula' xquia quie.
Redaohuejé' chi bihue Diuzi 1€jé' castigo quie tamala quiejé'. 8 Redaohue nu ben' bihue

Diuzi cuenda quie dula' xquia quie, ben' rzudyi'ilé Diuzi.

Cana' rnén 1é'é guichi la'iya quie Diuzi.  Na'ra rnaba' le'e: ;Ca bi pensari ruele? ;Ruele
pensari huezi'ze Diuzi dula' xquia quie tu cue'zi yaca ben' Israel, ben' zu xédyidao' cuine?
¢Binezile huezi'Zeré Diuzi dula' xquia quie yaca ben' tula, yaca ben' bizu xédyidao' cuine:
Neziro dyé'édi blé'é Diuzi Abraham ben' laxta'o yéri tanun quie dan' bzudyi'iléné' Diuzi.
10 ;Bata blé'é Diuzi Abraham ben' laxta'o yéri? ;Blé'éné' lébé' ben' laxta'o yéri tu binesu
xédyidao' cuine, o cati babzu xédyidao' cuine? Pues tu binesu xédyidao' cuine blé'é€ Diuzi
1€bé' ben' laxta'o yéri. 11 Pero tanéro bzudyi'ilé Abraham Diuzi, na'tera blé'é Diuzi 1€bé'
ben' laxta'o yéri. Beyudyi blé'é Diuzi 1ébé' ben' laxta'o yéri, na'ra bzujé' tu xédyidao'
cuinné' como sefia de que rlé'é Diuzi 1€bé' ben' laxta'o yéri tanun quie dan' rzudyi'iléné'
Diuzi. Quie lena' naca Abraham xuzixta'o yugulu ben' laxta'o yéri, ben' rzudyi'ilé Diuzi,
ben' bizu xédyidao' cuine. 12 Léscan' quie lena' nacaré Abraham xuzixta'o yaca ben'
zu xédyidao' cuine, ben' rzudyi'ilé Diuzi cabé' bzudyi'ilé Abraham Diuzi dza na'te caora
binesu xédyidao' cuinné'.

Tanun quie rzudy'i'iléro Diuzi, cana' uzuné' di'idza' ca uné' huené' quiero gacaléné' ra'o
13Bega'nlé Diuzi Abraham len Zi'isubané' di'idza' ta yega'n quiejé' duZe yedyi layu dza
zaza'ra. Pero bega'nlé Diuzi Abraham di'idza' tanun quie bzudyi'iléné' Diuzi. Lena' blé'é
Diuzi Abraham ben' laxta'o yéri, cala tanun quie guichi ley pca'n Diuzi lao na'a Moisés.
14 Chi nacan tali yega'n duZe yedyi layu para tu cue'zi ben' rue quie ca mandado rue

lao guichi ley pca'n Diuzi lao na'a Moisés, na'ra bisaque' inaro zaca' sudyi'iléro Diuzi,
bisaque' inaro zaca' di'idza' cabé' di'idza' began'nlé Diuzi Abraham. 15 Pero binacan tali
cana', como dan' nusa' ley na' castigo quie yaca ben' birue quieyaqué' con cabé' rnan.
Pero bigata' falta quie nu ben' binezi con cabé' rnan, na'ra birue quieyaqué'n.

16 Tanun quie bzudyi'ilé Abraham Diuzi, cana' udapa Diuzi compromiso uca'nné' duze
yedyilayulao na'a Abraham. Cala ta quiZzu Abraham Diuzi uca'n Diuzi duZe yedyi layu lao
na'ané'. Pero bé Diuzi cana' tacuenda xela'adyi' yugulu Zi'isuba Abraham de que gacacazi
con cabé' una Diuzi huené'. Cani nacan. Cala tuzi ben' nao ca mandado rue lao guichi ley
udapa Diuzi compromiso, pero léscan' udapa Diuzi compromiso con nu ben' rzudyi'ilé
Diuzi cabé' bzudyi'ilé Abraham Diuzi. Cana' pca'n Diuzi naca Abraham xuzi yugulu ben'
rzudyi'ilé Diuzi. 17 Bagulecazi Abraham con cabé' rguixogue'n 1€'é guichila'iya quie Diuzi
ga una Diuzi cani: “Bapca'na' lué' xuzi yugulu ben' za' yedyi zitu', yugulu ben' rzudyi'ilé
né'édi'.” Cana' rnan 1€'é guichi. Naca Diuzi ben' useban ben' huati. Naca Diuzi ben' bzalo
yugulu ta bide dza na'te.

18 L a'acazi guque Abraham bigaca quiené' cabé' una Diuzi huené' quiené', bipsanné'
uzudyi'iléné' Diuzi, ulezé' hue Diuzi quiené' cabé' uné' huené' quiené'. Cana' guca
quie Abraham naqué' “xuzi yugulu ben' za' yedyi zitu', yugulu ben' rzudyi'ilé Diuzi”,
conforme con ca gudyi Diuzi 1ébé' dza na'te: “Gaca tazé Z'isubo'.” 19 La'acazi napa
Abraham cadu tu gayuhua iza, bipsanné' rbezé' gaca quié' cabé' compromiso udapalé
Diuzi 1ébé'. Bipsanné' rbezé' la'acazi banaqué' ben' gula, la'acazi banacaré zgulé' ben'
gula. Baode tiempo quie nigula quiené' bibi'ané' xcuidi'. Baidyin hora gatiyaqué'.
20 Bibéné' pensari mala, bipsanné' rbezé' gaca quiené' cabé' compromiso udapalé Diuzi
1ébé'". Cana' béné' uzudyi'iléné' Diuzi udapé' 1ébé' bala'ana. 21 Dyé'édi unezi Abraham
napa Diuzi fuerza valor ta uzué' di'idza' cabé' compromiso rapaléné' bené'. 22 Quie lena'
blé'é Diuzi Abraham ben' laxta'o yéri.

23 Na'ra dza na'te bé Diuzi mandado bzu yaca bené' di'idza' quiené' 1€'é guichi ta
rguixogue'n cabé' guca quie Abraham, bzudyi'iléné' Diuzi blé'é Diuzi 1ébé' ben' laxta'o
yéri. Pero cala para tuzi 1ébé' bé Diuzi mandado bzujé' di'idza' quiené' 1&'é€ guichi.
24 Lgscan' bé Diuzi mandado bzujé' di'idza' quiené' 1€'é guichi ta ineziro ra'o hualé'é
Diuzi ra'o ben' laxta'o yéri, chi rzudyi'iléro 1ébé', ben' pseban Jesus, ben' naca za'nro.
25 Tanun quie guti Jesus 18'é yaga cruzo bebanné', ru'en lato yezi'Ze Diuzi dula' xquia
quiero. Léscan' tanun quie bebanné' ru'en lato ilé'é Diuzi ra'o ben' laxta'o yéri.

5

Tahuen naca quiero ilé'é Diuzi ra'o ben' laxta'o yéri

1 Na'ra como dan' rlé'é Diuzi ra'o ben' laxta'o yéri por nun quie rzudyi'iléro xa'nro
Jesucristo, quie lena' rbe' chizi laxta'oro lao Diuzi. 2Naca Cristo ben' sélé ra'o lao Diuzi
por nun quie dan' rzudyi'iléro 1ébé'. Quie lena' huela'iya Diuzi ra'o inaoro xnezé' du
guicho du la'adyi'ro. Quie lena' redaohuero rbezaro yeyoro ga zu Diuzi guibd. 3 Léscana'
redaohuero cati raca zédi quiero yedzagalaoro, porque neziro chi yedzagalaoro, cana'
huacalé Diuzi ra'o ta suero inaoro xnezé' dyé'édi. 4 Léscan' chi suero inaoro xnezé'
dyé'édi, cana' yedaohue Diuzi ca ruero. Léscan' chi yedaohue Diuzi ca ruero, cana'
rbezaro dyé'édi yeyoro guibd ga zué'. 5 Zuro contento biyehuédiro rbezaro yeyoro guiba
ga zu Diuzi como dan' use'ela’ Diuzi Bichi Be quiené', bagucaléné' ra'o ta idyé'éro Diuzi,
bayu'uro yela' nedyé'é quie Diuzi lu'u guicho laxta'oro.

6 Caora cati bibi de huero ta ute uselaro cuinro lao Diuzi, na'ra bida Cristo gutiné'
1é'é yaga cruzo. Ca bdyin hora gu'un Diuzi gaca, caora na' guti Cristo ta gaZo dula'
xquia quie ja ben' binuebé' Diuzi. 7 Nunu re'en gati lao laza ben' tula. Derepente ga
zu bené' gue'enné' gatié' lao laza ben' tula, ben' huen gula. 8 Pero bablé'éro cabé' bé
Diuzi nedyé'éné' ra'o use'elé' Zi'iné' gutié' 1é'é yaga cruzo cuenda gazo dula' xquia quiero
caora cati nenacaro ben' de dula' xquia quie. 2 Na'ra barlé'é Diuzi ra'o ben' laxta'o yéri
tanun quie dan' guti Cristo 1é'é yaga cruzo. Léscan' por nun quie lébé' bihue Diuzi ra'o

castigo dza gaca juicio lao yedyi layu. 10 Caora cati nenacaro enemigo quie Diuzi, na'ra
uléchitza'o cuin Diuzi ra'o len 1ébé' cuenda tzu'uléroné' tuze. Cana' bé Diuzi tanun quie
dan' guti 7i'iné' [&'€ yaga cruzo. Quie lena' seguro nacan yezi' Diuzi ra'o por nun quie dan'
gutibeban 7i'iné', banacaléroné' tuZe. 1 Cala tuzi uléchitza'o Diuzi ra'o, pero léscan' rna'
ruhuiané' ra'o por nun quie Zi'iné' Jesucristo. Pues lao na'a Jesucristo nacaléro Diuzi tuZe
rbe' chizi laxta'oro.

Ni rguixogue'n cabé'bé Addn len cabé' bé Cristo

12 Tanun quie tuzi be'mbyu guta' dula' xquia lao yedyi layu. Na'ra como dan' guta'
dula' xquia lao yedyi layu, cana' guta'ré yela' guti quie yugulu bené', como dan' yugulu
bené' napajé' dula' xquia. 13 Desde dza na'te, dza bineca'n Diuzi ley quiené' lao na'a
Moisés, baquezi napa yaca ben' nita' lao yedyi layu dula' xquia. Pero uleza Diuzi bibé
Diuzi leyaqué' castigo dza na'te como dan' binuca'nné' ley quiené'. 14 Guticazi yaca ben'
unita' dza uda Adan lao yedyi layu hasta ben' unita' dza uda Moisés lao yedyi layu. Caora
bdyin dza quieyaqué' gutiyaqué' como dan' napajé' dula' xquia. Guticaziyaqué'la' acazi
netza' tamala béyaqué' cala ca tamala bé Addn. Bibzu Adén di'idza' ca mandado bé Diuzi
1ebé'.

15 Netza' ca naca ta udilo' Addn. Netza' ca naca tadya'a rue Diuzi quiero ra'o. Tanun
quie ta udilo' tuzi be'mbyu Adédn guta' yela' guti quie ja ben' nita' lao yedyi layu. Pero
netza' cabé' bé Diuzi, béné' quiero tu cule Ze. Béné' tahuen gula quie yaca ben' nita'
lao yedyi layu. Gun Diuzi ra'o yela' neban tuzioli por nun quie yela' bzu di'idza' quie
tuzi be'mbyu Jesucristo. BiuquiZuné' ra'o quie yela' naban gunné' ra'o tuzioli. 16 Netza'
ta udilo' Adén, binacan cabé' tadya'a rue Diuzi quiero gunné' ra'o yela' neban tuzioli.
Tanun quie ta udilo' Adan, biuZaque' ilé'é Diuzi ra'o ben' laxta'o yéri. Pero por nun quie
tadya'a bé Diuzi quiero ra'o, rlé'éné' ra'o ben' laxta'o yéri, bezi'zené' taZe quiero ca naca
dula' xquia quiero. 17 Guta' yela' guti quie yaca bené' tanun quie ta udilo' tuzi be'mbyu.
Pero yaca ben' rue quie xti'idza' Diuzi, hualé'é Diuzi leyaqué' ben' laxta'o yéri, huela'iya
Diuzi leyaqué', huata' yela' neban cubi quieyaqué' por nun quie yela' bzu di'idza' quie
tuzi be'mbyu Jesucristo.

18 Tanun quie ta udilo' Adadn guta' tu castigo lao yuguluro. Pero tanun quie yela' bzu
di'idza' quie Jesucristo, hualé'é Diuzi yugulu ben' rue quie xti'idzé' ben' laxta'o yéri,
bigata' castigo quieyaqué'. 1 Cani nacan. Tanun quie ta udilo' tuzi be'mbyu, blé'é Diuzi
yuguluro ben' napa dula' xquia. Pero tanun quie yela' bzu di'idza' quie tuzi be'mbyu,
rlé'é Diuzi ra'o ben' binapa dula' xquia.

20 Udixu Diuzi ley quiené' lao yedyi layu ta ulu'en lega napajé' xquia. Pero tu
yu'uyaqué' rueyaqué' xquia Ze, 1éscan' beyéchi'la'adyi' Diuzi leyaqué' taZe. 2! Cani nacan.
Tanun quie dula' xquia napa yaca bené', quie lena' guta' yela' guti quiejé'. Pero léscan'
tanun quie yela' ben' huen quie Diuzi, quie lena' guta' il&é'éné' ra'o ben' laxta'o yéri,
hue'né' ra'o yela' neban tuzioli por nun quie Sefior quiero Jesucristo.

6

Bira gacaro pensari huero tamala, reya'ala’ gacaro pensari gaparo Cristo bala'ana

1;Ca bi pensari reya'ala' huero? 2 ;Huero pensari huero tamala cuenda ulu'e Diuzi
ra'o ca naca yela' ben' huen quiené' ina'né' ra'o nacala gaca quiero? jBireya'ala' huero
pensari cana'l Naca quiero ca quie ben' baguti, bira rnabé' dula' xquia quiero ra'o.
¢/ Cémo pues huero seguir huero xquia? 3 ;Binezile ca guca quiero dza gucaro bautismo?
¢Binezile gucaro bautismo ta ulu'en banacaléro Cristo Jesus tuZe, léscan' ta ulu'en banaca
quiero ca quie ben' guti 1é'é yaga cruzo? 4 Tanun quie gucaro bautismo naca quiero ca
quie ben' baguti, ben' bade lu'u yeroba conlé Cristo. Pero léscan' naca quiero ca quie
ben' babeban, ben' bade yela' neban cubi quie. Naca quiero ca quie ben' beban cabé'
beban Cristo, bebanné' lao na'a Diuzi, ben' de yela' huaca quie.

5 Porque chi tanun quie yela' guti quie Cristo naca quiero ca quie ben' huati, na'
nacaléro 1ébé' tuze, léscan' tanun quie yela' beban quie Cristo naca quiero ca quie



Romanos 6:6 236 Romanos 7:3

ben' beban, na' [éscan' quie lena' nacaléroné' tuZe. ¢ Caora guti Cristo 1é'é yaga cruzo,
caora na' guca quiero ca quie gutiré pensari mala quiero cuenda bira huero ta rnazin
quiero, bira inabé' pensari mala ra'o, bira ru'en lato huero mandado ca mandado rue
pensari mala quiero ra'o. 7 Porque bira saque' inao bené' pensari mala quieyaqué' cati
bagutiyaqué'. 8 Chi tali apsanro tamala quiero, lena' rulu'en anaca quiero ca quie ben'
bagutilé Cristo. Cana' xela'adyi'ro huazuléro 1ébé' tuzioli. ® Porque neziro caora beyudyi
guti beban Cristo, na'ra tuzioli bira gatiné'. Bira saque' hue yela' guti 1ébé' gan tatula.
10 Caora guti Cristo 1é'é yaga cruzo, para tuzioli udizugué' quie dula' xquia quiero. Na'ra
nabanné' zué' guibd naqué' ben' bala'ana Ze lao Diuzi. 11 Na'ra quie le'e, bira gacale
pensari huele tamala, reya'ala' gacale pensari gapale Diuzi bala'ana como dan' nacaléle
Cristo Jesus, ben' naca Sefior quiero, tuZe.

12Quie lena' bihue'le lato inabé' pensari mala quiele le'e huele ca tamala rnan guicho
laxta'ole huele. 13 Bihue'le lato hueléle cuerpo quiele tamala. Ta reya'ala' huele, hueléle
Diuzi tuZe como dan' banaca quiele ca quie ben' baguti, ben' beban lao na'ané'. Ta
reya'ala' huele, hue'le lato hueléle cuerpo quiele tadya'a. 4 Porque bira saque' inabé'
pensari mala quiele le'e. Bira nadele cuenda lao na'a ley pca'n Diuzi lao na'a Moisés,
banadele cuenda lao na'a yela' reyéchi'la'adyi' quie Diuzi.

Ni rguixogue'n tu di'idza' cabé' naca quie ben' zu lao xa'ne

15 ;Na'ra biZi huero? ;Huero xquia como dan' bira nadero cuenda lao na'a ley pca'n
Diuzi lao na'a Moisés, dechan' nadero cuenda lao na'a yela' reyéchi'la'adyi' quie Diuzi?
iBisaque' huero can'! 16 Pero dyé'édi nezile cabé' naca quie nu ben' zu lao xa'ne. Re'en
ca re'enna uzujé' di'idza' ca mandado rue xa'ne. Cana' naca quiero. Chi uzuro di'idza'
cabé' mandado rue pensari mala quiero, lena' udyiagui'n ra'o, biyezi' Diuzi ra'o gunné'
yela' naban quiero tuzioli. Chi uzuro di'idza' ca mandado rue Diuzi, lena' gacalén ra'o
yezi' Diuzi ra'o gunné' yela' naban quiero tuzioli. 17 Pero xcale Diuzi, bira rzule di'idza'
ca mandado rue pensari mala quiele, cabé' béle dza na'te. Pero na'a baruzule di'idza'
du guicho du la'adyi'le ca mandado rue xti'idza' Diuzi ta pca'nné' laohuele. 18 Banacale
ben' libre ta huele tadya'a inaole xneza Diuzi. 1 (Tanun quie dan' binetziofie'ele dyé'édi
cabé' rnia' le'e, lena' rnia' le'e itu chopa la'ana ta gacalén le'e.) Cani nacan. Cabé' béle
dza na' ulisa ni'a na'ale béle tamala, béle ta bireya'ala' huele, cana' hualisa ni'a na'ale
huele tadya'a, huele ta reya'ala' huele, tacuenda talicazi nacale ben' quie Diuzi.

20 Caora neyu'ule pensari mala dza na', unabé'n le'e ca xa'nle, quie lena' bibzule
pensari huele tahuen ca tahuen re'en Diuzi huele. 2! ;Pero biZi béle gan unaole neza
mala? Na'ra lena' ruen yela' stu' quiele. Zé'lao ituzi yela' guti ulezale yeyole lao gui'
gabila. 22 Pero na'a bira yu'ule pensari mala inabé'n le'e ca xa'nle. Baoyu'ule pensari
quie Diuzi ta huele tahuen ca re'en Diuzi huele. Cana' sf huele gan. Cana' talicazi nacale
ben' quie Diuzi. Ze'lao cana' gun Diuzi yela' neban ta biyeyudyi yedu quie. 23 Ga yeyudyi
gaZo dula' xquia quiero yeyoro lao gui' gabila. Pero netza' quie Diuzi gunné' yela' neban
quiero tuzioli tanun quie nacaléro Cristo Jesus, ben' naca Sefior quiero, tuZe.

7

Ni rguixogue'n tu di'idza' cabé' naca quie tu nigula bazulé be'mbyu

1Bicha!, le'e nuebé'le nezile bi nan 1€'é guichi ley pca'n Diuzi lao na'a Moisés. Nezile
rnabé' guichi ley na' ra'o solamente dza nebanro rdaro lao yedyi layu. 2 Rnia' le'e tu
di'idza'. Cani nacan quie tu nigula bazulé be'mbyu. Biru'e guichi ley na' lato usan
nigula be'mbyu quié' tu nenebanné' nerda be'mbyu quié' lao yedyi layu. Pero chi baguti
be'mbyu quié', anaqué' libre yezi'né' ben' tula. Bira naca quié' be'mbyu na' lao guichi
ley. 3 Quie lena' chi baptilé' be'mbyu tula tu neneban be'mbyu quié', na'ra xquia ruené'
quiené'. Pero chi baguti be'mbyu quié', anaqué' libre yezi'né' ben' tula, bira naca quié'
be'mbyu na' lao guichi ley. Bibi dula' xquia de quiené'.

4Léscan' cana' nacan quiele, bicha'. Le'e banacaléle Cristo tuZe. Banaca quiele ca quie
nigula baguti xquiuhue. Bira nacale cuenda lao guichi ley pca'n Diuzi lao na'a Moisés.
Banacale cuenda quie Cristo, ben' baguti beban. Cana' naca quiero nacaro ladyina'a
Diuzi. 5 Na'ra cabé' guca quiero dza na'te, béro ta rnazin quiero. Unan quiero huero
ta biru'en lato huero 1€'é guichi ley pca'n Diuzi lao na'a Moisés. Tanun quie biru'en lato
huero bi cosa lé'é guichi ley na', lena' unan quiero uchisa ni'a na'aro huero tamala. ¢ Pero
bira inabé' guichi ley pca'n Diuzi lao na'a Moisés ra'o. Nacaro libre huero ca re'en Diuzi
huero, bayu'uro pensari quiené' ta yecubiné' pensari quiero. Bira naca quie guichi ley
na' para inabé'n ra'o.

Ni rguixogue'n quie pensari mala yu'u lu'u guicho laxta'oro

7 Na'ra, ;ca bizi inaro? ;Inaro naca guichi ley na' tamala? Bireya'ala' inaro cana'
como dan' binaca guichi ley na' tamala! Pero rguixogue'cazin ra'o cabé' naca tamala. Ni
siquiera binezida' tamala na' rza'la'adyi'ro ta de quie laguedyiro, chi birguixogue'n 1&'é
guichi ley na' de que: “Bireya'ala' sa'la'adyi'ro ta de quie laguedyiro.” 8 Pero tanun quie
rguixogue' guichi ley na' cabé' bireya'ala' huero, quie lena' uzulao pensari mala quia'
huen né'édi' mandado hua' ta rnazin quia'. Porque segtin cabé' rguixogue' 1€'é€ guichi ley
na', cana' ineziro bi huero huero tamala, bi huero huero tahuen. °Guca tu ta guca tiempo
biunezda' cabé' rguixogue'n 1é'é guichi ley na'. Quie lena' biunezda' de dula' xquia quia'.
Pero caora bdyin hora unezda' cabé' rguixogue'n 1€'é guichi ley na', caora na' za' pensari
mala quia', bélén né'édi' ta hua' ta biru'en lato hua'. Caora na' unezda' de dula' xquia
quia', huaca hue Diuzi né'édi' castigo. 10 Uléchi Diuzi guichi ley quiené' ta gacaléné' yaca
ben' nita' lao yedyi layu cuenda suyaqué' contento. Pero por tu parte quia' né'édi', lao
na'a Diuzi unezda' de dula' xquia quia', huen Zudyi huené' né'édi' castigo. Cana' guca
quia'. 11 Tanun quie guichi ley na', aoZi' pensari mala quia' né'édi' yé'. Cana' guta' dula'
xquia quia', bén Zudyi hue Diuzi né'édi' castigo.

12 Pero naca la'iya guichi ley pca'n Diuzi lao na'a Moisés. Naca la'iyan, nacan li, nacan
huen ca mandado rue lao guichi ley na'. 13 Na' inaba' le'e tu pregunta, ;naca dula' quie
guichi ley na' guta' dula' xquia quia', huen Zudyi hue Diuzi né'édi' castigo? jBinacan
cana'l Binaca dula' quie guichi ley na', nechan' dula' quie dula' xquia quia'. Conlé ta
naca tadya'a uzi' dula' xquia quia' né'édi' yé'. Cana' naca dyin quie guichi ley quie Diuzi.
Nacan ta ulu'en ra'o ca tamala gula naca dula' xquia quiero.

14 Neziro nusa'a guichi ley na' pensari quie Diuzi, pero né'édi' biyu'a pensari quie
Diuzi, yu'a pensari mala ca pensari yu'u yaca ben' nita' lao yedyi layu. 15 Binezda' bi
ruen quia'. Tu ta bireya'ala' hua', 1élena' rua', la'acazi nezda' tamala na'. 16 Pero chi rua'
tu ta bireya'ala' hua', lena' rulu'en nezda' naca dya'a guichi ley quie Diuzi. 17 Pensari
mala quia' yu'u lu'u guicho laxta'ohua', lena' rnabé'n né'édi' hua' tamala. Raca quia' ca
quie ben' tula, ben' mala, rnabé'mé' né'édi'. 18 Nezda' ca naca pensari yu'a né'édi'. Biyu'a
pensari dya'a ca pensari quie Diuzi. Yu'a pensari mala ca pensari yu'u yaca ben' nita'
lao yedyi layu. Rnén lu'u guicho laxta'ohua' hua' tahuen, pero bigaca' hua'n. 19 Birua'
tadya'a cabé' re'enda' hua', nechan' tamalala rua', ta bire'enda' hua'. 20 Na'ra chi birua'
tadya'a cabé' re'enda' hua', lena' ulu'en rnabé'n pensari mala quia' né'édi'. Raca quia' ca
quie ben' tula, ben' mala rnabé'né' né'édi'. 21 Cana'naca ta raca quia'. Cati ruzua' pensari
hua' tahuen, cana' reyudyi quia' tamalala rua'. 22 Nezicazida' naca huen guichi ley quie
Diuzi. 23 Pero léscan' nezda' ca naca pensari yu'u lu'u guicho laxta'ohua', yu'un pensari
mala ca pensari yu'u yaca ben' nita' lao yedyi layu. Na'ra bire'en pensari mala quia' hua'
tahuen cabé' re'enda' hua'. Cana' rnabé'n pensari mala quia' né'édi'. Raca quia' ca quie
ben' yu'u lu'u dyiguiba, ben' binaca libre.

24:Bayeéchi' gula raca quia'l ;NuZi gacalé né'édi' usana' pensari mala yu'u lu'u guicho
laxta'ohua', pensari re'en udyiagui'n né'édi'? 25 Tuzi Diuzi gacaléné' né'édi' lao na'a
Zi'iné' Jesucristo, ben' naca Sefior quiero. jXcale Diuzi taze bagucaléné' né'édi' como
cabé' guca quia', gu'unda' hua' mandado ca mandado rue lao guichi ley quie Diuzi, pero

biguca' como dan' unabé'n pensari mala quia' né'édi'. Unabé'n né'édi' cabé' rnabé' ben'
naca xa'n tamala.

8

Racalé pensari quie Diuzi yu'u lu'u guicho laxta'oro ra'o

1Na'ra bigata' castigo quie ben' nacalé Cristo Jesus tuZe. Bira inabé' pensari mala ra'o
ca pensari mala yu'u lu'u guicho laxta'o yaca ben' nita' lao yedyi layu, nechan' inabé'cazi
pensari quie Diuzi yu'u lu'u guicho laxta'oro ra'o. 2 Dyin quie pensari quie Bichi Be quie
Diuzi yu'u lu'u guicho laxta'oro, lena' uselan ra'o gacaro libre. Birabi dula' xquia quiero
gata' lao Diuzi huené' ra'o castigo. Léscan' dyin quie pensari quie Diuzi gata' yela' neban
quiero tuzioli tanun quie dan' nacaléro Cristo Jests tuZe. 3 Porque bé Diuzi gan béné'
ta biuzaque' hue guichi ley pca'nné' lao na'a Moisés. Tanun quie pensari mala yu'u lu'u
guicho laxta'oro, biuZzaque' yeguba guichi ley na' dula' xquia quiero. Quie lena', use'ela’
Diuzi Zi'iné' ta yegubé' dula' xquia quiero. Guqué' be'mbyu ca ra'o, ben' de dula' xquia
quie, pero 1ébé' bibi dula' xquia quié' de. Cana' bé Diuzi use'ela'né' Zi'iné' gutiné' lao
lazaro guqué' ca gun hue'ro Diuzi ta yeZi dula' xquia quiero. Na' biZi lao na'a Zi'iné'
guqué' be'mbyu bidé' lao yedyi layu, béné' gan begubé' dula' xquia quiero ta bira inabé'n
ra'o. 4 Cana' bé Diuzi gucaléné' ra'o tacuenda huero tadya'a con cabé' rnan 1é'é guichi
ley quiené'. Bira inaoro huero ca naca pensari mala yu'u lu'u guicho laxta'oro ra'o, ben'
de dula' xquia quie. Pero inaoro huero ca naca pensari quie Bichi Be quie Diuzi yu'u lu'u
guicho laxta'oro.

5Yaca ben' nao ca naca pensari mala yu'u lu'u guicho laxta'ojé', lega raxeyaqué' huejé'
ta rnazin quiejé'. Pero yaca ben' nao ca naca pensari quie Bichi Be quie Diuzi yu'u lu'u
guicho laxta'ojé', lega raxejé' uzujé' di'idza' ca mandado rue Diuzi. ¢ Chi inaoro huero
ca naca pensari mala yu'u lu'u guicho laxta'oro, lena' udyiagui'n ra'o lao Diuzi. Pero chi
inaoro huero ca naca pensari quie Bichi Be quie Diuzi yu'u lu'u guicho laxta'oro, lena'
gata' yela' neban quiero biyeyudyi yedu quie, huabe' chizi laxta'oro. 7 Naca enemigo
quie Diuzi yaca ben' nao rue pensari mala ca pensari mala yu'u lu'u guicho laxta'ojé'.
Nica re'enjé', nica nezijé' bi huejé' ta huejé' mandado ca mandado rue lao guichi ley
quie Diuzi. 8 Yaca ben' raxe hue pensari mala ca pensari mala yu'u lu'u guicho laxta'ojé',
biilé'é Diuzi 1€jé' gusto cabé' rueyaqué'.

9Pero le'e binacale ben' nao rue pensari mala ca pensari mala yu'u lu'u guicho laxta'o
yaca ben' nita' lao yedyi layu. Nacale ben' nao rue pensari quie Bichi Be quie Diuzi, como
dan' yu'u pensari quié' lu'u guicho laxta'ole. Nu ben' biyu'u pensari quie Cristo lu'u
guicho laxta'ohue, binaqué' ben' quie Cristo. 10 Chi nacaléro Cristo tuZe, la'acazi gati
cuerpo quiero tanun quie dula' xquia quiero, pero ca naca quie bichi be quiero, bigatin
nabannan como dan' nacaléro Cristo tuZe rlé'é Diuzi ra'o ben' bira de dula' xquia quie.
11 Quie lena' chi tali yu'uro pensari quie Bichi Be quie Diuzi lu'u guicho laxta'oro, la'acazi
gatiro, useban Diuzi ra'o gunné' yela' neban cubi ta biyeyudyi yedu quie. Na' Diuzi, ben'
pseban Cristo Jesus, 1élébé' usebanné' ra'o lao na'a Bichi Be quiené', ben' yu'u lu'u guicho
laxta'oro.

12 Cani nacan bicha', nacaro obligado, pero binacaro obligado huero inaoro con cabé'
rna pensari mala yu'u lu'u guicho laxta'oro. 13 Porque chi huero inaoro ca rue pensari
mala yu'u lu'u guicho laxta'oro, na'ra bé' gatiro, bigata' yela' neban tuzioli quiero. Pero
chi hue quiero con cabé' rna Bichi Be quie Diuzi, chi bihuero cuenda con cabé' rna pensari
mala yu'u lu'u guicho laxta'oro, na'ra bé' gatiro, huata' yela' neban quiero tuzioli.

14 Naca Zi'i Diuzi yugulu ben' nao ruzu di'idza' con cabé' rna Bichi Be quiené'. 1> Ca
naca pensari bdze' Diuzi lu'u guicho laxta'oro, binacan pensari ta idzebiro ca idzebi ben'
zu lao xa'n tamala. Pero tanun quie pensari quié' yu'un lu'u guicho laxta'oro, nacaro
Zi'iné', na' yébironé': “Xuza' Diuzi.” 16 Racalé pensari quie Bichi Be quie Diuzi pensari
quiero ta xela'adyi'ro nacaro Zi'i Diuzi. 17 Dan' nacaro Zi'i Diuzi, cana' gunné' ra'o ca ta
uné' gunné' ra'o dza na'te. Conlé Cristo gata' yela' neban quiero tzesuléroné' tuzioli.

Na' chi raca zédi quiero dza rdaro lao yedyi layu tanun quie naoro xneza Cristo, léscan'
huadyin dza yedyinro guiba tzahuero tuZe len Cristo.

18 TaZe tazédi de quiero dza rdaro lao yedyi layu tanun quie dan' naoro xneza Cristo,
pero cati abedyinro guibd inaro tadao' bicu' tazédi guca quiero. Inaro nacara tahuen
gula gaca quiero cati bedyinro guiba. 1° Yugulu ta udixu Diuzi lao yedyi layu rbezan dza
yedupa yedzaga yugulu ben' naca Zi'i Diuzi guiba. 20 Yugulu ta udixu Diuzi lao yedyi
layu naca bayéchi' quien, pero cala dula' quien naca bayéchi' quien. Dyin bé Diuzi naca
bayéchi' quien, pero bzucazi Diuzi dza, dza yecubiné' yeyuené' yugulu ta de lao yedyi
layu. 21 Huadyin dza yeZi yeyéri yugulu ta udixu Diuzi lao yedyi layu. Bira gaca bayéchi'
quien, bira yedzagalaona. Huega'n tzao'na dza zuro guiba nacaro libre ra'o, ben' naca
7Zi'i Diuzi. Lédza na' yega'n dya'a gula quiero. 22 Neziro redzagalao yugulu ta udixu
Diuzi lao yedyi layu ca quie redzagalao nu nigula re'en galo xcuidi' quie. 23 Cala tuzi ta
udixu Diuzi lao yedyi layu redzagalaona, pero léscan' ra'o, ben' nao xnezé', redzagalaoro
la'acazi yu'u pensari quie Bichi Be quie Diuzi lu'u guicho laxta'oro. Bablé'éro tadya'a na'
yu'uro pensari quie Bichi Be quie Diuzi. Neziro huadyin dza inabé' puro pensari quie
Bichi Be quie Diuzi ra'o, bira inabé' pensari quiero ra'o. Lega rbezaro dza yezi' Diuzi ra'o
nacaro Zi'iné' suléroné' naqué' Xuziro. Na' dza na' yecubi Diuzi cuerpo quiero ta iyacan
cuerpo dya'atzegue, cuerpo bicuiagui'n. 24 Lédza na' rbezaro gaca quiero con cabé' una
Diuzi gaca quiero tanun quie bapte pselané' ra'o. Chan' baguca quiero tu ta ulezaro gaca
quiero, na'ra bira zu cuezaro gaca quiero. 25 Pero chi binegaca quiero tu ta cuezaro gaca
quiero, na'ra ruen zi cuezaro dyé'édi idyin dza gaca quiero cabé' rbezaro gaca.

26 Léscan' racalé pensari quie Bichi Be quie Diuzi ra'o ga racaro falta. Nica neziro
hue'léro Diuzi di'idza' ca reya'ala' huero. Pero ca pensari quie Bichi Be quie Diuzi yu'u
lu'u guicho laxta'oro, con len racalén ra'o ulidzaro Diuzi cabé' reya'ala' ulidzaroné' nun
quie dan' biredzelero bi di'idza' yébironé'. 27 Rezi' Diuzi cuenda ca naca pensari yu'u lu'u
guicho laxta'oro. Nezi Diuzi bi na Bichi Be quiené', porque rulidza Bichi Be quiené' 1ébé'
conforme ca re'en Diuzi gaca quie yaca ben' quiené', yaca ben' nao xnezé'.

Con bitezi tazédi gaca quiero huero gan

28 Neziro con bitezi gaca quiero, huacalé Diuzi ra'o yega'nro huen, ra'o, ben' dyé'é
Diuzi, ra'o, ben' ulioné' segtin ca unané' huené' quiero dza na'te. 29 Desde dza na'te nezi
Diuzi huadyin dza sudyi'iléroné'. Cana' psere Diuzi ra'o dza na'te ta yedyinro iyacaro
ta gacaro cabé' naca Zi'iné' Cristo. Cana' yedyin Cristo naqué' ben' belaora lao yaca
ben'rzudyi'ilé Diuzi. 30 Na'ra como psere Diuzi ra'o dza na'te ta gacaro ben' quiené',
léscan' ulioréné' ra'o ta huero mandado quiené'. Na'ra como ulioné' ra'o huero mandado
quiené', 1éscan' pca'nréné' ra'o ben' laxta'o yéri. Na'ra como pca'nné' ra'o ben' laxta'o
yéri, léscan' béréné' ra'o ben' bala'ana, ben' inita'lé 1ébé' guiba.

31 Quie lena', jca bi pensari reya'ala' huero? Pues como zu Diuzi racaléné' ra'o, nunu
gaca udyiagui' ra'o. 32 Na'ra como bibegué' Diuzi guida Zi'iné', pero use'ela'cazine' 1ébé'
lao yedyi layu ta gutié' 1é'é yaga cruzo lao lazaro, 1éscan' biyegué' Diuzi gunné' ra'o
yugulu tahuen ta rdzioguero nuzué' Zi'iné' Jesucristo ta gacaléné' ra'o. 33 ;NuZi napa
derecho gao ra'o xquia, ra'o, ben' ulio Diuzi? Naca cuin Diuzi ben' pca'n ra'o ben' laxta'o
yéri. 34 ;NuZi napa derecho ichuguli quiero gacaro castigo? Naca cuin Cristo ben' guti
18'¢€ yaga cruzo pseban Diuzi 1ébé', zué' cuéta 1€'éné' zaqué' yebé, rulidzé' 1ébé' por ra'o.
35 Con bitezi gaca quiero biyeyudyi yedu nadyé'é Cristo ra'o. La'acazi redzagalaoro,
la'acazi raca zédi quiero, la'acazi rueléjé' ra'o bizinaquezi, la'acazi bide ta gaoro, la'acazi
bide Zaba quiero, la'acazi naca zZudyi quiero, la'acazi ruzegadyijé' gutijé' ra'o, biyeyudyi
yedu nadyé'€ Cristo ra'o. 3°Rguixogue'n 1&'€ guichi la'iya quie Diuzi ca tazédi gaca quiero
cani:

Tanun quie rdza' yaca bené' dan' naoro xneza Diuzi, cana' re'enjé' gutijé' ra'o.

Ca ruti ja bené' beco' Zi'ila' yugu dza, cana' re'enjé' gutijé' ra'o.

Cana' rnén 16'é guichi la'iya. 37 Na'rnia' le'e, con bitezi tazédi za' gaca quiero, huero gan
como dan' zu Cristo napé' ra'o cuidado nadyé'éné' ra'o. 38 Nezda' dyé'édi con bitezi za'

gaca quiero, biyeyudyi yedu nadyé'é Diuzi ra'o. La'acazi guti bené' ra'o, la'acazi gaca zédi
quiero dza rdaro lao yedyi layu, la'acazi rue yaca dngel condre ra'o, la'acazi ruelé yaca
taxi'ibi' ra'o bizinaquezi, la'acazi bi raca quiero na'a, la'acazi bi raca quiero uxe huidzo,
39]a'acazi bi raca quiero guib4, la'acazi bi raca quiero lao yedyi layu, la'acazi nuti'tezi za'
huelé ra'o bizinaquezi, biusanla'adyi' Diuzi ra'o, biyeyudyi yedu nadyé'éné' ra'o como
dan' nacaléro Cristo Jesus, ben' naca Sefior quiero, tuZe.

9

Ulio Diuzi ben' Israel dza na'te
1 Tali rnia' le'e, como naca' ben' quie Cristo, quele yé' rzi'a. Cabé' rnia' le'e nacan

tali, como dan' yu'u pensari quie Bichi Be quie Diuzi lu'u guicho laxta'ohua'. 2Lega
rdébida' quie ben' yedyi quia'. Lega raca bayéchi' lu'u guicho laxta'ohua' por 1&jé'. 3 Zua'
dispuesto udze'de' Diuzi né'édi', zua' dispuesto usanla'adyi' Cristo né'édi', zua' dispuesto
bi ta gaca quia', chan' gaca tahuen quie yaca ben' yedyi quia'. * Nacajé' ben' Israel,
ben' naca Zi'isuba xuzixta'ohua' Jacob. Rlé'é Diuzi leyaqué' ca quie Zi'iné'. Uzulé Diuzi
leyaqué' dza na'te, blu'ené' leyaqué' yela' huaca quié'. Udixogue'né' leyaqué' ca unané'
huené' quiejé'. Pca'nné' guichi ley quiené' lao na'a laguedyijé' Moisés. Gudyiné' 1&jé' ca
reya'ala' huejé' ta tzionla'adyi'jé' 1ébé'. Yega'nléné' leyaqué' di'idza' ca huené' gacaléné'
leyaqué'. 5 Nacajé' Zi'isuba yaca xuzixta'ohua', ben' unita' dza na'. Caora bida Cristo,
ben' use'ela' Diuzi, guqué' be'mbyu naqué' zi'isuba yaca ben' Israel. Lébé' naqué' Diuzi,
ben' rnabé' lao yugulute. Naqué' ben' la'iya tuzioli. Amén.

6 Pero quele inia' biuzu Diuzi di'idza' ca di'idza' bega'nléné' ben' Israel. Cala yugulu
ben' Israel nacajé' dugalo ben' quie Diuzi. 7 Léscan' cala yugulu ben' Israel nacayaqué'
dugalo Zi'isuba xuzixta'ohua' Abraham segiin ca naca di'idza' bega'nlé Diuzi Abraham,
porque una Diuzi rébiné' Abraham: “Lao na'a Zi'ilo' Isaac huanita' dugalo Zi'isubo'.”
8 Quie lena' reya'ala' tziofie'ero cala yugulu ben' Israel nacayaqué' dugalo ben' quie
Diuzi. Balazi ben' Israel, ben' rue quie xti'idza' Diuzi, leyaqué' nacayaqué' dugalo ben'
quie Diuzi, dugalo ben' Zi'isuba Abraham. ° Porque cani naca di'idza' bega'nlé Diuzi
Abraham: “Caora babedyin hora, huedena'a lué' huela'iya' Zgulo' Sara cuenda hua'ané'
xcuidi' quio'.” Cana' tziofie'ero naca ben' rue quie xti'idza' Diuzi dugalo ben' quie
Diuzi como dan' naca quieyaqué' ca quie Isaac, ben' golo de acuerdo con cabé' di'idza'
bega'nlé Diuzi Abraham. 10-13 Dera mazara di'idza' re'enda' inia' le'e. Caora babgula
Isaac, na' bi'a nigula quié' Rebeca xcuidi' guidi'. Na'ra una Diuzi rébiné' nigula quié
[saac: “Huanabé' bidao' galo taorupe lao bidao' golo tanéro.” Lena' naca de acuerdo con
ca una Diuzi cani: “Huela'iya' Jacob, pero bihuela'iya' Esat.” Cana' una Diuzi la'acazi
binegalo yaca xcuidi' guidi', binehuejabi' tahuen, binehuejabi' tamala. Lena' ineziro
napa Diuzi derecho huela'iyané' nu ben' re'enné' huela'iyané', biruené' cuenda la'acazi
béjé' tahuen, la'acazi béjé' tamala.

14 ;BiZi inaro chi'? ;Inaro birue Diuzi tadya'a? jBireya'ala' inaro birue Diuzi tadya'al
15 Porque cani una Diuzi rébiné' Moisés dza na'te: “Hueyéchi'la'adya' nu ben're'enda’
yeyéchi'la'adya'. Idyé'éda' nu ben' re'enda' idyé'éda'.” 16 Quie lena' inia' le'e, cala
ra'o huero mandado yeyéchi'la'adyi' Diuzi ra'o, nechan' segiin ca mandado hue cuinné'
yeyéchi'la'adyi'né' ra'o. 17 Lé'é guichi la'iya quie Diuzi rguixogue'n ra'o cabé' una
Diuzi gudyiné' ben' naca rey quie nacién Egipto dza na'. Cani una Diuzi rébiné'
1ébé": “Baolioga' lué' gaco' rey ta ilé'é yugulu bené' ca naca yela' huaca quia', 1éscan'
ta huebé'jé' né'édi' duze yedyi layu.” 18 Quie lena' inia' le'e, cani naca quie Diuzi:
Reyéchi'la'adyi'né' nu ben' re'enné' yeyéchi'la'adyi'né'. Léscan' usanla'adyi'né' nu ben'
re'enné' usanla'adyi'né'.

19 Pero le'e inale: “Chi yugulu ta ruero nacan mandado quie Diuzi, na'ra ;bixquien'
rugapa Diuzi ra'o dula' xquia por nun quie ta ruero rdaro lao yedyi layu? ;Tu ta re'en
Diuzi gaca, biZi huero ta bigacan?” 20 Pero rnaba' le'e, ;nuzi nacaro tzu'uro huedila
huené léro Diuzi? Rnia' le'e, binapa tu yeso' derecho inén yébin ben' rue len: “;Biquien'

bzalolo' né'édi' cani?” 21 Pues napa ben' rue yeso' derecho si'né' gun', huené' bitezi yeso'
rapané' gusto huené'. Con tuzi gun' sené' napé' derecho huené' yeso' tzao', o huené'
yeso' corriente.

22Napa Diuzi derecho idza'né' huené' castigo nu ben' reya'ala' gata' castigo quie como
dyé'édi rbeza Diuzi yetza'jé' pensari quiejé'. 23 Cana' bé Diuzi, dyé'édi ulezané' quie yaca
ben' unita' dza na'. Cana' blu'ené' ra'o naqué' ben' Zela'adyi', ben' reyéchi'la'adyi' ra'o.
Desde dza na'te zué' rbezé' ta udze'né' xnezi quiero tacuenda idyin dza tzasuléroné'
guibd. 24 Ulio Diuzi ra'o lao rupa cue'ro len ben' Israel len ben' za' yedyi tula. 25 Lécana'
rguixogue'n 1€'é guichi la'iya quie Diuzi ta bé ben' lao Oseas:
Huabio Diuzi yaca ben' za' yedyi tula ta gacajé' ben' quiené'.
Huadyé'é Diuzi yaca ben' binaca ben' Israel, ben' nunu nadyé'é.
26 L gscan' léyaca yedyi ga nita' ben' binuebé' Diuzi, ga una Diuzi: “Binacale ben' quia'.
Lében' na' iyacajé' Zi'i Diuzi, ben' neban tuzioli.
27Pero quie ben' Israel una Isafas caora uné' cani: “La'acazi naca ben' Israel tazégula ca
naca yoZo de ru'a nisadao', quele yugojé' inaojé' xneza Diuzi, tu chopazijé' inaojé' xneza
Diuzi ute usela Diuzi l&jé'. 28 Tu sasazi uzu Diuzi di'idza' quiené' huené' castigo lao duze
yedyi layu.” 29 Léscan' dza na'te uné Isafas cani:
Chi bipca'n Diuzi Zi'isubaro lao yedyi layu dza na', babega'nnan bayéchi' gula quiero

cabé' bayéchi' gula bega'nnan quie ben' yedyi Sodoma len ben' yedyi Gomorra.

”

Cabé' naca quie yaca ben' Israel

30;Ca bi pensari reya'ala' huero? Pues reya'ala' huero pensari de que yaca ben' binaca
ben' Israel, ben' birnao guichi ley pca'n Diuzi lao na'a Moisés, pues baguca quiejé' rlé'é
Diuzi 1€jé' ben' laxta'o yéri nun quie na' rzudyi'iléjé' Jests. 3! Pero netza'n quie ben'
Israel. Nernaojé' guichiley pca'n Diuzi lao na'a Moisés tacuenda ilé'é Diuzi leyaqué' ben'
laxta'o yéri. Chan' dula'adyi'yaqué' ruzujé' di'idza' huejé' yugulu ca mandado rue lao
guichi ley na', na'ra ilé'é Diuzi leyaqué' ben' laxta'o yéri. Pero bibéyaqué' gan, bibzujé'
di'idza' huejé' yugulu con cabé' rna 1é'é quichi ley na'. Quie lena' bibéjé' gan ilé'é Diuzi
18jé' ben' laxta'o yéri. 32 ;Bixquien' bibéjé' gan? Pues bibéjé' gan como dan' re'enjé'
huejé' cuinzijé' ben' laxta'o yéri. Binezijé' ilé'é Diuzi ra'o ben' laxta'o yéri por nun quie
chi rzudyi'iléro Cristo. Quie lena' naca quiejé' ca quie ben' ucha'o yo, bgudyiné' yu tu
neza, bibéné' gan idyinné' ga zioné'. 33 Lena' rguixogue'n quieyaqué' 18'¢ guichi la'iya
quie Diuzi cani:
Baose'ela' Diuzi zi'iné' lao yedyi quie ben' Israel, pero psebi'jé' 1ébé'. Quie lena' raca

quieyaqué' ca quie ben' ru'u yo ni'e, bgudyiné' yu tu neza.

Pero nu ben' rzudyi'ilé Zi'iné', bigaca bayéchi' quiené', huega'nné' huen.

1Bicha', du guicho du la'adya' rulidza' Diuzi re'enda' yetza' yaca ben' Israel pensari
quieyaqué' gata' yela' neban quiejé' tuzioli. 2 Nia' le'e tali na' re'enjé' tzionla'adyi'jé'
Diuzi, pero binezijé' bi huejé'. 3 Binezijé' bi huejé' ta ilé'é Diuzi 1€jé' ben' laxta'o yéri. Na'
re'enjé' huejé' cuinzijé' ben' laxta'o yéri. Racajé' pensari chi uzujé' di'idza' ca mandado
rue lao guichi ley pca'n Diuzi lao na'a Moisés, cana' ilé'é Diuzi 1€jé' ben' laxta'o yéri.
4 Pero biruejé' ca re'en Diuzi huejé', porque tanun quie dan' inaoro xneza Cristo, cana'
ilé'é Diuzira'o ben' laxta'o yéri, cala porque dan' uzuro di'idza' ca mandado rue lao guichi
ley quiené'.

5 Na'ra bzu Moisés di'idza' 1é'é guichi ta rguixogue'né' ra'o de quie chi tali uzuro
di'idza'ca mandado rue lao guichi ley pca'n Diuzi lao na'ané', chi ni tu lasa bigaparo
falta lao dza rdaro lao yedyi layu, na'ra por lena' gun Diuzi ra'o yela' neban tuzioli. Pero
nunu yezue hue gan huejé' cana'. ¢ Pero ta gun Diuzi ra'o, gunné' yela' neban quiero
tuzioli tanun quie dan' rzudyi'iléro Cristo. Biruen zi tzioro guiba tzexi'ro Cristo yeyéziné'
gacaléné' ra'o. 7 Léscan' biruen zi yeyéziro ga nita' ben' huati tzexi'ro Cristo yeguidé'
gacaléné' ra'o. 8 Pero ;ca biZi rnan 1€'é guichi la'iya? Cani rnan: “Con di'idza' yero lu'u



Romanos 10:9 242 Romanos 11:5

ru'aro, con pensari yu'u lu'u guicho laxta'oro, con 1€zin gun Diuzi ra'o yela' neban quiero
tuzioli.” Lena' rguixogue'ro bené'. ® Porque chi inaro naca Cristo xuzi xa'nro zaqué'lao
lao bené', chi yu'uro pensari tali na' pseban Diuzi 1€bé', na'ra gun Diuzi ra'o yela' neban
tuzioli. 10 Cani nacan: Tanun quie dan' yu'u pensari lu'u guicho laxta'oro pseban Diuzi
Cristo, quie lena' ilé'é Diuzi ra'o ben' laxta'o yéri. Léscan' tanun quie di'idza' rero lu'u
ru'aro inaro naca Jesucristo xuzi xa'nro zaqué'lao lao bené', quie lena' gun Diuzi ra'o
yela' neban tuzioli.

111.8'é guichi la'iya rguixogue'n rnan caniga: “Nu ben' rzudyi'ilé 1ébé', bigaca bayéchi'
quiené' huega'nné' huen.” 12 Pues tuzi ca zaca'ro lao Cristo, la' acazi ben' Israel, la'acazi
ben' za' yedyi tula, como dan' naca Cristo xuzi xa'n yuguluro, taze huela'iyané' nu ben'
rulidza 1€bé'. 13 Porque tali nacan ca nan 18'é guichi la'iya cani: “Yugulu ben' uzéto
laohué', ben' ina naca Cristo xuzi xa'nné', hue'né' leyaqué' yela' neban tuzioli.” 4 Pero
bisaque' uzétoyaqué' laohué' inayaqué' naca Cristo xuzi xa'nné' chi birzudyi'iléjé' 1ébé'.
Léscan' bisaque' sudyi'iléjé' 1ébé' chi binenezijé' cabé' béné'. Léscan' bisaque' inezijé'
cabé' béné' chi nunu yébi leyaqué'. 15 Léscan' bisaque' yébi bené' leyaqué' chi bizu ben'
use'ela' 1&jé'. Lécana' nan 1é'é€ guichi la'iya quie Diuzi cani: “Tadya'a gula rue yaca ben'
rguixogue' xti'idza' Diuzi.”

16 Pero cala yugulu bené' rue quieyaqué' con cabé rna Diuzi cuenda hue' Diuzi 1&jé'
yela' neban tuzioli. Nacan ca una Isafas dza na'te rébiné' Diuzi: “Tu chopazi bené' rue
quieyaqué' di'idza' la'iya quio' ta yébindo'jé'.” Cana' uné' rébiné' Diuzi. 17 Na'ra nia'
%:e'e, chi yero uzénagaro di'idza' la'iya quie Diuzi, lena' ruen mandado quiero sudyi'iléro

risto.

18 Pero rnaba' le'e tu di'idza': ;BiZi raca quie ben' Israel? ;Raca quiejé' binezijé' con
cabé' rna di'idza' la'iya quie Diuzi? Cala raca quiejé' cana'. Claro nezijé' con cabé' rna
di'idza' la'iya quie Diuzi, porque rnan 1€'é guichi la'iya quie Diuzi cani:

DuZe yedyi ga rda ben' Israel nu'ayaqué' guichi ga yu'u di'idza' la'iya quie Diuzi.

19 Tatula rnaba' le'e: ;Bi ca nale? ;Nale binezi ben' Israel de que ulio Diuzi ben' za' yedyi

tula ta gacayaqué' ben' quiené'? Pues nezijé', porque dza na'te, dza uda Moisés lao yedyi

layu, bzuné' di'idza' 1€'é guichi con cabé' una Diuzi rébiné' ben' Israel cani:

Tanun quie cuioga' ben' za' yedyi tula, ben' binaca ben' Israel ta huela'iya' leyaqué', cana'
gacazé'le leyaqué'.

Tanun quie gacalia' ben' tula, ben' nale ben' tondo, cana' idza'le leyaqué'.

20Léscan' dza uda Isafas lao yedyi layu, bibdzebing' bzuné' 1&'€ guichi con cabé' una Diuzi

cani:

Yaca ben' binaca ben' Israel, barnaoyaqué' xneza'.

Yaca ben' binaca ben' Israel, baruela'iya' leyaqué'.

211 gscan' dza na' una Isafas cabé' bé ja ben' Israel uné' rébiné' leyaqué': “Yugu dza rébi

Diuzi 1€jé', pero yela' yeladyi' quiejé' biruzénagajé'.”

11

Baolio Diuzi bala ben' Israel

1 Na'ra inaba' le'e: ;Apsanla'adyi' Diuzi yaca ben' Israel? Pues bipsanla'adyi' Diuzi
leyaqué'. Hasta né'édi' ulio Diuzi naca' ben' Israel. Naca' Zico' Zi' isuba Abraham. Naca'
familia quie Benjamin, ben' uzu tiempote. 2 Desde dza na'te beyuebé' Diuzi ben' Israel
ulioné' 1€jé' gacajé' ben' quiené'. Biusanla'adyi' Diuzi leyaqué'. ;Binezile con cabé' rnan
18'¢é guichi la'iya quie Diuzi ga rguixogue'n quie profeta Elfas? Bigala'adyi'